
Tuhun Nyoo Tsa Tyaa Ra Mateo

Nyivira Jesucristo tsa tsicog tsa ndi cumafii ca cacu ra
(Lc. 3.23-38)

1Thya nyecu tandihi sivi nyivira Jesucristo tsa tsicoo tsa ndi cumafii ca cacu
ra. Nyivi ra David tan nyivi ra Abraham cuvi tsira.

2Sehe ra Abraham cuvi tsi ra Isaac, tan sehe ra Isaac cuvi tsi ra Jacob. Tan
sehe ra Jacob cuvi tsi ra Jud4 tsihin tandihi ra yafii ra. 3 Tan ra Fares tsihin
ra Zara sehe ra Juda tsihin fia Tamar cuvi tsi ra naha. Tan sehe ra Fares cuvi
tsi ra Esrom, ra cuvi jutu ra Aram. 4 Tan sehe ra Aram cuvi tsi ra Aminadab,
jutura Naason. Tan sehe ra Naasén cuvi tsi ra Salmén. 3 Tan ra Booz, sehe ra
Salmon tsihin fia Rahab cuvi tsi ra. Tan sehe ra Booz tsihin fia Rut cuvi tsi ra
Obed, juturaIsai. ¢ Tan ra David, ra cuvi rey, sehe ra Isai cuvi tsira. Tan sehe
ra rey David tsihin fiaha tsa cuvi fiasiihi ra Urias cuvi tsi ra Salomoén.

7Tan sehe ra Salomén cuvi tsi ra Roboam, ra cuvi jutu ra Abias. Tan sehe
ra Abias cuvi tsi ra Aza. 8 Tan sehe ra Aza cuvi tsi ra Josafat, ra cuvi jutu ra
Joram. Tan sehe ra Joram cuvi tsi ra Uzfas. 9 Tan sehe ra Uzias cuvi tsi ra
Jotam, ra cuvi jutura Acaz. Tan sehe ra Acaz cuvi tsi ra Ezequias. 19 Tan sehe
ra Ezequias cuvi tsi ra Manasés, ra cuvi jutu ra Amon. Tan sehe ra Amoén cuvi
tsi ra Josfas. 11 Tan sehe ra Josias cuvi tsi ra Jeconias tsihin tandihi ra yafii
ra. Tsicoo ra naha quivi tiin ra fiuu Babilonia naha ra tsi nyivi Israel, tsa cua
cuhun fii cuvi fii musu ra fiuu Babilonia can naha ra.

12 Tsa yaha can, tan tsicog sehe ra Jeconias, tan ra ican cuvi ra Salatiel,
jutu ra Zorobabel. 13 Tan sehe ra Zorobabel cuvi tsi ra Abiud, ra cuvi jutu
ra Eliaquim. Tan sehe ra Eliaquim cuvi tsi ra Azor. 14 Tan sehe ra Azor cuvi
tsira Sadoc, ra cuvijutura Aquim. Tan sehe ra Aquim cuvi tsira Eliud. 13 Tan
sehera Eliud cuvi tsira Eleazar, ra cuvi jutu ra Matén. Tan sehe ra Matan cuvi
tsi ra Jacob. 16 Tan ra Jacob cuvi jutu ra José, yii fia Maria. Juvin fia cuvi sihi
ra Jesus ra cuvi Cristo, o cufii tsi catyi, ra tsa jaquitsi Nyoo tyin quihi ndaha
tsiyo.

17 Tacan tsicoo utsi cumi taahan tata ra Abraham nda cuanda cacu ra
David. Tan ra David, tsicoo utsi cumi tata ra nda cuanda quivi tiin ra fiuu
Babilonia naha ra tsi nyivi Israel. Tan nda cuanda quivi can tsicoo utsi cumi
ca tata fii nda cuanda quivi cacu ra Cristo.

Nu cacura Jesucristo
(Lc. 2.1-7)

18 Tyehen cuvi tan cacu ra Jesucristo: tsa yaha cundaa tyifiu tsa cua
tindaha fia Maria tsihin ra José. Tan tsa ndi cumafii ca naquihin ra tsi fia,
fiihi sehe fia tsa cuenda Tatyi Ii Nyoo. 19 Tan ra José, ra cua cuvi yii fia, vaha
xaan ifii ra. Na cufii ra cuhva ra ticanuu tsi fia. Yacan cuenda tsica ifii ra tsa
nacoo xeehe ra tsi fia tan fia cua tindaha ca ra tsihin fia. 20 Tan tsitsi tsa tsica
ifii ra yacan, quituvi iin dngel Jutu Mafii yo nuu ra nu quixi ra. Tan nyehe ra
fiumaahna, tan catyi dngel can tsihin ra:

—]José, tata ra David, fia caca ifii un quihin un tsi fia Maria cuvi fia fasiihi
un, tyin sehe fia tsa cua cacu, sehe Tatyi Ii Nyoo cuvi tsi. 21 Tan tsa yaha cacu
lee can, cua jacunafii un tsira: Jesus. Tacan cua cunafii ra tyin cua jacacura
tsi nyivi ra tsa iy6 cuatyi fiuu flayivi —catyl dngel can tsihin ra José.

22 Tacan cuvi tyin tacan tan cundaa tsa cahan ra cuvi ndusu yuhu Jutu
Mafii yo tahan tsanaha.

23Tan catyi ra tyehen:
Naha yoco tsa fiaha ca coo yii, cua cuhun sehe fia.
Tan cua coo iin sehe fia. Tan cua cunafii ra: Emanuel.
Tan sivi can cuifii tsi catyi: “Nyoo iy6 ra tsihin yo.”

24Tan tsa ndotq ra José, javaha ra tumaa catyi dngel can tsihin ra. Quihin
ra tsi fla Maria tyin cuvi fia fiasithi ra. 25 Maa tyin fia quixi ra tsihin fia nda
cuanda tsa yaha cacu sehe fia. Tan jacunafij ra tsi lee can: Jesus.

2

Nu cuahdn ra tsité xaan, ra cuvirey, cua nyehe ra naha nu cacura Jests

1 Cacu ra Jesus fiuu Belén tsa canyii nu cuvi Judea. Tan quivi can ra cuvi
rey Judea nafii ra Herodes. Tacan tan tsaa juhva ra naha nda fiuu Jerusalén.
Quee ra naha ityi nu cand fiicanyii. Tan ra tsité xaan cuvi ra naha. 2 Tsica
tuhun ra naha tsi nyivi tan catyi ra naha:

—¢Nu maa nyii ra cuvi rey cuenda nyivi Israel? Tyin ityi nu cand fiicanyii
nyehe ndi tifiuu tsa tsahd cuenda tyin cacu ra ityi ihya. Tan vatsi ndi vatsi
jacahnu ndi tsi ra —catyi ra naha.

3 Quivi tsa tsito ra rey Herodes tsa cahan ra can naha ra, tufiu xaan cufii ra
cuvi. Tacan tucu tandihi nyivi fiuu Jerusalén can. 4 Tacan tan cana ra Herodes
tsitandihi ra jutu tsa cuviityi nuu tsihin ra cuvi jutu tan tsihin tandihi ra cuvi
maestro cuenda ley vehe fiuvhu nahara. Tan tsica tuhun ra tsira naha numaa
nda taahdn tsi cacura Cristo. 3 Tan nacahan ra can naha ra tan catyira naha:

—Nuu Belén tsa canyii Judea, ndacan taahan tsi cacu ra tyin tyehen tyaa ra
cuvi ndusu yuhu Nyoo nu tutu tahan tsanaha:

6 Tan yooho Belén fiavin iin fiuu luhlu fii cuvi un tsa nuu tandihi maa fiuu tsa
cayucu Juda

tyin nuu yooho cua guita ra cua quihi ndaha tsi nyivi fiuu yu Israel. Maa ra
cua jaha cuenda ra tsi fii.

Tacan catyi nu tutu Nyoo, —catyi ra can naha ra tsihin ra Herodes.

7Tacan tan cana xeehe ra Herodes tsi ra tsito xaan can naha ra, tan tsica
tuhun ra tsi ra naha nda quivi tan nda hora quituvi tifiuu can. 8 Tacan tan
jacuhun ra tsi ra naha nda fiuu Belén, tan catyi ra tsihin ra naha:

—~Cuaahan ndo, tan ndaca tuhun vaha ndo tsa cuenda ra lee can. Tatun
nafiihi ndo tsi ra, quitsi catyi tuhun ndo tsihin yu, tyin cuhun ndihi yu
cujacahnu yu tsi ra —catyi ra Herodes tsihin ra naha.

9Tsa tsifij ra tsa tsitd xaan can naha ra tsa cahan ra Herodes, tan quihin ra
naha ityi cuahdn ra naha. Tan tifiuu tsa nyehe ra naha ityi nu cana fiicanyii
can, cuahdn tsi ityi nuu ra naha. Tan tsicuifii tsi maa maa siqui nu canyii ra
lee can. 10 Tan tsa nyehe ra tsité xaan can naha ra tyin tsicuifii tifiuu can, sii
xaan cufii ra naha. 11 Tan quihvi ra naha tsitsi vehe nu canyii lee can. Tan
nyehe ra naha tsi ra tsihin fia Maria, sihi ra. Tan tsicuifij tsiti ra naha tyin
jacahnu ra naha tsi lee can. Tacan tan nufia ra naha yuhu caja tsa ndaha
ra naha. Tan tava ra naha regalo tsa cuvi xuhun cuaan, tan cutu vixi, tan
ndutya tami tsa nafii mirra. Tan tsaha ra naha tsi lee can. 12 Tsa yaha tsa
nyehe ra naha tsi ra Jesus tan cuanuhu ra naha. Tan tsa cuanuhu ra naha
nyehe ra naha fiumaahna tan catyi tsi tyin fia taahdn tsi cuhun ra naha cucatyi
tuhun ra naha tsihin ra Herodes. Yacan cuenda siin ityi cuanuhu ra naha.

Nu tsinu xeehe ra José tan fia Maria tsihin lee sehe fii nda Egipto

13 Tsa yaha cuahdn ra tsa tsit6 xaan can naha ra, tacan tan iin dngel Jutu
Maiii yo quituvi nuu ra José tsitsi fiumaahna. Tan catyi dngel can tsihin ra:

—Nduvita, quihin tsi lee ihya, tsihin sihi ra, tan cuhun ndo nda fivhu
Egipto. Ndoo ndo ndacan nda cuanda cahan nyico yu tsihin un. Tyin ra
Herodes cua nanducu ra tsi ra lee ihya tyin cufii ra cahiii ra tsi ra —catyi
dngel can tsihin ra José.

14 Tacan tan nduvita ra José tsacuaa can. Tan quihin ra tsi lee can tsihin
sihi tsi. Tan cuahdn fii nda Egipto. 15 Ndacan tsicog fii nda cuanda tsa tsihi ra
Herodes. Tacan cuvi tyin cundaa tsa cahan ra cuvi ndusu yuhu Jutu Mafii yo
tahan tsanaha jaha Nyoo. Tyehen catyi ra: “Nda Egipto cana yu tsi Sehe yu”,
catyira.

Nu tava tyifiu ra Herodes na cahfii ra naha tsi ra nyihi

16 [Tsa ndi cumafii ca ciu ra Herodes tan ndi ndatu ra tsa quitsi nyico ra
tsit6 xaan can naha ra] tan tsa tuvi ifii ra Herodes tyin ra tsité xaan can naha
ra jandavi fiaha ra naha tsi ra, tan nduxaan xaan ra. Tan tava tyifiu ra na
cahfii andaru tsi tandihi ra nyihi tsa iy6 fiuu Belén can tan inga fiuu tsa cayucu
yatyin fii, ra nyihi tsa ndi cacu nda cuanda ra nyihi tsa uvi cuiya. Tacan
javaha ra tyin tsicd ifii ra tyin tacan cuiya ra Jesus tumaa catyi ra tsit6 xaan
can naha ra tsihin ra. 17 Tacan cuvi tyin cundaa tsa cahan Nyoo tan tyaa ra
Jeremias, ra cuvi ndusu yuhu ra tahan tsanaha. Tyaa ra tyehen:
18 Tsifii yo iin ndusu fiuu Rama,
tsacu tsaa nyivi, tan iyo taahdn fii.
Juvin fii nyivi cuvi tata fia Raquel, nyivi Israel, tsacu tsaa fii tsa cuenda sehe

ni

Maa tyin fia cufii fii tsa naquihin ndaahvi nyivi tsi fii tyin tsa yaha tsihi sehe
fii, catyi tsi nu tutu Nyoo.

19 Maa tyin tsa yaha tsa tsihi ra Herodes, tacan tan quituvi nyico iin angel
Jutu Maiii yo nuu ra José nu quixi ra nda Egipto. Tan catyi ra tsihin ra:

20 —Nduvita, quihin tsi lee ihya tsihin sihi ra. Tan cunuhu nyico ndo nda
Israel, tyin tsa ts({h_i nyivi nducu cahfii tsi ra lee ihya.

21 Tacan tan nduvita ra José, tan quihin ra tsi lee can tan tsihin sihi ra.
Tan cuanuhu fii nda Israel. 22 Maa tyin quivi tsito ra José tyin ra Arquelao,
sehe ra Herodes, cuvi ra rey nda Judea, nayuhvi ra tan fia cufif ra cuhun
ra ndacan. Tan cuanuhu fii nda Galilea tyin tacan jacoto Nyoo tsi ra tsitsi
Nlumaahna. 23 Tsa tsaa fii ican, tan cuahdan fi nda fiuu Nazaret, cua coo iii. Tan
ican tsicog fii. Tacan cuvi tyin cundaa tsa cahan ra cuvi ndusu yuhu Nyoo
tahan tsanaha. Tyin catyi ra naha tyin ra Jesus ra fiuu Nazaret cua cuvi ra.

3

Nu cahan ra Juan tuhun Nyoo tsihin nyivi
(Mt. 1.1-8; Lc. 3.1-9, 15-17; Jn. 1.19-28)

1Quivi tsa ndi iyd fii fluu Nazaret, ra Juan, ra jacoonduty4 tsi nyivi, cuahan
ranu tsiqui tsaiyo Judea. Tan quitsaha caahdn ra tuhun Nyoo tsihin nyivi tsa
tsad nu nyii ra. 2 Tan catyi ra:

—Ndu uviifiindo cuatyi ndo tyin tsa cufii tsaa quivi cundaca fiaha Nyoo tsi
yo.
3Juvin ra Juan cuvi ra tsa cahan ra Isaias ra cuvi ndusu yuhu Nyoo tahan
tsanaha. Tan tyaa ra tsa tsaha Nyoo tsira tyehen:

Cua tyaa soho yo ndusu ra nu cand tsaa ra nu tsiqui tan catyira:

“Nufia ndo iin ityi cuiti.
Tan natyiso vaha ndo tsi ndo tyin tsa vatsi Jutu Mafii yo,” catyi tuhun tsa tyaa
ra Isaias.

4Tan ra Juan nditsi ra jahma tsinu tsihin ixi camellu. Tan cinturén ra, fiii
cuvi tsi. Tan tica xama tsatsi ra tan tsihi ra ndutya fiufiu. 5 Quitsi nyivi fiuu
Jerusalén tan tandihi fiuu tsa cayucu Judea, tan nyivi tsa iy6 yatyin fii ityi
yutya cahnu Jordan can; quitsi tyaa soho fii tuhun caahén ra. 6 Tan tsa yaha
nahma fii cuatyi fii, ra Juan jacoondutya ra tsi fii yutya cahnu Jorddan ican.

7Maa tyin nyehe ra Juan tyin cuaha xaan ra fariseo, ra tsa tyad yahvi xaan
ley vehe riuhu, tan cuaha xaan ra saduceo, quitsi ra naha tyin coondutya ra
naha. Tan catyi ra tsihin ra naha:

—iNyooho, tumaa tata coo xaan cuvi ndo! ;A cufii maa ndo tyin tsihin tsa
coondutya fii ndo tan fia cua tatsi tufii ca Nyoo tsi ndo? Na cuvi. 8 Nasama
ndo cuhva iy6 ndo, na nyehe yo tyin tsa ndu uvi ifii ndo cuatyi ndo nuu
Nyoo. 9Maa tyin fianduyaa ndo tan catyi ndo tyin nyivi tata ra Abraham cuvi
ndo. Tyin vasu tsihin yuu ihya, Nyoo cuvi jananduvi ra nyivi ra Abraham.

10Tsa ndatu yatsa Nyoo tsi tandihi ndo tsa cuvi ndo tumaa yutun tsa fia tsaha
tsiti vaha. Cua tyahnya tun tan cua cayu tun, tacan cua javaha Nyoo tsihin
ndo —catyi ra Juan—. 11 Tsa nditsa tyin yuhu jacoonduty4 yu tsi nyivi tsihin
ndutya, tan cuvi tsiiin sefia tyin tsa ndu uvi ifii fii cuatyi fii. Maa tyin tsa yaha
jacoondutya yu tsifii tsihin ndutya, vatsiinga ra cua jacoondutya tsi fii tsihin
TatyiIi Nyoo tan tsihin fiuhu ihfii. Iy6 ca tunyee ifii Nyoo tsi maa ra tan fiavin
ca yuhu. Tan ndi tsa cuiso yu nditsan ra tan nduve yahvi nyad yu, tyin maa
ra cahnu ca cuvi ra. 12 Tan ra ican ndahé ra pala tyin cua jandava ra trigu.
Cua tava siin ra trigu vaha, tan cua natyihi vaha ra itsi. Tan cua cahmi ra
tsa]han tsa quita tsihin trigu can tsihin fiuhu tsa fia cua ndahva maa —catyi
ra Juan.

Nu tsicoondutya ra Jests
(Mr. 1.9-11; Lc. 3.21-22)

13 Tacan tan quita ra Jesus Galilea tan tsaa ra yutya cahnu Jordén nu nyii
ra Juan, tyin cufii ra tsa jacoondutya ra Juan tsi ra. 14 Tsa jihna fii fia cufii ra
Juan jacoondutya ra tsira, tan quitsaha catyi ra tsihin ra:

—Cufii un tsajacoondutya yu tsi un, maa tyin fia taahdan tsi tsa jacoondutya
yu tsi un. Maa un taahdn tsi jacoondutya tsi yu —catyi ra.

15 Maa tyin ra Jesus catyi ra tsihin ra:

—Tsa vityin, na cuvi tsi cuhva catyi yu tsihin un. Tyin cufii tsi tsa javaha
yo tandihi tsa vaha tsa cufii Nyoo —catyi ra tsihin ra Juan.

Tacan tan ndoo ra Juan vaha.

16 Tsa yaha tsicoondutya ra Jesus tan quita ra tsitsi ndutya. Tan nufia
andivi, tan ra Jesus nyehe ra vatsi nuu Tatyi Ii Nyoo, tumaa iin paloma. Tan
tsaa tsi siqui ra. 17 Tacan tan cahan iin ndusu ityi andivi, tan catyi tsi tyehen:

—Ra ihya cuvi Sehe yu, tan cufii xaan yu tsi ra. Tan sii xaan cufii yu tsihin
ra —catyi ndusu can.

4

Nu nducu cuhva nu fla vaha tsira Jests
(Mr. 1.12-13; Lc. 4.1-13)
1Tacan tan tsindaca Tatyi Ii Nyoo tsi ra Jesus iin nu tsiqui, tyin cua nducu
cuhva nu fia vaha tsira.

2 Tsicog nyitya ra uvi xico nduvi tan uvi xico tsacuaa. Tsa yaha can tan
quitsi socé tsi ra. 3 Tacan tan natuhva nu fia vaha nu nyaa ra, tyin cufii nu
nducu cuhva nu tsira. Tan catyi nu tsihin ra:

—Tatun Sehe Nyoo cuvi tsi un, cahan tsihin yuu ihya, na nanduvi tsi paan
—catyinu fia vaha tsihin ra Jesus.

4Maa tyin ra Jesus nacahan ra tan catyira:

—Tuhun Nyoo tsa nyad nu tutu catyi tsi tyin: “Na maa fii tsihin tsa catsi
nyivi tan coonyito fii, tyin coonyito fii tsihin tandihi tuhun caahédn Nyoo”
—catyi ra Jesus tsihin nu fia vaha.

5 Tacan tan quihin nu fia vaha tsi ra. Tan cuahdn ra tsihin nu nda fiuu ii
Jerusalén. Tan jandaa nu tsi ra jifii vehe fiuhu cahnu. € Tan catyi nu tsihin ra:

—Tatun Sehe Nyoo cuvi tsi un, ndava nu nyad un nu sucun ihya nda
cuanda nu fivhu. Tyin catyi tsi nuu tutu Nyoo tyehen:

Nyoo cua tava tyifiu ra tsi dngel naha ra, cua jaha cuenda ra naha tsi un.
Cuajanahndira naha tsiun,
tan na cua nafii tsaha un nuu yuu.

7Tan nacahan ra Jesus tan catyi ra:

—Tan juvin fii catyi tuhun Nyoo: “Na nducu cuhva un tsi Nyoo un” —catyi
ra Jesus tsihin nu fia vaha.

8 Tacan tan quihin nu fia vaha tsi ra inga tsaha, tan cuahén ra tsihin nu iin
jifii yucu sucun. Tan janaha nu tandihi tsa cahnu cuvi nu ndacd fiaha rey tan
ra cumi tyifiu naha ra tsi nyivi iy6 nu fiuhu fiayivi. 9 Tan catyi nu tsihin ra:

—Yuhu cuhva yu tandihi maa tsa janaha yu tsi un, tatun yooho tan cuifii
tsiti un nuu yu tan jacahnu un tsi yu.

10 Tacan tan nacahan ra Jesus tan catyi ra tsihin nu:

—~Cuaahan, cuihna. Tyin nyad tuhun Nyoo catyi: “Jacahnu tsi intuhun fii
maa Jutu Nyoo, tan jaha tyifiu tyifiu ra.”

11 Tacan tan cuahdn nu fia vaha, tan ndoo ra Jesus. Tan tsaa dngel tan
jatyinyee ra naha tsira.

Nu quitsaha caahdn ra Jesus tuhun Nyoo tsihin nyivi tsa iy Aluu tsa cayuct
Galilea
(Mr. 1.14-15; Lc. 4.14-15)
12QuivitsatsitoraJesustyinraJuannyiira vehe caa, cuahdnranda Galilea.
13 Maa tyin fia ndoo ra fiuu Nazaret, nu tsahnu ra. Cuahén ra cua coo ra nda
fiuu Capernaum, iin fiuu tsa canyii yatyin fii yuhu mifii, nu fivhu ra Neftali
yatyin fiuhura Zabulén. 14 Tacan tan cundaa tsa cahanra Isaias, ra cuvi ndusu
yuhu Nyoo, tahan tsanaha. Tan catyi ra:
15 Nuhu ra Zabul6n tan fiuhu ra Neftali
tsa cayucu yuhu mifii inga tsiyo yutya cahnu Jordan,
tsa cuvi Galilea nu iy6 nyivi tsa fiavin nyivi Israel cuvi.
16 Nyivi iyé nu naa, fii iyé nu iy tixahfiu tuhun tsiihi,
nyehé fii iin fiuhu nditsin tsa jandunditsin nu yucu fii, catyi ra Isaias.
17Nda cuanda quivi can, tan quitsaha caahdn ra Jesus tuhun Nyoo tsihin
nyivi, tan catyi ra tsihin fii:
—Ndu uvi ifii ndo cuatyindo tyin tsa cufii tsaa quivi cundaca fiaha Nyoo tsi
ndo —catyi ra Jesus tsihin nyivi.

Nu cana ra Jests tsi cumi taahan ra tsa tiin tyaca
(Mr. 1.16-20; Lc. 5.1-11)

18 Ra JesUs tsicd ra yuhu mifii tsa nafif Ndutya Nuhu Galilea. Tan nyehe ra
tsi uvi taahan ra tsihin yafii ra, ra Simon tsa nafii tucu Pedro, tan ra Andrés.
Ra tiin tyaca cuvira naha. Tan cafii ra naha traya ra naha nundutya. 19Tacan
tan catyira Jesus tsihin nduvi taahan ra naha:

—Naha ndo, quitsi nyicun ndo tsi yu. Tan yuhu cua jatyinyee tsi ndo tyin
tumaa tsa tiin ndo tyaca, tacan cua fiihi ndo nyivi cua cuvi nyivi Nyoo —catyi
ra Jesus tsihin ra naha.

20 Juvin fii cuhva can nacog ra naha traya can, tan cuahdn ra naha tsihin
ra Jesus.

21Luxu fii tsica ra naha ityi nuu, tan nyehe ra Jesus tsi inga uvi ca ra tsihin
yafiira: raJacobotanraJuan. SeheraZebedeo cuvi tsiranaha. Yucuranaha
tsitsi iin yutun ndoo tsihin jutu ra naha naquict ra naha traya. Tan cana ra
Jests tsira naha. 22 Juvin fii cuhva can tan nacog ra naha tsi jutu ra naha tan
yutun ndoo can, tan cuahdn ra naha tsihin ra.

Nu cuaha xaan nyivi jacuaha ra Jests
(Lc. 6.17-19)

23 Cuahdn ra Jesus tsica ra tandihi fiuu cuenda Galilea jacuahé ra tsi nyivi
tsitsi vehe fiuhu tan iin tan iin fiuu. Caahén ra tuhun vaha nécaa ndacé fiaha
Nyoo tsi yo. Tan janduvaha ra tsi nyivi cuuhvi tsihin tandihi fii nuu cuehe
tsa yihi tsi fii. 24 Tacan tan tsito tandihi nyivi fiuu cuenda Siria tuhun ra Jesus.
Tan tsindaca fii tandihi nyivi cuuhvi tsi ra: juhva fii yihi tatyi fia vaha. Tan
yihi fii tsiihi naaha fii. Tan yihi fii ndoh6 fii cuehe xii. Tan janduvaha ra Jesus
tsitandihi fii. 25 Cuaha xaan nyivi nyictn tsira Jesus: nyivi iy6 fiuu tsa cayucu
Galilea, nyivi tsa quee nu utsi taahan fiuu tsa nafii Decépolis, nyivi iy6 fiuu
Jerusalén tan tandihi ca fiuu tsa cayucu Judea, tan nyivi iy6 inga tsiyo yutya
cahnu Jordan.

)

Nu cahan ra Jesus tsthin nyivi nu tsiqui
(Lc. 6.20-23)

1 Nyehe ra Jesus tyin cuaha xaan nyivi, tan ndaa ra iin nuu yucu. Tan
tsicunyaa ra ican. Tacan tan nyivi tsica tsihin ra, tsinunduvi fii tsi ra. 2Tacan
tan quitsaha jacuahd ra tsi fii tan catyi ra:

3 Nasocé Nyoo tsi tandihi nyivi tsa tsité tyin tsifif fiuhu ra tsi fii, tan tsa
cuenda fii cuvi nu ndacd faha ra.

4’Tan tandihi nyivi tsa cuiihya cufii tsa cuenda cuatyi fii, nasocé Nyoo tsi fii
tan fia cua coo ca fii tucuiihya ifii.

5°Tan tandihi nyivi tsa fia cahnu jah4 fii tsi fii, nasocé Nyoo tsi fii, tan cua
naquihin cuenda fii fiuhu fayivi tsa catyi Nyoo tyin cuhva ra tsi fii.

6°Tan tandihi nyivi tsa cufif xaan javaha cuhva catyi Nyoo, nasocé Nyoo tsi
fii, tan cua jatyinyee ra tsi fii tan cua cuvi javaha fii cuhva cufii maa ra.

7°Tan tandihi nyivi tsa cundaahvi ifii tsi inga nyivi, nasoc6 Nyoo tsi fii, tan
cua cundaahvi ifii ra tsi fii.

8 Tan tandihi nyivi tsa janduvaha Nyoo afiima, nasocé ra tsi fii, tan cua
nyehe fii tsira.

9°Tan nyivi tsa nduct cuhva tsa coo vaha nyivi tsihin Nyoo tan tsihin inga
nyivi, nasoco ra tsi fii tan cua catyi ra tyin sehe ra cuvi tsi fii.

10°Tan tandihi nyivi tsa javahda cuhva cufif Nyoo tan ndasi cufii nyivi nyehe
fii tsifii, nasocd Nyoo tsi fii, tan tsa cuenda fii cuvinu ndacd fiahara. 11’Nasocé

Nyoo tsi nyooho tsa caahdn nyivi ndavaha fii tsata, tan javaha fii tsa uhvi tsi
ndo, tan caahdn fii cuendu tsa fia nditsa siqui ndo tsa cuenda tsa tsinu ifii
ndo tsi yu. 12 Cusii ifii ndo tun tacan javahd nyivi tsihin ndo; sii cufii ndo,
tyin cahnu xaan tan sii xaan caa tsa cua fiihi ndo nda gloria. Tyin juvin fii
tacan kjlavalhfgl nyivi tsa fia vaha tsihin tandihi ra cuvi ndusu yuhu Nyoo tahan
tsanaha.

Tatun jandihiyo tsa tsinu iftiyo tsi Nyoo cuviyo tumaa fiii tsa ndihi tsa uhva
(Mr. 9.50; Lc. 14.34-35)
13°Nyooho tsa tsind ifii tsi yu, tumaa fiii vaha cuvi ndo. Maa tyin tatun fii,
tan ndihi tsa uhva tsi, fia cua jandu uhva ca tsi tsa catsi yo. Na vaha ca fiii can.
Tacan tan javita yo can, tan cuafii nyivi tsata can.

Tatun tyad yahvi vaha yo tuhun caahdn Nyoo, cuvi yo tumaa fiuhu tsa
jandunditsin nu tsicd nyivi nu naa
14°Nyooho cuvi ndo tumaa fiuhu tsa jandunditsin nu tsicd nyivi. Iin fiuu
tsa canyii jifii iin yucu, fia cua cuvi quihi xeehe tsi. 15 Na tuhvé yo tyad fiuhu
tyuma, tan tyihi xeehe yo itsi tsitsi iin caja. Tyin tuhva yo tyad fiuhu tan tinyii
yo itsiiin nu sucun tyin tacan tan jandunditsin tsi nu yucu yo tsitsi vehe yo.
16 Tan tacan taahdn tsi jandunditsin tucu nyooho tsihin fiuhu Nyoo tsa iy6
afiima ndo nu tsicd nyivi. Tacan tan nyehe fii tsa vaha tsa javaha ndo, tan
jacahnu fii tsi Jutu yo Nyoo, ra nyaé gloria.

Nu jacuaha ra Jesus tyin fiifii xaan javaha yo tandihi tuhun tsa tsaha Nyoo
tsiyo tan jacuahayo itsi tsi nyivi
17°Na cuiii ndo tyin yuhu vatsi janaa yu ley tsa tsaha Nyoo tsira Moisés tyin
tyaa ra. Tan ndi fia vatsi janaa yu tuhun tsa tyaa tandihi ra cuvi ndusu yuhu
Nyoo tahan tsanaha. Navin tyifiu can vatsi yu. Yuhu vatsi yu vatsi tyaa yahvi
yu tsa caahdn ley can, tan catyi tuhun yu tsihin ndo nda cufii tsi catyi ley can.
18 Tsa nditsa catyi yu tsihin ndo tyin tsitsi tsa ndi iy6 fiuhu fiayivi tan andivi,
fia cua naa ndi luxu ley tsa tyaa ra Moisés tyin tandihi maa tsa tyaa ra naha
tan cua cundaa tsi. 19 Yacan cuenda, ra tsa fia tyad yahvi cuhva catyi Nyoo,
vasu iin tsaluhlu fii; tan janahd ra tsi nyivi na javaha fii tacan, luxu cuii fii cua
cuvira nundacd fiaha Nyoo. Maa tyin ra tsa tyad yahvi tandihi, tan janaha ra
tsi inga nyivi, cahnu xaan cua cuvi ra nu ndacd fiaha Nyoo. 20 Caty{ yu tsihin
ndo tyin tun fia tyad yahvi vaha ca ndo tsi Nyoo tan fiavin ca tumaa javahara
cuvi maestro cuenda ley vehe fiuhu naha ra, tan ra cuvi fariseo naha ra, fia
cuvi quihvi ndo nu ndacé fiaha Nyoo.

Nu caahdn ra Jesus tsthin yo tyin fla taahdn tsi cahan yo tsi nyivi

21°’Nyooho tsa cuaha tsaha tsifii ndo tsa catyi Nyoo tsihin nyivi tsicog tahan
tsanaha. Catyi ra: “Na cahfii ndo tsi nyivi, tyin tatun cahfii ndo nyivi, taahan
tsitsa cutufiindo.” 22 Maa tyin yuhu, catyi yu tsihin ndo, tyin vasu tsa cuxaan
fiindo tsiiin nyivi, vasu tsa caahdn nyaa fii ndo tsi fii, taahdan tsi tsa cutufiindo
nura cumi tyifiu. Tan tatun catyi ndo tyin soho xaan cad fii, taahdn tsi cuhun
ndo anyaya tsa cuenda cuatyi can.

23°Tan yacan cuenda quivi cuahdn un vehe fiuhu, tan ndahd un tsa cua
jamanii un tsi Nyoo, tan nducuhun ifii un tyin iy6 tsa javaha un tsi yafii un,
24 nacoo tsa cuahdn tsihin un ityi nu altar vehe fiuvhu. Tan cuhun jihna un
ndacan un tucahnu ifii tsi yafii un. Tacan tan cuhun un nda vehe fiuhu inga
tsaha, tan cuhva cuenda un tsa cua jamaiii un tsi Nyoo.

25°Tatun iin ra tsican cuatyi tsaha un, tan cuahdn un tsihin ra nda nu nyaa
ra cumi tyifiu, nducu cuhva cahan un tsihin ra tyin tacan tan fia cundaca ra
tsi un nu nyaa ra cumi tyifiu, tyin ra cumi tyifiu can cua nacuhva cuenda ra
tsi un tsi ra juez. Tan ra juez can cua nacuhva cuenda ra tsi un tsi ra vitya
naha ra. Tan ra vitya can cua tyihi ra naha tsi un vehe caa. 26 Tan tsa nditsa
catyi yu tsihin un tyin tun fiajavaha un tacan fia cua tava ra naha tsi un vehe
caa tun fia cua tyahvi un tandihi xuhun tsa cua ndacan ra naha.

Nu caahdn ra Jests tyin ndi tsa tsicd ifii yo tsa coo inga fiaha, 0 inga rayii tsi

Yo, tan flavaha

27°Nyooho tsa tsifii ndo tyin catyi Nyoo tahan tsanaha tyin nyooho tsa iy6
fasiihi, fia cua coo inga fiaha tsi ndo, tan ndi fiaha tsa iy yii tan fia taahdn tsi
coo inga rayii tsi fia. 28 Maa tyin yuhu catyi yu tsihin ndo, nyooho tsa nyehé
iin fiaha tan cufii ndo coo ndo tsihin fia, tsa tsicoo cuatyi ndo.

29°Tatun tinuu cuaha un janacava tsi un tsitsi cuatyi, vaha taxin ca tava
un tinuu un tan javita un can. Tyin vaha ca quihvi un nu ndaca fiaha Nyoo
tsihin intuhun fii tinuu un, tan favin ca tsa cuhun un anyaya tsihin nduvi
taahan tsi. 300 tatun iin ndaha un janacava tsi un tsitsi cuatyi, vaha taxin ca
cahnya un ndaha un tan javita un can. Tyin vaha ca tsa quihvi un nu ndaca
fiaha Nyoo tsihin tsa lundu ndaha un, tan fiavin ca tsa nanii un tan cuhun un
anyaya.

Nu caahdn ra Jesus tyin fla vaha tsa nacoo ihfii rayii tsi fiasithi ra
(Mt. 19.9; Mr. 10.11-12; Lc. 16.18)
31°Tan juvin fii catyi Nyoo tsihin nyivi tsicog tahan tsanaha tyin yéo ra

nacoo ihiii fasiihi ra, cuiii tsi tsa cani ra tutu tsa tindaha ra tsihin fia. 32 Maa
tyin catyi yu tsihin ndo tyin nduve ndatu iy0 tsi rayii tsa nacoo ra fiasiihi ra
tatun fia quituvi fia tsihin inga rayii. Tyin tatun nacoo ra tsi fia, tan fiavin tsa
cuenda cuatyi can, cua coo cuatyiranuu Nyoo. Tan tatun quihin fiainga rayii
cua coo ndihi cuatyifia. Tan tacan ra tsa cua quihin tsi fia cua coo ndihi cuatyi
ra.

Na cahan yo “naha Nyoo maa”

33 °Tan tsifii ndihi ndo, tyin catyi tucu Nyoo tsihin nyivi tsicog tahan
tsanaha: “Tatun catyi ndo ‘naha Nyoo maa’ tyin cua javaha ndo iin tsa cua
javaha ndo nuu ra, taahdn tsi tsa javaha ndo can tan fia jandavi fiaha ndo.”
34 Maa tyin yuhu catyi yu tsihin ndo tyin fia cahan ndo “naha Nyoo maa”. Tan
fia cahan ndo tuhun andivi, tyin yacan cuvi nu nyad Nyoo. 35 Tan ndi tuhun
fiuhu fiayiviihya fia cahan ndo, tyin ihya cuvi nu tsafii Nyoo. Tan ndi fia cahan
ndo tuhun fiuu Jerusalén, tyin ican cuvi fiuu maa Nyoo tsa cuvi ra Rey cahnu
ca. 36 Tan ndi fia cahan ndo tuhun jifii ndo, tyin fia cuvi janducuitsin ndo
tan ndi tsa jandutuun ndo ndi intuhun ixi jifii ndo. 37 Vaha ca cahan ndo iin
ndaha fii tun nditsa o tun fia nditsa tsa caahdn ndo. Tyin tsa catyi ndo “naha
Nyoo maa” nu fia vaha jacahén tsi ndo tsa cahan ndo tacan.

Nu caahadn ra Jesus tyin tatun javahd nyivi tsa fla vaha tsihin yo, na javaha
yo tsa vaha tsihin fii
(Lc. 6.29-30)

38 Tan tsifii tucu ndo tsa catyi Nyoo tahan tsanaha: “Tatun cafii nyivi tsi
ndo, tan tavd fii iin nuhu ndo, o iin tinuu ndo, taahdn tsi tyin javaha ndihi ra
cumi tyifiu tacan tsihin fii, tumaa tsa javaha fii tsihin ndo.” 3% Maa tyin yuhu
catyi yu tsihin ndo, tyin fia javaha ndo tsa fia vaha tsa javahd nyivi xaan cufii
nyehe tsi ndo. Tyin tun ydo cafii iin tsiyo nuu ndo, taahdan tsi tsa cuhva ndihi

ndo inga tsiyo na cafii ndihi fii, tan fia cuxaan ndo tsi fii. 49 O tatun tsicén
fii cuatyi tsaha ndo, tan cufii fii quihin nyaa fii iin camisa ndo. Taahén tsi
cuhva ndihi ndo chamarra ndo tsi fii tan fia cua cuxaan ndo tsi fii. 41 O tatun
y0o cufii cundaca ndo ndaha tyifiu fii iin kildmetro, taahdn tsi cundaca ndo
can uvi kilémetro. 42 Tatun y6o nyivi tsicdn tumafii ifii tsi ndo, cuhva ndo tsa

nducu fii. Na catyi ndo tyin fia javaha ndo tumaiii ifii can tsi fii.

Na cufii yo tsi nyivi xaan ifli tsi yo

(Lc. 6.27-28, 32-36)

43’Tan tsifii tucu ndo tyin catyi Nyoo tahan tsanaha: “cufii ndo tsi ra vaha

ifii tsi ndo. Tan xaan cufii ndo nyehe ndo tsi ra xaan ifii tsi ndo.” 44 Maa tyin
yuhu catyi yu tsihin ndo, cufii ndo tsi nyivi xaan ifii tsi ndo. Tan javaha ndo
tsa vaha tsihin nyivi caahdn tsi ndo, tan tsi nyivi fia cufif nyehe tsi ndo. Tan
ndacan tahvi ndo tsi Nyoo tsa cuenda nyivi tsa caahdn nyaa tsi ndo tan tsa
cuenda fii tsa jacuvi tsa uhvi tsi ndo. 45 Tatun javaha ndo tacan, cuvi ndo
sehe Jutu yo ra nyad gloria. Tyin maa ra jacana ra fiicanyii, tan jacuun ra savi
nuu tyifiu jahd nyivi vaha tan nyivi fia vaha. 46 Tatun nyooho tan cufii ndo tsi
nyivi vaha ifii tsi ndo tan ndasi cufii ndo nyehe ndo tsi nyivi xaan ifii tsi ndo,
nduve tsa vaha cua fiihi ndo. Tyin juvin fii tacan javahd tucu ra tava xuhun
cuenda ra ndacd fiaha nda fiuu Roma. Tan cuifii maa ndo tyin quifii xaan iy
ra can naha ra. 47 Tatun tsahd ndo nacumi tsi maa fii ra tsa vaha ifii tsi ndo
tan fia jacuu ndo tacan tsihin inga ca nyivi, nduve tsa vaha xaan javaha ndo.
Tyin juvin fii tacan javahd nyivi tsa fia tsité tuhun Nyoo. 48 Tumaa Jutu yo tsa
nyad gloria cuiti xaan iy ra, tacan taahdan tsi coo tucu nyooho.

6

Nu caahdn ra Jesus ndcaa javaha yo tumani ifii
1°Jaha ndo cuenda tan fia nduyaa ndo nda tumaii ifii javaha ndo tsi nyivi.
Tyin tatun javaha ndo tumafi ifii tyin nyehe nyivi, Jutu yo, ra nyad gloria,
nduve nda cua cuhva ra tsi ndo. 2 Tun cua javaha ndo tumafii ifii, fia cua

jacoto ndo tsi inga nyivi tyin javaha ndo tumafii ifii. Na javaha ndo tumaa
icd ra tsa jahd tyin vaha xaan ra tan tsicd nuu ra naha nuyahvi tan tsitsi
vehe fiuhu. Javahd ra naha tumafii ifii tyin na catyi nyivi tyin vaha xaan ifii ra
naha. Yacan fii fiihj ra can naha ra, tan nduve nda cua cuhva Nyoo tsira naha.
3Yacan cuenda quivi javahd ndo tumaifii ifii tsi nyivi ndaahvi, fia jacoto ndo
ndi tsira tsa vaha xaan ca ifii tsi ndo. 4 Xeehe fii jatyinyee ndo tsi fii ndaahvi.
Tan Jutu yo Nyoo cua nyehe ra tsa javaha ndo tacan. Tan cua cuhva ra tsa
vaha tsi ndo.

Nu caahdn ra Jesus ndcaa ndacan tahviyo tsi Jutu yo Nyoo
(Lc. 11.2-4)
5°Tatun cua ndacan tahvi ndo tsi Nyoo, fia javaha ndo tumaa javahd ra tsa

jahd tyin vaha xaan ra naha. Tyin ra ican naha ra tuhva ra naha tsican tahvi
tsi Nyoo nu tuvi nyivi, tan nyecu nyityi ra naha tsitsi vehe fiuhu o ityi cahnu
tyin taahdn ifii ra naha tsa cahan nyivi tyin vaha xaan ra naha. Tsa nditsa
catyi yu tsihin ndo tyin yacan fii fiihi ra naha. 6 Maa tyin nIV100hO quivi tsa
ndacan tahvi ndo tsi Nyoo, fia ndacan tahvi ndo tsi ra nu nyehe nyivi tsi ndo.
Quihvi ndo tsitsi vehe ndo tan nacasi ndo yuvehe ndo tan ndacan tahvi ndo
tsihin tsa nii ifii afiima ndo. Tan intuhun fii maa Nyoo Jutu yo cua nyehe ra
tsa javaha ndo tacan tyin nuu maa ra tsicdn tahvi ndo, tan fiavin nuu nyivi.
Tan cua cuhva ra tsa vaha tsi ndo.

7°Tatun cua cahan ndo tsihin Nyoo, fiavin juvin fii tuhun tsa nduve yahvi
nyaa cahan ndo. Tacan javahd nyivi tsa fia tsito tsi Nyoo. Cufil maa fii tyin
tacan tan cua tyaa soho Nyoo tsa caahdan fii, tyin cuaha xaan tsaha caahdn fii
juvin fii tuhun tsa tsa yaha cahan fii. 8 Na javaha ndo tacan. Tyin Nyoo tsa
tsité ra nda tsifif fiuhu tsi ndo tsa ndi cumafii ca ndacan ndo tsi ra. 9 Yacan
cuenda nyooho, tatun cua ndacan tahvi ndo tsi Nyoo, tyehen catyi ndo:

Jutu Maiii ndi, tsa nyaa un gloria.

Jacahnu xaan ndi tsi un.

10 Na quitsi tsa ndaca fiaha un nu fiuhu fiayivi ihya,

tan na iavaha tandihi nyivi tandihi cuhva cufii maa un, tumaa cuvi nda
gloria.

11 Cuhva tsa catsi ndi tahan tahan quivi.

12Jaha tucahnu ifii tsi ndi nda tsa fia vaha javaha ndi, tumaa tsa jaha maa ndi
tucahnu ifii tsi nyivi tsa javah4 tsa fia vaha tsi ndi.

13 Na cuhva un tsa nducu cuhva nu fia vaha tsi ndi, coto javaha ndi cuatyi
nuu un. Tyin maa un cuvi ra jacacu tsi ndi ndaha nu fia vaha.

Tan maa un cuvi ra ndacd fiaha tsi ndi. Tan iy6 tandihi tunyee ifii tsi un. Tan
taahdn tsi tyin jacahnu tandihi nyivi tsi maa fii un tandihi maa quivi
tan na fia cundihi tsi. Na cuvi tsi tacan fii.

Tyehen taahdn tsi ndacan tahvi ndo tsi Nyoo.

14°Tyin tatun nyooho tan jahd ndo tucahnu ifii tsi nyivi tsa javahd tsa fia
vaha tsi ndo, tacan tucu Jutu yo ra nyaa gloria, cua jaha ra tucahnu ifii tsi
maa ndo. 15Maa tyin tatun fiajaha ndo tucahnu ifii tsi nyivi tsa javahd tsa fia
vaha tsi ndo, tacan tucu Jutu yo, fia cua jaha ra tucahnu ifii cuatyi maa ndo

—catyira Jesus.

Tatun cua coo nyitya yo tyin nanduct yo tsi Nyoo, fla cua jacoto yo tsi inga
ca nyivi

16 Tan catyi tucu ra Jesus tsihin nyivi:

—Quivi tsa iy6 nyitya ndo tyin nanducu ndo tsi Nyoo, fia cuiihya nyehe
ndo, tumaa javahd nyivi jahd tyin vaha xaan fii. Tyin cahyi fii nyaa nuu fii
tyin cufii fii tsa nyehe nyivi tyin iyé nyitya fii tan nanducu fii tsi Nyoo. Catyi
yu tsihin ndo tyin yacan fii fiihi fii. Nduve ca naa cua cuhva Nyoo tsifii. 17 Maa
tyin nyooho quivi tsa iy6é nyitya ndo tyin nanducu ndo tsi Nyoo, nacatya ndo
nuu ndo. Tan tyihi ndo cuca jifii ndo. 18 Tacan tan fia cua tuvi ifii nyivi tyin
iy6 nyitya ndo tan nanducu ndo tsi Nyoo. Tyin intuhun fii maa Nyoo nyehé
tsa javahd ndo tsa xeehe fii. Tan cuaha tsa vaha cua cuhva ra tsi ndo.

Tsavaha tsa iy6 nda gloria
(Lc. 12.33-34)
19°Najacaya ndo tsa cuca tsa iy6 nu fiuhu fiayivi ihya. Tyin coto tivi tsijaha

tiquixin o jaha cuxi. O cuvi quihvi fiasuhu, tan suhu nu tandihi tsa jacaya
ndo. 20 Vaha ca jacaya ndo tsa cuca tsa iyé nda gloria. Tyin fia cua cundihi
tsi ndacan. Tyin fia cuvi tivi tsi ndacan, tan nduve quiti jativi itsi, ndi nduve
ﬁecllsuhu. 21 Tyin nu natyihi vaha ndo tsa cuca, ican cua cunyaa ndihi afiima
ndo.

Nu caahdn raJests tyin na jaha yo cuenda fiuhu nditsin tsa tyihi ra aftima yo
(Lc. 11.34-36)

22°Tinuu ndo cuvi fivhu nditsin tsi ndo. Tatun vaha tinuu ndo, tanii cufiu

fiuhu ndo tan iy6 fivhu nditsin. [Tan tuhun ihya cufii tsi catyi tyin tatun iy6

fiuhu nditsin Nyoo afiima ndo cuvi ndo nyivi vaha.] 23 Maa tyin tatun fia vaha
tinuu ndo, tandihi cufiu fivhu ndo tan nyii tsi nu naa. Tan tacan tucu tatun
nduve fiuhu Nyoo iy6 afiima ndo, [cuvindo tumaa iin ra cuaa. Nunaa cuahéan
ndo tan fia cuvi nyehe ndo ityi vaha tsa cuahén nu nyaa Nyoo].

Nu caahdnra Jests tyin fia cuvi tyaa yahviyo tsi Nyoo tatun cufii xaan ca yo
xuhun
(Lc. 16.13)
24°Tin musu fia cuvi coo uvi tsitoho ra. Tyin musu can cufii ca ra tsi iin ra
tan favin ca tsi inga ra. Tan tyaa yahvi ra tsi iin ra, tan fiavin ca tsi inga ra.
Tan tacan tucu nyooho, fia cuvi cufii ndo tsi Nyoo, tan cufii tucu ndo xuhun.

Nu caahdn ra Jests tyin fla caca xaan ifii yo nda ndihi tsa tsifii fiuhu tsiyo
(Lc. 12.22-31)

25°Yacan cuenda catyi yu tsihin ndo, tyin fia caca xaan ifii ndo ndcaa fiihi
ndo tsa catsi ndo tan tsa coho ndo. Ndi fia caca ifii ndo nécaa cua fiithi ndo
jahma ndo. Tyin nu Nyoo nyad yahvi ca fiayivi tsa iy6 yo tan fiavin ca tsa catsi
yo. Tan nyada yahvi ca cufiu fiuhu yo tan fiavin ca jahma yo. [Tyin maara tsaha
ra fayivi iy6 yo. Tan fia yii cuhva ra inga tsa tsifif fiuhu tsi yo]. 26 Nyehe ndo
cuhva iy6 saa. Na tatsi ti itu. Tan fia jaha tyifiu ti. Tan ndi fia tyihi vaha ti tsa
catsi ti. Maa tyin tsatsi ti tyin Jutu yo Nyoo ra nyad gloria tsaha ra tsa catsi
ti naha ti. Tan nuu Nyoo cahnu ca cuvi nyooho tan fiavin ca saa can naha ti.
27 Tan vasu ndi maa tsicd xaan ifii ndo maa tyin fia cua cuvi jandusucun ca
ndo ndiluxu ca tsi ndo.

28°Tan tatun ndi luxu can fia cuvi tsi ndo, ¢ndcaa tsa tsica xaan ifii ndo tsa
cuenda jahma ndo? Nyehe ndo nacaa iy6 yutun ita tsitsi cuhu, tyin fia jaha
tyifiu tun tan ndi fia tavi tun yuhva. 29 Maa tyin catyi yu tsihin ndo tyin ndira
cuvirey Salomodn tsihin tandihi tsa cuca ra, tan fia tsinditsi ra jahma sii ca caa
tan fiavin ca tsa jacunditsi Nyoo tsi yutun ita can. 30 Tatun tacan fii jacunditsi
Nyoo tsi yutun ita tsa iy0 tsitsi cuhu vityin, tan tyaan cua cuvi tun nducu tan
cayu tun. ¢A fia cua jatyinyee cuaha ca ra tsi ndo? Tyin nyooho cahnu ca
cuvi ndo nuu ra tan fiavin ca yutun ita can. Maa tyin maa ndo fia tsinu vaha
ifiindo tsira. 31 Yacan cuenda fia cua caca xaan ifii yo tan catyi yo: “¢Nda cua
catsi yo, o nda cua coho yo, 0 nécaa cua fiihi yo jahma cunditsi yo?” 32 Tyin
ifii ndo yacan tyin iy6 Jutu yo Nyoo, ra nyad gloria. Tan tsito ra nda ndihi tsa
tsifii fiuhu tsindo. 33 Yacan cuenda, caca ifii ndo maa fii maa tuhun Nyoo. Tan
nanducu jihna ndo nécaa nacuhva cuenda ndo tsindo tsi ra na cundaca fiaha
ra tsindo, tan na coo tsa vaha ra tsi ndo. Tyin tacan tan cua fiihi ndo tandihi

tsa tsifii fiuhu tsi ndo. 34Jaha cuenda Nyoo tsi ndo vityin tan ityaan. Yacan fia
caca ifii ndo tsa tsifii fiuhu tsi ndo ityaan. Caca ifii ndo tan nyehe ndo nécaa
yahda ndo quivi vityin jahd Nyoo.

7

Na cahan yo tsa cad inga nyivi
(Lc. 6.37-38,41-42)
1Na cahan ndo tsa caa inga nyivi, tacan tan Nyoo fia cua cahan ra tsa cad
ndo. 2Tyin tumaa caahdnndo tsa cad inga nyivi, tacan cua javaha Nyoo tsihin
ndo. Tan tumaa tsa javahd ndo tsihin inga nyivi, juvin fii tacan cua javaha
Nyoo tsihin ndo. 3 ¢Nacaa tyin nyehé un tsahan luhlu tsa nyii tinuu yafii un,
tan fia jah4 un cuenda yutun cahnu tsa nyif tinuu maa un? 4 Tatun tinuu

maa un nyii iin yutun cahnu, ¢ndcaa cuvi catyi un tsihin ra yafii un: “Naha,
na tava yu tsahan luhlu tsa nyii tinuu un”? 3 jYooho tsa jahd tyin vaha xaan
un! Tava jihna yutun cahnu tsa nyii tinuu un. Tyin tacan tan cuvi nyehe
vaha un tsahan Iuhlu tsa cua tava un tinuu yafii un.

6°Na jafithi ndo cahan ndo tuhun Nyoo tsihin nyivi fia cufii coto tyin coto
cafii fii tsi ndo. Tyin cuvi fii tumaa ina tsa cadn xaan tsi ndo, tan tumaa quini
tsa tsaca tsaha iin ndaha tyifiu tsa yahvi nyad, tyin caahdan fii tsa ndavaha fii
siqui tuhun Nyoo.

Na cu jutsan yo ndacan yo tsa ndacan yo tsi Nyoo, tyin tacan tan cua cuhva
ratsiyo
(Lc. 11.9-13; 6.31)
7°Ndacan ndo tsa tsifif fiuhu tsi ndo tsi Nyoo. Tan cua cuhva ra tsi ndo.
Nanducu ndo, tan cua nafiihi ndo. Cafii ndaha ndo yuvehe, tan cua nufia.
8 Tyin tandihi nyivi tsa tsican tsi ra, cua cuhva ra tsa tsicén fii. Tan ra tsa cua
nanducu, cua nafiihi ra. Tan ra tsa cafii ndaha yuvehe, cua nufia yuvehe nuu
ra.
9°Tacan tucu nyooho tsihin sehe ndo. Tsahd ndo tsa vaha itsi naha tsi. Tun
tsicantsi paan, ¢a cua cuhvando iin yuu itsi? 100 tatun tsican tsi tyaca, ¢a cua
cuhva ndo iin coo itsi? 11 Nyooho vasu ndi maa quifii iyé ndo, maa tyin tsit6
ndo ndcaa cuhva ndo tsa vaha tsi sehe ndo. Tan vihi ca maa Jutu yo, ra nyaa
gloria, cuaha ca tsa vaha cua cuhva ra tsi ndo tatun ndacan ndo tsi ra.
12>Tumaa cufii ndo tsa javaha nyivi tsa vaha tsihin ndo, tacan javaha tucu
maa ndo tsa vaha tsihin fii. Tyin tacan caahdnley tsa tsaha Nyoo tsira Moisés
tan ta}clan tucu nyad nu tandihilibru tsa tyaa ra cuvi ndusu yuhu Nyoo tahan
tsanaha.

Yuvehe tihin tan ityi cuifli tsa cuahdn nu nyad Nyoo
(Lc. 13.24)
13°Nducu ndo cuhva quihvi ndo yuvehe tihin. Tyin quiihin yuvehe, tan
quiihin ityi tsa cuahdn nda nu cunaa nyivi anyaya. Tan cuaha xaan nyivi
cuahdn ityi can. 14 Maa tyin tihin yuvehe tan cuifii ityi tsa cuahdn nu cuahéan
nyivi tsa fiihi flayivi nyito coo fii. Maa tyin fia cuaha nyivi nafiihi ityi can.

Tsihin tsa javahd nyivi, tan nacoto yo tatun nyivi vaha, a nyivi fia vaha cuvi

(Lc. 6.43-44)

15°Taha ndo cuenda tsi ndo tsihin ra vatya naha ra. Tyin catyi ra naha
tyin ndusu yuhu Nyoo cuvi ra naha, maa tyin fia nditsa. Tyin vatsi ra naha
tumaa mbee nu yuct ndo, jahd ra naha tyin ra vaha cuvi ra naha. Maa tyin
tumaa quiti xaan cuvi ra naha. 16 Nyooho cuvi nacoto ndo tsi ra naha tsihin
tsa javaha ra naha. Tumaa iin yutun fia vaha fia tsahd tun tsiti vaha, tacan
cuvira naha. Tyin iin tinyata fia cua cuhva tun mangu, tan ndi ifiu nduhva
fia cuvi cuhva tsi yucu vixi. 17 Tan tacan tucu tandihi yutun vaha. Tsahd tun
tsiti vaha. Tan tandihi yutun fia vaha, tsahd tun tsiti fia vaha. 18 Tyin yutun
vaha, fia cuvi cuhva tun tsiti fia vaha. Tan ndi yutun fia vaha fia cuvi cuhva
tun tsiti vaha. 19 Tan tandsihi yutun tsa fia tsaha tsiti vaha, cahnya yo tsi tun.
Tan cayu tun. 20 Tan tacan tsihin tsa javaha nyivi, cuvi nacoto ndo tsi fii tatun
nyivi vaha o nyivi fia vaha cuvi fii.

Nu catyira Jests tyin fia tandihi nyivi tan cua quihvi fii nu ndacd fiaha Nyoo
(Lc. 13.25-27)

21°Na tandihi nyivi tsa catyi tsihin yu: “Jutu Mafii yu, Jutu Mafii yu”, cua
quihvi fii nu ndaca fiaha Nyoo nda gloria. Maa tyin nyivi tsa javaha tsa catyi
maa Nyoo Jutu yu, juvin fii can cua quihvi nu ndacd fiaha ra. 22 Quivi tatsi
tufii Nyoo tsi nyivi, cuaha xaan fii cua catyi fii tsihin yu tyehen: “Jutu Mafii
yu, nyuhu cahan ndi tuhun cun tsihin nyivi. Tan tsihin sivi un tava ndi tatyi
na vaha tsa yihi tsi fii. Tan cuaha xaan tsa iyo javaha ndi tsihin sivi un”, cua
catyi fii tsihin yu. 23 Tacan tan yuhu cua catyi yu tsihin fii: “Na nacotd yu tsi
nyooho. Catsiyo nyaha ndo nu nyad yu tandihi nyooho tsa javahd maa maa
fii tsa fia vaha”, cua catyi yu tsihin fii.

Nu caahdn ra Jesus ndcaa cua cacu nyivi tsa tyad yahvi tuhun caahdn ra, tan
nyivi tsa fla tyad yahvi tsa caahdn ra, fla cua cacu fli
(Lc. 6.47-49; Mr. 1.22)

24°Tacan catyi yu tsihin ndo, tyin nyivi tsa tsifif tsa caahdn yu tan javaha
fii cuhva cufii yu, cuvi fii tumaa iin ra tsifii tufii tsa janduvita tyihyo tsaha
vehe ra tsata cava. 25 Tan quitsaha cutn fiihi savi. Tan cuaha xaan ndutya
fiuhu yaha tsata vehe can. Tan fithi xaan quitsaha yihi tatyi. Maa tyin fia cuvi
janduva tsi vehe can, tyin vaha sama tyihyo tsaha tsi tsata cava. 26 Maa tyin
nyivi tsa tsifif tuhun caahdn yu, tan fia javahd fii cuhva cufii yu; cuvi fii tumaa
iin ra soho, ra tsa javaha vehe nu nyiti. 27 Tan quitsaha cuun fiihi savi. Tan
cuaha xaan ndutya fiuhu yaha nu nyaa vehe ra. Tan fiihi xaan yihi tatyi. Tan
vehe can iin yaha cuii fii nduva tsi tan cunaa tsi —catyi ra Jesus tsihin fii tsa
nyicun tsira.

28 Cuhvatsa ndihi cahan ra Jesus tsihin fii, iyo xaan cufij fii tsihin tsa caahdn
ra, 29tyin caahénra tumaa caahdniin ra ndacé fiaha. Tan fia caahdnra tumaa
caahan ra maestro cuenda ley vehe fiuhu naha ra.

8

Nu janduvaha ra Jesus tsi iin ra ndohd cuehe tyaahyt
(Mr. 1.40-45; Lc. 5.12-16)

1 Cuhva tsa nuu ra Jesds yucu can, cuaha xaan nyivi nyictn tsi ra. 2Tan
tsgaﬁg. iin ra ndohd cuehe tyaahyu, tan tsicuifii tsiti ra nuu ra Jesus, tan catyira
tsihin ra:

—]Jutu Mafii yu, tatun yooho tan cufii un, cuvi janduvaha un tsi yu —catyi
ra tsithin ra.

3Tacan tan tyiso ndaha ra Jesus jifii ra cuuhvi can, tan catyi ra tsihin ra:

—Cufii yu janduvaha yu tsi un. Cua nduvaha un vityin —catyi ra.

Tan iin yaha fii nduvaha ra. 4 Tacan tan catyi ra Jesus tsihin ra:

—Jihna, coto fiahfii catyi tuhun un tsihin nyivi. Maa tyin cuaahan nu nyad
ra cuvi jutu, tan janaha un tsi un tsi ra. Tan cuhva un tsa taahdn tsi jamafi
un nuu Nyoo tumaa catyi ley Nyoo tsa tyaa ra Moisés. Tan cua cuvi tsi iin tsa
ndaa tsira jutu can tan tsi nyivi tyin tsa nduvaha un.

Nujanduvahd ra Jesus tsi musu iin ra cuvi capitdn
(Lc. 7.1-10)
5 Quivi tsa tsaa ra Jesus fiuu Capernaum, iin ra cuvi capitdn, ra fiuu Roma,
tsaa ra nu nyii ra Jesus tan caahdn ndaahvi ra tsihin ra, ¢ tan catyi ra:
—Jutu Mafi yu, musu yu fijhi xaan cuuhvi ra, canyii ra nu cama. Na cuvi
nduvita ra tyin nduxii ra, tan yaha xaan cuhva cufii ra.
7Tan catyi ra Jesus tsihin ra:
—Cuhun maa yu tan cujanduvaha yu tsi ra —catyi ra tsihin ra.



San Mateo 8:8 14 San Mateo 8:22

8 Nacahan ra capitdn can tan catyi ra:

—]Jutu Mafii yu, fia cahnu cuvi yu tan cuhun un yuvehe yu; tsihin tuhun
cahan fii un tan musu yu cua nduvaha ra. 9 Tyin juvin fii iy6 ra yihi ndaha tsi
yu. Tan iy6 andaru tsa yihi ndaha tucu maa yu. Tan tatun cua tava tyifiu yu
tsiiin ra can, cua cuhun ra. Tan tatun cana yu tsi inga ra, cua quitsi ra. Tan
tatun tava tyifiu yu tsi musu yu, cua javaha ra cuhva cufii yu.

10 Tan tsa tsifii ra Jesus tsa cahan ra can, tan iyo xaan cufii ra. Tan catyi ra
tsihin nyivi tsa nyicun tsi ra:

—Tsanditsa catyi yu tsihin ndo, tyin fiaha ca nafiihi yu iin ra Israel tsa tsinu
xaan ifii tumaa tsinu ifii ra ihya. 11 Tan catyi yu tsihin ndo tyin cuaha nyivi
inga fiuu cua quitsi ityi nu cand fiicanyii, tan ityi nu tyis6 fiicanyii, tan cua
cunyecu fii catsi fii tsihin ra Abraham, ra Isaac tan ra Jacob nu ndacé fiaha
Nyoo. 12Tan nyivi tsa taahdn tsi cuhun gloria, fia cua cuhun fii, tyin cua cuhun
fiinunaa. Tan cua vacu tsaa fii tan catsan fia cua cuvi nuhu fii tsa cuenda tsa
xaan cufii fii tyin nyehe fii tundoho —catyi ra Jesus tsihin nyivi nyictn tsira.

13 Tacan tan catyi ra tsihin ra capitdn can:

—Cuaahan, tan na nduvaha musu un tsa cuenda tyin tsinu ifii un tsi yu
—catyira Jesus tsihin ra capitan.

Tan juvin fii cuhva can nduvaha musu ra.

Nu janduvaha ra Jesus tsi tyiso ra Pedro
(Mr. 1.29-31; Lc. 4.38-39)
14Tsa yaha can, tan cuahdn ra Jesus yuvehe ra Pedro. Tan nyehe ra tsi fia
tyiso ra, canyii fia nu tsito tyin yihi cahifii tsi fia. 15 Tan tiin ra ndaha fia, tan iin
yaha fii quita cahfii tsi fia. Tan nduvita fia, tan quitsaha nanducu fia tsa catsi
ranaha.

Nu cuaha xaan nyivi cuuhvi janduvaha ra Jestis
(Mr. 1.32-34; Lc. 4.40-41)

16 Tan tsa cunaaha, cuaha xaan nyivi yihi tatyi fia vaha tsindaca nyivi tsira
Jesus. Tan tsihin intuhun fii tuhun cahan ra Jesus tan quita tatyi fia vaha tsi
fii. Tan tandihi fii cuuhvi iin yaha fii nduvaha fii. 17 Tacan cuvi tyin tacan tan
cundaa tsa cahan Jutu Maii yo tsihin yuhu ra Isafas, ra cuvi ndusu yuhu ra

tahan tsanaha. Tan catyi ra tyehen: “Maa ra quihin ra cuehe tsa yihi tsi yo,
tan quihin nyaa ra tsa uhvi tsi yo.”

Nyivi tsa cufii quihvi cuenda ra Jests
(Lc. 9.57-62)

18 Tan tsa nyehe ra Jesus tyin cuaha xaan nyivi tsinu nduvi nu nyii ra, catyi
ra tsihin ra tsicé tsihin ra tyin cua yaha ra naha inga tsiyo mifii. 19 Tacan tan
tsaa iin ra maestro cuenda ley vehe fiuhu tan catyi ra tsihin ra:

—DMaestro, cufii yu cunyicun yu tsi un tandihi fii ityi nu cuahén un —catyi
ra.
20 Tan ra Jesus catyi ra tsihin ra:

—Nacuii iy6 vehe ti. Tan saa iy6 taca ti. Maa tyin yuhu Rayii tsa quee nda
gloria, nduve nu maa cunyanaa luxu jifii yu iyé —catyi ra.

21Inga ra tsa tsicd tsihin ra nacahan ra tsihin ra:

—Taa, cuhva na cuhun jihna yu cucutsi yu tsi jutu yu, —catyi ra.

22 Tan catyira Jesus tsihin ra:

—Naha yooho quitsi nyicun un tsi yu. Tan nyivi fia iyé Nyoo afiima na
cucutsi tahan maa fii tsi fii tsitsi fiuhu tun tsihi fii —catyi ra.

Nu jacutaxin ra Jesus tatyi xaan nu mifii
(Mr. 4.35-41; Lc. 8.22-25)
23Tacan tan quihvira tsitsi yutun ndoo tanra tsica tsihin ra cuahdnranaha
tsihin ra. 24 Tan fiihi xaan quitsaha yihi tatyi nu mifii can, tan cuaha xaan
ndutya quihvi tsitsi yutun ndoo ra naha. Maa tyin ra Jesus quixira. 25Tan ra
tsica tsihin ra jandoto ra naha tsira, tan catyi ra naha:
—iJutu Mafii yu, jacacu tsi yo, tyin cufii cunaa yo!
26 Tan catyi ra Jesus tsihin ra naha:
—¢Nacuenda yuuhvi xaan ndo? {Nyooho tsa luxu xaan tsinu ifii tsi yu!
—catyira Jesus.
Tacan tan nduvita ra tan cahan ra tsihin tatyi tan tsihin ndutya, tan
cutaxin tsi. 27 Tan iyo xaan cufii ra naha tan catyi ra naha:
—¢Y0o ra cuvi ra ihya? Tyin nda cuanda tatyi tan nda cuanda ndutya tan
tyad yahvi tsi ra —catyira naha.

Nu nduvaha uvira fiuu Gadara rayihi tatyi la vaha nahara
(Mr. 5.1-20; Lc. 8.26-39)

28 Tacan tan tsaa ra naha inga tsiyo mifii nda nu fiuhu Gadara. Tan tsaa uvi
taahan ra yihi tatyi fia vaha. Tan quita ra naha nu fiafla cumi sandu. Xaan
xaan ra naha, tan yofii maa cuvi yaha ityi can. 29 Tan cand tsaa ra naha, tan
catyira naha:

—¢Nda cufif un tsihin ndi, yooho Jests Sehe Nyoo? ¢A vatsiun vatsijanyehe
un ﬁundoho tsindi tsa ndi cumaifii ca tsaa quivi? —catyira naha jaha tatyi fia
vaha can.

30 Tan yatyin fii can yucu cuaha quini tsatsi ti naha ti. 31 Tan catyi nu tatyi
fia vaha can tsihin ra Jesus:

—Tatun cua tava un tsi ndi, cuhva tsa quihvi ndi tsitsi quini can naha ti
—catyl nu tatyi fia vaha can nahnu.

32—Vaha. Quihvi ndo —catyi ra Jesus.

Tan quita nu tatyi fia vaha can nahnu, tan quihvi nahnu tsitsi tandihi quini
tsa nyecu can. Tan tandihi quini can tsinu ti naha ti tan cucoyo ti naha ti iin
xahva yuhu mifii can, tan tsihi ti naha ti tsihin ndutya can.

33Tanrajahd cuenda tsi quini can, tsind xaan ra naha cuahdnra naha tsitsi
fiuy, tan nacatyi tuhun ra naha tandihi tsa cuvi tsi ra tsa yihi tatyi fiavaha can
naha ra. 34 Tacan tan tandihi nyivi fiuu can, tsahan fii tsinyehe fii tsi ra Jesus,
tan cahan ndaahvi fii tsihin ra na quita ra fiuu can.

9

Nu janduvahara Jesus tsiiin ra xii
(Mr. 2.1-12; Lc. 5.17-26)

1Tacan tan quihvi ra Jesus tsitsi iin yutun ndoo tan yaha ra mifii, tan tsaa
ra nda fiuu nu iyé ra. 2 Nu nyii ra ican, tsindaca nyivi tsi iin ra cuuhvi tsa fia
cuvinacanda tyin nduxii ra, tan canyii ra nu tsito. Tan tsa nyehe ra Jesus tyin

—TJandu iin ifii un, sehe yu, tyin tsa tsicog tucahnu ifii cuatyi un —catyira
Jesus tsihin ra.

3 Tacan tan quitsaha tsicd ifii juhva ra maestro cuenda ley vehe fiuhu tsa
yucu ican naha ra: “Ra ihya tsicoo cuatyi ra nu Nyoo tsihin tuhun caahan
ra”, cuiii ra naha tsica ifii ra naha.

4Maa tyin ra Jesus tsit6 ra nda tsicd ifii ra naha, tan catyi ra tsihin ra naha:

—¢Nacuenda tsicd ifii ndo tsa fia vaha? 5 Tyin ¢ndda tsa yii ca catyi yo: a yii
ca catyi yo: “Cuatyi un tsa yaha ndatsi”, o yii ca catyi yo: “Nduvita tan caca
un”? 6 Vityin cua janaha yu tsi ndo tyin yuhu Rayii tsa quee nda gloria, iyé
ndatu tsi yu nu fiuhu fiayivi ihya tyin jaha yu tucahnu ifii cuatyi ndo —catyi
ra Jesus.

Tacan tan catyi ra tsihin ra cuuhvi can:

—Nduvita, naquihin tsito un tan cuanuhu nda yuvehe un —catyi ra.

7Tacan tan nduvita ra tan cuanuhu ra nda yuvehe ra. 8 Tan nyivi tsa nyehe
tsa cuvi, nayuhvi xaan fii. Tan quitsaha jacahnu fii tsi Nyoo tyin tsaha ra
tunyee ifii tsi nyivi.

Nu canara Jesus tsira Mateo
(Mr. 2.13-17; Lc. 5.27-32)

9Yaha can tan quita ra Jesus ican. Tan nyehe ra tsi iin ra tsa nafif Mateo,
nyaa ra naquihin ra xuhun tsa tyahvi nyivi Israel tsi ra ndacd fiaha. Tan catyl
ra tsihin ra:

—Cohon tsihin yu.

Tacan tan nduvita ra Mateo tan cuahdn ra tsihin ra Jesus.

10 Tacan tan cuvi tsi iin tsaha, ra Jesus cuahédn ra nda vehe ra Mateo, cua
catsi ra ixta. Tan cuaha xaan ra tava xuhun cuenda ra ndaca fiaha tsaa, tan
tsihininga caraiy6 cuatyinahara. Tan tsinyecu ra nahaiin fiinu mesa tsihin
ra Jesus tan tsihin ra tsicd tsihin ra. 11 Tan tsa nyehe ra fariseo naha ra tyin
nyad ra Jesus tsihin ra iy6 cuatyi naha ra, tan tsica tuhun ra naha tsira tsica
tsihin ra, tan catyi ra naha tsihin ra naha:

—¢Nacuenda tyin tsatsi ra maestro ndo tsihin ra tava xuhun naha ra tan ra
iy6 cuatyi naha ra? —catyi ra naha.

12 Tsa tsifii ra Jesus tsa caahdn ra naha, tan catyi ra tsihin ra naha:

—Na tsifif fiuhu doctor tsi nyivi iyé vaha, fii fia cuuhvi. Maa tyin nyivi
cuuhvi tsifii fivhu doctor tsi fii. 13 Cuaahan ndo tan cutuhva ndo cuhva catyi
nu tutu Nyoo, nu catyi tsi tyehen: “Yuhu cufii yu tsa cundaahvi ifii ndo tsi
nyivi, tyin yacan cuvi tsa fiifii xaan ca tan fiavin ca tsa cahfii ndo quiti tan
cuhva cuenda ndo tsi yu.” Yuhu fia vatsi yu jatyinyee yu tsi nyivi tsa tsica ifii
tyin vaha fii, vatsi yu jatyinyee yu tsi nyivi tsité tyin iy6 cuatyi fii, na ndu uvi

ini fii cuatyi fi.

Nu tsica tuhun nyivi tsi ra Jesus tatun taahdn tsi tsa coo nyitya fii
(Mr. 2.18-20; Lc. 5.33-35)

14Tacan tan ra nyicun tsira Juan, ra jacoondutya tsi nyivi, natuhva ra naha
nu nyada ra Jesus tan tsica tuhun ra naha tsi ra tan catyi ra naha:

—¢Nacuvi tyin nyuhu tan ra cuvi fariseo naha ra, tuhva ndi tsicod nyitya
tan ra tsicd tsihin yooho fia tuhva ra naha coo nyitya?

15 Tan nacahan ra Jesus tan catyira:

—¢A cuvi cunyecu cuiihya nyivi yucu vico tindaha tun nyii ra cua tindaha
tsihin fii? Maa tyin coo quivi cua quita ra tindaha ican nu yucu fii. Tacan tan
cua coo fii tucuiihya ifii tan cua coo nyitya fii.

Nu caahdn ra Jesus tyin fla nacatst tahan tuhun tsahnu tsa iyd nyivi tsihin
tuhun tsaa tsa jacuahd ra tsi fii
(Mr. 2.21-22; Lc. 5.36-39)

16°Na tuhvé nyivi naquict iin jahma tuuhu tsihin iin jahma tsaa, tyin cua
nandiyi nu naquicu fii tsihin tsa tsaa can, tan cua tyahnya tsi inga tsaha.
17 Tan tacan tucu, fia cuvi tyihi nyivi vinu tsaa tsitsi fiii tsaahnu tyin tatun

tacan javaha fii, cua tyahnya fiii can, tan cua tivi vinu can tan cua tivi ndihi
tucu fii can. Yacan cuenda taahan tsi tyihi yo vinu tsaa tsitsi fii tsaa. Tyin
tacan tan fia tyahnya fiii can tan ndi vinu can fia tivi tsi.

Nu nduvaha fiaha sehe ra Jairo tan fiaha tsa tiin jahmara Jests
(Mr. 5.21-43; Lc. 8.40-56)

18 Tsitsi tsa caahdn ra Jesus tuhun ihya, tsaa iin ra cumi tyifiu cuenda vehe
fiuhu nyivi Judea tan tsicuifii tsiti ra nuu ra Jesus, tan catyira:

—Ndi tsihi cuii fii sehe yu, maa tyin tatun yooho tan cuhun un tan tyiso
ndaha un jifii fia, cua nandoto fia—catyi ra tsihin ra Jesus.

19 Nduvita ra Jesus tsihin ra tsica tsihin ra tan cuahédn ra naha tsihin ra.

20 Tacan tan iin fiaha cuuhvi natuhva fia tsata ra Jesus. Tan fiaha can tsa iy6
utsiuvi cuiya ndohd fia cuehe tsa cutin nifii fia. Tan tyanaa fiandaha fiajahma
ra, 21tan cufii fia tsicd ifii fia: “Tun nafii ndaha yu jahma ra cua nduvaha yu”,
cuiii fia.

_ 22Maa tyin ra Jesus nanyicg coo ra tan nyehe ra tsi fia, tan catyi ra tsihin
na:
—Jandunii ifii un, xihi, tsa nduvaha un tyin tsinu ifii un —catyi ra.

23Yaha can tan tsaa ra Jesus vehe ra cumi tyifiu can, tan nyehe ra tyin ra
musicandatu ra naha tsa cucutsi ra naha tsi ndiyi can. Tan nyivi tsa yucu can
iyo xaan tsacu fii. 24 Tan catyi ra Jesus tsihin fii:

—Quita ndo ihya. Naha luhlu ihya, fia tsihi fia. Quixi fia—catyi ra.

Tan tsa cahan ra tacan quitsaha tsacti naaha fii. 25 Tan ra Jesus tava ra tsi
fii ityi tsata vehe. Tacan tan quihvi ra tsitsi vehe nu canyii fiaha can, tan tiin

ra ndaha fiaha luhlu can, tan nduvita fia. 26 Tan tandihi nyivi iyd ityi fiuu can
tsito fii tsa nandoto fiaha luhlu can.

Nu janduvaha ra Jesus tsi uvi taahan ra cuaa

27Tsa quita ra Jesus ican, tan uvi taahan ra cuaa nyicun tsira, cand tsaa ra
naha tan catyi ra naha:

—ijCundahvi ifii tsi ndi, yooho ra cuvi tata ra David! —catyi ra naha.

28 Tan tsa yaha quihvira Jesus tsitsi vehe, ra cuaa can, natuhva ra naha nu
nyaara, tan maa ra Jesus quitsaha tsica tuhun ra tsi ra naha tan catyi ra:

—¢A tsinu ifii ndo tyin cuvijanduvaha yu tsi ndo?

Tan nacahan ra cuaa can naha ra tan catyi ra naha:

—Tsinu ifii ndi tsi un, Jutu Mafii yu —catyi ra naha.

2;”lTacan tan tyanaa ra Jesus ndaha ra tinuu ra naha tan catyi ra tsihin ra
naha:

—Na cuvi maa tumaa cuhva tsind ifii ndo —catyi ra.

30 Tan nduvaha tinuu ra naha. Tan catyi ra Jesus tsihin ra naha:

—Coto fiahfii catyi tuhun ndo tsihin ndi intuhun nyivi.

31Maa tyin cuahédn ra naha tan quitsaha catyi tuhun ra naha tsa javaha ra
Jesus tsihin ra naha tsihin tandihi nyivi iy6 ityi fiuu can.

Nu janduvaha ra Jests tsi iin ra fiiihi

32 Tsa cuahén ra naha, juhva nyivi tsindaca fii tsi iin ra fiiihi tsa yihi tatyi
fia vaha nu nyii ra Jesus. 33 Tan tsa tava ra Jesus tatyi fia vaha can, tacan tan
nacahan ra can. Tan iyo xaan cufii nyivi, tan catyi fii:

—Naha ca maa nyehe yo fiuu Israel ihya ndi intuhun ra tava tatyi fia vaha
tsi nyivi —catyi fii.

34Maa tyin ra cuvi fariseo naha ra, catyi ra naha:
—Raihya tava ra tatyi fia vaha tsihin tunyee ifii nu fia vaha tsa cuviityi nuu
tsihin nahnu —catyi ra naha.

Nu caahdn ra Jesus tyin fia cuaha maa nyivi jahd tyifiu cuenda Nyoo iyo

35 Ra Jesus tsahan ra tandihi fiuu jacuahd ra tsi nyivi tsitsi vehe fiuhu
intuhun intuhun fiuu. Caahdn ra tuhun Nyoo ndcaa ndacd fiaha ra tsi nyivi.
Tan janduvahd ra tandihi nuu cuehe tsa ndoh¢ fii. 36 Tan tsa nyehé ra tsi
nyivi, cundaahvi xaan ifii ra nyehe ra tsi fii, tyin nyehé fii tundoho tan iy6 fii
tucuiihya ifii, tumaa mbee ticatyi tsa nduve tsitoho iy6. 37 Tacan tan catyi ra
tsihin ra tsica tsihin ra:

—Tsa nditsa, cuaha xaan tyifiu iy6, maa tyin ra jahd tyifiu, fia cuaha ra
naha. 38 Yacan cuenda, ndacan ndo tsi Ra Jatsii tyifiu ihya, na jaquitsi ca ra
musu naquihin vaha cosecha ra.

10

Nu nacatsira Jesus tsa utsi uvi ra cua caca tyifiu ra
(Mr. 3.13-19; Lc. 6.12-16)

1 Tacan tan cana ra Jesus tsi tsa utsi uvi ra tsica tsihin ra tan tsaha ra
ndatu tsi ra naha na tava ra naha tatyi fia vaha tsa yihi afiima nyivi, tan na
janduvaha ra naha tsi nyivi cuuhvi nda ndihi ca nu cuehe tan tsa uhvi.

2Thyanyad sivitsa utsiuvira tsicd tyifiura: jihna ca, ra Simdn, tsa nafii tucu
Pedro, tanrayafiira, ra Andrés; raJacobo tanraJuanyafira, seheraZebedeo
cuvi tsira naha; 3tan ra Felipe; ra Bartolomé; ra Tom4s; tan ra Mateo ra tava
xuhun cuenda ra ndacd fiaha; ra Jacobo sehe ra Alfeo; ra Lebeo tsa naiii tucu
Tadeo; 4 tan ra Simén ra nyii cuenda partido tsa cufii cuhun cuatyi siqui fiuu
Roma tsa ndacd fiaha tsi fii; tan ra Judas Iscariote, ra tsa xico tsi ra Jesus.

Nu tava tyifiu ra Jesus tsi tsa utsi uvi ra tsicd tsthin ra tyin cahan ra naha
tuhun Nyoo
(Mr. 6.7-13; Lc. 9.1-6)

5hTan tava tyifiu ra Jesus tsi tsa utsi uvira can naha ra, tan catyira tsihin ra
naha;

—Na cuhun ndo nu iy6 nyivi tsa fiavin nyivi Israel cuvi, tan ndi fia quihvi
ndo fiuu tsa cayucu Samaria. 6 Cuaahan ndo nu yuct mbee tsa tsinaa tsa
cuvi nyivi Israel. 7 Cuaahan ndo cua cahan ndo tyin tsa tsaa quivi tsa cua
cundaca fiaha Nyoo tsi nyivi. 8 Janduvaha ndo tsi nyivi cuuhvi, nyivi ndohé
cuehe tyaahyu, tan nyivi yihi inga cuehe tsi. Janandoto ndo ndiyi. Tava ndo
tatyi fia vaha yihi tsi nyivi. Tyin nyooho naquihin ndo tunyee ifii ihya tsa
cuatu fii, janduvaha ndo nyivi tsihin tsi, tan fia ndacan ndo xuhun tsi fi.

9°Na cuiso ndo xuhun; ndi xuhun cuaan, ndi xuhun cuitsin, ndi xuhun
cuaaha. 10Tan fia cuiso ndo ndi yunu tsa cuenda tsa caca ityi ndo. Intuhun fii
camisa tsa nditsin ndo cuhun tsihin ndo. Tan fia cuiso ndo inga pari nditsan.
Tan ndi fia cundaha ndo yutun. Tyin ra jaha tyifiu, iy6 ndatu tsi ra tsa coo
yahvira.

11°Tatun tsaa ndo iin fiuu cahnu o iin fiuu luhly, nducu ndo iin nyivi vaha
ifii, tan ndoo ndo yuvehe fii nda cuanda quita ndo fiuu can. 12 Tatun cua
quihvi ndo iin vehe, cuhva ndo nacumi tsi nyivi iyé yuvehe can. Tan catyi
ndo tsihin fii: “Na coo tsa vaha Nyoo afiima ndo”. 13 Tan tatun nyivi iy
yuvehe can tan nacoté fii tyin tsifif fiuhu tsa vaha can tsi fii, cua ndoo can

tsihin fii. Maa tyin tatun fia tsitd fii tyin tsifif iuhu tsa vaha can tsi fii, naquihin
nyico ndo can. 14 Tan tatun fia cufii nyivi quihin cuenda fii tsi ndo, tan ndi fia
cufii fii tyaa soho fii tsa caahén ndo, tacan tan quita ndo yuvehe fii, fiuu can,
tan naquisi ndo nyaca fiuhu tsaha ndo tyin ndoo maa cuatyi fii siqui fii. 15 Tsa
nditsa catyi yu tsihin ndo tyin quivi cua tatsi tufii Nyoo tsi nyivi, fiihi ca cua
tatsi tufii ra tsi fii can tan fiavin ca nyivi fiuu Sodoma tan fiuu Gomorra.

Nu catyi tuhun tsi nda ndihi tundoho cua nyehe nyivi tsicd tyifiu Nyoo

16’iNyehe ndo! Tumaa mbee ticatyi cuvi ndo, tan jacuhtn yu tsi ndo nu
yucu quiti xaan. Nyityijaha ndo tsi ndo, tumaa coo. Maa tyin janduvita ndo
ifii ndo tumaa paloma, fia xaan ti. 17Jaha ndo cuenda tsi ndo tsihin nyivi tyin
cua cuhva cuenda fii tsi ndo tsi ra cumi tyifiu naha ra. Tan cua cafii fii tsi
ndo tsitsi vehe fiuhu. 18 Tan tsa cuenda yuhu, cua cundaca fii tsi ndo nuu ra
ndacd fiaha tan nuu rey. Tacan tan cuvi cahan ndo tuhun yu nuu ra naha tan
nuu nyivi tsa fiavin nyivi Israel cuvi. 19 Maa tyin tatun nacuhva cuenda fii tsi
ndo tsira cumi tyifiu naha ra, fia caca ifii ndo nacaa cua cahan ndo, tyin tatun
tsaa cuhva tsa cua cahan ndo, Nyoo cua cuhva ra tuhun cahan ndo. 20 Tyin
fiavin maa ndo cua cahan, tyin maa Tatyi Ii Jutu yo Nyoo tsa iyé afiima ndo
cua cuhva ra tsa cahan ndo.

21°Yihi rayii cua xico ra naha juvin fii tsi ra yafii ra naha na cahfii ra naha
tsi ra. Tan yihi ra cua xico ra sehe ra. Tan yihi nyivi cua cuxaan fii tsi jutu fii
tan sihi fii, tan cua cuhva cuenda fii jutu fii tan sihi fii tsi nyivi na cahfii nyivi
can tsifii. 22 Tandihi nyivi, ndasi cua cufii fii nyehe fii tsi ndo tsa cuenda yuhu.
Maa tyin tatun fia jandihi ndo tsa tsinu ifii ndo tsi yu, tacan tan cua cacu ndo.
23 Tatun nyaa ndaha fii tsi ndo iin fiuu, cuhun ndo inga fiuu. Tyin tsa nditsa
catyi yu tsihin ndo tyin tsa ndi cumafii ca cuhun ndo tandihi fiuu nu iy6 nyivi
Israel tan cua quitsi nyico yuhu, Rayii tsa quee nda gloria.

24°Tin ra luhlu tsa tsicd escuela, fia cahnu cuvi ra tan fiavin ca ra jacuaha
tsi ra. Tan iin musu, fia cahnu ca cuvi ra tan fiavin ca tsitoho ra. 25 Ra tsica
escuela, fia cuvi coto cuaha ca ra tan fiavin ca ra jacuahd tsira. Tan iin musu
fia cuvi cuu ra iin ra cahnu ca tan favin ca tsitoho ra. Yacan cuenda tatun
maa yu, ra jatsii vehe, tan catyi nyivi tyin cuvi yu Beelzebu, nu cuvi ityi nuu
tsihin nu fia vaha, tacan tucu cua catyi ii tsihin nyivi cuenda yu.

¢YOo tsii taahdn tsi nayuhviyo, a tsii nyivi o tsii Nyoo?
(Lc. 12.2-7)
26’Yacan cuenda fia nayuhvi ndo tsi nyivi, tyin nduve tsa nyii xeehe tsa fia
cua quituvi. Tan nduve tsa xeehe tsa fia cua coto nyivi. 27 Tandihi tsa caahdn
yu tsihin ndo tsacuaa, cahan ndo can tsinu cahfii. Tan tandihi tsa caahdn
xeehe yu tsihin ndo, ndaa ndo jifii vehe cana tsaa ndo can, na coto tandihi
nyivi. 28 Na nayuhvi ndo tsi nyivi tsahfii cufiu fiuhu yo, tyin fia cuvi cahiii fii
afiima yo. Vaha ca nayuhvi ndo tsi maa Nyoo, ra cuvi janaa cufiu fiuhu ndo
tan aflima ndo tsitsi anyaya.
29°Saa fia yahvi nyad ti. Cuvi jata yo uvi taahan ti tsihin intuhun xuhun
luhlu. Maa tyin ndi intuhun ti fia canacava ti nu fivhu tatun fia cuhva maa
Nyoo Jutu yo. 30 Tyin nda cuanda ixi jifii ndo tan tsité Nyoo najava taahan
tsiiyé, tyin tsa nacahvi ra intuhun intuhun tsi. 3! Yacan cuenda fia nayuhvi
ndo. Nyooho, nyad yahvi ca ndo nu Nyoo tan fiavin ca tsa cuaha saa.

Na cua nayuhviyo cahan yo tuhun ra Jesucristo tsihin nyivi
(Lc. 12.8-9)

32’Tandihi nyivi tsa caahdn catsi tsihin nyivi yéo ra cuvi yu, tacan tucu yuhu
cua cahan catsi yu tsihin Jutu yu ra nyad gloria tyin nacoté yu tsi fii. 33 Maa
tyin nyivi cua tyihi xeehe tsi yu nuu inga nyivi, tacan tucu yuhu cua tyihi
xeehe yu tsi fii nuu Jutu yu ra nyad gloria.

Nu caahdn ra Jests tyin tsa cuenda ra tan cua cafii tahan nyivi tsihin tahan

(Lc. 12.51-53; 14.26-27)
34°Na cufii ndo tyin yuhu vatsi cuhva yu tsa coo taxin nyivi nu fiuhu fayivi
ihya. Yuhu vatsi yu vatsi cahan yu tuhun Nyoo tsihin fii, tan cua natahvi fii
tsa cuenda yacan. 35 Tyin yihi fii cua tsinu ifii fii tsi yu, maa tyin inga fii fia
cua tsinu ifii fii. Tan yacan cuenda, iin ra cua cafii tahan ra tsihin jutura. Tan
iin fiaha cua cafii tahan fia tsihin sihi fia. Tan inga fia cua cafii tahan fia tsihin
ty&so fia. 36 Tan yacan cuenda juvin fii maa nyivi vehe ndo cua cuxaan ifii tsi
ndo.
37°Nyivi tsa cufii ca tsi jutu fii a tsi sihi fii tan fiavin ca tsi yuhu, fia cuvi cuvi
fii nyivi cuenda yu. Tan nyivi cufii ca tsi sehe yii fii a sehe sithi fii, tan fiavin
ca tsi yuhu, fia cuvi cuvi fii nyivi cuenda yu. 38 Tan nyivi tsa fia cufii nyehe
tundoho tan ndi fia cufii fii cuhva fii fiayivi iyd fii tsa cuenda yu, fia taahdn tsi
cuvi fii nyivi cuenda yu. 39 Tyin nyivi cufii xaan ca fiayivi iy fii, cua cunaa fii.
Maa tyin nyivi cua cuhva fayivi iyo fii tsa cuenda yu, cua fiihi fii fiayivi nyito
oo fii.
Nu caahdn ra Jests ndcaa cua fiihi yo tsa vaha Nyoo
(Mr. 9.41)
40°Nyivi tsa naquihin cuenda tsi nyooho, tsi yuhu naquihin cuenda fii, tan
fii naquihin cuenda tsi yuhu, quihin cuenda fii tsi ra tsa jaquitsi tsi yu. 41 Nyivi
naquihin cuenda tsi iin ra cuvi ndusu yuhu Nyoo tyin Nyoo jaquitsi tsi ra,
cua fiihi ndihi fii tsa vaha tsa cua fiihi ra cuvi ndusu yuhu Nyoo can. Tan nyivi
naquihin cuenda tsiiin ra vaha tsa cuenda tyin ra vaha cuvi ra, juvin fii tsa
vaha tsa cua fiihi ra vaha can cua fiihi fii. 42 Tan y6o nyivi tsa cuhva intuhun
vasu ndutya vitsin coho nyivi tsa nyicun tsi yu, cua fiihi ndihi fii tsa cua cuhva
Nyoo tsifii tsa nyicun tsi yu —catyira Jesus.

11

Nujacuhun raJuan tsiratsicd tsihin ra nu nyiira Jesus
(Lc. 7.18-35)

1Tsandihicahanra Jesustsihin tsa utsiuviratsica tsihin ra, tacan tan quita
raican, tyin cua cahan ra tuhun Nyoo tsihin nyivi tsa iy6 fiuu tsa cayucu ityi
can.

2Tan ra Juan nyii ra vehe caa quivi can, tan fiihi tuhun ra tsa javaha ra
Cristo. Tacan tan jacuhun ra tsi uvi taahan ra tsicd tsihin ra, na ndaca tuhun
ranaha tsira Jesus. Tan cuahan ra naha nu nyii ra. 3 Tan catyi ra naha tsihin
ra:

—¢A juvin yooho cuvi ra Cristo tsa nyaa tsa cua quitsi jacacu tsi ndi? O
tatun fiavin un cuvi, cuatu ndi tsi inga ra —catyi ra naha tsihin ra Jesus.

4Nacahan ra Jesus tan catyi ra:

—~Cuaahan ndo tan catyi tuhun ndo tsihin ra Juan tandihi tsa nyehé ndo,
tan tsa tsifii ndo. 5 Tan catyi ndo tsihin ra: nyivi cuaa nanyehé fii, nyivi coxo
nacaca fii, nyivi ndohé cuehe tyaahyu nduvaha fii, nyivi soho nacufii fii, tan
nandot6 nyivi tsa tsa tsihi, tan nyivi ndaahvi tsifii fii tuhun Nyoo nécaa cua
cacu fii.

6°Tan catyi ndo tsihin ra tyin sii xaan cua cuvi tsi nyivi tsa nyicun tsi yu tun
fia ndu uvi ifii fii —catyi ra Jesus tsihin ra naha.

7Tsa cuahdn ra naha, tan quitsaha caahdn ra Jesds tuhun ra Juan tsihin
nyivi, tan catyira:

—~Quivi tsa tsahan ndo tsinyehe ndo nu tsiqui, ¢nda cua nyehe ndo cufii
maa ndo? ;A nyehe ndo iin ndoo tsa janduva tatyi? 8 ;0 nda cuvi tsa tsinyehe
ndo? ;A iin ra nditsi jahma vaha cua nyehe ndo? Navin. Tyin tsité ndo tyin ra
nditsi jahma vaha, iy6 ra vehe ra cuvi rey. 9 ¢ A fia tsahan ndo tsinyehe ndo tsi
iin ra cuvi ndusu yuhu Nyoo? Juvin. Tyin ra ican cahnu ca cuvi ra tan fiavin
ca tandihi ra cuvi ndusu yuhu Nyoo. 10Juvin fii tuhun ra Juan cuvi tsa nyaa
nuu tutu Nyoo. Tan catyi tsi tyehen:

Yuhu cua jacuhun yu iin ra cahan tuhun yu tsa ndi cumafii ca cuhun yu.
Tyin natyiso vaha ra ityi nu cua cuhun un.

11°Tsa nditsa catyi yu tsihin ndo, tyin tsitsi tsa tandihi nyivi tsa tsicoo tan
nyivi iy6 vityin, tan fia cahnu ca cuvi fii tan fiavin ca ra Juan, ra jacoondutya
tsinyivi. Maa tyin ra tsa ndaca fiaha Nyoo afiima, vasu ra lihli fii cuvira, cahnu
cara cuvi ra tan fiavin ca ra Juan.

12°Nda cuanda quivi tsa tsaa ra Juan tan nda vityin, nyivi fiihi ifii, nducd
xaan fii cuhva fiihi fii tsa cundaca fiaha Nyoo tsi fii. 13 Ra Moisés cahan ra
tuhun nécaa cua cundaca fiaha Nyoo tsi nyivi, tan tacan tucu tandihi ra cuvi
ndusu yuhu Nyoo. Tacan tan quitsi ra Juan jacoto ra tsi nyivi tyin tsa tsaa
quivi tsa cua cundaca fiaha Nyoo. 14 Tan ra Juan cuvi ra Elias ra tsa nyaé tsa
cua quitsi, tun nyooho tan cufii ndo tsinu ifii ndo tsa caahdn yu. 15 Nyooho
tsa iy soho, tyaa soho ndo tsa caahan yu.

167;Nda tsihin jandu inducu yu tsi nyooho, nyivi tsa iyé quivi ihya? Tumaa
ra nyihi cuvi nyooho. Tyin ra nyihi jasiqui nuyahvi. Cand tsaa tahan ranaha
tan catyi ra naha: 17 “Tivi ndi tiyoo tan fia tsafii ndo yaa. Tan tsita ndi yaa
cuiihya, tan fia tsacu ndo”, catyi ra nyihi. [Tan tacan cuvi nyooho tyin ndi
intuhun cuhva fia taahdn ifii ndo.] 18 Tyin ra Juan, ra jacoonduty4, quitsi ra
tan fa tsatsi vaha ra, tan fia tsihi ra vinu. Tan nyooho catyi ndo tyin tatyi
fia vaha yihi tsi ra. 19 Yaha can tan tsaa tucu yuhu Rayii tsa quee nda gloria.
Tan tsatsi yu tan tsihi yu. Tan catyl ndo tyin tsatsi xaan yu tan tsihi xaan
yu vinu, catyi ndo. Tan fia taahdn ifii ndo tsa cutahédn yu tsihin ra iyé cuatyi
naha ra tan tsihin ra tavd xuhun cuenda ra ndaca fiaha naha ra. Tan vasu
fia naquihin cuenda ndo tuhun caahén ndi, maa tyin Nyoo tsahd ra tsa tsifii
tufii ra tsi nyivi naquihin tuhun caahan yu tan tuhun cahan ra Juan, tan fii
ican cua janaha fii tsi ndo tyin vaha tsa tsifii tufii Nyoo —catyira Jesus.

Nyivi fla cufii naquihin cuenda tuhun caahdn ra Jesus cua nyehe fii tundoho
(Lc. 10.13-15)

20 Tacan tan quitsaha caahdn ra Jesus tsihin nyivi tandihi fiuu nu javaha ra
cuaha tsa iyo, tyin fia nasama fii cuhva iy0 fii, tan catyi ra:

21—iNdahvi nyooho, nyivi fiuu Corazin! {Ndahvi nyooho nyivi fiuu Betsaida!
Tyin nyehé ndo tsa iyo tsa javahd yu tan fia nasama ndo cuhva iy6 ndo. Tan
fiuu Tiro tan fiuu Sidén nduve tsa nyehe fii. Maa tyin tun tsatyin nyehe fii tsa
nyehé nyooho vityin, numi xaan cua cunditsi fii jahma tucuiihya ifii tan cua
coso fii nyaa nuu fii: tyin ndu uvi ifii fii cuatyi fii. 22 Maa tyin catyi yu tsihin
ndo tyin nihi ca cua tatsi tufii Nyoo tsi ndo tan fiavin ca fii iuu Tiro tan fii fiuu
Sidén. 23 Tan nyooho nyivi fiuu Capernaum, cufif maa ndo tyin cundaa ndo
nda gloria, maa tyin cua nuu ndo nda cuanda nu yucu nyivitsihi anyaya. Tun

tsatyin tsicoo tsaiyo nyehe fii fiuu Sodoma tumaa tsa nyehé ndo ihya, fiuu can
fiatsinaa tsitan iy tsi nda cuanda vityin. 24 Maa tyin catyi yu tsihin ndo tyin
quivi cua tatsi tufii Nyoo tsinyivi, fiihi ca cua tatsi tufii ra tsi nyooho tan fiavin
ca nyivi fiuu Sodoma.

“Cuhva ndo tsindo tsiyu, tan cuhvayu tsa quitatu ndo”, catyira Jesucristo
(Lc. 10.21-22)

25 Quivi can catyi ra Jesus tsihin Nyoo:

—TJacahnu yu tsi un, Jutu yu, ra ndacd fiaha gloria tan fiuhu fayivi. Tyin
tyihi xeehe un tuhun ihya nuu ra tsitd xaan tan ra nyityi xaan naha ra. Tan
jandunditsi un tuhun ihya nuu ra nyihi. 26 Tacan Tyaa, tyin tacan cufii maa
un —catyira Jesus.

27Tacan tan catyi tucu ra tsihin nyivi:

—]Jutu yu nacuhva cuenda ra tandihi tsa iy6 tsira tsi yu. Yofii maa nacoté
tsi yu tsa nditsa, intuhun fii maa Jutu yu nacotd vaha tsi yu. Tan Jutu yu yofii
nacoto tsi ra tsa nditsa. Intuhun fii maa yu, tsa cuvi Sehe ra tsi yu, tsité yu
tsi ra. Tan nyivi tsa cufif yu tsa nacoto tsi Jutu yu, cua janaha yu tsi ra tsi fii.
28 Tandihi nyooho tsa tatt tyin jah4 tyifiu ndo, tan tsihin tundoho tsa iyé ndo,
naha ndo nu nyad yu, tan yuhu cua cuhva yu tsa quitatu ndo. 29 Cuhva ndo
tsa cundaca fiaha yu tsindo tan cutuhva ndo cuhva iy6 yu. Tyin yuhu fiaxaan
yu tan fia cahnu jaha yu tsi yu. Tacan tan cua quitatu afiima ndo. 30 Na yii tsa
cuhva ndo tsindo tsa cundaca fiaha yu. Tyin tsa tsahd yu cuiso ndo, yama tsi.

12

Quivi quitatu nyivi cuvi tsi tan ra tsicd tsihin ra Jesus tuhuin ra naha yoco
itya trigu
(Mr. 2.23-28; Lc. 6.1-5)

11in quivi quitatu nyivi, yaha ra Jesus mahfiu nu iy0 tsa tatsi nyivi. Tan
tsaa soco tsira tsica tsihin ra. Tan quitsaha tuhtn ra naha yoco trigu can tan
tsatsi ra naha. 2 Tan tsa nyehe ra fariseo naha ra yacan, catyi ra naha tsihin
ra Jesus:

—]Jihna, ra tsicd tsihin un javaha ra naha iin tyifiu tsa fia taahdan tsi javaha
yo quivi quitatl yo —catyi ra naha tsihin ra.

3Tan ra Jesus catyi ra tsihin ra naha:

—¢Afiaha ca cahvindo tsa javaha ra David tsihin ra cutahan tsihin ra quivi
tsa tsaa soco tsira naha? 4 Quihvi ra tsitsi vehe Nyoo, quihin ra paan ii, tan
tsatsi ra naha. Tan fia taahdn tsi catsi ra naha, ndi maa ra, tan ndi ra tsica
tsihin ra, tyin maa fii maa ra cuvi jutu naha ra taahdn tsi catsi paan can. 540
fiaha ca cahvi ndo nu ley nu catyi tsi tyin ra cuvi jutu naha ra, jah4 tyifiu ra
naha tsitsi vehe fiuhu quivi quitatd yo? Tan fiavin cuatyi cuvi can. ¢ Tan catyi
yu tsihin ndo, tyin ihya nyad ra tsa cahnu ca cuvi tan fiavin ca vehe fiuhu.
7 Nyooho, fiaha ca cutufii ifii ndo nu catyi tsi nu tuhun Nyoo tyehen: “Tsa
cufii ca yu javaha ndo cuvi tsa cundaahvi ifii ndo nyehe ndo tsi nyivi tahan
ndo, tan favin ca tsa cahfii ndo quiti tan jamafii ndo nuu yu.” Tun tsatyin
8Yuhu, Rayii tsa quee nda gloria, iyé ndatu tsi yu tsa cahan yu tsihin intuhun
intuhun ndo naa taahdn tsi javaha ndo quivi quitatu yo —catyi ra Jesus.

Nujanduvahara Jesus tsiiin ra na ityi ndaha
(Mr. 3.1-6; Lc. 6.6-11)

9 Tacan tan quita ra Jesus ican, tan cuahdn ra vehe fiuhu. 10 Tan ican nyii
iin ra tsa na ityi ndaha. Tan yucu tucu juhva ra nductu cuhva nécaa tan tyaa
ra naha cuatyi tsira Jesus. Yacan cuenda tsica tuhun ra naha tsira tan catyi
ranaha:

—¢A catyi ley tyin vaha janduvaha yo tsi nyivi cuuhvi quivi quitatu yo?
—catyira naha tsihin ra Jesus.

11Tan nacahan ra Jesus tan catyi ra:

—¢Ndda nyooho, tatun canacava iin mbee jana ndo tsitsi iin yavi quivi
quitatu yo, a fia cua cuhun ndo tan tava ndo tsi ti? 12 Tan ¢a fia nyad yahvi
ca iin nyivi tan flavin ca mbee? Yacan cuenda taahdan tsi javaha yo tsa vaha
quivi quitatil yo —catyi ra.

13 Tacan tan catyi ra Jesus tsihin ra tsa na ityi ndaha can:

—Janacaa ndaha un —catyi ra.

Tan cuhva tsa janacaa ra ndaha ra, iin yaha fii nduvaha tsi tumaa inga
tsiyo. 14 Tacan tan quita ra fariseo naha ra cua natuhun tahan ra naha nécaa
cua cahfii ra naha tsi ra Jesus.

Tsa cahan ra Isalas, ra cuvi ndusu yuhu Nyoo, tsa cuenda ra Jests tahan
tsanaha
15 Tsa tsito ra Jesus tyin nducd ra naha tsira, quita ra ican. Tan cuaha nyivi
tsinyicun tsi ra. Tan maa ra janduvaha ra tsi tandihi fii cuuhvi. 16 Tan catyi
ra tsihin fii tyin na fia catyi tuhun fii yéo ra cuvira. 17 Tacan cuvi tyin tacan
cahan ra Isaias, ra cuvi ndusu yuhu Nyoo tahan tsanaha. Tan tyehen tyaara
tuhun Nyoo:
18 Ra ihya cuvi musu yu, ra tsa nacatsi vaha yu.
Cufii xaan yu tsira, tan si xaan cufii yu tsihin ra.
Cua cuhva yu Tatyi Ii yu tsi ra.
Tan cua jacoto ra tsi nyivi tsa fiavin nyivi Israel cuvi, nacaa cua janduvaha yu
ts1fii nuu yu.
19Tan fia cua cahan yuhu ra tan ndi fia cua cana tsaa ra, tan fia cua cahan fiihi
ra ityi cahnu.
20 Tan ndi intuhun ndoo yacua, tan fia cua cahnu ndihi ra.
Tan ndi fia cua ndahva ndihi ra tifiuhu lihli nu cand luxu yuhma.
Nda cuanda coto tandihi nyivi tyin maa ra cuvi ra ndacd fiaha tsi fii.

21Tan tandihi nyivi, tan cua cuita ifii fii tsi ra.

Nu xaan ifii tsira Jesus catyi nahnu tyin tsihin tunyee ifii nu fia vaha javaha
ratsaiyo
(Mr. 3.20-30; Lc. 11.14-23; 12.10)

22 Tacan tan tsindaca nyivi tsi iin ra yihi tatyi fia vaha nu nyii ra Jesus, cuaa
ra tan fiithi ra. Tan ra Jesus janduvaha ra tsi ra. Tacan tan nacahan ra, tan
nanyehe ra. 23Iyo xaan cufii tandihi nyivi, tan catyi fii:

—¢A favin ra ihya cuvi tata ra rey David? —catyi fii.

24Tan cuhva tsa tsifii ra fariseo naha ra tsa caahdn fii, catyi ra naha:

—Tsihin tunyee ifii nu Beelzeby, nu cuvi ityi nuu tsihin nu fia vaha nahnu,
tavd ra ihya tatyi fia vaha —catyi ra naha.

Z5Maatyinra Jesustsité ratsatsicd ifiiranaha, yacan cuenda catyiratsihin
ranaha:

—Tatun ra ndacd fiaha naha ra tan cua natahvira naha, tan cua cafii tahan
ra naha, tacan tan cundihi tyifiu tsa ndacéa fiaha ra naha. Tan tatun iin fiuu 0

tandihi nyivi iin vehe tan cusiin ii, tacan tan cua tivi nu yucu fii. 26 Tan tacan

tucutatun nu fia vaha tan tava nu juvin fii tahan maa nu, cufii tsi catyi tyin fia
iin fii cuvinahnu, tan cundihi tunyee ifii tsa iy6 tsinahnu. 27 Tan nyooho catyi
ndo tyin tsihin tunyee ifii nu Beelzebu tava yu tsi nu tatyi fia vaha nahnu.
Tun tsatyin tavd yu tsi nahnu tumaa cuhva catyi ndo, yéo tsahd tunyee ifii
tsi ra nyicun tsi ndo tan tava ra naha tsi nahnu. Maa ra naha cua cahan tsa
nditsa tsihin ndo, tyin nyooho soho xaan tsic4 ifii ndo. 28 Yacan cuenda catyi
yu tsihin ndo, tyin yuhu tava yu tatyi fia vaha tsihin tunyee ifii Tatyi Ii Nyoo.
Tan cufii tsi catyi yacan tyin nditsa tyin tsa tsaa cuhva ndaca fiaha Nyoo nu
yucu ndo.

29°Tan ¢ydo cuvi quihvi tsitsi vehe iin ra xaan, tan quihin nyaa ra ndaha
tyifiura? Yofii. Maa tyin tatun cuhfii jihna ra tsi ra can, tacan tan cuvi quihin
nyaa ra tandihi tsa iy6 tsira.

30°Nyivi tsa fia nyad tumaii ifii tsihin yu, fii xaan ifii tsi yu cuvi fii. Ni tsa fia
jatyinyeé tsi yu tsa caahdn yu tuhun Nyoo tsihin nyivi, cufii tsi catyi tyin fia
tsahd fii tsa coto nyivi tuhun caahdn yu.

31’Yacan cuenda catyi yu tsihin ndo tyin Nyoo jahd ra tucahnu ifii cuatyi
nyivi, tan tsihin nda tsa fia vaha caahén fii, maa tyin tatun cua cahan fi
ndavaha fii siqui Tatyi Ii Nyoo, yacan nditsa, fia cua jaha Nyoo tucahnu ifii
tsi fii. 32 Tan y6o nyivi tsa caahdn tsa ndavaha fii siqui yuhu Rayii tsa quee
nda gloria, Nyoo cua jaha ra tucahnu ifii tsi fii tsa cuenda can. Maa tyin nyivi
tsa caahdn tsa ndavaha fii siqui Tatyi Ii Nyoo, fia cua coo tucahnu ifii tsi fii tsa
cuenda cuatyi can, ndi fiuu fayivi ihya, tan ndi inga fiuu fiayivi tsa cua coo.

Tsihin tsa javahd nyivi tan nacoto yo tsi fii tatun vaha fii a fla vaha fii
(Lc. 6.43-45)

33°’Tin yutun vaha tsahd tun tsiti vaha. Tan iin yutun fia vaha tsah4 tun tsiti
fia vaha. Nacoté yo tatun yutun vaha cuvi tun tsa cuenda tsiti tun. 34 {Nyooho,
nyivi caquifii tumaa tata coo xaan cuvi ndo! ¢Nacaa cuvi quitd tsa vaha yuhu
ndo, tan nyivi caquifii cuvi ndo? Tyin tsa quita tsitsi afiima yo, yacan caahdn
yo. 35Nyivivaha, vaha caahdn fii tyin yihi tsa vaha afiima fii. Tan nyivi caquifi,
tsa caquifii caahdn fii, tyin tsa caquifii yihi tsitsi afiima fii. 36 Tan yuhu catyi yu
tsihin ndo tyin quivi cua tatsi tufii Nyoo tsi tandihi nyivi, cua cuhva cuenda
fii tandihi tuhun tsa fia vaha cahan iii. 37 Tyin tsa cuenda tsa caahan ndo, tan
cua catyi Nyoo tun vaha ndo o fia vaha ndo.

Nyivifla vaha, tsa iyo fii cufii fii nyehe fii
(Mr. 8.12; Lc. 11.29-32)

38 Tacan tan juhva ra fariseo tan ra maestro cuenda ley vehe fiuhu catyira
naha tsihin ra Jesus:

—Maestro, cufii ndi tyin javaha un iin tsa iyo tyin tacan tan coto ndi tun
Sehe Nyoo cuvi tsi un.

39Tan nacahan ra Jesus tan catyi ra:

—Nyivifiavaha tan nyivi tsa nyiciin inga nyoo cufii fii nyehe fii tsa iyo. Maa
tyin fia cua nyehe fii tsa iyo, intuhun fii tsa cua nyehe fii, tumaa tsa javaha
Nyoo tsihin ra Jonds ra cuvi ndusu yuhu ra tahan tsanaha. 40 Tyin tumaa
tsinyii ra Jonds tsitsi tyaca cahnu ufii quivi tan ufii tsacuaa, tacan cua cunyii
yuhu Rayii tsa quee nda gloria tsitsi fiuhu ufii quivi tan ufii tsacuaa. 41 Tan
quivi cua tatsi tufii Nyoo tsi tandihi nyivi, cua nduvita nyivi tsicog fiuu Ninive
tahan tsanaha tan cua catyi fii na tatsi tufii Nyoo tsi nyooho nyivi tsa iy6
vityin. Tan cua catyi fii tyin cua cunaa ndo, tyin maa fii tsa cuvi fii fiuu Ninive,
nasama fii cuhva iy6 fii quivi cahan ra Jonds tuhun Nyoo tsihin fii. Tan ihya

nyiira cahnu ca cuvitan fiavin ca ra Jonas. [Tan fia cufii ndo tyaa soho ndo tsa
caahén yu.] 42 Tan tacan tucu fiaha tsa tsindaca fiaha ityi Sur, cua nduvita fia
quivi cua cutufii nyivi tan cua catyi fia tyin cua cunaa nyooho nyiviiyé vityin,
tyin maa fia, vasu cafii fiuu fia maa tyin quitsi fia, quitsi tyaa soho fia tsa nyityi
tsa cahan ra Salomon. Tan vityin cahnu ca ra caahdn tsihin ndo tan fiavin ca
ra Salomon.

Nu caahan ra Jesus tsthin yo ndcaa quihvi nu tatyi fia vaha aftima yo inga
tsaha tatun naa ifti yo tsi Nyoo

(Lc. 11.24-26)

43°Tatun iin nu tatyi fia vaha quita nu tsitsi afiima iin nyivi, tsicd nuu nu

fivhu ityi, nanducu nu iin nu quitatu nu. Tan fia nafiihi maa nu nu quitatu
nu. Tacan tan tsicd ifii nu: 44 “Cunuhu yu nda vehe yu nu quee yu.” Tacan
tan cuahdn nyico nu afiima nu quee nu. Tan nyehe nu tyin ndii xaan, tan yofii
iy, tan sii xaan cad. 45 Tacan tan cua quihin nu utsa taahan ca tatyi fia vaha,
tsa yaha ca caquifii tan fiavin ca maa nu. Tacan tan iin caa fii quihvi tandihi
tatyi fia vaha can afiima fii can. Yacan cuenda, yaha ca ndasi cua coo fii tan
fiavin ca tsa ndi cumafii ca quita nu. Tan tacan cua cuvi tsi nyivi quifii iy
—catyira Jesus.

Nu tsaha cuenda ra Jesus tyin tumaa cuvi yafii ra, tan tumaa cuvi sihi ra,
cuvi tsi nyivi tsa javahd cuhva cufii Nyoo
(Mr. 3.31-35; Lc. 8.19-21)

46 Ndi caahdn ca ra Jesus tsihin nyivi, tan tsaa sihi ra tan yafii ra, tan nyect
fii ityi tsata vehe, tan cufii fii cahan fii tsihin ra. 47 Tacan tan jacotg iin ra tsi
ra Jesus, tan catyira:

—Sihi un tsihin ra yafii un naha ra nyecu fii tsata vehe. Tan cufii fii cahan
fii tsihin un.

48 Tan nacahan ra Jesus tan catyi ra tsihin ra can:

—¢YO0o cuvi sihi yu tan y6o cuvi yafii yu? —catyira.

49 Tacan tan janaha ndaha ra nu nyecu ra tsic tsihin ra, tan catyi ra:

—Ra ihya naha ra cuvi sihi yu tan yafii yu. 50 Tyin tandihi nyivi tsa javaha
cuhva cufii Jutu yu, ra nyad gloria, juvin fii can cuvi yafii yu, tan cuhva yu,
tan sihi yu —catyira Jesus.

13

Nu caahdnrajesus tyin tumaaiin ra tatst, tacan cuvira caahdn tuhun Nyoo
(Mr. 4.1-9; Lc. 8.4-8)

1Quivi can quita ra Jesus vehe nu nyii ra tan cuahdén ra, tsicunyaa ra yuhu
mifii. 2Tan cuaha xaan nyivi ndu iin nu nyad ra, yacan cuenda quihvira tsitsi
iin yutun ndoo tan tsinyaa ra. Tan tandihi nyivi ndog fii yuhu ndutya. 3Tacan
tan quitsaha jacuahd ra tsifii tan caahdnra tsihin fii tsihin iin cuhva, tan catyi
ra:

—~Quita iin ra vehe ra. Cuahdn ra nu iy tyifiu jahda ra, cuatatsira tsiti trigu
ra. 4Tan cuhva tsa quiti ra tsiti can, cucoyo juhva tsi yuhu ityi. Tan quitsi saa
tan tsatsi ti tsiti can. 3 Tan juhva ca tsiti can cucoyg tyafiu yuu nu fia cuaha
nyahyu yihi. Tan ican cana tsiti can tsa numi fii tyin fia cuaha nyahyu yihi
tyafiu yuu can. ¢ Maa tyin cuhva tsa cana fiicanyii, numi fii na ityi tsi, tyin fia
cunu yihi yoho tsaha tsi. 7 Juhva ca tsiti can cucoyo tyafiu ifiu. Tan quivi cana
trigu can tsahnu tsiiin caa fii tsihin ifiu can, tan ifiu can numi xaan ca tsahnu
tsi tan tsahfii tsi trigu can. 8 Maa tyin juhva ca tsiti can cucoyg nu fiuhu vaha.

Tan quivi tsahnu tsi, vaha xaan tsaha tsi tsiti. Tyin tsa iin tsiti can, cientu tsiti
quita tsihin tsi. Tan inga tsiti can, ufli xico, tan inga tsi oco utsi tsiti tsaha tsi.
9 {Tatun nyad soho ndo, tyaa soho ndo tuhun caahdn yu! —catyi ra Jesus.

Nu catyt tuhun ra Jests nacuenda jacuahd ra tsi nyivi tan fla catyi tuhun
catsiratsihin fii
(Mr. 4.10-12; Lc. 8.9-10)
10 Tacan tan natuhva ra tsica tsihin ra Jesus, tan tsica tuhun ra naha tsira,
tan catyira naha:
—¢Nacuenda tyin tsihin cuhva fii jacuahd un tsi nyivi, tan fia catyl tuhun
catsi un tsihin fii? —catyira naha.
11Tan nacahan ra Jesus tan catyira:
—Tsi nyooho jacotd Nyoo tuhun xeehe, cuhva ndaca fiaha ra, maa tyin
nyivi ihya fia cuvi coto fii tsa tsaha Nyoo tsi nyooho. 12 Tyin tandihi nyivi tsa
cutufii ifii tsa caahdn yu tan javaha fii, cuaha ca cua cutufii ifii fii. Tan nyivi

tsa fia cutufii ifii, tan fia cufii fii javaha fii, cua quihin nyaa ndihi yu tsa luxu
fii tsa tsité fii. 13 Yacan cuenda caahdn yu tsihin fii tsihin cuhva, tyin nyehé fii

ndusu yuhu Nyoo tahan tsanaha, tan catyi ra:
Tsa nditsa tyin nyooho tsifii ndo tuhun yu, maa tyin fia cutufii ifii ndo.
Cua nyehe ndo tsa javaha yu, tan fia cua cutufii ifii ndo.
15 Tyin tsa ndundava xaan afiima nyivi ihya,
tan fia catsi vaha tsifii fii.
tan ndasi tinuu fii,
na fia cua nyehe fii tsihin tinuu fii,
tan fia cua cufii fii tsihin soho fii.
Tan ndi fia cua cutuili ifii fii tsihin afiima fii.
Tan ndi fia cua nanducu fii tsi yu, na janduvaha yu tsi fii.

16°Maa tyin sii xaan cuvi tsi nyooho, tyin nyehé ndo tsihin tinuu ndo, tan
tsifif ndo tsihin soho ndo. 17 Tsa nditsa catyi yu tsihin ndo, tyin cuaha xaanra
cuvi ndusu yuhu Nyoo tan cuaha xaan nyivi vaha, cufii fii nyehe fii tsa nyehé
nyooho tsa javahd yu, maa tyin fia nyehe fii. Tan cufii fii tyaa soho fii tandihi
tsa tsifif nyooho vityin, maa tyin fia tsifij fii.

Nu catyi tuhun ra Jesus tsa cufii tsi catyi cuhva tsa cahan ra tsihin nyivi tsa
cuendara tatsi can
(Mr. 4.13-20; Lc. 8.11-15)

18°Tyaa sohondo tsa cuiii tsi catyi cuhva tsa cahan yu tsa cuenda ra tsa tatsi
tsiti trigu can: 19 Nyivi tsa tsifif tuhun ndcaa cufii Nyoo cundaca fiaha ra afiima
fii, tan fia cutufii ifii fii, cuvi fii tumaa nu cucoyo tsiti trigu yuhu ityi. Tan quitsi
nu fia vaha tan quihin nyaa nu tuhun Nyoo tsa iy6 afiima fii. 20 Tan tumaa nu
cucoyo tsiti can tyafiu yuu, juvin fii nyivi tsa tsifif tuhun Nyoo cuvi can. Tan
sit xaan naquihin vaha fii itsi juhva fii quivi. 21 Tyin nduve fiuhu cunu ican,
yacan cuenda cana tsiti can, maa tyin fia cuvi cuhun yoho tsi. Tan tacan cuvi
nyivi can. Juhva fii quivi tsinu ifii fii. Maa tyin quivi tsa quitsaha nyehe fii
tundoho, tan caahan ndasi nyivi tsata fii tsa cuenda tuhun Nyoo, tacan tan
jandihi fii tsa tsind ifii fii. 22 Tan tumaa nu cucoyo tsiti can tsitsi ifiu, juvin
fii nyivi tsa tsifii tuhun Nyoo cuvi can. Tsifii fii, maa tyin fia cufii fii javaha

fii tumaa tsifii fii. Tyin tyad xaan ca ifii fii tundoho fiayivi tan fiavin ca tuhun

tan cuvi fii tumaa yutun tsa fia tsahd tsiti. 23 Tan fiuhu vaha nu cucoyo tsiti
can, yacan cuvi inga nyivi tsa tsifif tuhun Nyoo, tan cutufii ifii fii, tan javaha
fii tandihi tuhun caahdn ra. Yihifii cuvi fii tumaa tsiti tsa cana tan tsaha tsi iin
cientu tsiti, tan inga fii cuvi fii tumaa tsiti tsa tsahd ufii xico, o tumaa tsiti tsa
tsaha oco utsi tsiti intuhun intuhun.

Nu caahdn ra Jestis ndcaa cuahdn tuhun trigu tan cuhu fia vaha

24Tan cahan tucu ra Jesus inga cuhva ihya tsihin fii; tan catyi ra:

—Tsa ndacé fiaha Nyoo tsi nyivi cuvi tsi tumaa iin ra tsa tatsi tsiti trigu nu
fivhu ra. 25 Tan cuhva tsa quixi tandihi ra jahd tyifiu naha ra, quihvi iin ra
xaan ifii tsi ra jatsii can, tan quiti ra tsiti cuhu fia vaha, tan cuahdn ra. 26 Tan
quivi cana tsiti trigu can, tan cana yoco tsi, cana ndihi tucu cuhu fia vaha can.
27Tacan tan ra cuvi musu can naha ra, tsahan ra naha tsicatyi tuhun ra naha
tsihin tsitoho ra naha: “Tata, maa fii tsiti trigu tatsi ndi, stan nacuenda tyin
cana cuhu fia vaha can?” catyi ra naha. 28 Tan nacahan ra can tan catyi ra:
“Iy6 iin ra xaan ifii tsi yu javaha tsehe, tun cuvi.” Tacan tan musu can, catyi
ra naha tsihin tsitoho ra: “¢A cufii un tyin cuhun ndi tan tuhun ndi cuhu fia
vaha can?” 29 Tan tsitoho ra naha catyi ra: “Na tuhun ndo, tyin coto tuhun
ndihi ndo trigu can. 30Jafia ndo, na cuahnu maa tsiiin caa fii tsihin trigu can,
tatun tsa tsitsa tsi, tacan tan cua tava tyifiu yu na tuhun jihna ra naha cuhu
fia vaha can, tan cuhfii ra naha cuenda jucun, tan cahmi ra naha. Tan yaha
can tan natyihi vaha ra naha tsa vaha can tsitsi yaca yu.”

Nu caahdnra Jests tyin tumaa tsiti mostaza cuvi tsa ndacd fiaha Nyoo tsiyo
(Mr. 4.30-32; Lc. 13.18-19)

31Tacan tan cahan ra Jesus inga cuhva ihya tsihin fii tan catyi ra:

—Tsa ndacd fiaha Nyoo tsi nyivi cuvi tsi tumaa iin tsiti mostaza tsa tatsi iin
ra nu fivhu ra. 32 Tyin tsiti can lihli fii tsi tan fiavin ca tandihi ca tsiti. Maa tyin
quivi tsahnu tsi cuvi tsiiin yutun. Tan quitsi saa, tan javaha ti taca ti soco tun
—catyira Jesus.

Nu caahdn ra Jests tyin tumaa yutsan iya tacan cuvi tsa ndacd fiaha Nyoo

tsiyo
(Lc. 13.20-21)

33Tan cahan ra Jesus inga cuhva ihya tsihin fii tan catyira:
—Tsandacd fiaha Nyoo tsinyivi cuvi tsi tumaa yutsan iya tsa nasaca nuuiin
fiaha tsihin ufii jahma yutyi paan. Tyin tumaa ndad tandihi yutsan paan can
jahad tsa luxu fii yutsan iya can, tacan cuvi tsa ndaca fiaha Nyoo tsi yo —catyi
ra.

Nu catyi tuhun ra Jesus nacuenda jacuahd ra tsi nyivi tsihin cuhva
(Mr. 4.33-34)

34 Tandihi tuhun can cahan ra Jesus tsihin nyivi tsihin cuhva. Tan tandihi
tsa cahan ra tsihin fii fia cahan catsi maa ra, maa fii maa tsihin cuhva cahan
ra. 35Tacan cuvi tyin tacan tan cundaa tsa cahan Jutu Mafii yo tsihin yuhu ra
cuvi ndusu yuhu ra tahan tsanaha tan tyaa ra tyehen:

Tsihin cuhva cua cahan yu tsihin nyivi.

Cua cahan yu tsihin fii tuhun tsa yihi xeehe nda cuanda tsa javaha Nyoo fiuhu
Nayivi.
Nu caahdn ra Jests nda cufii tsi catyi cuhu fla vaha tsa cand tsihin tsiti trigu
can
36 Tacan tan jacunuhu ra Jesus tsi nyivi, tan quihvi ra tsitsi vehe nu nyii ra.
Tan natuhva ra tsicd tsihin ra nu nyad ra, tan catyi ra naha tsihin ra:

—Catyi tuhun tsihin ndi nda cufii tsi catyi tsa cahan un tsihin nyivi tsa
cuenda cuhu fia vaha tan trigu can.

37Tacan tan quitsaha catyira Jesus tsihin ra naha:

—Ra tsa tatsi tsiti trigu can cuvi yuhu Rayii tsa quee nda gloria. 38 Tan fiuhu
can cuvi nyivi iy6 nu fiuhu fiayivi. Tan tsiti trigu can cuvi nyivi tsa ndacd fiaha
Nyoo. Tan cuhu fia vaha can cuvi nyivi tsa nyictn tsi nu fia vaha. 39 Tan nu
tsa tatsi cuhu fia vaha can, nu ican cuvi nu fia vaha juvin fii nu tsa xaan ifii
tsi yu. Tan quivi cua naquihin yu tyifiu jahd yu, yacan cufii tsi catyi quivi cua
cundihi fivhu fayivi. Tan ra tsa cua naquihin tsiti can, cuvi ra dngel naha ra.
40 Tumaa jataca ra naha cuhu fia vaha can tyin cayu tsi, tacan cua cuvi quivi
cua cundihi fiayivi. 41 Yuhu Rayii tsa quee nda gloria cua jaquitsi yu dngel
tan jataca ra naha tsi nyivi natyuhu tsi inga nyivi na javaha fii tsa fia vaha
tan inga nyivi tsa iy6 cuatyi. 42 Tan cua tyihi ra naha tsi fii tsitsi ono nu cayu
fiuhy. Tan ican cua vacu tsaa fii tan cahyu fia cua cuvi nuhu fii. 43 Nyooho tan
nyivi javahd cuhva cufii Nyoo cua quituvi ndo nuu Jutu yo. Tan cua cuvi ndo
tumaa tsa nditsin fiuhu fiicanyii, nu ndacd fiaha Jutu yo. Tatun iy6 soho ndo,
tyaa soho ndo tsa caahan yu.

Xuhun cuaan tsa yihi xeehe
44’Tsandacé fiaha Nyoo tsi nyivi cuvi tsi tumaa xuhun cuaan tsa yihi xeehe
tsitsi fiuhu. Tan iin ra nafiihi ra xuhun cuaan can, tan tyihi xeehe nyico ra
inga tsaha, tan si xaan cufii ra cuanuhu ra tan xico ra tandihi tsa iyd tsi ra.
Tacan tan jata ra fiuhu nu yihi Xeehe xuhun cuaan can.

Iin cuhva tsa cahan ra Jesus cuenda tin yuu xiftu tsa yahvi xaan nyad
45°Tan tsa ndacd fiaha Nyoo tsi nyivi, cuvi tucu tsi tumaa iin ra najata yuu
Xifiu tan naxico nyico ra, 46 tan tsa fiihj ra iin tsa yahvi xaan nyad, xicg ra
tandihi maa tsa cumi ra, tan jata ra yuu xifiu vaha can.

Nu caahdn ra Jesus iin cuhva cuenda traya

47°Tan juvin fii cuvi tucu tsa ndacd fiaha Nyoo tsi nyivi tumaa iin traya tsa
cafii ra naha nu ndutya fiuhu, tan fiihi ra naha tandihi nuu tyaca. 48 Tan tsa
tsitu traya can tsihin tyaca, tavd ra naha traya can nu ityi. Tan ican nacatsi
ra naha tsi ti, naquihin vaha ra naha quiti vaha tsitsi iin tyica, tan javita ra
naha quiti fia vaha can. 49 Tan tacan cua cuvi quivi naa fiayivi, cua quitsi angel,
quitsi tava siin ra naha tsi nyivi vaha tan nyivi fia vaha. 50 Tan cua tyihi ra
naha tsinyivifia vaha can anyaya nu cayu fiuhy, nu cua vacu tsaa fii tan cahyu
fia cua cuvi nuhu fii.

Nu caahdn ra Jesus tyin vaha tuhun tsahnu Nyoo tan tuhun tsaa Nyoo
51Tacan tan ra Jesus tsica tuhun ra tsi ra tsicé tsihin ra, tan catyi ra tsihin
ranaha:

—¢A cutufij ifii ndo tandihi tsa cahan yu?

Tan nacahan ra naha tan catyi ra naha:

—Cutufij ifii ndi, Jutu Mafii yu.

52Tacan tan catyira Jesus tsihin ra naha:

—Iin ra cuvi maestro cuenda ley tsa tsité maa ra tuhun tsahnu tan tatun
cua coto ndihi ra ndcaa ndacd fiaha Nyoo tsihin tandihi tuhun tsaa tsa caahédn
yu, cua cuviratumaaiinrajatsii vehe tan cuajacuaharanduvitaahan tuhun
vaha can tsi nyivi —catyira Jesus.

Nu tsinuhu ra Jesus fiuu Nazaret nu tsahnu ra
(Mr. 6.1-6; Lc. 4.16-30)

53 Tsa ndihi cahan ra Jesus cuhva ihya tan quita ra cuahdén ra. 54 Tan tsaa
nyico ra fiuu ra. Tan quitsaha jacuah4 ra tsitsi vehe fiuhu fiuu can. Tan iyo
cufii nyivi tan catyi fii:

—¢Nu maa tahan cutuhva ra ihya tsa tsit6 xaan ra? ;Tan ndcaa cuvi javaha
ra tsa iyo? 55 Tyin sehe ra tahvi yutun can cuvi tsi ra. Tan fia Maria cuvi sihi
ra. Tan yafii ra cuvi tsi ra Jacobo, ra José, ra Simoén tan ra Judas. 36 Tan cuhva
raiyd tucu fii ityi nu iy yo. Tun tacan, ¢nu maa tahan cutuhva ra tandihi tsa
tsité ra? —catyi fii.

57Tan yacan cuenda fia cufii fii tyaa yahvi fii tsi ra. Maa tyin ra Jesus catyi
ra tsihin fi:

—Tandihinyivi tandihi fii ityi jahd fii tsa fiayivi tsira ndusu yuhu Nyoo, maa
tyin nyivi fiuu ra fia tyad yahvi fii tsi ra tan ndi nyivi vehe ra —catyi ra Jesus.

58 Tan fia cuaha tsa iyo javaha ra fiuu ra tsa cuenda tyin fia tsind ifii fii tsi

ra.
14

Nu catyi tsi ndcaa tsihi ra Juan, ra jacoondutya tsi nyivi
(Mr. 6.14-29; Lc. 9.7-9)

1 Quivi can ra Herodes, ra ndacd fiaha nicahnu nu cuvi Galilea, fiihi tuhun
ra tsa javahd ra Jesus. 2 Tan catyi ra tsihin ra yucu tsihin ra:

—Ra ican cuvi ra Juan, ra jacoondutya tsi nyivi, ra tsa tsihi tan vityin
nandotg nyico ra. Yacan cuenda iy6 tunyee ifii tsi ra tsa javaha ra tsa iyo.

3-4Tacan catyira tyin juvin fiimaa ra tava tﬁiﬁu tyin tiin ranaha tsira Juan.
Tan cuhfii ra naha tsira tsihin cadena, tan tyihi ra naha tsira vehe caa. Tacan
javaha ra Herodes tyin xaan cufii ra tyin catyi ra Juan tyin fia vaha tsa cumi
ra tsi fia Herodias tyin fia ican cuvi fiasiihi ra Felipe, yafii ra.

5Yacan cuenda ra Herodes cufii ra cahfii ra tsi ra Juan, maa tyin yuuhvi
ra tsi nyivi, tyin tandihi fii tsinu ifii fii tyin ra Juan, ndusu yuhu Nyoo cuvi ra.
6 Tan iin quiviiy6 vico ra Herodes, tan sehe fia Herodias quitsaha tsafii fia yaa
nu yucd fii vico can. Tan tahan xaan ifii ra Herodes. 7 Tan catyi ra:

—Naha Nyoo tyin cua cuhva yu nda cua ndacan fiaha tyuvaa ihya tsi yu
—catyira Herodes.

8 Tacan tan natyuhu sihi fia tsi fia, na cahan fia tsihin ra Herodes. Tacan tan
catyi fia tyehen tsihin ra:

—Cuhva jifii ra Juan, ra jacoondutya tsi nyivi, tsi yu nu iin coho —catyi fia.

9 Tsa tsifii ra rey Herodes tsa cahan fia, nducuiihya cufii ra. Maa tyin tsa
cuenda tsa cahan ra tyin tandihi tsa cua ndacan fia tan cua cuhva ra, yacan
cuenda fia cuvi jandavi fiaha ra tyin tandihi nyivi yucud vico can tan tsifij fii
tsa cahan ra. Yacan cuenda tava tyifiu ra na cuhva ra naha jifii ra Juan tsi fia
nu iin coho. 10 Tan tava tyifiu ra na cucahnya ra naha jucun ra Juan nu nyif
ra vehe caa. 11 Tacan tan tsindaca ra naha jifii ra Juan tsi fia, nyii tsi nu iin
coho. Tan tsaha ra naha tsi fiaha tyuvaa can. Tan maa fia nacuhva cuenda fia
tsi sihi fia.

12 Tacan tan tsaa ra nﬁricun tsi ra Juan naha ra tan naquihin ra naha cufiu
fiuhu ra, tan tyihi ra naha tsitsi fivhu. Yaha can tan tsahan ra naha tsijacoto
ranaha tsira Jesus.

Nu jacatsira Jesus tsi uhun mil rayii
(Mr. 6.30-44; Lc. 9.10-17; Jn. 6.1-14)

13 Tsa tsito ra Jesus tsa tahan ra Juan, quihin ra iin yutun ndoo, tan cuahdén
intuhun fii maa ra nu taxin caa. Tan tsa tsito nyivi, quita fii fiuu fii, tan cuahan
tsihin tsaha fiinunyiira. 14Tsa quita ra Jesus tsitsi yutun ndoo can, tan nyehe
ra tyin cuaha xaan nyivi nyicun tsi ra. Tan cundaahvi ifii ra nyehe ra tsi fii.
Tanjanduvaha ra tsinyivi cuuhvi tsa tsaa tsihin fii. 15 Tan tsa cufif cuaa, tacan
tan natuhva ra tsicd tsihin ra Jesus nu nyad ra, tan catyi ra naha tsihin ra:

—Tsa cuefii xaan, tan yofii nyivi iy yatyin fii ihya. Yacan cuenda vaha ca
cahan un tsihin nyivi ihya na cunuhu fii nda fiuu cujata fii tsa catsi fii —catyi
ra naha tsihin ra Jesus.

16 Tan ra Jesus catyi ra:

—Nduve nda nducu fii cuhun fii. Cuhva nyooho tsa catsi fii.

17Tan nacahan ra naha tan catyira naha:

—Nduve maa néa iy6 ihya. Uhun taahan fii paan, tan uvi taahan fii tyaca
iyo.

18 Tan catyira Jesus:

—Ndaca ndo can tsi yu.

19 Tacan tan catyi ra tsihin nyivi t}}{in na cunyecu fii nu cuhu can. Yaha tsa
tsinyecu fii tan quihin ra uhun taahan paan can, tan nduvi tyaca can. Tan
nanyehe ndaa ra ityi siqui, tan nacuhva ra tyahvi nyoo tsi Nyoo tan tsahnu
cuatyirapaancan. Tantsaharatsiratsicd tsihinra, natsatsaranaha tsinyivi
can. 20 Tan tandihi nyivi tsatsi fii tan ndaha vaha ifii fii. Yaha can tan ndoo ca
tsa fiahfiu, tan jacutu ra naha utsi uvi tyica tsihin tsa fiahfiu ican. 21 Tan tsa
tandihi fii tsa tsatsi can, quita maa tumaa uhun mil tsa maa fii maa rayii. Tan
siin maa fiifiaha tan tsa nyihi.

Nu tsicd ra Jesus nu ndutya
(Mr. 6.45-52; Jn. 6.16-21)

22Tsa yaha can tan catyira Jesus tsihin ra tsicd tsihin ra, na quihvira naha
tsitsi yutun ndoo, tan na yaha sava ra naha nu mifii can tan cuhun ra naha
inga tsiyo. Tan tsitsi tsa cuahén ra can naha ra, ra Jesus ndoo ra tan catyi ra
tsihin nyivi tyin na cuhun fii. 23 Tsa yaha tsa jacunuhu ra tsi fii, tan ndaa ra
yucu can cua ndacan tahvi intuhun fii maa ra tsi Nyoo. Maa tyin tsitsi tsa
nyii ra can tan cuaa. 24 Tan tsitsi tsa tsican tahvi ra tsi Nyoo, yutun ndoo can
tsa cuahdn cuii tsi nda mahfiu mifii. Tan ndutya mifii can cafii tsi tsi yutun
ndoo can tsa cuenda tyin fiihi xaan yihi tatyi nu cuahan ra naha. 25 Tan tsa
cua tuvi cuahdn ndihi ra Jesds nu cuahdn ra naha tsihin yutun ndoo can, tan
tsicd tsihin tsaha ra cuahdn ra nu ndutya. 26 Tan cuhva tsa nyehe ra naha tsi
ra, tsicd ra nu ndutya can, nayuhvi xaan ra naha. Tan cand tsaa ra naha, tan
catyira naha:

—Jihna ndo xin. Tatyi vatsi can!

27Maa tyin nacahan ra Jesus tsihin ra naha, tan catyi ra:

—iNa nayuhvi ndo tyin maa yu cuvi! —catyi ra.

28 Tacan tan nacahan ra Pedro tan catyi ra:

—Jutu Matfii yu, tatun maa un vatsi juvin, cuhva tsa quitsi ndihi yu nu vatsi
un.

29 Tan ra Jesus catyi ra tsihin ra:

—Naha jiin.

Tacan tan quita ra Pedro tsitsi yutun ndoo can, tan quitsaha tsica ra nu
ndutya tan cuahén ra nda nu vatsi ra Jesus. 30 Maa tyin cuhva tsa tuvi ifii ra

tyin fithi xaan quitsaha yihi tatyi, nayuhvi xaan ra, tacan tan quitsaha cufii
nyee ra, tan quitsaha cand tsaa ra tan catyira:

—iJacacu tsi yu, Jutu Mafii yu!

31Tan iin yaha fii tiin ra Jesus ndaha ra, tan catyi ra tsihin ra:

—¢Nacuenda tsa nayuhvi un, yooho tsa luxu xaan tsinu ifii tsi yu? —catyira
Jesus tsihin ra.

32 Tan cuhva tsa quihvi ra naha tsitsi yutun ndoo can, cutaxin tatyi can.
33Tacan tan ra yucu tsitsi yutun ndoo can tsicuifij tsiti ra naha nuu ra Jesus,
tan catyi ra naha tsihin ra:

—Nditsa nditsa tyin Sehe Nyoo cuvi tsi yooho —catyi ra naha.

Nujanduvahara Jesus tsi nyivi cuuhvi tsa iyo Genesaret
(Mr. 6.53-56)

34 Tsa yaha sava ra naha mifii can, tsaa ra naha fiuhu Genesaret. 35 Tan
cuhva tsa nacotg nyivi iy6 ican tsi ra Jesus tyin juvin ra cuvi, jacoto fii tsi
tandihi nyiviiy6 tanii cahnu can. Tan tsindaca fii tandihi nyivi cuuhvi nu nyii
ra. 36 Tan caahdn ndaahvi fii tsihin ra, na cuhva ra tsa tiin fii vasu luxu jahma
ra. Tan tandihi fii tsa tiin jahma ra, nduvaha fii.

15

Tsa jativi tsi nyivi nuu Nyoo
(Mr. 7.1-23)
1Tacan tan juhva ra cuvi fariseo tan ra cuvi maestro cuenda ley vehe fiuhu
quee ra naha fiuu Jerusalén. Tan tsahan ra naha nu nyii ra Jesus tan tsica
tuhun ra naha tsira, tan catyi ra naha:
2—;Nacuenda fiajavahd ra tsica tsihin un naha ra cuhva nacoo tsii tsaahnu
yo?, tyin catyi ra ican naha ra tyin iy6 iin cuhva ndoo ndaha yo tsa ndi
cumaifii ca catsi yo, maa tyin ra tsicd tsihin un fia tyad yahvi ra naha tuhun
tsahnu can —catyi ra naha.

3Tan tsica tuhun ra Jesus tsi ra naha, tan catyi ra:

—¢Nacuenda tyad yahvi xaan ca ndo tuhun tsahnu tsa iy6 ndo tan fia cufii
ndo tyaa yahvi ndo tsa caahdn Nyoo? 4 Tyin Nyoo catyi ra: “Tyaa yahvi ndo
tsijutundo tan tsi sihi ndo, tyin tandihi nyivi tsa caahdn ndavaha fii siqui jutu
fii o sihi fii, cua ctiu fii”, catyi Nyoo. 5 Maa tyin nyooho catyi ndo tyin cuvi catyi
ndo tsihin jutu ndo o tsihin sihi ndo tyehen: “Na cuvi jatyinyee yu tsi un tyin
tsa tsaha yu tandihi tsa iy6 tsi yu tsi Nyoo.” 6 Tatun tsa catyi ndo yacan, fia
cufii tsi tsa jatyinyee ndo tsijutu ndo o tsi sihi ndo, catyi ndo. Tan yacan cuvi
tsa javahd ndo vityin, tyad tsiyo ndo tsa caahdn Nyoo tan tyaad yahvi xaan ca
ndo tuhun tsahnu tsa iyé ndo. 7 jNyooho cufii ndo tyin vaha xaan ndo, maa
tyin fia nditsa ndo! Nditsa tsa cahan ra Isaias, ra cuvi ndusu yuhu Nyoo, siqui
ndo jaha Nyoo. Tan catyira tyehen:

8 Nyivi ihya, jacahnu fii tsi yu tsihin yuhu fii.

Maa tyin Aavin tsihin tsa nii ifii fii.

9Yacan cuenda nduve yahvi nyad jacahnu fii tsi yu.

Tyin maa fii tuhun caahén jacuaha fii, tan fiavin tuhun yu jacuaha fii.

Catyi ra Isaias tuhun ndo jaha Nyoo, catyi ra Jesus tsihin ra ican naha ra.
10Tacan tan cana ra Jesus tsi nyivi tan catyi ra tsihin fii:

nyivi tsa tivi nuu Nyoo, fiavin tsa quihvi yuhu fii jativi tsi fii. Tyin tivi fii jahd

tsa quitd yuhu fii.

12 Tacan tan natuhva ra tsa tsica tsihin ra Jesus tan catyi ra naha tsihin ra:

—¢ A tsitd un? Ra fariseo naha ra ndasi xaan cuiii ra naha tsa tsifii ra naha
tsa cahan un.

13 Tan maa ra Jesds nacahan ra tan catyira:

—Tandihi yutun tsa fia tatsi Jutu yu, ra nyad gloria, cua tuhun ra nda
cuanda yoho tun. 14Jafia ndo tsi ra fariseo naha ra tyin ra cuaa cuvi ra naha,
tan janaha ra naha ityi tsi inga ra cuaa. Tan tatun iin ra cuaa tan janaha
ra ityi tsi inga ra cuaa, nduvi taahan ra naha cua nacava ra naha tsitsi yavi
—catyira Jesus.

15Tacan tan quitsaha catyira Pedro tsihin ra Jesus:

—Catyi tuhun tsihin ndi néa cufii tsi catyi tsa cahan un nafii.

16 Tacan tan ra Jesus catyi ra tsihin ra naha:

—Ndi nyooho tan fia cutufii ndihi ifii ndo. 17 ;A fia cutufif ifii ndo tyin tsa
tsatsi yo, tsitsi yo cuahdn tsi? Yaha can tan cua quita nyico tsi. 18 Maa tyin
tuhun tsa quita yuhu yo, tsitsi afiima yo queé can tan nyivi tivi fii nuu Nyoo
jaha tsa caahdan fii. 19 Tyin tsa caquifii tsic4 ifii fii tsitsi afiima fii quitd can, tan
cufii fii cahfii fii nyivi. Cufii fii suhu fii. Yihi nyivi caahdn fii cuendu, o jacufii
nyaa fii tsi inga ca nyivi. Yihi ra cufii ra coo inga fiaha ra, o fiifiaha iy yii tsica
nuu fii tsihin inga rayii. Yihi ra tsico6 ra tsihin fiaha tan fia tindaha ra tsihin
fla. Tan yihi rayii quixi ra tsihin juvin fii maa rayii. Tan fiifiaha yihi fii quixi fii
tsihin juvin fii maa fiaha. Tan tandihi ca maa tsa caquifii tsa javaha fii tsihin
cufiu fiuhu fii. 20 Yacan cuvi tsa jativi tsi nyivi nuu Nyoo. Tyin tsa fia nacatya
fii ndaha fii tsa ndi cumafii ca catsi fii, fia jativi can tsi fii —catyi ra Jesus.

Nu tsinu ifli iin fiaha inga fiuu tsi ra Jesus
(Mr. 7.24-30)

21 Quita ra Jesus fiuu can tan cuahdn ra ityi fiuu Tiro tan Sidén. 22 Tan ityi
can iy0 iin fiaha Canadn. Tan tsa nyehe fia tsi ra Jesus natuhva fia nu nyaa ra
tan cand tsaa fia tan catyi fia:

—Jutu Mafii yu, tata ra David, cundaahvi ifii tsi yu, tyin sehe yu yihi tatyi
fia vaha tsi fia, tan nyehé xaan fia tundoho jah& nu —catyi fia tsihin ra Jesus.

23Maa tyin tumaa tsa fia tsifij fii ra Jesus jahd ra tsira tan fianacahan ra tsa
iin yaha fii. Tacan tan natuhva ra tsicd tsihin ra tan catyi ra naha tsihin ra:

—Cahan tsihin fia na cunuhu fia tyin utsan xaan yo tsa cand tsaa fia tsata
yo.
24Tacan tan catyira Jesus tsihin ra naha:

—Vatsiyu jaha Nyoo fiuu Israel tyin naquihin ndaahvi yu nyivi fiuu can tsa
cuvi fii tumaa mbee tsa cuanad. Tan tsa cuenda nyivi can vatsi yu.

25 Tan fiaha can natuhva fia nu nyad ra tan tsicuifij tsiti fia nuu ra, tan catyi
fa tsihin ra:

—Jutu Mafii yu, jjatyinyee tsi yu!

26 Tan ra Jesus catyi ra tsihin fia:

—Na vaha tsa quihin nyaa yo paan yuhu sehe yo, tan cuhva yo catsi ina
—catyi ra tsihin fia.

27 Maa tyin fia ndasi cufii fia tsa cahan ra, tan catyi fia tsihin ra:

—Nditsa, Jutu Mafi yu. Maa tyin nda cuanda ina tan tsatsi ti titsehe tsa
cucoyQ xuu mesa tsitoho ti —catyi fia.

28 Tacan tan catyi ra Jesus tsihin fia:

—Yooho fiaha, tsind xaan ifii un tsi yu. Na cuvi maa cuhva tsicd ifii un.

Tan juvin fii cuhva can tan nduvaha sehe fia.

Nu cuaha xaan nyivi cuuhvi janduvaha ra Jesus

29Tsa yaha yacan tan ra Jesus cuahén ra ityi yuhu mifii Galilea, tan ndaa ra
iin jifii yucu tan ican tsinyaa ra. 30 Tan cuaha xaan nyivi cuahén fii nu nyad
ra cuandacé fii nyivi cuuhvi tyin janduvaha ra tsi fii. Yihi fii coxo fii, cuaa fii,
fiithi fii, lundu fii. Tan yihi fii yihi inga ca nu cuehe tsi fii. Tan tsaquin nyecu fii
tsi tandihi fii cuuhvi can nu nyad ra Jesus. Tan janduvaha ra tsi fii. 31 Tan iyo
xaan cufii nyivi can nyehé fii tyin nacahan fii fiithi tan nduvaha fii lundu, tan
nacaca fii coxo, tan nanyehé fii cuaa. Tan quitsaha jacahnu xaan fii tsi Nyoo
fii, tsa cuvi fii nyivi Israel.

Nu tsahd ra Jesus tsa catsi cumi mil rayii
(Mr. 8.1-10)

32Tacan tan cana ra Jesus tsi ra tsicé tsihin ra, tan catyi ra tsihin ra naha:

—Ndaahvi xaan cufii yu nyehé yu tsi nyivi ihya, tyin tsa ufii quivi yucu
fii ihya tsihin yo, tan nduve nda catsi fii. Tan fia cufii yu jacunuhu yu tsi fii
yuvehe fii tyin fiaha ca catsi fii, tan coto ciu naaha fii ityi cuanuhu fii —catyi
ra Jesus.

33 Tacan tan ra tsica tsihin ra catyi ra naha tsihin ra:

—¢Tan numaa cua fiihi yo tsa catsi nyivi cuaha ihya, tyin ihya nduve nyivi
iyg?

34Tacan tan ra Jesus tsica tuhun ra tsi ra naha tan catyi ra:

—_¢Najava taahan paan ndahd ndo?

Tan catyi ra naha:

—Utsa taahan fii, tan uvi taahan fii tyaca nyihi.

35 Tan catyi ra tsihin nyivi na cunyecu fii nu fivhu. 36 Tacan tan quihin ra
tsa utsa paan can tan tyaca can, tan nacuhva ra tyahvi nyoo tsi Nyoo. Tan
quitsaha tsahnu cuatyi ra paan tsihin tyaca, tan tsaha ra tsira tsicd tsihin ra
tyin na tsatsa ra naha tsi nyivi. 37 Tandihi fii tsatsi fii, tan ndaha vaha ifii fii.
Tan tsa ndihi tsatsi fii tan naquihin ra naha tsa fiahfiu tsa ndoo can tan quita
utsa tyica cuvi tsi. 38 Tan ra tsa tsatsi can naha ra quita maa cumi milra naha
tan siin maa fiifiaha tan tsa nyihi. 39 Yaha can tan jacunuhu ra tsi fii, tan quihvi
ra tsitsi yutun ndoo, tan cuahan ra ityi Magdala.

16

Ra cuvi fariseo naha ra tan ra cuvi saduceo naha ra tsicdn ra naha tsi ra
Jests najavaharaiin tsa iyo
(Mr. 8.11-13; Lc. 12.54-56)

1Tacan tan ra fariseo naha ra tan ra saduceo naha ra tsahan ra naha nu
nyiira Jesus, tyin cufii ra naha nducu cuhva ra naha tsira. Tan catyira naha
na javaha ra iin tsa iyo tsihin tunyee ifii Nyoo. 2 Maa tyin nacahan ra Jesus
tan catyira tsihin ra naha:

—Tsa cueiii, tuhva ndo catyl: “Sii Xxaan caa ityaan cua cuvi tyin cuaaha
xaan nu vico”. 3 Tan tsa tuvi catyi tucu ndo tyin fia sii maa caa cua cuvi, tyin
ifiinaaha xaan tan cuaaha xaan vico, catyi ndo. ¢{Nacuenda tyin tsité tucu ndo
yacan tan tsa cuvi vityin fia cuvi nacoto ndo, nyooho ra jandavi fiaha? 4 Nyivi
tsa iy0 vityin, quifii Xaan iy0 fii tan fia tsinu ifii fii tsi Nyoo. Maa fii tsa iyo cufii
fii nyehe ni. Maa tyin yuhu fia cua javaha yu tsa iyo nyehe fii, tyin tumaa tsa

cuvi tsiraJonds, yacan fia cua nyehe fii—catyira Jesus tsihin ra naha; tsahan
cuahdnra.

Tuhun caahdn ra fariseo naha ra cuvi tsi tumaa yutsan iya
(Mr. 8.14-21)

5 Cuhva tsa yaha ra tsicd tsihin ra Jesus inga tsiyo mifii can, nducuhun ifii
ra naha tyin nduve paan tsa catsi ra naha ndahd ra naha. ¢ Tacan tan catyi
ra Jesus tsihin ra naha:

—TJahando cuenda tsi ndo tsihin yutsan iya ra fariseo tan ra saduceo naha
ra —catyi ra tsihin ra naha.

7Tacan tan quitsaha natuhun tahan ra naha tan catyi ra naha:

—¢A fiavin tyin nduve paan ndahd yo catsi yo, yacan cuenda caahdn ra
tyehen tsihin yo? —catyi ra naha.

8 Tan tsa tuvi ifii ra Jesus tsa tsicd ifii ra naha, catyi ra tsihin ra naha:

—Nyooho tsa luxu fii tsinu ifii tsi yu, ¢nacuenda tyin tsicd xaan ifii ndo tyin
nduve tsa catsi ndo ndaha ndo? 9 ;A fiaha ca cutuili ifii ndo? ;A fia nducuhtn
ifii ndo quivi tsa jacatsi yu tsi uhun mil rayii tsihin uhun taahan fii paan, tan
najava taahan tyica jacutu ndo tsihin tsa fiahfiu tsa ndog can? 10 ;A tsa nad
ndihi tucu ifii ndo quivi tsa jacatsi yu cumi mil rayi, tan najava taahan tyica
jacutu ndo tsihin tsa ndoo tsa utsa taahan fii paan? 1! ;Nacuenda fia tuvi ifii
ndo tyin fiavin tuhun paan caahdn yu tsa catyi yu tyin na jaha ndo cuenda
tsi ndo tsihin yutsan iya ra fariseo tan ra saduceo naha ra? —catyi ra Jesus
tsihin ra naha.

12 Tacan tan cutufij ifii ra naha tyin fiavin tsa cuenda yutsan iya paan can
caahanra, maa tyin na jaha ra naha cuenda tsi ra naha tsihin tsa jacuahd ra
fariseo tan ra saduceo naha ra.

Nu catyira Pedro tyin ra Jests cuvira Cristo, ra jacacu tsi yo
(Mr. 8.27-30; Lc. 9.18-21)

13 Cuhva tsa tsaa ra Jesus ityi fiuu Cesarea Filipo, tsica tuhun ra tsi ra tsica
tsihin ra tan catyi ra:

—¢Nda catyi nyivi? ¢Y6o ra cuvi yu, Rayii tsa quee nda gloria? —catyira.

14Tan nacahan ra naha tan catyi ra naha:

—Yihi nyivi catyi fii tyin ra Juan ra jacoondutya tsi nyivi cuvi un. Tan inga
nyivi catyi fii tyin ra Elias cuvi un, tan yihi tucu fii catyi fii tyin ra Jeremias, o
inga ra cuvi ndusu yuhu Nyoo tahan tsanaha cuvi un.

15 Tacan tan catyi ra tsihin ra naha:

—Tan nyooho, ¢y6o ra cuvi yu, catyi ndo?

16 Tacan tan nacahan ra Simoén Pedro tan catyira:

—Yooho cuvira Cristo, Sehe Nyoo nyité —catyi ra.

17Tan nacahan ra Jesus tan catyi ra:

—Sii xaan cuvi tsi yooho, Simdn, sehe ra Jonds, tyin fiavin nyivi janaha
tuhun ihya tsi un, tyin maa Jutu yu, ra nyaa gloria janaha tsi un. 18 Tan yuhu
catyi yu tsihin un tyin yooho cuvi ra Pedro. Tan siqui cava ihya, cua javaha
yu vehe fivhu yu. Tan fia cua tani tsijaha tuhun tsiihi. 19 Yuhu cua cuhva yu
ndaha tucu tsa cuenda nu ndacd fiaha Nyoo tsi un. Tan tandihi tsa cuhfii un
ihya nu fiuhu fiayivi, tsa nuuhfii jaha Nyoo nda gloria. Tan tandihi tsa ndatsi
un ihya nu fiuhu fayivi, tsa ndatsi maa Nyoo nda gloria.

20 Tacan tan catyi ra Jesus tsihin ra tsicd tsihin ra tyin fia cahan ra naha
tsihin nyivi tun juvin ra cuvi ra Cristo ra tsa quee nu nyaa Nyoo.

Nu caahdn ra Jesus tyin cua cahfii nyivi tsira
(Mr. 8.31—9.1; Lc. 9.22-27)

21 Nda quivi can quitsaha catyi ra Jesus tsihin ra tsica tsihin ra, tyin cuiii
tsi tsa cuhun ra fiuu Jerusalén. Tan ra cuvi mandofii naha ra, tan ra jutu tsa
cuviityi nuu naha ra, tan ra maestro cuenda ley vehe fiuhu naha ra, tan cua
janyehe xaan ra naha tundoho tsi ra. Tan catyi ra tyin cua cahfii ra naha tsi
ra, maa tyin tsa tsinu ufii quivi cua nandoto ra inga tsaha. 22 Tacan tan quihin
ra Pedro tsiratan quita siin ra tsihin ra tan quitsaha caahdn ra tsihin ra Jesus
tyin fia vaha tsa caahén ra tan catyira:

—Na fia cuhva Nyoo tsa tahan un tacan, Jutu Mafii yu —catyi ra.

23Tan nanyicg coo ra Jesus, tan quitsaha caahdan ra tsihin ra Pedro:

—ijJatsiyo nyaha tsi un, cuihna! Tyin cufif un casi un tsi yu. Tyin yooho fia
tsicd ifii un cuhva cufii Nyoo, tyin cuhva cuiii nyivi tsicd ifii un —catyira.

24 Tacan tan ra Jesus catyi ra tsihin ra tsicd tsihin ra:

—Tatun ndda nyooho cufif cunyicun tsi yu, cahnya ifii ndo tsa cufii maa
ndo javaha ndo, tacan tan cuvi javaha ndo tsa cufif Nyoo. Tan fia cua ndu
uvi ifii ndo tsa yihi ndo cuenda yu, vasu tandihi quivi nyehé ndo tundoho.
Tyin yacan cuvi cruu tsa taahdn tsi cuiso ndo tatun cua cunyicun ndo tsi yu.
25 Tan nyooho tsa fia cufii nyehe tundoho, tan fia cufif ndo cuhva ndo fayivi
iy6 ndo tsa cuenda yu, cua nyehe ndo tundoho anyaya. Maa tyin nyooho tsa
cua cuhva fiayivi ndo tsa cuenda yu, cua cacu ndo. 26 Tyin nduve yahvi nyaa
tsa cua fiihi ndo tandihi tsa iy6 nu fiuhu fiayivi tun afiima ndo tan fia cua cacu
tsi. Tyin nduve maa nda tsihin tan cuvi tyahvi ndo tan fia cua cunaa afiima
ndo. 27 Tyin yuhu, Rayii tsa quee nda gloria, cua quitsi nyico yu inga tsaha,
maa tyin tsihin tsa cahnu cuvi Jutu yu, tan cua quitsi dngel tsihin yu. Tacan
tan cua tyahvi yu tsi intuhun intuhun ndo tsa cuenda tsa javaha ndo. 28 Tan
tsa nditsa catyi yu tsihin ndo, tyin yihi nyooho tsa yuct ihya vityin, cua nyehe
ndo nu vatsi yu tsa cua cundaca fiaha yu, tsa ndi cumafii ca ciu ndo —catyi
ra Jesus.

17

Nu nyehe ufii taahdn ra tsicd tsihin ra Jests ndcaa tsa sii cad xifiu ra Jesus nu
ndacd fiaha ra nda gloria
(Mr. 9.2-13; Lc. 9.28-36)
1Tan tsa yaha ifiu quivi, tan quihin ra Jesus tsi ra Pedro tan ra Jacobo, tan
ra Juan yafii ra Jacobo. Tan cuahdn ra iin yucu sucun xaan tsihin ra naha.

2Tan ican nasama cuhva cad ra Jesus nuu ra yucd tsihin ra. Tan xifiu xaan
nuu ra cuvi tumaa Xifiu fiicanyii. Tan jahma ra cuitsin xaan tsi cuvi tumaa
cuitsin fiuhu. 3 Tacan tan nyehe ra naha tsi ra Moisés tan ra Elias, natuhtn ra
naha tsihin ra Jesus. 4 Tan quitsaha caahdan ra Pedro tsihin ra Jesus, tan catyi
ra:

—TJutu Maiii yu, vaha xaan tyin yucu ndi ihya. Tatun cufii un, javaha ndi
ufii taahan tyahva, iin tsi tsi maa un, tan inga tsi tsi ra Moisés, tan iin tsi tsi
ra Elias —catyi ra Pedro tsihin ra Jesus.

5 Tsitsi tsa caahén ra Pedro, quitsi iin vico tsa xifiu xaan siqui ra naha. Tan
tyasi tsi tsi ra naha. Tan tsifij ra naha iin ndusu tsa caahdn tsitsi vico can tan
catyi tsi tyehen:

—Ra ihya cuvi Sehe yu, tan cufii xaan yu tsi ra. Tan sii xaan cufii yu tsihin
ra. Tyaa yahvi ndo tsa caahdn ra —catyi ndusu can.

6 Tsa tsifii ra tsicd tsihin ra Jesds tuhun ihya, tsicava tsihin nuu ra naha nda
nu fiuhy, tyin nayuhvi xaan ra naha. 7 Tacan tan natuhva ra Jesus nu cayucu
ra naha, tan tiin ra tsira naha, tan catyira:

—Nduvita ndo, tan fia nayuhvi ndo.

8 Tan cuhva tsa nanyehe ra naha, intuhun fia ra Jesus nyad, tan nduve inga
uvi ca ra naha.

9Tan cuhva tsa vatsi nuu ra naha yucu can, catyi ra Jesus tsihin ra naha:

—Na cahan ndo tsa nyehe ndo ihya tsihin nyivi. Tsa yaha tsa ciu Rayii tsa
quee nda gloria tan nandoto ra, tacan tan cua cahan ndo can —catyi ra.

10 Tacan tan tsica tuhun ra tsicd tsihin ra tsi ra, tan catyi ra naha:

—¢Nacuenda tyin ra maestro cuenda ley vehe fiuhu naha ra caahdn ra naha
tyin jihna ca ra Elias taahdn tsi quitsi?

11Tan nacahan ra Jesus tan catyi ra:

—Tsa nditsa tyin jihna ca ra Elias cua quitsi tan cua janduvaha ra tandihi.
12Maa tyin yuhu catyi yu tsihin ndo tyin tsa yaha quitsi ra Elias, tan fia nacotg
nyivi tsira, tan javaha fii tsihin ra tandihi cuhva cufij maa fii. Tan tacan tucu
yuhu,hRayii tsa quee nda gloria, cua janyehe fii tundoho tsi yu—catyira tsihin
ranaha.

13 Tacan tan cutufij ifii ra naha tyin tuhun ra Juan, ra jacoondutya, caahdn
ra Jesus.

Nujanduvahara Jesus tsiiin ra luhlu tsa tsithi naaha jahd tatyi fia vaha
(Mr. 9.14-29; Lc. 9.37-43)

14 Cuhva tsa tsaa ra naha nu yucu nyivi, natuhva iin ra tan tsicuifii tsiti ra
nuu ra Jesus, tan catyi ra tsihin ra:

15 —Tata, cundaahvi ifii tsi sehe yu, tyin yihi cuehe tsiihi naaha tsi ra,
tan tuhvd ra nduva ndasava, tan cuaha xaan tundoho nyehé ra jaha cuehe
can. Tan yihi tsaha nduvd ra nu fiuhy tan cayu ra, tan nduva tucu ra nu
yihi ndutya. 16 Tan tsindaca yu tsi ra tsi ra tsica tsihin un, maa tyin fia cuvi
janduvaha ra naha tsi ra —catyi ra.

17 Tan nacahan ra Jesus tan catyi ra:

—iNyooho, nyivi tsa fia tsinu ifii cuvi ndo! jTan caquifiindo! ;Ndda nda quivi
cua cunyii yu tsihin ndo? ¢Tan ndda nda quivi cua cunyee ifii yu tsihin ndo,
tyin nyooho fia tsini vaha maa ifii ndo tsi yu? Tindaca ndo tsira luhlu tsi yu
—catyira.

18 Tacan tan tava ra Jesus tsi nu tatyi fia vaha can, tan quita nu tsi ra luhlu
can. Tan juvin fii cuhva can nduvaha ra.

1}? Tsa yaha can tan tsica tuhun siin ra tsicd tsihin ra Jesus tsira tan catyira
naha:

—¢Nacuenda tyin nyuhu fia cuvi tava ndi tatyi fia vaha can?

20Tan ra Jesds nacahan ra tan catyi ra:

—Tyin luxu cuii fii tsinu ifii ndo tsi yu. Tsa nditsa catyi yu tsihin ndo tyin
tun tsind ifii ndo tsi yu, tumaa iin tsiti mostaza, cuvi catyi ndo tsihin yucu
ihya na catsiyo tsi tan cuhun tsi inga ityi, tan yucu ihya cuhun tsi inga ityi.
Tan nduve tsa fia cua cuvi javaha ndo tatun nditsa tsa tsinu ifii ndo tsi yu.
21 Maa tyin tahan tatyi fia vaha can, quita nu maa fii tsihin tsa coonyitya yo
tan ndacan tahvi yo tsi Nyoo —catyi ra Jesus tsihin ra naha.

Inga tsaha cahanra Jesus tsa cua cahfii nyivi tsira
(Mr. 9.30-32; Lc. 9.43-45)
22Yuctd ra naha Galilea can, tan ra Jesus catyi ra tsihin ra naha:

—Yuhu, Rayii tsa quee nda gloria, iin ra cua nacuhva cuenda ra tsi yu tsi
ra xaan ifii tsi yu naha ra. 23 Tan cua cahiii ra naha tsi yu. Maa tyin tsa tsinu
ufii quivi tan cua nandoto yu —catyira.

Tsa tsifii ra naha tuhun ihya, cuiihya xaan cufii ra naha cuvi.

Nu tyahvira naha cuenda tsa nduvaha vehe fiuhu cahnu

24 Cuhva tsa tsaa ra Jesus tan ra tsica tsihin ra fiuu Capernaum, ra tava
xuhun cuenda vehe fiuhu naha ra, tsahan ra naha tsinyehe ra naha nu nyii
ra Pedro tan tsica tuhun ra naha tsira tan catyi ra naha:

—¢A fa tuhvd ra jacuahd tsi ndo tyahvi xuhun tsa cuenda vehe fiuhu
cahnu? —catyi ra naha tsihin ra Pedro.

25 Tan nacahan ra Pedro tan catyi ra:

—Tuhvara.

Tan tsa quihvira Pedro tsitsi vehe nuiyé ranaha, jihna caraJesus nacahan
tan catyira:

—¢Nacaa cuiii yooho, Simon? ;Y0o tsi quihin ra cuvi rey tsa iy6 nu fiuhu
fayivi ihya yahvi? ;A tsi nyivi fiuu maa ra o tsiinga nyivi?

26 Nacahan ra Pedro tan catyi ra:

—Tsiinga nyivi.

Tan catyi ra Jesus tsihin ra:

—Tun tacan, nyivi fiuu maa ra fia taahdan tsi tyahvi fii. 27 Maa tyin fia cufii
yo tsa cahan ra naha siqui yo, yacan cuenda vaha ca tsa cuhun un yuhu mifii
can, tan jacuhun un yiqui tucu un tsitsi ndutya. Tan tyaca tsa cua fiihi un tsa
jihna fii, tsitsi yuhu ti cua fiihi un xuhun. Tan tsihin yacan fii cua tyahvi un
tsa cuenda yo —catyi ra Jesus tsihin ra Pedro.

18

Nu janaha ra Jests ydo ra cahnu ca cuvi nuu tandihi nyivi tsa ndacd fiaha

00
(Mr. 9.33-37; Lc. 9.46-48)

1 Quivi can natuhva ra tsicé tsihin ra Jesus nu nyad ra, tan tsica tuhun ra
naha tsira tan catyi ra naha:

—¢Y6o ra cahnu ca cuvi nu ndaca fiaha Nyoo?

2Tacan tanraJesus canara tsiiin raluhly, tan tyaa ra tsira mahfiura naha.
3Tan catyira:

—Tsa nditsa catyi yu tsihin ndo, tyin tatun nyooho tan fia cua nasama ndo
cuhva iy6 ndo tan fia janduluhlu ndo tsi ndo tumaa ra nyihi, fia cua cuvi
quihvi ndo nu ndacd fiaha Nyoo. 4 Tyin ra tsa cahnu ca cuvi nuu Nyoo, juvin
ra cuvi ra tsa janduluhld tsi, tumaa ra luhlu ihya. 5 Nyivi tsa naquihin tsi iin
nyivi tumaa ra luhlu ihya, tyin tsinu ifii fii tsi yu, yuhu naquihin cuenda fii.

Ny

Nu caahdn ra Jesus tsihin yo ndcaa jaha cuenda yo tsiyo coto javaha yo tsa
flavaha

(Mt. 5.29-30; Mr. 9.42-48; Lc. 17.1-2)
_ 6’Tatun y6o nyivi natyuhu tsi iin nyivi tsa fiaha ca tsind vaha ifii tsi yu, na
javaha fii tsa caquifii, vaha ca na cunuhfii iin yuu yoso vee jucun fii natyuhu
can, tan cujanehfii nyivi tsi fii nu cunu ndutya fiuhu. 7 jNdahvi nyivi fiuu fiayivi,
tyin tacan iy0 tsa jativi tsi fii! jTan ndahvi tucu ra ndaahvi tsa jativi tsi fiil
8’Yacan cuenda tatun ndaha un o tsaha un javahd tsa fia vaha, cahnya can
tan jl?vita un. Tyin vaha ca quihvi un nu coo un tsihin Nyoo tsihin tsa lundu
ndaha un o lundu tsaha un, tan fiavin ca tsa nanii un tan jacuhun Nyoo tsi un

nu cayu fiuhu tsa fia cua ndahva maa. 9 Tun javahd un tsa fia vaha jaha tinuu
un, tava can tan javita un. Tyin vaha ca quihvi un nu coo un tsihin Nyoo
tsihin intuhun tinuu un, tan Navin ca tsa jacuhun Nyoo tsi un tsihin nduvi
tinuu un nu cayu fiuhu tsitsi anyaya.

Nu cahan ra Jests tyin tumaa mbee tsa cunag, tacan cuviyo
(Lc. 15.3-7)
10°Na caca ifii ndo tyin ra nyihi cuenda yu ihya nduve yahvi nyaé ra naha
nuu Nyoo, tyin yuhu catyi yu tsihin ndo tyin cahnu ca cuvi ra naha tyin dngel
jahd cuenda tsi ra naha nduvi tan nifiu, nyect ra naha nuu Jutu yu, ra nyaa
gloria. 11 Tyin yuhu, Rayii tsa quee nda gloria, vatsi jacacu yu tsi nyivi tsa
cuanaa.
12 4Nacaa cufif nyooho? Tatun iin ra tan iy6 iin cientu mbee jana ra, tan
cunaa intuhun ti, ¢a fia nacoo ra tsa cumi xico tsahun cumi ti nu yucu ti, tan

cuhun ra cunanducu ra tsi quiti tsa cuanaa can? 13 Tan tatun nafiihi ra tsi ti,
tsa nditsa tyin sii ca cua cufii ra tsihin quiti can, tan fiavin ca tsihin tsa cumi

xico tsahun cumi quiti tsa fia tsinaa. 14 Tan tacan tucu, Jutu yo ra nyaa gloria,
fia cufii ra tsa cunaa ndi intuhun nyivi tsa cuvi tumaa ra nyihi ihya.

Nacaa taahdn tsijahd tahan yo tucahnu ifti tsi yo
(Lc. 17.3)
15°Tatun ra yafii un tan javaha ra tsa fia vaha tsi un, cahan tsihin intuhun
fii maa ra tan catyi un tsihin ra tyin fia vaha cuhva javaha ra. Tan tatun tyaa
yahvi ra tuhun caahén un, tsa jaha canaa un tsi ra inga tsaha cuenda Nyoo
cuvi can. 16 Maa tyin tatun fia tyaa yahvi ra tsi un, tacan tan cana un tsiiin o
uvi ra tyin cuvi ra naha tsa ndaa tsa cuenda tsa cua cahan un tsihin ra can.
17 Tatun fia tyaa yahvi ra ndi maa tsi ra tsa tsahan tsihin un naha ra, tacan
tan cahan tsihin tandihi nyivi yuct vehe fiuhu. Tan tatun fia tyaa yahvi ra tsi
fii vehe fiuhu, tacan tan jaha ndo tumaa tsa fiavin ra yihi tuhun Nyoo cuvi ra
%an cuvi ra tumaa ra caquifii tsa tavd xuhun cuenda ra ndacd fiaha nda fiuu
oma.
18°Tsa nditsa catyi yu tsihin ndo, tyin tandshi tsa cuhfii ndo ihya nu fiuhu
Nayivi, tsa nuuhfii tsi jaha maa Nyoo nda gloria. Tan tandihi tsa ndatsi ndo
ihya nu fivhu fayivi, tsa ndatsi maa Nyoo nda gloria.
19°Tan juvin fii catyi tucu yu tsihin ndo, tatun uvi ndo ihya nu fiuhu fiayivi,
tan tsa natuhun tahan ndo tan tsican ndo tsi Jutu yu, ra nyad gloria, cua
cuhva ra yacan tsi ndo. 20 Tyin nu yucu uvi o ufii nyivi tan jacahnu fii tsi yu,
ican nyad yu mahfiu fii —catyi ra Jesus.
21Tacan tan tsahan ra Pedro tsindaca tuhun ra tsi ra Jesus tan catyi ra:
—]Jutu Mafii yu, tatun ra yafii yu tan javahd ra tsa fia vaha tsihin yu, ¢najava
taahan tsaha taahdn tsi jaha yu tucahnu ifii tsi ra? ¢A utsa taahan tsaha?
22Tan nacahan ra Jesus tan catyira:
—Catyi yu tsihin un tyin fiavin utsa taahan fii tsaha; nda cumi cientu cumi
xico utsi tsaha taahdn tsi jaha un tucahnu ifii.

Nu cahanra Jesus iin cuhva cuenda iin ra tsa fia cufii jaha tucahnu ifii
23°Yacan cuenda tsa ndacd fiaha Nyoo tsi nyivi cuvi tsi tumaa iin rey tsa
nacana tsi tandihi musu ra tyin cua nyehe ra nacaa nyad cuenda ra naha tsi
ra. 24 Tan cuhva tsa quitsaha natava ra cuenda, tan tsindaca ra tsi iin musu
tsa cuaha millén pesu nyaa cuenda tsi ra. 25 Tan musu can nduve nda tsihin
tyahvi ra tsi tsitoho ra, yacan cuenda tsitoho ra catyi: “Xico ndo tsi ra iin
cahnu fii tsihin fasiihi ra, tan tsihin sehe ra tan tandihi tsa iy6 tsira tan tsihin

xuhun quita can cua tyahvi ra tsa nyad cuenda ra tsi yu.” 26 Tacan tan musu
can tsicuifii tsiti ra nuu tsitoho ra, tan cahan ndaahvira tsihin ra, tan catyira:
“Tata, jaha tumaifii ifii, cuatu un luxy, tan tyahvi yu tandihi tsa nyad cuenda
yu tsiun nda fithi yu xuhun”, catyira. 27 Tan cundahvi ifii tsitoho ra tsira, tan
jaharatucahnuifii tsira, tan janaa ra tandihi tsa nyad cuenda ra, tan jandoo
nufia ra tsi ra. 28 Maa tyin cuhva tsa quita musu can, nafiihj ra tsi iin ra vaha
ifii tsi ra tsa cuvi musu tumaa maa ra. Tan ra vaha ifii can nyad cuenda ra
luxu fii tsi ra. Tan tiin ra tsi ra can, tan quitsaha tiin ra jucun ra, tan catyi
ra tsihin ra: “Tyahvi tsa nyad cuenda un tsi yu.” 29 Tacan tan tsicuifii tsiti ra
can nuu ra, tan cahan ndaahvi ra tsihin ra tan catyi ra: “Cuatu luxu tan nda
fithi yu xuhun tan cua tyahvi yu tandihi tsa nyad cuenda yu tsi un”, catyi ra.
30 Maa tyin maa ra fia cuiii ra cuatu ra, tan tsahan ra tsityihira tsira can vehe
caa nda cuanda tsa tyahvi ra tsa nyad cuenda ra tsi ra. 31 Tsa nyehe inga ca
musu tsa javaha ra, cuiihya xaan cufii ra naha, tan tsahan ra naha tsinacatyi
tuhun ra naha tsihin tsitoho ra naha tsa fia vaha tsa javaha ra can. 32 Tacan
tan tsitoho ra can tava tyifiu ra na quitsi ra can. Tan tsa tsaa ra, tan catyi
ra tsihin ra: “Musu fia vaha cuvi un. Yuhu jaha yu tucahnu ifii tandihi tsa
nyad cuenda un tsi yu, tyin cahan ndaahvi un tsihin yu. 33 Tacan cufij tsi tsa
cundaahvi ifii un tsira vaha ifii tsi un tumaa tsa cundaahvi ifii maa yu nyehe
yu tsi un”, catyi ra tsihin ra. 34 Tan cuxaan xaan tsitoho ra, tan tava tyifiu ra
na tatsi tufii ra naha tsi ra nda cuanda tsa tyahvi ra tandihi tsa nyad cuenda
ra.
35Tan nu ndihi cahan ra Jesus, tan catyi ra tyehen:

—Tacan cua javaha tucu Jutu yu, ra nyad gloria, tsihin nyooho tatun fia

jaha ndo tucahnu ifii tsi nyivi ndo tsihin tsa nii ifii afiima ndo.

19

Nu caahdn ra Jesus tyin fia vaha tsa nacoo thfli rayii tsi Aasithi ra
(Mr. 10.1-12; Lc. 16.18)

1Tsa yaha tsa cahan ra Jesus tuhun ihya, tan quita ra cuenda Galilea can,
tan cuahdn ra cuenda Judea inga tsiyo yutya cahnu Jorddn, ityi nu cana
fiicanyii. 2Cuaha xaan nyivitsinyicun tsira, tan janduvaha ra tsi nyivi cauhvi.

3Tacan tan juhva ra fariseo naha ra natuhva ra naha nu nyadra Jesus, tyin
cufii ra naha nducu cuhva ra naha tsi ra tyin tacan tan cuvi tyaa ra naha
cuatyi siqui ra. Tan tsica tuhun ra naha tsira tan catyi ra naha:

?—g,A vaha tsa nacoo rayii tsi fiasithi ra tsa cuenda nda fii tisihi tsaha fia tsi
ra?

4Tan nacahan ra tan catyira:

—¢Afia tuhva ndo cahvi nu tutu Nyoo nu catyi tsi tyin ra tsa javaha tsindo
nda quivi jihna fii, javaha ra rayii tan fiaha? 5 Tan catyi tsi tyehen: “Taahdn tsi
nacoo rayii tsi jutura tan sihira, tan ndu iin ra tsihin fiasithi ra. Tan tsa nduvi
taahan fii cua cuvi fii tumaa tsa intuhun fia nyivi.” 6 Yacan cuenda, fiavin ca
uvi taahan fii, maa tyin nduvi fii intuhun fia nyivi cuvi fii. Yacan cuenda, fia
taahdn tsi tsa nacoo tahan fii tsi fii tyin maa Nyoo tsa jandu iin tsi fii —catyi
ra.

7Tacan tan tsica tuhun ra naha tsi ra Jesus tan catyi ra naha:

—¢Nacuenda tsa tyaa ra Moisés tyin cuvi cani iin rayii tutu cuenda ley ra tan
nacoo ra hasihira?

8 Tan ra Jesus catyi ra tsihin ra naha:

—Tsa cuenda tsa ndava afiima ndo, yacan cuenda, tsaha ra Moisés ndatu
tsa nacoo ndo fasithi ndo. Maa tyin quivi jihna fii fiavin tacan tsicog nyivi.
9Yuhu catyi yu tsihin ndo tyehen: Ra tsa nacog fiasiihi, tan fiavin tsa cuenda
tsa quituvi fia tsihin inga rayii, tan tindaha ra tsihin inga fiaha, tsico6 cuatyi
ranuu Nyoo. Tan ra tsa tindaha tsihin fiaha tsa nacog rayii can, juvin fii tsicod
tucu cuatyi ra can —catyi ra.

10 Tacan tan ra tsicé tsihin ra, catyi ra naha tsihin ra:

—Tatun tacan taahdn tsi coo rayii tsihin fiasithi ra, vaha ca fia tindaha yo.

11Tan ra Jesus catyi ra tsihin ra naha:

—Na tandihi nyivi cuvi naquihin cuenda tuhun ihya. Maa tyin nyivi tsa
tsaha Nyoo cuvi naquihin cuenda fii can. 12 Tsa fia tindaha nyivi, cuaha fii
cuenda cuvi tsi. Yihi fii fia cufii fii tindaha fii tyin iin cuhva caa maa fii nda
cacu fii. Tan inga fii fia cufii fii tindaha fii tyin tsa nducapun fii jaha nyivi. Tan
yihi fii fia tindaha fii tsa cuenda tsa cufii fii javaha fii maa fii maa tyifiu Nyoo,
na nducuaha ca afiima tsa ndaca fiaha Nyoo. Tandihi nyivi tsa cuvi javaha
yacan na javaha fiii —catyira Jesus.

Nu nasoco ra Jests tsi tsa nyihi
(Mr. 10.13-16; Lc. 18.15-17)

13 Tacan tan quitsi ndaca nyivi juhva tsa nyihi tsi ra Jesus tyin na tyiso
ndaha ra jifii tsi naha tsi, tan ndacan tahvi ra tsa cuenda tsi. Maa tyin ra
tsica tsihin ra quitsaha caahdn ra naha tsi nyivi tsa cuahdan tsihin tsa nyihi
can. 14Maa tyin ra Jesus catyira:

—TJafia ndo tsi tsa nyihi na quitsi maa tsi naha tsi nu nyad yu. Tan fia casi
ndo. Tyin nyivi ndacd fiaha Nyoo cuvi fii tumaa tsa nyihi ihya —catyi ra.

15Tacan tan tyiso ndaha ra jifii tsi naha tsi. Yaha can tan cuahdn ra.

N Nu tsaha ra Jesus cuhva tyin yii xaan nacuhva cuenda iin ra cuca tsi ra tsi
00
4 (Mr. 10.17-31; Lc. 18.18-30)

16Tin ra tyuvaa tsahan ra tsindaca tuhun ra tsi ra Jesus tan catyi ra:

—DMaestro, vaha xaan un. ¢(Nda taahdn tsi javaha yu tan cuvi coo yu fayivi
nyito tsa fia cua naa maa?

17 Tan ra Jesus catyi ra tsihin ra:

—¢Nacuenda catyi un tyin ra vaha cuvi yu? Intuhun fii maa Nyoo cuvi ra
vaha. [Tan tsa catyi un tyin vaha yu, nacot6é un tyin Nyoo cuvi yu.] Maa
tyin tatun cufii un coo un fayivi tsa fia cua naa maa, javaha tandihi tuhun
tsa tsaha Nyoo tyin javaha yo —catyi ra tsihin ra.

18 Tan ra tyuvaa can catyi ra:

—¢Ndda tsa cuvi can?

Tan ra Jesus catyi ra tsihin ra:

—Na cahfii un nyivi. Na coo inga fiaha tsi un. Na syhu un tsa tsii nyivi. Na
cahan un cuendu siqui nyivi. 19 Tyaa yahvi tsi jutu un tan tsi sihi un. Tan cufii
tsi nyivi, tumaa tsa cufif un tsi maa un.

20 Tan ra tyuvaa can, catyi ra tsihin ra:

—Tandihi maa yacan tan tyad yahvi yu nda tahan luhlu yu tan nda cuanda
vityin. ¢Naa ca cumafni tsi yu?

21Tan ra Jesus catyi ra tsihin ra:

—Tatun cufif un tsa iin ndaha fii cuvi un iin ra cuiti nuu Nyoo, cuaahan tan
Xico un tsa iy0 tsi un, tan cuhva un tsi nyivi ndaahvi, tan quitsi nyicun un tsi
yu. Tacan tan coo tsa cuca tsi un nda gloria —catyi ra.

22Maatyin cuhvatsa tsifiira tyuvaa can tsa cahanraJesustsihin ra, cuiihya
Xaan cufii ra cuvi tan cuanuhu ra tyin cuca xaan ra.

23 Tacan tan ra Jesus catyi ra tsihin ra tsic4 tsihin ra:

—Tsanditsa catyi yu tsihin ndo tyin yii xaan tan cuvi nacuhva cuenda nyivi
cuca tsi fii na cundaca fiaha Nyoo tsi fii. 24 Catyi yu tsihin ndo inga tsaha, tyin
vasu yii xaan yaha iin camellu xuu iin yiqui tucu, maa tyin yii xaan ca tsa
quihvi iin nyivi cuca nu ndacd fiaha Nyoo —catyi ra Jesus.

25 Tsa tsifij ra tsica tsihin ra Jesus tsa cahan ra, iyo xaan cufif ra naha, tan
quitsaha tsicd tuhun tahan ra naha, tan catyi ra naha:

—Tun tacan, yofii cua cuvi cacu

26 Tacan tan nanyehe ra Jests nu nyecu ra naha tan catyira:

—Nyivi fia cuvi javaha fii yacan, maa tyin Nyoo cuvi javaha ra tandihi.

27Tacan tan quitsaha caahdan ra Pedro tsihin ra:

—]Jutu Mafii yu, nyuhu tandihi maa tsa iy6 tsi ndi nacog ndi tan nyicin ndi
tsiun. ¢Nda cua fiihi ndi? —catyi ra tsihin ra.

28 Tan nacahan ra Jesus tan catyi ra:

—Tsa nditsa catyi yu tsihin ndo, tyin quivi tsa cua ndutsaa tandihi tsa iy0,
yacan cuvi quivi cua cunyaa yuhu Rayii tsa quee nda gloria nu tyayu sii xaan
cad tan cua cundaca fiaha yu. Tan nyooho tsa nyicuin tsi yu, cua cunyecu ndihi
ndo nu utsi uvi taahan tyayu sii cad. Tan cua cundaca fiaha ndo tsi tandihi
nyivi cuvi tata tsa utsi uvi taahan sehe ra Israel. 29 Tan tandihi nyooho tan
tandihi inga nyivi tsa nacog vehe, o yafii fii, o cuhva fii, o jutu fii, o sihi fii, o
fasiihi fii, 0 sehe fii, o fiuhu fii, tsa cuenda yuhu, cua fiihi fii 1in cientu ca tsaha
siqui can, tan cua fiihi tucu fii fiayivi nyito tsa fia cua naa maa coo fii. 30 Cuaha
Xaan nyivi cuahdn ityi nuu vityin, fii ican cua cuhun nu ndihi fia. Tan cuaha
xaan nyivi cuahdn nu ndihi vityin, fii ican cua cuhun ityi nuu.

20

Nu jacuaha ra Jesus iin cuhva cuenda ra jahd tyifiu

1’Tsa ndacd fiaha Nyoo tsi nyivi, cuvi tsi tumaa iin ra iy6 cora uvas. Tan tuvi
fii quita ra cuahdn ra cuanducu ra musu jaha tyifiu nu tyifiu jahd ra. 2 Tan
ndoog ra tuhun tsihin musu can tyin cua tyahvi ra yahvi tsa lin quivi. Tan
jacuhun ra tsi ra naha cua jaha tyifiu ra naha nu iy6 tyifiu jahd ra. 3 Yaha
can tan cuahdn ra inga tsaha cuhva caa iin tsa tuvi. Tan nyehe ra tsi juhva
ca ra yucu taxin nuyahvi can. 4 Tan catyi ra tsihin ra naha: “Cuaahan ndihi
tucu nyooho jaha tyifiu ndo nu tyifiu jahd yu, tan cua tyahvi maa yu tsi ndo
ndcaa taahdn tsi tsi ndo.” Tacan tan cuahan ndihi tucu ra can naha ra. 5 Tan
tsitoho cora can quita ra inga tsaha tsa ora. Tan juvin fii musu nducu ra.
Tan caa ufii tsa tsefii, quita ra inga tsaha nduct ra musu. ¢ Yaha can tan quita
nyico ra caa uhun tsa tsefii tan nyehe ra yucu taxin juhva ca ra naha nuyahvi
can. Tan catyi ra tsihin ra naha: “¢A nduve tyifiu jah4d ndo? tyin nduvi nduvi
yucu taxin ndo nuyahvi ihya.” 7 Tan nacahan ra can naha ra tan catyi ra
naha: “Yucu taxin maa ndi tyin nduve tyifiu jaha ndi tan yofii tava tyifiu tsi
ndi.” Tacan tan catyi ra tsihin ra naha: “Cuaahan ndihi ndo jaha tyifiu ndo
nu tyifiu jahd yu. Tan tyahvi maa yu tsi ndo ndcaa taahdn tsi tsi ndo”, catyi

ra. 8 Tan cuhva tsa cua cuaa, tsitoho tyifiu can catyi ra tsihin ra yihi ndaha

musu can: “Na cana un tsi musu, tan tyahvi un tsi ra naha. Quitsaha tyahvi
un tsira tsa quihvi nu ndihi naha ra, tan nu cua ndihi tan tyahvi un tsira tsa
quihvi tsa jihna fii naha ra”, catyi ra. 9 Tacan tan tsaa ra tsa quihvi caa uhun
tsa tsefii can naha ra. Tan intuhun intuhun ra naha quihin ra naha yahvi
nanii iin quivi. 10 Yaha can, tan cuhva tsa tahan tsi tsi ra tsa quihvi tsa jihna
fii can naha ra, cufif maa ra naha tyin cuaha ca cua tyahvi ra tsi ra naha.
Maa tyin inducu fii yahvi iin quivi quihin ra naha. 11 Tan cuhva tsa quihin ra
naha, quitsaha caahdn ra naha tsi tsitoho tyifiu can. 12 Tan catyira naha: “Ra
tsa tsaa nu ndihi ihya naha ra, intuhun fii hora jaha tyifiu ra naha. Tan iin
fii yahvi tyahvi un tsi ra naha tsihin tucu nyuhu tan nduvi nduvi jaha tyifiu
ndinuihfii”, catyi ranaha. 13Maa tyin nacahan tsitoho tyifiu can, tan catyira
tsihiniinracan: “jTsaal, nduve tsa iavaha javaha yu tsihin un. ¢A fiavin yahvi
tsa iin quivi ndog yo tuhun tyin cua tyahvi yu tsi un? 14 Quihin yahvi un, tan
cuanuhu. ;A nduve ndatu iyé tsi yu tsa tyahvi yu tsi ra tsa quihvi nu ndihi
iin fii cuhva tsa tyahvi yu tsi yooho? 15 ;A nduve ndatu iy6 tsi yu tsa javaha
yu nda cufii maa yu tsihin xuhun yu? ¢A ndasi cufii un tyin vaha ifii yu tsihin
inga ra can naha ra?” catyira. 16 Tacan nyivi quihvi nu ndihi, cuhun fii ityi
nuu. Tan nyivi cuahdn ityi nuu, nda nu ndihi fia cua cuhun fii. Tyin cuaha
Xaan nyivi nacand Nyoo, maa tyin juhva fii fii nacatsi ra.

Ingatsaha jacoto ra Jestis cuhva cua cahfii nyivi tsira
(Mr. 10.32-34; Lc. 18.31-34)

17 Cuhva tsa cufii cuhun ra Jesus nda fiuu Jerusalén, cana siin ra tsi tsa utsi
uvi ra tsicd tsihin ra tan catyi ra tsihin ra naha:

18 _Nyehe ndo tyin cuahdn yo Jerusalén vityin. Tan ndacan cua nacuhva
cuenda nyivi tsi yuhu, Rayii tsa quee nda gloria, tsi ra jutu tsa cuvi ityi nuu
naha ra, tan tsi ra maestro cuenda ley vehe fiuhu naha ra, tan cua catyi ra
naha tyin taahdn tsi ciu yu. 19 Tan cua nacuhva cuenda ra naha tsi yu tsi ra
fiuu Roma naha ra, tyin vacu nducu ra naha tsi yu. Tan cafii ra naha tsi yu.
Tan cahiii ra naha tsi yu nu cruu. Maa tyin tsa tsinu ufii quivi cua nandoto
yu —catyi ra Jesus tsihin ra naha.

Nu tsicdn sthira Jacobo tan ra Juan iin tumarfi ifii tsi ra Jesus
(Mr. 10.35-45)

20 Tacan tan fiasiihi ra Zebedeo natuhva fia nu nyii ra Jesus tsihin nduvi
sehe fia, ra Jacobo tan ra Juan. Tan tsicuifii tsiti fia nuu ra tyin cua ndacan fia
iin tumafii ifii tsi ra. 21 Tan tsica tuhun ra Jesus tsi fia tan catyi ra:

—¢Nda cufii un?

Tan catyi fia:

—Quivi tsa cunyaa un nu ndacd fiaha un nda gloria, cuhva tsa cunyaa
nduvi sehe yu xiin un. Na cunyaa iin ra tsiyo cuaha un, tan inga ra tsiyo
satyin un.

22 Maa tyin nacahan ra Jesus tan catyi ra:

—Nyooho fia tsit6 ndo tsa tsican ndo. ¢A cuvi nyehe nyooho tundoho tsa
cua nyehe yuhu? ¢A cuvi cuhun ndo tuhun tsiihi tumaa cua cuhun yuhu?
—catyira.

Tan nacahan ra naha tan catyi ra naha:

—Cuvi maa.

23 Tan catyi ra Jesus tsihin ra naha:

—Tsa nditsa tyin cua nyehe ndo tundoho, tan cua cuhun ndo tuhun tsiihi
tumaa cuhun yuhu tuhun tsiihi. Maa tyin tsa cunyaa ndo tsiyo cuaha yu tan

tsiyo satyin yu, fiavin yuhu taahdn tsi cuhva yacan tsi ndo, tyin tsa tsit6 maa
Jutu yu y6éo cua cuhva ra can —catyi ra Jesus tsihin ra naha.

24 Tan tsa tsifii tsa utsi ca ra tsicd tsihin ra Jesus yacan, cuxaan ra naha tsi
nduvi ra can naha ra. 25 Maa tyin cana ra Jesus tsi ra naha tan catyi ra tsihin
ranaha:

—Tsa tsit6d maa ndo, tyin ra ndaca fiaha tsi nyiviiy6 nu fiuhu fiayivi ihya, fiihi
xaan ndacd fiaha ra naha tsi fii. Tan ra cuvi ityi nuu tsihin ra naha nduyaa
xaan ra naha. 26 Maa tyin fiavin tacan taahén tsi javaha nyooho. Tyin ra
tsa cufif nducahnu ca cuvi nu Nyoo, cufii tsi cuvi ra musu tandihi nyooho.
27 Tan ndéa nyooho tsa cufii ndo cuvi ndo ityi nuu, cufii tsi cuvi ndo musu
tandihi ca ra naha. 28 Tumaa yuhu, Rayii tsa quee nda gloria, fia vatsi yu tyin
jatyinyee nyivi tsi yu. Maa tyin yuhu vatsi yu vatsijatyinyee yu tsi maa fii, tan
cua cuhva yu fayivi yu tsa cuenda fii. Tyin tsihin yacan cua tyahvi yu cuatyi
tandihi fii.

Nu janduvaha ra Jesus tsi uvi taahan ra cuaa
(Mr. 10.46-52; Lc. 18.35-43)

29 Cuhva tsa cua quita ra Jesus fiuu Jericé tsihin ra tsica tsihin ra, cuaha
xXaan nyivi cuahdn cua nyicun tsi ra naha. 30 Tan yuhu ityi can nyecd uvi
taahan ra cuaa. Tan cuhva tsa tsifii ra naha tyin cua yaha ra Jesus, quitsaha
cand tsaa ra naha. Tan catyira naha:

—iJutu Mafii yu, tata ra David, cundaahvi ifii tsi ndi! —catyi ra naha.

31Tan nyivi quitsaha caahdnfii tsihin ra naha na casiranaha yuhuranaha.
Maa tyin fiihi ca cana tsaa ra naha:

—iJutu Mafii yu, tata ra David, cundaahvi ifii tsi ndi!

32 Tacan tan tsicuifii ra Jesus tan cana ra tsi nduvi taahan ra cuaa can, tan
tsica tuhun ra tsi ra naha tan catyira:

—¢Nda cufii ndo javaha yu tsi ndo?

33Tan nacahan ra naha tan catyira naha:

—]Jutu Mafii yu, jananyehe tsi ndi.

34Tacantan cundaahviifiiraJesustsiranaha, tan tiinra tinuuranaha. Tan
iin yaha fii nanyehe ra naha, tan cuiti cuanyictiin ndihi ra naha tsira Jesus.

21

Nu cuahdn ra Jests fiuu Jerusalén
(Mr. 11.1-11; Lc. 19.28-40; Jn. 12.12-19)

1Tsa cua tsaa ra naha fiuu Jerusalén, tan tsaa ra naha fiuu Betfagé, yatyin
fii yucu Olivo nu iyd yutun olivo. Tacan tan tava tyifiu ra Jesus tsi uvira tsica
tsihin ra. 2 Tan catyi ra tsihin ra naha:

—Cuaahan ndo fiuu tsa canyii ityi nuu ihya. Tan ican cua fiihi ndo iin urru
sithi, nuuhfii ti. Tan ndaca ti iin urru luhlu. Ndatsi ndo tsi ti, tan quitsi ndaca
ndo tsi ti naha ti tsi yu. 3 Tan tatun ydo tsicd tuhun tsi ndo: “¢Nda cui ndo
tsi ti naha ti?”, tan catyi ndo tsihin fii: “Tyin tsifii fiuhu ti naha ti tsi maa ra
ndacd fiaha, maa tyin numi fii cua quitsi ndaca nyico ndi tsi ti naha ti”, catyi
ndo tsihin fii —catyi ra.

4Tacan cuvi tyin cundaa tsa cahan ra cuvi ndusu yuhu Jutu Mafii yo tahan
tsanaha nu catyi ra tyehen:

5 Cahan ndo tsihin nyivi fiuu Sién:
“Nyehe ndo, vatsi rey ndo nu iyé ndo.

Ndaahvi fii vatsi ra yos6 ra iin urru luhlu, sehe iin quiti tsa tuhva nyisé
carga”, catyi ra cuvi ndusu yuhu Nyoo can.

6 Tacan tan cuahdn ra tsica tsihin ra Jesus, tan javaha ra naha tumaa tsa
cahan ra tsihin ra naha. 7 Quitsi ndaca ra naha tsi ti tsihin sihi ti. Tan tyiso
ra naha jahma ra naha tsata ti, tan ndaa ra Jesus tsi ti. 8 Tan cuaha xaan
nyivi tsaquin fii jahma fii nu fiuhu ityi nu cuahdan ra, tan inga fii tsahnya fii
ndaha yutun tsaquin fii tsitsiityi. 9 Tan nyivitsa cuahdn ityi nuu tan ityi tsata,
quitsaha cand tsaa fii tan catyi fii:

—ijCahnuxaan cuviracuvitatarareyDavid! jCahnuxaan cuvira tsajaquitsi
Jutu Maiii yo Nyoo! jTan na jacahnu yo tsi Nyoo ra nyaéa gloria! —catyi fii.

10 Cuhva tsa tsaa ra Jesus fiuu Jerusalén can, tandihi maa nyivi fiuu quitsaha
cuvad jahd fii, tan cuaha xaan fii tsicd tuhun tahan fii tsi fii, tan catyi fii:

—¢Ybora cuvira ihya?

11Tan catyi fii:

—RaJesus, ra cuvi ndusu yuhu Nyoo, ra fiuu Nazaret tsa canyii Galilea cuvi
ra —catyi fii.

Nu tava ra Jesus tsi nyivi xico tsitsi vehe fiuhu cahnu
(Mr. 11.15-19; Lc. 19.45-48; Jn. 2.13-22)

12Yaha can tan quihvi ra Jesus tsitsi vehe fiuhu cahnu Nyoo. Tan tava ra tsi
tandihi nyivi jatd tan xic6 ican. Tan janduva ra mesa nu nasama fii xuhun.
Tan janduva ra tyayu nu xicd fii paloma. 13 Tan catyi ra tsihin nyivi:

—Nu tutu Nyoo catyi tyin vehe Nyoo, nu tsicén tahvi yo tsi ra cuvi tsi, tan
tacan cua cunafii tsi. Tan nyooho jananduvi ndo vehe ihya, vehe fiasuhu
—catyi ra tsihin fii.

14 Tan tsa tsito juhva ra cuaa tan ra coxo naha ra tyin nyii ra Jesus tsitsi
vehe fiuhu cahnu, quihvi ra naha tan janduvaha ra Jesus tsi ra naha. 15 Tan
nyehe ra jutu tsa cuvi ityi nuu naha ra tan ra maestro cuenda ley vehe fiuhu
cahnu naha ra tyin javaha ra Jesus tsa iyo. Tan tsifii ra naha tyin cana tsaa
tsa nyihi tsitsi vehe fiuhuy, tan catyi tsa nyihi can:

—iCahnu xaan cuvi ra cuvi tata ra rey David! —catyi tsi naha tsi.

Tacan tan cuxaan ra naha tsa tsifij ra naha tsa caahdn tsa nyihi can. 16 Tan
catyi ra naha tsihin ra Jesus:

—¢A tsifii un tsa caahdn tsa nyihi can?

Tan nacahan ra Jesus tan catyira:

—Tsifif yu. Maa tyin ¢a fiaha ca cahvi nyooho nu tutu Nyoo nu catyi tsi
tyehen?

Jutu Mafii yu, tsa nyihi tan lee tsa ndi tyaxin sii xaan tsitd tsi naha tsijahd un.
Tan vaha xaan jacahnu tsi tsi un, catyi tsi, —catyira Jesus.

17 Tacan tan nacog ra tsi ra naha, tan quita ra fiuu can cuahdn ra fiuu
Betania. Tan ican ndoo ra tsacuaa can.

Nu cahan ra Jests tsi yutun higo tsa fia tsahd tsiti
(Mr. 11.12-14, 20-26)

18 Tan tsa tuvi cuii fii inga quivi can, vatsi nyico ra Jesus nda fiuu Jerusalén,
tan tsaa soco tsira. 19 Tan nyehe ra nyad iin yutun higo yatyin fii yuhu ityi
can. Tan natuhva ra nunyad tun, maa tyin nduve maa ndanafiihi ra nuu tun.
Maa fii ndaha tun ifii. Tacan tan catyi ra tsihin tun:

—iNdi inga tsaha fia cua cuhva ca un tsiti!

Tan juvin fii cuhva can na ityi tun. 20 Tan tsa nyehe ra tsic4 tsihin ra tsa
javaha ra tsi tun, iyo xaan cufii ra naha, tan tsica tuhun ra naha tsi ra tan
catyira naha:

—¢Nacuenda tsa numi xaan na ityi yutun higo can?

21Tan nacahan ra Jesus tan catyi ra:

—Tsa nditsa catyi yu tsihin ndo, tyin tatun tsinu ifii ndo tan fia ndu uvi ifii
ndo, fiavin tsa javaha yu tsihin yutun higo ihya fii cuvi javaha tucu nyooho,
tyin cuvi ndihi tucu catyi ndo tsihin yucu ihya: “Cuatsiyo ihya tan cuhun un
nda tsitsi ndutya fiuhu.” Tan cua cuhun tsi. 22 Tan tandihi tsa cua ndacan ndo
nu cua ndacan tahvi ndo tsi Nyoo, tatun tsinu ifii ndo tyin cua cuhva ra, cua
fithi ndo —catyi ra Jesus.

Nu tsica tuhun ra cumi tyifiu vehe fiuhu nahara tsira Jesus yoo tava tyifiu tsi
ra tyin cahan ra tsihin nyivi
(Mr. 11.27-33; Lc. 20.1-8)

23Yaha can tan quihvi ra Jesus tsitsi vehe fiuhu cahnu, tan tsitsi tsa jacuaha
ra ican, natuhva ra jutu tsa cuvi ityi nuu naha ra nu nyaé ra, tan ra cuvi
mandofii fiuu Israel naha ra. Tan tsica tuhun ra naha tsira tan catyi ra naha:

—¢Y0o tava tyifiu tsi un tsa javahd un tyehen? —catyi ra naha.

2425 Tan nacahan ra Jesus tan catyira:

—Yuhu tucu cufii yu ndaca tuhun yu tsi nyooho. ¢Y6o jaquitsi tsi ra Juan
tyin jacoondutya ra tsi nyivi? ¢A Nyoo jaquitsi tsi ra, o nyivi? Tatun catyi
tuhun ndo tsihin yu, cua catyi tuhun tucu yuhu tsihin ndo y6o tava tyifiu tsi
yu tsa javahd yu tyehen —catyi ra Jesus tsihin ra naha.

Tac}?n tan ra ican naha ra quitsaha caahdn yuhu tahan ra naha, tan catyi
ranaha:

—Tatun catyi yo tyin Nyoo jaquitsi tsi ra Juan, cua catyi ra tsihin yo: “Tun
tacan, ¢nacuenda fia tsinu ifii ndo tsi ra?” 26 Tan tatun catyi yo tyin nyivi
jaquitsi tsi ra, yuuhvi yo coto cuxaan nyivi tsi yo, tyin tandihi fii tsinu ifii fii
tyin ra Juan, cuenda Nyoo cahan ra —catyi ra naha.

27Tacan tan catyira naha tsihin ra Jesus:

—Na tsit6 ndi.

Tacan tan ra Jesus catyira tsihin ra naha:

—Tan ndi yuhu, tan fia catyi tuhun yu tsihin ndo ydo tava tyifiu tsi yu.

Nu caahdn ra Jests iin cuhva cuenda uvi taahan sehe iin rayii

28 Ra Jesus catyi ra tsihin ra cumi tyifiu vehe fiuhu naha ra:

—¢Nacaa catyi ndo cuenda tsa cua cahan yu ihya? Iin rayii, iy6é uvi taahan
sehe ra. Tan catyira tsihin iin sehe ra: “Cuaahan cua jaha tyifiu nu iy tyifiu
jahd yu.” 29 Tan nacahan sehe ra tan catyi ra: “jNa cuhun yu!” Maa tyin yaha
can tan nasama cuhva tsica ifii ra tan tsahan ra tsijaha tyifiu ra. 30 Yaha can
tan jutu ra cahan ra tsihin inga sehe ra. Tan catyi tucu ra tsihin ra na cuhun
ra cujaha tyifiu ra. Tan ra ican numi fii quihin ra tyifiu tan catyi ra: “Vaha,
tyaa, cuhun maa yu.” Maa tyin fia tsahan ra. 31 Tsitsi tsa nduvi taahan ra can
nahara, ¢inddarajavaha tsa cahan jutura? —catyira Jesus.

Tan nacahan ra naha tan catyi ra naha:

—Ra tsa cahan ra tsihin tsa jihna fii.

Tan catyi ra Jesus tsihin ra naha:

—Tsanditsa catyi yu tsihin ndo, tyin nyivi caquifii tumaa ra tsa tava xuhun
cuenda ra ndacd fiaha tan fii sii ifii caca nuu, jihna ca fii cua quihvi nu ndaca
fiaha Nyoo tan fiavin ca nyooho. 32 Tyin ra Juan, ra jacoondutya tsi nyivi, quitsi

ra jacuaha ra tsi ndo nécaa taahdn tsi coo cuiti ndo, tan nyooho fia tsinu ifii
ndo tsi ra. Maa tyin ra tavd xuhun naha ra tan fii si ifii caca nuu tsinu ifii fii
tsi ra. Tan nyooho vasu ndi maa nyehe ndo yacan, maa tyin fia nasama ndo

cuhva iy6 ndo, tan fia tsinu ifii ndo tsi ra.

Nu caahdn ra Jesus tyin tumaa cuvi juhva nu caquifii nahnu, tacan cuvira
tsa cua cahfiitsira
(Mr. 12.1-12; Lc. 20.9-19)

33°Tyaa sohondo inga cuhvaihya: Tsicooiin rayii, taniy6 fiuhura. Tan tatsi
ra yoho yucu vixi tsa nafif uvas, tan tyihi ra cora. Tan javaha ra iin nu cua
tava ra ndutya uvas can. Tan javaha tucu ra iin vehe sucun tyin cuvi jaha
cuenda ra tandihi.

’Yaha can tan tsaha nuu ra fiuvhu can tsi juhva ra cua jaha tyifiu naha ra,
tan cuahdn ra inga fiuu. 34 Tan tsa tsaa quivi tsa iy6 uvas can, jacuhun ra tsi
juhva musu ra, na ndacan ra naha tsi ra jahd tyifiu can naha ra, na cuhva
ra naha juhva uvas tsa taahdn tsi tsi ra. 35 Maa tyin ra jah4 tyifiu can tiin ra
naha tsi musu can naha ra, tan cafii ra naha tsi iin ra. Tan inga ra tsahfii ra
naha, tan caiii ra naha yuu tsi inga ra. 3¢ Tacan tan tsa inga tsaha, cuaha ca
musu jacuhun tsitoho cora can tan fiavin ca tsa jihna fii. Maa tyin tumaa tsa
javaha ra naha tsihin ra tsa tsahan jihna naha ra, tacan fii javaha nyico ra
naha tsihin ra ihya naha ra.

37°Nu ndihi jacuhun ra tsi maa maa sehe ra, tyin cuiii maa ra tyin cua tyaa
yahvira naha tsi sehe ra. 38 Maa tyin cuhva tsa nyehe ra jah4 tyifiu can naha
ra tsi sehe ra, natuhun tahan ra naha tan catyi ra naha: “Ra ihya cua ndoo
tsihin tandihi tsa iy6 ihya. Na cahfii yo tsi ra tan ndoo maa yo tsihin cora
ihya”, catyi ra naha. 39 Tacan tan tiin ra naha tsi ra, tan tava ra naha tsi ra
ityi tsata cora can, tan tsahfij ra naha tsi ra —catyi ra Jesus.

40 Tacan tan tsica tuhun ra Jesus tsi ra naha tan catyira:

—~Quivi cua quitsi ra jatsii fiuhu can, ¢nda cua javaha ra tsihin ra jaha tyifiu
cannahara?

41Tan nacahan ra naha tan catyi ra naha:

—Na cua cuatu ra, tyin cua cahfii ra tsi ra caquifii can naha ra. Tan cua
cuhva nuu ra fivhu can tsi inga ra jaha tyifiu naha ra, tan quivi coo uvas, cua
nacuhva cuenda ra naha juhva tsa taahdan tsi tsi ra cuvi tsitoho cora can.

42Tacan tan catyi ra Jesus tsihin ra naha:

—¢A fiaha ca cahvi nyooho nu tutu Nyoo nu catyi tsi tyehen?

Yuu tsa javita ihfii ra javahd vehe,

Yacan cuvi yuu tsa fiifii ca.

Jutu yo Nyoo cuvi ra tsa javaha tandihi can.
Tan iyo xaan cufii yo nyehé yo, catyi tsi.

43°Yacan cuenda catyi yu tsihin ndo tyin fia cua cuhva Nyoo cuhun ndo
nu ndacd fiaha ra. Tan cua cuhva ra tsi nyivi tsa javahd cuhva cufii ra tyin
nditsa tsaha fii tsi fii cundaca fiaha ra. 44 Tan tsa cuenda yuu can, y6o nyivi
tsa nduva siqui tsi, cua tahnu cuatyi fii. Tan tatun yuu can tan canacava tsi
siqui y6o nyivi, cua taxin nyihi fii —catyi ra Jesus.

45 Cuhva tsa tuvi ifii ra jutu tsa cuvi ityi nuu can naha ra tan ra fariseo naha
ra tyin cuenda maa ra naha cahan ra Jesus cuhva ihya, 46 cufii ra naha tiin ra
naha tsi ra, maa tyin yuuhvi ra naha tsi nyivi tyin tsinu ifii fii tyin ra Jesus
caahanra cuenda Nyoo.

Nu cahanra Jestus iin cuhva cuenda vico tindaha
(Lc. 14.15-24)

1Quitsaha caahdn ra Jesus tsihin nyivi inga tsaha tsihin cuhva, tan catyira:

2—Tsa ndacé fiaha Nyoo tsi nyivi cuvi tsi tumaa iin rey tsa javaha iin vico
tsa cuenda tsa cua tindaha sehe ra. 3Tan jacuhun ra tsimusura na cucanara
naha tsinyivitsajacoto ra tyin cuhun fii, maa tyin fii ican, fia cufij fii cuhun fii.
4 Tan jacuhun nyico ra inga ca musu ra, tan catyi ra tsihin ra naha: “Cahan
ndo tsihin fii na quitsi fii, tyin tsa iy6 vaha tsa cua catsi yo. Tan tsa tsahfij yu
indiqui tan inga quiti xaahan. Tan tsa iy6 vaha tandihi. Yacan na quitsi fii”,
catyi ra. 5 Maa tyin fii ican fia tyaa yahvi fii tsa cahan ra. Iin ra tsahan ra nu
iyé corara, inga ra tsahan ra nu jahé tyifiura. 6 Tan inga ra naha tiin ra naha
tsimusurey can nahara tan cafij xaan ra naha tsi ra naha nda cuanda tsahij
ranaha tsiranaha. 7 Tacan tan ra rey can cuxaan xaan ra, tan jacuhun ra tsi
andarurana cucahfii ranaha tsira tsa tsahiii tsimusu can nahara, tan cahmi
ranaha fiuuranaha. 8 Tacan tan catyirarey can tsihin musura: “Tandihi tan
tsa iy6 vaha tsa cuenda vico tindaha, maa tyin fii cana yu, fia taahdan tsi tsa
quitsi fii. 9 Cuaahan ndo ityi cahnu tan cana ndo tsi tandihi nyivi tsa nafiihi
ndo na quitsi fii vico tindaha”, catyi ra rey can. 10 Musu can cuahdn ra naha
tandihifiityi, tan janduiin ra naha tsi tandihi nyivi nafiihi ra naha: fii caquifii
tan fii vaha ifii. Tacan tan tsitu tsitsi vehe ra tsihin nyivi.

11°Tacan tan quihvi ra rey can cua nyehe ra tsi tandihi nyivi tsa yucu vico
yuvehera. Tan nyehe ra tyin nyad iin ra tsa nduve jahma vico tindaha nditsi.
12 Tan catyi ra rey tsihin ra: “Tsaa, ¢nacuenda nyii un ihya tan nduve jahma
vico tindaha nditsi un?” Tan fianacahan maara can. 13Tacan tan catyirarey
can tsihin ra tyihi mesa can naha ra: “Cuhfii ndo tsaha ra tan ndaha ra, tan
tavando tsiranu naa ityi tsata vehe. Ican cua vacura, tan catsan fia cua cuvi
nuhu ra”, catyira. 14 Tyin cuaha xaan nyivi nacana Nyoo, maa tyin juhva fii
fii nacatsi ra —catyira Jesus.

Nu caahdnra Jesus tsa cuenda tsa tyahvi nyivi xuhun tsi ra ndacd fiaha nda
fluu Roma
(Mr. 12.13-17; Lc. 20.20-26)

15 Tacan tan cuahdn ra fariseo naha ra tan ndoo ra naha tyifiu tyin cua
jacahan ra naha tsira Jesus iin tsa fia vaha, tyin tacan tan cuvi tyaa ra naha
cuatyi siqui ra. 16 Tan jacuhun ra naha tsi juhva ra yihi cuenda ra naha, iin
caa fii tsihin juhva ra yihi cuenda ra Herodes. Tan catyi ra naha tsihin ra
Jesus:

—Maestro, tsitd ndi tyin tsa nditsa caahdn un. Tan tsihin tsa nditsa janaha
un ityi Nyoo. Tan inducu fii cufii un nyehe un tsi nyivi cuca tan nyivi ndaahvi.
17 ¢Nacaa tsicd tucu ifii yooho: A vaha tyahvi yo tsa tsicdn ra ndacd fiaha nda
Nuu Roma, o fia vaha?

18 Tan ra Jesus tuvi ifii ra tyin fia vaha cuhva tsicd ifii ra naha, tan catyi ra
tsihin ra naha:

—Npyooho tsa jahd tyin vaha xaan ndo, tan fia nditsa. ¢{Nacuvi tyin nducu
cuhva ndo tsi yu? 19 Janaha jihna ndo iin xuhun tsa tuhvé yo tyahvi tsi ra
ndacd fiaha tsi yu —catyira.

Tan tsindaca ra naha iin xuhun tsa nafii denario tsi ra. 20 Tan tsa nyehe ra
Jesus xuhun can, tsica tuhun ra tsi ra naha tan catyira:

—¢Y6o nuu tan yoo sivi nyad ihya?

21Tan nacahan ra naha tan catyira naha:

—Nuu ra ndaca fiaha.

Tacan tan catyira Jesus tsihin ra naha:

—Tun tacan jiin, cuhva ndo tsa tsii ra ndacd fiaha tsi ra, tan cuhva ndo tsa
tsii Nyoo tsi maa ra —catyi ra.

22 Tﬁa tsifii ra naha tsa cahan ra Jesus, iyo xaan cufii ra naha. Tan cuahan
ranaha.

Nu cufiira cuvi saduceo naha ra jandavi fiaha ra naha tsira Jesus
(Mr. 12.18-27; Lc. 20.27-40)

23Juvin fii quivi can juhva ra cuvi saduceo naha ra tsahan ra naha nu nyii
ra Jesus. Tan ra cuvi saduceo can fia tsind ifii ra naha tsa cua nandoto ndiyi
quivi tsa cua naa fiuu fayivi. Yacan cuenda tsica tuhun ra naha tsi ra Jesus,
tan catyira naha:

24—Maestro, ra Moisés catyi ra tyin tatun iin ra tindaha tan tsihi ra tan fia
tsicog sehe ra, taahdn tsi tsa tindaha yafii ra tsihin fiasithi ra. Tacan tan cua
coo sehe ra tsihin fia tsa cuenda ra yafii ra tsa tsihi. 25 Vaha. Tuniinra tan iy6
utsa sehe yii ra, tan ra tsa jihna fii tindaha ra. Tan nduve sehe ra tsicoog tsihin
Rasithi ra tan tsihi ra. Ndog fiasithi ra tsi yafii ra tsa tsinu uvi. 26 Tan juvin fii
tsihi ndihi ra can. Tan ndoo fiaha can tsihin ra tsa tsinu ufii, maa tyln juvin
fii tacan tahan ndihi ra. Tan inducu iii tahan tandihi tsa utsa ra naha. 27 Tan
nu ndihi fia tsihi ndihi maa fiaha can. 28 Tatun nditsa tsa cua nandoto nyivi
tsihi, ¢ndda tsa utsa taahan ra can naha ra cua cuvi yii fia? Tyin tandihi maa
ra naha tindaha tsihin fia—catyi ra naha.

29 Tan nacahan ra Jesus tsihin ra naha tan catyi ra:

—Nyooho, caahdn soho fii maa ndo, tsa cuenda tyin fia tsité ndo tsa nyaa
nu tutu Nyoo, tan ndi fia tsité ndo ndcaa tsa cahnu cuvi tunyee ifii tsa iy9 tsi
Nyoo. 30 Tyin quivi cua nandoto nyivi tsihi, ndi fia cua tindaha fii, tan ndi
fia cua cuhva fii sehe siihi fii tindaha, tyin cua cuvi fii tumaa cuvi dngel tsa iy6
gloria. 31 Tyin tuhun Nyoo tsaha cuenda tsi ndcaa cuvi tuhun tsa cua nandoto
nyivi tsa tsihi. ¢0 fiaha ca cahvindo nu tsahd cuenda Nyoo tuhun can tsindo?
tan catyi tsi tyehen:

32 “Yuhu cuvi Nyoo cuenda ra Abraham, tan ra Isaac tan ra Jacob.”

Thya nyehé yo tyin nyito afiima ra can naha ra, vasu tsanaha tsihi ra naha.
Tyin Nyoo fiavin Nyoo cuenda nyivi tsihi cuvi ra, tyin Nyoo cuvi ra Nyoo
cuenda nyivi nyito —catyi ra.

33 Tan tsa tsifij nyivi tsa caahdn ra Jesus, iyo xaan cuiii fii.

Ley tsa fiifli ca tsa tsaha Nyoo
(Mr. 12.28-34)

34Tsatsitora fariseo nahara tyin ra Jesus tyasira yuhu ra saduceo nahara,
ndu iin ra naha. 35 Tan iin ra tsa nyii tsihin ra naha cuvi ra maestro cuenda
ley vehe fiuhu tan cufij ra nducu cuhva ra tsi ra Jesus. Tan tsica tuhun ra tsi
ra, tan catyira:

36 —Maestro, ¢nddaley cuvi tsa fiifii ca?

37Tan catyi ra Jesus tsihin ra:

—*“Cufii tsiJutu Mafii yo Nyoo tsihin tsa nii ifii un tan tsihin tsa nii ifii afiima
un, tan tsihin tandshi tsa tsifii tufii jifii un.” 38 Ley ihya cuvi tsa fiifli ca, tan tsa
jihna fii taahdn tsijavaha yo. 39 Tan tsa tsinu uvi, tsa yatyin inducu fii caahdén
tsi tumaa caahdn tsa jihna fii tan catyi tsi tyehen: “Cufii tsi nyivi tahan un
tumaa cufii un tsimaa un.” 40 Tatun tyad yahvindo nduvi taahanleyihya, tsa

tyad yahvi ndihi ndo tandihi ca ley tsa tyaa ra Moisés jaha Nyoo, tan tandihi
tuhun tsa jacuaha ra cuvi ndusu yuhu Nyoo tahan tsanaha.

Ra Cristo cuvira Sehe Nyoo tan juvin fii cuvira tata ra David
(Mr. 12.35-37; Lc. 20.41-44)
41 Tsitsi tsa ndi yucu ra fariseo naha ra nu ndu iin ra naha, 42 ra Jesus tsica
tuhun ra tsira naha, tan catyira:
d—;’,Nacaa tsicd ifiinyooho cuenda ra cuvi Cristo? ¢Ydo tata cuvira, cufii maa
ndo?
Tan nacahan ra naha tan catyi ra naha:
—Tata ra David cuvira.
43Tacan tan ra Jesus catyi ra tsihin ra naha:
—Tuntacan, ¢nacuendajacahan Tatyili Nyoo tsira David tyin ra ndacd fiaha
tsira cuvi ra Cristo tan catyi ra tyehen?:
44 Nyoo cahan tsihin Jutu Mafii yu, ra Cristo, tan catyi ra tsihin ra:
“Cunyaa xiin cuaha yu nda cuanda caquin yu tsi ra xaan ifii tsi un naha ra
tsaha un”, catyi ra David.
45 ;Nacaa cuvi cud tucu ra Cristo tata ra David, tan juvin fii maa ra David catyi
ra tyin ra Cristo Jutu Mafii ra cuvi tsi ra? —catyira Jesus.
46 Tan yofii maa cuvi nacahan nu cahan ra ndi intuhun maa tuhun. Tan
nda quivi can, yofii ca maa cufii nducu tuhun tsi ra.

23

Nu caahdnrajesus tyin cuaha xaan cuatyira maestro cuenda ley vehe fiuhu
naharatanra fariseo nahara
(Mr. 12.38-40; Lc. 11.37-54;20.45-47)
1Tacan tan ra Jesus catyi ra tsihin tandihi nyivi, tan tsihin ra tsicd tsihin ra:
2—Ra cuvi maestro cuenda ley naha ra tan ra cuvi fariseo naha ra taahan
tsitsajacuahdranaha cuhva catyiley tsa tyaa ra Moisés. 3Yacan cuenda tyaa
yahvi ndo tsa caahdn ra naha tan javaha ndo tandihi cuhva caahdn ra naha
tsihin ndo. Maa tyin fia javaha ndo cuhva javahd ra naha, tyin maa ra naha,
siin tsa jacuahd ra, tan siin tsa javahd ra naha. 4Janducuahd ca ra naha ley
tsa tsaha Nyoo tahan tsanaha. Tan cufii ra naha tsa javaha nyivi tandihi can.
Maa tyin fia cunyee fii javaha fii tandihi can, tan ndi maa ra naha tan fia cufii
ra naha javaha ra naha can. 5 Tyin maa ra naha tyad ra naha caja fiii nu yihi
tuhun Nyoo nutyaan ra naha tan soco ra naha, maa tyin nahnu ca can tan
flavin ca tsa nyecu tsi inga ca nyivi. Tan tsinditsi ra naha jahma nafii ca tan
favin ca tsa iy0 tsi inga ca nyivi. Javaha ra naha tandihi can tyin na nyehe
nyivi tyin vaha xaan ca ra naha. 6 Tan nu vaha ca, cufii ra naha cunyecu ra
naha nu iyé vico tan catsi ra naha. Tan nu vaha ca cufii ra naha cunyecu ra
naha tsitsi vehe fivhu. 7 Tan nu tsicd nuu ra naha cufii ra naha tyin cuhva
nyivi nacumi tsi ra naha tyin jaha fii tsa fiayivi tsi ra naha. Tan cufii tucu ra
naha tsa catyi fii “maestro” tsihin ra naha.
8°Maa tyin nyooho, fia cuhva ndo tsa cahan nyivi “maestro” tsihin ndo.
Tyin intuhun fii maa ra Cristo cuvi maestro tsa nyii tsihin ndo, tan tandihi ca
maa ra naha yafii ndo cuvi tsiranaha. 9 Tan fia cahan ndo Jutu ndo tsihin ndi
intuhun rayii fiuu flayivi ihya, tyin intuhun fii ra nyaa gloria cuvi Jutu ndo.
10 Tan fia cahan ndo tyin ra cuvi ityi nuu cuvi ndo, tyin intuhun fii maa ra
Cristo cuvinuutsihinndo. 11Ratsa jahd tyifiu tyifiutandihi caranaha, raican

cuvi ra cahnu ca nu yucu ndo. 12 Tyin ra cahnu jah4 tsi ra, cua janduluhlu
Nyoo tsira. Tan ra fia cahnu jah4 tsi ra cua nducahnu ra jaha Nyoo.

13’iNdahvi nyooho ra cuvi maestro cuenda ley vehe fiuhu tan nyooho ra

cuvi fariseo tyin jahé ndo tyin vaha xaan ndo, tan fia nditsa! Tyin tyasi ndo
yuvehe nu ndacé fiaha Nyoo, tan fia cuvi quihvi nyivi. Tan ndi maa ndo fia
quihvi ndo, tan ndi fia tsahd ndo tsa quihvi nyivi tsa cufii quihvi.

14°iNdahvi nyooho ra cuvi maestro cuenda ley tan nyooho ra cuvi fariseo.
Jaha ndo tyin vaha xaan ndo, tan fia nditsa! Iyo fia cuahan tucu ndo cua
ndacan tahvi ndo tsi Nyoo nu tuvi nyivi tyin jahd ndo tyin vaha xaan ndo.
Maa tyin nduve néa catyi tyin quihin nyaa ndo vehe fii ndaahvi tsa tsihi yii
tyin fia cuvi tyahvi fii xuhun tsa tsicdn ndo tsi fii. Yacan cuenda cahnu ca
tundoho cua nyehe ndo jaha Nyoo.

15°iNdahvi nyooho ra maestro cuenda ley vehe fiuhu tan nyooho ra fariseo!
iJaha ndo tyin vaha xaan ndo, tan fia nditsa! Tyin nanducu ndo nii cahnu
nu fivhu fiayivi tyin cufii ndo nafiihi ndo vasu intuhun nyivi cunyicun tsi ndo.
Tatun tsa quihvi fii cuenda ndo, quifii ca iy6 fii jahd ndo, tan fiavin ca maa
ndo. Tan cua cuhun fii anyaya tsihin ndo.

16’;Ndahvi nyooho ra ndaahvi! Tyin cufii ndo jaquihin ityi ndo tsi nyivi,
jmaa tyin cuaa ndo! Caahdn ndo tyin ydo nyivi cua cahan “Naha Nyoo” tsa
cuenda vehe fiuhu, nduve fii nda cua cuvi tsi fii tun fia tyaa yahvi fii tsa cahan
fii. Maa tyin tun cua cahan fii “Naha Nyoo” tsa cuenda xuhun cuaan tsa iy6
vehe fiuhy, tacan tan taahdn tsijavaha fii tsa cahan fii, catyi ndo. 17 jSoho xaan
ndo tan cuaa ndo! ;Nddatsa cahnu ca cuvi? ;A xuhun cuaan can, a vehe fiuhu
tsa jandu ii tsi xuhun cuaan can? 18 Tan juvin fii catyi tucu ndo tyin yéo nyivi
cua cahan “Naha Nyoo” tsa cuenda altar tsa iy6 vehe fiuhu, nduve fii nda cua
cuvi tsifii tun fia tyaa yahvi fii tsa cahan fii. Maa tyin tun cua cahan fii “Naha
Nyoo” tsa cuenda tsa jamafii fii nu altar, tacan tan taahdn tsi javaha fii tsa
cahan fii, catyi ndo. 19 jsoho xaan ndo tan cuaa ndo! ¢{Ndéa tsa cahnu ca cuvi?
¢Atsajamaifiindo nualtar can, o maa altar tsajanduii tsa jamafiindo? 20 Tyin
nyivi caahdn “Naha Nyoo” tsa cuenda altar can, fiavin cuenda altar fii caahdn
fii tuhun, tyin caahdn ndihi fii tsa cuenda tandihi tsa yosé nu altar can. 21 Tan
nyivi caahdn “Naha Nyoo” tsa cuenda vehe fiuhu cahnu, fiavin cuenda vehe
fivhu fii caahén fii tuhun, tyin nda cuanda cuenda Nyoo caahdn fii tuhun, tyin
iyéraican. 22Tan tacan tucu nyivi tsa caahdn “Naha Nyoo” tsa cuenda gloria;
nda cuanda tyayu Nyoo tan cuanda maa Nyoo caahdn fii tuhun, tyin maa ra
cuviranyad ndacd fiaha ndacan.

23’iNdahvi nyooho ra cuvi maestro cuenda ley vehe fiuhu tan nyooho ra cuvi
fariseo! Jahd ndo tyin vaha xaan ndo tyin cahvi ndo ndaha menta tan tsiti
anis tsihin tsiti comino, tacan tan tava ndo intuhun tsi tsa iin iin utsi, tan
tsahd ndo tsi Nyoo. Maa tyin fia tyad yahvi ndo ley nahnu ca tsa taahdn tsi
javaha yo: tsa javahd yo tsa vaha tsihin tandihi nyivi, tsa cundaahvi ifii yo tsi
fii, tsa tsinu ifii yo tsi Nyoo tan fia nacoo yo tsira. Cufii tsi javaha ndo tandihi
can, tan fia cua jandihi ndo tsa cuhva ndo diezmo can. 24 Nyooho ra cuaa,
cufii ndo jaquihin ityi ndo tsi nyivi, maa tyin fia cuvi, tyin maa ndo fia jaha
ndo cuenda cuatyi nahnu tsa javahd ndo, tan numi xaan nyehé ndo cuatyi
nyihi fii. Tan cuvi tsi tumaa tsa tava ndo tyucun luhlu nu tsa tsatsi ndo tan
coco ndo iin camellu.

25’iNdahvi nyooho ra cuvi maestro cuenda ley vehe fiuhu tan nyooho ra cuvi
fariseo! jJahd ndo tyin vaha xaan ndo, tan fianditsa! Tyin tumaa nacatya ndo

vasu tan coho, tan ityi tsata fii tsi nacatyd ndo tan fia nacatyd ndo ityi tsitsi,
tyin ityi tsitsi can, nu fia nacatyd ndo, ican cuvi afiima ndo tan tsitu tsi tsihin
tsa caquifii: tsa suhu ndo tan tsa tsica ifii ndo tsa coo cuaha ndaha tyifiu ndo.
26 {Nyooho ra fariseo cuaa! Nacatya jihna ndo ityi tsitsi vasu tan coho, tacan
tan cua ndoo ndihi ityi tsata.

27’iNdahvi nyooho ra cuvimaestro cuenda ley vehe fiuhu tan nyooho ra cuvi
fariseo! jJaha ndo tyin vaha ndo, tan fia nditsa! Tyin cuvi ndo tumaa iin fiafia
ndiyi tsa nacahyi, tyin ityi tsata tsi sii xaan cad, maa tyin ityi tsitsi tsitu yiqui
ndiyi, tan tandihi nuu tsa caquifii. 28 Tacan cuvi nyooho, tyin cufii nyivi tyin
vaha xaan ifii ndo, maa tyin afiima ndo ican quitd tsa jandavi fiaha ndo tan
tandihi tsa caquifii ndo.

29’iNdahvi nyooho ra cuvi maestro cuenda ley vehe fiuhu, tan nyooho ra
cuvi fariseo! {Jahd ndo tyin vaha xaan ndo, tan fia nditsa! Tyin jandutyaqui
ndo fafia ra cuvi ndusu yuhu Nyoo, tan nacahyi ndo fiafia nyivi vaha tsicoo
tahan tsanaha. 30 Tacan tan catyi ndo: “Tun tsatyin tsicog yo quivi tsicoo tsii
tsaahnu yo, fia cua jatyinyee yo tsi ra tsahfii tsi ra cuvi ndusu yuhu Nyoo”,
catyindo. 31iTsihin yacan fii tan nacoté ndo tyin cuvi ndo tata nyivi tsahfii tsi
ra cuvindusu yuhu Nyoo! 32iYacan vityin nyehe maa ndonajahando,javaha
ndihi ndo tsa javaha tsii tsaahnu ndo, tun cufii ndo!

33”Nyooho nyivi caquifii cuvi ndo, tan nyivi cuvi tata coo! ¢Nacaa cua cacu
ndo tan fia cua cuhun ndo anyaya? Na cua cuvi. 34 Yacan cuenda cua jaquitsi
yu tsi ra cuvi ndusu yuhu Nyoo nu yucu ndo, cua jaquitsi tucu yu tsi ra tsit6
xaan naha ra nu yucu ndo, tan ra maestro naha ra cua tsaa ra naha nu yucu
ndo. Maa tyin nyooho cua cahfii ndo tsi juhva ra, tan cua tyaa ndo tsi inga
ra naha nu cruu. Tan inga ra naha cua cafii ndo tsi ra naha tsitsi vehe fiuhu.
Tan cunyaa ndaha ndo tsi ra naha tan iin tan iin fiuu. 35 Yacan cuenda, tsata
nyooho cua cunyaa cuatyi tsa cuenda tandihi ra vaha tsa tsahfii tsii tsaahnu
ndo nda cuanda tsihi ra Abel tan nda cuanda quivi tsihi ra Zacarias, sehe ra
Berequias, tsa tsahfij ra naha tsitsi vehe fivhu yatyin nu nyaa altar tsa yosé
tsa jamafii yo tsi Nyoo. 36 Tsa nditsa catyi yu tsihin ndo, tyin tandihi cuatyi
can cua coso siqui nyooho, nyivi tsa iy6 vityin —catyi ra Jesus tsihin ra naha.

Nu nducuiihya cufii ra Jesus nyehé ra tsi nyivi fiuu Jerusalén
(Lc. 13.34-35)
37*{Nuu Jerusalén! jNdahvi nyooho nyivi fiuu Jerusalén! Tyin tsahfii ndo tsi

ra cuvi ndusu yuhu Nyoo. Tan cafii ndo yuu tsi tandihi ra tsa jaquitsi Nyoo
nu yucd ndo. Tan yuhu cuaha xaan tsaha cufif yu jaha cuenda yu tsi ndo,
tumaa iin ndivi siihi tsa jaha cuenda tsi sehe ti, tan naquihin vaha ti sehe ti
tsitsi nditsin ti, maa tyin fia cufii ndo. 38 Nyehe ndo vityin, tyin tsa nacog ihfii
Nyoo tsi ndo. 3% Tan catyi yu tsihin ndo, tyin fia cua nyehe ca ndo tsi yu nda
cuanda quita quivi tsa cua catyi ndo tyin cahnu xaan cuvi ra vatsi tsihin sivi
Nyoo Jutu yo —catyi ra Jesus.

24

Nu caahdn ra Jesus tyin cua tani vehe fiuhu cahnu
(Mr. 13.1-2; Lc. 21.5-6)
1 Quita ra Jesus tsitsi vehe fiuhu cahnu can, tan tsa cufii cuhun ra, tan
natuhva ra tsica tsihin ra nu nyaa ra, tan quitsaha caahédn ra naha cuhva
cad vehe fiuhu can tsihin ra. 2 Maa tyin nacahan ra Jesus tan catyi ra:

—¢A nyehé ndo tandihi tsa iy6 ihya? Tsa nditsa catyi yu tsihin ndo, tyin
ihya ndi intuhun ca yuu tan fia cua coso tsata inga tsi. Tandihi maa can tan
cua tani —catyira.

Nu caahdn ra Jesus nda cua cuvi tsa ndi cumafli ca naa fiuhu Aayivi
(Mr. 13.3-23; Lc. 21.7-24; 17.22-24)

3Tacan tan cuahdn ra naha yucu Olivo. Tan cuhva tsa nyad ra Jesus ican,
ra tsicd tsihin ra tsahan ra naha nu nyad ra tan nducu tuhun xeehe ra naha
tsira tan catyi ra naha:

—~Cufii ndi tsa catyi tuhun un tsihin ndi, ama cua cuvi tandihi tsa cahan
un. ¢Nacaa tan coto ndi tatun tsa cuyatyin tsa cua quitsi un inga tsaha tan tsa
cua naa huhu fayivi?

4Tacan tan nacahan ra Jesus:

—Jaha vaha ndo cuenda coto jandavi fiaha nyivi tsi ndo. 5 Tyin cuaha xaan
ra cua quitsi, tan cua cutyifiu ra naha sivi yu, tan cua catyi ra naha: “Yuhu
cuvi ra Cristo, ra tsa jaquitsi Nyoo.” Tan cuaha nyivi cua jandavi fiaha ra
naha. ¢ Tan cua fiihi tuhun ndo tyin iyé cuatyi tan cafii tahan nyivi ityi can
tanityiihya. Maa tyin fia nayuhvindo, tyin tacan taahdn maa tsi cua cuvi tsa
ndi cumafii ca naa fiuhu fiayivi. 7 Tyin nyivi iin fluu cua cafii tahan fii tsihin
nyivi inga fiuu. Tan cua coo cuatyi iin fiuu tsihin inga fiuu. Tan cua coo tama,
tan cua coo cuehe, tan cuaha fii ityi cua taan fiihi. 8 Tandihi yacan cua cuvi
nu ndi cua quitsaha nyehe nyivi tundoho.

9°Tacan tan cua cuhva cuenda nyivi tsi ndo tsi ra cumi tyifiu naha ra na
tatsi tufiira naha tsindo. Tan cua cahfii ra naha tsi ndo. Tan tandihi nyiviiy6
nu fiuhu fiayivi ndasi cua cuiii fii nyehe fii tsi ndo tsa cuenda yuhu. 10 Quivi
can cuaha xaan nyivi cua jafia fii tsa tsinu ifii fii tsi yu, tan ndasi cua cuifii fii
nyehe tahan fii tsi fii. Tan cua naxico fiaha tahan fii tsi fii. 11 Tan cuaha xaan
ra caahdn cuendu cua coo, tan cua catyi ra naha tyin cuenda Nyoo caahénra
naha. Tan cuaha xaan nyivi cua jandavi fiaha ra naha. 12 Tan cuaha xaan tsa
caquifii cua coo. Yacan cuenda cua jandihi fii tsa cufif tahan fii tsi fii. 13 Maa
tyin nyivi tsa tsinu ifii tsi yu nda cuanda nu ndihi, tan fia cua ndu uvi ifii fii, cua
cacu fii. 14 Tan tanii cahnu fiuhu fiayivi cua nacutya tuhun vaha tsa cuenda
cuhva tsa ndacd fiaha Nyoo. Tan quivi cua coto nyivi tandihi fiuu tuhun vaha
ihya, tacan tan cua naa fayivi.

15°Ra Daniel, ra cuvi ndusu yuhu Nyoo, tyaa ra nu tutu Nyoo tyin coo tsa
cua janducaquifii, tsa cua jativi. Quivi tsa cua nyehe ndo can tsitsi vehe fiuhu
Nu Ii, (nyooho tsa cahvi, na cutufii ifii ndo). 16 Tyin quivi can, nyivi tsa iyé
Judea taahdn tsi tsa quita fii ican tan cuhun fii ityi yucu. 17 Tan nyivi yucu jifii
vehe, cua nuu fii, maa tyin fia cua quihvi fii tsitsi vehe fii tan tava fii tsa iy6
tsitsi vehe fii. 18 Tan nyivi yucu tsitsi cuhu fia cua cunuhu jihna fii cunaquihin
fii jahma fii. 19 {Ndahvi fiifiaha tsa fiuhd sehe quivi can! O tatun iy6 sehe fii tsa
tyaxin, jndahvi fii can! 20 Ndacan ndo tsi Nyoo na fia tahan tsi cunu ndo quivi
vitsin, tan ndi quivi quitatd yo. 21 Tyin tundoho tsa cua nyehe nyivi quivi can,
fiaha ca maa coo can nda quivi tsa tsinu fiuhu fiayivi. Tan ndi ityi nuu ca fia cua
nyehe nyivi tundoho tacan inga tsaha. 22 Tyin tatun fia cua janducuiti Nyoo
quivi can, yoiii maa cua cacu. Maa tyin cua janducuiti ra tsa cuenda tsa cufif
ra tsi nyivi nacatsi maa ra.

23°Tatun y6o cua cahan tsihin ndo: “Jihna ndo, ihya nyad ra Cristo” o
“Nyehe ndo, ndacan nyad ra Cristo”, fia tsinu ifii ndo. 24 Tyin cua quitsi ra
jandavi fiaha naha ra tan cua catyi ra naha tyin ra Cristo cuvi ra naha. Cua

catyi ra naha tyin ndusu yuhu Nyoo cuvi ra naha. Tan cua javaha ra naha
sefa tan tsa iyo nahnu tyin cua jandavi fiaha ra naha nda cuanda nyivi tsa
nacatsi maa Nyoo tun tsatyin cuvi jaha ra naha. 25 Vaha tyin tsa tsit6 ndo
vityin ihya, jaha ndo cuenda tsi ndo quivi can. 26 Yacan cuenda tatun catyi
nyivi tsihin ndo: “Nyehe ndo, va ra Cristo nyii nu tsiqui can”, Na cuhun ndo.
O tatun catyi fii tsihin ndo: “Nyehe ndo, nyii ra tsitsi cuartu ihya”, fia tsinu
ifii ndo. 27 Tyin tumaa tsa cafif tatsa savi nyehé yo xifiu xaan nda ityi nu cana
fiicanyii tan nda cuanda ityi nu tyiso fiicanyii, tacan cua cuvi quivi quitsi yuhu,
Rayii tsa quee nda gloria. 26 Tumaa nataca nditsii nu cayucu tsa ifii, tacan cua
nataca nyivi yihi cuenda yu quivi quitsi yu inga tsaha.

Nacaa cua quitsi Rayii tsa quee nda gloria inga tsaha
(Mr. 13.24-37; Lc. 21.25-33; 17.26-30, 34-36)

29°Tan tsa yaha tsa cua nyehe nyivi tundoho, fiicanyii cua ndunaa tsi, yoo fia
cua jandunditsin ca tsi, tan tifiuu cua cucoyo tifiuu, tan tandihi tsa iy andivi
cua nacanda. 30 Tacan tan cua quituvi sefia ityi andivi tyin vatsi yuhu Rayii
tsa quee nda gloria. Cua quitsi yu nu vico ityi andivi tsihin tunyee ifii cahnu
tan tsihin tsa cahnu cuvi Nyoo. Tan tandihi nyivi iy nu fiuhu fiayivi, cua vacu
tsaa xaan fii tsa cua nyehe fii tsi yu. 31 Tan cuaha dngel cuenda yu cua jaquitsi
yu tyin fiihi cua tivi ra naha cutu tan cua jandu iin ra naha tsi nyivi nacatsi
maa Nyoo. Cua quita fii tanii cahnu nu fivhu fiayivi, nda cuanda nu ndihi fivhu
fayivi tan nda cuanda nu ndihi andivi.

32°Cytuiii ifii ndo iin cuhva yutun tsa nafii higo: Tatun tsa yutya soco
tun, tan tsa cana ndaha yutya tun, nyooho tsité ndo tyin tsa cua coo tsiti
tun. 33 Tan juvin fii tacan, tatun tsa cuvi tandihi yacan nyehé ndo, cua coto
ndo tyin tsa cuyatyin quitsi yu; tan tsa nyanad yu yuvehe cuvi tsi. 34 Tsa
nditsa catyi yu tsihin ndo tyin tandihi yacan cua cuvi jihna, tsa ndi cumafi
ca clu nyivi iyé nu fiuhu fiayivi. 35 Tan coo quivi cua cunaa andivi tan tsihin
fiuhu fiayivi, maa tyin tuhun caahan yuhu, fia cua cundihi tsi tyin cua cundaa
tandihi tsi.

36°Maa tyin quivi tan hora tsa cua cuvi yacan, yofii tsit6, ndi dngel iy 6 gloria
tan fia tsit6 ra naha. Intuhun fii maa Nyoo Jutu yo tsito.

37°Tumaa cuvi quivi tsa tsicog ra Noé, tacan cua cuvi quivi tsa cua quitsi
nyico yuhu Rayii tsa quee nda gloria. 38 Quivi tsa ndi cumaifii ca cuun savi
Xaan, nyivi can, tsatsi fii, tsihi fii, tindaha fii, tan tsahd fii tsi sehe siihi fii

tindaha nda cuanda quivi quihvi ra Noé tsitsi yutun ndoo. 3% Tan sana ifii fii
tan tsaa savi tan tafij tandihi fii. Tan tacan sana ifii fii tan cua tahan tsi quivi
quitsi nyico yuhu Rayii tsa quee nda gloria. 40 Tan tatun yuct uvi taahan rayii
tsitsi cuhu quivi can, intuhun fii ra cua quihin yu, tan cua nacoo yu tsi inga
ra. 41 Tan quivi can uvi taahan fiaha cua nyico fii. Intuhun fia cua naquihin
yu, tan inga fia cua ndoo fia. 42 Cuatu vaha ndo tyin fia tsit6 ndo nda hora cua
quitsi ra ndacé fiaha tsi ndo. 43 Tan coto ndo tuhun ihya tyin tatun iin tsitoho
vehe tan tsité ra nda cuhva cua quihvi fiasuhu tsitsi vehe ra, cua cuatu vaha
ra tan fia cua cuhva ra tsa quihvi fiasuhu can. 44 Yacan cuenda nyooho, cuatu
vlaha ndo. Tyin sana ifii ndo, tan cua quitsi nyico yuhu Rayii tsa quee nda
gloria.

Musu vaha tan musu fla vaha
(Lc. 12.41-48)
45’Musu tsa tyad soho tsa caahan tsitoho ra, juvin ra cuvi musu vaha. Tyin
jahd cuenda ra vehe tsitoho ra. Tan vaha hora tsahd ra tsa catsi tandihi ca

musu. 46 Tan sii xaan cufii ra cuvi musu vaha can, tatun cuhva tsa jaha tyifiu
ratantsaatsitohora. Tyin tyad yahviratandihitsataahdntsiicara. 47 Tantsa
nditsa catyiyu tsihin ndo, tyin tsitoho ra cua nacuhva ra tandihi cuii tsa cumi
ra, cua quihi ndaha ra, tyin vaha tyad yahvi ra tsihin tyifiu jahd ra. 48 Maa
tyin iin musu fia vaha tsicd ifii ra tyin cua cucuee tsitoho ra. 49 Tacan tan
quitsaha cafii ra tsi inga musu, tan tsatsi ra tan tsihi ra nyixi tsihin ra tsifii
naha ra. 50 Tacan tan sana ifii ra tan cua tsaa tsitoho ra quivi tsa fia ndatd ra
tsira, tan hora tsa fia tsité ra. 51 Tacan tan tsitoho ra fithi xaan cua tatsi tufii
ra tsira tumaa tuhva maa ra icd tsihin nyivi tsa jah4 tyin vaha xaan fii tan fia
icd fii tsa vaha. Tacan tan cua vacu ra cuvi musu fia vaha can tan cahyu fia
cua cuvi nuhu ra tsa nyehé ra tundoho.

25

Nu cahanra Jesus iin cuhva cuenda utsi taahan fiaha yoco

1'Tsa ndacd fiaha Nyoo tsi nyivi cuvi tsi tumaa utsi taahan fiaha yoco tsa
quihin ldmpara tsa yihi acetye tan cuahdn fii iin vico tindaha tyin cua jatahan
fii tsi ra tsa cua tindaha. 2 Uhun taahan fii, soho xaan fiuhu ifii ii, tan inga
uhun taahan fii can catsi xaan tsic4 ifii fii. 3 Ni tsa soho fiuh ifii can, nyiso fii
lampara fii maa tyin fia quihin fii juhva ca acetye tsa natyihi fii tsitsi ldmpara
fii tatun ndihi tsi. 4 Tan fii tsa catsi tsicd ifii can, nyisd siin fii inga yutyi acetye
tsa cua natyihi fii tsitsi ldmpara can tatun ndihi acetye tsa yihi tsitsi ldmpara
can. 5 Tan ra tsa cua tindaha can cucueé xaan ra, tacan tan tiin fiumaahna tsi
tandihi fii, tan quixi fii. ¢ Tacan tan maa fiuu tsifij fii iin ndusu tsa catyi tyehen:
“jTsavatsira tsa cua tindaha! jQuita ndo, jatahan ndo tsira!” 7 Tandihi fii can
nduvita fii tan quitsaha janduvah4 fii ldmpara fii. 8 Tacan tan quitsaha caahdn
tsa uhun fii soho fiuht ifii can tsihin inga uhun fii can tan catyi fii: “Cuhva
ndo juhva acetye ndahd ndo tsi ndi, tyin cufii ndahva ldmpara ndi”, catyi fii.
9Maa tyin fii yoco tsa catsi tsicd ifii can nacahan fii tyehen: “Na cua cuhva ndi
tyin coto fia cua cutahan tsi tsa cuenda ndi tan ndi tsa cuenda nyooho. Vaha
ca cuhun maa ndo cujata ndo nu cuyahvi tsi.” 10 Maa tyin tsitsi tsa cuahédn
tsa uhun fii soho fiuht ifii can cuajata fii acetye, tan tsaa ra tsa cua tindaha
can. Tan fii yoco tsa ndatu vaha can, quihvi fii tsihin ra tsitsi vehe nu cua coo
vico tindaha. Tan tsicundasi yuvehe can. 11 Yaha can tan tsaa nyico fii soho
fiuhu ifii can, tan catyi fii: “jYooho tata! jNufia yuvehe na quihvi ndi!”, catyi fii.
12 Maa tyin maa ra nacahan ra, tan catyi ra: “Tsa nditsa catyi yu tsihin ndo
tyin fia nacoté yu tsindo.”

13 Tacan tan quitsaha caahdn ra Jesus:

——Cuatu vaha ndo, tyin fia tsitd ndo ndéa quivi tan nda hora cua quitsinyico
yuhu Rayii tsa quee nda gloria.

Nu caahdn ra Jesus tsihin yo na jaha tyifiu yo tsthin tsa tsaha Nyoo tsiyo
(Lc. 19.11-27)
14°Tsa ndacd fiaha Nyoo tsi nyivi cuvi tsi tumaa iin rayii tsa nyad cua quita
cuhun inga fiuu nu cafi. Tan cana ra tsi musu ra, tan tsaha cuenda ra xuhun
ra tsira naha tyin jaha cuenda ra naha.
15Tin ra tsaha ra uhun mil xuhun, tan inga ra tsaha ra uvi mil xuhun, tan
inga ra tsaha ra iin mil. Tsaha ra tsi intuhun intuhun ra ndcaa cuhva tsité
rajaha tyifiu ra naha tan cua nandaa siqui Xuhun can. Tacan tan cuahdan ra.
16 Musu tsa quihin uhun mil xuhun can, fiihi jaha tyifiu ra tsihin xuhun can,

tan jaha canaa ra inga uhun mil ca siqui tsi. 17 Tan juvin fii tacan tucu ra tsa
quihin uvi mil can, jaha canaa ra uvi mil ca tsihin xuhun can. 18 Maa tyin ra
tsa quihin intuhun ni mil can, tsahan ra tan tsatya ra iin yavi tsitsi fiuhu tan
tyihi xeehe ra xuhun tsitoho ra.

19°Cuaha quivi yaha tan tsaa nyico tsitoho musu can. Tan quitsaha natava
cuenda ra tsihin intuhun intuhun ra naha. 20Jihna ca ra tsa quihin uhun mil
xuhun can tsaa, tan nacuhva cuenda ra uhun mil ca siqui can, tan catyi ra:
“Taa, uhun mil tsaha un tsi yu, juhun inga uhun mil ihya tsa jaha canaa yu

siqui tsi.” 21 Tan tsitoho ra catyi ra tsihin ra: “Vaha. Iin musu vaha xaan cuvi
un. Tan javaha un tandihi tsa cahan yu tsihin un. Luxu fii xuhun tsaha yu
tsi un tan vaha xaan tsatyifiu un itsi. Vityin cuaha ca cua cuhva cuenda yu
tsi un. Quihvi nu vaha ihya, tan sii cufii un tsihin yu.” 22 Yaha can tan tsaa
musu tsa quihin uvi mil xuhun can, tan catyi ra: “Taa, uvi mil fii tsaha un tsi
yu, juhun uvi mil ca ihya tsa jaha canaa yu siqui tsi.” 23 Tan catyi tsitoho ra
tsihinra: “Vaha. lin musu vaha xaan cuviun, tan javaha un tandihi tsa cahan
yu tsihin un. Luxu fii xuhun tsaha yu tsi un tan vaha xaan tsatyifiu un itsi.
Vityin cuaha ca cua cuhva cuenda yu tsi un. Quihvi nu vaha ihya, tan sii cufii
un tsihin yu”, catyi ra. 24 Tan cuhva tsa tsaa musu tsa quihin intuhun fii mil
xuhun can, catyi ra tsihin tsitoho ra: “Taa, yuhu tsit6 yu tyin xaan xaan un
tan cufif un naquihin un xuhun nu fia jaha tyifiu un, tan cufii un naquihin un
cosecha nu fia tatsi un. 25 Yacan cuenda nayuhvi yu tan tsahan yu tan tyihi
xeehe yu xuhun un tsitsi fiuhu. Juhun xuhun ihya tsa tsaha un tsi yu”, catyi
ra. 26 Tacan tan nacahan tsitoho ra, tan catyi ra tsihin ra: “Musu fia vaha
cuvi un, tan musu jutsan cuvi yooho. Tatun tsité un tyin naquihin yu nu fia
jaha tyifiu yu, tan quihin yu cosecha nu fia tatsi yu, 27 ;ndcaa tyin fia tsityihi
un xuhun yu nu banco? Tun tsatyin tacan javaha un, tsa cua quitsi nyico yu
cuvi naquihin yu xuhun can tsihin xuhun siqui tsa jaha canaa tsi”, catyi ra.
28 Tacan tan quitsaha caahdn ra tsihin ra tsa yucd can naha ra: “Quihin nyaa
ndo tsa iin mil tsa ndahd ra, tan cuhva ndo tsi ra tsa ndahd utsi mil. 29 Tyin
nyivi jahd tyifiu vaha tsihin tsa iy4 tsi fii, cua cuhva ca yu tsi fii, tan cua coo
cuaha tsifii, nda cuanda ndoo ca. Maa tyin nyivi tsa fia cufii jaha tyifiu tsihin
tsatsahd yu, nda cuanda tsa luxu tsa cumi fii, cua quihin nyaa ndihi yu. 30Tan
musu tsa fia tsifii fivhu tsi yu ihya, tava ndo tsi ra nacuhun ra nu naa ityi tsata,
tan ndacan cua vacu tsaa ra, tan cahyu fia cua cuvi nuhu ra tsihin tsa nyehé
ra tundoho.”

Nu cahanra Jesus tyin cua cutufii tandihi nyivi

31°Quivi cua quitsi nyico yuhu Rayii tsa quee nda gloria, cua quitsi yu tsihin
cuaha dngel cuenda yu. Tan cua cunyaa yu tyayu sii cad tan cua cundaca fiaha
yu. 32 Tandihi cuii nyivi iy nanii cahnu nu fiuhu fiayivi cua nataca fii nuu yu.
Tan cua natava sin yu tsi intuhun intuhun fii, tumaa ra jaha cuenda mbee
tavéa siin ra tsimbee ticatyi tan tava siin tucura tsimbee chivo. 33Tan cua tyaa
yu tsi mbee ticatyi can tsiyo cuaha yu, tan inga mbee can cua tyaa yu tsiyo
satyin yu. 34 Tacan tan yuhu tsa cuvi yu Rey cua catyi yu tsihin nyivi nyect
tsiyo cuaha yu: “Naha nyooho nyivi tsa nasoco Jutu yu. Na quihin cuenda
ndo nu cua cunyecu ndo nu ndacd fiaha Nyoo, tyin tsa cuenda maa ndo
javaha ra ihya quivi javaha ra fiuhu fiayivi. 35 Tyin quivi tsisocg yu, nyooho
tsaha ndo tsa tsatsi yu. Quivi na ityi ifii yu, tsaha ndo ndutya tsihi yu. Tan
quivi tsica nuu yu cuvi yu ra inga fiuu, tsaha ndo nu quixi yu. 36 Quivi cumafii
jahma yu, tsaha ndo jahma tsinditsi yu. Quivi cuhvi yu, tsinyehe ndo nu
canyif yu. Tan quivi tsinyii yu vehe caa, tsinyehe ndo nu nyii yu”. Tacan

cua cahan yu tsihin fii. 37 Tan fii tsa vaha ifii can cua ndaca tuhun fii tsi yu,
tan catyi fii: “Jutu Mafii yu, ¢ama nyehe ndi tsisoco un, tan tsaha ndi tsa tsatsi
un? ¢Ama nyehe ndi na ityi ifii un tan tsaha ndi tsa tsihi un? 38 ;Ama nyehe
ndi tsi un tsica nuu un cuvi un ra inga fiuu tan tsaha ndi vehe nu quixi un?
¢Ama cumafij jahma un, tan tsaha ndi jahma tsinditsi un? 39 ;Ama nyehe ndi
cuhvi un, o tsinyii un vehe caa, tan tsahan ndi tsinyehe ndi tsiun?” cua catyi
fii. 40 Tan yuhu tsa cuvi Rey cua catyi yu tsihin fii: “T'sa nditsa catyi yu tsihin
ndo, tyin tandihi tumafii ifii tsa javaha ndo tsi ra ndaahvi, ra yafii yu, tsi yuhu
javaha ndo tumarii ifii”, cua catyi yu tsihin fii.

41°Tacan tan yuhu tsa cuvi Rey cua cahan yu tsihin nyivi tsa yucu tsiyo
satyin yu tyehen: “Catsiyo ndo nuu yu, nyooho, nyivi taahdn tsi cuhun
anyaya. Cuaahan ndo nu fiuhu tsa fia cua ndahva maa. Tsinu anyaya can
tyin ican cua coo nu fia vaha tan tatyi fia vaha cuenda nu. 42 Tyin tsisoco yu
tan nyooho fia tsaha ndo tsa catsi yu. Na ityi ifii yu tan fia tsaha ndo ndutya
coho yu. 43 Tsica nuu yu cuvi yu iin ra inga fiuu, tan fia tsaha ndo nu cusu yu.
Cumafij jahma yu tan fia tsaha ndo jahma cunditsi yu. Nacuhvi yu tan tsinyii
yu vehe caa, maa tyin fia tsahan ndo tsinyehe ndo tsi yu nu tsinyii yu”, cua
catyi yu tsihin fii. 44 Tacan tan cua catyi fii tsihin yu: “Jutu Mafii yu, ¢ama
nyehe ndi tsisoco un, o na ityi ifii un, o tsicd nuu un cuvi un ra inga fiuy, 0
nduve jahma un, o nacuhvi un, o tsinyii un vehe caa, tan fia jatyinyee ndi tsi
un?” cua catyi fii. 45 Tan yuhu tsa cuvi yu Rey cua catyi yu tsihin fii: “Tsa
nditsa caahdn yu tsihin ndo tyin tandihi maa tsa fia javaha ndo tsihin nyivi
ndaahvi ihya, fia javaha ndihi ndo tsihin yu, cuvi can”, cua catyi yu tsihin fii.
46 Tacan tan fii can cua cuhun fii nu cayu fiuhy tsa fia cua ndahva maa. Tan
nyivi vaha can cua cuhun fii coo fii fiayivi nyito tsa fia cua naa maa.

26

Nu nducti ra mandofii naha ra cuhva ndcaa tan tiin ra naha tsira Jesus
(Mr. 14.1-2; Lc. 22.1-2; Jn. 11.45-53)

1 Cuhva tsa ndihi cahan ra Jesus tandihi tuhun can, tan quitsaha catyi ra
tsihin ra tsicd tsihin ra:

2 —Ngooho tsité ndo tyin ndi cumaifii uvi ca quivi tan tahan tsi vico pascua.
Tan yuhu, Rayii tsa quee nda gloria, cua cuhva cuenda nyivi tsi yu na tyaara
cumi tyifiu tsi yu nu cruu —catyi ra.

3 Quivi can jutu tsa cuvi ityi nuu naha ra, tan ra maestro cuenda ley vehe
fiuhu naha ra, tan ra mandofii fiuu naha ra, ndu iin ra naha nuquehe vehe
tyifiu ra Caifés, ra jutu tsaahnu tsa cuvi ityi nuu. 4 Tan jandaa ra naha tyifiu
ndcaa cua jandavi fiaha ra naha tsira Jesus tan tiin ra naha tsi ra tan cahfii ra
naha tsira. STan catyi ra naha:

—Na cua cahiii yo tsi ra quivi maa vico, coto nduvaa xaan nyivi —catyi ra
naha.

Nu tyosd iin fiaha ndutya tami jifii ra Jesus
(Mr. 14.3-9; Jn. 12.1-8)

6 Ra Jesus nyii ra fiuu Betania, vehe ra Simén, ra tsa yihi cuehe tyaahyu.
7Tan natuhva iin fiaha nu nyad ra Jesus, ndahd fia iin yutyi yuu vaha tsitu
can yihi ndutya tami. Tan yahvi xaan nyad ndutya tami can. Tan ra Jesus
nyad ra yuhu mesa, tan fiaha can tyosg fia ndutya can jifii ra. 8 Tsa nyehe ra
tsica tsihin ra, nduxaan ra naha tan catyi ra naha:

—¢Nacuenda jativi fia ndutya tami can? 9 Vaha ca tun tsatyin xicg fia can,
tan fihi cuaha fia xuhun tsihin can. Tan cuvi jatyinyee fia tsi nyivi ndaahvi
tsihin xuhun can —catyi ra naha.

10Tan tsa tsifii ra Jesus tsa caahdn ra naha, tacan tan catyira tsihin ra naha:

—¢Nacuenda cufif ndo jandu uvi ifii ndo tsi fiaha ihya? Tan tsa javahd fia
tsihin yu, tsa vaha cuvi tsi. 11 Tyin nyivi ndaahvi tandihi fii quivi cua coo fii
tsihin ndo, maa tyin yuhu, fia naha ca cua cunyii yu tsihin ndo. 12 Tyoso fia
ndutya tami siqui cufiu fiuhu yu, tyin janduvaha fia itsi tyin cua cuhun tsi tsitsi
fiuhu. 13 Tsa nditsa catyi yu tsihin ndo, tyin tandihi fii nu cua cahan nyivi
tuhun Nyoo tanii cahnu fuhu fiayivi, cua nacatyi tuhun tucu fii tsa javaha
fiaha ihya, na nducuhun ifii nyivi tsi fla—catyi ra Jesus.

Nu xico rajudas Iscariote tsira Jesus
(Mr. 14.10-11; Lc. 22.3-6)

14 Tacan tan iin ra tsicd tsihin ra Jesus, ra tsa nafif Judas Iscariote, tsahan
ra E,icahan ra tsihin ra jutu tsa cuvi ityi nuu naha ra. 15 Tan catyi ra tsihin ra
naha:

—¢Nacaa cua tyahvi ndo tsi yu tatun cuhva cuenda yu tsi ra Jesus tsi ndo?

Tacan tan ra jutu can naha ra tsaha ra naha oco utsi xuhun cuitsin tsi ra.
16 Tan nda quivi can tan quitsaha nducu ra Judas cuhva cua nacuhva cuenda
ra tsira Jesus tsira jutu can nahara.

Nu cuxifii ra Jesus tsihin ra tsicd tsihinra
(Mr. 14.12-25; Lc. 22.7-23; Jn. 13.21-30; 1 Co. 11.23-26)

17Quivijihna fii tsa quitsaha vico nu tsatsi nyivi paan tsa nduve yutsan iya
yihi, ra tsic4 tsihin ra Jests natuhva ra naha nu nyad ra tan quitsaha tsica
tuhun ra naha tsi ra tan catyi ra naha:

—¢Numaa cufii un tsa cujanduvaha ndi tsa cuxifii un cuenda vico pascua
ihya?

18 Tan catyi ra Jesus tsihin ra naha:

—~Cuaahan ndo tsitsi fiuu nda vehe rayii ihya. Tan catyi ndo tsihin ra: “Ra
Maestro catyira tyin tsa yatyin cua ctiu ra, tan vehe maa un cua jacahnu ndi
vico pascua”, catyi ndo tsihin ra —catyira Jesus.

19 Tacan tan javaha ra naha cuhva cahan ra Jesus tsihin ra naha. Tan
janduvaha ra naha tsa cuxifii ra naha vico pascua can.

20 Tsa cunaaha tan tsicunyaa ra Jesus nu mesa tsihin tandihi utsi uvi ra
tsicd tsihin ra. 21 Tan tsitsi tsa tsatsi ra naha, catyi ra Jesus tsihin ra naha:

—Tsa nditsa catyi yu tsihin ndo tyin iin nyooho cua xico ndo tsi yu tsi ra
Xaan ifii tsi yu.

22 Tan nducuihya xaan cuifii ra naha, tan quitsaha tsica tuhun tan iin tan
iin ra naha tsira tan catyi ra naha:

—]Jutu Mafii yu, ¢a fiavin yuhu cuvi can?

23Tan nacahan ra Jesus tan catyi ra:

—Ra tsa tsatsi iin fii coho tsihin yu, ra ican cua xico tsi yu. 24 Yuhu, Rayii
tsa quee nda gloria, cua tahan yu tumaa tsa caahan nu tutu Nyoo. Maa tyin
ndahvi ra ndaahvi tsa cua xico tsi yu. Vaha vihi ca tun tsatyin fia cacu ra
—catyira Jesus.

25Tacan tan nacahan ra Judas, ra tsa xico tsi ra, tan catyi ra:

—Maestro, ¢a yuhu cuvi can?

Tan nacahan ra Jesus, tan catyi ra:

—]Juvin un.

26 Tsitsi tsa tsatsi ra naha, ra Jests quihin ra paan tan nacuhva ra tyahvi
nyoo tsi Nyoo, tan tsahnu sava ra, tan tsaha ra tsi ra tsica tsihin ra, tan catyi
ra tsihin ra naha:

—Catsindo. Paan ihya cuvi tumaa cufiu fiuhu yu.

27Yaha can tan quihin tucu ra vasu vinu, tan nacuhva ra tyahvi nyoo tsi
Nyoo, tan jayaha ra tsi tandihi ra naha tan catyi ra:

—Coho tandihi ndo vinu ihya. 28 Tyin cuvi tsi tumaa nifii yu. Tan tsihin
nifii yu cua cundaa tyifiu tsa ndoo Nyoo tsihin ndo, tyin cua cati nifii yu tsa
cuenda tsa vaha tsi nyivi cuaha, tyin tsihin nifii yu cua coo tucahnu ifii cuatyi
fii. 29 Tan catyi yu tsihin ndo, tyin fia cua coho ca yu tahan vinu tsa cuvi
ndutya uvas ihya, nda cuanda tsa coho yu vinu tsaa tsihin ndo nda nu ndaca
fiaha Jutu yu gloria —catyi ra.

Nu cahanra Jesus tyin cua cahan ra Pedro tyin fia nacotd ra tsira
(Mr. 14.26-31; Lc. 22.31-34; Jn. 13.36-38)

30 Tsa yaha tsa tsita ra naha iin yaa Nyoo, tan cuahan ra naha yucu Olivo.
31Tacan tan quitsaha caahdan ra Jesus tsihin ra naha:

—Tandihi nyooho tan cua nacoo ihfii ndo tsi yu vityin tsacuaa ihya. Tyin
nu tutu Nyoo catyi tsi tyehen: “Cua cahiii yu tsi ra jahd cuenda mbee ticatyi
jana yu, tan mbee can cua natsatsa ti naha ti”, catyi tsi. 32 Maa tyin tsa yaha
nandoto yu, jihna ca yu cua cuhun Galilea, tsa ndi cumafii ca cuhun nyooho.

33Tacan tan nacahan ra Pedro tan catyi ra:

—Vasu ndi maa tandihi ra tan ndu uvi ifii ra naha tsa nyicun ra naha tsi un,
maa tyin yuhu fia cua ndu uvi ifii yu.

34Tacan tan catyi ra Jesus tsihin ra:

—Tsa nditsa catyi yu tsihin un tyin juvin fii maa tsacuaa vityin, tsa ndi
cumafii ca vacu tsitooho, ufii tsaha cua cahan un tyin fia nacotd un tsi yu
—catyira Jesus.

35 Tan ra Pedro catyi ra:

—Vasu ndi maa ctu yu tsihin un, maa tyin fia cua catyi yu tyin fia nacoté
yu tsi un —catyi ra.

Tan juvin fii tacan catyi tandihi ca ra tsicd tsihin ra.

Nu tsican tahvira Jests tsi Nyoo nda Getsemani
(Mr. 14.32-42; Lc. 22.39-46)

36 Tacan tan tsaa ra Jesus tsihin ra tsicd tsihin ra iin nu iy cuaha yutun nu
nafii Getsemani, tan catyi ra tsihin ra naha:

—Cunyecu ndo ihya tsitsi tsa cuahdn yu ndacan cua ndacan tahvi yu.

37Tan quihin ra tsi ra Pedro tan nduvi sehe ra Zebedeo cuahén tsihin ra.
Tan quitsi tucuuhya ifii cahnu tsira, tan tsa tufiu cufii ra. 38 Tacan tan catyi
ra tsihin ra naha:

—Cahnu xaan tucuiihya ifii nyad afiima yu, nda cuanda cufii cahfii fia can
tsi yu. Ndoo ndo ihya tan coo nyito ndo tsihin yu —catyi ra.

39Tacan tan cuahdn ra Jests luxu ca ityi nuu tan tsicuifii tsiti ra tan tsaquin
ra nuu ra nda nu fiuhu, tan tsicén tahvi ra tsi Nyoo tan catyi ra:

—Tyaa, tun tsatyin cuvijatsiyo nyaha un tundoho ihya siqui yu, vaha xaan.
Maa tyin na fia cuvi cuhva cufii maa yu, tan na cuvi cuhva cufif maa un
—catyira.

40 Tacan tan tsaa ra nu yucu ra tsicd tsihin ra, tan nyehe ra tyin quixi ra
naha. Tan catyira tsihin ra Pedro:

—¢A fia cuvi coo nyito ndo tsihin yu vasu tan intuhun hora? 41 Coo nyito
ndo, tan ndacan tahvi ndo tsi Nyoo; tacan tan fia cua javaha ndo cuhva cufii
nu fia vaha. Tsa nditsa tyin afiima ndo, cufii xaan tsi nanducu tsi tsi Nyoo,
maa tyin cufiu fiuhu ndo cuvi tsa vita cufii —catyira Jesus.

42Tan tsa tsahan ra tsa tsinu uvi tsaha, tsican tahvi ra tyehen:

—Tyaa, tatun fia cuvi tsa jatsiyo nyaha un tundoho ihya siqui yu, na cuvi
cuhva cufii maa un —catyira.

43Tacan tan tsaa ra inga tsaha tan nyehe ra tyin quixi nyico ra tsic4 tsihin
ra, tyin tsicundasi maa tinuu ra naha tsihin tsa cufii xaan ra naha cusu ra
naha. 44 Tacan tan nacoo ra tsi ra naha, tan cuahdan ra tsa tsinu ufii tsaha cua
ndacan tahvi ra. Tan tsican tahvi ra tsi Nyoo juvin fii maa tsihin tuhun tsa
tsa yaha cahan ra. 45 Tacan tan tsaa nyico ra nu yucu ra tsicd tsihin ra, tan
catyira tsihin ra naha:

—YVityin cusu ndo tan quitatu ndo. Tyin tsa tsaa cuhva tsa cua nacuhva
cuenda ra can tsi Rayii tsa quee nda gloria tsiraiy6 cuatyinahara. 46 Nduvita
ndo, cohon ndo. Tyin tsa vatsi ra tsa xico tsi yu —catyira Jesus.

Nu tsaha cuenda ra Judas tsira Jesus tsi nu xaan ifli tsi ra nahnu
(Mr. 14.43-50; Lc. 22.47-53; Jn. 18.2-11)

47 Ndi caahdan ca ra Jesus yacan, tan tsaa ra Judas, ra tsa cuvi iin ra tsica
tsihin ra Jesus. Tan tsihin ra Judas tsaa tucu cuaha xaan nyivi ndaha mityi
tan yutun jacuhun ra cuvi jutu tsa cuvi ityi nuu naha ra tan ra cuvi mandofii
nyivi Israel naha ra. 48 Tan ra Judas, ra tsa tsahd cuenda tsira Jesus, tsa yaha
tsaha ra iin sefia tsi ra can naha ra, tyin coto ra naha ydo cua tiin ra naha.
Tyin tsa yaha cahan ra tsihin ra naha:

—Ra tsa cua tyayuhu yu, ra ican cuvira tsa cua tiin ndo.

49 Tacan tan natuhva ra Judas nu nyad ra Jesus tan catyi ra:

—Nacumi tsi un, Maestro.

Tan tyayuhu ra tsira.

50 Tacan tan nacahan ra Jesus tan catyi ra tsihin ra:

—¢Naa tyifiu vatsi un fiih?

Tacan tan natuhva ra can naha ra tan tiin ra naha tsi ra Jesus.

51Tacan taniin ra cutahdn tsihin ra Jesus, tava ra mityi tan tsahnya ra soho
musu jutu tsaahnu tsa cuvi ityi nuu. 52 Tan catyi ra Jesus tsihin ra:

—Natyihi mityi un tsitsi vena un. Tyin tandihi nyivi tsa cafii tahan tsihin
mityi, juvin fii tsihin mityi cua ctu fii. 33 ¢A fia tsit6 un tyin tatun yuhu tan
cufii yu, cuvi ndacan yu tsi Jutu yu, tan maa ra cua jaquitsi ra vityin vityin
yaha ca ufii xico utsi mil &ngel, tan jacacu ra naha tsi yu? 34 Maa tyin tatun
tacan javaha yu, ¢ndcaa cua cundaa tsa nyad nu tutu Nyoo nu catyi tsi tyin
taahdn maa tsi tsa tahan yu tyehen? —catyi ra.

55 Tacan tan catyi ra Jesus tsihin tandihi nyivi:

—¢A vatsi tiin ndo tsi yu tumaa cua tiin ndo iin fiasuhu? tyin ndahé ndo
mityi tan yutun. Tandihi quivi tsinyii yu jacuaha yu tsi ndo tsitsi vehe fiuhu
cahnu, tan fia tiin ndo tsi yu. 56 Tandihi yacan cuvi tyin tacan tan cundaa
cuhva catyi tuhun Nyoo, tsa tyaa ra cuvi ndusu yuhu Nyoo tahan tsanaha.

Tacan tan tandihi ra tsica tsihin ra, tsinu ra naha. Tan ndoo intuhun fia
maara.

Nu tsica tuhun ra mandofii naha ra tsira Jesus tatun Sehe Nyoo cuvi tsira
(Mr. 14.53-65; Lc. 22.54-55,63-71; Jn. 18.12-14, 19-24)

57 Tan ra tsa tiin tsi ra Jesus, tsindaca ra naha tsi ra nuu ra Caifas, ra jutu
tsaahnu tsa cuvi ityi nuu. Tan iin cahnu fii yuct ra maestro cuenda ley vehe
fiuhunaharaican tan ra mandofii nahara. 58 Tan ra Pedro cuahdnratsatara
naha, tan tsaa ra nda nuquehe vehe ra Caifés can. Tan quihvi ra tan ndog ra
nyii ra tsihin vitya can naha ra, tyin cua nyehe ra ndcaa cua quita tuhun can.

59Ra jutu tsa cuvi ityi nuu naha ra, tan ra mandofii naha ra, tan tandihi ra
cumi tyifiu naha ra, nducu ra naha tsi ra cahan cuendu siqui ra Jesus. Tyin
tacan tan cuvi cahfii ra naha tsi ra. 60 Maa tyin fia fiihi maa ra naha cuatyi
tyaaranaha siquira, vasu ndi maa cuaha nyivi tsahan fi tsicahan fii cuendu
siqui ra. Tan nu ndihi tuhun, tsaa uvi ca tsa ndaa tsa caahdn cuendu. 61 Tan
catyiranaha:

—Raihya, catyira tyin cuvi canira vehe fiuhu cahnu Nyoo, tan tsitsi tsa ufii
quivi cua janduvita ra tsi inga tsaha —catyi ra naha.

62 Tacan tan ra jutu tsa cuvi ityi nuu can, nduvita ra, tan catyi ra tsihin ra
Jesus:

—¢A fia nacahan un nu caahén ra ihya naha ra? ¢A nditsa tsa caahéan ra
ihya naha ra, o fia nditsa?

63 Maa tyin ra Jesus fianacahan ra. Tacan tan catyira jutu tsaahnu tsa cuvi
ityi nuu tsihin ra:

—Tsihin sivi Nyoo nyit6, catyi yu tsihin un tyin catyi un tsa nditsa vaha. ;A
ra Cristo Sehe Nyoo cuvi tsi un? —catyira.

64 Tan catyi ra Jesus tsihin ra:

—]Juvin yu cuvi. Tan catyi tucu yu tsihin ndo, tyin cua nyehe ndo tsi yuhu,
Rayii tsa quee nda gloria, cunyaa yu xiin cuaha Nyoo ra iy6 tandihi tunyee
ifii, tan cua nyehe ndo nu cua quitsi yu nu vico ityi andivi inga tsaha —catyi
ra.
65 Tacan tan ra jutu tsaahnu tsa cuvi ityi nuu can tsahnya ra jahma ra
tumaa iin sefia tyin cufif maa ra tyin fia vaha tsa caahén ra Jesus, tan catyi
ra tsihin tandihi ca ra naha:

—Raihyatsicog cuatyiranuu Nyoo tsihin tsa caahdnra. jNyehe ndo vityin!
Na cufii ca tsi tsa nducu yo inga tsa ndaa tyin tsa tsifii maa ndo tsa fia vaha
tsa cahan ra. 66 ;N4a catyi ndo vityin?

Tan nacahan ra naha tan catyi ra naha:

—Iyd cuatyira, yacan taahdn tsi tsa ciu ra.

67 Tacan tan tivi sii ra naha nuu ra tan caifii ra naha tsi ra. Inga ra cafii ra
naha nuu ra tsihin tsiqui. 68 Tan catyi ra naha tsihin ra:

—Tatun nditsa tyin ra Cristo cuvi un, jnacoto yQo cafij tsi un!

Nu cahan ra Pedro tyin fla nacotd ra tsira Jestis
(Mr. 14.66-72; Lc. 22.56-62; Jn. 18.15-18, 25-27)
69 Tsitsi tsa ndi nyii ra Pedro nuquehe ityi tsata vehe can, tan iin fiaha tsa
cuvi musu jutu can, natuhva fia nu nyad ra tan catyi fia tsihin ra:
—Yooho tucu tsica un tsihin ra Jests, ra Galilea can.
70 Tan ra Pedro catyi ra nuu tandihi nyivi yucu can:
—Na tsica yu tsihin ra can. Na tsit6 yu nda caahdn un.
71Tacan tan cuahdnra Pedro ityi yuvehe nu cuvi yuhu cora, tan nyehe inga
fia tsira, tan catyi fia tsihin ra yucu can:
—]Juvin fii tsica ndihi tucu ra ihya tsihin ra Jesus, ra fiuu Nazaret —catyi fia.
72Tan inga tsaha tyihi xeehe ra Pedro tsa nacot6 ra tsi ra tan catyira:
—Naha Nyoo tyin fia nacotd yu tsira can.

73 Tafii cuii ca, tan ra yucu can natuhva ra naha nu nyaa ra Pedro tan catyi
ra naha tsihin ra:

—Nditsa tyin ra vaha ifii tsira can cuvi yooho, tyin cuhva caahdn ra Galilea
naha ra, caahdn un.

74 Tacan tan iyo xaan caahdn ra tan catyi ra:

—Tsitd vaha Nyoo tyin fia nacotd yu tsi ra can, tan na cahfii maa Nyoo tsi
yu tatun fia nditsa tsa caahdn yu —catyi ra.

Tan juvin fii cuhva can navacu tsitooho. 75 Tacan tan nducuhun ifii
ra Pedro tsa cahan ra Jesus tsihin ra: “Tsa ndi cumafii ca vacu tsitooho,
yooho tsa yaha cahan un ufii tsaha tyin fia nacotd un tsi yu”, catyi ra Jesus,
nducuhun ifii ra. Tacan tan quita ra ican, tan tsacu xaan ra tsa cuiihya cufii
ra tsa javaha ra tacan.

27

Nu nacuhva cuenda ra naha tsi ra Jests tsi ra Pilato
(Mr. 15.1; Lc. 23.1-2; Jn. 18.28-32)

1 Tan tsa tuvi inga quivi, tandihi ra jutu tsa cuvi ityi nuu naha ra tan ra
mandofii fiuu can naha ra, ndoo ra naha tyifiu tsa cua cahfii ra naha tsi ra
Jests. 2 Tan nuuhiii ra jaha ra naha. Tan tsahan ra naha tsinacuhva cuenda
ra naha tsi ra nuu ra Poncio Pilato, ra ndaca fiaha tsa quee nda fiuu Roma.

Nu tsihira Judas
3Tsa nyehe ra Judas, ra tsa xicg tsi ra Jesus, tyin cua ctu ra, tan ndu uvi ifii
ra tsa javaha ra, tan nacuhva ra tsa oco utsi xuhun cuitsin can tsira jutu tsa
cuvi ityi nuu naha ra, tan tsi ra mandofii fiuu naha ra. 4 Tan catyi ra:
—Tsicoo cuatyi yu, tyin tsaha cuenda yu tsi iin ra nduve cuatyi na cdu ra.
Tan nacahan ra naha tan catyi ra naha:
—¢Nacuenda nyuhu? jNyehe maa yooho!
5Tacan tan tyoso ihfii ra Judas xuhun can tsitsi vehe fiuhu cahnu, tan quita
ra cuahdn ra tsityihi ra yoho jucun ra tan ticaa ra tsi ra iin nu yutun, tan tsihi
ra.
6 Ra cuvi ityi nuu tsihin jutu can naha ra naquihin ra naha xuhun can tan
catyira naha:
—Na cuvi tyihi yo xuhun ihya tsitsi caja nu yihi xuhun tsa tsahd nyivi tsi
Nyoo tyin xuhun tsa cuyahvi ra tsa cua cati nifii cuvi can.
7Tacan tan ndoo ra naha tyifiu, tyin cuajata ra naha fiuhu tsa nafii “Nuhu Ra
Javahd Quisi” tsihin xuhun can. Tyin coo nu cucutsira naha tsi nyiviinga fiuu
tun tsiihi fii fiuu can. 8 Yacan cuenda nafii fiuhu can nda cuanda vityin “Nuhu
Cuenda Tsa Tsati Nifii Nyivi”. 9 Tacan cuvi tyin cundaa tsa tyaa ra Jeremias,
ra cuvi ndusu yuhu Nyoo tahan tsanaha nu catyi tsi tyehen: “Juvin fii maa
ra naha quihin nyico tsa oco utsi xuhun cuitsin, tsa jata ra naha tsira Cristo.
10 Tan tsihin can, jata ra naha fiuhu tsa nafii ‘Nuhu Ra Javaha Quis#, tacan
catyi Jutu Mafii yo tsihin yu”, catyi tsi.
Nu nyehe ra Pilato tyin nduve cuatyira Jesus
(Mr. 15.2-5; Lc. 23.3-5; Jn. 18.33-38)
11 Tsindaca ra mandofii can naha ra tsi ra Jesis nuu ra ndaca fiaha, tan ra
can tsica tuhun ra tsira, tan catyi ra:
—¢A yooho cuvi rey cuenda nyivi Israel?
Tan ra Jesus catyi ra tsihin ra:
—]Juvin yu, tumaa cuhva catyl maa un.

12 Tan cuhva tsa tyaa ra jutu can naha ra tan ra mandofii naha ra cuatyi
siquira, fla nacahan maa ra. 13 Tacan tan catyi ra Pilato tsihin ra:
—¢A fia tsifif un tandihi tsa caahdn ra naha siqui un?

14 Maa tyin ra Jesus fia nacahan maa ra. Tan iyo xaan cufii ra ndacd fiaha
can tyin flanacahan ra.

Nu cahan ra cumi tyifiu tyin taahdn tsi cuu ra Jests
(Mr. 15.6-20; Lc. 23.13-25; Jn. 18.38—19.16)

15 Tan vico pascua tuhva ra ndaca fiaha jafid intuhun ra yucu vehe caa.
Ndda ra tsa nacatsi maa nyivi, juvin ra cua quita nufia. 16 Tan quivi can nyii
iin ra tsa nafif Barrabds vehe caa. Tan tandihi nyivi tsité tuhun ra. 17 Tan
cuhva tsa ndu iin nyivi, ra Pilato tsica tuhun ra tsi fii, tan catyi ra:

—¢Nddara cufif ndo tsa tava nufiayu? ;A ra Barrabds, o ra Jesus, ra tsa nafii
Cristo? —catyira.

18 Tyin tsitd ra tyin tsa cuenda tsa ndasi cufii ra jutu can naha ra nyehe ra
naha tsira Jesus, yacan cuenda tsaha cuenda ra naha tsi ra tsi ra Pilato.

19 Tsitsi tsa nyad ra Pilato nu tyayu ra, nu jahd tyifiu ra, jacuhun fiasiihi ra
tyifiu tsira tan catyi fia: “Na tyihi un tsi un tsihin ra vaha can. Tyin cufii nyehe
yu flumaahna tsa cuenda ra. Tan jayuhvi xaan tsi tsi yu”, catyi fia.

20 Maa tyin ra jutu can naha ra tan ra mandoiii naha ra, cufiihj ra naha
natyuhu ra naha tsi nyivi na ndacan 1ii tsa jafia ra Pilato tsi ra Barrabds, tan
na ctura Jesus. 21 Tacan tan ra ndaca fiaha catyi ra tsihin fii inga tsaha:

—Tsitsi tsa nduvi ra naha, ¢ndda ra cufii ndo tsa jafia yu?

Tan nacahan fii, tan catyi fii:

—]Jafia tsira Barrabas.

22 Tan ra Pilato tsica tuhun ra tsi fii, tan catyi ra:

—¢Tan nda cua javaha yu tsihin ra Jesus tsa nafii Cristo ihya?

Tandihi fii nacahan fii tan catyi fii:

—ijTyaa tsira nu cruu na ciura!

23 Tacan tan catyi ra Pilato tsihin fii:

—Tan ¢nda tsa fia vaha javaha ra?

Maa tyin maa fii cana tsaa fii inga tsaha tan catyi fii:

—iTyaa tsiranu cruu na cdura!

24 Tsa nyehe ra Pilato tyin fia cuvi jaha ra tsi nyivi, tyin fijhi xaan cuvad
jahd fii. Tacan tan tsican ra ndutya, tan nacatya ra ndaha ra nuu nyivi can,
tan catyira:

—Na cuandoo cuatyi tsa cua ctiu ra vaha ihya siqui yuhu, tyin siqui nyooho
cua ndoo cuatyi can.

25 Tan tandihi nyivi nacahan fii, tan catyi fii:

—Na ndoo maa tsi siqui ndi tan siqui sehe ndi.

26 Tacan tan ra Pilato jafia ra tsi ra Barrabds, tan tava tyifiu ra na ndoho ra
Jesus, tan nacuhva cuenda ra tsi ra tsi ra andaru naha ra na ciiu ra nu cruu.

27 Tacan tan ra andaru cuenda ra Pilato, ra ndaca fiaha can tsindaca ra
naha tsi ra Jesus nda vehe tyifiu ra Pilato, tan jandu iin ra naha tsi tandihi
ca andaru nu nyad ra. 28 Tacan tan tava ra naha jahma ra tan jacunditsi ra

naha iin jahma cuaaha tsira. 29 Tan tyihi ra naha iin corona tsa tsinu tsihin
ifiu jifii ra. Tan tsaha ra naha iin yutun tatun na cundaha ra tsihin ndaha
cuaha ra. Tacan tan tsicuifii tsiti ra naha nuu ra, tan tsacu nducu ra naha tsi
ra tan catyira naha:

—iNacumi tsi un, yooho Rey cuenda nyivi Israel!

30 Tan tivi sii ra naha tsi ra. Tan quihin ra naha yutun tatun can tan cafii
ra naha jifii ra. 31 Tsa yaha tsa tsacu nducu ra naha tsi ra tan tava ra naha
jahma cuaaha tsa nditsi ra, tan jacunditsi nyico ra naha jahma maa ra tsi ra.
Tacan tan cuahdn ra naha tsihin ra cua cahiii ra naha tsi ra nu cruu.

Nu tyaa ranahatsira Jesus nu cruu
(Mr. 15.21-32; Lc. 23.26-43; Jn. 19.17-27)

32Tsa quitaranahaican, tahanranahatsiiin ra fiuu Cirene, tsa nafii Simén.
Tan jafiifii ra naha tsira na cuiso ra cruu ra Jesus.

33 Tan tsaa ra naha iin nu nafii G6lgota, tan cufii tsi catyi “Yiqui Jifii Ndiyi”.
34Tan ican tsaha ra naha vinu nasaca tsihin ndutya uva xaan coho ra Jesus.
Tan tsa yaha tsa tsihi ra luxu can, fia cufii ca ra coho ra. 35 Tan tsa yaha tsa
tyaaranahatsiranu cruu, tacan tan ra andaru can quihin ra naha jahmara
tan tava cuenda ra naha tyin cua nyehe ra naha ndédara jaha canaa intuhun
intuhun jahma ra. Tacan cuvi tyin cundaa tuhun tsa tyaa iin ra cuvi ndusu
yuhu Nyoo tahan tsanaha nu catyi tsi tyehen: “Tava cuenda ra naha tan
tsatsa ra naha jahma yu”, catyi tsi. 36 Tacan tan tsinyecu ra naha ican tyin
jaha cuenda ra naha tsi ra. 37 Tan ityi jifii ra tyaa ra naha letra tsa catyi
nacuenda cua cuura. Tan catyi tsi tyehen: “Ra ihya cuvira Jesus, rey cuenda
nyivi fiuu Israel.”

38Tan tyaa tucuranaha uvitaahan ra suhu tsihin ra nu uvitaahan ca cruu.
Iin ra tyaa ra naha xiin cuaha ra, tan inga ra xiin satyin ra. 3% Tan nyivi tsa
yahd ican, caahdn fii tsi ra, tan javicd fii jifii fii tsa tsacd nducu fii tsi ra. 40 Tan
catyi fii tsihin ra:

—iYooho tsa cahan un tyin cua cani un vehe fiuhu cahnu, tan tsitsi tsa ufii
quivi tan cua janduvaha nyico un itsi, jacacu tsi maa un vityin nu cruu juvin,
tatun nditsa tyin Sehe Nyoo cuvi tsi un! —catyi fii tsihin ra.

41 Tan juvin fii tacan tsaci nducu ra jutu tsa cuvi ityi nuu naha ra tsi ra,
tan ra maestro cuenda ley vehe fiuhu naha ra tan ra fariseo naha ra, tan ra
mandofii fiuu naha ra. Tan natuhun tahan ra naha tan catyi ra naha:

42 —Jacacu ra tsi inga nyivi, maa tyin fia cuvi jacacu ra tsi maa ra. Tun
nditsa tyin Rey cuenda nyivi Israel cuvi ra, na nuu ra nu cruu can, tan cua
tsinu ifii yo tsi ra. 43 Nditd xaan ifii ra tsi Nyoo, vityin na jacacu Nyoo tsi ra,
tatun nditsa tyin cufii ra tsira. Tyin catyi ra tsihin yo tyin Sehe Nyoo cuvi tsi
ra.
44 Tan nda cuanda nu fiasuhu nahnu tsa nyad nu cruu xiin ra tan tsacu
nducu ndihi nahnu tsira.

Nu tsihira Jests
(Mr. 15.33-41; Lc. 23.44-49; Jn. 19.28-30)

45 Tacan tan ndunaa tanii cahnu fiuhu fiayivi tsa ora tan nda cuanda caa ufii
tsa tsefii. 46 Tan juvin fii cuhva can, fithi xaan cana tsaa ra Jesus. Tan catyi ra:

—Eli, Eli, ¢lama sabactani? —tan cufii tsi catyi: Nyoo Jutu yu, Nyoo Jutu yu,
¢nacuenda nacoo ihfii un tsi yu?

47Tuhva ra yucud can naha ra, tsifij ra naha tsa cahan ra, tan catyi ra naha:

—Ra Elias, ra cuvi ndusu yuhu Nyoo tsanaha, cand tsaa ra.

48 Tan juvin fii cuhva can, cuahdniin ra cua quihin ra iin yahma cuhva caa
catyi, tan jatyii ra tsihin vinu iya, tan tyaa ra nu yutun, tan jatuhva ra yuhu
ra Jesus tyin na coho ra. 49 Maa tyin inga ra naha catyi ra naha:

—Na cuhva naha un can tsi ra; na nyehe jihna yo tatun cua quitsi jacacu
ra Elias tsira.

50Inga tsaha cana tsaa fiihi ra Jesus, tacan tan tsihira. 51 Tan juvin fii cuhva
can ndata sava jahma tsa ticad tsitsi vehe fiuhu cahnu tyasi Nu Ii Xaan, nda
cuanda ityi siqui tan nda cuanda ityi tsaha. Tan fiihi xaan taan. Tan tahvi
cuatyi cava nahnu. 32 Tan nufia yuhu fiafia. Tan cuaha nyivi tsa tsinu ifii tsi
Nyoo tan tsihi fii, nandoto fii. 33 Tan tsa yaha nandoto ra Jesus quita fii nu
fiafia tan quihvi fii tsitsi fiuu Jerusalén, tan cuaha nyivi nyehe tsi fii. 54 Tacan
tan ra capitdn tan ra andaru tsa jaha cuenda tsi ra Jesus, nayuhvi xaan ra
naha tsa taan, tan tsa nyehe ra naha inga ca tsa cuvi. Tan catyi ra naha:

—Nditsa nditsa cuii, tyin Sehe Nyoo cuvi tsira ihya.

55 Cuaha fiifiaha tsa tsinyicun tsi ra Jesus nda Galilea tan jatyinyee fii tsi ra,
yucu fii nyehé fii ndasava. 56 Tan juhva fii ican cuvi fii ihya: fia Maria tsa quee
Magdala, tan fia Maria sihi ra Jacobo tan ra José, tan fiasithi ra Zebedeo.

Nu tsicutsira nahatsira Jests
(Mr. 15.42-47; Lc. 23.50-56; Jn. 19.38-42)
57Cuhva tsa cufii cuaa, quitsiiin ra cuca tsa nafii José, ra fiuu Arimatea. Tan
tsinud ifii ra tsira Jesus. 58 Tan tsahan ra tsicahan ra tsihin ra Pilato, tan tsican
ra cufiu fiuhura Jesus. Tacan tan tava tyifiura Pilato na cuhvara andaru naha
ra cufiu fiuhu ra Jesus tsira. 59 Tacan tan quihin ra José cufiu fiuhu ra, tan cava
nuu ra iin jahma cuitsin vaha tsira. 60 Tan tyihi ra cufiu fiuhu ra Jesus tsitsi
iin fiafia tsaa tsa cuvi iin yavi yuu tsa tava tyifiu ra tsatya ra naha. Tan tsa
yaha tsa nacasi ra yuhu fiafia can tsihin iin yuu cahnu, tan cuahén ra. 61 Tan
fia Maria tsa quee Magdala, tan inga fia Maria, ndoo fii yucu fii yuhu fiafia can.

Nu jahd cuendara andaru fiafia ra Jestis

62 Tan tsa inga quivi, quivi quitatd nyivi cuvi can, tan ra jutu tsa cuvi ityi
nuu naha ra, tan ra fariseo naha ra tsahan ra naha tsicahan ra naha tsihin
ra Pilato. 63 Tan catyi ra naha tsihin ra:

—Yooho taa, nducuhun ifii ndi tyin ra vatya can, catyi ra tahan nyito ra
tyin tsa yaha tsa ufii quivi tsa cua ciu ra tan cua nandoto ra. 4 Yacan cuenda
tava tyifiuna jaha cuenda vaha ra andaru naha ra fiafia can, nda yaha tsa ufii
quivi, coto cuhun ra tsica tsihin ra tsa tsacuaa, tan suhu ra naha cufiu fiuhu ra.
Yaha can tan cua catyi ra naha tsihin nyivi tyin tsa nandoto ra. Tatun tacan
cua cuvi, yaha ca cuhva cua cuvi tan fiavin ca tsa jihna fii —catyi ra naha.

65 Tan ra Pilato catyi ra:

—~Quihin ndo andaru ihya. Cuaahan ndo, tan jaha cuenda vaha ndo fiafia
can, nicaa cunyee maa ndo jaha cuenda ndo —catyi ra.

66 Tacan tan cuahdn ra naha, tan jaha cuenda vaha ra naha fiafia can, tan
tyaa ra naha iin tsa tyaa ra naha tsata yuu tsa ndasi can tyin tatun nacanda
yuu can coto ra naha. Tan nacog ra naha tsi ra andaru jaha cuenda ra naha

ican.
28
Nu nandoto ra Jesus
(Mr. 16.1-8; Lc. 24.1-12; Jn. 20.1-10)
1Tsa yaha quivi tsa quitati nyivi, cuhva tsa cufii cunditsin, nu quitsaha
tsaha vitya, tan fia Maria tsa quee Magdala can, tan inga fia Maria tsahan fii
nu fiafia. 2 Tan fiihi xaan taan tyin quitsi iin dngel Jutu Mafii yo quee ra andivi,
tan tsaa ra nu fiafia can. Tan jatsiyo ra yuu tsa ndasi yuhu can, tan tsicunyaa
ra tsata can. 3 Tan xifiu Xxaan ra, tumaa tsa cafii tatsa. Tan cuitsin xaan jahma
ra. 4Cuhva tsa nyehe ra andaru can naha ra tsi ra, nayuhvi xaan ra naha tan

quitsaha nihi ra naha, tan nda cuanda tsihi naaha ra naha tsihin tsa yuuhvi
ranaha. 5 Tacan tan catyi dngel can tsihin fiifiaha can:

—Na nayuhvi ndo. Yuhu tsitd yu tyin ra Jesus tsa tsihi nu cruu nanducd
ndo. ©Yofii ca ra nyii ihya, tyin tsa nandoto ra, tumaa catyi ra. Naha ndo
tan nyehe ndo nu tinyii ra naha tsi ra. 7 Janumi xaan ndo cuhun ndo cucatyi
tuhun ndo tsihin ra tsica tsihin ra tyin tsa nandoto ra, tan tsa cuahdn ra nda
Galilea, cua cuatura tsi ra naha ndacan. Yacan cuvi tsa catyi tuhun yu tsihin
ndo —catyi dngel can tsihin fii.

8 Tacan tan numi fii quita fii nu fiafia can. Yuuhvi fii, tan sii xaan cufii tucu
fii. Tan tsinu xaan fii cuahdan fii cua catyi tuhun fii tsihin ra tsica tsihin ra
Jesus. 9 Tan cuhva can quituvi ra Jesds nuu fii tan tsaha ra nacumi tsi fii.
Tacan tan natuhva fii nu nyad ra tan tsicuifii tsiti fii nuu ra tan jacahnu fii
tsira, tan tsicunumi nyaa fii tsaha ra. 10 Tan catyi ra tsihin fii:

—Na nayuhvi ndo. Cuaahan ndo cujacoto ndo tsi yafii yu tyin na cuhun ra
naha nda Galilea, tan ndacan cua fiihi tahan ndi —catyi ra tsihin fii.

Tuhun tsa nacatyi tuhun ra andaru naha ra

11 Tsitsi tsa cuahdn fii can, juhva andaru tsa jaha cuenda ican, cuahéan ra
naha nda fiuu, cua nacatyi tuhun ra naha tsa cuvi can tsihin ra jutu tsa cuvi
ityi nuu naha ra. 12 Tacan tan ra jutu can naha ra tsahan ra naha tsicahan
ra naha tsihin ra mandofii fiuu naha ra na natuhun tahan ra naha nécaa cua
javaharanaha. Tacan tan cuaha xaan xuhun tsaha ra naha tsira andaru can
naha ra. 13 Tan catyira naha tsihin ra naha:

—Nyooho cua cahan ndo tyin tsa tsacuaa tsitsi tsa quixi ndo, tsahan ra
tsica tsihin ra Jesus tan quihin ra naha cufiu fiuhu ra. 14 Tan tatun cua coto
ra ndacé fiaha tuhun ihya, cua nyehe maa ndi ndcaa cua cahan ndi tsihin ra,
tan nyooho fia caca ifii ndo. Nduve nda cua tahan ndo. 15 Tacan tan quihin ra
andaru can xuhun can, tan cuahdn ra naha cuajavaha ra naha cuhva catyira
naha tsihin ra naha. Tan nda quivi vityin tan tacan caahdn nyivi fiuu Israel.

Nu tava tyiflu ra Jesus tsira tsicd tyifiura
(Mr. 16.14-18; Lc. 24.36-49; Jn. 20.19-23)

16 Tan tacan, tandihi tsa utsi iin ra tsica tsihin ra, cuahan ra naha nda
Galilea nda yucu nu catyi maa ra Jesus tsihin ra naha tyin cuhun ra naha.
17Tan cuhva tsa nyehe ra naha tsi ra Jesus, jacahnu ra naha tsi ra, maa tyin
juhva ranaha uvifii tsicd ifii ra naha. 18 Tacan tan natuhva ra Jestis nu nyecd
ra naha tan catyi ra tsihin ra naha:

—Npyoo tsaha ra tsa cundaca fiaha yuhu tandihi andivi tan nu fiuhu fayivi
ihya. 19 Yacan cuenda, cuaahan ndo tandihi nu iy6 nyivi, tandihi fii fiuu, tan
catyi ndo tsihin fii na cunyicun fii tsi yu. Tan jacoondutya ndo tsi fii tsihin
sivi Jutu yo Nyoo tan tsihin sivi yuhu Sehe ra, tan tsihin sivi Tatyi Ii ra. 20 Tan
jacuaha ndo tsifii na tyaa yahvi fii tandihi tsa catyi yu tyin javaha ndo. Tan
coto ndo tyin yuhu cunyaa yu tsihin ndo tandihi quivi nda cuanda naa fayivi
—catyi ra Jesucristo tsihin ra tava tyifiu ra.

Tan na cuvi tsi tacan fii.

Tuhun Nyoo Tsa Tyaa ra Marcos

Nu caahdn ra Juan, ra jacoondutya tsi nyivi, tuhun Nyoo
(Mt. 3.1-12; Lc. 3.1-9, 15-17; Jn. 1.19-28)

1Tyehen quitsaha tuhun ra Jesucristo, Sehe Nyoo. 2 Tsanaha ra Isaias, ra
cuvi ndusu yuhu Nyoo, tyaa ra ndcaa cua quitsi ra Jesucristo, Sehe Nyoo. Tan
catyi tsi tyehen:

Cuajacuhun yuiin ra cua jacoto tsi nyivi

na janduvaha fii tsi fii tsa ndi cumafii ca cuhun un nu yucu fi, catyi Nyoo
tsihin ra Cristo.

3 Cua tyaa soho yo ndusu ra nu cana tsaa ra nu tsiqui, tan catyi ra:

“Nufia ndo iin ityi cuiti

tan natyiso vaha ndo tsi ndo tyin tsa vatsi Jutu Mafii yo”, catyi tuhun tsa tyaa
ra Isaias.

4 Tacan cuvi; quitsi ra Juan nu tsiqui, tan javaha ra cuhva tyaa ra Isaias.
Catyi ra tsihin nyivi tyehen: “Ndu uvi ifii ndo cuatyi ndo tan coondutya
ndo tyin tacan tan jaha Nyoo tucahnu ifii tsi ndo tsa cuenda cuatyi ndo.”
5 Tan tandihi nyivi iy6 fiuu tsa cayucd Judea tumaa fiuu Jerusalén tan inga
ra, ndu uvi ifii fii cuhva iy6 fii tan nahma fii cuatyi fii nu Nyoo. Tacan tan
tsicoondutya fii yutya Jordan.

6 Tan jahma ra Juan tsinu tsi tsihin ixi camellu. Tan cinturén ra cuvi fiii.
Tan maa fii tica xama tsatsi ra, tan tsihi ra ndutya fiufiu tsa iy tsitsi cuhu.
7Caahdn ra tuhun Nyoo tsihin nyivi tan catyi ra:

—Tsa yatyin cuii quitsi ra tsa cahnu ca cuvi tan fiavin ca yuhu. Tan ndi fia
taahdn tsi tsi yu tsa ndatsi yu fii nditsan ra, tyin cahnu ca cuvi maa ra tan
fiavin ca yuhu. 8 Yuhu jacoondutyd yu tsi ndo tsihin ndutya fii. Maa tyin maa
ra cua jacoondutya ra tsi ndo tsihin Tatyi Ii Nyoo —catyi ra Juan.

Nu tsicoondutyara Jests
(Mt. 3.13-17; Lc. 3.21-22)

9 Quivi can quita ra Jesus fiuu Nazaret, tsa canyii Galilea, tan cuahan ra nu
nyiira Juan yutya Jorddn tyin jacoondutya ra tsira. 19 Tsa quita ra Jesus tsitsi
ndutya tsa yaha tsicoondutya ra, nufia andivi tan nyehe ra vatsi nuu Tatyi Ii
Nyoo siquira tan cad tsi tumaa cad iin paloma. 11 Tan nacahan iin ndusu ityi
andivi tan catyi tsi tsihin ra tyehen:

—Yooho cuvi Sehe yu tan cufii Xaan yu tsi un. Tan si xaan cufii yu nyehé
yu tsi un —catyi ndusu can.

Nu nducu cuhva nu fla vaha tsira Jesus
(Mt. 4.1-11; Lc. 4.1-13)

12 Tsa yaha tsa tsicoondutya ra Jesus tan tsindaca Tatyi Ii Nyoo tsi ra nu
tsiqui. 13 Tan tsinyii ra ican uvi xico quivi nu nduve nyivi iy, maa fii quiti
xaan iy6. Tan nducu cuhva nu fia vaha tsi ra. Yaha can tan tsaa dngel Nyoo
tan jatyinyee ra naha tsira.

Nu quitsaha caahdn ra Jesus tuhun Nyoo tsihin nyivi iy6 Galilea
(Mt. 4.12-17; Lc. 4.14-15)
14 Tsa yaha tsa tyihi nyivi tsi ra Juan vehe caa, tan tsinuhu ra Jesus Galilea
tan caahdn ra tsihin nyivi ndcaa ndacé fiaha Nyoo. 15 Tan catyi ra:

—Tsa tsaa quivi tsa cua cundaca fiaha Nyoo tsinyivi iy6 nu fiuhu fiayivi ihya.
Yacan cuenda ndu uvi ifii ndo cuatyi ndo, tan tsinu ifii ndo tuhun tsa jacacu
Nyoo tsi nyivi —catyi ra Jesus.

Nu cana ra Jestis cumi taahan ra tiin tyaca
(Mt. 4.18-22; Lc. 5.1-11)

16Tin quivi cuahén ra Jesus tsicd ra yuhu mifii tsa nafii Ndutya Nuhu Galilea.
Tan nyehe ra tsira Simén tan ra Andrés, yafii ra Simon, cafii ra naha traya ra
nalﬁa nu ndutya, tyin ra tiin tyaca cuvi ra naha. 17 Tan catyi ra Jesus tsihin ra
naha:

—Naha ndo, quitsi nyicun ndo tsi yu, tan yuhu cua jatyinyee yu tsindo tyin
tumaa tsa tiin ndo tyaca ihya, tacan cua fiihi ndo nyivi cua cuvi nyivi Nyoo
—catyi ra Jesus tsihin ra Simon tan tsihin ra Andrés.

18 Juvin fii cuhva can tan nacog ra naha traya can, tan cuahdn ra naha
cuanyicun ra naha tsira.

19 Na cuaha fii tsica ra naha, tan nyehe ra Jesus tsi uvi taahan sehe ra
Zebedeo, ra Jacobo tan ra Juan. Yucu ra naha tsitsi iin yutun ndoo naquicu
ra naha traya. 20 Cana ra tsi nduvi taahan ra naha. Tan nacog ra naha tsi ra
Zebedeo, jutura naha, tsitsi yutun ndoo can tsihin ra cuvimusu ra naha. Tan
cuahdn ra naha tsihin ra Jesus.

Nu quita tatyi fia vaha tsi iin rayii
(Lc. 4.31-37)

21Tsa tsaa ra Jesus fiuu Capernaum tsihin ra tsica tsihin ra, quihvi ra Jesus
tsitsi vehe fiuhu quivi quitati nyivi. Tacan tan quitsaha jacuahd ra tuhun
tumaa iin ra iy6 vaha ndatu. Na caahédn ra cuhva caahan ra maestro cuenda
ley vehe fiuhunaha ra. 23 Tan tsitsi vehe fiuhu can nyii iin ra yihi tatyi fia vaha.
Tan cana tsaa ra tan catyi ra:

24 —;Nacuvi tyihi un tsi un tsihin nyuhu, yooho Jesus, ra fiuu Nazaret? ¢A
vatsi un vatsijanaa un tsi ndi? Yuhu nacot6 vaha yu tsi un, tan tsité yu tyin
Sehe Ii Nyoo cuvi un —catyi ra can tsihin ra Jesus jaha nu tatyi fia vaha can.

25 Tacan tan nduxaan ra Jesus tsi nu tan catyi ra tsihin nu:

—iNa cahan ca un! jQuita tsi ra ihya! —catyi ra tsihin nu.

26 Tacan tan quitsaha nihirayii can jaha nu. Tan fithi xaan cana tsaara jaha
nu, tan quita nu tsi ra. 27 Tandihi nyivi iyo xaan cufii fii tan tsica tuhun tahan
fii tsi fii, tan catyi fii:

—¢Nda cuvi tsa nyehé yo ihya? ¢/Nda tuhun tsaa jacuahd ra ihya? {Tyin iy6
vaha tunyee ifii tsi ra, nda cuanda tatyi fia vaha tan tyaa yahvi tsi ra! —catyi
ni.

28 Tan numi fii tsito nyivi iy6 tandihi fiuu tsa cayucu Galilea tuhun ra Jesus.

Nunduvaha tyiso ra Simén Pedro
(Mt. 8.14-15; Lc. 4.38-39)

29 Tsa ndihi jacuaha ra Jesus tsi nyivi tsitsi vehe fiuhu, quita ra cuahan ra
vehe ra Simon tan ra Andrés. Tan cuahdn ndihi ra Jacobo tan ra Juan tsihin
ra. 30Tan fia tyiso ra Simén cuuhvi fia tsihin cahfii canyii fia nu tsito. Tan catyi
tuhun nyivi fia tsihin ra Jesus tyin cuuhvi fia. 31 Tacan tan natuhva ra Jesus
yuhu tsito nu canyii fia, tiin ra ndaha fia, tan cafiihj ra tsi fia. Juvin fii cuhva
can, quita cahfii tsi fia, tan quitsaha nanducu fia tsa catsi ra naha.

Nu cuaha xaan nyivi cuuhvi janduvaha ra Jestis
(Mt. 8.16-17; Lc. 4.40-41)
32Tsatsa cufii cuaa tsa tsa yaha tyiso fiicanyii, tandihi nyivi cuuhvi tan nyivi
yihi tatyi fia vaha tsindaca nyivi tsi fii nu nyii ra Jesus. 33 Tan ndu iin tandihi
nyivi fiuu can nu yucu ra naha. 3¢ Tan janduvaha ra tsi tandihi fii tsa yihi siin
siin cuehe, tan cuaha tatyi fia vaha tava ra. Maa tyin fia tsaha ra tsa cahan
tatyi fia vaha can, tyin tsité nahnu yéo ra cuvi ra.

Nu tsicd ra Jests caahdn ra tuhun Nyoo tandihi fiuu tsa cayuct Galilea
(Lc. 4.42-44)
35Ra Jestus nduvita ra tsa ndi naa ca inga quivi, quita ra fiuu can tan cuahan
ra iin nu taxin cad cuandacén tahvi ra tsi Nyoo. 36 Tsa nyehe ra Simén tyin
nduve ra, tacan tan cuahdn ra tsihin tandihi ca ra naha cuananducu ra naha
tsi ra. 37 Tan tsa nafiihi ra naha tsi ra, catyi ra naha tsihin ra:
—Tandihi nyivi tan nanducu fii tsi un —catyi ra naha.
38 Maa tyin catyi ra tsihin ra naha:
—Cgohon ndo fiuu tsa cayucu yatyin fii ihya, tyin cufii tsi cahan ndihi yu
tuhun Nyoo ican, tyin yacan tyifiu vatsi yu —catyi ra Jesus tsihin ra naha.
39Tantacan tsicaraJesus caahdnratuhun Nyoo tsihin nyivi tsitsi vehe fiuhu
tan iin tan iin fiuu tsa cayucu Galilea. Tan tava ra tatyi fia vaha tsi nyivi.

Nujanduvahara Jesus tsira ndoho cuehe tyaahyu
(Mt. 8.1-4; Lc. 5.12-16)

40 Tsa ndi cuahdn ra Jesus tsicd ra tan quita iin ra ndohé cuehe tyaahyu
tsicuifii tsiti ra nuu ra, tan catyi ra tsihin ra:

—Tun yooho tan cufif un, cuvi janduvaha un tsi yu —catyi ra.

41 Tan cundaahvi ifii ra Jesus nyehe ra tsi ra, tan tyiso ndaha ra jifii ra, tan
catyi ra tsihin ra:

—~Cufii yu janduvaha yu tsi un. Tan vityin tsa nduvaha un —catyi ra tsihin
ra.
42 Tsa cahan ra Jesus tacan tsihin ra, juvin fii cuhva can tan nduvaha ra.
43Tacan tan catyira Jesuds tyin tsa cuvi cunuhu ra, maa tyin cahan vaha xaan
ra tsihin ra na javaha ra tyehen:

44 —Coto catyi tuhun un tsihin nyivi yéo janduvaha tsi un. Maa tyin
cuaahan nu nyad ra cuvi jutu, tan janaha un tsi un tsira. Tan cuhva tsa catyi
ra Moisés tyin cuhva ndo tsa cuenda tsa nduvaha ndo tun cuhvi ndo. Yacan
cq}a1 cuvi tsa ndaa tsira jutu tan tsi nyivi tyin tsa nduvaha un —catyira Jesus
tsihin ra.

45 Maa tyin ra ican cuahdn ra, tan quitsaha catyi tuhun ra tsihin tandihi
nyivi ndcaa nduvaha ra. Yacan cuenda fia cuvi ca quihvi nditsin ra Jesus tsitsi
ndi intuhun maa fiuu. Tan tsica ra ityi tsata fiuu fii nu nduve nyivi iy6, maa
tyin tandihi fii ityi tan quita nyivi, tan tsinyehe fii tsi ra.

2

Nujanduvahara Jesus tsiiin ra xii
(Mt. 9.1-8; Lc. 5.17-26)
1Tsa yaha juhva quivi tan cuahén ra Jesus fiuu Capernaum inga tsaha. Tan
tsa tsito nyivi tyin tsaa nuhu ra yuvehe ra, 2iin yaha fii ndu cuaha fii yuvehe
ra tan fia tsitahan maa fii tsitsi vehe tan ndi yuvehe. Tan caahdn ra tuhun
Nyoo tsihin fii. 3 Tacan tan tsaa cumi taahan rayii nyis6 ra naha iin ra xii.
Cufii ra naha cuhun ra naha tsihin ra nda nu nyaé ra Jesus. 4 Maa tyin fia cuvi

yaha ra naha yuvehe tan cuhun ra naha nu nyad ra Jesus tyin cuaha xaan
nyivi nyecu yuvehe can. Yacan cuenda ndaa ra naha jifii vehe, tan jatsiyo ra
naha juhva tyiyo ndihi cuhva nu nyad fii ra Jesus. Tacan tan januu ra naha tsi
ra cuuhvi can nu nyad ra Jesus tsihin iin tsito. 3 Tsa nyehe ra Jesus tyin tsinu
xaan ifii ra can naha ra, catyi ra tsihin ra cuuhvi can:

—Vityin, tsa jaha yu tucahnu ifii tsi un tsa cuenda tandihi cuatyi un —catyi
ra Jesus tsihin ra.

6 Tan nyecud juhva ra cuvi maestro cuenda ley vehe fiuhu naha ra ican,
tacan tan quitsaha tsicd ifii ra naha tuhun ihya: 7 “;Nacuenda tyin cand ifii
ra ihya caahdn ra tyehen? Tan intuhun fii maa Nyoo cuvi ra jahd tucahnu
ifii tsi yo. Tsicog cuatyira nuu Nyoo tsa cuenda tsa caahdn ra tacan”, cufii ra
naha, tsic4 ifii ra naha. 8 Maa tyin ra Jesus iin yaha fii tuvi ifii ra cuhva tsica
ifii ra naha. Tan catyi ra tsihin ra naha:

—¢Nacuenda tsicd ifii ndo tacan? 9 ¢Nda yii ca cahan yo; “Cuatyi un tsa yaha
ndatsi”, o catyi yo: “Nduvita, naquihin tsito un tan caca”? 10 Vaha. Cua
janaha yu tsi ndo tﬁin yuhu, tsa cuvi yu Rayii quee nda gloria, iy6 ndatu tsi
yu nu fiuhu fAayivi ihya tsa jaha yu tucahnu ifii tsi nyivi tsa cuenda cuatyi fii
—catyira Jesus tsihin ra naha.

Tacan tan nacahan ra tsihin ra cuuhvi can:

11—Catyi yu tsihin un; nduvita, naquihin tsito un, tan cuanuhu yuvehe un
—catyi ra Jesus tsihin ra.

12 Tan iin yaha fii nduvita ra cuuhvi can, naquihin ra tsito ra, tan cuanuhu
ra. Tan iyo xaan cufii tandihi maa nyivi tsa nyehe can, tan quitsaha jacahnu
fii tsi Nyoo, tan catyi fii:

—Ndi iin tsaha maa tan fiaha ca nyehe yo tsehe —catyi fii.

Nu canara Jesus tsira Levi
(Mt. 9.9-13; Lc. 5.27-32)

13Tsa yaha yacan tan cuahdn ra Jesds yuhu mifii inga tsaha. Tacan tan tsaa
cuaha nyivi nu nyii ra, tan quitsaha jacuahd ra tsi fii. 14 Tsa ndihi jacuaha ra
tsifii, tan cuanuhura. Tan tsa cuahdnra yaharanunyad vehe nu tyahvinyivi
xuhun cuenda ra ndacd fiaha fiuu Roma, tan ican nyad ra Levi, sehe ra Alfeo,
naquihin cuenda ra xuhun can. Nyehe ra Jesus tsi ra, tan catyi ra tsihin ra:

—Cohon tsihin yu.

Tacan tan nduvita ra Levi, tan cuahdn ra tsihin ra.

15Yaha can tan cuahdn ra Jesus cuacatsi ra yuvehe ra Levi tsihin ra tsica
tsihin ra. Tsinyaa ra nu mesa tan tsinyecu ndihi tucu ra tava xuhun cuenda
ra ndacd fiaha tan inga ca nyivi iy6 cuatyi. Tyin cuaha xaan nyivi nyicun tsi
ra. 16 Maa tyin tsa nyehe ra cuvi maestro cuenda ley vehe fiuhu tan ra cuvi
fariseo nahara tyin tsatsira Jesus tsihin ra tavd xuhun tan ra iy6 cuatyi, catyi
ra naha tsihin ra tsicd tsihin ra:

—¢Nacuenda tyin tsatsi tan tsihi ra maestro ndo tsihin ra tava xuhun tan ra
iy6 cuatyi?

17 Tsa tsifij ra Jesus tsa cahan ra naha tan catyi ra:

—Yuhu fia vatsi yu vatsi jatyinyee yu tsi nyivi cufii tyin vaha iy0 fii; vatsi
yu vatsi jatyinyee yu tsi nyivi tsité tyin iy6 cuatyi fii tumaa nyivi cuuhvi, tyin
nyivi cuuhvi tsifif fiuhu doctor tsi fii. Maa tyin nyivi vaha cufii, fia tsifif fiuhu
doctor tsi fii —catyi ra Jesus tsihin ra naha.

Nu tsica tuhun nyivi tsi ra Jesus tun taahdn tsi coo nyitya fii
(Mt. 9.14-15; Lc. 5.33-35)

1871in tsaha tsa iy6 nyitya ra tsica tsihin ra Juan tan ra tsicd tsihin ra fariseo
nahara, tsahan juhva nyivi nu nyii ra Jesus, tan tsica tuhun fii tsi ra, tan catyi
ni:

—¢Nacuenda tyin tsicod nyitya ra tsicd tsihin ra Juan tan ra tsicd tsihin ra
fariseo naha ra, tan ra tsicd tsihin yooho fia tsico6 nyitya ra naha? —catyi fii.

19 Nacahan ra Jesus tan catyi ra:

—¢A cuvi coo nyitya nyivi yucu nu iy6 vico tindaha tun ndi nyii ra cua
tindaha tsihin fii? Na cuvi coo nyitya fii tun ndi nyii ra tsihin fii. 20 Maa tyin
coo quivi fia cua cunyii ca ra tsihin fii. Tacan tan cua coo nyitya fii —catyira
Jesus tsihin fii.

Nu caahan ra Jests tyin fla nacatsi tahan tuhun tsahnu tsa iyo nyivi tsihin
tuhun tsaa tsa jacuahd ra tsi fii
(Mt. 9.16-17; Lc. 5.36-39)

21Tan catyira Jesus:

—Na tuhvd nyivi natyaa &ahma tsaa iin jahma tuuhu, tyin jahma tsaa can
cua nandiyi can tan cua nducahnu ca nu ndata jahma tuuhu can jaha can.
22Tacan tucu fii fiii yihi vinu tun tyihi yo vinu tsaa tsitsi fiii tsaahnu cua ndata
i can, tan cua cati vinu can tan cua tivi can. Yacan cuenda cufii tsi tsa tyihi
yo vinu tsaa tsitsi fiii tsaa —catyi ra Jesus.

Nujoconratsicd tsihin ra Jests yoco trigu quivi quitatti nyivi
(Mt. 12.1-8; Lc. 6.1-5)

23Tin tsaha yaha ra Jesus tsitsi tsa tatsi nyivi tan cuvi tsi quivi quitatu fii.
Tan tsa yaha ra tsicd tsihin ra quitsaha tuhtn ra naha yoco trigu. 24 Tacan
tan tsa nyehe ra fariseo naha ra can quitsaha caahdn ra naha tsihin ra Jesus:

—iNyehe tsa javaha ra tsica tsihin un naha ra! Jaha tyifiu ra naha tan fia
taahdn tsijah4 tyifiu yo quivi ihya —catyira naha.

25 Tan nacahan ra Jesus tsihin ra naha:

—¢A fiaha ca cahvi ndo nu tutu nu tsahd cuenda tsi tsa javaha ra David tan
ra cutahdn tsihin ra quivi tsisoco ra naha? 26 Ra David quihvi ra tsitsi vehe
Nyoo quivi cuvi ra Abiatar jutu tsaahnu cuvi ityi nuu. Tan quihin ra paan ii,
tsa taahdn tsi catsi maa fii maa ra jutu naha ra. Maa ra tan tandihira cutahdn
tsihin ra tsatsi ra naha paan can —catyi ra Jesus.

27Tacan tan catyi ra Jesus tsihin ra naha:

—Npyoo javaha ra quivi quitatu yo tyin tacan tan cuvi quitatu cufiu fiuhu yo;
tan fiavin maa yo tsinu tsa cuenda quivi quitatd yo. 28 Yacan cuenda yuhu tsa
cuvi yu Rayii quee nda gloria, iyo ndatu tsi yu tsa cahan yu tsihin intuhun
intuhun ndo néa taahdan tsi javaha ndo quivi quitati yo —catyi ra Jesus.

3

Nu nduvaha ra na ityi iin ndaha
(Mt. 12.9-14; Lc. 6.6-11)
1Tsa quihvi ra Jesus inga tsaha tsitsi vehe fiuhu, nyif iin ra na ityi iin ndaha
ican. 2Tanra cuvi fariseo naha ra nducu cuhva ra naha tsi ra Jests tan nducu
ra naha cuhva nyehé ra naha tun cua janduvaha ra tsi ra na ityi ndaha can
tyin cuvi tsi quivi quitatu nyivi. Tyin tun cua janduvaha ra tsi ra can, tacan
tan cua cuvi tyaa ra naha cuatyi siqui ra. 3 Tacan tan catyi ra Jesus tsihin ra
na ityi ndaha can:
—Nduvita nyityi tan cunyaa un mahfiu ihya.

4h Tacan tan tsica tuhun ra tsira tsa yucu ican naha ra, tan catyira tsihin ra
naha:

—¢Ndaa taahan tsi javaha yo quivi quitatu yo? ¢A taahdn tsijavaha yo tsa
vaha o tsafiavaha? ;A taahdn tsijanduvaha yo nyivi, o cahfii yo tsifii? —catyi
ra Jesus.

Maa tyin fia nacahan ra naha. 5 Tacan tan nanyehe xaan ra Jesus nuu ra
naha, tan nducuiihya cufii ra tyin fia cufii ra naha cutufii ifii ra naha. Tan
catyira tsihin ra cuuhvi can:

—Jandundoo ndaha un.

Tacan tan jandundoo ra can ndaha ra, tan iin yaha fii nduvaha ndaha ra.
6 Tacan tan quita ra fariseo naha ra, tan quitsaha natuhin tahan ra naha

tsihin ra yihi cuenda ra rey Herodes, ndcaa cua cahfii ra naha tsi ra Jesus.

Nu cuaha xaan nyivi cuahdn cuanyehé nu nyii ra Jests yuhu mifii

7Maa tyin ra Jesus tan ra tsica tsihin ra cuahdn ra naha yuhu mifii, tan
cuaha nyivi iy6 Galilea cuahdn cuanyicun tsi ra naha. 8 Tsa tsito nyivi tyin
nahnu xaan tsa iyojavahd ra, cuaha fii tsahan nu nyii ra tyin cufii fii nyehe fii
tsira. Quee fii fiuu tsa cayucu Judea tumaa fiuu Jerusalén tan inga ca fiuu, tan
fiuu tsa cayucu Idumea, tan fiuu tsa cayucu inga tsiyo yutya Jordan. Tan quee
tucu juhva i fiuu Tiro tan fiuu Sid6n tan tandihi ca fiuu tsa cayucu yatyin nu
cayucu nduvi fiuu can. 9 Tsa nyehe ra Jesus tsad nyivi, catyi ra tsihin ra tsica
tsihin ra na caquin nyaa vaha ra naha iin yutun ndoo tyin tun cua ndutuvi
ca nyivi, cuvi quihvi ra tsitsi yutun ndoo can tyin tacan tan fia cua tindahfii
fii tsi ra. 10 Tsa cuaha xaan nyivi janduvaha ra, yacan cuenda tsahan cuaha
ca nyivi cuuhvi nu nyii ra. Tsicd ifii maa fii tyin tun nafii luxu ndaha fii tsi
ra tan cua nduvaha fii. 11 Yihi fii cuuhvi can yihi tatyi fia vaha tsi fii. Tan tsa
natuhvé fii tsa yihi tatyi fia vaha nu nyad ra Jesus tsicuifii tsiti fii, tan nu tatyi
Navaha tsa yihi tsifii cana tsaa nu tan catyi nu tsihin ra:

—iYooho cuvi Sehe Nyoo!

12 Tan tandihi fii cuhva tsa caahdn tatyi fia vaha ydo ra cuvi ra, tyasi ra nu
cahan nu.

Nu nacatsira Jesus tsi utsi uvira caca tyifiu ra
(Mt. 10.1-4; Lc. 6.12-16)

13 Tsa yaha yacan tan ndaa ra Jesus iin yucu tan cana ra tsi ra tsa cufii maa
ra cana ra. Tacan tan cuahdn ra naha nu nyif ra. 14 Tan tsitsi tsa tandihi ra
tsa cana ra, nacatsi ra utsi uvi ra naha tyin caca ra naha tsihin ra, tan caca
ra naha cahan ra naha tuhun Nyoo. 15 Tan tsaha ra ndatu tsi ra naha tsa
janduvaha ra naha tsi nyivi cuuhvi, tan tava ra naha tatyi fia vaha yihi tsi
nyivi. 16 Thya nyecu sivi ra naha: ra Simdn, tsa jacunafii tucu ra Jesus Pedro;
17 tan nduvi sehe ra Zebedeo, ra Jacobo tan ra Juan. Juvin ra tsa jacunafii
ra Jesus Boanerges. Tan tuhun ihya cufii tsi catyi: “ra caahdn tumaa fiihi
caahdn savi”. 18 Tan tandihi ca ra naha nafii ra naha tyehen: Andrés; Felipe;
Bartolomé; Mateo; Tomads; tan ra Jacobo, sehe ra Alfeo; ra Tadeo; tan inga ra
nafii tucu Simdn, iin ra tsa cufii cuhun cuatyi siqui fiuu Roma tsa ndaca fiaha
tsi fii; 19 tan ra Judas Iscariote, tsa xico tsi ra Jesus.

Tsa yaha yacan tan cuahdn ra Jesus tsitsi iin vehe tsihin ra tsicd tsihin ra.

Nu xaan ifii tsi ra Jesus catyi nahnu tyin tsihin tunyee ifli nu fia vaha javahd

ratsaiyo
(Mt. 12.22-32; Lc. 11.14-23;12.10)

20 Tan nducuaha nyivi nu yucu ra naha inga tsaha, tan nda cuanda fia
cuyatyi ca ra naha catsi ra naha. 21 Tsa tsitg nyivi ra Jesus tyin nyif ra ican,
tsahan fii tsiquihin fii tsi ra tyin cunuhu ra tsihin fii, tyin catyi nyivi tsihin fii
tyin ndusand ifii ra.

22 Jyhva ra maestro cuenda ley vehe fiuhu naha ra quee ra naha nda fiuu
Jerusalén tan tsaa ra naha nu nyii ra Jesus tan catyi ra naha:

—Ra ihya tava ra tatyi fia vaha tsi nyivi tsihin tunyee ifii nu Beelzebu, tsa
cuvi ityi nuu tsihin tandihi tatyi fia vaha —catyi ra naha.

23 Tsa tuvi ifii ra Jesus tyin tacan caahdn ra naha, cana ra tsi ra naha tan
tsaha ra iin cuhva tsi ra naha, tan catyi ra tsihin ra naha:

—¢A cuvi tava nu fia vaha juvin fii maa tahan nu? Na cuvi. 24 Tyin tun ra
ndacd fiahanaharatan cuanatahvisavaranaha, tan cua quitsaha cafiitahan
ranaha, cua cundihi tsa ndacd fiaha ra naha. 25 Tacan tucu fii tun nyivi iy iin
caa fii iin vehe tan cafii tahan fii, cua cusiin fii tan fia cua cuvi coo vaha fii.
26 Tan tun nu fia vaha tan ndusiin nu tan nduvita iin nu siqui inga nu, ¢nda
cua tahan nahnu? Cua ndusiin nahnu tan cua cundihi nahnu.

27°Yofii cuvi quihvi tsitsi vehe iin ra xaan tan suhu ra tsa iyé tsi ra, tun fia
cuhiii jihna ra tsi ra. Maa fii cufii tsi cuhfii jihna ra tsi ra jatsii vehe can tan
cuvi quihvi ra suhu ra tsa tsii ra.

28°Tsa nditsa catyi yu tsihin ndo tyin cuvi coo tucahnu ifii tsi nyivi tsa
cuenda tandihi nuu cuatyi javaha fij, tan tsa cuenda tucu tsa caahdn fii tsa
fia vaha. 29 Maa tyin tun cahan fii ndavaha fii siqui Tatyi Ii Nyoo, fia cua jaha
maa Nyoo tucahnu ifii tsi fii; cua coo cuatyi fii yoso cuahan quivi —catyi ra
Jesus.

30 Tacan cahan ra Jesus tsihin ra maestro cuenda ley vehe fiuhu naha ra,
tyin catyi ra naha tyin tatyi fia vaha yihi tsi ra.

Nu catyira Jests tyin nyivi tyad yahvi tuhun Nyoo, juvin fii cuvi yafii ra, tan
sthira
(Mt. 12.46-50; Lc. 8.19-21)

31Tacan tan tsaa sihi ra Jesus tan yafii ra nu nyii ra, maa tyin ndoo fii ityi
tsata vehe, tan catyi fii tsihin ra nyecu ican naha ra tyin cana ra naha tsi ra
Jesus. 32 Tan catyi nyivi nyecd nanii canduvi xiin ra Jesus tsihin ra:

—Sihi un, yafii un tan cuhva un nanducu fii tsi un nyecu fii tsata vehe can
—catyi fii tsihin ra.

33 Maa tyin catyi ra:

—¢Y06o cuvi sihi yu tan yafii yu?

34Tacan tan nanyehe ra nanii canduvi nu nyad ra, tan catyi ra:

—Nyivi nyecu ihya cuvi sihi yu, yafii yu tan cuhva yu. 35 Tyin tandihi nyivi
javaha cuhva cufif Nyoo, juvin fii cuvi yafii yu, cuhva yu tan sihi yu —catyi
ra Jesus.

4

Nu caahdn ra Jesus tyin ra caahdn tuhun Nyoo cuvi ra tumaa iin ra tatst
(Mt. 13.1-9; Lc. 8.4-8)

1 Quitsaha jacuahd ra Jesus inga tsaha yuhu mifii. Tan cuaha xaan nyivi
ndu iin nu nyif ra. Tan tsa cuenda tsa cuaha xaan fii cuvi, quihvi ra tsitsi
yutun ndoo tsa canyii nu ndutya yuhu mifii can, tan tsinyaa ra tsitsi can. Tan
ndoo tandihi maa nyivi nu nyiti. 2 Tacan tan cuaha xaan tsa jacuaha ra tsi fii
tsihin cuhva. Tan tsitsi tsa jacuahd ra tsi fii, catyi ra tsihin fii:

3—Tyaa soho ndo tsa cua cahan yu. Iin ra quita ra yuvehe ra. Tan cuahdn
ra cua tatsi ra trigu nu fiuhu ra. 4 Tan cuhva tsa quiti ra tsiti trigu can, cucoyo
juhva tsi yuhu ityi. Maa tyin quitsi saa tan tsatsi ti naha ti itsi. 5 Tan juhva
ca tsiti can cucoyo tsi nu yuu nu fia cuaha nyahyu yihi. Tan numi fii cana tsiti
can tyin fia cuaha nyahyu yihi tyafiu yuu can. ¢ Maa tyin tsa cana fiicanyii, iin
yaha fii na ityi tsi tyin fla cunu cuahén yoho tsi. 7 Tan juhva ca tsiti can cucoyo
tsityafiu ifiu. Quivi cana tsiti can, tsahnu tsi iin caa fii tsihin ifiu can. Maa tyin
ifiu can numi ca tsahnu can tan tsahfii can trigu can. Yacan cuenda fia tsaha
trigu can tsiti. 8 Maa tyin juhva ca tsiti can cucoyg tsi nu fiuhu vaha, Cana tsi
tan tsahnu tsi, tan cuaha tsiti tsaha tsi. Tyin tsa intuhun tsiti can, tsaha tsioco
utsi tsiti tsitsi yoco tsi. Tan inga tsiti can tsaha tsi ufii xico, tan inga tsi tsaha

tsiiin cientu —catyi ra Jesus tsihin fii.
9 Tan catyi nyico ra tsihin fii:
—Npyooho tsa iy6 soho, tyaa soho ndo tsa caahén yu.

Nu tsahd cuenda ra Jesus nacuenda jacuahd ra tsi nyivi tsihin cuhva
(Mt. 13.10-17; Lc. 8.9-10)

10Tsa yaha yacan tan ndog maa fiara Jesus tsihin ra tsicé tsihin ra tan nyivi
nyicun tsira. Tan tsica tuhun fii:

—¢Nda cufii tsi catyi tsa cahan un nafii?

11 Tan catyi ra tsihin fii:

—Maa Nyoo catyi tyin jacoto yu tsi ndo tuhun xeehe nécaa ndaca fiaha ra.
Maa tyin inga ca nyivi jacot6 yu can tsi fii tsihin cuhva fii tyin fia cufii fii
cunyicun vaha fii tsi yu. 12 Tyin vasu ndi maa nyehé fii tsa javahd yu, cua
fii tsa caahdn yu. Tan ndi fia cua nasama fii cuhva iy0 fii tan ndi fia cua jaha
Nyoo tucahnu ifii tsi fii tsa cuenda cuatyi fii —catyi ra Jesus tsihin fii.

Nu tsahd cuenda ra Jesus tsa cufii tsi catyi tuhun ra tatst
(Mt. 13.18-23; Lc. 8.11-15)
13 Tan catyi ndihi ra tsihin fii:
tandihi ca tsa cua jacuaha yu tsi ndo tsihin cuhva fii. 14 Ra tatsi trigu can cuvi
ra caahdn tuhun Nyoo. 15 Yihi nyivi cuvi fii tumaa nu cucoyo tsiti trigu yuhu

tatsi ra afiima fii. 16 Tan juhva nyivi cuvi fii tumaa nu cucoyo tsiti trigu tsata
yuu tyin sii xaan cufii fii tsifif fii tuhun Nyoo juhva fii quivi. 17 Maa tyin fia
ndod tsi afiima fii tan fia cuvi cuahnu i tan juhva fii quivi tsind ifii fii, yacan
cuenda cuvi fii tumaa nu cucoyo tsiti tsata yuu tyin tsata yuu can luxu cuii
fii nyahyu yihi. Yacan cuenda fia tsahnu tsi tyin fia fiihj tsi nu cuhun yoho tsi.
Tacan cuvi nyivi can, tyin quivi vatsi tundoho siqui fii, tan caahdn nyivi tsi fii
tsa cuenda tuhun Nyoo, ndu uvi ifii fii tan jandihi fii tsa tsinu ifii fii tsi Nyoo.

tsi fii. Tan tandihi yacan jatyafiu can tsi fii, tan cuvi fii tumaa cuvi yutun tsa
fia tsaha tsiti. 20 Maa tyin nyivi tsa tsifif tuhun Nyoo tan naquihin vaha fii itsi,
tan javahd fii tandihi tsa caahdn tsi, juvin fii cuvi tumaa fiuhu vaha nu cucoyo

tsiti can tyin tsiti tsa cucoyo can cana vaha tsi, tsahnu tsi, tan yihi tsi tsaha tsi
oco utsi tsiti. Inga tsi tsaha tsi ufii xico tsiti, tan inga tsi tsaha tsi cientu tsiti.

Nu cahan ra Jesus tyin fia taahdn tsi tyihi xeehe yo fiuhu Nyoo tsa jandun-
ditsin afiima yo coto quihin nyaa ra itsi
(Lc. 8.16-18)

21Tan catyi tucu ra tyehen tsihin fii:

—¢A tsican yo fiuhu tyuma tan tyihi xeehe yo can tsitsi iin caja o xuu tsito?
Navin. Tyin tyuma can tinyii yo can iin nu sucun tyin tacan tan janditsin can
nanii tsitsi vehe. 22 Tyin nduve tsa yihi xeehe tan fia cua quituvi, tan ndi tsa
xeehe tan fia cua coto nyivi. Tyin tandihi maa tan cua quita nu nditsin tan
coto yo can. 23 Nyooho tsa iy6 soho, tyaa soho ndo tsa caahdn yu —catyi ra
Jesus tsihin fii.

24Tan catyi tucu ra:

—Tyaa soho vaha ndo tsa caahdn yu tyin tun tyaa yahvi ndo tuhun tsifii
ndo, cuaha ca tsa cua cuhva Nyoo tsi ndo. 25 Tyin nyivi tyaa soho tsa caahdn
yu, cuaha ca cua cuhva Nyoo tsifii. Maa tyin nyivi tsa fia tyad soho, cua quihin
nyaa ra nda cuanda tsa luxu tsa iy0 tsi fii tsa tsa yaha fiihj fii.

Nu tsahd ra Jestus iin cuhva ndcaa tsahnti iin tsiti

26 Tan catyi tucu ra Jesus:

—Tsa ndacd fiaha Nyoo tsi nyivi cuvi tsi tumaa tsiti tsa tatsi nyivi. 27 Tyin
nyivi tatsi fii maa fii tsiti can tan cuanuhu fii yuvehe fii. Tan tatun tsa yaha
cuaha quivi tsa tatsi fii, tacan tan cuahdan fii cuanyehé fii inga tsaha. Tsa tsaa
ii tsa cana tsi, tsa tsahnu tsi. Maa tyin fia tsit0 fii ndcaa canad tsi tan tsahnu
tsi, 28 tyin juvin fii maa fiuhu jacuahnu itsi. Tsa jihna fii cand nuu tsi, yaha
can tan quitd yoco tsi. Tsa yaha quita yoco tsi, tacan tan tsah4 tsi tsiti. 29 Tan
tatun tsa tsitsa tsiti tsi, tacan tan jocon fii itsi tyin tsa tahan maa tsi quivi coyo
tsi—catyira Jesus.

Nu caahdnra Jesus tyin tumaa cuvi tsiti mostaza, tacan cuvi tsa ndacd fiaha
Nyoo tsiyo
(Mt. 13.31-32; Lc. 13.18-19)

30Tan catyi tucu ra Jesus:

—¢Nacaa cuvi tsa ndaca fiaha Nyoo tsi nyivi? ¢A cuvi jandu inducu yo itsi
tsihin nda tsihin? Cuvi. 31 Tyin cuvi tsi tumaa iin tsiti mostaza tsa tatsi nyivi.
Tsiti can cuvi tsa nyihi ca tan fiavin ca tandihi ca tsiti tsa iyé nu fiuhu fiayivi.
32 Maa tyin tsa yaha tatsi tsi, cand tsi tan ndunahnau tsi, tan cuvi tsi yutun

tumaa nducuaya. Ndunahnu soco tun, tan cuahdn saa cua quitatu ti naha ti
nuu tun.

Nu tsahd cuenda ra Jests nacuenda jacuahd ra tsi nyivi tsihin cuhva fii
(Mt. 13.34-35)
33 Tacan jacuaha ra Jesus tsi nyivi, tsihin cuaha cuhva, ndihi cuhva cuvi
cutuiii ifii fii. 34 Tan tandihi tsaha tsa cahan ra tsihin fii maa fii maa tsihin
cuhva cahan ra. Maa tyin cahan catsi ra tsihin ra tsica tsihin ra.

Nu jacutaxinra Jesus tatyi xaan nu mini
(Mt. 8.23-27; Lc. 8.22-25)
35 Tsa tsefii juvin fii maa quivi can, catyi ra Jesus tsihin ra tsic4 tsihin ra:
—Cohon ndo inga tsiyo mifii.
36 Tacan tanra Jesus tan ra tsica tsihin ra nacoog ra naha tsi nyivi tan quihvi
ra naha tsitsi yutun ndoo nu nyad maa ra Jesus, tan cuahdn ra naha. Tan

cuanyictn tucu inga ca yutun ndoo nu yihi juhva nyivi tsi ra naha. 37 Tan
quitsaha yihi tatyi xaan nu mifii can, tan jacuhtn tsi ndutya tsitsi yutun ndoo
nu yucu ra naha, tan quitsaha cufii cutu yutun ndoo can. 38 Tan ra Jesus
canyii ra quixi ra tsa yatyin xuu yutun ndoo can, tan nyanaa iin jahma jifii
ra. Jandotg ra naha tsira, tan catyi ra naha tsihin ra:

—iMaestro! ;a fiajahd un cuenda tyin cufii nyee yo?

39 Tacan tan nduvita ra Jesus tan jacutaxin ra tatyi xaan can. Tan catyira
tsihin ndutya:

—jTaxin fi!

Tan cutaxin tatyi can tan ndutya can. Tacan tan taxin cuii fii cuvi. 40 Tacan
tan catyi ra Jesus tsihin ra tsica tsihin ra:

Eg,Nacuenda yuuhvi xaan ndo? ¢A fia tsinu ifii ndo? —catyi ra tsihin ra
naha.

41 Maa tyin iyo xaan cufii ra naha tsa nyehe ra naha tsa cuvi. Tan tsica
tuhun tahan ra naha tan catyi ra naha:

—¢YO0o ra cuvi ra ihya? Tyin nda cuanda tatyi tan ndutya tyad yahvi tsi
naha tsi tsira —catyi ra naha.

5

Nu caahdn ra Jests tyin ra caahdn tuhun Nyoo cuvira tumaa iinra tatst Nu
nduvaha iin ra Gadara tsa yihi tatyi fia vaha
(Mt. 8.28-34; Lc. 8.26-39)

1Tsaa ra naha inga tsiyo mifii nda nu fiuhu cuenda Gadara. 2 Tsa quita ra
Jesus tsitsi yutun ndoo, tan quita iin ra yihi tatyi fia vaha nu ndaa cumi santu,
tan tsaa ra nu nyad ra. 3 Tan nu ndaa can iyé maa ra can. Tsaahfii fii tsi ra,
maa tyin fia cuvi maa ndoo taxin ra. Ndi tsihin cadena tan fia cuvi cunuhiii
ra. 4 Cuaha xaan tsaha tsahfii nyivi tsaha ra tan ndaha ra tsihin cadena, maa
tyin tsaahnyé cuatyi ra can. Tan yofii maa cuvi cunyee tsira. 3 Tan tsicd nuu
maa ra cana tsaa ra jifii yucu tan nu ndaa cumi santu tsa tsa cuaa tan tsa
tsinu cahiii. Tan jafiicueehé ra tsira tsihin yuu. 6 Maa tyin ndi cafii ca quita ra
Jesus, tan nyehe ra can tsira, tan tsind xaan ra tsahan ra, tsicuifii tsiti ra nuu
ra. 7 Tan cana tsaa ra tan catyira:

—¢Nacuenda tyihi un tsi un tsihin yuhu, yooho Jesus, Sehe Nyoo, nyad
gloria? Tsihin sivi Nyoo caahan ndaahvi yu tsihin un, fia janyehe un tundoho
tsiyu.

8 Tacan catyi nu tatyi fia vaha can tsihin ra Jesus tyin tsa yaha cahan ra
tsihin nu tyehen:

—iYooho tatyi fia vaha, jafia tsi ra ihya! —catyi ra.

9 Tan ra Jesus tsica tuhun ra tsi nu, tan catyi ra:

—¢Nda nafii un?

Tan catyi nu tatyi fia vaha can tsihin ra:

—Yuhu nafii yu Legion, tyin cuaha xaan ndi.

10 Tan caahdn ndaahvi nu tsihin ra Jesuds na fia jacuhun cafii ra tsi nahnu.
11 Yatyin fii yucu can yucd cuaha quini tsatsi ti naha ti. 12 Tacan tan catyi
tandihi nahnu tsihin ra Jesus:

—]Jacuhun tsi ndi tsitsi quini nyect ican, tan cuhva ndatu tsa quihvi ndi
tsitsi ti naha ti —catyi nahnu.

13 Tacan tan tsaha ra Jesus ndatu tsi nahnu, tan quihvi nahnu tsitsi quini
can. Quita nahnu tsira can tan quitd tumaa uvi mil quini yucu can. Tsa

quihvinahnu tsitsi tinaha ti, quitsaha tsinu ti naha ti, tan yaha tinaha ti yuhu
xahva tan cucoyo ti naha ti tsitsi mifi, tan tsihi ti naha ti tsitsi ndutya.

14 Tacan tan ra jahd cuenda quini can naha ra, nayuhvi xaan ra naha tan
tsint xaan ra naha cuahan ra naha cuanuht ra naha cuacatyi tuhun ra naha
tsa cuvi can tsihin nyivi fiuu can tan inga ca nyivi tsa taahdn ra naha ityi cuhu.
Tan tandihi nyivi tsa cahan ra naha tsihin, tsahan fii tsinyehe fii tsa cuvi can.
15 Cuhva tsa tsaa fii nu nyii ra Jesus, nayuhvi xaan fii tsa nyehe fii tsi ra tsa yihi
tatyi fla vaha can. Nyad taxin ra, nditsi ra jahma, tan vaha cufif ra. 16 Tan
tandihi maa nyivi tsa nyehe tsa tahan ra can tan tsa tahan quini can, catyi
tuhun fii can tsihin inga ca nyivi. 17 Tacan tan quitsaha caahdn ndaahvi fii
tsihin ra Jesus, na fia ndoo ra nu fiuhu fii.

18 Tsa tsa cua quihvi nyico ra Jesus tsitsi yutun ndoo can, ra tsa yihj tatyi fia
vaha can caahdn ndaahvi ra tsihin ra Jesus na cuhva ra cuhun ra tsihin ra.
19Maa tyin fia tsaha ra Jesus cuhun ra tsihin ra, tan catyi ra tsihin ra:

—Cuanuhu yuvehe un nu iy6 nyivi un, tan catyi tuhun tsihin fii tandihi tsa
javaha Jutu Mafii yo Nyoo tsihin un, tan nécaa cundaahvi ifii ra tsi un.

20 Tacan tan cuanuhu ra tan quitsaha catyi tuhun ra tsihin nyiviiyé tandihi
fiuu tsa cayucu Decdpolis tandihi tsa javaha ra Jesus tsihin ra. Tan iyo xaan
cufii fii.

Nu nduvaha sehe ra Jairo tan fiaha tsa tiin jahmara Jesus
(Mt. 9.18-26; Lc. 8.40-56)

21Tsa tsaa ra Jesus tsihin yutun ndoo nda inga tsiyo mifii can, tsaa cuaha
nyivi nu tsaa ra. Tan ndog ra yuhu mifii ican. 22 Tacan tan tsaa iin ra nyisé
tyifiu vehe fiuhu, nafii ra Jairo. Cuhva tsa nyehe ra tsira Jesus, tsicuifij tsiti ra
nuu ra. 23 Tan caahdn ndaahvi ra tsihin ra tan catyi ra:

—Cohon tsihin yu yuvehe yu tan tyiso ndaha un jifii fiaha sehe yu, na
nduvaha fia tyin tsa cufii clu cuii fia fia.

24 Tacan tan cuahdn ra Jesus tsihin ra, tan cuaha xaan nyivi cuahdn
cuanyicun tsi ra, nda cuanda catyihi tahan fia maa fii. 25 Tsihin nyivi can
cuahén ndihi iin fiaha cuuhvi. Nahaihya tsa quitd maa utsi uvi cuiya ndohé fia
cuehe tsa cutin nifii fia. 26 Tan cuaha xaan tundoho nyehe fia tsihin tsa cuaha
doctor. Tandihi xuhun fia janaa fia tsihin ra naha, maa tyin nduve maa naa
catyijanaa fia xuhun fia tyin vihi ca ndufiihi cuuhvi fia. 27 Tsa tsifii fia caahdn
nyivi tyin tsaa ra Jesus, natuhva fia ityi tsata ra tan tiin fia jahma ra. 28 Tyin
tsicd ifii maa fia: “Tatun tiin yu vasu tan jahma ra, cua nduvaha yu”. 29 Tsa
tiin fia jahma ra iin yaha fii cutaxin tsa cutn nifii fia. Tan tuvi ifii cufiu fiuhu
fia tyin tsa janduvaha ra tsi fia. 30 Tsa tuvi ifii ra Jesus tyin nduvaha iin nyivi
tsihin tunyee ifii tsa iy0 tsi ra. Tacan tan nanyicg coo ra ityi tsata ra tan tsica
tuhun ra tan catyira:

—¢Y0o tiin jahma yu?

31Tacan tan catyi ra tsicd tsihin ra:

—¢Nacuenda tsicd tuhun ca un: ydo tiin jahma un? tan nyehé vaha un tyin

cuaha xaan nyivi nyicun tsi un tan tyafiu xaan jahd fii —catyi ra naha tsihin
ra

32Maa tyin ra Jesus nanyehe ra nanii fii tyin cufii ra coto ra ydo tiin jahma
ra. 33Tacan tan fiaha can tsahan fia tsicuifii tsiti fia nuu ra Jesus tyin tsit6 vaha
fia tyin tsa nduvaha fia. Yuuhvi fia tan nihi fia tsahan fia tsicatyi tuhun fia
tandihi tsa nditsa tsihin ra. 34 Tan catyi ra Jesus tsihin fia:

—Nduvaha un tyin tsinu ifii un. Na cuhun vaha un, tan na fia cuhvi ca un
—catyi ra Jesus tsihin fia.

35Ndi caahdn caraJesus tan tsaa nyivi quee yuvehe nu cuahdn ra, tan catyi
fii tsihin ra jatsii vehe can, ra nyisé tyifiu vehe fiuhu:

—Tsa tsihi fiaha luhlu sehe un. Na cahan yuhu ca un tan fia jatyafiu ca un
tsi ra Maestro ihya —catyi fii tsihin ra.

36 Maa tyin ra Jesus fia tyaa yahvi ra tsa caahdn fii, tan catyi ra tsihin ra
nyiso tyifiu vehe fiuhu:

—Na nayuhvi un; tsinu ifii yooho —catyi ra tsihin ra.

37 Tan fia tsaha ra cuhun cuaha nyivi tsihin ra. Tan quihin ra tsi ra Pedro
tan raJacobo tan ra Juan, yafii ra Jacobo cuahdn ra naha tsihin ra. 38 Tsa tsaa
ranaha yuvehe ra nyisé tyifiu vehe fiuhu, nyehe ra Jesus tyin tsacd xaan nyivi
tan cand tsaa fii. 39 Quihvi ra tsitsi vehe tan tsicd tuhun ra tsi fii:

—¢Nacuvi tyin iyo xaan jacuvaa ndo, tan tsacu xaan ndo? Naha luhlu ihya
quixi fia; fiavin tsihi fia —catyi ra tsihin fii.

40 Maa grin fia tsinu ifii fii tan tsacu naaha fii nyehé fii tsira. Tacan tan tava
ra tsi tandihi fii nuquehe, tan quihin ra tsi jutu fiaha luhlu tsa tsihi can tan
sihi fia tan ra tsa tsaa tsihin ra, tan quihvi tandihi fii nu canyii fia. 41 Tan tiin
ra ndaha fia, tan catyi ra tsihin fia:

—Talita cumi —tan cufii tsi catyi tsi tyehen: Catyi yu tsihin yooho fiaha
luhlu, jnduvita!

42 Juvin fii cuhva can tan nduvita fia, tan nacaca fia. Utsi uvi cuiya fia. Tan
tsa nyehe nyivi tsa iyo tsa javaha ra Jesus, iyo xaan cufii fii cuvi. 43 Maa tyin
ra Jesus fiihi tsaha cuenda ra tsi fii tyin na fia cahan fii tsa nyehe fii tsihin ndi
intuhun maa nyivi. Tan tava tyifiu ra tsi sihi fia na cuhva fia tsa catsi fia.

6

Nu tsinuhu ra Jests fiuu Nazaret nu tsahnu ra
(Mt. 13.53-58; Lc. 4.16-30)

1Tacan tan quita ra Jesus ican, tan cuanuhu ra nda fiuu ra. Tan ra tsica
tsihin ra cuahdn ndihira naha tsihin ra. 2Tan tsa tahan tsi quivi quitati nyivi,
tacan tan cuahdn ra naha vehe fivhu tan quitsaha jacuahd ra Jesus tsi nyivi.
Tan cuaha fii yucu tyaé soho fii tsa caahdan ra. Iyo cufii fii tsa tsifif fii tsa caahan
ra, tan catyi fii:

—¢Numaa tahan cutuhva ra ihya tandihi tsa tsité ra? ;YGo tsaha tsa tsifii
tufiiifii ra? ¢Tan ndcaa cutuhva ra javahd ra tsa iyo? 3 Tan ra tahvi yutun cuvi
ra. Tan sehe fia Maria cuvi ra. Tan yafii ra cuvi ra Jacobo, ra José, ra Judas,
tan ra Simdn, tan fiifiaha cuhva ra iy6 fii nu iy6 yo ihya —catyi fii.

Tan fia cufij fii tyaa yahvi fii tsi ra. 4 Maa tyin catyi ra tsihin fii:

—Tandihi fii ityi tan jahd tandihi nyivi tsa fayivi tsi ra cuvi ndusu yuhu
Nyoo, maa tyin nyivi fiuu ra, tan nyivi ra, tan nyivi vehe ra fia tyad yahvi fii tsi
ra —catyira Jesus.

5 Tan tyiso ndaha ra jifii juhva nyivi cuuhvi, tan janduvaha ra tsi fii, maa
tyin fia cuvi javaha ra inga ca tsa iyo. 6 Tan iyo cuiii ra tyin fia tsind ifii fii tsi
ra. Tacan tan cuahdn ra cuajacuahd ra tsi nyivi iyd tandihi fii fiuu nyihi tsa
cayucu yatyin fii fiuu can.

Nujacuhunra Jesus tsira tsicd tsihin ra cucahan ra naha tuhun Nyoo
(Mt. 10.5-15; Lc. 9.1-6)

7Tsa yaha yacan tan cana ra tsi tsa utsi uvi ra tsicé tsihin ra, tyin jacuhun
ra tsi ra naha cucahan ra naha tuhun Nyoo. Tacan tan quitsaha jacuhtn ra
uviuviranaha. Tan tsaha ra ndatu tsira naha tsa tava ra naha tatyi fia vaha
tsinyivi. 8 Tan catyira tsihin ra naha tyin fia cundaha ra naha tsa cundaha ra
naha; ndi marali, ndi tsa catsiranaha, tan ndi xuhun. Nduve nda cundahara
naha; maa tyin cuvi cundaha ra naha yutun fii. 9 Tan cunyaa nditsan tsaha
ranaha. Tan fia cundaha ra naha inga nditsi jahma, na cuhun ra naha tsihin
cuhva nditsi fii maa ra naha. 10 Tan catyi ra tsihin ra naha:

—Cuhva tsa tsaa ndo iin fiuu, quihvi ndo iin vehe, tan ndoo ndo ican nda
cuanda quita ndo fiuu can. 11 Tan tatun tsaa ndo iin fiuu tan fia naquihin
cuenda nyivi iy6 fiuu can tsi ndo, tan fia cufii fii tyaa soho fii tsa cua cahan
ndo, quita ndo ican tan naquisi ndo nyaca tsaha ndo tan yacan janaha tyin
ndoo cuatyi fii siqui fii. Tsa nditsa catyi yu tsihin ndo, tyin quivi cua tatsi tufii
Nyoo tsi nyivi, fiihi ca cua tatsi tufii ra tsifii can tan fiavin ca nyivi filuu Sodoma
tan fiuu Gomorra —catyi ra Jesus tsihin ra naha.

12 Tacan tan cuahdn ra naha cuacahdn ra naha tuhun Nyoo tsihin nyivi.
Tan catyira naha tyin na ndu uvi ifii fii cuatyi fii, tan na nanducu fii tsi Nyoo.
13 Tan cuaha fii nyivi tava ra naha tatyi fia vaha. Tan tyihi ra naha acetye tsi
nyivi cuuhvi tan nduvaha fii.

Nu tsahd cuenda tsi ndcaa tsihi ra Juan, ra jacoondutya tsi nyivi
(Mt. 14.1-12; Lc. 9.7-9)

14Ra rey Herodes tsit6 ra tsa javahd ra Jesus tyin tandihi nyivi tan caahan
fii tsa javahd ra, tan tsicd ifii ra tyehen:

—Raihya cuvira Juan, ra jacoondutya tsi nyivi, ra tsa tsihi. Vityin nandoto
ra. Juvin ra cuvi can, yacan cuenda iy6 tunyee ifii tsi ra —cufii ra Herodes,
tsicd ifii ra.

15Yihi nyivi catyi fii:

—Ra Elias, ra cuvi ndusu yuhu Nyoo tahan tsanaha, cuvira.

Tan catyi tucu inga fii:

_ —Ndusuyuhu Nyoo cuvira, tumaara tsicog tahan tsanaha naha ra —catyi
ni.

16 Tsa tsifii ra Herodes tandihi tsa caahdn nyivi, tan catyi ra:

—Ra ihya cuvi ra Juan tsa tava tyifiu yu tyahnya jucun. Vityin nandoto ra
—catyira Herodes.

17Tacan catyi ra tyin juvin fii maa ra tava tyifiu na tyihi ra naha tsi ra Juan
vehe caa tan cuhfii ra naha tsi ra tsihin carena. Tacan javaha ra Herodes
tsihin ra Juan tsacatyi fia Herodias tsa cuvi fiasithi ra Felipe yafii ra. Ra
Herodes quihin ra tsi fia Herodias tyin cuvi fia fiasithi ra 18 Tan tsa tacan
javaha ra, catyi ra Juan tsihin ra tyin fia vaha tsa quihin ra tsi fia Herodias
tyin fiasiihi yafii ra cuvi fia.

19Yacan cuenda ndasi cufii fia Herodias nyehé fia tsi ra Juan. Cufii fia cahfii
fiatsira, maa tyin fia cuvi, 20tyin fia tsahd ra Herodes tyin tsit6 ra tyin ra vaha
cuvi ra Juan tan cuiti iy6 ra nuu Nyoo, tan yuuhvi ra Herodes tsi ra. Yacan
cuenda jahd cuenda vaha ra tsi ra. Vasu ndi maa fia cutufii ifii ra Herodes
tandihi tsa caahdn ra Juan, maa tyin vaha cufii ra tyaa soho ra tsa caahdn ra.
21 Maa tyin tsa tahan tsi quivi cacu ra Herodes javaha ra iin vico. Tan cana
ra tsira cumi tyifiu naha ra, tan ra yihi ndaha andaru naha ra, tan nyivi cuca
tsa iy ityi Galilea. Quivi ihya tsican fia Herodias tsa cufii fia tsi ra Herodes.
22 Tyin fiaha sehe fia tsahan fia tsicuafii fla yaa nu iy6 vico ra Herodes. Tan

tahan xaan ifii ra Herodes tan ra nyecu cuxifii tsihin ra cuhva tsafii fia. Tacan
tan catyi ra Herodes tsihin fia:

—Ndacan tsi yu nda cufii maa un. Nda tahan fii maa tsi cua ndacan un tsi
yu cua cuhva maa yu can tsi un. 23 Tsit6 maa Nyoo tyin cua cuhva yu tsa cua
ndacan un. Tun ndacan un sava fivhu tsa ndacé fiaha yu, cua cuhva yu can
tsi un —catyi ra tsihin fia.

24Tacan tan quita fia, cuahdn fia cuandacéa tuhun fia tsi sihi fia tan catyi fia:

—¢Ndandacan yu tsira?

Tan catyi sihi fia:

—Ndacan jifii ra Juan, ra jacoondutya tsi nyivi tsi ra —catyi fia.

25Tacan tan numi fii quihvi nyico fiaha tyuvaa can nu nyii ra rey Herodes,
tan catyi fia tsihin ra:

—Cufii yu jifii ra Juan, ra jacoondutya tsi nyivi. Cahnya jucun ra tan tinyii
un jifii ra nuu iin coho, cuhva un tsi yu vityin vityin fii —catyi fia tsihin ra.

26 Tacan tan cuiihya xaan cufii ra rey can cuvi. Maa tyin tsa cuenda tsa
cahan ra tyin cua cuhva maa ra tsa cua ndacan fia, fia cufii ra jandavi fiaha
ra tsifia tyin tandihi maa nyivi yucu vico can tan tsifij fii tsa cahan ra, yacan
cuenda tsaha ra tsa tsican fia. 27 Numi fii tava tyifiu ra rey can tsi iin andaru
na cuquihin ra jifii ra Juan. 28 Tsahan andaru can tsitsi vehe caa, tan tsahnya
ra jucun ra Juan. Tan tsindaca ra jifii ra Juan tsi fiaha tyuvaa can, nyif tsi nu
iin coho. Tan nacuhva cuenda fia can tsi sihi fia.

29 Tsa tsito ra nyicun tsi ra Juan tsa cuvi, tsahan ra naha tsiquihin ra naha
cufiu fiuhu ra, tan tsicutsi ra naha can.

Nujacatsira Jests uhun mil rayii
(Mt. 14.13-21; Lc. 9.10-17; Jn. 6.1-14)

30 Tsa yaha yacan tan ndu iin ra tsica tyifiu ra Jesus tsihin ra, tan catyi
tuhun ra naha tsihin ra tandihi tsa javaha ra naha, tan tsa jacuaha ra naha
nu tsahan ra naha tsicahan ra naha tuhun Nyoo tsihin nyivi. 31 Tan catyi ra
Jesus tsihin ra naha:

—Cghon ndo iin nu taxin caa, quitatu yo luxu.

Tacan catyi ra tsihin ra naha tyin cuaha xaan nyivi cuahdan tan vatsi, tan
ndifia cuyatyiranaha catsiranahajahdfii. 32 Tacan tan quihvira Jesus tsihin
ra naha tsitsiiin yutun ndoo tan cuahdn ra naha iin nu taxin caa. 33 Maa tyin
cuaha xaan nyivi nyehe fii cuahan ra naha. Tan nacoto fii tsi ra Jesus. Tacan
tan cuahan fii tsihin tsaha fii, quita fii tandihi fii fiuu tan jihna ca fii tsaa nu
cua tsaa ra Jesus. 3¢ Cuhva tsa tsaa ra naha, quita ra Jesus tsitsi yutun ndoo
tan nyehe ra tyin cuaha xaan nyivi yucu ican. Tan cundaahvi ifii ra nyehe ra
tsi fii, tyin yucd fii tumaa tsiyuct mbee tun nduve ra jahd cuenda tsi ti naha
ti. Tacan tan quitsaha jacuaha ra cuaha xaan tuhun vaha tsi fii. 35 Tsa tsa cua
cuiso fiicanyii, tan natuhva ra tsic4 tsihin ra Jesus xiin ra tan catyi ra naha
tsihin ra:

—Tsa cueiii xaan, tan nduve nyivi iy6 yatyin fii ihya. 36 Vaha ca jacunuhu
un tsi nyivi tyin ihya nduve tsa catsi fii. Tan na cujata fii paan catsi fii vehe
tsa iy6 tsitsi cuhu ihya tan fiuu tsa cayucu yatyin fii —catyi ra naha tsihin ra.

37Maa tyin nacahan ra Jesus, tan catyi ra:

—Cuhva nyooho tsa catsi fii.

Tacan tan nacahan ra naha tan catyi ra naha:

—Vasu ndi maa jaha tyifiu ndi ifiu yoo, fia cua fithi ndi xuhun jata ndi paan
catsi tandihi nyivi thya.

38 Tan catyi ra Jesus tsihin ra naha:

—Npyehe jihna ndo najava paan ndahd ndo —catyira.

Cuhva tsa tsito ra naha najava paan ndaha ra naha, tacan tan tsicahan ra
naha tsihin ra tan catyi ra naha:

—Ndahd ndi uhun taahan fii paan tan uvi taahan fii tyaca.

39Tacan tan catyira tsihin nyivi na cunyecu fii nu cuhu can. 40 Tan tsinyecu
cuenda cientu tan cuenda uvi xico utsi fii tsa iin cuhva tsinyecu fii. 41 Tacan
tan quihin ra Jesus tsa uhun paan can tan nduvi tyaca can. Tan nanyehe
ndaa ra ityi siqui, tan nacuhva ra tyahvi nyoo tsi Nyoo, tsa yaha tan tsahnu
cuatyi ra paan can, tan tsaha ra can tsi ra tsic tsihin ra tyin tsatsa ra naha
can tsinyivi. Tsa ndihi tsatsa ra naha paan can, tan tsatsa ndihi ra naha tyaca.

paan tan tyaca tsa ndog. 44 Tan uhun mil rayii tsatsi paan can.

Nu tsicd ra Jesus nu ndutya
(Mt. 14.22-27; Jn. 6.16-21)

45Tacan tan catyiraJesustsihinratsica tsihin rana yahasavafiiranahanu
mifii can tan cuhun cuee fii ra naha nda fiuu Betsaida tsitsi tsa ndi jacunuhu
ra tsi nyivi yuvehe fii. 46 Tsa yaha cuanuhu nyivi, tacan tan cuahén ra Jesus
cuandacén tahvi ra tsi Nyoo iin jifii yucu. 47 Tsa tsa cufii cuaa, yutun ndoo
nu cuahdn ra tsicd tsihin ra Jesus tsa cuahdn can nda mahfiu mifii, tan maa
ra ndi nyii ra yuhu mifii can. 48 Tan tsa nyehe ra tyin fia cuvi jacaca vaha ra
naha yutun ndoo jah4 tatyi, tacan tan cuahdn tsihin tsaha ra nu ndutya nu
cuahdn ra naha tsa tsa cufii tuvi, nyicun tsicd nyicun tsicd fii ra tsi ra naha.
Tan tsa cua yaha tsiyo ra nu cuahén ra naha. 49 Maa tyin tsa nyehe ra naha
tsicd ranu ndutya, tsica ifii ra naha tyin tatyi cuvira, tacan tan quitsaha cana
tsaa ra naha 50tyin tandihi ra naha nyehe ra naha tsi ra tan nayuhvi ra naha.
Maa tyin nacahan ra tan catyi ra tsihin ra naha:

—iNa nayuhvi ndo tyin maa yu cuvi!

51 Tacan tan quihvi ra tsitsi yutun ndoo nu yucu ra naha, tan tsa yaha
quihvira, iin yaha fii cutaxin tatyi can. Tan iyo xaan cufii ra naha cuvi 52 tyin
Naha ca cutuii ifii ra naha tsa iyo tsa javaha ra tsihin paan, tyin ndi ndava
afiima ra naha.

Nujanduvaha ra Jesus nyivi cuuhvi tsa iyo nduhva tsa nafii Genesaret
(Mt. 14.34-36)

53 Yaha sava ra naha nu mifii can tan tsaa ra naha Genesaret inga tsiyo
yuhu mifii can, tan tsahfii ra naha yutun ndoo can yatyin fii yuhu ndutya.
54 Cuhva tsa quita fii ra naha tsitsi yutun ndoo can, tan nacotg nyivi tsi ra
Jests. 55 Tacan tan tsinu xaan fii cuahdn fii cuajacot6 fii tsi nyivi iy6 nanii
cahnu ityi can tyin tsaa ra Jesus. Tan tsaa cuaha nyivi quee tandihi fii fiuu nu
nyii ra, tan yucu nyivi cuuhvi nu tsit6 tsaa tsihin fii. 56 Tan tandihi fii ityi nu
cuahdn ra tsitsi fiuu nyihi o tsitsi fiuu nahnu, o tsitsi cuhu, tsaquin nyivi nyivi
cuuhvi yuhu ityi. Tan caahdn ndaahvi fii tsihin ra na cuhva ra tiin fii cauhvi
can vasu tan yuhu jahma ra tan nduvaha fii. Tan tandihi maa nyivi tsa tiin
jahma ra nduvaha fii.

7

Tsa jativi tsi nyivi nu Nyoo
(Mt. 15.1-20)
1Tacantantsaajuhvarafariseotanjuhvaramaestro cuendaley vehe fiuhu
tsa quee fiuu Jerusalén naha ra nu nyif ra Jesus. 2 Ra ihya naha ra nyehe ra

naha tyin juhva ra tsicd tsihin ra Jesus fia nacatya ra naha ndaha ra naha tan
tsatsi ra naha tumaa catyi maa costumbre ra naha. Tsa cuenda yacan catyi
ra naha tyin fia vaha javaha ra can naha ra. 3 Tyin ra fariseo naha ra javahd
ra naha tumaa catyi costumbre tsii tsaahnu ra naha tacan tucu fii tandihi ca
nyivi Israel fia cuvi catsi fii tun fia nacatyd fii ndaha fii cuaha tsaha tumaa iy 6
maa fii. 4 Tan tatun fia nacatya fii ndaha fii tsa tsaa fii quee fii nuyahvi, fia
cuvi catsi fii. Iy6 cuaha ca costumbre tsa tuhva fii javahd tumaa tsa nacatya
fii vasu, jarra, tan tandihi ndaha tyifiu tsa tsinu tsihin caa tsa iy6 tsifii tan nda
cuanda cama fii. 3 Tacan tan tsica tuhun ra fariseo tan ra maestro cuenda ley
nahara tsiraJesus, tan catyi ra naha:

—¢Nacuenda tyin fia javahd ra tsicd tsihin un naha ra cuhva nacoo tsii
tsaahnu yo naha ra? Tyin fia nacatyd jihna ra naha ndaha ra naha tumaa
iy6 maa yo tan tsatsi ra naha —catyi ra naha tsihin ra.

6 Tan nacahan ra Jesus, tan catyi ra:

—Nditsa tsa cahan ra Isaias, ra cuvi ndusu yuhu Nyoo tuhun nyooho tsa
jahd ndo tyin vaha xaan ndo tan fia nditsa ndo. Tyin catyi ra tyehen:
Nyiviihya jacahnu fii tsi yu tsihin yuhu fii.

Maa tyin Aavin tsihin tsa nii ifii afiima fii.
7Yacan cuenda nduve yahvi nyad jacahnu fii tsi yu,
tyin maa fii maa tuhun caahdn nyivi jacuahd fii tan fiavin tuhun yu jacuaha
fii, catyi ra Isaias tuhun ndo jaha Nyoo, catyi ra Jesus tsihin ra naha.
8 Tyin nyooho nacoo ndo cuhva caahdn Nyoo, tan nyicin ndo cuhva caahdn
nyivi fii, tumaa tuhva ndo nacatya ndaha tyifiu ndo, tan inga ca tsa tuhva
ndo javahd. 9 Nyooho tyaa tsiyo ndo tuhun caahdn Nyoo, tacan tan javahd
ndo tuhun tsahnu tsa nacoq tsii tsaahnu ndo. 10 Tyin catyi ley Nyoo tsa tyaa
ra Moisés: “Tyaa yahvi ndo tsi jutu ndo tan tsi sihi ndo, tyin tandihi nyivi tsa
cua cahan ndavaha fii tsi jutu o tsi sihi, cua ciu fii” catyiley Nyoo tsa tyaa ra
Moisés. 11 Maa tyin nyooho catyi ndo tyin cuvi catyi iin nyivi tsihin jutu fii
o sihi fii tyehen: “Na cuvi jatyinyee yu tsi un tyin tandshi tsa iy6 tsi yu cuvi
tsi Corban.” (Tuhun ihya cufii tsi catyi: “Tsa ndihi can tsaha cuenda yu tsi
Nyoo0.”) 12 Tan tatun catyi nyivi tacan, fia cufii ca tsi jatyinyee fii tsi jutu fii o
tsi sihi fii, catyi ndo. 13 Yacan cuvi tsa javahd ndo vityin, tyad tsiyo ndo tuhun
caahdn Nyoo, tsahan tyad yahvi ca ndo tuhun tsahnu cuhva iyé maa ndo.
Tan cuaha ca tsa tacan cad javahd ndo —catyi ra Jesus.

14 Tacan tan cana nyico ra Jesus tsi nyivi tan catyi ra tsihin fii:

—Tyaa soho vaha tandihi ndo tsa cua cahan yu, tan nducu ndo cuhva
cutufii ifii ndo. 15 Tsa quihvi yuhu nyivi, fia cuvi jativi tsi tsi fii. Tsa jativi tsi fii
cuvi tsa quitd afiima fii. 16 Nyooho tsa iy6 soho, tyaa soho ndo tsa caahdn yu
—catyira Jesus tsihin fii.

17Tsa yaha nacog ra Jesus tsi nyivi, tan quihvi ra tsitsi vehe, tacan tan tsica
'(uhulll1 ra tsicd tsihin ra nda cufii tsi catyi tsa cahan ra. 18 Tan catyi ra tsihin
ranaha:

—¢A ndi nyooho tan fia cutufij ifii ndo? ¢A fia tsité ndo tyin tsa quihvi tsitsi
yo fia cuvi jativi tsi tsi yo? 19 Tyin tsitsi yo quihvi tsi tan fiavin afiima yo. Yaha
can tan quita tsi tsitsi cufiu fiuhu yo —catyi ra Jesus.

Tsihin tsehe janaha ra tyin tandihi nyayu tan vaha catsi yo itsi. 20 Tan catyi
tucura:

—Tsa quité afiima nyivi, yacan jativi tsi fii. 21 Tyin tsa caquifii tsa tsica ifii fii
tsitsi afiima fii quitd can, tacan tan rayii cufii ra coo inga fiaha tsi ra, o fiifiaha

cufii fii coo inga rayii tsi fii. Yihi ra tsicod ra tsihin inga fiaha tan fia tindaha ra
tsihin fia. Yihirayii tsicoo ra tsihin ra ndusiihi. Tan yihi fiifiaha tsicod fii tsihin
fii nduyii. Tan yihi fii cufii fii cahiii fii nyivi, 22 0 cufii fii suhu fii. Yihi fii cufii fii
coo tsa tsii inga nyivi tsi fii; yihi fii javahd fii tsa caquifii; yihi fii jandavi fiaha
yihi fii cahnu jaha fii tsi fii; yihi fii soho javaha fii. 23 Tandihi tsa fia vaha ihya,
quité can tsitsi afiima nyivi, tan jativi can tsi fii —catyi ra Jesus tsihin ra naha.

Nu tsinu ifli iin Aaha inga Auu tsira Jesus
(Mt. 15.21-28)

24Tsa yaha yacan tan quita ra Jesus fiuu can, tan cuahdn ra fiuhu nu canyii
fiuu Tiro tan fiuu Sidon. Tsa tsaa ra ican, quihvi xeehe ra tsitsi iin vehe tyin
fia cufii ra coto nyivi numaa nyii ra. Maa tyin fia cuvi cunyii xeehe ra 25 tyin
yatyi xaan tsito sihi iin fiaha tyuvaa tsa yihi tatyi fia vaha nu nyii ra. Tacan tan
cuahén fia nu nyii ra. Tsa tsaa fia tan tsicuifi tsiti fia nuu ra. 26 Naha can, favin
faha Israel cuvi fia, tyin fiaha fiuu Sirofenicia cuvi fia. Tsaa fia nu nyii ra Jesus
tan caahan ndaahvi fia tsihin ra tyin na tava ra tatyi fia vaha yihi tsi sehe fia.
27Maa tyin catyira Jesus tsihin fia:

—Na cahan yuhu ca un; na catsi jihna nyivi Israel, fii cuvi sehe Nyoo, tyin
fia vaha quihin nyaa yo paan yuhu sehe yo tan cuhva yo itsi catsi ina —catyi
ra Jesus tsihin fia.

28 Tan nacahan fia tan catyi fia:

—Nditsa, Jutu Mafii yu, maa tyin nda cuanda ina cuvi ndatu ti tan tsatsi ti
titsehe tsa cucoy6 xuu mesa jahd sehe tsitoho ti —catyi fia tsihin ra.

29Tacan tan catyi ra Jesus tsihin fia:

—Vaha caahdn un. Tan tsa cuenda tsa caahan un tacan tsa yaha quita tatyi
fia vaha tsi sehe un. Cuanuhu vityin —catyi ra tsihin fia.

30 Tan cuhva tsa tsaa fia yuvehe fia, canyii taxin sehe fia nu cama, tyin tsa
yaha quita tatyi fia vaha tsi fia.

Nu janduvahara Jesus tsira soho tan fithi

31 Quita nyico ra Jesus fiuhu nu canyii fiuu Tiro, tan yaha ra fiuu Sidén, tan
cuahén ra inga ca fiuu tsa cayucu Decdpolis. Yaha ra ican tan tsaa ra mifii
Galilea. 32 Tsa tsaa ra Jesus ican, tsahan nyivi tsindaca fii iin ra soho tsa fia
cuvi cahan nu nyii ra. Cahan ndaahvi fii tsihin ra na tyiso ra ndaha ra jifii ra
can. 33 Tacan tan guih_in ra tsi ra can cuahdn tsiyo tsihin ra nu nduve nyivi.
Tan tyaxin ra nundaha ra tsitsi soho ra can, tan tivi sii ra, tan tiin ra nu yaa ra
can. 34Tacan tan nanyehe ndaa ra ityi andivi. Tan ixta tatyi ra, tan catyi ra:

—iEfatal —tan tuhun ihya cuifii tsi catyi: jNufia!

35 Tan tsihin can nufia soho ra can, tan nduvaha yaa ra, tan cuvi nacahan
ra. 36 Tan catyi ra Jesus tsihin fii tyin fia cahan fii can tsihin nyivi, maa tyin
vasu ndi maa caahdan ra tacan tsihin fii, cufiihj ca fii caahan fii tsa javaha ra.
371Iyo cuifii fii tan catyi fii:

—Tandihi tsa javahd ra tan vaha javahd ra itsi. Nyivi soho nacufii fii jaha
ra tan nyivi fithi nacahan fii.

8

Nu tsaha ra Jesus tsa catsi cumi mil nyivi
(Mt. 15.32-39)

1 Quivi can nataca cuaha nyico nyivi nu nyif ra Jests. Tan nduve maa tsa
catgi fii iyd. Tacan tan cana ra Jesus tsira tsicd tsihin ra, tan catyi ra tsihin ra
naha:

2 —Ndaahvi xaan cufii yu nyehé yu nyivi ihya, tyin tsa ufii quivi yucu fii
tsihin yo, tan nduve ca tsa catsi fii. 3 Tyin tun jacuhun yu tsi fii yuvehe fii tsa
ndi cumaifii ca catsi fii, cua ctiu naaha fii ityi cuhun fii, tyin yihi fii cafii xaan
quee fii —catyira Jesus tsihin ra naha.

4Tan nacahan ra tsicd tsihin ra, tan catyi ra naha:

—¢Maatyin ndcaa cuhva yo tsa catsi nyiviihya, tan nduve nyiviiyd ihya tan
xico 1ii tsa catsi yo?

5Tan tsica tuhun ra Jesus tsi ra naha, tan catyira:

—¢Najava paan ndaha ndo?

Tan catyi ra naha:

—Utsa taahan fii.

6 Tacan tan catyi ra tsihin nyivi na cunyecu fii nu fiuhu. Tsa yaha cahan ra
yacan, tacan tan quihin ra tsa utsa paan can, tan nacuhva ra tyahvi nyoo tsi
Nyoo tsa cuenda can. Tsahan tsahnu cuatyira can tan tsaha ra can tsira tsica
tsihin ra, tyin tsatsa ra naha can tsi nyivi. 7 Tan ndahd tucu ra naha juhva
tyaca nyihi. Tsaha ndihi ra Jesus tyahvi nyoo tsi Nyoo tsa cuenda can, tacan
tan tsaha ra can tsi ra naha t&/in tsatsa ra naha tsi nyivi. 8 Tandihi fii tsatsi fii,
tan ndaha vaha ifii fii. Tsa ndihj tsatsi fii tan jacutu ra naha utsa tyica tsihin
tsa ndoo. 9 Tan quita maa cumi mil nyivi jacatsi ra. Yaha can tan jacunuhu
ra tsifii. 10 Tsa yaha cuanuhu fii, tacan tan quihvi ra tsihin ra tsicé tsihin ra
tsitsi iin yutun ndoo. Tan cuahan ra naha ityi Dalmanuta.

Nu tsican ra fariseo naharatsira Jesus tyin javaha ra iin tsa iyo
(Mt. 16.1-4; Lc. 12.54-56)
11Tsaa ra fariseo naha ra nu nyii ra Jesus, tan quitsaha caahan yuhu tahan
ra naha tsihin ra. Nducu cuhva ra naha tsi ra tun nditsa tyin Nyoo jaquitsi
tsira, yacan cuenda catyira naha tsihin ra tyin javaha ra iin tsa iyo nyehe ra
naha. 12 Tacan tan ra Jesus fiihi xaan ixta tatyira, tan catyira:
—¢Nacuenda tyin tsicdn nyivi iy0 vityin tsa iyo? Tsa nditsa catyi yu tsihin
ndo tyin fia cua nyehe ndo ndi intuhun tsa iyo —catyi ra tsihin ra naha.
13 Tacan tan nacog ra tsi ra naha, tan quihvi nyico ra tsitsi yutun ndoo tan
cuahdén ra inga tsiyo mifii.

Nu catyiraJesus tyin tsa jacuahd ra fariseo naha ra cuvi can tumaa yutsan
iya
(Mt. 16.5-12)
14Ratsicé tsihin ra Jesus naa ifii ra naha cundaha ra naha tsa catsi ra naha.
Tan intuhun fii paan ndaha ra naha yucu ra naha tsitsi yutun ndoo can.
15 Tacan tan catyi ra Jesus tsihin ra naha:
—]Jaha ndo cuenda tsi ndo tsihin yutsan iya ra fariseo naha ra tan ra
Herodes —catyi ra tsihin ra naha.
16 Tan ra tsica tsihin ra quitsaha natuhun tahan ra naha tan catyi ra naha:
iCaahén ra tyehen tsihin yo tyin nduve paan ndahd yo catsi yo —catyira
naha.
17 Tsa tuvi ifii ra Jesus tsa tsicd ifii ra naha, tan catyi ra tsihin ra naha:
—¢Nacuenda tsicd xaan ifii ndo tyin nduve tsa catsindo ndahd ndo? ¢ A fiaha
ca cutufii ifiindo? ¢A fiaha ca coto ndo? ¢Nacuenda ndi ndava xaan afiima ndo?
18 Nyecu tinuu ndo, tan fia nyehé ndo. Nyect soho ndo, tan fia tsifii ndo. ¢A

fianducuhtn ifii ndo tsa javaha yu 19 quivi tsa jacatsi yu uhun mil rayii tsihin
uhun taahan fii paan? ¢A fia fiuhu ifii ndo najava tyica jacutu ndo tsihin tsa
ndog? —catyi ra Jesus, tsica tuhun ra tsi ra tsicd tsihin ra.

Nacahan ra naha tan catyira naha:

—~Utsi uvi tyica.

20 Tan catyi nyico ra Jesus tsihin ra naha:

—Tan quivi jacatsi yu cumi mil nyivi tsihin utsa taahan fii paan, ¢najava
tyica jacutu ndo tsihin tsa ndog?

Nacahan ra naha tan catyira naha:

—~Utsa taahan tyica.

21Tacan tan catyi ra Jesus tsihin ra naha:

—¢A fiaha ca cutuiii ifii ndo? —catyi ra tsihin ra naha.

Nu janduvahara Jesus iin ra cuaa nda fiuu Betsaida

22 Tsa yaha yacan tan cuahdn ra Jesus tsihin ra tsic4 tsihin ra nda fiuu
Betsaida. Tsa tsaa ra naha ican, tsindaca nyivi fiuu can iin ra cuaa nu yucu
ra naha. Tan cahan ndaahvi fii tsihin ra Jesus tyin tiin ra tsi ra cuaa can tan
janduvaha ra tsi ra. 23 Tacan tan tiin ra ndaha ra cuaa can, tan quihin ra tsi
ra cuahan tsihin ra ityi tsata fiuu. Tyaa sii ra nu ndaha ra tan tiin ra tinuu ra
can, tan tyiso ra ndaha ra soco ra can, tan tsica tuhun ra tsi ra tun nditsin
nyehé ra luxu. 24 Ra cuaa can nanyehe ra tan catyi ra:

—Nyehé yu juhva nyivi, tan cad fii tumaa cad yutun, maa tyin tsica fii
—catyira.

25Tacan tan tiin nyico ra Jesus tinuu ra inga tsaha, tan nanyehe vaharatan
nduvaha ra. Nanyehe catsi vaha ra tandshi tsa iyd. 26 Tacan tan jacunuhu ra
Jesus tsira yuvehe ra, tan catyi ra tsihin ra:

—Na quihviun tsitsi fiuu ihya tan fianacatyi tuhun tsehe tsihin nyivi—catyi
ra Jesus tsihin ra.

Nu cahan ra Pedro tyin ra Jests cuvi Cristo, ra jacacti tsi yo
(Mt. 16.13-20; Lc. 9.18-21)

27Yaha can tan cuahdn ra Jesus tsihin ra tsica tsihin ra fiuu tsa cayucu
yatyin fii fiuu Cesarea tsa javaha ra Felipe. Tsitsitsa cuahdnranaha, tan tsica
tuhun ra Jesus tsi ra naha, tan catyira:

KéN da caahan nyivi tuhun yu? ;Y6o ra cuvi yu catyi fii? —catyira tsihin ra
naha.

28 Nacahan ra naha tan catyi ra naha:

—Yihi nyivi catyi fii tyin ra Juan, ra jacoondutya tsi nyivi, cuvi un. Inga fii
catyi fii tyin ra Elias. Yihi fii catyi tucu fii tyin inga ra cuvi ndusu yuhu Nyoo
cuvi un —catyi ra naha tsihin ra.

29 Tacan tan tsica tuhun ra tsi maa ra naha, tan catyi ra:

—Tan nyooho, ¢y6o ra cuvi yu, cuiii ndo?

Tan nacahan ra Pedro tsihin ra:

—Yooho cuvira Cristo, ra jacacu tsi nyivi.

30 Maa tyin cahan ra Jesus tsihin tandihi ra naha tyin fia cahan ra naha can
tsihin ndi intuhun maa nyivi.

Nu cahanra Jesus tyin cua ctiura
(Mt. 16.21-28; Lc. 9.22-27)
31Tacan tan quitsaha jacuahd ra tyin Rayii tsa quee nda gloria cua nyehe
xaanratundoho. Tan fia cua tsinu ifiira mandofii nahara tan ra jutu cuviityi
nuutsihinrajutunaharatsiratan ndiramaestro cuendaleyvehe fivhunaha

ratanfiacuanaquihin cuendaranahatsira. CatyiraJesustsihinranahatyin
cua cahiii nyivi tsi ra maa tyin cua nandoto ra tsa tsinu ufii quivi. 32 Tacan
cahan catsi ra tsihin ra naha. Tacan tan quihin ra Pedro tsi ra cuahdn tsihin
ra tsata vehe tan quitsaha caahdn ra tsihin ra Jesus tyin fia vaha tsa cahan
ra. 33 Maa tyin ra Jesds nanyico coo ra, tan nanyehe ra nu nyecu inga ra tsica
tsihin ra. Tan quitsaha caahdén ra tsihin ra Pedro, tan catyi ra:

—ijCuatsiyo nuu yu ihya, cuihna! Tyin yooho fia tsicd ifii un tumaa tsicd ifii
Nyoo, tyin tsicd ifii un tumaa tsicd ifii nyivi —catyi ra Jesus tsihin ra Pedro.

34 Tacan tan cana ra Jesus tsi nyivi tan tsi ra tsica tsihin ra tan catyi ra:

—Tatun ndda nyooho cufii cunyicun tsi yu, cahnya ifii ndo nacoo ndo tsa
cufii maa ndo javaha ndo, tyin tacan tan cuvi javaha ndo cuhva cuiii Nyoo.
Tan fia cua ndu uvi ifii ndo tsa yihi ndo cuenda yu, vasu ndi maa tandihi quivi
nyehé ndo tundoho tsa cuenda yu. Tyin yacan cuvi cruu tsa taahdan tsi cuiso
ndo tun cunyicun ndo tsi yu. 35 Tyin nyooho tsa fia cufii nyehe tundoho tan
cuhva ndo fiayivi ndo tsa cuenda yu, cua nyehe ndo tundoho anyaya. Maa
tyin nyooho tsa cua cuhva fiayivi tsa cuenda yu tan tsa cuenda tuhun Nyoo,
cua cacu ndo. 36 Tyin nduve yahvi nyad cua fiihi ndo tandihi tsa iy6 nu fiuhu
fiayivi ihya tun fia cua cacu afiima ndo. 37 Tyin nduve maa nda tsihin tyahvi
ndo tan cuvi cacu afiima ndo tan fia cunaa tsi. 38 Tyin nyivi cua nducahan nuu
tsa cuenda yu tan tsa cuenda tuhun caahdn yu quivi cahan fii tsihin nyivi
caquifii tsa fia tyad yahvi tuhun Nyoo, yuhu Rayii tsa quee nda gloria cua
nducahan nuu yu nyehe yu tsi fii quivi quitsi yu tsihin éngel cuenda Nyoo
Jutu yu tan tsihin tsa sii cad ra.

1°Tan tsa nditsa catyi yu tsihin ndo, tyin yihi nyooho tsa yuct ihya vityin,
cua nyehe ndo ndcaa ndaca fiaha Nyoo tsihin tunyee ifii ra tsa ndi cumafii ca
cuu ndo.

Nu nyehe ufii ra tsicd tsihin ra Jestis nu nasama cuhva cad ra
(Mt. 17.1-13; Lc. 9.28-36)

2Tsa yaha ifiu quivi, tacan tan quihin ra Jesus tsi ra Pedro, ra Jacobo, tan ra
Juan cuahdn tsihin ra iin yucu sucun. Ican nasama cuhva cad ra tan nyehe ra
yucu tsihin ra can. 3 Xifiu xaan tan cuitsin xaan jahma ra cuvi tumaa cuitsin
vico. Ndi intuhun maa nyivi iy6 nu fiuhu fiayivi ihya tan fia cuvi janducuitsin
fiijahma tumaa cuitsinjahmara. 4Tan nyehe ra naha tyin nyad ra Eliastanra
Moisés tsihin ra, natuhun ra naha tsihin ra. 5 Tacan tan catyi ra Pedro tsihin
raJesus:

—Maestro, jvaha xaan tyin yucu ndi ihya! Cua javaha ndi ufii taahan
tyahva; iin tsa cuenda un, iin tsa cuenda ra Moisés, tan iin tsa cuenda ra Elias
—catyi ra Pedro. 8 Cahan ra tacan tyin fia tsité ra nda cahan ra tyin maa ra
tan ra yucu tsihin ra nayuhvi xaan ra naha.

7Tacan tan nuu iin vico siqui ra naha tan tyasi tsi tsi ra naha. Tan tsitsi vico
can nacahan iin ndusu tan catyi tsi:

—Ra ihya cuvi Sehe yu, tan cufii xaan yu tsira. Tyaa yahvindo tsa caahan
ra —catyi ndusu can.

8 Tan cuhva tsa nanyehe ra naha, nduve ca ra Elias tan ra Moisés nya4,
intuhun fia maa ra Jesus nyaa.

9 Tan cuhva tsa vatsi nuu ra naha yucu can, catyi ra Jesus tsihin ra naha
tyin fia cahan naha ra naha tsa nyehe ra naha. Cuvi cahan maa ra naha can

nda yaha nandoto Rayii quee nda gloria, tan rayii can cuvi maa ra. 10 Yacan
cuenda fia cahan maa ra naha tuhun can, tan natuhuin tahan ra naha naa
cufii tsi catyi tuhun tsa cua nandoto ra. 11 Tacan tan tsica tuhun ra naha tsi
ra Jesus tan catyi ra naha:

—¢Nacuenda tyin catyi ra cuvi maestro cuenda ley vehe fiuhu naha ra tyin
jihna ca ra Elias taahdn tsi quitsi nu fiuhu fiayivi ihya inga tsaha?

12 Tan nacahan ra, tan catyi ra:

—Nditsa tyinjihna cara Elias taahdn tsi quitsi tsa ndi cumafii ca quitsi yuhu
tyinjanduvahara tandihi. ;Tannda catyi tuhun Nyoo cuenda yuhu Rayii quee
nda gloria? Catyi tsi tyin cua nyehe yu tundoho, tan fia cua cufii nyivi nyehe
fii tsiyu. 13 Maa tyin yuhu catyi yu tsihin ndo tyin tsa yaha quitsi ra Elfas. Tan
nyivi javaha fii tsihin ra cuhva cufij maa fii, tumaa catyi maa tutu Nyoo tyin
cua tahan ra —catyira Jesus tsihin ra naha.

Nu janduvaha ra Jesus iin ra tyuvaa tsa yihi tatyi fia vaha
(Mt. 17.14-21; Lc. 9.37-43)

14 Tsa yaha yacan tan cuahdn ra naha nu yucu tandihi ca ra tsica tsihin
ra naha. Tsa tsaa ra naha ican, nyehe ra naha tyin yucd cuaha nyivi nanii
canduvi. Tan yucu tucura maestro cuendaley vehe fivhunahara, tan caahdn
yuhu tahan ra naha tsihin ra tsicd tsihin ra Jesus. 15 Tsa nyehe nyivi can tsira
Jesus, iyo xaan cufii tandihi fii cuvi. Tacan tan tsahan fii nu nyaa ra tsicuhva
fii nacumi tsi ra. 16 Tacan tan tsica tuhun ra tsi fii tan catyi ra:

—¢Nacuenda caahdn yuhu tahan ndo? —catyi ra.

17Tacan tan nacahan iin ra tsa nyad tyafiu tandihi nyivi can, tan catyi ra:

—Maestro, vatsi yu vatsi ndacé yu sehe yu tsi un tyin yihi tatyi fia vaha tsi
ra tan ndufiithi ra jaha nu. 18 Tyin tandihi fii nu tiin tatyi can tsi ra, janduva
nu tsira, tan quita tifiuu yuhu ra, tan jacahyu ra nuhu ra, tan janduyutin nu
tsi ra. Tsa yaha cahan yu tsihin ra tsicd tsihin un naha ra tyin tava ra naha
tatyi fia vaha can, maa tyin fia cuvi tava ra naha tsi nu —catyi ra can tsihin
ra Jesus.

19Nacahan ra Jesus tan catyi ra:

—iNyooho nyivifia tsinu ifii tan caquifii! ({Nddanda quivi cua cunyii yu tsihin
ndo? ¢Tan najava ca quivi cua cunyee ifii yu nyehe yu tsi ndo tyin fia tsinu
vaha ifii ndo tsi yu? Ndaca ndo tsi ra luhlu can tsi yu ihya —catyi ra.

20 Tacan tan tsindaca jutu ra luhlu can tsi ra tsi ra Jesus. Tan cuhva tsa
nyehe nu tatyi fia vaha can tsi ra Jesus, janduva nu tsi ra luhlu can tan
quitsaha tsicé tuvi ra nu fiuhu jahd nu. Tan quita tifiuu yuhu ra. 21 Tacan
tan tsica tuhun ra Jesus tsi jutu ra luhlu can tan catyi ra:

—¢Ama quitsaha taahdn ra tyehen?

Tan nacahan juturaluhlu can, tan catyira:

—Nda ndiluhlu xaanra. 22Tan cuaha tsaha tyihi tatyi fiavaha can tsiranu
cayu fiuhy, tan nu ndutya. Cufii nu cahfii nu tsi ra. Maa tyin tun cuvijavaha
un nda javaha un tsihin ra, cundaahvi ifii tsi ndi, tan jatyinyee tsi ndi —catyi
jutura luhlu can tsihin ra Jesus.

23 Tan catyi ra Jesus tsihin ra:

—Tun tsinu ifii un, tandihi tan cua cuvi tyin tsa cuenda ra tsa tsinu ifii
tandihi tan cuvi —catyi ra Jesus.

24Tacan tan cana tsaa jutu ra tan catyi ra tsihin ra Jesus:

—iTsinu ifii yu! jJatyinyee tsi yu na tsinu ca ifii yu! —catyi ra tsihin ra.

25 Cuhva tsa nyehe ra Jesus tyin cuaha nyivi ndu iin nu nyaa ra, tacan tan
tava ra tatyi fia vaha can, tan catyi ra tsihin nu:

—Yooho tatyi fia vaha tsa jandufiiihi tan jasohd tsi ra ihya, quita tsira catyi
yu tsihin un. Jafia tsi ra, tan fia quihvi ca un tsi ra —catyi ra Jesus tsihin nu
tatyi fia vaha can.

26 Tacan tan quifii xaan cana tsaa nu tatyi can tan janduva nu tsi ra inga
tsaha, tan quita nu tsi ra. Tan jaciu naaha nu tsi ra. Tan cufif maa nyivi tyin
tsa tsihi ra. 27 Maa tyin ra Jesus tiin ra ndaha ra luhlu can, tan cafiihj ra tsira,
tan tsinyaa nyityi ra.

28 Tacan tan quihvi ra Jesus tsitsi iin vehe, tan tsica tuhun ra tsicé tsihin ra
tsira tan catyira naha:

—¢Nacuenda tyin fia cuvi tava nyuhu tatyi fia vaha can?

29 Tacan tan catyi ra Jesus:

—Tsa cuenda tyin tahan tatyi fia vaha ihya fia cuvi quita nu jaha yo tun fia
coonyitya yo tan fia ndacan tahvi yo tsi Nyoo —catyi ra tsihin ra naha.

Nu cahanra Jests inga tsaha tyin cua cahfii nyivi tsira
(Mt. 17.22-23; Lc. 9.43-45)

30 Quivi tsa quita ra Jesus ican, tan ra tsica tsihin ra yaha ra naha fiuhd
Galilea. Tan fia cufii ra Jesus tsa coto nyivi iy6 ican tyin nyii ra nu iyd fii.
31Tyin jacuahd ra tsira tsica tsihin ra tan catyi ra tsihin ra naha:

—Yuhu Rayii tsa quee nda gloria cua nacuhva cuenda nyivi tsi yu tsi ra
xaan ifii tsi yu. Tan cua cahiii ra naha tsi yu. Maa tyin cua nandoto yu tsa

ra tsihin ranaha. Tan fia cufii ra naha ndaca tuhun ra naha tsira tyin yuuhvi
ranaha.

N Nujanahdrajesusydoracahnu ca cuvitsitsi tsa tandihi nyivi tsa ndacd fiaha
00
Y (Mt. 18.1-5; Lc. 9.46-48)

33Tan tsa tsaa ra Jesus fiuu Capernaum tan ra tsica tsihin ra, tsa tsa yuct ra
naha tsitsi vehe, tan tsica tuhun ra Jesus tsi ra naha tan catyira:

—¢Nda natuhun xaan ndo ityi vatsi yo? —catyi ra tsica tuhun ra.

34 Tsa cahan ra Jesus tacan, taxin fia cuvi ra naha, tyin ityi vatsi ra naha
natuhun ra naha ydo ra cahnu ca cuvi tsa nuu tandihi ra naha. 35 Tacan tan
tsinyaa ra Jesus tan cana ra tsi tandihi tsa utsi uvi ra tsicd tsihin ra, tan catyi
ra tsihin ra naha:

—Nyooho tsa cufii cuvi ityi nuu, cufii tsi cuvi ndo nda nu ndihi fia tsa nuu
tandihi ndo, tan jatyinyee ndo tsi tandihi nyivi—catyira Jesus tsihin ra naha.

36 Tacan tan quihin ra iin ra luhlu tyaa ra mahfiu ra naha. Tan tyihi jucun
ndaha ra tsiraluhlu can, tan catyira:

37 —Nyivi naquihin iin nyivi tumaa ra luhlu ihya, yuhu naquihin cuenda
fi. Tyin naquihin cuenda i tsi fii tsa cuenda tsa cufii fii tsi yu. Tan nyivi
naquihin cuenda tsi yuhu, naquihin cuenda tucu fii tsi ra tsa jaquitsi tsi yu
tan favin maa fii maa yu naquihin cuenda fii.

Nyivi tsa fla cuxadn tsi yo, juvin fii ican jatyinyeé tsiyo
(Mt. 10.42; Lc. 9.49-50)
38 Tacan tan catyi ra Juan tsihin ra Jesus:
—Maestro, nyehe ndi iin ra tava tatyi fia vaha tsi nyivi tsihin sivi un. Maa
tyin tyasi ndi nu javaha ra tacan tyin fiavin tsihin yo tsicd ra —catyira Juan
tsihin ra Jesus.

39 Maa tyin catyi ra Jesus tsihin ra:
—Na casi ndo nu javaha nyivi tacan. Tyin ndi intuhun fii tsa javaha tsa iyo
tsa fla xaan ifii tsi yo, tsihin yo cutahdn fii. 41 Tan nyivi tsa cua cuhva vasu tan

iin yatsin ndutya coho ndo tyin tsinu ifii ndo tsi yu, cua cuhva Nyoo tsa cua
cuhva ra tsi fii.

Nutsahd cuendara Jestus tsiyo ndcaa jaha cuenda yo tsiyo tan fia javaha yo
tsaflavaha
(Mt. 18.6-9; Lc. 17.1-2)

42°Nyivi cua natyuhu tsiiin nyivi tsa fiaha ca tsind vaha ifii tsi yu tyin javaha
fii tsa caquifii, vaha ca cuhfii nyivi yuu yoso vee jucun fii tan cujanehfii fii tsi
fii tsitsi nu cunu ndutya fiuhu. 43 Tatun ndaha un javaha tsa fia vaha, casi
nu javahd can tacan. Tatun fia cuvi, cahnya can tan javita un, tyin vaha ca
quihvi un coo un tsihin Nyoo tsihin tsa nduve iin ndaha un tan favin ca tsa
cuhun un anyaya nu cayu fiuhu tsa fia cua ndahva maa tsihin nduvi ndaha
un. 4 Tyin tindacu tsa iy6 ican fia cua cliu maa can, tan fia cua ndahva maa
fiuhu ndi iin tsaha. 45 Tatun tsaha un tan javaha tsa fia vaha, casi nu javahd
can tacan. Tatun fia cuvi, cahnya can tan javita un, tyin vaha ca cuhun un
coo un tsihin Nyoo tsihin tsa intuhun fii tsaha un tan favin ca tsa cuhun un
tsihin nduvi tsaha un anyaya nu fia cua ndahva maa fiuhy. 46 Tyin tindacu
tsa iy6 ican fia cua ciu maa can, tan fia cua ndahva maa fiuhu ndi iin tsaha.
47 Tun tinuu un javah4 tsa fia vaha, casi nu javaha can tacan. Tatun fia cuvi,
tava can tan javita un tyin vaha ca quihvi un nu ndaca fiaha Nyoo tsihin iin
tinuu un tan favin ca tsa jacuhun Nyoo tsi un anyaya tsihin nduvi tinuu un.
48 Tyin tindacu tsa iy ican fia cua ciu maa can, tan fia cua ndahva maa fiuhu
ndi iin tsaha.

49°Maa tyin tandihi nyivi nyictn tsi yuhu, fii tsa nyehé tundoho tsa cuenda
yu cuvi tsi tumaa tsa cayu fii tsihin fiuhy, tyin tsihin yacan cua nduvaha fii
jahd Nyoo, tumaa tuhva nyayu nduvahad tsihin fiii. 50 Vaha xaan fiii. Maa
tyin tun ndihi tsa uhva tsi, ia jandu uhva ca tsi tan fia cuvi ca cuatyifiu nyivi
itsi. Yacan cuenda nyooho, fiajandihi ndo tsa coo tuhun Nyoo afiima ndo tyin
cuvi tsi tumaa fiii. Tyin tacan tan cuvi coo taxin ndo tsihin tahan ndo.

10

Nu caahdn ra Jesus tyin fia vaha nacoo rayii Aasithi ra
(Mt. 19.1-12; Lc. 16.18)

1 Quita ra Jesus fiuu Capernaum tan cuahdan ra cuenda Judea inga tsiyo
yutya Jordan. Tan ndu iin cuaha nyico nyivi nu nyii ra, tacan tan quitsaha
jacuahd ra tsi fii tumaa tuhva maa ra javahd. 2 Tacan tan natuhva juhva
ra fariseo naha ra nu nyad ra Jesus, tan nducud ra naha cuhva tyaa ra naha
cuatyi tsira. Tan tsica tuhun ra naha tsira tatun vaha nacoo rayii fiasiihi ra.
3Tacan tan nacahan ra Jesus tan catyi ra:

—¢Nda catyi ra Moisés tyin javahd ndo?

4Tan nacahan ra naha tan catyi ra naha:

—Ra Moisés catyi ra tyin cuvi cani ndi tutu cuenda ley ndji, tacan tan cuvi
nacoo ndi fasithi ndi —catyi ra naha tsihin ra.

5Tacan tan catyi ra Jesus tsihin ra naha:

—Catyi ra Moisés tyin cuvi javaha ndo tacan tsa cuenda tsa ndava afiima
ndo.  Maa tyin quivijihna fii, quivi javaha Nyoo tandihi maa tsa iy6, catyi nu
tutu ra tyin javaha ra rayii tan fiaha. 7 “Yacan cuenda taahdn tsi nacoo rayii

jutu ra tan sihi ra tan ndu iin ra tsihin fiasithi ra. 8 Tan nduvi fii cua cuvi fii
tumaa intuhun fia nyivi.” Yacan cuenda fiavin ca uvi taahan fii, tyin intuhun
fia nyivi cua cuvi fii. 9 Yacan cuenda, fia cuvi jasiin nyivi tsa jandu iin Nyoo
—catyira Jesus tsihin ra naha.

10 Yaha can tan cuanuhu ra nda yuvehe, tan quitsaha nducu tuhun nyico
ra tsicd tsihin ra siqui tuhun can. 11 Tan catyi ra Jesus tsihin ra naha:

—Ra tsa cua nacoo fiasithi tan quihin ra inga fiaha, cua coo cuatyi ra nu
Nyoo. 12 Tacan tucu fii fiaha: Tun nacoo fia tsi yii fia tan tindaha fia tsihin inga
rayi, juvin fii cua coo tucu cuatyi fia —catyi ra Jesus.

Nunasocg ra Jesus tsi tsa nyihi
(Mt. 19.13-15; Lc. 18.15-17)
13Tacan tan tsindaca nyivi juhva tsa nyihi tsi ra Jesds tyin tyiso ra ndaha ra
jifii tsinaha tsi tan nasoco ra tsi naha tsi. Maa tyin ra tsicd tsihin ra quitsaha
cuxadn ra naha tsi nyivi cuahdn cuandaca tsa nyihi. 14 Maa tyin tsa nyehe ra
Jesus tsa javahd ra naha tacan, cuxaan ra tsi ra naha, tan catyira:

—Cuhva ndo tsa quitsi tsa nyihi nu nyaa yu. Na casi ndo itsi naha tsi tyin

153 Tan tsa nditsa catyi yu tsihin ndo tun fia cuita ifii nyivi tsi Nyoo tumaa nyita
ifii iin ra luhlu tsi jutu ra, fia cua cuvi quihvi fii nu ndacd fiaha Nyoo —catyira
Jesus tsihin ra naha.

16 Tacan tan quihin ra intuhun intuhun tsa nyihi can tan tﬁisg ndahara jifii
tsinaha tsi, tan tsican tahvi ra tsi Nyoo na nasoco ra itsi naha tsi.

Nu tsaha cuenda ra Jesus tyin yii xaan nacuhva cuenda iin ra cuca tsi ra tsi
Nyoo
(Mt. 19.16-30; Lc. 18.18-30)

17 Yaha yacan tan cuahdn ra Jesus. Tan tsind xaan iin rayii cuahédn ra
cuanyicunra tsira. Tsa tahan ra tsira, tsicuifii tsiti ra nuu ra, tan tsica tuhun
ratsira, tan catyira:

—Maestro, vaha xaan un. ¢{Nda taahdn tsi javaha yu tan cuvi coo yu fiayivi
nyito tsa fia cua naa maa? —catyi ra tsihin ra Jesus.

18 Tan catyi ra Jesus tsihin ra:

—¢Nacuenda catyi un tyin ra vaha cuvi yu? Tan intuhun fii ra vaha iy6 tan
ra ican cuvi Nyoo. Tan tsa catyi un tyin vaha yu, nacotd un tyin Nyoo cuvi
yu. 19 Yooho tsit6 un tsa catyi Nyoo tyin javaha yo: “Na coo inga fiaha tsi un.
Na cahfii un nyivi. Na suhu un. Na cahan un cuendu. Na jandavi fiaha un tsi
nyivi. Tyaa yahvi tsi jutu un tan tsi sihi un” —catyi ra Jesus tsihin ra.

20 Nacahan ra tan catyi ra:

—DMaestro, tandihi tuhun ihya tan tyaa yahvi yu itsi nda ndi luhlu yu tan
nda cuanda vityin —catyira.

21Tacan tan sii cufii ra Jesus nyehé ra tsi ra. Tan catyi ra tsihin ra:

—Intuhun fia tsa cumafii javaha un. Cuaahan yuvehe un tan xico un
tandihi tsa iy0 tsi un, tan cuhva un xuhun can tsi nyivi ndaahvi. Tacan tan
coo tsa cuca tsi un nda gloria. Yaha can tan quitsi un quitsi nyicun un tsi yu
vasu ndi maa nyehe un tundoho tan cahfii nyivi tsi un —catyi ra Jesus tsihin
ra.
22 Tsa tsifij ra tyuvaa can tsa cahan ra Jesus tacan, cuiihya xaan cufif ra
cuvi, tan tsihin tucuiihya ifii cuanuhu ra yuvehe ra tyin cuca xaan ra.

23 Tacan tan nanyehe ra Jesus nanii canduvi nu nyad ra, tan catyi ra tsihin
ra tsicd tsihin ra:

—jYii xaan tan cuvi nacuhva cuenda nyivi cuca tsi fii tsi Nyoo na cundaca
faha ra tsi fii! —catyi ra tsihin ra naha.

24 Tsa tsifij ra tsicd tsihin ra tsa caahdn ra, iyo xaan cufii ra naha cuvi. Maa
tyin catyi tucu ra tsihin ra naha inga tsaha:

—iSehe yu, nyivi tyad xaan jifii tandihi tsa cuca, yi xaan tan quihvi fii nu
ndacé fiaha Nyoo! 25 Yatyi ca cuvi yaha iin camellu xuu iin yiqui tucu, tan
flavin ca tsa quihvi iin nyivi cuca nu ndacé fiaha Nyoo —catyira Jesus.

26 Tsa tsifii ra naha tuhun ihya, iyo xaan cufii ra naha cuvi, tan quitsaha
tsicd tuhun tahan ra naha, tan catyi ra naha:

—Tun tacan, ¢ydo cua cacu? —catyi ra naha.

27Tacan tan nanyehe ra Jesus tsi ra naha tan catyi ra tsihin ra naha:

—Nyivi fia cuvi javaha fii tsehe, maa tyin Nyoo cuvi javaha ra tyin tsa
cuenda Nyoo nduve maa tsa yii.

28 Tacan tan catyira Pedro tsihin ra:

—Jutu Mafii yu, tandihi maa tsa iy6 tsi ndi nacog ndi can tan nyicin ndi tsi
un.

29 Nacahan ra Jesus tan catyi ra:

—Tsa nditsa catyi yu tsihin ndo tyin tandihi nyooho tan tandihi inga ca
nyivi tsa cua nacoo vehe, o yafii, o cuhva, o jutu, o sihi, o fiasiihi, o sehe, o
fiuhuy, tsa cuenda yuhu tan tsa cuenda tsa jacoto fii tsi nyivi tyin cufif Nyoo
jacacu ra tsifii, 30 cua fiihi fii cientu ca tsaha siqui tsa nacog fii nu fiuhu fiayivi
ihya. Cua fiihi fii vehe, cua fiihi fii nyivi cua cuvi yafii fii, cuhva 1ii, sihi fii, sehe
fii, tan cua fiihi tucu fii fivhu fii, vasu ndi maa cua janyehe nyivi tundoho tsi
fii. Tan nu inga fiuhu fayivi tsaa tsa vatsi, cua fithi fii fiayivi nyito tsa fia cua
naa maa coo fii. 31 Cuaha fii nyivi cuahdn ityi nuu vityin, cua cuhun fii nda
nu ndihi fia. Tan nyivi cuahdn nu ndihi fia vityin, cuaha fii cua cuhun ityi nuu
—catyira Jesus.

Nu jacoto nyico ra Jesus ndcaa cua cahfii nyivi tsira
(Mt. 20.17-19; Lc. 18.31-34)

32Tsatsa cufii cuhun ra Jesus tan ra tsicd tsihin ra fiuu Jerusalén, cuahdn ra
Jesus ityi nuu tandihi nyivi tsa cuahdn cuanyicun tsi ra. Iyo xaan cufii fii tan
tsihin tsa yuuhvi fii cuahdn fii. Tacan tan tava siin ra tsi tsa utsi uvi ra tsica
maa tsihin ra. Tan quitsaha catyi tuhun ra tsihin ra naha tsa cua tahan ra.
33 Tan catyira:

—YVityin tsa cua cuyatyin yo fiuu Jerusalén nu cua nacuhva cuenda nyivi tsi
yuhu, Rayii quee nda gloria. Cua cuhva cuenda i tsi yu tsi ra jutu cuvi ityi
nuu naha ra, tan tsi ra maestro cuenda ley vehe fivhu naha ra. Ra ihya naha
ra cua catyi ra naha tyin taahdn tsi ctiu yu tan cua nacuhva cuenda ra naha
tsi yu tsi ra fluu Roma naha ra. 34 Cua vacu nducu ra naha tsi yu, cua cafii ra
naha tsi yu, cua tivi sii ra naha tsi yu. Tan cua cahifii ra naha tsi yu. Maa tyin
cua nandoto yu tsa tsinu ufii quivi —catyi ra Jesus.

Nu tsicdn ra Jacobo tan ra Juan iin tumani ifii tsira Jesus
(Mt. 20.20-28)
35 Tacan tan ra Jacobo tan ra Juan, sehe ra Zebedeo, natuhva ra naha nu
nyaa ra Jesus, tan catyi ra naha tsihin ra:
—l\illaestro, jaha tumafii ifii tan javaha un tsa cua ndacan ndi tsi un —catyi
ranaha.
36 Tacan tan tsica tuhun ra Jesus tsi ra naha tan catyi ra:

—¢Nda cufii ndo javaha yu?

37Tan nacahan ra naha tan catyi ra naha:

—Cufii ndi tsa cuhva un cunyecu ndi tsihin un nu ndacd fiaha un, iin ndi
xiin cuaha un, tan inga ndi xiin satyin un —catyi ra naha tsihin ra Jesus.

38 Tacan tan catyi ra Jesus tsihin ra naha:

—Nyooho fia tsitéd ndo nda tsicdn ndo. ¢A cuvi nyehe ndo tundoho tsa cua
nyehe yuhu? ;A cuvi ciiu ndo tumaa cua ciu yu? —catyi ra tsihin ra naha.

39 Tan nacahan ra naha:

—Cuvi maa.

Tan catyira Jesus

—Nditsa tyin cua nyehe ndo tundoho tan cua ciu ndo tumaa cua tahan
yuhu. 40 Maa tyin tsa cunyaa iin ndo xiin cuaha yu tan iin ndo xiin satyin yu,
favin yuhu taahén tsi cuhva yacan, tyin maa Nyoo cua catyi yoo cua fiihi can
—catyira Jesus tsihin ra naha.

41 Tsa tsifii tsa utsi ca ra tsicd tsihin ra Jesus yacan, cuxaan ra naha tsi ra
]ac}tl)bo tan ra Juan. 42 Maa tyin cana ra Jesus tsi ra naha tan catyi ra tsihin ra
naha:

—Tsatsitd ndo tyin ra ndacd fiaha tsi nyiviiy6 nu fiuhu fiayivi ihya, fiihi xaan
ndacd fiaha ra naha tsi fii. 43 Maa tyin fiavin tacan taahdn tsi javaha nyooho
tyin ra tsa cufii cuvi ra cahnu ityi nuu Nyoo, cufii tsi cuvi ra musu tandihi
ndo. 44 Tan nyooho tsa cufii cuvi ityi nuu, cufii tsi cuvi ndo musu tandihi ca
ndo. 45 Tyin yuhu, Rayii tsa quee nda gloria, fia vatsi yu tyin cufii yu jatyinyee
nyivitsi yu. Yuhu vatsi yu vatsi jatyinyee yu tsi maa fii tan cuhva yu fayivi yu
tsa cuenda fii tumaa iin tsa tyahvi yu tan jacacu yu cuaha fii —catyi ra Jesus.

Nujananyehe ra Jesus tsira Bartimeo
(Mt. 20.29-34; Lc. 18.35-43)

46 Tacan tan tsaa ra naha fiuu Jeric6. Tan yaha fii ra naha fiuu can. Tan
cuhva tsa cua quita ra Jesus fiuu can tsihin ra tsicd tsihin ra, cuaha nyivi
cuahdn cua nyicun tsi ra naha. Tan ityi yaha ra naha nyad iin ra cuaa nafii
Bartimeo, sehe ra Timeo, tsican ra caridaa. 47 Tan cuhva tsa tsito ra cuaa can
tyin tsa cua cuyatyin yaha ra Jesus, ra fiuu Nazaret, nu nyadra, quitsaha cana
tsaara, tan catyira:

—iJesus, tata ra David, cundaahvi ifii tsi yu! —catyira cand tsaa ra.

48 Tacan tan quitsaha cuxaan nyivi tsi ra tan catyi fii tsihin ra na cutaxin
ra, maa tyin cufiihj ca ra cand tsaa ra tan catyi ra:

—iTata ra David, cundaahvi ifii tsi yu! —catyi ra.

49 Tacan tan tsicuifii ra Jesus tan catyi ra:

—~Cuaquihin ndo tsira.

Tan tsiquihin ra naha tsi ra cuaa can tan catyi ra naha tsihin ra:

—]Janduiin ifii un. Nduvita, cohon tyin cand ra tsi un —catyira naha tsihin
ra.
50Tacan tan janehfij ra jahma ndasi ra nda sava. Tan cuahan ra iin yaha fii
nda nu nyad ra Jesus. 51 Tacan tan tsica tuhun ra Jesus tsi ra:

—¢Nda cufii un javaha yu?

Tan nacahan ra cuaa can tan catyira:

—DMaestro, cufii yujanduvaha un tinuu yu na nanyehe nyico yu —catyira.

52Tan catyi ra Jesus tsihin ra:

—Cuanuhu. Tsa nduvaha un tyin tsinu ifii un tsi yu.

Juvin fii cuhva can tan nanyehe ra can. Tan cueta cuahén ra cuanyicin ra
tsira Jesus.

11

Nu quihvira Jests fiuu Jerusalén
(Mt. 21.1-11; Lc. 19.28-40; Jn. 12.12-19)

1Tsa tsa cufii tsaa ra Jesus tan nyivi nyicin tsi ra nda fiuu Jerusalén, yatyin
nu canyii fiuu Betfagé tan fiuu Betania, tan yatyin fii yucu nu iy6 yutun Olivo,
tan catyira Jesus tsihin uvi ra tsicd tsihin ra:

2—Cuaahan ndo fiuu tsa canyii ityi nuu ihya. Tsa tsaa ndo ican cua nafiihi
ndo iin urru. Quiti yoco cuvi ti, nyad ti nuuhfii ti, tan fiaha ca quihi tyayu ti.
Ndatsi ndo tsi i, tan quihin ndo tsi ti quitsi ndaca ndo tsi yu. 3 Tatun cusana
ndaca tuhunnyivitsindo: “;Nacuundo urruihya?” Tacan tan catyindo tsihin
fii: “Tsifif fiuhu ti tsi Jutu Mafii yo, maa tyin cua jaquitsi nyico fii maa ra tsi ti”,
catyi ndo tsihin fii —catyi ra Jesus tsihin ra naha.

4Tacan tan cuahdan ra naha, tan tsa tsaa ra naha, nafiihi ra naha urru can
nuuhfii ti tsitsi ityi tsata yuhu iin cora. Tan ndatsi ra naha tsi ti. 5 Tan catyi
juhva ra yucu ican naha ra tsihin ra naha:

—g,}l\lléa javahd ndo? ¢;Nacuenda ndatsi ndo urru can? —catyi ra naha tsihin
ranaha.

6 Tacan tan nacahan ra naha tumaa cahan ra Jesus tsihin ra naha. Tan
tsaha ra can naha ra quihin ra naha urru can. 7 Tacan tan tsindaca ra naha
urru can tsira Jesus. Tyiso ra naha jahma ra naha tsata ti, tan tsicoso ra Jesus
tsi ti. 8 Tan tsaquin cuaha nyivi jahma fii tsitsi ityi nu yaha ra, tan inga fii
tsahnya fii ndaha yutun tan tsaquin fii tsitsi ityi.

9Tacan tan nyivi tsa cuahdn ityi nuu ra tan ityi tsata ra, quitsaha cand tsaa
fii tan catyi fii:

—iCahnu xaan cuvi Nyoo! jNajacahnu yo tsi Jutu Mafii yo, ra tsa jaquitsi
Nyoo! 10iNa jacahnu yo tsi ra vatsi cundaca fiaha tumaa tsindaca fiaha ra
David, tsii tsaahnu yo! jCahnu Xaan cuvi ra nyad gloria! —catyi fii.

11 Tacan tan quihvi ra Jesus tsitsi fiuu Jerusalén, tan cuahén ra vehe fiuhu
cahnu. Tan tsa yaha nyehe ra tandihi tsa iyé nuquehe vehe fiuhu can, cuahén
ra fiuu Betania tsihin tsa utsi uvi ra tsica tsihin ra tyin tsa cuefii xaan.

Nu cahan ra Jests tsi yutun higo tsa fia tsahd tsiti
(Mt. 21.18-19)

12 Tsa tuvi inga quivi tsa quita ra Jesus tan ra tsica tsihin ra fiuu Betania,
tsaa soco tsira Jesus. 13 Tsa quita ra naha ndasava nyehe ra Jestis nu nyaa
iin yutun higo tsa iy6 numa. Tsahan ra tsinyehe ra tun ifii tsiti tun, maa tyin
nduve tsiti tun, maa fii maa ndaha tun ifii, tyin fiaha ca tahan tsi quivi cuhva
tun tsiti. 14 Tacan tan cahan ra Jesus tsi tun, tan catyi ra:

—Ndi iin sava ca quivi fla cua quee ca tsiti catsi nyivi nuu un —catyi ra
tsihin tun.

Tan tsifii ra tsicd tsihin ra tsa caahanra.

Nu jacunu ra Jesus nyivi xico nuquehe vehe fiuhu cahnu
(Mt. 21.12-17; Lc. 19.45-48; Jn. 2.13-22)

15 Tsa tsaa ra naha fiuu Jerusalén, cuahén nyico ra Jesus vehe fiuhu cahnu
tan quitsaha jacunu ra nyivi xic6 tan jata tsa yucu nuquehe yuvehe fiuhu
can. Janduva ra mesa nu nyecu nyivi sama xuhun nyivi. Tan janduva tucura
tyayu nunyecu nyivi xicé paloma. 16 Tan fia tsaha ca ra yaha sava fiinuquehe
vehe fiuhu can tsihin ndaha tyifiu. 17 Tan quitsaha jacuahd ra tsi nyivi, tan
catyira:

—¢A fia tsité ndo tyin nu tutu Nyoo catyi tsi tyin vehe Nyoo cua cunafii tsi
tyehen: “vehe nu cua ndacan tahvinyivi queé nanii nu fiuhu fiayivi tsi Nyoo”?
Tan nyooho jananduvi ndo itsi vehe fiasuhu —catyi ra tsihin fii.

18 Tsa tsifii ra jutu cuvi ityi nuu naha ra tan ra maestro cuenda ley vehe
fiuvhu naha ra tsa caahdnra, tan quitsaha nducu ra naha cuhva cahfii ra naha
tsi ra tyin yuuhvi ra naha nyehe ra naha tsi ra tsa cuenda tsa janahad ra tsi
nyivi tan yuuhvi tucu ra naha tyin tsa cuaha xaan nyivi nyictn tsi ra. 19 Maa
tyin tsa tsa cufii cuaa, quita ra Jesus fiuu can tsihin ra tsicd tsihin ra.

Nu na ityi yutun higo
(Mt. 21.20-22)

20 Tsa tuvi inga quivi, yaha nyico ra naha nu nyaa yutun higo tsa cahan ra
Jesus. Tan nyehe ra naha tyin na ityi tun tan nda cuanda yoho tun na ityi.
21 Tacan tan tsa nyehe ra Pedro yutun higo can, nducuhun ifii ra tsa javaha
ra Jesus tan catyi ra tsihin ra Jesus:

—iMaestro, jihna! Tsa na ityi yutun tsa cahan un —catyira.

22Nacahan ra Jesus, tan catyi ra:

—Tsinu ifii ndo tsi Nyoo. 23 Tyin tsa nditsa catyi yu tsihin ndo tyin nyivi
cua cahan tsihin yucu ihya tyehen: “Cuatsiyo ihya tan cuaahan tsitsi ndutya
fiuhu”, tan tatun tsinu ifii fii tyin cua cundaa tsa cahan fii tan fia uvi tsic4 ifii
fii, cua cundaa tsi. 24 Yacan cuenda catyi yu tsihin ndo tyin tandsihi tsa cua
ndacan ndo tsi Nyoo tsa cua ndacan tahvi ndo tsi ra, tun tsinu ifii ndo tyin
tsa naquihin cuenda ndo can, cua naquihin ndo can. 23 Tan tsa cua ndacan
tahvindo tsiNyoo, tun nducuhunifii ndo tyin xaan cufii ndo tsihin nyivi, jaha
ndo tucahnu ifii tsi fii, tyin tacan tan jaha Jutu ndo, ra nyad gloria, tucahnu
ifii tsi maa ndo tsa cuenda cuatyi ndo. 26 Maa tyin tun fia jaha ndo tucahnu
ifii tsi nyivi, ndi Jutu ndo, ra nyaa gloria, tan fia cua jaha ra tucahnu ifii tsi
maa ndo.

Nu tsica tuhun ra cumi tyifiu vehe fluhu nahara tsira Jests yodo tava tyifiu tsi
ra tsa cahan ra tsihin nyivi
(Mt. 21.23-27; Lc. 20.1-8)

27 Tacan tan tsaa nyico ra naha fiuu Jerusalén. Tsa nyii ra Jesus tsicd nuu
ra nuquehe vehe fiuvhu cahnu, natuhva ra jutu cuvi ityi nuu naha ra, tan ra
maestro cuenda ley vehe fiuvhu naha ra, tan ra mandoni nyivi Israel naha ra
nu nyad ra. 28 Tan tsica tuhun ra naha tsi ra tan catyi ra naha:

—¢YOo tava tyifiu tsi un tsa javahd un tyehen? —catyira naha.

29-30 Tan nacahan ra Jesus, tan catyi ra:

—Cufii tucu yuhu ndaca tuhun yu tsa ndaca tuhun yu tsi nyooho. ¢Y6o
jaquitsi tsi ra Juan tyin jacoondutya ra tsi nyivi? ¢A Nyoo o nyivi? Tatun
catyi tuhun ndo tsihin yu y6o jaquitsi tsira, cua catyi tuhun tucu yuhu tsihin
nyooho ydo tava tyifiu tsi yu javahd yu tyehen —catyira Jesus tsihin ra naha.

31Tacan tan quitsaha caahdn yuhu tahan ra naha, tan catyi ra naha:

—Tun catyi yo tyin Nyoo jaquitsi tsi ra Juan, cua catyi ra tsihin yo tyehen:
“Tun Nyoo jaquitsi tsi ra, ¢nacuenda fia tsinu ifii ndo tsa cahan ra?” 32 ;A vaha
tun catyi yo tyin nyivi jaquitsi tsi ra? Na cuvi —catyi ra naha, tyin yuuhvi ra
naha tsi nyivi, tyin tandihi fii tan tsinu ifii fii tyin ndusu yuhu Nyoo cuvi ra.

33 Tacan tan catyira naha tsihin ra Jesus:

—Na tsit6 ndi.

Tacan tan catyira Jesus tsihin ra naha:



Marcos 12:1 94 Marcos 12:13

—Tun fa tsité ndo, ndi yuhu tucu, tan fia cua catyi tuhun yu tsihin ndo yéo
tava tyifiu tsi yu tsa javaha yu tyehen —catyi ra Jesus tsihin ra naha.

12

Nu caahdn ra Jests tuhun ra fia vaha jaha tyifiu
(Mt. 21.33-46; Lc. 20.9-19)

1Tacan tan quitsaha caahdn ra Jesus tsihin ra naha tsihin cuhva ihya, tan
catyira:

—Tsicoo iin rayii tsa tatsi yoho yucu vixi tsa nafif uva, ra ican tyasi ra iin
cora nanii canduvi nu tatsi ra yucu vixi can. Tan javaha ra iin nu cua tava ra
ndutya uvas can. Tan javaha tucu ra iin vehe sucun tyin tacan tan cuvi jaha
cuenda ra nanii cahnu nu ndaha tyifiu ra.

’Tsa yaha yacan tan tsaha nuu ra fivhu can tsi juhva rayii tyin jaha tyifiu ra
naha tsihin tsi. Tacan tan cuahén ra inga fiuu. 2 Tsa tahan tsi quivi iyé uvas
can, jacuhun ra iin musu ra tyin ndacan ra juhva tsa taahdn tsi tsi ra tsi ra
jahd tyifiu can naha ra. 3 Maa tyin ra ican naha ra tiin ra naha tsira. Tan cafij
ra naha tsira. Tan jacunuhu ra naha tsi ra tsihin ndaha ndii ra. 4 Tacan tan
tsitoho fiuhu can jacuhun nyico ra inga musu, maa tyin cafijra nahatsira can
tsihin yuu, tan tahvi ra naha jifii ra, tan cahan nyaa ra naha tsi ra. 5 Tsitoho
fiuhu can jacuhun nyico ra inga musu. Tan tsahfij ra naha tsira. Yaha yacan
tan cuaha cara nahajacuhun ra. Maa tyin cafiira naha tsi juhva ra naha tan
tsahfij ra nahajuhva ca ra naha.

6°Tan cumafii intuhun fia ra tsa cuvi jacuhun ra. Tan ra ican cuvi sehe ra
tsa cufif xaan ra. Nu ndihi tuhun jacuhun ra sehe ra tyin cufif maa ra tsica
ifii ra: “Tun jacuhun yo sehe yo, cua tyaa yahvi ra naha tsi ra tyin sehe yo
cuvira”, cufii ra. 7 Maa tyin tsa nyehe ra jahd tyifiu can naha ra tsira sehe ra,
natuhun tahan ra naha tan catyi ra naha: “Ra ihya cua naquihin cora ihya.
Yacan vaha ca cahiii yo tsi ra, tan ndoo maa yo tsihin can”, catyi ra naha.
8Tacan tan tiin ra naha tsira tan tsahiii ra naha tsi ra. Tan tava ra naha cufiu
fiuhu ra ityi tsata cora can —catyira Jesus.

9 Tacan tan tsica tuhun ra Jesus tsi ra naha tan catyi ra:

—¢Nda cua javaha tsitoho fiuhu can? Cua cuhun ra tan cua cahiii ra tsi ra
jahd tyifiu can naha ra. Tan cua cuhva nuu ra fiuhu can tsi inga ca ra naha
tyin jaha tyifiu ra naha tsihin can. 10 ;A fiaha ca cahvi ndo nu tutu Nyoo nu
catyi tsi tyehen?

Yuu tsa javita ra javaha vehe nahara,

yacan cuvi yuu tsa tsifif fiuhu ca.

11 Maa Nyoo Jutu yo jaha tsa cahnu ca cuvi yuu ihya. Tan iyo xaan cufii yo
nyehé yo can, catyi tsi—catyi ra Jesus tsihin ra naha.

12 Tacan tan ra jutu cuvi ityi nuu naha ra, tan ra maestro cuenda ley vehe
fiuhu naha ra, tan ra mandoni naha ra nducu ra naha cuhva tyihi ra naha
tsi ra Jesus vehe caa tyin tsit6 ra naha tyin tuhun maa ra naha caahdnra tsa
tsatyifiu ra cuhva can. Maa tyin fia tiin ra naha tsi ra tyin yuuhvi ra naha
nyehe ra naha tsi nyivi. Nacoo ra naha tsira, tan cuahan ra naha.

Nu caahdn ra Jestus siqui tuhun tsa tyahvi nyivi xuhun tsi ra Aiuu Roma tsa
ndacd fiaha tsi nyivi Israel
(Mt. 22.15-22; Lc. 20.20-26)
13Tacan tan jacuhun ra naha juhva ra yihi cuenda ra Herodes tan juhva ra
fariseo naha ra nu nyii ra Jesus tyin nducu ra naha cuhva cahan ra Jesus iin

tsa fia vaha tyin tacan tan cuvi tyaa ra naha cuatyi tsi ra. 14 Tsa tsaa ra can
naha ra tan quitsaha caahdn ra naha tsihin ra Jesus tan catyi ra naha:

—Maestro, tsitd ndi tyin tsa nditsa caahdn un. Tan inducu fii cufif un nyehe
un nyivi cuca tan nyivi ndaahvi. Tan nditsa tyin ityi Nyoo janahd un. Yacan
cuenda cufii ndi ndaca tuhun ndi tsehe tsi un: ¢A vaha cuhva yo tsa tsican ra
ndacd fiaha tsi yo, ra tsa nyad nda fiuu Roma, o fia vaha? ;A taahdn tsi tyahvi
yo can, o fia taahdn tsi? —catyi ra naha tsihin ra Jesus.

15 Tan tsitd ra Jesus tyin fiavin tsa vaha tsicd ifii ra naha, yacan cuenda catyi
ra tsihin ra naha:

—¢Nacuvi tyin nducu cuhva ndo tsi yu? Ndaca ndo iin xuhun tsi yu ihya,
na nyehe yu —catyira.

16 Tsindaca ra naha xuhun can tsi ra. Tsa nyehe ra can tan tsica tuhun ra
tsira naha, tan catyira:

—¢ Y00 nuu tan ydo sivi nyad tsata xuhun ihya? —catyi ra tsihin ra naha.

Nacahan ra naha tan catyi ra naha:

—Nuu ra ndacd fiaha tan sivi ra.

17 Tacan tan catyi ra Jesus tsihin ra naha:

—Tun tacan, cuhva ndo tsa tsii ra ndacd fiaha tsi ra, tan cuhva ndo tsa tsii
Nyoo tsi Nyoo —catyi ra Jesus tsihin ra naha.

Tan iyo xaan cufii ra naha tsihin tsa nacahan ra.

Nu cufiira saduceo naha ra jandavi fiaha ra naha tsira Jestis
(Mt. 22.23-33; Lc. 20.27-40)

18 Tacan tan cuahdn juhva ra saduceo naha ra nu nyii ra Jests. Tan ra
saduceo can naha ra catyi ra naha tyin fia cua nandoto nyivi. Yacan cuenda
cahan ra naha tyehen tan catyi ra naha tsihin ra Jesus:

19 —Maestro, ra Moisés tyaa ra nacaa taahdn tsi javaha yo tatun iin rayii
tsihi tan ndoo fiasiihi ra tan nduve sehe fia tsicoo tsihin ra. Catyi ra tyin
taahdan tsi tindaha yafii ra tsihin fiaha can. Tyin tacan tan cua coo sehe ra
tsihin fia tsa cuenda ra yafii ra tsa tsihi. 20Iin tsaha iin rayii tsicog utsa sehe
yiira. Ra tsa jihna fii tindaha ra tsihin 1in fiaha, maa tyin nduve sehe ra tsicog
tsihin fia, tan tsihi ra. 21 Tacan tan tindaha ra yafii ra tsa tsinu uvi tsihin fiaha
tsandoo can. Maa tyin juvin fii fia tsicoo sehe ra tsihin fia tan tsihi ra. Juvin fii
tacan tahan tucu ra tsa tsinu ufii. 22 Tandihi tsa utsa ra naha tindaha ra naha
tsihin fiaha can. Tan ndi intuhun ra naha tan fia tsicoo sehe ra naha tsihin
fia. Tan nu ndihi tuhun, tsihi ndihi maa fia. 23 Tan vityin, tun nditsa tsa cua
nandoto nyivi, ¢ndda tsa utsa taahan ra can naha ra cua cuvi yii fia quivi cua
nandoto fii? Tyin tandihi maa ra naha tan tindaha ra naha tsihin fia —catyi
ra naha tsihin ra Jesus.

24 Tacan tan nacahan ra Jesus tan catyi ra tsihin ra naha:

—~Caahdn soho fii maa nyooho, tyin fia tsitd ndo tsa catyi tuhun Nyoo, tan
ndi fia tsitd ndo nécaa tsa cahnu cuvi tunyee ifii tsa iy tsi Nyoo. 25 Quivi cua
nandoto nyivi, ndi fia cua tindaha fii tan ndi fia cua tindaha sehe fii, tyin cua
cuvi fii tumaa angel iy6 gloria. 26 Tan tuhun tsa cua nandoto nyivi, ¢a fiaha
ca cahvi ndo nu libru tsa tyaa ra Moisés nu catyi tsi ndcaa cahan Nyoo tsihin
ra nu cayu yutun ifiu? Tyin catyi ra tsihin ra tyehen: “Yuhu cuvi Nyoo ra
Abraham, ra Isaac, tan ra Jacob”, catyi Nyoo tsihin ra Moisés. 27 Thya nyehé
yo tyin nyito afiima ra can naha ra vasu ndi maa tsanaha tsihi ra naha tyin
Nyoo fiavin Nyoo nyivi tsihi cuvi ra, tyin Nyoo cuvira Nyoo nyivi nyito. Yacan
cuent}ila catyi yu tyin nyooho caahén soho fii maa ndo —catyi ra Jesus tsihin
ranaha.

Ley tsa fiifti ca tsa tsaha Nyoo
(Mt. 22.34-40)

28 Na naha fii tan tsaa iin ra maestro cuenda ley vehe fiuhu, tan tsifii ra tsa
caahdn ra Jesus tsihin ra saduceo can naha ra. Tan cuhva tsa tsito ra tyin ra
Jesus vaha nacahan ra tsihin ra naha, tsica tuhun ra tsi ra tan catyi ra:

—Tsitsi tsa tandihi ley, ¢ndda tsa fiifii ca cufii tsi javaha yo? —catyi ra.

29 Tan nacahan ra Jesus tan catyi ra:

—Ley tsa jihna fii tan fiifii ca cufii tsi javaha yo tsa nuu tandihi ley, cuviley
ihya: “Nyooho nyivi Israel, tyaa soho ndo: intuhun fii maa Nyoo Jutu yo iyd.
30 Cuiii ndo tsi Jutu Mafii yo Nyoo tsihin tsa nii ifii ndo, tan tsihin tsa nii ifii
afiima ndo, tan tsihin tandihi tsa tsifii tufii jifii ndo, tan tsihin tandihi tunyee
ifii tsa iy6 tsindo.” Ley ihya cuvi tsa fiifii ca tan tsa jihna fii taahan tsi javaha
yo. 31 Tan tsa tsinu uvi tsa yatyin inducu fii caahdn tsi tsihin tsa jihna fii tan
catyitsityehen: “Cufiitahanndo tsindo tumaa cufiindo tsimaando.” Nduve
ca ley tsa fiifii ca javaha yo tsa nuu nduvi tsehe —catyi ra Jesus.

32Tacan tan ra maestro cuenda ley can catyi ra tsihin ra:

—Vaha xaan nacahan un, Maestro. Nditsa tsa caahan un. Intuhun fii Nyoo
iyd, tan nduve inga ca Nyoo iyd. 33Tan tsa cufii yo tsi Nyoo tsihin tsa niiifii yo,
tan tsihin tandihi tsa tsifi tufii jifii yo, tan tsihin tsa nii 1fii afiima yo, tan tsihin
tandihi tunyee ifiiiy6 tsi yo, tan tsa cuiii tahan yo tsi yo tumaa cufii yo tsimaa
yo, tandihi yacan tan cahnu ca cuvi can tan fiavin ca tsa jamafii yo tsi Nyoo,
tsa tsahfil yo quiti tan tsahmi yo can nu altar —catyi ra maestro cuenda ley
can tsihin ra Jesus.

34Tsa nyehe ra Jesus tyin vaha nacahan ra tsihin tsa catsi jifii ra, tan catyi
ra tsihin ra:

—Luxu cuii fia tan fiithi un cuhva ndcaa nacuhva cuenda un afiima un tsi
Nyoo na cundaca fiaha ra tsi un —catyi ra Jesus tsihin ra.

tuhun fii tsira Jesus.

Ra Cristo Sehe Nyoo tsira tan juvin fli cuvi tucu ra tata ra David
(Mt. 22.41-46; Lc. 20.41-44)

35Jacuahd ra Jesus tsitsi vehe fiuhu cahnu, tan catyi ra:

—¢Nacuenda tyin catyi ra maestro cuenda ley vehe fiuhu naha ra tyin tata
ra David cuvi ra Cristo? 36 Tan juvin fii maa ra David catyi tuhun ra Cristo
tyehen:

Nyoo cahan ra tsihin Jutu Mafii yu, tan catyi ra:

“Cunyaa xiin cuaha yu ihya nda cuanda caquin yu tsi ra xaan ifii tsi un naha
ra tsaha un”, catyi ra David tahan tsanaha jaha Tatyi Ii Nyoo.

37 §Nacaa cuvi cuu tucu ra Cristo tata ra David, tan juvin fii maa ra David catyi

tyin ra Cristo cuvi Jutu Mafii ra? —catyi ra Jesus.

Tan cuaha nyivi yucu tyad soho tsa caahdn ra tan sii xaan cufii fii.

hNu caahdn ra Jesus tyin iy6 cuaha cuatyi ra maestro cuenda ley vehe fiuhu
nahara
(Mt. 23.1-36; Lc. 11.37-54; 20.45-47)

38 Quitsaha jacuahd ra Jesus tan catyi ra tyehen:

—]Jaha ndo cuenda tsi ndo tsihin ra maestro cuenda ley vehe fiuhu naha
ra, tyin taahdn xaan ifii ra naha cunditsi ra naha jahma nafii tan caca nuu
ra naha nuyahvi na jaha ndo tsa fiayivi tsi ra naha, tan cuhva ndo nacumi
tsi ra naha. 39 Tan nanducd ra naha tyayu vaha ca cunyecu ra naha tsitsi
vehe fivhu. Tan tsa cua catsi ra naha nu iy6 vico, nanducu ra naha nu vaha

ca cunyecu ra naha. 40 Tan quihin nyad ra naha vehe fii ndaahvi tsa tsihi yii
tyin fia cuvi tyahvi fii xuhun tsa tsicadn ra naha tsi fii. Tan cufii ra naha tsa
vaha cahan nyivi tuhun ra naha. Yacan cuenda naha tsican tahvi ra naha tsi
Nyoo nu tuvi nyivi. Maa tyin nduve nda catyi javahd ra naha tacan tyin fiihi
ca cua tatsi tufii Nyoo tsi ra naha —catyira Jesus.

Tsa tsaha fiaha ndaahvi tsihi yi
(Lc. 21.1-4)
41Tin tsaha nyii ra Jesus tsitsi vehe fiuhu cahnu tan nyaé ra yatyin fii nu nyii
tsatun nu tyihi nyivi xuhun tsa tsahd fii tsi Nyoo. Tan nyehé ra nu tyihi nyivi
xuhun tsitsi tsatun can. Tan cuaha nyivi cuca tyihi fii cuaha xaan xuhun.
42 Tsitsi tsa nyad ra ican tsaa iin fiaha ndaahvi tsihi yii, tan tyihi fia uvi taahan
fii xuhun nyihi tsa caaha xaan nyad. 43 Tacan tan cana ra Jesus tsi ra tsica
tsihin ra, tan catyi ra tsihin ra naha:
—Tsa nditsa catyi yu tsihin ndo tyin nuu Nyoo cuaha ca xuhun tsaha fiaha
ndaahvi ihya tan fiavin ca inga nyivi. 44 Tyin tsahd fii tsa ndog siqui xuhun fii.
Maa tyin fiaha ihya tyihi fia tandihi tsa iy9 tsi fia—catyi ra Jesus.

13

Nu caahdn ra Jesus tyin cua tani vehe fiuhu cahnu
(Mt. 24.1-2; Lc. 21.5-6)

1Cuhva tsa cua quita ra Jesus tsitsi vehe fiuhu cahnu can, iin ra tsicé tsihin
ra catyira tsihin ra:

—iMaestro, nyehe jihna tsa sii cad yuu yihi vehe ihya! jNyehe tsanahnuvehe
ihya! —catyi ra tsihin ra Jesus.

2Maa tyin nacahan ra Jesus, tan catyi ra tsihin ra:

—Nditsa nahnu vehe ihya tan sii caa tsi nyehé yo vityin. Maa tyin catyi yu
tsihin un tyin coo quivi nduve ca maa nda cua ndoo ihya. Ndi intuhun yuu
tan fia cua coso tahan tsi tsihin inga tsi, tyin tandihi maa tsi tan cua tani tsi
—catyira Jesus.

Nu tsahd cuenda ra Jests nda cua cuvi tsa ndi cumarfii ca naa fiuhu flayivi
(Mt. 24.3-28; Lc. 21.7-24; 17.22-24)

3 Tacan tan cuahdn ra Jesus tsihin ra tsica tsihin ra yucu yutun Olivo tsa
canyii inga tsiyo nu nditsin nyehé tsi vehe fiuhu cahnu. Tsa tsinyaa ra Jesus
ican, ra Pedro, ra Jacobo, ra Juan, tan ra Andrés tsica tuhun xeehe ra naha tsi
ra tan catyi ra naha:

4 —Cufii ndi tsa catyi tuhun un tsihin ndi ama cua cuvi tandihi tsa cahan
unh ¢Nacaa tan coto ndi tatun tsa cuyatyin cundaa tandihi can? —catyi ra
naha.

5Nacahan ra Jesus tan catyi ra:

—Jaha ndo cuenda tsi ndo coto jandavi fiaha nyivi tsi ndo. ¢ Tyin cuaha
Xaan nyivi cua quitsi, tan cua cuatyifiu fii sivi yu, tan cua catyi fii: “Yuhu cuvi
ra Cristo, ra tsa jaquitsi Nyoo.” Tan cuaha xaan nyivi cua jandavi fiaha fii.

7°’Maa tyin tun fiihi tuhun ndo tyin iyé cuatyi tan cafii tahan nyivi ityi can
tan ityi ihya, fia nayuhvi ndo tyin tacan taahén maa tsi cuvi tsa ndi cumaifii
ca naa fiuhu fiayivi. 8 Tyin nyivi iin fiuu cua cafii tahan fii tsihin nyivi inga fiu,
tan cua coo cuatyi iin fiuu tsihin inga fiuu. Tan cuaha fii ityi cua taan fiihi, tan
cua coo tama, tan cua nduvaa nyivi. Vasu ndi maa nyehe nyivi tundoho ihya,
fia cua naa naha fiuhu fiayivi tyin ndi nyaa ca cua nyehe fii tundoho.

9°Maa tyin jaha ndo cuenda tsi ndo tyin cua cuhva cuenda nyivi tsi ndo
tsi ra cumi tyifiu naha ra. Tan cua cafii fii tsi ndo tsitsi vehe fiuhu. Cua cuhva
cuenda fii tsindo tsira cumi tyifiutan tsira cuvirey tsacatyi yuhu. Tyin tacan
tan cuvi cahan ndo tuhun yu nuu ra naha. 10 Tyin tsa ndi cumafii ca naa
fuhu fayivi, cufii tsi coto tandihi nyivi inga fiuu tyin Nyoo jacacu ra tsi nyivi.
11Tan cuhva tsa cua cundaca fii tsi ndo nuu ra cumi tyifiu naha ra, fia caca ifii
ndo néa cua cahan ndo. Tyin juvin fii maa hora can tan cua cuhva Nyoo tsa
cahan ndo. Tyin fiavin maa ndo cua cahan; tyin maa TatyiIi Nyoo cua cahan.
12Yihi ra naha cua nacuhva cuenda ra naha juvin fii maa yafii ra naha tan
cua ndacan ra naha tsa ciu ra can naha ra. Yihi nyivi cua nacuhva cuenda
fii juvin fii maa sehe fii. Tan yihi fii cua nacuhva cuenda fii nda cuanda jutu
fii tan sihi fii tyin cdu fii. 13 Tandihi nyivi iyé nu fiuhu flayivi ndasi cua cufii fii
nyehe fii tsi ndo tsacatyi yuhu. Maa tyin nyooho tsa cua cunyee ifii tsinu ifii
tsi yu nda nu ndihi, cua cacu ndo.

14°Tandihi nyooho tsa cahvi nu tutu Nyoo nu tyaa ra Daniel, ra cuvi ndusu
yuhu Nyoo tsa tsicog tahan tsanaha, cutuiii ifii ndo tyin iy tsa janducaquifii
tan tsa jativi. Quivi tsa nyehe ndo tyin tsa nyii yacan nu fia taahdan tsi cunyii
can, nyooho nyivi iy6 Judea, quita ndo fiuu ndo tan cuhun ndo ityi yucu.
15 Nyooho tsa cua cuyucu jifii vehe quivi can, cua nuu ndo, maa tyin fia cua
nuu ndo tsa quihvi ndo tsitsi vehe ndo tan tava ndo tsa iy6 tsi ndo. 16 Nyooho
tsa cua cuyucu tsitsi cuhu, fia cua cunuhu jihna ndo cuquihin ndo jahma ndo.
17 {Ndahvi fiifiaha tsa fiuhtl sehe quivi can! jTan ndahvi fii iy6 sehe lee tsa ndi
tyaxin! jNdahvi fii! 18 Ndacan tahvi ndo tsi Nyoo na fia tahan tsi cunu ndo
quivi vitsin. 19 Tyin tundoho tsa cua nyehe nyivi quivi can, fiaha ca maa coo
can ndaha tsinu maa fiuhu fiayivi nda cuanda vityin. Tan ndi ityi nuu ca tan
fia cua nyehe nyivi tahan tundoho can inga tsaha. 20 Tun tsatyin Jutu Mafii
yo tan fia jandihi ra tsa cua nyehe yo tundoho quivi can, yofii maa cua cacu.
Maa tyin cua jandihi ra can tsa cuenda tsa cufii ra tsi nyivi yihi cuenda ra,
nyivi nacatsi vaha maa ra.

21’Tatun catyi nyivi tsihin ndo: “Jihna ndo, ihya nyaéa ra Cristo” o “Nyehe
ndo, ican nyad ra Cristo”, fia tsinu ifii ndo. 22 Tyin cua quitsi nyivi jandavi
fiaha tan cua catyi fii tyin ra Cristo cuvi fii. Cua catyi fii tyin ndusu yuhu Nyoo
cuvi fii. Maa tyin fia nditsa fii. Cua javaha fii tsa nyityi, tan tsa iyo nahnu
tyin cua jandavi fiaha fii nda cuanda nyivi nacatsi maa Nyoo, tatun cunyee
fii javaha fii tacan. 23 Maa tyin nyooho jaha cuenda vaha ndo tsi ndo vityin
tsa tsa tsito ndo tandihi yacan tsa ndi cumaiii ca tahan tsi quivi can —catyira
Jesus.

Nu jacoto ra Jesus ndcaa cua quitsi nyico ra inga tsaha
(Mt. 24.29-35, 42-44; Lc. 21.25-36)

24Tan catyi nyico ra Jesus tyehen:

—Maa tyin tsa cua yaha nyehe nyivi tundoho quivi can, cua ndunaa
fiicanyii, yoo fia cua jandunditsin ca tsi, 25 tan cua cucoyo tifiuu. Tan tandihi
tsa iyé andivi tan cua nacanda tsi naha tsi. 26 Tacan tan cua nyehe ndo tsi
yuhu, Rayii tsa quee nda gloria, vatsi yu nu vico tsihin tunyee ifii cahnu tan
tsihin tsa cahnu cuvi Nyoo. 27 Tan cuaha dngel cuenda yu cua jaquitsi yu tyin
jandu iin ra naha nyivi nacatsi maa Nyoo. Cua quita fii nanii cahnu nu fiuhu
Nayivi, nda nu ndihi fiuhu Aayivi tan nda nu ndihi andivi.

28’Cutuiii ifii ndo cuhva iyé yutun tsa nafii higo: Tun tsa nduyutyéa soco tun
tan cana ndaha yutya tun, tsit6 ndo tyin tsa cua quee tsiti tun. 29 Tan juvin

fii tacan, tatun tsa cuvi tandihi tsa iyo tsa caahdn yu tuhun tsihin ndo, cua
coto ndo tyin tsa cuyatyin quitsi yu; tan tsa nyanaa yu yuvehe cuvi tsi. 30 Tsa
nditsa catyi yu tsihin ndo tyin tsa ndi cumafii ca ctiu nyivi iyé nu fiuhu fiayivi
ihya tan cua cuvi tandihi tsa caahdn yu tuhun tsihin ndo. 31 Tan coo quivi cua
cundihi andivi tan cua cundihi fiuhu fayivi, maa tyin tuhun caahén yuhu, fia
cua cundihi maa tsi tyin tandihi tsi tan cua cundaa tsi.

32’Maa tyin quivi tan hora tsa cua cuvi tandihi yacan, yofii maa tsité can,
ndi maa ca dngel tan fia tsito ra naha, ndi yuhu tsa cuvi yu Sehe Nyoo tan fia
tsitd yu. Intuhun fii maa Nyoo Jutu yo tsitd ama cua javaha ra tandihi.

33°Yacan cuenda coo nyito vaha ndo, tan jaha cuenda ndo tsi ndo, tan
ndacan tahvindo tsi Nyoo, tyin fia tsitd ndo nda quivi tan nda cuhva cua quitsi
nyico yu. 3¢ Tumaa iin rayii tsa cua cuhun nu cafii. Ra ican tsa ndi cumafii ca
cuhun ra, tsahd cuenda ra vehe ra tsi musu ra. Tan tsahd ra tyifiu tsi intuhun
intuhun ra naha. Tan tava tyifiura tsira jaha cuenda yuvehe na jaha cuenda
vaha ra. 35 Yacan cuenda nyooho cgo nyito ndo tyin fia tsité ndo nda cuhva
cua quitsi yu tsa cuvi yu tumaa tsitoho vehe can, tyin cuvi quitsi yu tsa cua
cunaaha, maa fiuu, o cuhva tsacu tsitooho, o tsa cua cana fiicanyii. 3¢ Yacan
cuenda coonyito vaha ndo tan fia cusu ndo tyin sana ifii ndo tan cua quitsi
yu. 37 Tsa caahdn yu tsihin nyooho, caahdan tucu yu tsihin tandihi ca nyivi:
Coo nyito ndo.

14

Nunducu rajutu cuvi ityi nuu naha ra cuhva tiin ra naha tsi ra Jests
(Mt. 26.1-5; Lc. 22.1-2; Jn. 11.45-53)
1Tsa ndi cumafii uvi quivi ca tan tahan tsi vico pascua tan vico nu tuhva
nyivi tsatsi paan tsa nduve yutsan iya yihi. Ra jutu tsa cuvi ityi nuu naha ra
tanra maestro cuendaley vehe fivhu naha ra nducu ra naha cuhva tiin xeehe
ranahatsiraJesustan cahfiiranaha tsira. 2Maa tyin natuhun tahan ranaha
tan catyi ra naha:
—Na cua tiin naha yo tsi ra quivi maa vico tyin coto nduvaa xaan nyivi
—catyiranaha.

Nu tyihi iin fiaha ndutya tami jifii ra Jests
(Mt. 26.6-13; Jn. 12.1-8)

3 Tsa ndi cumafii ca tahan tsi vico can, nyii ra Jesus fiuu Betania, vehe ra
Simon, ra tsa tsindohg cuehe tyaahyu. Tsitsi tsa nyad ra Jesus tsatsi ra, tsaa
iin fiaha ndaha fia iin yutyi tsa tsinu tsihin yuu tsa nafii alabastro. Tsitu can
yihi ndutya tami tsa nafii nardo. Tan yahvi xaan nyad ndutya tami can. Nufia
fia yuhu yutyi can tan tava fia ndutya tami can tan tyihi fia can jifii ra Jesus.
4Maa tyin juhva ra tsa yucd ican naha ra nduxaan ra naha tan catyira naha:

—¢Nacuenda tyin jativi fiaha ihya ndutya tami can? 5 Tun tsatyin xico fia
can, cuaha xaan xuhun cua fiihi fia tsihin can, tan cuvi jatyinyee fia tsi nyivi
ndaahvi tsihin xuhun can —catyi ra naha.

Tan cuxaan ra naha tsi fia.

6Maa tyin ra Jesus catyi ra:

—ijJafiando tsifial {Nacuenda cufiindo jandu uviifii ndo tsifia? Tan tsa vaha
javahd fia tsihin yu. 7 Tyin nyivi ndaahvi tandihi fii quivi cua cuyucu fii tsihin
ndo, maa tyin yuhu, fia naha ca cunyii yu tsihin ndo. 8 Naha ihya javaha fia
ndihi cuhva cuvi fii javaha fia. Tyihi fia ndutya tami cufiu fiuhu yu, tumaa

tuhva maa yo javaha tsihin cufiu fiuhu nyivi tsa ndi cumafii ca quihvi fiuhu
fii. 9 Tsa nditsa catyi yu tsihin ndo, tyin tandihi itKi nu cua cahan nyivi tuhun
Nyoo nanii cahnu nu fiuhu fiayivi, cua cahan fii tuhun fiaha ihya tan tsa javaha
fia, tyin tacan tan fia naa ifii nyivi tsi fia—catyi ra Jesus.

Nu xicorajJudas tsira Jesus
(Mt. 26.14-16; Lc. 22.3-6)

10 Tsa yaha yacan tan quita iin ra tsitsi tsa utsi uvi ra tsic4 tsihin ra Jesus.
Ra ihya cuvira Judas Iscariote. Tsahan ra tsicahan ra tsihin ra jutu cuvi ityi
nuu naha ra, tan jandaa ra tyifiu tsihin ra naha tyin cua cuhva cuenda ra tsi
ra Jesus tsi ra naha. 11 Cuhva tsa tsifii ra naha tsa caahan ra, sii Xaan cuiii ra
naha cuvj, tan catyi ra naha tsihin ra tyin cuhva ra naha xuhun tsira. Tacan
tan quitsaha nducu ra Judas cuhva cuhva cuenda ra tsi ra Jesus tsi ra naha.

Nu cuxifii ra Jesus tsihin ra tsicd tsihin ra
(Mt. 26.17-29; Lc. 22.7-23; Jn. 13.21-30; 1 Co. 11.23-26)

12 Quivijihna fii tsa quitsaha vico nu tsatsi nyivi paan tsa nduve yutsan iya
yihi tan quivi tuhvé fii tsahfii mbee lee tan jamafii fii tsi Nyoo, ra tsicé tsihin
ra Jesus tsica tuhun ra naha tsira, tan catyi ra naha:

—¢Numaa cufii un cuhun ndi janduvaha ndi tsa cuxifii un cuenda vico
pascua ihya?

13 Tacan tan tava tyifiu ra tsi uvi taahan ra naha tan catyi ra tsihin ra naha:

—~Cuaahan ndo tsitsi fiuy, tan ican cua nafiihi ndo iin rayit yosé soco iin
quiyi ndutya. Tsa nyehe ndo tsi ra, cuanyicun ndo tsi ra. 14 Tsa tsaa ndo
yuvehe nu cua quihvi ra, catyi ndo tyehen tsihin tsitoho vehe can: “Ra
Maestro cufii ra coto ra numaa nyaa cuartu nu cua jacahnu ra vico tsihin
ra tsicd tsihin ra”, catyi ndo. 13 Tan cua janaha ra iin cuartu cahnu nu tsinu
uvi pisu tsi ndo. Tsa nduvaha maa tsitsi tsi jaha ra, Javaha ndo tsa cuxifii yo
tsitsi vehe can—catyi ra Jesus tsihin ra naha.

16 Tacan tan cuahanra naha. Tsa tsaa ra naha tsitsi fiuu can, nafihi ra naha
tandihi maa cuhva catyi ra Jesus tsihin ra naha. Tan javaha ra naha tsa cua
cuxifii ranaha cuenda vico pascua. 17 Tsa ndihijavaha ra naha tsa cua cuxifii
ra naha, tacan tan cuahdn nyico ra naha nu nyii ra Jesus. Tan tsa cunaaha,
cuahdénra Jesus, cuacuxifii ra tsihin tsa utsi uviratsica tsihin ra. 18 Tan cuhva
tsa nyecu ra naha tsatsi ra naha nu mesa, tan catyi ra Jesus:

—Tsa nditsa catyi yu tsihin ndo tyin iin nyooho tsa tsatsi tsihin yu cua xico
tsi yu tsi ra xaan ifii tsi yu.

19 Tacan tan nducuiihya xaan cufii ra naha, tan quitsaha tsica tuhun tan
iin tan iin ra naha tsira, tan catyi ra naha:

—¢Ayuhu?

Tacan tan tsicd tuhun tucu inga ra tan catyi ra:

—¢Ayuhu?

20 Tan nacahan ra Jesus tan catyi ra:

—Natandihindo. Intuhun fii ra tsitsi tsa utsi uvindo. Tanraican cuviratsa
jatyii paan iin fii tsitsi coho tsihin yu. 21 Tyin yuhu, Rayii tsa quee nda gloria,
cua tahan yu tumaa caahdn maa nu tutu Nyoo tyin cua tahan yu. Maa tyin
indahvi ra ndaahvi tsa cua xico tsi yu! Vaha ca tun tsatyin fia cacu ra —catyi
ra Jesus.

22 Tan tsitsi tsa tsatsi ra naha, tacan tan quihin ra Jesuds iin paan tan
nacuhva ra tyahvi nyoo tsi Nyoo tsa cuenda can, tan tsahnu sava ra can, tan
tsaha ra can tsira tsica tsihin ra, tan catyira:

—Catsindo paan ihya tyin tsehe cuvi tumaa cufiu fiuhu yu —catyi ra tsihin
ranaha.

23 Tsa yaha yacan quihin ndihi ra vasu nu yih: vinu. Tsa yaha tsaha ra
tyahvi nyoo tsi Nyoo, tacan tan tsaha ra can tsi ra naha. Tandihi ra naha tan
tsihi ra naha vinu tsa yihi tsitsi vasu can. 24 Tan catyi ra tsihin ra naha:

—YVinu ihya cuvi tumaa nifii yu tyin tsihin nifii yu cua ndoo Nyoo tuhun
tsaa tsihin ndo tyin cua cati nifii yu tsa cuenda tsa vaha tsi nyooho tan tsa

vaha tsi cuaha nyivi. 25 Tsa nditsa catyi yu tsihin ndo tyin fia cua coho ca yu
vinu tsa cuvi ndutya yucu vixi uva, nda cuanda coho yu vinu tsaa nda nu
ndacd fiaha Nyoo quivi tsaa yu ndacan —catyi ra Jesus tsihin ra naha.

Nujacoto ra Jests tyin cua cahan ra Pedro tyin fia nacoté ra tsira
(Mt. 26.30-35; Lc. 22.31-34; Jn. 13.36-38)
26 Tsa ndihj tsita ra naha yaa Nyoo, tan cuahdn ra naha yucu yutun Olivo.
27Tacan tan catyi ra Jesus tsihin tandihi ra naha:

—Tandihi maa ndo tan cua nacoo ihfii ndo tsi yu tsa cuaa vityin tyin catyi
nu tutu Nyoo tyehen: “Tandihi mbee ticatyijana yu cua cuhun tsiyo tinaha ti
siin siin ityi tyin cua cahfii yu tsira jaha cuenda tsi ti naha ti”, catyi tsi. 28 Maa
tyin tsa yaha nandoto yu, jihna ca yu cua cuhun Galilea tsa ndi cumaiii ca
cuhun nyooho —catyi ra Jesus tsihin ra naha.

29 Tacan tan catyira Pedro tsihin ra:

—Vasu ndi maa nacoo ihfii tandihi ra naha tsi un, maa tyin yuhu fia cua
nacoo ihfii maa yu tsi un —catyi ra tsihin ra Jesus.

30 Maa tyin ra Jesus catyi ra tsihin ra:

—Tsanditsa catyi yu tsihin un, tyin tsa cuaa vityin, tsa ndi cumafii ca vacu
tsitooho tsa tsinu uvi tsaha, ufii tsaha cua cahan un tyin fia nacoté un tsi yu
—catyira Jesus tsihin ra Pedro.

31Maa tyin jafiifii ra Pedro tan catyira:

—Vasu ndi maa ctu yu tsihin un, maa tyin fia cua catyi yu tyin fia nacoté
yu tsi un —catyi ra Pedro.

Tan juvin fii tacan catyi tandihi ca ra naha.

Nu nyiira Jesus Getsemandi tsicdn tahvira tsi Nyoo
(Mt. 26.36-46; Lc. 22.39-46)

32Tacan tan tsaa ra Jesus tan ra tsica tsihin ra iin nu nafii Getsemani. Tan
catyira Jesus tsihin ra naha:

—Ndoo ndo ihya tsitsi tsa cuahdn yu ndacan cua ndacan tahvi yu tsi Nyoo
—catyira Jesus.

33 Tan quihin ra tsi ra Pedro, ra Jacobo tan ra Juan cuahén tsihin ra. Tan
tsaa tucuiihya ifii cahnu tsi ra tan tufiu cufii ra. 34 Tan catyi ra tsihin ra naha:

—Cuiihya xaan cufif yu; cahifii fia maa tucuiihya ifii ihya tsi yu, cufif yu.
Ndoo ndo ihya, tan fia cusu ndo —catyira.

35 Tacan tan cuahdn ra luxu ca ityi nuu. Tan tsicuifii tsiti ra nu fiuhu tan
tsaquin ra nuu ra nda nu fiuhu. Tan tsican tahvi ra tsi Nyoo tan catyi ra:

—Tun tsatyin cuvi fia cuhva un nyehe yu tundoho tsa cua nyehe yu —catyi
ra tsican tahvi ra.

36 Tan tsa tsican tahvi ra, catyira:

—]Jutu Mafii yu, tsa cuenda yooho nduve tsa fia cuvi javaha un. Tun yooho
tan cufif un cuvi jatsiyo un tundoho ihya siqui yu. Maa tyin na cuvi maa
cuhva cufii maa un, tan fiavin cuhva cufii maa yu —catyi ra Jesus tsican tahvi
ra.

37Tacan tan cuahdn ra nu nacoo ra tsi ufii ra tsica tsihin ra. Tsa tsaa ra nu
yucu ra naha, nyehe ra tyin quixi ra naha. Tan catyi ra tsihin ra Pedro:

—Simon, ¢a quixiun? ¢Nacuenda fia cunyee ifii un coo nyito un tsihin yu ndi
intuhun hora? 38 Na cusu ndo; ndacan tahvi ndo tsi Nyoo, tyin tacan tan fia
cua javaha ndo cuhva cufii nu fia vaha. Tsa nditsa tyin afiima ndo cufif xaan
tsi nanducu tsi tsi Nyoo, maa tyin cufiu fiuhu ndo cuvi tsa vita cufii —catyira
Jesus tsihin ra naha.

39Tacan tan cuahdn nyico ra inga tsaha. Tan tsican tahvi ra tsi Nyoo juvin
fii tsihin tuhun tsa cahan ra tsa jihna fii. 40 Tacan tan tsaa nyico ra inga tsaha,
nu yucu ra naha tan nyehe ra tyin quixi nyico ra naha, tyin tsindasi maa
tinuuranahajaha fiumaahna. Tan fia tsité ra naha ndanacahan ra naha tsihin
ra. Ndi maara tan fiacahan cara. 41 Tan cuahdnnyico ra. Tsa tsaa ranu yucu
ra naha tsa tsinu ufii tsaha, catyi ra:

—Cusu vaha ndo vityin, tan quitatu ndo tyin tsa cundaa tyifiu. Ra tsa cua
cuhva cuenda tsi yu tsira xaan ifii tsi yu naha ra tsa vatsira tyin tsa tahan tsi
hora tsa cua cuhva cuenda ra tsi yuhu, Rayii tsa quee nda gloria. 42 Nduvita
ndo, cohon ndo tyin tsa vatsira tsa xico tsi yu —catyi ra Jesus tsihin ra naha.

Nu tsaha cuenda ra Judas tsira Jesus tsi nu xaan ifli tsi ra nahnu
(Mt. 26.47-56; Lc. 22.47-53; Jn. 18.2-11)

43Ra jutu cuvi ityi nuu naha ra, tan ra maestro cuenda ley vehe fiuhu naha
ra, tan ra mandoni nyivi Israel naha ra; cuaha xaan nyivi jacuhun ra naha
tsihin ra Judas, iin ra tsicd tsihin ra Jesus, tyin tiin fii tsi ra Jesus. Juhva fii
ndahd mityi tan juhva fii ndahd yutun. Ndi caahan ca ra Jesus nyad ra tan
tsaa ra Judas tsihin nyivi cuaha can. 44 Tsa ndi cumafii ca cuhun ra Judas, ra
tsa xicq tsira Jesus, tsa catyi maa ra tsihin nyivi nda cua javaha ra tan coto fii
nddara cuvira Jesus. Tan cahan ra tyehen:

—Ra tsa cua tﬁaa yuhu yu, ra ican cuvira Jesus tsa cua quihin ndo. Quihin
ndo tsira tan jaha cuenda vaha ndo coto cunu ra —catyi ra nu quitsi tsi.

45TsatsaaraJudas nunyiira Jesds natuhva ranunyadratan catyira tsihin
ra:

—Maestro.

Tan tyaa Kuhu ra tsi ra. 46 Tacan tan quihin ra naha tsi ra Jesus cuahdn
tsihin ra naha.

47 Maa tyin iin ra nyii tsihin ra Jesus, tava ra mityi ra tan tsahnya ra soho
musura jutu tsaahnu cuviityi nuu. 48 Tacan tan catyira Jesus tsihinra quihin
tsira:

—¢A fasuhu cuvi yuhu? tyin vatsi ndo vatsi quihin ndo tsi yu tsihin mityi
tan yutun. 49 Ndihi quivi tsinyii yu jacuaha yu tsi ndo tsitsi vehe fiuhu cahnu,
tan fia quihin ndo tsi yu. Tandihi tsehe cuvi tyin tacan tan cundaa tsa catyi
nu tutu Nyoo —catyi ra Jesus tsihin ra naha.

50 Tacan tan tsinu tandihi ra tsica tsihin ra, tan ndoo intuhun fia maa ra
jaharanaha. 51 Maa tyin ndog intuhun ca ra tyuvaa tan cuahdn ra cuanyicin
ra tsi ra, ndasi ra tsihin iin ticatyi tan tiin ndihi ra naha tsi ra. 52 Maa tyin
nacoo ihfii ra ticatyi can tan tsinu tandii ra.

Nu tsica tuhun ra mandofii naha ra tsi ra Jesus tun juvin Sehe Nyoo tsira
(Mt. 26.57-68; Lc. 22.54-55, 63-71; Jn. 18.12-14, 19-24)
53 Tacan tan tsindaca ra naha tsi ra Jesus tsi ra jutu tsaahnu cuvi ityi nuu
tan ndu iin tucu tandihi ra jutu cuvi ityi nuu naha ra tan ra cuvi mandofii
nyivilsraelnahara, tanramaestro cuendaley vehe fiuhunahara. 54Ra Pedro

nyicun tsica nyicun tsica fii ra tsira naha cuahdnra. Tan tsaa ra nda nuquehe
yuvehe ra jutu tsaahnu cuvi ityi nuu can. Tan ndoog ra tufiu ra fiuhu tsihin ra
vitya naha ra.

55Ra cuvi jutu ityi nuu naha ra, tan tandihi ca ra cumi tyifiu naha ra nducd
ra naha cuatyi tyaa ra naha siqui ra Jesus, tyin tacan tan cuvi cahfii ra naha
tsi ra. Maa tyin fia fithi maa ra naha cuatyi tyaa ra naha tsi ra. 56 Cuaha xaan
nyivi cahan cuendu siqui ra, maa tyin fia nacatsi tahan maa tuhun caahdn
ndi intuhun fii. 57 Yihi fii nduvita fii tan cahan fii maa fii maa cuendu siquira,
tan catyi fii:

58 —Nyuhu tsifii ndi tsa cahan ra tan catyi ra tyehen: “Yuhu cua cani yu
vehe fiuvhu cahnu tsa javaha nyivi. Tan cua janduvita yu inga vehe fiuhu tsitsi
tsa ufii quivi fii. Maa tyin favin tahan vehe fiuhu tsa javahd nyivi” catyi ra
—catyi fii.

B 59Vasu ndi maa tacan caahdn fii, maa tyin fia nacatsi tahan maa tsa cahan
ni.

60 Tacan tan nduvita ra jutu tsaahnu cuvi ityi nuu mahfiu tandihi ra yucd
ican naha ra, tan tsica tuhun ra tsi ra Jesus, tan catyi ra:

—¢Afia cua nacahan un nu caahdn nyiviihya? ;A nditsa tsa caahdn fii, o fia
nditsa? —catyira

61 Maa tyin fia nacahan maa ra Jesus tan nduve maa nda cahan ra. Tacan
tanra jutu tsaahnu cuvi ityi nuu tsica tuhun ra tsira inga tsaha, tan catyira:

—¢A yooho cuvi ra Cristo, Sehe Nyoo ii tsa tsaha tsa vaha?

62 Tan ra Jesus catyi ra tsihin ra:

—]Juvin. Nyooho cua nyehe ndo tsi yuhu, Rayii tsa quee nda gloria, nyad yu
xiin cuaha Nyoo, ra iy6 tandihi tunyee ifii, tan cua nyehe tucu ndo nu quitsi
yu nu vico ityi andivi —catyi ra tsihin ra.

63Tacan tan tsahnya ra jutu tsaahnu cuvi ityi nuu jahma ra tumaa iin sefia
tyin fia taahdn ifii ra tsa caahdn ra Jesus tyin cufii maa ra tyin fia vaha tsa
caahénra, tan catyi ra:

—Natsifif fiuhu ca tsa nducu yo tsira cuvi tsa ndaa. 64 Tyin tsa tsifii maa ndo
tsa cahanra. Tsicog cuatyira nuu Nyoo tsihin tuhun cahanra. ;Nda catyindo
vityin? —catyi ra.

Tacan tan nacahan tandihi ra naha tan catyi ra naha tyin taahdan tsi ciura.

65 Tacan tan quitsaha tivi sii juhva ra naha tsira. Tyasi ra naha nuu ra, tan
cafij ra naha tsira tsihin tsiqui tan catyira naha tsihin ra:

—iCahan tsihin ndi ydo cafii tsi un! —catyi ra naha tsihin ra.

Tan cafii tucu ra vitya naha ra nuu ra.

Nu cahan ra Pedro tyin fia nacoté ra tsira Jests
(Mt. 26.69-75; Lc. 22.56-62; Jn. 18.15-18, 25-27)

66 Tsitsi tsa ndi nyiif ra Pedro nuquehe tsata vehe ra jutu tsaahnu cuvi ityi
nuuy, tsaa iin fiaha cuvi musu ra jutu can. 67 Cuhva tsa nyehe fiaha can tsi ra
Pedro nyad ra tufiu ra fiuhy, quitsaha nyehé xaan fia tsira, tan catyi fia tsihin
ra:

—Tsica tucu yooho tsihin ra Jesus, ra fiuu Nazaret can —catyi fia tsihin ra.

68 Maa tyin ra Pedro tyihi xeehe ra, tan catyi ra:

—Yuhu fia nacot6 yu tsira can, tan ndi fia tsité yu nda caahdn un —catyira
tsihin fia.

Tacan tan quita ra ityi yuhu cora. Tan tsacu fii tsitooho. 89 Tacan tan fiaha
can nanyehe nyico fia nu nyad ra inga tsaha tan catyi fia tsihin ra nyecu ican
nahara:

—Ra vaha ifii tsi ra can cuvi ra ihya —catyi fia.

70 Maa tyin tyihi xeehe nyico ra inga tsaha. Tacan tan fia naha fii tan catyi
ra yucu ican naha ra tsihin ra Pedro:

—Nditsa tyin ra vaha ifii tsi ra can cuvi yooho, tyin ra Galilea cuvi un, tan
caahan un tumaa caahdn nyivi Galilea —catyira naha tsihin ra.

71Tacan tan iyo xaan caahdn ra Pedro, tan catyi ra:

—iTsitd vaha maa Nyoo tyin fia nacotd yu tsira tsa caahdn ndo tuhun! jNa
cahfii maa Nyoo tsi yu tun fia nditsa yu tsa caahan yu! —catyi ra.

72 Juvin fii cuhva can navacu tsitooho tsa tsinu uvi tsaha. Tacan tan
nducuhun ifii ra Pedro tsa cahan ra Jesus tsihin ra: “T'sa ndi cumaifii ca vacu
tsitooho uvi tsaha, yooho tsa yaha cahan un ufii tsaha tyin fia nacotd un tsi
yu.” Tsa nducuhun ifii ra Pedro tsehe, quitsaha ra tsacu ra.

15

Nujaqueé yuhu ra Pilato tsira Jests
(Mt. 27.1-2,11-14; Lc. 23.1-5; Jn. 18.28-38)

1 Tan tsa tuvi inga quivi ndu iin ra jutu cuvi ityi nuu naha ra tsihin ra
mandofii nahara tsihin ra maestro cuendaley vehe fivhu nahara, tan tandihi
ca ra cumi tyifiu tsa yihi ndaha tsi nyivi Israel. Nuuhfii fii maa ra Jesus tan
tsindaca ra naha tsi ra nuu ra Pilato. 2 Tan tsica tuhun ra Pilato tsi ra, tan
catyira:

—¢Ajuvin un cuvi rey nyivi Israel?

Nacahan ra Jesus tan catyira:

—]Juvin yu, tumaa caahdn maa un.

3Tan cuaha xaan cuendu cahan ra cuvi jutu ityi nuu naha ra siqui ra Jesus.
4Tacan tan tsicd tuhun nyico ra Pilato tsi ra inga tsaha, tan catyira:

—¢Afiacuanacahan maaun? Nyehe, cuaha xaan cuatyi tyad ra naha siqui
un —catyira.

5Maa tyin ra Jesus fia nacahan maa ra. Yacan cuenda fia fiihi ra Pilato nda
cahan ra.

Nu tsahd ra Pilato ndatu tsa cuu ra Jesus
(Mt. 27.15-31; Lc. 23.13-25; Jn. 18.38—19.16)

6 Vico pascua tuhvd ra Pilato naco6 nufia iin ra yucu vehe caa. Tan tava
ra ndéa ra cufif maa nyivi tyin tava ra. 7 Quivi can nyif iin ra nafif Barrabas
vehe caa, tsihin inga ca ra tsahfii nyivi nu cuvaa nyivi siqui ra ndacd faha.
8 Tan tsahan nyivi tsicahan 1ii tsihin ra Pilato na jafia ra iin ra yucu vehe can
tumaa tuhva maa ra javahd. 9 Tan nacahan ra Pilato, tan catyi ra:

—¢A cufii ndo tsa jafia yu tsira cuvi Rey ndo?

10 Tacan cahan ra tyin tuvi ifii ra tyin tsaha cuenda ra jutu cuvi ityi nuu
nahara tsiraJesus tsira tsa cuenda tsa ndasi cufii ra naha nyehe ra naha tsi
ra tyin cuaha nyivinyicun tsira. 11 Maa tyin ra jutu cuvi ityi nuu can naha ra
natyuhu ra naha tsi nyivi tsa cahan fii na tava ra Pilato tsi ra Barrabds vehe
caa. 12 Tacan tan tsica tuhun ra Pilato tsi fii, tan catyi ra:

—¢Tuntacan, nda cufiindo javaha yutsihin ra tsajacunafiindo Rey cuenda
ndo? —catyi ra tsihin fii.

13 Tacan tan cana tsaa fii, tan catyi fii:

—iTyaa tsira nu cruu na ciura! —catyi fii.

14 Tan catyi ra Pilato tsihin fii:

—Maa tyin, ¢nda tsa fia vaha javaha ra? —catyi ra.

Niican quitsaha cana tsaa nyico fii tan catyi fii:

—iTyaa tsira nu cruu na clura! —catyi fii.

15 Tacan tan tsa cufif ra Pilato ndoo vaha ra nuu nyivi, tava ra tsi ra
Barrabds vehe caa. Tsa yaha tava ra tsi ra can, tava tyifiu ra na ndoho ra
Jesus. Tsa yaha ndoho ra Jesus, tan tsaha cuenda ra tsi ra tsi andaru na ticaa
ra naha tsira nu cruu.

16 Tacan tan tsindaca ra andaru can naha ra tsi ra nuquehe vehe tyifiu.
Tan jandu iin ra naha tandihi ca andaru. 17 Tan jacunditsi ra naha iin jahma
cuaaha tuun tsira. Tan javaha ra naha iin corona ifiu. Tan tyihi ra naha can
jifii ra. 18 Tsa yaha yacan tan quitsaha cana tsaa ra naha tsata ra tan tsacu
nducu ra naha tsira, tan catyi ra naha:

—iNacumi tsi un, yooho Rey nyivi Israel! —catyi ra naha.

19Tan cafii ra naha jifii ra tsihin yutun, tan tivi sii ra naha tsira. Tan tsicuifii
tsitira naha nuurajahdranaha tyin jacahnu ra naha tsira. 20 Tsa yaha tsacu
nducu ra naha tsira, tava ra naha jahma cuaaha tuun tsa jacunditsi ra naha
tsira. Tacan tan jacunditsi nyico ra naha jahma maa ra tsi ra. Tan cuahanra
naha tsihin ra cuaticad ra naha tsi ra nu cruu.

Nu tyaag ra naha tsira Jesus nu cruu
(Mt. 27.32-44; Lc. 23.26-43; Jn. 19.17-27)

217tyi cuahédn ra naha tahan ra naha iin ra fiuu Cirene tsa nafif Simén. Tan
cuvirajutura Alejandro tan ra Rufo. Ndi vatsi nuhu ra quee ra cuhu. Cuhva
tsa cua yaha ra, jafiifii ra andaru naha ra tsira na cuiso ra cruu ra Jesus.

22 Tan tsindaca ra naha tsi ra Jesus iin nu nafif Gélgota, tan cufif tsi catyi
Yiqui Jifii Ndiyi. 23 Tan ican jacohg ra naha vinu saca nuu tsihin numeri tsa
nafii mirra tsi ra. Maa tyin ra Jesus fia cufii ra coho ra can. 24 Tsa yaha tyaa
ra andaru naha ra tsi ra nu cruu, quihin ra naha jahma ra tan tava cuenda
ra naha tyin cufii ra naha coto ra naha y6o cua jaha canaa intuhun intuhun
jahma can.

25 Tyaa ra naha tsi ra nu cruu caa iin tsa tuvi. 26 Tan letra tsa tyaa ra naha
jifii cruu ra, catyi tsi nacuenda cua ciu ra. Tan catyi tsi tyehen: “Ra ihya cuvi
Rey nyiviIsrael.” 27 Tan tyaa ndihi ra naha uvi taahan fiasuhu tsihin ra. Iin iin
ranahatsaiinnucruu. linraxiin cuahara, taningaraxiin satyinra. 28 Tacan
cuvi tan cundaa cuhva catyi nu tutu Nyoo tyehen: “Javaha nyivi tsihin ra
tumaa javahd fii tsihin ra caquifii.” 2% Tan nyivi yahd ican jacufii nyaa fii tsi
ra, tan javico fii jifii fii tsa tsacti nducu fii tsi ra, tan catyi fii:

—iJaan! jYooho tsa cahan tyin cua cani un vehe fiuhu cahnu, tan tsitsi tsa
ufii quivi cua janduvaha nyico un itsi, 30jacacu tsi un vityin tan nuu nu cruu
juvin! —catyi fii.

31Tan juvin fii tacan tsacd nducu tucu ra jutu cuvi ityi nuu naha ra tsi ra
tan ra maestro cuenda ley vehe fiuvhu naha ra, tan natuhun tahan ra naha tan
catyira naha:

—iJacacu ra tsi inga ca nyivi, maa tyin fia cuvi jacacu ra tsi maa ra! 32 Tun
nuu ra nu cruu vityin nyehe yo, tacan tan cua tsinu ifii yo tyin juvin ra cuvi
ra Cristo, Rey cuenda yo tsa cuvi yo nyivi Israel —catyi ra naha.

Tan nda cuanda nu fasuhu tsa ticaa nu cruu nduvi tsiyo xiin ra tan tsacu
nducu ndihi nahnu tsi ra.

Nu tsihira Jestis
(Mt. 27.45-56; Lc. 23.44-49; Jn. 19.28-30)

33 Cuhva tsa cua tahan hora, ndunaa nanii cahnu nda cuanda caa uiii tsa
tsefii. 3¢ Tan juvin fii cuhva can cana tsaa ra Jesus tsihin tandihi tunyee ifii ra,
tan catyira:

—Eloi, Eloi, ¢lama sabactani? —tan cufii tsi catyi: Nyoo Jutu yu, Nyoo Jutu
yu, ¢nacuenda nacog ihfii un tsi yu? —catyira.

35Juhva ra yuct ican naha ra tsifii ra naha tsa cahan ra tan catyi ra naha:

—iJihna ndo! Cana tsaa ra tsi ra Elias, ra cuvi ndusu yuhu Nyoo tahan
tsanaha —catyi ra naha.

36 Tacan tan tsinu xaan iin ra tsiquihin ra iin yahma tsa caa tumaa caa
catyi, tan jatyii ra can tsihin vinu iya. Tan tyaa ra can iin nu yutun tan
jatuhva ra yuhu ra Jesus tyin coho ra vinu can, tan catyi ra:

—Na cuatu nuu yo. Nyehe yo tun quitsi ra Elias januu ra tsi ra nu cruu can
—catyira.

37Tacan tan fiihi Xaan cana tsaa ra Jesus, tan tsihi ra. 38 Tan jahma tsa ticaa
tsitsi vehe fiuhu cahnu ndata sava tsi, nda siqui tan nda cuanda ityi tsaha.
39 Tan ra capitdn tsa yihi ndaha andaru tsa nyaa yatyin fii nu ticaé ra Jesus
nyehe ra ndcaa cana tsaara, tan nacaa tsihi ra, tacan tan catyira:

—Nditsa nditsa cuii tyin Sehe Nyoo tsi ra ihya —catyira.

40 Tan ndasava fii nyecu tucu juhva fiifiaha nyehé fii. Tan mahfiu fii can
nyil fia Maria tsa quee fiuu Magdala, tan fia Maria sihi ra José tan ra Jacobo ra
tyuvaa ca. Tan nyii tucu fia Salomé. 41 Nifiaha ihya tsinyicun fii tsi ra Jesus, tan
jatyinyee fii tsi ra quivi tsica nuu ra ityi Galilea. Tan yucu cuaha tucu fiifiaha
inga fiuu tsa tsaa tsihin ra fiuu Jerusalén ican.

Nu tsicutsira nahatsira Jesus
(Mt. 27.57-61; Lc. 23.50-56; Jn. 19.38-42)

42 Quivi tsa tuhva nyivi janduvaha tsa catsi fii cuenda inga quivi tuhva fii
quitatu, juvin fii tsefii can 43 tsaa ra José ra fiuu Arimatea nu nyii ra Pilato. Ra
José can cuvira iin ra nyis6 tyifiu cahnu vehe tyifiu, tan ndatu tucu maa ra tsi
ra tsa cua jaquitsi Nyoo tyin cundaca fiaha nu fiuhu fiayivi. Na nayuhvi ra tan
tsahan ra tsindacan ra cufiu fiuhu ra Jesus tsi ra Pilato. 44 Tsa tsito ra Pilato
tyin tsa yaha tsihi ra Jesus, iyo xaan cufii ra. Tacan tan cana ra tsiiin capitan
tan tsica tuhun ra tsi ra tun nditsa tyin tsa tsihi ra Jesus. 45 Tan tsa tsitg vaha
ra Pilato tyin tsa yaha tsihi ra Jesus, tava tyifiura na cuhva ra andaru nahara
cufiu fivhu ra tsira José. 46 Tacan tan tsijata ra José iin jahma cuitsin tsa tsinu
tsihin jahma vaha tsa nafii linu, tan januu ra cufiu fivhu ra Jesus nu cruu.
Yaha can tan cava nuu ra jahma can cufiu fivhu ra. Tacan tan tyihi ra cufiu
fuhu ra tsitsi iin fiafia tsa nyad nduvaha tsitsiiin cava. Tan tyasi ra yuhu fiafia
can tsihin iin yuu cahnu. 47 Tan fia Maria, tsa quee fiuu Magdala, tan fia Marfa,
sihi ra José, tsahan fii, tsinyehe fii nu tinyii ra José can cufiu fiuhu ra Jesus.

16
Nu nandoto ra Jesus
(Mt. 28.1-10; Lc. 24.1-12; Jn. 20.1-10)
1Tsa yaha quivi quitatd nyivi, fla Maria fiuu Magdala, tan fia Maria sihi ra
Jacobo, tan fia Salomé jata fii ndutya tami tyin cufii fii cuhun fii cutyihi fii can
cufiu fivhu ra Jesus. 2 Tacan tan cuahdn fii nu nyad fiafia ra tsa cunditsin cuii

fii quivi quitsaha vitya. Tan tsaa fii ican cuhva tsa cua cana cuii fii fiicanyii.
3Tan ityi cuahén fii natuhun tahan fii tan catyi fii:

—¢Ybo cua jatsiyo yuu yuhu fiafia can? —catyi ii.

4 Maa tyin cuhva tsa tsaa fii nyehe fii tyin tsa catsiyo yuu cahnu tsa ndasi
yuhu fiafia can. 5 Tan cuhva tsa quihvi fii tsitsi cava nu nyad fiafia can, nyehe
fii nyad iin angel tsiyo cuaha. Tan cad ra tumaa cad iin ra tyuvaa. Nditsira
jahma cuitsin cafii. Tan nayuhvi xaan fii.  Maa tyin catyi ra tsihin fii:

—Na nayuhvi ndo. Tsité yu tyin nanduct ndo tsi ra Jesus, ra fiuu Nazaret,
ra tsa tsihi nu cruu. Maa tyin nduve ca ra nyii ihya vityin tyin tsa nandoto
ra. Nyehe ndo nu tinyii ra naha tsi ra. 7 Cuaahan ndo tan jacoto ndo tsi ra
Pedro tan tsiinga ca ra tsica tsihin ra Jesus. Tan catyi ndo tsihin ra naha tyin
tsa cuahdan ra Galilea tan cua cuatu ra tsi ra naha ndacan, tumaa catyi maa
ra tsihin ra naha tsa ndi cumafii ca ciu ra —catyi dngel can tsihin fii.

8 Tacan tan tsind xaan fii cuahdn fii, tyin nihi fii jaha tsa yuuhvi fii. Tan fia
cahan maa fii tsa cahan fii tsihin ndi intuhun maa nyivi tyin yuuhvi xaan fii.

Nu quituvi ra Jesus nuu fla Maria quee fiuu Magdala
(Jn. 20.11-18)

9 Ra Jesus nandoto ra quivi quitsahd vitya. Tan quituvi ra jihna cuii ca
nuu fia Maria fiuu Magdala. Juvin fia cuvi fia tsa tava ra utsa tatyi fia vaha.
10 Tsahan fia tsijacoto fia tsi ra tsicd tsihin ra, tyin yucu ra naha tsihin
tucuiihya ifii tan tsact ra naha. 11 Maa tyin cuhva tsa tsifij ra naha tyin nyito
ra Jesus tan nyehe fia tsira, fia tsinu ifii ra naha.

Nu quituvi ra Jestis nuu uvira tsica tsthin ra
(Lc. 24.13-35)
12Tsayahayacan, tan quituvira Jesis nuu uvira tsa cuahan ityi cuhu naha
ra. Maa tyin siin cuhva cad ra nyehe ra naha. 13 Tan tsinuhu ra naha tsijacoto
ranaha tsitandihi caranaha. Maa tyin juvin fii fia tsinu ifii ra naha tsa cahan
ra can nahara.

Nu tsaha ra Jesus tyifiu tsira tsa tsica tsihin ra
(Mt. 28.16-20; Lc. 24.36-49; Jn. 20.19-23)

14Yaha yacan tan quituvi ra Jesus nuu tandihi tsa utsi iin ra tsa tsica tsihin
ra, tsitsi tsa nyect ra naha nu mesa. Tan cuxaan ra tsi ra naha tsa cuenda tsa
fia tsinu ifii ra naha, tan tsa cuenda tucu tsa ndava afiima ra naha tan fia tsinu
ifii ra naha tsa cahan nyivi tsa nyehe tsi ra tsa yaha nandoto ra. 15 Tan catyi
ra tsihin ra naha:

—~Cuaahan ndo nanii cahnu nu fiuhu fayivi, tan cahan ndo tuhun Nyoo
tsihin tandihi nyivi, tan catyi ndo tsihin fii ndcaa jacact Nyoo tsi fii. 16 Tan
nyivi tsa cua tsinu ifii tan coondutya fii, cua cacu fii. Maa tyin fii tsa fia cua
tsinu ifii cua ndoo cuatyi fii siqui fii tan cua cunaa fii. 17 Tan tandihi tsa iyo
ihya cua javaha nyivi tsa cua tsinu ifii tsi yu: Tsihin sivi yu cua tava fii tatyi
fia vaha, tan cua cahan fii inga yuhu tsa fia tuhv4 fii cahan. 18 Cua tiin fii coo,
tan tatun coho fii o catsi fii tsa yihi venenu, fia cua jacuehe can tsi fii. Cua tyiso

ndaha fii jifii nyivi cuuhvi, tan cua nduvaha nyivi.

Nu ndaara Jests andivi
(Lc. 24.50-53)
19 Tsa ndihi cahan Jutu Maiii yo Jesus tsihin ra naha, tacan tan ndaa ra
andivi, tan tsinyaa ra xiin cuaha Nyoo. 20 Tacan tan ra tsica tsihin ra quita
ranaha tan tsahan ra naha tandihi fii ityi tsicahan ra naha tuhun Nyoo ndcaa

jacacura tsiyo. 1Iluvin fli maa Jutu Mafii ﬁo jatyinyee tsira naha tyin tsahara
tsajavaharanaha cuaha tsa iyo. Tan tsihin yacan nyehe nyivi tyin nditsa tsa
caahdnranaha.

Tan na cuvi tsi tacan fii.

Tuhun Nyoo Tsa Tyaa Ra Lucas

Nu quitsaha jacotd ra Lucas tuhun ra Cristo tsira Tedfilo
1 Cuaha fii nyivi nducu fii cuhva tyaa fii nuu tutu tandihi tsa cuvi nu yuca
ndiihya. Tyaafii cuhva 2nacatyi tuhun nyivi tsihin yo, fii tsa nyehe tan cahan
tuhunraJesdsnda quivijihna fii. 3Tan yuhu tucu tsa yaha cahvi yu tan nducu
tuhun vaha yu tandihi tsa cuvi nda nu quitsaha. Yacan cuenda cufii yu tyaa
yutuhunihya tsa cuenda un, yooho Te6filo, nda nu quitsaha tan nda nu ndihi.
4Tyin tacan tan coto un tyin nditsa tsa jacuaha nyivi tsi un.

Nujacotoiin dngel tsira Zacarias ama cua cacura juan, ra cua jacoondutya
tsi nyivi

5Quivi tsa cuvi ra Herodes rey tanii cahnu cuenda Judea, tsicog iin ra cuvi
jutu, nafii ra Zacarias. Tan yihi ra cuenda ra cuvi jutu naha ra tsa nafii Abias.
Tan fiasithi ra nafif fia Elisabet. Tata ra Aardn, ra cuvi jutu tahan tsanaha,
cuvi fia. 6 Tan nduve maa cuatyi fii nuu Nyoo. Tyin vaha xaan tyad yahvi fii
tuhun caahén Nyoo Jutu yo. Tan yofii maa cuvi tyaa cuatyi tsi fii. 7 Tan nduve
maa sehe fii tsicoo. Tyin fia Elisabet, fia cuvi coo sehe fia. Tan tsa tsahnu xaan
nduvi taahan fii.

8Iin quivi taahdn tsi tandihi ra jutu tsa cutahan tsihin ra Zacarias, tsa jaha
tyifiu ra naha tyifiu Nyoo. 9 Tan cuhva iy6 maa ra cuvi jutu naha ra, tava
ra naha suerte, ndda ra cua tahan tsi quihvi tsitsi vehe fiuhu Jutu Nyoo, tyin
cahmira cutu. Quivi can tahan tsi tsi ra Zacarias. 10 Tan cuaha nyivi yucu ityi
tsata vehe fiuhu tsican tahvi fii tsi Nyoo, tsitsi tsa tsahmi ra cutu can. 11 Tan
tsitsi tsa ndi nyii ra ican tan quituvi iin dngel Jutu Nyoo nu nyii ra. Tan nyaa
nyityi dngel can ityi xiin cuaha nu nyad altar nu tsahmi ra cutu. 12 Tan tsa
nyehe ra Zacarifas tsi dngel ican, iyo xaan cufij ra. Tan nayuhvi xaanra. 13Tan
angel ican catyira tsihin ra:

—Zacarias, fia nayuhvi un. Tyin Nyoo tsifij ra tsa cahan un tsihin ra. Tan
cua coo iin sehe fia Elisabet fiasithi un. Tan cua cunafii ra Juan. 14 Sii xaan cua
cufii un. Tan cuaha xaan nyivi cua cusii ndihi ifii quivi cua cacu ra. 15 Tyin
sehe un, cahnu xaan cua cuvi ra nuu Nyoo Jutu yo. Na cua coho ra vinu
tan ndi nyixi. Tan fiihi xaan cua quihi Tatyi Ii Nyoo tsi ra tsa ndi cumafii ca
cacu ra tan tandihi tyembu tsa cua coo ra. 16 Tan cuaha xaan nyivi Israel cua
cunyicun fii tsi Jutu yo Nyoo jaha ra. 17 Juvin ra cua cuhun ityi nuu Jutu Mafii
yo. Tan cua coo tunyee 1fii Nyoo tsi ra. Tan cua quihi xaan Tatyi Ii Nyoo tsi
ra. Tyin cua cuvira tumaa ra Elias, ra cuvi ndusu yuhu Nyoo tahan tsanaha.
Tan cua cuhva cuenda ra nacaa coo vaha nyivi iy6 sehe tsihin sehe fii. Tan
cua janaha ra tsi nyivi caquifii, na tyaa yahvi fii tuhun caahdn Nyoo. Tacan
cua janduvaha ra tsi nyivi tan cua cuatu vaha fii tsi Nyoo —catyi dngel tsihin
ra Zacarfas.

18 Tan tsica tuhun ra Zacarias tsi dngel can, tan catyi ra:

—¢Nacaa tan coto yu tyin nditsa tsa cua coo sehe fiasithi yu? Tyin yuhu tsa
tsahnu xaan yu. Tan tacan tucu fiasithi yu —catyi ra.

19Tan 4ngel can nacahan ra tan catyi ra:

—Yuhu Gabriel nafif yu. Tan tsicd yu tyifiu Nyoo. Maa ra tava tyifiu tsi yu
tyin jacoto yu tyifiu ihya tsi un tan jacoto yu tuhun vaha ihya tsi un. 20 Tan

vityin cua ndufiithi un. Tyin fia tsind ifii un tsa caahdn yu tsihin un. Tan fia
cua cuvi cahan un nda cuanda tsa yaha cacu sehe fasiihi un. Tan nda quivi
cundaa tandihi tsa cahan yu tsihin un —catyi dngel ican tsihin ra.

21 Tan nyivi tsa ndatu tsi ra Zacarias ityi tsata vehe fiuhu, iyo xaan cufif fii
tyin cucuee xaan ra tsitsi vehe fiuhu can. 22 Tan cuhva tsa quita ra Zacarias,
fia cuvimaa cahan ra tsihin fii. Tan tuvi ifii fii tyin iyd tsa nyehe ra tsitsi vehe
fiuhu can. Tacan tan quitsaha caahdn ra tsihin fii tsihin ndaha ra. Tyin fia
cuvi cahanra.

23 Tan quivi ndihi tyifiu jahd ra Zacarias vehe fiuhu can, tan cuanuhu ra
yuvehe ra. 24 Tsa yaha quivi can tan tsicuhun sehe fiasithi ra, fia Elisabet.
Tan fia quita maa fia tsata vehe tsa tandihi tsa uhun yoo. Tan tsicd ifii fia:
25 “Tyehen javaha Jutu Mafii yu tsihin yu, tyin tacan tan fia cahan nyaa ca
nyivi tsi yu”, cufii fia tsicd ifii fia.

Nujacoto iin dngel tsi fia Maria tyin cua cacu ra Jesus

26 Tsa quita ifiu yoo tsa fiuhu sehe fia Elisabet, tan jacuhun Nyoo tsira dngel
Gabriel fiuu Nazaret tsa canyif Galilea. 27 Tyin cahan ra tsihin iin fiaha yoco
tsa nafif Marfa. Tan tsa nyaa maa tsa cua tindaha fia tsihin ra nafii José, ra
cuvi tata ra rey David. 28 Tan quihvi dngel ican nu iy6 fia Maria. Tan catyira
tsihin fia: .

—Nacumi tsi un, Maria. Nihi un tumaiii ifii nuu Nyoo. Maa ra iy4 tsihin un.
Tan nasoc6 xaan ca ra tsi un tan fiavin ca tandihi ca fiaha —catyi dngel ican
tsihin fia.

29 Tan tsa tsifii fia tsa cahan ra, iyo xaan cuiii fia tsa cahan ra. Tan tsica ifii
fia: “¢Nacuenda tacan caahdn ra ihya nacumi tsi yo?” tsicd ifii fia.

30 Tan catyi dngel ican:

—Na nayuhvi un, Maria, tyin fiihi un tumafii ifii Nyoo. 31 Vityin cua cuhun
sehe un. Tan cua cunafii ra Jesus. 32 Cahnu xaan ra cua cuvi ra. Tan Sehe
Nyoo cahnu cua cuvira. Tan cua cuvi ra rey jaha Nyoo Jutu yo, tumaa cuvi
ra David, tsii tsaahnu ra. 33 Tyin cua cundaca fiaha ra tsi nyivi Israel tandihi
maa tyembu. Tan fia cua ndihi maa tsa cundaca fiaha ra —catyi dngel can
tsihin fa.

34Tacan tan tsica tuhun fia Maria tsi dngel, tan catyi fia:

—¢Nacaa cua cuvi can? Tyin yuhu, fiaha ca coo yii yu.

35 Tan nacahan dngel tan catyi ra:

—Maa TatyiliNyoo cua quitsi siqui un. Tan tunyee ifii Nyoo, ra nyad gloria,
cua quitsi tan cua casi tsi siqui un tumaa iin vico. Yacan cuenda Ra Ii tsa cua
cacu cua cunafii ra Sehe Nyoo. 36 Tacan tucu fia Elisabet fia tsatsin un cua
cacu iin sehe fia vasu tsa tsahnu fia. Tan catyi nyivi tyin fiaha can fia cuvi coo
sehe fia. Maa tyin vityin tsa fiuhu sehe fia. Tsa ifiu yoo tsa fiuhu sehe fia. 37 Tyin
Nyoo nduve tsa fia cuvi jaha ra —catyi dngel tsihin fia.

38 Tan catyi fia Maria:

—Yuhu cuvi yu musu Jutu Mafii yo. Na javaha maa ra cuhva catyi un
—catyi fa.

Tacan tan cuahdan angel can.

Nu cuahdn fia Maria cuanyehé fia nu nyii fia Elisabet
39 Tan iin quivi can, numi fii cuahdn fia Maria iin fiuu tsa canyif Judea nu
maa fii maa yucu iyd. 40 Tan quihvi fia tsitsi vehe ra Zacarias. Tan nacuhva
fla nacumi tsi fia Elisabet. 41 Tan tsa tsifii fia Elisabet tsa cahan fla Maria, tan

natufiu sehe fia tsitsi fia. Tan fiihi nyad Tatyi Ii Nyoo tsihin fia. 42 Tan fiihi xaan
nacahan fia, tan catyi fa:

—Nyoo nasocé xaan ra tsi un, Maria, tan fiavin ca tandihi ca fiifiaha. Tan
nasocg ra tsi sehe un. 43 ;Tan yéo cuvi yuhu? Tyin quitsi sihi Jutu Mafii yu
quitsi nyehe fia nu nyad yu. 44 Cuhva tsa tsifij yu tsa cahan un, tan natufiu
sehe yu tsitsi yu. Tyin sii xaan cufif ra. 45 Tan sii xaan cufii tucu maa afiima
un tyin tsind ifii un. Tyin cua cuvi cuhva tsa cahan Nyoo tsihin un —catyi fia
Elisabet.

46 Tan catyi fia Marfa:

—TJacahnu yu tsi Nyoo tsihin tandihi afiima yu.

47 Tan sii xaan cufii afiima yu tsihin Nyoo ra jacacu tsi yu.

48 Tyin cuvi yuhu iin fiaha ndaahvi tan Nyoo nyehe ndaahvi ra tsi yu.

Tan vityin tandihi quivi cua cahan nyivi tyin cahnu xaan tumafii ifii fiihi yu.

49 Tyin Nyoo, cahnu xaan cuvi ra. Tan cahnu tsa javaha ra tsihin yu.

Tan ii Xxaan sivira.

50 Tan ndaahvi cuiii ra tsihin tandihi nyivi tsa cua coo tan tyaa yahvi fii tsira.

51Cahnu xaan tsa javaha ra tsihin tunyee ifii tsa iyo tsi ra.

Jatsiyo ra tsinyivi tsa cahnu xaan tsicd ifii fii.

52 Quinyaa ra tunyee ifii iy6 tsi nu cuvi rey.

Tan cua janducahnu ra tsi nyivi ndaahvi.

53 Tsahd Nyoo tsa vaha tsi nyivi cufif coto tsa vaha.

Tan nyivi cuca tsa cufii tyin nduve tsa tsifif fiuhu tsi fii, tsihin ndaha ndii fii,
jacuhun ra tsi fii.

54Jatyinyeé ra tsi nyivi Israel tsa cuvi fii musu ra.

Tan fia nad ifii ra tsi fii. Nyehé ndaahvi ra tsi fii.

55Tumaa cuhva catyi Nyoo tsihin ra Abraham, tsii tsaahnu yo, tan tsihin sehe
ra, tacan fii javahd maa Nyoo —catyi fia Maria.

56 Tan fia Maria ndog fia tsihin fia Elisabet ufii yoo. Tan tsa yaha ufii yoo can
tan cuanuhu fia nda yuvehe fia.

Quivi cacu ra Juan, ra tsa jacoondutya tsi nyivi

57 Tsa tsaa quivi tsa cacu sehe fia Elisabet, jacacu fia iin rayii. 58 Tan nyivi
vehe fia tsihin nyivi tsa iy6 yatyin fii yuvehe fia, sii xaan cufii fii. Tacan tucu
maa fia. Tyin vaha xaan tsa javaha Nyoo tsihin fia. 59 Tan tsa quita una quivi
tsa cacu ra, tan tyaa ra naha tufii Nyoo tsi ra tumaa cuhva iyé maa fii. Tan
cufii ra naha tsa cunafii ra Zacarias tumaa nafif maa jutu ra. 60 Maa tyin sihi
ra catyi fa:

—Na cuvi. Tyin Juan cua cunaiii ra.

61Tan catyira naha:

—g,}I\lI acuenda jacunafii un Juan tsira? Tan yofii nyivi ndo nafii tacan —catyi
ranaha.

62 Tan quitsaha tsicd tuhun ra naha tsihin ndaha ra naha tsi jutu ra. Tyin
coto ra naha nda sivi cufii ra tsa cunafii ra. 63 Tan tsican jutu ra iin vitu, tan
nuu vitu ican tyaa ra: “Juan cua cunafira”, tyaa ra.

Tan tandihi maa raican naharaiyo xaan cufii ra naha tsa tacan. 64 Juvin fii
maa hora can nacahan ra Zacarias. Tan quitsaha jacahnu ra tsi Nyoo. 65 Tan
tandihi maa nyivi iy6 yatyin yuvehe fii, iyo xaan cufii fii cuvi. Tan tandihi
maa nyivi tsa iyo yucu iy6 Judea ican nacatyi tuhun tahan fii tsa cuvi can.
6~6 Tan tandihi maa nyivi tsa tsitg can, tsicd ifii fii, tan tsicd tuhun tahan fii tsi
ni:

—¢ Yoo ra cua cuvira lee ihya? —catyi fii.
Tyin nditsa, Nyoo nasocé xaan ra tsi ra.

Nujacahnu ra Zacarias tsi Nyoo
67 Ra Zacarias jutu ra Juan, fiihi nyad Tatyi Ii Nyoo tsihin ra. Tan tsaha
cuenda ra tsa caahdn Nyoo tsihin ra, tan catyira:
68 —Cahnu xaan ra cuvi Jutu yo Nyoo cuenda yo nyivi Israel.
Tyin quitsi ra nu yucu yo, tsa cuvi yo nyivi maa ra. Tan jacacu ra tsi yo.
69 Tan tsaha ra iin ra tsa cahnu xaan cuvi tsi yo, ra cua jacacu tsi yo.
Tata ra David, ra tsa cuvi musu Nyoo cuvi ra.
70 Tacan cua javaha ra, catyi Nyoo tahan tsanaha, quivi cahan ra cuvi ndusu
yuhu ra, tan catyi ra naha tyehen:
71 Cua jacacu Nyoo tsi yo ndaha nu xaan ifii tsi yo, tan nuu tandihi nu tsa
ndasi cufii nyehe tsi yo.
72 Tan cua cundaahvi ifii ra nyehe ra tsi nyivi yo tsa tsicoo tahan tsanaha.
Tan cua nducuhun ifii ra tsa cahan ra tsihin fii tahan tsanaha.
73 Cahan maa Nyoo tsihin ra Abraham, tsii tsaahnu yo,
74tan catyi ra tyin cua jacacu ra tsi yo ndaha nu xaan ifii tsi yo.
Tyin fia cua nayuhvi ca yo jacahnu yo tsira.
75Tan maa ra cua janaha ra cuhva coo yo.
Tan vaha cua coo yo nuu ra tan coo yo maa fii tsa cuenda maa ra tandihi quivi
tsa cua coo yo fayivi —catyi ra Zacarias.
76 Tan catyi ra Zacarias tsihin lee can:
—Sehe luhlu yu, yooho cua cuvi un ndusu yuhu Nyoo, ra nyad gloria.
Tyin cuhun un ityi nuu Jutu Maiii yo. Tan cua cahan un tuhun ra tsihin nyivi
tyin tsa cufii quitsira.
77 Tan cua jacoto un tsi nyivi tyin cua jaha Nyoo tucahnu ifii tsi fii.
Tacan tan cacu afiima fii.
78 Tyin Jutu yo Nyoo cufii ra tsi yo. Tan cundaahvi xaan ifii ra tsi yo.
Tan cua jaquitsi ra iin ra jatyinyee tsi yo. Tan cuvi ra tumaa fiuhu fiicanyii.
79 Tyin cua janaha ra fiuhu nditsin nu iy6 nyivi nu naa, nu ndatu tuhun tsiihi
tsi fii.
Cuajanaha raityira tsiyo, ityi vaha —catyi ra Zacarias.
80Tan raluhlu can cua cuahnu cara. Nihixaan tsicoo tunyee ifii tsira tsihin
Tatyi Ii Nyoo. Tan tsicoo ra iin tsiqui ndi nda cuanda quivi tsa nacoto nyivi
Israel tsira.
2

Quivi cacu ra Jesus
(Mt. 1.18-25)

1 Quivi ican tsicog iin ra ndacd fiaha, ra cuvi rey cahnu, nafii ra Augusto.
Tava tyifiu ra tsira nyisoé tyifiu naha ra na tyaa ra naha sivi tandihi nyivi tanii
cahnu fiuu fiayivi. 2Ihya cuvi tsa jihna fii tsinyaa sivi nyivi. Tan ra Cirenio
cuvi ra ra ndacé fiaha tandihi fiuu nu cuvi Siria. 3 Tan tandihi nyivi cuanuhu
fii fiuu fii, tyin cua ndaca fii sivi fii. 4 Yacan quee ra José fiuu Nazaret tsa canyif
Galilea. Tan cuahdn ra fiuu Belén tsa canyii Judea, nu cacu ra rey David, tyin
tata ra David cuvi ra. 5 Cuahdn ra cuandaca ra sivi ra tsihin fia Maria, tan tsa
nyad maa tsa cua tindaha fii. Tan fiuht sehe fia. 6 Tan tsa ndi yucu ca fii fiuu
Belén ican tan quitsaha cuuhvi tsitsi fia tyin tsa cua cacu sehe fia. 7 Tan ican
cacu sehe nuu ha. Tan cava nuu fia jahma tsi ra. Tan nacaquin fia tsira tsitsi
iin canuva nu tsatsi quiti itya. Tyin fia fiihj fii iin vehe coo fii.

Cuhva cahan dngel tsihin ra jahd cuenda mbee

8 Yatyin fii fiuu Belén can yucud ra jaha cuenda mbee tsa tsacuaa. 9 Tan sana
ifiiranaha quituvi iin &ngel Nyoo. Tan jandunditsin Jutu yo Nyoo tanii cahnu
nu yucd ra naha. Tan nayuhvi xaan ra naha.

10 _Na nayuhvi ndo —catyi dngel can—. Tyin vatsi cahan yu iin tsa vaha
xaan tsihin ndo. Sii xaan cua cufii tandihi cuii maa nyivi tsa cuenda tsi.
11Vityin nda fiuu ra David cacu iin ra cua jacacu tsi nyivi. Cuvi ra Cristo, ra
cuvi Jutu Mafii yo. 12 Tan tsihin cuhva ihya cua nacoto ndo tsira: cua nafiihi
ndo tsiralee ican, cavd nuu ra jahma tan canyii ra tsitsi iin canuva nu tsatsi
quiti —catyi dngel can tsihin ra jahad cuenda mbee can.

13 Tan juvin fii cuhva ican quituvi cuaha xaan dngel tsihin dngel can, tan
jacahnu xaan ra naha tsi Nyoo, tan catyi ra naha:

14 Cahnu xaan cuvi Nyoo, ra nyaa gloria.
Tan nu fiuhu fiayivi, na coo tsa vaha afiima nyivi tsa fiihi tumafii ifii Nyoo, catyi
ra dngel nahara.

15 Tacan tan tsa cuanuhu angel ican nda gloria. Tan catyi iin tan inga ra
jahd cuenda mbee can naha ra:

—Cohon ndo Belén. Cunyehe yo nda cuvi. Tyin maa Jutu yo Nyoo jacoto tsi
yo —catyiranaha.

16 Tacan tan numi Xxaan cuahdan ra naha, tan nafihi ra naha tsi ra lee can
tsihin fia Maria tan tsihin ra José. Tan canyii ra lee can tsitsi iin canuva nu
tsatsi quiti itya. 17 Tan cuhva tsa nyehe ra naha tsi ra, quitsaha natuhun ra
naha tandihi tuhun cahan dngel tsihin ra naha tsa cuenda lee ican tsihin fii.
18 Tan tandihi nyivi tsa tsifii tuhun caahédn ra naha, iyo xaan cufii fii. 19 Maa
tyin fia Maria naquihin cuenda fia tuhun ican tsitsi afiima fia, tan tandihi
tuhun ican tsicd ifii fia. 20 Tan cuanuhu ra jaha cuenda mbee ican naha ra.
Tan jacahnu xaan ra naha tsi Nyoo tsa cuenda tandihi tsa nyehe ra naha tan
tsa tsifii ra naha. Tyin cundaa cuhva tsa catyi dngel ican tsihin ra naha.

Nu tyaa cuenda fii tsi ra Jesus ndaha Nyoo tsitsi vehe fiuhu cahnu

21Tsa ndu una quivi ra Jesus, tan tyaa fii tufii Nyoo tsi ra tyin tacan catyi
tuhun tsahnu maa fii. Tan jacunafii fii Jesus tsira. Juvin fii maa sivi tsa catyi
angel tsihin fia Maria quivi tsa ndi cumafii ca cuhun ra Jesus tsitsi fia.

22Tan tsa yaha quivi cuhva catyiley Nyoo tsa tyaa ra Moisés tsa cuenda tsa
nduvaha fia nuu Nyoo tsa cacu sehe fia; tacan tan cuahdn fii tsihin ra lee nda
fiuu Jerusalén, tyin tyaa cuenda fii tsi ra ndaha Nyoo. 23 Tacan fii javaha fii
tyin catyi ley Nyoo tyin: “Tandihi sehe nuu fii tsa cuvi rayii, cua tyaa cuenda
fii tsi ra ndaha Jutu yo Nyoo”, catyi ley ican. 24 Tan tsahan fii tsijamafij fii
uvi taahan quiti, tyin tacan catyi maa ley Jutu yo Nyoo, nu catyi tsi tyehen:
“Cuhva ndo uvi taahan curuu a uvi taahan paloma”, catyi ley can.

25 Tan quivi can iy6 iin ra fiuu Jerusalén nafii ra Simeon. Iin ra cuiti xaan
cuvira, tan jacahnu ra tsi Nyoo. Ndatu ra nda cacura cua jacacu tsira tsihin
tandihi ca nyivi fiuu Israel ican. Tan nyad Tatyi Ii Nyoo tsihin ra Simeon.
26 Tan jacotg Tatyi Ii tsi ra tyin fia ciu naha ra tsa ndi cumafii ca nyehe ra
tsi ra Cristo, ra cua jaquitsi Jutu yo Nyoo. 27 Tan Tatyi Ii jacuhun ra tsi ra
Simeon can nda vehe fivhu. Tan juvin fii cuhva can tsaa jutu ra tan sihi ra
Jesus tsihin maa ra nu cuvi vehe fiuhu cahnu can, tyin javaha fii cuhva catyi
maa ley. 28 Tan cuhva tsa tsaa fii nu nyad ra Simeon tan quihin ra Simeén tsi



Lucas 2:29 114 Lucas 2:47

ra Jesus. Tan tyihi jucun ndaha ra tsi ra. Tacan tan quitsaha jacahnu ra tsi

Nyoo, tan catyira:

29 —Jutu Maiii yu, vityin tsa cundaa cuhva tsa catyi maa un tsihin yu, tsa cuvi
yumusu un,

cuvijafia ndaha un tsi yu vityin, tan na cdu yu tsihin tsa vaha.

30 Tyin tsa nyehe tsihin nuu yu tsi ra cua jacacu tsi ndi.

31Tsa iy6 ra ihya ityi nuu tandihi nyivi.

32Tan cua cuvi ra fiuhu tsa cua jandunditsin afiima nyivi tsa fiavin nyivi Israel
cuvi.

Tan cahnu ca cua jaha ra tsi nyivi Israel, tsa cuvi ndi nyivi cuenda maa un
—catyira Simeon.

33 Tan ra José tsihin sihi ra Jesus, iyo xaan cufif fii tsa tsifii fii tsa cahan ra
Simedn tsa cuenda lee ican. 34 Tacan tan tsican tahvi ra Simedn tsa cuenda
fii. Tan catyi ra tsihin fia Maria sihi ra Jesus:

—Nyehe tsi lee ihya. Cuaha xaan nyivi Israel fiuu Nyoo cua tsinu ifii tsi ra
quivi coto fii tuhun ra, tan cua cacu fii. Maa tyin cuaha fii fia cua tsinu ifii fii
tsira. Nyoo tsaha ra tsira tan cuvi ra tumaa sefia tsa cuenda yo. 35 Tacan tan
coto tandihi yo nda tsicd ifii nyivi tun tsinu ifii fii o fia tsinu ifii fii tsi ra. Maa
tyin tsa cuenda yooho, Maria, tsehe cuvi tumaa iin mityi xaan tsa cua yaha
afiima un —catyi ra Simeon tsihin fia.

36 Tan ican, tsitsi vehe fiuhu cahnu can, nyif tucu iin fiaha tsa cuvi ndusu
yuhu Nyoo. Naiii fia Ana, tan sehe ra Fanuel, iin ra cuvi tata ra Aser, cuvi tsi
fNa. Tan'tsa tsahnu xaan fia. Tan nda luhlu fia tan tindaha fia, maa tyin utsa
cuiya fii tsicog fia tsihin yii fia tan tsihi ra. 37 Tan vityin tsa cumi xico cumi
cuiya fia. Tan fia quitd maa fia tsitsi vehe fiuhu cahnu can, tyin nduvi tan fiifiu
jacahnu fia tsi Nyoo, tan tsican tahvi fia tan iy6 nyitya fia. 38 Tan juvin fii tsa
ndi nyii ca ra José tan fia Maria tsihin lee ican, tan tsaa fia Ana nu yucu fii.
Tan quitsaha nacuhva fia tyahvi nyoo tsi Nyoo. Tan cahan fia tuhun ra Jesus
tsihin tandihi nyivi tsa yucu ican, nyivi tsa ndatu tsa cacu fiuu Jerusalén.

Nu cuanuhu fii nda fiuu Nazaret
39 Tacan tan tsa yaha tsa javaha fii tandihi maa tsa taahdn tsi javaha fii
cuhva catyil ley Jutu yo Nyoo, tan cuanuhu fii nda fiuu Nazaret tsa canyif
Galilea nu cuvi fiuu maa fii. 40 Tan ra luhlu Jesus vatsi cuahnu ca ra. Tan
cua ndunyee ca ra, tan tsihin tsa tsifii tufii tsi maa ra. Tan Nyoo nasoc6 xaan
ra tsira.

Nu cahanra luhlu Jesus tsihin ra maestro cuenda ley vehe fiuhu naha ra

41 Ra José tsihin sihi ra Jesus tuhva fii tsica vico pascua nda fiuu Jerusalén
ndihi fii cuiya. 42 Tan tsa quita tsa utsi uvi cuiya ra Jesus, tan tsahan tandihi
fii nda fiuu Jerusalén, cuhva tuhun tsa iyé maa fii. 43 Tan quivi ndihj vico, tan
vatsi nuhu fii, maa tyin ra luhlu Jestis ndog ra fiuu Jerusalén can. Tan fia jaha
jutu ra tan sihi ra cuenda. 44 Tsic4 ifii maa fii tyin vatsi maa ra tyafiu tandihi
nyiviican. Tan ndihi iin quivi tsicd ityi fii. Tacan tan quitsaha nanducu fii tsi
ra tyafiu nyivi nacoto tsi fii. 45 Maa tyin fia nafiihi fii tsi ra. Tacan tan cuahéan
fii nda fiuu Jerusalén inga tsaha cuananducu fii tsi ra.

46 Tan tsa yaha ufii quivi tan nafihi fii tsi ra tsitsi vehe fiuhu cahnu ican.
Nyad ra tyafiu ra cuvi maestro cuenda ley vehe fiuhu naha ra. Tyad soho ra
tuhun caahdnranaha. Tan tsicd tuhunra tsiranaha. 47 Tan tandihi nyivi tsifii
tsa caahdn ra, iyo xaan cufii fii tsihin tsa tsifii tufii tsa iy0 tsira, tan tsihin tsa

nacatyi tuhun ra. 48 Cuhva tsa nyehe jutu ra tan sihi ra tsi ra, iyo xaan cufii
fii, tan sihi ra catyi fia tsihin ra:

—Sehe luhlu yu. ¢Nacuvi tyin javaha un tyehen? Jutu un tan yuhu tufiu
xaan cufii ndi tan nanducud xaan ndi tsi un —catyi fia.

49 Tacan tan catyira Jesus:

—¢Nacuenda nanducu ndo tsi yu? ¢A fia tsitd ndo tyin fiifii ca cufii tsi nyehé
yu tyifiu Jutu yu? —catyira.

50 Maa tyin fia cutufii ifii fii tsa caahdn ra tsihin fii.

51Tacan tan cuanuhu ra tsihin fii nda fiuu Nazaret. Tan vaha javahd ra tyin
tyad yahvi ra tsi fii. Tan sihi ra naquihin vaha fia tandihi tuhun ihya tsitsi
afiima fia. 52 Tan ra Jesus cua cuahnu ca ra tan tsad ca tsa tsifii tufii jifii ra. Tan
sii xaan cufii Nyoo tsihin ra, tacan tucu nyivi, sii xaan cufii fii tsihin ra.

3

Nu cahan ra Juan, ra jacoondutya tsi nyivi, tuhun Nyoo nuu tsiqui
(Mt. 3.1-12; Mr. 1.1-8; Jn. 1.19-28)

1Tsa quita tsahun cuiya tsa cuvi ra Tiberio rey cahnu, tan ra Poncio Pilato
ndacd fiaha Judea. Tan ra Herodes ndacd fiaha ra Galilea. Tan yafii ra, ra
Felipe ndacd fiaha ra Iturea tsihin Traconite. Tan ra Lisanias ndaca fiaha ra
Abilinia quivi can. 2 Tan ra Ands tsihin ra Caifas cuvi ra naha jutu tsaahnu
tsa cuvi ityi nuu. Quivi can cahan Nyoo tsihin ra Juan sehe ra Zacarias iin nu
tsiqui. 3Tanra Juan tsicd nuu ra tandihi fiuu tsa cayucu yatyin fii yutya cahnu
Jorddn, caahdn ra tuhun Nyoo tsihin nyivi. Tan catyi ra tsihin fii tyin na ndu
uvi ifii fii cuatyi fii tan coondutya fii. Tacan tan Nyoo cua jaha ra tucahnu ifii
cuatyi fii, catyi ra. 4 Tumaa caahdn tuhun tsa nyad nu libru tsa tyaa ra Isaias,
ra cuvi ndusu yuhu Nyoo tahan tsanaha. Tan catyira:

Cua tyaa soho yo ndusu ra nu cand tsaa ra nu tsiqui tan catyi ra:

“Nufia ndo iin ityi cuiti tan natyiso vaha ndo tsi ndo tyin tsa vatsi Jutu Mafii
yo.

5Tumaa tsa tahvi ndo yucu tan janduti ndo xahva cunu,

jandod ndo ityi yacua, tan janduvahd ndo nu quifii.

6 Tacan tan tandihi nyivi cua nyehe fii tsi ra tsa cua jaquitsi Nyoo tyin jacacu
ratsiyo.”

Tacan tan cahan ra Juan tsihin nyivi.

_ 7Tan tsa cuahdn nyivi tsa cufii fii jacoondutya ra tsi fii, tan catyi ra tsihin

fii:

—iNyooho cuvindo tumaa tata coo! ¢A cufiindo tyin tsihin tsa coondutya fii
ndo tan fia cua tatsi tufii ca Nyoo tsi ndo? Na cuvi. 8 Yacan nasama ndo cuhva
iy6 ndo, na nyehe yo tyin tsa ndu uvi ifii ndo cuatyi ndo nuu Nyoo. Tan fia
nduyaa ndo cahan ndo tyin nyivi tata ra Abraham cuvi ndo. Tyin cuanda
tsihin yuu ihya, Nyoo cuvi jananduvi ra iin nyivi ra Abraham. 9 Tsa ndatd
yatsa Nyoo tsi tandihi ndo tyin cuvi ndo tumaa yutun tsa fia tsaha tsiti vaha,
cua tyahnya tun tan cua cayu tun, tacan cua javaha Nyoo tsihin ndo —catyi
ra Juan.

10 Tacan tan nducu tuhun fii tsi ra tan catyi fii:

—¢Tan ndcaa javaha ndi? —catyi fii.

11Tacan tan nacahan ra Juan:



Lucas 3:12 116 Lucas 3:26

—Ra tsa iy6 uvi taahan jahma, taahdn tsi cuhva ra intuhun tsi tsi ra tsa
nduve jahma. Tan ra tsa iy0 tsa catsi, taahdan tsi cuhva ra luxu catsi ra tsa
nduve tsa catsi —catyi ra.

12Tan tsaa tucu ra tsa tava xuhun cuenda ra ndaca fiaha nda fiuu Roma, tsa
cufii ra naha coondutya ra naha. Tan nducu tuhun ra naha tsi ra Juan:

—Maestro, ¢ndcaa javaha tucu nyuhu? —catyi ra naha.

13 Tan catyira Juan tsihin ra naha:

—Cuhva catyi ley fii tava ndo xuhun. Tan fia jandaa ca ndo yahvi.

14 Tgcan tan tsica tuhun tucu andaru naha ra tsi ra:

—Tan nyuhu tucu, ¢ndcaa javaha ndi? —catyira naha.

Tan nacahan ra Juan tan catyira:

—Na quinyaa ca ndo tsa tsii nyivi. Tan fia jayuhvi ca ndo tsi fii. Na tyaa
ndo cuatyi tsi fii tatun nduve cuatyi fii. Tan ndoo ndo vaha tsihin yahvi ndo
—catyira Juan.

15Tan quivi can tandihi nyivi ndatu fii tsi ra Cristo. Tan tsicd ifii fii tun juvin
raJuan cuvi Cristo. 16 Maa tyin ra Juan catyi ra tsihin tandihi fii:

—Tsanditsa tyin jacoondutyd yu tsi ndo tsihin ndutya. Maa tyin vatsiinga
ra tsa cahnu ca cuvi, tan iyd ca tunyee ifii Nyoo tsira tan fiavin ca yuhu. Yacan
cuenda fia taahdn tsi tsi yu ndi tsa cuvi yu musu ra tan ndatsi yu fiii nditsan
ra. Tanraican cuajacoondutyaratsindo tsihin TatyiIi Nyoo, tan tsihin fiuhu
ihfii. 17 Tan ra ican ndahd ra pala tyin cua jandava ra trigu. Cua natava siin
ra trigu vaha tan cua naquihvi vaha tsi jaha ra. Tan cua cahmi ra tsahan tsa
quita tsihin trigu can tsihin fiuhu tsa fia cua ndahva maa—catyira Juan tsihin
ni.

18 Tan tacan cahan ra Juan tsihin nyivi can. Tan nda ndihi ca maa cuhva
cahan ra tan jacoto ra tsi fii ndcaa tsa cua quitsi Sehe Nyoo. 19 Tacan tucu
fii nduxaan ra Juan tsi ra Herodes, ra ndacd fiaha Galilea, tsa cuenda tsa
naquihin ra tsi fia Herodias, fiasithi ra Felipe, yafii ra, tsihin tsa cuenda nda
ndihi tsa fia vaha javaha ra. 20 Maa tyin fia tyaa yahvi maa ra Herodes tuhun
cahan ra Juan. Nu ndihi tuhun tinyil ra tsi ra Juan tsitsi vehe caa.

Nujacoondutyara Juan tsira Jesucristo
(Mt. 3.13-17; Mr. 1.9-11)
21Tsa ndi cumafii ca cuhun ra Juan vehe caa tan jacoondutya ra tsi tandihi
nyivi. Tan jacoondutya ndihi ra tsi ra Jesus. Tsa yaha tsicoondutya ra, tsican
tahvi ra tsi Nyoo, tacan tan nufia andivi. 22 Tan nuu Tatyi Ii Nyoo siqui ra
tumaa iin paloma. Tan cahan iin ndusu ityi siqui andivi, tan catyi tsi tyehen:
—Yooho cuvi Sehe yu, tan cufii xaan yu tsi un. Tan sii xaan cufii yu nyehé
yu tsi un —catyi ndusu ican tsihin ra.

Cuhva quitsi tata ra Jesucristo
(Mt. 1.1-17)

23 Tan tsa iyé maa tan oco utsi cuiya ra Jesus tan quitsaha jaha tyifiu ra
tyifiu Nyoo. Tan tandihi nyivi cufii maa fii tyin sehe ra José cuvi tsi ra. Tan
ra José, sehe ra Eli cuvi tsi ra. 24 Tan ra Elf, sehe ra Matat cuvi tsi ra. Tan ra
Matat, sehe ra Levi cuvi tsi ra. Tan ra Levi, sehe ra Melqui cuvi tsi ra. Tan ra
Melqui, sehe ra Jana cuvi tsi ra. Tan ra Jana, sehe ra José cuvi tsi ra. 25 Tan
ra José, sehe ra Matatias cuvi tsi ra. Tan ra Matatias, sehe ra Amds cuvi tsira.
Tan ra Amos, sehe ra Nahum cuvi tsi ra. Tan ra Nahum, sehe ra Esli cuvi tsi
ra. Tan ra Esli, sehe ra Nagai cuvi tsi ra. 26 Tan ra Nagai, sehe ra Maat cuvi tsi
ra. Tan ra Maat, sehe ra Matatias cuvi tsi ra. Tan ra Matatias, sehe ra Semei

cuvi tsi ra. Tan ra Semeli, sehe ra José cuvi tsi ra. Tan ra José, sehe ra Juda
cuvitsira. 27 Tanra Judd, sehe raJoana cuvi tsira. Tan ra Joana, sehe ra Resa
cuvi tsira. Tan ra Resa, sehe ra Zorobabel cuvi tsi ra. Tan ra Zorobabel, sehe
ra Salatiel cuvi tsi ra. Tan ra Salatiel, sehe ra Neri cuvi tsi ra. 28 Tan ra Neri,
sehe ra Melqui cuvi tsi ra. Tan ra Melqui, sehe ra Adi cuvi tsi ra. Tan ra Adji,
sehe ra Cosam cuvi tsi ra. Tan ra Cosam, sehe ra Elmodam cuvi tsi ra. Tan
ra Elmodam, sehe ra Er cuvi tsi ra. 29 Tan ra Er, sehe ra Josué cuvi tsi ra. Tan
ra Josué, sehe ra Eliezer cuvi tsi ra. Tan ra Eliezer, sehe ra Jorim cuvi tsi ra.
Tan ra Jorim, sehe ra Matat cuvi tsi ra. 30 Tan ra Matat, sehe ra Levi cuvi tsi
ra. Tan ra Levi, sehe ra Simeo6n cuvi tsi ra. Tan ra Simedn, sehe ra Juda cuvi
tsi ra. Tan ra Jud4, sehe ra José cuvi tsi ra. Tan ra José, sehe ra Jonan cuvi
tsira. Tan ra Jondn, sehe ra Eliaquim cuvi tsi ra. 3! Tan ra Eliaquim, sehe ra
Melea cuvi tsi ra. Tan ra Melea, sehe ra Maindn cuvi tsi ra. Tan ra Maindn,
sehe ra Matata cuvi tsi ra. Tan ra Matata, sehe ra Natan cuvi tsi ra. 32 Tan ra
Natan, sehe ra David cuvi tsi ra. Tan ra David, sehe ra Isai cuvi tsi ra. Tan
ra Isai, sehe ra Obed cuvi tsi ra. Tan ra Obed, sehe ra Booz cuvi tsi ra. Tan
ra Booz, sehe ra Salmon cuvi tsi ra. Tan ra Salmoén, sehe ra Naason cuvi tsi
ra. 33Tan ra Naason, sehe ra Aminadab cuvi tsi ra. Tan ra Aminadab, sehe ra
Aram cuvi tsi ra. Tan ra Aram, sehe ra Esrom cuvi tsi ra. Tan Esrom, sehe ra
Fares cuvi tsira. Tan ra Fares, sehe ra Juda cuvi tsira. 34 Tan ra Jud4, sehe ra
Jacob cuvi tsira. Tan ra Jacob, sehe ra Isaac cuvi tsi ra. Tan ra Isaac, sehe ra
Abraham cuvi tsi ra. Tan ra Abraham, sehe ra Taré cuvi tsi ra. Tan ra Taré,
sehe ra Nacor cuvi tsi ra. 35 Tan ra Nacor, sehe ra Serug cuvi tsi ra. Tan ra
Serug, sehe ra Ragau cuvi tsira. Tan ra Ragau, sehe ra Peleg cuvi tsi ra. Tan
raPeleg, sehe ra Heber cuvi tsira. Tanra Heber, sehe ra Sala cuvitsira. 36 Tan
ra Sala, sehe ra Caindn cuvi tsi ra. Tan ra Caindn, sehe ra Arfaxad cuvi tsi ra.
Tan ra Arfaxad, sehe ra Sem cuvi tsi ra. Tan ra Sem, sehe ra Noé cuvi tsi ra.
TanraNoé, sehera Lamec cuvitsira. 37 Tan ra Lamec, sehe ra Matusalén cuvi
tsi ra. Tan ra Matusalén, sehe ra Enoc cuvi tsi ra. Tan ra Enoc, sehe ra Jared
cuvi tsi ra. Tan ra Jared, sehe ra Mahalaleel cuvi tsi ra. Tan ra Mahalaleel,
sehe ra Caindn cuvi tsi ra. 38 Tan ra Caindn, sehe ra Ends cuvi tsi ra. Tan ra
Ends, sehe ra Set cuvi tsi ra. Tan ra Set, sehe ra Adan cuvi tsira. Tan ra Adan,
sehe Nyoo cuvi tsi ra.

4

Nu nducu cuhva nu fia vaha tsi ra Jesus
(Mt. 4.1-11; Mr. 1.12-13)

1Tan fiihi nyad Tatyi Ii Nyoo tsihin ra Jesus tsa yaha tsicoondutya ra, quita
ra yutya Jordan tan cuanuhu ra. Tan quihin Tatyi Ii Nyoo tsi ra, tan tsahan
ra iin nu cuvi nu tsiqui 2 nu tsinyii ra uvi xico nduvi. Tan fia tsatsi maa ra
tandihi quiviican. Yaha can tan quitsi tsa tsisoc6 ra. Tan nducu cuhva nu fia
vaha tsi ra. 3 Tan catyi nu tsihin ra:

—Tatun juvin Sehe Nyoo cuvi tsi un, cahan tsihin yuu ihya, na nanduvi tsi
paan catsiun.

4Tan ra Jesus nacahan ra tan catyi ra:

—Tuhun Nyoo tsa nyad nu tutu, catyi tsi tyin fia maa fii tsihin tsa catsi nyivi
coonyito fii, tyin coonyito fii tsihin tandihi tuhun caahdn Nyoo —catyira Jesus
tsihin nu fia vaha.

5 Tacan tan quihin nu fia vaha tsi ra Jesus, cuahdn ra iin jifii yucu sucun.
Tan iin yaha fii janaha nu tandihi tsa cuca nu ndaca fiaha nu fiuu fiayivi ihya
tsira Jesus. ¢ Tan catyi nu tsihin ra:

—Cuhva yu tandihi tsa nyehé un tun cufii un tyin maa Nyoo tsaha tsa
cundaca fiaha yu tandihi can, tan ndda ra cufii yu cuhva yu can, cuvi tsii ra.
7Tatun yooho tan cuifii tsiti un nuu yu ihya tan jacahnu un tsi yu, tandihi can
cua cuhva yu tsi un —catyi nu fia vaha tsihin ra.

8 Tan nacahan ra Jesus, tan catyi ra:

—]Jatsiyo nyaha tsi un nuu yu, cuihna. Tyin nu tutu Nyoo catyi: “Jacahnu
tsi intuhun fii maa Jutu Nyoo. Tan tyifiu intuhun fii maa ra taahan tsi javaha
un.”

9Tacan tan quihin nu fia vaha tsi ra Jesus inga tsaha. Tan cuahan nu tsihin
ra nda fiuu Jerusalén. Tan jandaa nu tsi ra iin nu sucun xaan nda jifii vehe
fiuhu cahnu. Tan catyi nu tsihin ra:

—Tatun Sehe Nyoo cuvitsiun, ndava nunyad un ihya nda cuanda nu fiuhu.
10 Tyin catyi tsi nu tutu Nyoo tyin:

Nyoo cua tava tyifiu ra tsi dngel ra tan jaha cuenda ra naha tsi un.
11 Cuajanahndira naha tsi un. Tan fia cua nafii tsaha un nu yuu.
12Tacan tan nacahan ra Jesus tan catyi ra:

—Tan juvin fii catyi tuhun Nyoo: “Na nducu cuhva xaan un tsi Nyoo un”
—catyira Jesus.

13 Tan tsa ndihi nducu cuhva nu fia vaha tsi ra Jesus, tacan tan nacog nuu
nutsira.

Nu quitsaha caahdn ra Jests tuhun Nyoo tsihin nyivi
(Mt. 4.12-17; Mr. 1.14-15)
14Tan tsa yaha tsa nducu cuhva nu fia vaha tsi ra Jesus tan cuanuhu ra nda
Galilea tsihin tsa tsitu tunyee ifii Tatyi Ii Nyoo tsi ra. Tan tsité nyivi tuhun ra
nii cahnu Galilea can. 15 Tan jacuaha ra tsi nyivi nu cuvi vehe fiuhu tandihi fii
fuu. Tan tandihi fii jacahnu hi tsira.

Tsa tsaa nyico ra Jesus fiuu Nazaret nu tsahnu ra
(Mt. 13.53-58; Mr. 6.1-6)

16 Tacan tan tsaa nyico ra Jesus fiuu Nazaret nu tsahnu ra. Tan iin quivi
quitatu nyivi, quihvi ra tsitsi vehe fiuhu, tumaa tsa tuhva maa ra tsicd. Tan
nduvita ra cua cahvi ra tuhun Nyoo. 17 Tan tsaha ra naha iin libru tsa tyaa ra
Isaias ra cuvi ndusu yuhu Nyoo. Tan cuhva tsa nufia ra, nafiihi ra iin nu catyi
tsi:
181y6 TatyiIi Nyoo tsihin yu, tyin maa Nyoo tava tyifiu tsi yu
cahan yu tuhun ra tsihin nyivi ndaahvi.

Tan janduvaha yu tsi nyivi tsa uhvi afiima.

Tan maa ra tava tyifiu tsi yu tyin jacoto yu tsi nyivi yihi ndaha nu fia vaha,
tyin tsa cua quita nufia fii tan maa ra cua jacacu tsi fii.

Tan cua jananyehe yu tsi nyivi cuaa.

Tan cua nacoo nufia yu tsi nyivi tsa iy6 tundoho.

19 Tan ]acoto yu tsi nyivi tyin tsa quita quivi tsa nyad Nyoo tumafii ifii tsihin

20 Tacan tan ndihi cahvi ra tan nacasi ra nuu libru can. Tan nacuhva ra tsi
iin ra tsa jatyinyeé tsihin tyifiu vehe fiuhu can. Tan tsinyaa ra Jesus. Tacan
tan tandihi nyivi tsa nyecu ican, ndoq fii tsa nyehé fii tsi ra. 21 Tacan tan catyi
ra tsihin fii:

—Vityin quivi ihya tsa cundaa cuhva catyi tuhun Nyoo tsa cahvi yu tsifii
ndo —catyi ra Jesus tsihin fii.

22 Tan tandihi nyivi tsa nyecu can, vaha xaan cahan fii tuhun ra. Tan iyo
xaan cufii fii tsihin tandihi tsa vaha tsa cahan ra. Tacan tan quitsaha tsica
tuhun tahan fii:

—¢A favin ra ihya cuvi sehe ra José?

23Tan nacahan ra Jesus:

—Tsa nditsa tyin tyehen tsicd ifii ndo nyehé ndo tsi yu: “Yooho ra jandu-
vaha tsi nyivi, janduvaha jihna tsi maa un.” Tan cufii tucu ndo catyi ndo:
“Tandihi tsa javaha un fiuu Capernaum tsit6 ndi, javaha ndihi tucu can fiuu
maa un ihya.”

24Tan cahan ra Jesus inga tsaha, tan catyi ra:

—Tsa nditsa tyin ndi intuhun ra cuvi ndusu yuhu Nyoo, tan fia tsinu ifii
nyivi fiuura naha tsi ra naha. 25 Tan tsa nditsa tyin cuaha xaan fii ndaahvi tsa
tsihi yii tsicog Israel ihya quivi tsa tava Nyoo tyifiu tsi ra Elias, ra cuvi ndusu
yuhu ra, tan ra ican cuviiin ra Israel ihya tsica ra cahan ra tuhun Nyoo. Tan
quivi can fia cuun maa savi ufii cuiya sasava. Tan tsicog tama cahnu xaan.
26 Tan fiavin tsa cuenda ndi intuhun maa fii Israel ihya tava Nyoo tyifiu tsi ra
Elias cuahdn ra. Maa tyin tsahan ra jatyinyee ra tsi iin fiaha ndaahvi tsihi yii
tsa tsicoo fiuu Sarepta tsa canyii Siddn.

27°Tacan tucu quivi tsica inga ra cuvi ndusu yuhu Nyoo cuenda nyivi Israel,
ra Eliseo. Cuaha xaan ra cuuhvi tsihin cuehe tyaahyu tsicog Israel ihya,
tan ndi intuhun ra naha tan fia nduvaha ra naha. Nduvaha intuhun fii ra
Naamadn ra quee fiuu Siria —catyi ra Jesus.

28 Tsa yaha tsifij fii tandihi tuhun can, tandihi nyivi tsa yucu tsitsi vehe fiuhu
can xaan xaan cufii fii cuvi. 29 Tan nduvita fii. Tan tava fii tsi ra Jesus nda jifii
yucu sucun nda yuhu fiuy, tsa cufii fii janacava fii tsi ra ican. 30 Maa tyin ra

Jesus yaha ra tyafiu fii tan cuahan ra.

Nu quita tatyi fia vaha tsa yihi tsi iin rayii
(Mr. 1.21-28)
31Tan cuahdn ra Jesus fiuu Capernaum tsa canyii Galilea. Tan jacuahd ra
tsi nyivi tsitsi vehe fiuhu tandihi sauru, quivi tuhva nyivi quitatd. 32 Tan iyo
xaan cufii fii tsihin tsa cahan ra. Tyin fiihi xaan cahan ra tumaa tuhva ra cumi
tyifiu caahdn. 33 Tan iin quivi nyii ra Jesus vehe fiuhu tan iin ra yihi tatyi fia
vaha catyira cand tsaa ra jaha tatyifia vaha can:
34—Yooho Jesus, ra fiuu Nazaret, jafia tsi ndi. ¢(Nda nducd un tyihi un tsiun
tsihin ndi? ¢A vatsi un vatsi janaa un tsi ndi? Yuhu nacoté vaha yu tsi un.
Yooho cuvi Sehe Ii Nyoo.
35 Tacan tan nduxaan ra Jesus tsi tatyi fia vaha tsa yihi tsi ra can tan catyi
ra:
—Taxin fii coo yooho. Quita tsi ra ihya —catyi ra Jesus tsihin nu.
Tacan tan nyehé fii nyivi nduva ra can nu fiuhu jaha tatyi fia vaha can, tan
nduve ca ndajavaha nu tsi ra can. Tan quita nu cuahdn nu. 36 Tandihi nyivi

tsa nyehe can, iyo xaan cufii fii tan yuuhvi fii cuvi. Tan quitsaha tsica tuhun
tahan fii:

—¢Ndatuhun cuvi tsa caahdnraihya? Tyin nda cuanda tsihin tatyi fiavaha
tan fiihi caahdn ra, tan quitd tatyi fia vaha ican —catyi fii.

37Tacan tan tandihi fii ityi quita natuhun nyivi tuhun ra Jesus.

Nujanduvahara Jesus tsifla tyiso ra Simon Pedro
(Mt. 8.14-15; Mr. 1.29-31)

38 Tacan tan quita ra Jesus tsitsi vehe fiuhu can. Tan cuahdn ra vehe ra
Simon. Tan nu tsaa ra can, canyii fia tyiso ra Simén cuuhvi fia tan fithi xaan
yihi cahfii tsi fia. Tacan tan caah&n ndaahvi fii tsihin ra na janduvaha ra tsi
fia. 39 Tacan tan natuhva ra nu canyii fia tan nacafij nuu ra jifii ra tan cahan
ra tsihin cahfii can na quita tsi. Tacan tan quita cahfii can iin yaha fii, tan
nduvita fia can, quitsaha nanducu fia tsa catsi ra Jesus.

Nu cuaha xaan nyivi cuuhvi janduvaha ra Jesus
(Mt. 8.16-17; Mr. 1.32-34)

40 Tan tsa tyiso fiicanyii, tandihi nyivi tsa iy fii cuuhvi vehe fii tsihin siin
siin nuu cuehe, quitsi ndaca fii tsi fii can tsi ra Jesus. Tan tyiso ndaha ra jifii
intuhun intuhun fii cuuhvi can tan janduvaha ra tsi fii. 41 Tan cuaha xaan
nyivi quita tatyi fia vaha tan cana tsaa nahnu, tan catyi nahnu:

—Yooho cuvi Sehe Nyoo.

Maa tyin ra Jesds nduxaan ra tsi nahnu tan fia tsaha ra tsa cahan nahnu,
tyin tsitd nahnu tyin juvin ra cuvi Cristo.

Nu tsica ra Jesus cahan ra tuhun Nyoo tandihi fiuu cayucu Galilea
(Mr. 1.35-39)

42Tsa tuvi inga quivi, tan quee ra Jesus fiuu can. Tan cuahén ra iin nu taxin
cad. Tan nyivi nanducu fii tsi ra. Tan tsaa fii nda nu nyii ra ican. Tan cufii fii
tsa fia cuhun ca ra. 43 Tacan tan catyi ra Jesus tsihin fii:

—Ndi cufii ca tsi jacoto yu tsi nyivi tandihi ca fiuu ndcaa tan quihvi Nyoo
afiima fii tan cundaca fiaha ra tsifii. Tyin yacan cuenda vatsi yu nu fiuhu fiayivi
ihya.

44 Tan tacan fii tsicd ra Jesus caahdn ra tuhun Nyoo vehe fiuhu tandihi fii
fiuu tsa cayucu Galilea.

)

Nu tsahara Jests ndatu tsa cuaha xaan tyaca fiihi ra naha
(Mt4.18-22; Mr. 1.16-20)

1Tin quivi nyad ra Jesds yuhu mifii nu cuvi Genesaret. Tan tsaa cuaha xaan
nyivi, tyin cufii fii tyaa soho fii tuhun Nyoo. Tan tihin xaan nyii ra Jesus tyafiu
fii. 2Tan nyehe ra uvi taahan yutun ndoo yatyin fii yuhu mifii ican. Yofii yucu
tsitsi yutun ndoo can tyin tsa quita ra tiin tyaca. Tan nacatya ra naha traya.
3 Tacan tan quihvi ra Jesus tsitsi iin yutun ndoo tsa cuvi tsii ra Simén. Tan
catyira Jesus tsihin ra Simon tyin na jacuhun ra can nda mahfiu mifii. Tacan
tan tsinyaa ra Jesus tsitsi yutun ndoo can. Tan quitsaha caahdn ra tsihin
nyivi. 4 Cuhva tsa ndihi cahan ra tsihin fii, tan catyi ra tsihin ra Simoén:

—TJacuhun yutun ndoo nda nu cunu ca. Tan jacuhun traya tyin tacan tan
tiin ndo tyaca.

5Tan nacahan ra Simon tan catyi ra:

—Maestro, tsa jaha tyifiu xaan ndi fiifiu maa tan ndi intuhun maa tyaca fia
fiihi ndi. Maa tyin tatun maa un catyi, cua jacuhun nyico ndi traya.

6 Cuhva tsa jacuhun nyico ra naha traya ra, tan cuaha xaan tyaca fiihj
ra naha. Ndihi maa traya can quitsaha tyaahnya tsihin tsa vee tyaca can.
7Tacan tan jandaha ra naha tsi ra tsa yucu inga yutun ndoo tyin quitsi ra
naha cutahan ra naha tsihin ra naha. Tacan tan tsaa ra can naha ra. Tan
jacutu ra naha nduvi taahan yutun ndoo can tsihin tyaca. Tan cuiii nyee
yutun ndoo ra naha tsihin tsa tsit tyaca. 8 Tsa nyehe ra Simén Pedro tsa
cuvi tacan, tan tsicuifij tsiti ra nuu ra Jesus, tan catyi ra tsihin ra:

—]Jatsiyo tsiun nuu yu, Jutu Mafii yu, tyin yuhura iyé cuatyi cuvi yu —catyi
ra Simon.

9 Tyin ra Simon tsihin tandihi ra yucu tsihin ra, nayuhvi xaan ra naha tsa
cuenda tsa cuaha xaan tyaca fiihj ra naha. 10 Tacan tucu ra cutahdn tsihin ra
Simén: ra Jacobo tan ra Juan, sehe ra Zebedeo, nayuhvi xaan ra naha. Tan ra
Jesus catyi ra tsihin ra Simén:

—Na nayuhvi un, tyin vityin tan nda nu cuahén ca tsi ityi nuu, tumaa tsa
tiin ndo tyaca ihya, tacan cua fiihi un nyivi cua cuvi nyivi Nyoo, tan cua tava
un tsifii nu caquifii, na quihvifii cuenda Nyoo —catyira Jesus tsihin ra Simon.

11Tacan tan tava ra naha yutun ndoo can nda nu fivhu ityi. Tan nacog ra
naha tandihi tsa iy6 tsi ra naha. Tan cuahdn ra naha tsihin ra Jesus.

Nujanduvahara Jesus tsiiin ra ndohd cuehe tyaahyt
(Mt 8.1-4; Mr. 1.40-45)

12Tin quivi nyii ra Jesus iin fiuu nu iyé iin ra ndohd cuehe tyaahyu. Tan tsa
nyehe ra tsira Jesus, tan tsicuifii tsiti ra nuu ra. Tan nacafij nuu ra jifii ra nda
nu fivhu. Tan caahdn ndaahvi ra tsihin ra Jesus, tan catyira:

—TJutu Mafii yu, tun yooho tan cufii un, cuvi janduvaha un tsi yu —catyira.

13 Tacan tan tyiso ndaha ra Jesus jifii ra cuuhvi can, tan catyi ra:

—Cufii yu janduvaha yu tsi un. Cua nduvaha un vityin —catyi ra Jesus
tsihin ra cuuhvi can.

Tan iin yaha fii nduvaha ra. 14 Tacan tan catyi ra Jesus tsihin ra:

—Coto catyi tuhun un tsihin nyivi. Intuhun fii tsa cua cahan yu tsihin un,
cuaahan nu nyad ra cuvijutu. Tan janaha tsi un tsira. Tan cuhva tsa taahan
tsi jamafii un tumaa tsa caahdn ley tsa tyaa ra Moisés, tan cua cuvi tsi iin
tsandaa tsirajutu can tan tsi nyivi tyin tsa nduvaha un —catyi ra Jesus tsihin
ra.
15 Vasu ndi maa tsa fia cufii ra Jesus tsa coto nyivi, fiihi ca quitd tuhun ra.
Tan cuaha xaan nyivi ndu iin tyin cufii fii tyaa soho fii tsa caahén ra tan
janduvaha ra tsi fii. 16 Maa tyin ra Jesus, jatsiy6, jatsiy6 fii ra tsi ra nu iy6
nyivi. Tan cuahén ra nu taxin cad, cua ndacan tahvi ra tsi Nyoo Jutu ra.

Nujanduvahara Jesus tsiiin ra xii
(Mt. 9.1-8; Mr. 2.1-12)
17Tin quivi jacuahd ra Jesus tsi nyivi. Tan yucu juhva ra fariseo, ra tyaa
yahvi xaan ley Nyoo tsa tyaa ra Moisés tsanaha. Tan yucu tucu juhva ra
maestro cuenda ley vehe fiuhu ican. Quita ra naha fiuu Jerusalén, tan inga
fiuu nyihi tanii cahnu Galilea tan Judea. Tan iyd xaan tunyee ifii Nyoo tsira
Jesus tsa janduvaha ra tsi nyivi cuuhvi. 18 Tacan tan tsaa ra naha tan nyisé
ra naha iin ra cuuhvi tsihin cuehe xii nu tsito. Tan cufii ra naha quihvi ra
naha tsitsi vehe tan caquin ra naha tsi ra cuuhvi can nu nyii ra Jesus. 19 Maa
tyin fia fiihi ra naha nu quihvi ra naha tyin tuvi xaan nyivi. Tacan tan ndaa
ra naha ityi jifii vehe. Tan jatsiyo ra naha tyiyo. Tacan tan januu ra naha tsi
ra cuuhvi can nuu nyii ra Jesus tyafiu nu tuvi nyivi can. 20 Tan nyehe ra Jesus
tyin tsind xaan ifii ra naha tsi ra. Tan catyi ra tsihin ra cuuhvi can:
—Tsa tsicog tucahnu ifii tsi un, tsa cuenda cuatyi un —catyi ra Jesus tsihin
ra can.
21 Tacan tan ra maestro cuenda ley vehe fiuhu tsihin ra cuvi fariseo,
quitsaha tsica ifii ra naha: “¢Y6o ra cuvi ra ihya? Tsicoo cuatyi ra nuu Nyoo
tsa cuenda tsa caahdn ra. Tyin catyi ra tyin tsa tsicog tucahnu ifii tsi ra can,

tan in}'{uhun fii maa Nyoo cuvi jaha tucahnu ifii tsi yo”, cufii ra naha tsicd ifii
ranaha.

22 Maa tyin ra Jesus tsit6 ra tsa tsicd ifii ra naha. Tan catyira tsihin ra naha:

—¢Nacuenda tsicd ifii ndo tacan? 23 ;Nda tsa yii ca catyl yo? ¢A yii catyi yo:
“Cuatyi un tsa yaha ndatsi”, a yii ca catyi yo tsihin iin nyivi xii: “Nduvita tan
caca un”? 24 Maa tyin vityin cua janaha yu tsi ndo tyin yuhu Rayii tsa quee
nda gloria iy6 ndatu tsi yu tsa jahd yu tucahnu ifii tsi ndo —catyi ra Jesus.

Tsa yaha cahan ra tacan, tan catyi ra tsihin ra cuuhvi can:

—Nduvita. Naquihin tsito un tan cuanuhu yuvehe un.

25Tan nduvita ra can, tan naquihin ra tsito ra. Tan cuanuhu ra yuvehe ra,
juvin fii jacahnu ra tsi Nyoo. 26 Tandihi nyivi iyo xaan cufii fii. Tan yuuhvi
xaan fii. Tan jacahnu fii tsi Nyoo, tan catyi fii:

—Vityin nditsa nyehé yo tsa iyo xaan —catyi fii.

Nu canara Jesustsira Levi
(Mt. 9.9-13; Mr. 2.13-17)

27Yaha can tan quita ra Jesus vehe can. Tan nanyehe ra tsi iin ra tsa tava
xuhun cuenda ra ndacd fiaha iy6 nda fiuu Roma. Tan nafii ra Levi. Tan nyaa
ra nu tyahvi nyivi. Tan catyi ra Jesus tsihin ra:

—Cohon tsihin yu —catyi ra.

28 Tacan tan nduvitara Levi. Tan nacog ra tandihi tsa iy6 tsira. Tan cuahdn
ra tsihin ra Jesus.

29 Tacan tan javaha ra Levi iin vico cahnu vehe ra cuenda ra Jesus. Tan
cuaha xaanratavd xuhun cuendarandaca fiahanyectiranahanumesa. Tan
nyecu tucu inga nyivi. 30 Tan ra fariseo naha ra tsihin ra cuvi maestro cuenda
ley vehe fiuhu naha ra, quitsaha caahan nyaa ra naha tsi ra tsicd tsihin ra
Jesus:

—-¢Nacuvi tsatsi ndo tan tsihi ndo tsihin ra tavd xuhun naha ra tan tsihin ra
iy6 cuatyi naha ra? —catyi ra naha.

31Tan ra Jesus nacahan ra, tan catyi ra:

—Na tsifif fiuhu doctor tsi ra tsa vaha maa. Ra cuuhvi, cuvi ra tsifii fiuhu
doctor. 32 Yuhu fia vatsi yu jatyinyee yu tsi nyivi tsa tsicd ifii tyin vaha fii, vatsi
yu jatyinyee yu tsi nyivi tsité tyin iy6 cuatyi fii, tan cuvi nasama fii cuhva iy6
Ni —catyi ra Jesus tsihin ra naha.

Nu janaha ra Jests tyin tatun tsa cuahdn ra cua coo nyitya nyivi nyictn tsi
ra
(Mt. 9.14-15; Mr. 2.18-20)

33Tacan tan tsica tuhun ra naha tsi ra Jesus, tan catyi ra naha:

—Ra tsicd tsihin ra Juan tsicod nyitya ra naha, tan fia tsatsi ra naha tan
nanducu ra naha tsi Nyoo, tan tacan tucu ra cuvi fariseo naha ra. Maa tyin
ra tsica tsihin yooho, ndihi quivi tsatsi ra naha tan tsihi ra naha. ¢Nacuvi?
—catyiranaha.

34Tan nacahan ra Jesus, tan catyi ra:

—¢A cuvi coonyitya nyivi yucu vico tindaha jaha ndo tatun nyii ra tsa cua
tindaha tsihin fii? Na cuvi. [Tyin sii cufii fii, tan cufii fii catsi fii.] 35 Maa tyin
cua quita quivi tsa cua jatsiyo ra tindaha ican tsi ra nu yucu fii. Tacan tan cua
coonyitya 1ii.

Nu jacuahd ra Jests tyin fla nacatsi tahan tuhun tsahnu tsa iyo nyivi tsihin

tuhun tsaa tsa jacuahd ra
(Mt. 9.16-17; Mr. 2.21-22)

36 Tacan tan cahan tucu ra Jesus iin cuhva tsihin nyivi, tan catyi ra:

—Yofii tsaahnyad iin jahma tsaa, tan naquicu fii tsihin jahma tuuhu. TKin
tatun javaha fii tacan, nandiyi jahma tsaa can. Tan fia ndoo vaha tsi tsihin
jahma tuuhu can.

37 Tan tacan tucu, fia cuvi tyihi nyivi vinu tsaa tsitsi fiii tsaahnu. Tyin cua
tyahnya fiii can tsihin vinu tsaa can. Tan cua tivi vinu can tan tivi ndihi tucu
fiii tsaahnu can. 38 Yacan cuenda taahdan tsi tyihi yo vinu tsaa tsitsi fiii tsaa.
Tyin tacan tan nduvi taahan tsi tan cua jaha cuenda tahan tsi itsi. 39 Tan yofii
tsihi vinu tsahnu, tan cufii fii coho fii vinu tsaa. Tyin catyi fii, vaha ca vinu
tsahnu. [Vinu tsahnu can cufii tsi catyi tyin cuvi tsi cuhva iy6 maa fii.]

6

Nu tuhun ra tsicd tsihin ra Jesus yoco itya trigu quivi quitatu nyivi
(Mt. 12.1-8; Mr. 2.23-28)

1Tin quivi quitatd nyivi, yaha ra Jests mahfiu tsa tatsi nyivi. Tan ra tsica
tsihin ra tuhun ra naha yoco trigu. Tan jocon ra naha can tsihin ndaha ra
naha.hTan tsatsi ra naha tsiti can. 2 Tacan tan catyi ra fariseo naha ra tsihin
ranaha:

—¢Nacuenda javahd ndo iin tyifiu tsa fia taahdn tsi javaha yo quivi quitatu
yo? 3 Tan nacahan ra Jesus, tan catyi ra:

—¢A fiaha ca cahvi ndo nu tsahd cuenda tsi tsa javaha ra David tan ra
cutahdn tsihin ra quivi tsa tsisoco ra naha? 4 Quihvi ra tsitsi vehe Nyoo. Tan
quihin ra paan tsa tyiso nyivi nuu altar Nyoo. Tan tsatsi ra. Tan tsaha ndihi
ra tsira tsa cutahdn tsihin ra. Tan maa fii maa ra cuvi jutu naha ra taahdn tsi
catsi paan can —catyi ra Jesus.

5Tacan tan catyi ra Jesus:

—Rayii tsa quee nda gloria iy6 ndatu tsi ra tsa cahan ra tsihin intuhun
intuhun ndo nda taahdn tsi javaha ndo quivi quitati yo —catyi ra.

Nujanduvahara Jesus tsiiin ra na ityi ndaha
(Mt. 12.9-14; Mr. 3.1-6)

6 Inga quivi quitatd nyivi quihvi ra Jesus tsitsi vehe fiuhu. Tan quitsaha
jacuahd ra tsi nyivi. Tan nyehe ra tsi iin ra tsa na ityi ndaha cuaha. 7 Tan
ra cuvi maestro cuenda ley vehe fiuhu naha ra tsihin ra cuvi fariseo naha ra,
nductu cuhva ra naha tsira Jesus, tatun janduvaha ra tsi ra cuuhvi ican quivi
quitatd nyivi, tyin tacan tan cuvi tyaa ra naha cuatyi tsi ra Jesus. 8 Maa tyin
ra Jesus tsito ra tsa tsicd ifii ra naha. Tan catyi ra tsihin ra na ityi ndaha can:

—Nduvita. Cunyaa nyityi mahfiu ra naha ihya.

Tacan tan ra na ityi ndaha can nduvita ra. Tan tsinyaa nyityi ra mahfiu ra
naha. 9 Tacan tan catyi ra Jesus tsihin ra nyecu ican naha ra:

—Cua nducu tuhun yu iin cuhva tsi ndo. ¢Naa taahdn tsi javaha yo quivi
quitatu yo? ¢A taahdn tsi javaha yo tsa vaha, a tsa fia vaha? ¢A taahdan tsi
jacacu yo tsinyivi, o cahfii ndihi yo tsi fii?

10Tacan tan ra Jesus nyehé ra intuhun intuhun ra naha. Yaha can tan catyi
ra tsihin ra tsa na ityi ndaha can:

—Cafiihi ndaha un.

Tacan tan ra na ityi ndaha ican cafiihi ra ndaha ra. Tan nduvaha ndaha ra.
11 Maa tyin ra yucu ican naha ra, cuxaan ra naha. Tan quitsaha tsic4d tuhun
tahan ra naha tsi ra naha:

EéNaC&a javaha yo tan cuvi casi yo nu caahan ra Jesus ihya? —catyi ra
naha.

Nu nacatsira Jestus tsa utsi uvi taahan ra cua caca tyifiu ra
(Mt. 10.1-4; Mr. 3.13-19)

12 Quivi ican ndaa ra Jesus iin yucu. Tan fiifiu maa tsican tahvi ra tsi Nyoo.
13 Tan tsa tuvi, cana ra tsi tandihi ra nyicun tsi ra. Tan nacatsi ra utsi uvi
taahan ra naha. Tan jacunaiij ra tsi ra naha apdstol, tan cufii tsi catyi tsi “ra
tsa tava tyifiu Nyoo”. 14 Tan ihya nyad sivi tandihi tsa utsi uvi ra naha: ra
Simon, ra tsa jacunafijra Cristo “Pedro”; tan yafii ra, ra Andrés; tan ra Jacoho;
ra Juan; ra Felipe; ra Bartolomé; 15 ra Mateo; ra Tomds; ra Jacobo, sehe ra
Alfeo; tan ra Simdn ra nyanad cuvi ra cuenda partido tsa cufii cuhun cuatyi
siqui fiuu Roma tsa ndaca fiaha tsi fii; 16 tan ra Judas, yafii ra Jacobo; tan ra
Judas Iscariote, ra tsa xico tsira Jesus.

Nujacuahara Jesus tsi nyivi cuaha
(Mt. 4.23-25)

17 Tacan tan nuu ra Jesus yucu ican tsihin tsa utsi uvi ra naha. Tan ndu
iin nyivi tsa nyicun tsi ra tsaha yucu can. Tan tsaa cuaha tucu nyivi quee
fuu Jerusalén tsihin tandihi ca fiuu cayucu Judea, tsihin tucu nyivi quee ityi
yuhu ndutya fiuhu tsa cayucu yatyin fii fiuu Tiro tsihin fiuu Sidén. Tan tsaa fii
tyin tyaa soho fii tuhun caahdn ra Jesus. Tan tandihi nyivi cauhvi cufii fii tsa
janduvaha ra tsi fii. 18 Tan tandihi nyivi tsa yihi tatyi fia vaha janduvaha ra tsi
fii. 19 Tan tandihi fii cufii fii tiin fii tsi ra, tyin janduvaha ra tsi fii tsihin tunyee
ifii tsa iyd tsira.

Tsehe cahan ra Jests tsihin nyivi tsa naquihin ndaahvira
(Mt. 5.1-12)

2}‘: Tacan tan nanyehe ra Jesus tsi ra tsica tsihin ra. Tan catyi ra tsihin ra
naha:

—Tandihi nyooho tsa ndaahvi, sii xaan cua cufii ndo, tyin taahdn tsi
cundaca fiaha Nyoo tsi ndo.

21°Tandihi nyooho tsa tsisocd vityin, sii xaan cua cufii ndo. Tyin coo quivi
fia cua cusoco ca maa ndo. Tan tandihi nyooho tsa tsacu tsa cuiihya cufii ndo,
siixaan cua cufiindo tyin fia cua coo cando tucuiihya ifii. Tan cua vacunaaha
xaan ndo tsihin tsa sii cufii ndo.

22°Cysii ifii ndo, quivi ndasi cufii nyivi nyehe fii tsi ndo, quivi tava fii tsi ndo
nu iy6 fii, quivi nduxaan fii tsi ndo, quivi catyi fii tyin nyivi fia vaha cuvi ndo
tyin tsind ifii ndo tsi maa yu tsa cuvi yu Rayii quee nda gloria. 23 Sii cufii ndo
quivi can tyin tacan tucu javaha nyivi fii tahan tsanaha. Cuxaan fii tsi ra cuvi
ndusu yuhu Nyoo. Ndava ndo tsihin tsa sii cufii ndo. Tyin cahnu xaan ndatu
cua fithi ndo nda gloria.

Tsehe cahan ra Jests tsihin nyivi fia tsind ifli tsira
24’Maa tyin ndahvi nyooho, fii cuca. Tyin vityin sii xaan cufii ndo tsihin
tandihi tsa cuca ndo. Maa tyin cua coo quivi maa fii maa tundoho cua nyehe
ndo. Tyin nduve tsa cua fiihi ndo nu nyaa Nyoo.
25°Tan ndahvi nyooho tsa cufii maa ndo tyin nduve tsa cumafii tsi ndo
tsa vityin, tyin coo quivi cua cusoco ndo. Nyooho tsa sii cufii vityin, ndahvi
nyooho, tyin coo quivi cua coo ndo tucuiihya ifii. Tan cua vacu xaan ndo.
26 Tan ndahvi nyooho tsa vaha caahdn nyivi tuhun ndo. Tyin tacan caa tucu
nyivi tsicoo tsanaha, vaha xaan cahan fi tuhun ra tsa cahan tsa fia nditsa
tsihin fii.
Cufti ndo tsi nyivi xaan ifii tsi ndo
(Mt. 5.38-48;7.12)

27°Tandihi nyooho tsa tsifif tsa caahén yu, catyi yu tsihin ndo tyin: Cufii
ndo tsi nyivi xaan ifii tsi ndo. Javaha ndo tsa vaha tsihin nyivi tsa ndasi cufii
nyehe tsi ndo. 28 Cahan ndo tsa vaha tsihin nyivi tsa caahan ndavaha fii tsi
ndo. Tan ndacan tahvi ndo tsi Nyoo tsa cuenda nyivi caahdn nyaa tsi ndo.
29 Tatun iin ra cafif iin tsiyo nuu ndo, cuhva ndihi ndo inga tsiyo, nacafii ndihi
maa ra. Tatun iin ra quinyad tsaqueta nditsi ndo, cuhva ndihi ndo camiseta
ndo. 30 Cuhva ndo nda ndihi tsican nyivi tsi ndo. Tatun quinyad fii nda tsa iyé
tsi ndo, fia ndacan ca ndo can tsi fii. 31 Tumaa cufii ndo tsa javaha nyivi tsa
vaha tsihin ndo, tacan javaha tucu maa ndo tsa vaha tsihin 1ii.

32°Tatun cufif ndo tsi maa fii maa nyivi tsa cufii tsi ndo, nduve tsa vaha
javahd ndo. Tyin tacan ica tucu nyivi quifii iyd. 33 Tan tatun tsihin nyivi tsa
vaha icd tsihin ndo, tan ica ndo tsa vaha, tan fia ica ndo tsa vaha tsihin inga
nyivi, nduve tsa vaha icd ndo cuvi can, tyin nyivi caquifii, tacan icd tucu fii
can. 34 Tatun javaha ndo tumafii ifii tsi iin nyivi, tan nyitd ifii ndo tyin cua
javaha tucu fii can tumafii ifii tsi ndo, nduve tsa vaha ica ndo. Tyin nyivi
caquifii, tacan icd fii. Tatun nda tumafii ifii javaha fii tsi nyivi vaha ifii tsi fii,
ndatu fii tsa nacuhva tucu fii can tumafii ifii tsi fii. 35 Maa tyin nyooho, cufii
ndo tsi nyivi xaan ifii tsi ndo. Tan javaha ndo tsa vaha tsihin fii. Tan cuhva
nuu ndo nda nducu fii. Maa tyin fia cuatu ndo nda tumafii ifii cua nacuhva
fii tsi ndo. Tacan tan cahnu xaan tsa cua fithi ndo nuu Nyoo tan cua cuvi ndo
sehe maa Nyoo, ranyad gloria. Tyin Nyoo vaha ifii ra nda cuanda tsihin nyivi
tsa fla nacuhvé tyahvi nyoo tsi ra, tan tsihin nyivi caquifii. 36 Cu uhvi ifii ndo
tsi nyivi, tumaa uhvi cufii Nyoo Jutu yo nyehé ra tsi yo.

Na cahan nyaa yo tsi inga nyivi
(Mr. 7.1-5)

37°Na cahan nyaa ndo tsi nyivi, tacan tan Nyoo fia cua cahan nyaa ra tsi
maa ndo. Na catyi ndo tsa cuhun fii anyaya, tacan tan fia cua jacuhun Nyoo
tsindo anyaya. Jaha ndo tucahnu ifii tsi nyivi. Tan Nyoo cua jaha ra tucahnu
ifii tsi maa ndo. 38 Cuhva ndo tsa tsifif fiuhu tsi nyivi. Tacan tan cua cuhva
tucu maa Nyoo tsa tsifii fiuhu tsi maa ndo. Cuaha cua cuhva ra tsi ndo. Tyin
tumaa cuhva cua cuhva ndo tsi nyivi, tacan cuhva cua cuhva Nyoo tsi ndo
—catyiraJesus.

39 Tan tsaha ra Jesus cuhva ihya tsi fii, tan catyi ra:

—Iin ra cuaa fia cuvi janaha ra ityi tsi inga ra cuaa. Tyin nduvi taahan ra
naha fia nyehé ra naha ityi cuahdn ra naha. Tan cuvi canacava ra naha tsitsi
iin xahva. 40 Ndi intuhun ra cutuhva fia cua cuvi coto ra tsa tsit6é ra jacuaha
tsira. Tyin ndi quitsaha cahvira. Cua coto ra nda ndihi cahvira.

41°;Nacaa tyin nyehé un tsahan luhlu tsa nyii tinuu yafii un, tan fia jahd un
cuenda yutun cahnu tsa nyif tinuu maa un? 42 Tatun tinuu maa un nyii iin
yutun cahnu, ¢ndcaa cua cuvi catyi un tsihin ra yafii un: “Naha, na tava yu
tsahan luhlu tsa nyii tinuu un.”? jYooho tsa jaha tyin vaha xaan un! Tava
jihna yutun cahnu tsa nyii tinuu maa un. Tyin tacan tan cuvi nyehe vaha un
tsahan luhlu tsa cua tava un tinuu yafii un.

Tsihin tsa javahd nyivi tan nacoto yo tsi fii tatun fii vaha, a fii fla vaha cuvi

(Mt. 7.17-20; 12.34-35)
43°Tin yutun vaha tsahd tun yucu vixi, yucu vaha. Tan iin yutun fia vaha
tsahd tun yucu fia vaha. 44 Tandihi yutun nacoté yo tsi tun tsihin tsiti tun.
Tyin tifiata, fia cua cuhva tun mangu. Tan ndi intuhun ifiu nduuhva fia cua

cuhva tun uvas [tsa cuvi yucu vixi]. 45 Tan tacan tandihi nyivi vaha, vaha
caahén fii, tyin yihi tsa vaha afiima fii. Maa tyin nyivi fia vaha, maa fii maa tsa
fla vaha caahén fii tyin yihi tsa caquifii afiima fii. Tyin tsihin yuhu yo caahdn
yo tandihi tsa quitd tsitsi afiima yo.

Cua cacu nyivi tsa tyad yahvi tuhun caahdn ra Jests, tan nyivi fia tyad yahvi
tsa caahdn ra, fla cua cacu fii
(Mt. 7.24-27)

46 ’;Nacuenda catyi ndo tsihin yu, “Jutu Mafii yu, Jutu Mafii yu”, tan fia
javahd ndo tsa caahdn yu? 47 Vityin cua catyi yu tsihin ndo yéo ndacti nyooho
tsa vatsi ndo tsi maa yu, tan tyaa soho ndo tsa caahan yu, tan javaha ndo
cuhva catyi yu. 48 Cuvi ndo tumaa cuvi iin ra tsité janduvita vehe. Tyin jihna
ca tahvi cunu xaan ra tan tahan ra yuu. Tan tyaa ra tyihyo tsaha vehe can
tsata yuu can. Tan quivi ndufiihj cutin savi, ndutya can tsatya xaan tsi tsaha
vehe, maa tyin vehe can fia tani maa tsi tyin vaha xaan quita tyihyo tsaha tsi.
49 Maa tyin nyivi tsa tsifif tsa caahdn yu tan fia javahd fii tsa caahén yu, cuvi fii
tumaa iln ra javaha vehe tan fia vaha javaha ra itsi. Tyin nduve tyihyo tsaha
tsijavahara. Tan quivitsaa savi, tan cufiihi cutn savi, tan yaha ndutya cuaha
tsaha vehe can. Tan vehe can, iin yaha fii tani tsi —tacan catyira Jesus.

7

Nu janduvaha ra Jesus musu iin ra capitdn andaru
(Mt. 8.5-13)

1 Ndihj cahan ra Jesus tsihin nyivi, tacan tan cuanuhu ra inga tsaha nda
fiuu Capernaum. 2 Tan fiuu can iy6 iin ra capitan. Tan iy iin musu ra tsa cufii
xaan ra. Tan cuuhvi ra can. Tan tsa cufif ciu ra. 3 Tan tsa tsité ra capitdn
can tuhun ra Jesus, tacan tan tava tyifiu ra tsi juhva ra cuvi ra tsahnu fiuu
Israel naha ra na cahan ra naha tsihin ra Jesus, tyin na quitsi ra janduvaha
ra tsi musu ra. 45 Tacan tan tsaa ra tsahnu ican naha ra nu nyii ra Jesus. Tan
quitsaha caahdn ndaahvi ra naha tsihin ra tan catyira naha:

—Iy4 iin ra capitdn cuenda fiuu Roma. Tan vaha xaan nyivi cuvi ra tsihin
yo tsa cuvi yo nyivi Israel. Nda cuanda javaha fia ra iin vehe fiuhu yo. Tan
taahdn tsi tyin jatyinyee un tsi ra. Tyin cuuhvi xaan musu ra. Tan cufii ra
tyin janduvaha un tsira.

6Tacan tan cuahdnra Jesus tsihin ra naha. Maa tyin tsa ndi cumafii ca tsaa
ra nda vehe ra capitdn can, tan ra capitdn can tava tyifiu ra tsi ra vaha ifii tsi
ra. Tacan tan tsaa ra naha nu nyii ra Jesus. Tan catyi ra naha tsihin ra Jesus:

—Taa, catyi ra capitan tyin fia jatyafiu un tsi un tsa cuhun un nda yuvehe
ra. Tyin fia cahnu cuvi ra tan cuhun un vehe ra, catyi ra. 7 Yacan fia cana ifii
ra quitsi ra nu nyii un. ¢A fia jaha un tumafii ifii tsi ra, tyin ihya cahan un iin
tuhun, tan cua nduvaha musura, catyira? 8 Tyin maara, capitdn cuvira. Tan
ndacd fiaharey tsira. Tan maarandacd fiaharatsira cuatyi cutahdn tsihin ra.
Tatun tava tyifiu ra tsiiin ra cuatyiican, na cuhun ra, cuahédn ra. Tatun catyi
ra tsihin inga ra, na quitsi ra, vatsi ra. Tatun jacuhun ra tsi inga ra, na jaha
tyifiura, cua jaha tyifiu ra. Tan tacan tucu yooho, tatun catyi un na nduvaha
musura, tacan tan cua nduvaha ra —catyi ra vaha ifii tsi ra capitdn can naha
ra tsihin ra Jesus.

9 Tsa tsifii ra Jesus tsa cahan ra can naha ra, tan iyo xaan cuiii ra. Tan
nanyehe ra tsi nyivi tsa nyecu tsihin ra, tan catyira:

—Nditsa nditsa tyin tsind xaan ifii ra capitédn can. Naha ca nafiihi yu tsi ndi
intuhun ra Israel tsa tsinu xaan ifii tumaa ra ican —catyi ra Jesus.

10 Tacan tan cuanuhu ra vaha ifii tsi ra capitdn can nahara. Tan tsa tsaa ra
naha nda yuvehe, tan nyehe ra naha tyin tsa nduvaha musura.

Nu janandoto ra Jesus tsi sehe iin fiaha ndaahvi tsihi yii

11Tsa yaha yacan tan cuahdén ra Jesus iin fiuu tsa nafif Nain. Tan cuahdén
tucu ra tsica tsihin ra. Tan cuahédn ndihi tucu cuaha xaan nyivi. 12 Tacan tan
cuhva tsa cua tsaara yatyin fiuu ican, nyehe ra tyin cuaha xaan nyivi quita fii
fiuuican. Tan nyiso ra naha iin ndiyi, cua cutsira naha sehe iin fiaha ndaahvi
tsa tsihi yii. Tan intuhun fii maa ra cuvi sehe fia, tan tsihi ra. 13 Tan tsa nyehe
ra Jesus tsi fia, tan cundaahvi ifii ra nyehe ra tsi fia. Tan catyi ra tsihin fia:

—Navacu un.

14Tsahan natuhva ra tan tiin ra tsatun tsa nyii ndiyi can. Tacan tan ra nyisé
tsi ndiyi can naha ra tsicuifii ra naha. Tan catyi ra Jesus tsihin ndiyi can:

—Nduvita, yooho ra tyuvaa —catyi ra.

15 Tacan tan nduvita ndiyi can. Tan nacunyaa ra. Tacan tan quitsaha
caahdn ra. Tan ra Jestus nacuhva cuenda ra tsi ra tsi sihi ra. 16 Tsa nyehe fii
tsa tacan nandoto ra jaha ra Jesus tan yuuhvi xaan fii, tan quitsaha jacahnua
fii tsi Nyoo. Tan catyi fii:

—Cahnu xaan ra cuvi ndusu yuhu Nyoo tsaa nu yucu yo ihya.

Tan catyi tucu fii:

—Maa Nyoo cuvi ra vatsi nu iy6 yo, vatsi jatyinyee ra tsi yo —catyi fii.

17Tan tandihi maa nyivi tanii cahnu Judea, tsito fii tsa javaha ra Jesus.

Nu jacuhun ra Juan uvi taahan ra tsa tsicd tsihin ra nu nyii ra Jests
(Mt. 11.2-19)

18 Tan ra tsicé tsihin ra Juan naha ra nacatyi tuhun ra naha tsa javaha ra
Jesus. Tacan tan cana ra Juan tsi uvi taahan ra naha. 19 Tan tava tyifiu ra tsi
ra naha na cuhun ra naha nu nyif ra Jesus, tan ndaca tuhun ra naha tsi ra
tatun juvin ra cuvi Cristo, ra tsa cua jaquitsi Nyoo. Tyin tatun fiavin ra Cristo
cuvira, cuaturanaha tsiingara. 20 Tacan tan ra tsa jacuhun ra Juan, cuahan
ra naha. Tan tsaa ra naha nu nyii ra Jesus. Tan catyi ra naha:

—Ra Juan, ra jacoonduty4d, tava tyifiu ra tsi ndi tyin ndaca tuhun ndi tsi
un tatun juvin un cuvi Cristo, ra tsa cua jaquitsi Nyoo. Tyin tatun fiavin un,
cuatu ndi tsi inga ra —catyi ra naha tsihin ra Jesus.

21 Tan tsa ndi yucd ra tsa jacuhun ra Juan naha ra tan cuaha xaan nyivi
cuuhvijanduvaha ra Jests. Tan tacan tucu nyivi yihi tatyi fiavaha. Tan cuaha

tucu nyivi cuaa nanyehe fii jaha ra. 22 Tacan tan catyi ra Jesus tsihin ra tsa
jacuhun ra Juan naha ra:

—~Cuaahan ndo. Tan nacatyi tuhun ndo tsihin ra Juan tandihi tsa nyehe
ndo, tan tandihi tsa tsifii ndo. Tan catyi ndo tsihin ra: ra cuaa nanyehe ra,
ra coxo nacaca ra, ra ndohg cuehe tyaahyu nduvaha ra, ra soho nacuiij ra,
ndiyi nandotg, tan caahdn yu tuhun Nyoo tsihin fii ndaahvi nécaa cacu fii.
Tan catyi ndo tsihin ra tyin 23 sii xaan cufif fii nyicun tsi yu tun fia ndu uvi ifii
—catyi ra Jesus tsihin ra naha.

24 Cuahdn ra tsa jacuhun ra Juan naha ra, tan quitsaha caahén ra Jesus
tuhun ra Juan tsihin nyivi. Tan catyi ra:

—¢Naa nyehe ndo quivi tsahan ndo nuu tsiqui ndii ican? ¢A nyehe ndo iin
ndoo tsa janduva tatyi? 25 ;A iin ra tsa nditsi jahma vaha nyehe ndo? Navin.

Tyin tsité ndo tyin ra nditsi jahma vaha, iy6 ra tsihin tsa vaha tan iy6 ra vehe
ra cuvirey. 26 ;A fianyehe ndo tsiiin ra cuvi ndusu yuhu Nyoo? Juvin. Cahnu
ca cuvi ra tan fiavin ca ra ndusu yuhu Nyoo. 27 Juvin fii tuhun ra Juan cuvi tsa
nyaiii nuu tutu tsa tyaa ra Isaias tahan tsanaha. Tan caahdn Nyoo tuhun ra
tyehen:

S?Iuhu cua jacuhun yuiin ra cua cahan tuhun yu tsa ndi cumafii ca cuhun un.
Na natyiso vaha ra ityi nu cua cuhun un.

28°Tan catyi yu tsihin ndo tyin tsitsi tsa tandihi ra tsa cacu jaha fiifiaha, yofii
ra cuvi ndusu yuhu Nyoo tsa cahnu ca tumaa ra Juan, ra jacoondutya. Maa
tyin ra tsa ndaca fiaha Nyoo afiima vasu iin ra luhlu cuii fii cuvi ra, maa tyin
cahnu xaan ca cuvi ra tan favin ca ra Juan.

29°Tandihi nyivi tan ra tava xuhun naha ra, tsa tsicoondutya jaha ra Juan,
nacoto fii tyin cuhva javahd Nyoo, cuiti xaan tsi. 30 Maa tyin tandihi ra fariseo
tsihin ra maestro cuenda ley vehe fiuhu, fia cufii ra naha tsa jacoondutya ra
Juan tsi ra naha, tyin fia cufif ra naha quihin ra naha tsa tsahd Nyoo tsi ra
naha —catyira Jesus. 31 Tan catyi tucu ra:

—¢Nda cua jandu inducu yu tsihin nyooho, nyivi iyé quivi ihya? ;Ydo
cad tumaa cad ndo? 32 Tumaa ra nyihi cuvi nyooho. Tyin ra nyihi jasiqui
nuyahvi. Tan cand tsaa tahan ra naha, tan catyi ra naha: “Tivi ndi tiyoo tan
fia tsafii ndo yaa. Tan tsita ndi yaa cuiihya, tan fia tsacu ndo”. catyi ra nyihi.
[Tan tacan fii cuvi nyooho tyin ndi intuhun cuhva fia taahdn ifii ndo.] 33 Tyin
ra Juan, ra jacoondutyd, quitsi ra tan fia tsatsi vaha ra. Tan fia tsihi ra vinu.
Tan nyooho catyi ndo tyin tatyi fia vaha yihi tsi ra. 34 Tan quitsi tucu yuhu
tan cuvi yu Rayii tsa quee nda gloria. [Tan tsatsi yu tan tsihi yu.] Tan nyooho
catyi ndo tyin tsatsi xaan yu tan tsihi xaan yu vinu. Tan fia taahdn ifii ndo
tsa cutahdn yu tsihin ra iy6 cuatyi naha ra, tan tsihin ra tava xuhun naha
ra. 35 Maa tyin catyi yu tsihin ndo tyin tsa tsifii tufii Nyoo tsahd ra tsi nyivi
naquihin tuhun caahén yu tan tuhun caahdn ra Juan. Tan maa fii cua janaha
tsi ndo tyin vaha tsa tsifii tufii Nyoo —catyi ra Jesus.

Nunyiira Jesus vehe ra Simén ra cuvi fariseo

361in ra fariseo tsa nafii Simén jacotg ra tsira Jesus tyin cuhun ra cucatsira
nda yuvehe ra. Tan tsaa ra Jesus vehe ra, tan tsicunyaa ra nu mesa. 37 Tacan
tan iin faha sii ifii fluu ican tsito fia tyin nyii ra Jesus ican. Tan tsaa fia tsihin
iin yutyi yuu xifiu tsitd tsi ndutya tami. 38 Tan tsinyaa fia yatyin fii tsaha ra.
Tan quitsaha tsacu fia tyin ndu uvi ifii fia cuatyi fia. Tan cuin ndutya nuu fia.
Tan tsihin ndutya nuu fia nacatya fia tsaha ra Jesus. Yaha can tan jana ityi fia
tsaha ra tsihin ixijifii fia. Tan tyayuhu fia tsaha ra. Tacan tan tyoso fia ndutya
tamiican tsata tsaha ra. 39 Tsa nyehe ra fariseo can tsa tacan ica fia, tan tsica
ifii ra: “Tatun nditsa tsa Nyoo jaquitsi tsi ra ihya, cua nacoto ra y6o fiaha tiin
tsaha ra, tyin fiaha ican, fiaha iy cuatyi cuvi fia.”

40 Tacan tan ra Jesus catyi ra tsihin ra fariseo ican:

—Yooho Simon, iy6 iin tsa cua cahan yu tsihin un —catyi ra tsihin ra.

Tacan tan nacahan ra Simdn, tan catyi ra:

—Vaha, cahan tsihin yu, Maestro —catyi ra.

41Tan catyi ra Jesus tyehen tsihin ra:

—Uvi taahan rayii nyad cuenda ra xuhun tsi iin ra tsa tuhva tsaha nuu
xuhun. Taniinraicannyad cuendara uhun cientu denario. Taningaranyaa
cuenda ra uvi xico utsi fii denario. 42 Tan nduvi taahan ra, fia cuvi tyahvi

ra naha. Tan ra tuhvd tsahd nuu xuhun ican, jaha ra tucahnu ifii tsi nduvi
taahan ra naha. Tan vityin catyi tsihin yu, yooho Simén, ¢ndda ra cua cuiii ca
tsira tsa tsahd nuu xuhun ican? —catyira Jesus.

43 Tacan tan nacahan ra Simdn, tan catyi ra:

—Ra tsa cuaha ca jahd ra tucahnu ifii tsi —catyi ra.

Tacan tan catyi ra Jesus:

—Nditsa tsa caahdn un —catyi ra.

44Tacan tan nanyehe ra Jesus tsi fiaha ican, tan catyi ra tsihin ra Simén:

—¢Anyehé un tsi fiaha ithya? Yuhu quihvi yu tsitsi vehe un, tan fia tsaha un
ndutya tsa ndoo tsaha yu tumaa cuhva tsa iy0 yo. Tan fiaha ihya nacatya fia
tsaha yu tsihin ndutya nuu fia. Tan jana ityi fia tsihin ixi jifii fia. 45 Yooho fia
tyayuhu un ndaha yu, tumaa cuhva tsa iy0 yo, maa tyin maa fianda cuanda
tsa quihvi yu ihya tan fia jandihi fia tsa t%ayuhli fia tsaha yu. 46 Tan yooho
fia tyihi un acetye jifii yu, maa tyin fiaha ihya tyihi fia ndutya tami tsaha yu.
47 Tan catyi yu tsihin un, yooho Simén, vasu cahnu xaan cuatyi fia, maa tyin
jaha yu tucahnu ifii tsi fia. Yacan cuenda cufii xaan fia tsi yu. Tan nyivi tsa
jaha yu tucahnu ifii luxu fii cuatyi fii, luxu fii cufii fii tsi yu —catyi ra Jesus.

48 Tacan tan catyi ra Jesus tsihin fia can:

—Cuatyi un tsa yaha catsiyo, tyin tsa jaha Nyoo tucahnu ifii tsi un —catyi
ra Jesus tsihin fia.

49 Tacan tan ra yucu tsihin ra quitsaha tsica ifii ra naha: “;Y6o ra cuvi ra
ihya? tyin jaha ra tucahnu ifii cuatyi nyivi.”

50 Tacan tan catyi ra Jesus tsihin fiaha ican:

—Cuaahan vityin, tsa cacu un tyin tsinu ifii un tsi yu. Cuaahan tsihin tsa
vaha —catyi ra tsihin fia.

8
Nifiaha tsa jatyinyee tsi ra Jestis

1Tsa yaha can, tan cuahdn ra Jesus tsicd ra iin iin fiuu nahnu tan iin iin
fiuu nyihi. Tan caahdn ra tsihin nyivi. Tan jacot6 ra tsi fii tuhun vaha nécaa
cufii Nyoo cundaca fiaha ra tsi fii. Tan tsa utsi uvi taahan ra tsa tava tyifiu ra,
cuahdn ra naha tsihin ra. 2 Tan cuahdn tucu juhva fiifiaha tsa janduvaha ra:
fii cuhvi tan fii yihi tatyi fia vaha. Tan tsihin fii cuahdn fia Maria tsa quee fiuu
Magdala, tan juvin fia cuvi fia yihi utsa tatyi fia vaha tan nduvaha fia. 3 Tan
cuahdn tucu fia Juana, fiasithi ra Chuza, ra cumi tyifiu cuenda ra Herodes, tan
fia Susana tsihin tandihi ca fiifiaha tsa jatyinyeé tsi ra Jesus tsihin tsa iyo tsi
ni.

Nu caahdnra Jests tyin tumaa iin ra tatsi tacan cuvi ra caahdn tuhun Nyoo
(Mt. 13.1-9; Mr. 4.1-9)

4Tan cuaha xaan nyivi quee fii iin iin fiuy, tyin cua nyehe fii nu caahdn ra
Jesus tuhun Nyoo. Tan tuvi xaan fii nyecu, tan quitsaha caahdn ra tsihin fii
tsihin iin cuhva tsaha cuenda ra, tan catyi ra:

5 —Quita iin ra vehe ra. Cuahdn ra nu iy¢ tyifiu jahd ra, tyin cua tatsi ra
tsiti trigu nu fiuhu ra. Tan cuhva tsa tatsi ra quiti ra tsiti can, tan cucoyo juhva
yuhu ityi. Tan tsafii nyivi tsata can. Tan quitsi saa tan tsatsi ti. 6 Tan juhva
ca tsiti can cucoyo tyafiu yuu. Cana tsiti ican. Maa tyin na ityi tsi tyin luxu
cuii fii fiuhu yihi tsaha tsi. Tan nduve catsin. 7 Tan juhva ca tsiti cucoyo tyafiu
ifiu. Maa tyin quivi cana trigu iin caa fii tsihin ifiu can, ifiu can tsahfii tsi trigu
can. 8 Maa tyin juhva ca tsiti cucoyo nu fiuhu vaha. Tan quivi tsahnu tsi, vaha

xaan tsaha tsi tsiti. Tyin tsa iin fii tsiti ican, cientu tsiti quita tsihin tsi —catyi
ra Jesus.

Tan tsa yaha tsaha ra cuhva can, tan quitsaha cand tsaa ra tyin na tyaa
soho nyivi, tan catyira:

—Tatun iyd soho ndo, tyaa soho ndo tuhun caahan yu —catyira.

Nu jacoto ra Jesus nacuenda jacuahd ra tsi nyivi tsihin cuhva caahdn ra
tsihin fii
(Mt. 13.10-17; Mr. 4.10-12)
9 Yaha can tan ra tsica tsihin ra, nducu tuhun ra naha tsi ra nda cufii tsi
catyi cuhva tsa cahan ra tsihin nyivi. 10 Tacan tan catyi ra tsihin ra naha:
—Tsi nyooho jacoté Nyoo tuhun xeehe, ndcaa ndacd fiaha ra. Maa tyin
tandihi ca fii ican, tsihin cuhva fii caahdn yu tsihin fii. Tacan tan nyehé fi

.....

Nu tsaha cuendara Jests cuenda ra tsa tatsi
(Mt. 13.18-23; Mr. 4.13-20)
11°Cuhva tsa tsaha yu tsi fii, cufii tsi catyi tsi tyehen: tsiti can, tuhun Nyoo
cuvi tsi. 12 Tan nu cucoyo tsiti trigu ican yuhu ityi, nyivi tsa tsifii tuhun Nyoo
cuvi can. Maa tyin quitsi nu fia vaha tan quinyaa nu tuhun Nyoo tsi fii tan

nyivi tsa tsifij tuhun Nyoo cuvi can. Si xaan naquihin vaha fii itsi juhva fii
quivi. Maa tyin fia yihi vaha yoho fii, juhva fii quivi tsinu ifii fii, tan quivi tsa
1i sii ca cufii fii tsihin tsa sii cad tsa iy6 nu fiuhu flayivi. Tan cuvi fii tumaa cuvi
yutun tsa fia tsaha tsiti. 15 Maa tyin nu cucoyo tsiti nu fiuhu vaha, yacan cuvi
nyivi tsa tsifii tuhun Nyoo, tan vaha afiima fii tyin tsinu ifii fii tsihin tanii afiima

javaha fii tandihi tuhun caahén ra.

Nu cahan ra Jesus tyin fia cua tyihi xeehe yo fiuhu tsa jandunditsin Nyoo
aflima yo coto quinyaa ra itsi

(Mr. 4.21-25)

16°Ndi intuhun yo fia tyad yo fiuhu tyuma tan tyihi xeehe yo xuu tsito a inga

nu xeehe. Tyad yo fiuhu tyuma maa tyin tsaquin nyaa yo can iin nu sucun,
tacan tan quihvi nyivi tsitsi vehe maa tyin nditsin. 17 Tyin nduve iin tsa nyii
xeehe, tan fia cua quituvi can. Tan ndi intuhun tsa xeehe, tan fia cua quita
tsi nu nditsin, tan tsahan nacoto yo. 18 Yacan cuenda tyaa soho ndo tuhun
caahén afu Tyin tatun tyad yahvi ndo tuhun caahan yu, cuaha ca cua janaha
yu tsindo. Maa tyin tatun fia cua tyaa soho ndo, tacan tan cua quinyaa Nyoo
nda cuanda tsa luxu fii tsa cufif maa ndo tyin cumi ndo.

Nu tsaha cuenda ra Jesus tyin tumaa yafii ra, tan tumaa sihi ra, tacan cuvi
nyivi tyad yahvi tuhun Nyoo
(Mt. 12.46-50; Mr. 3.31-35)
19Tacan tan tsaa sihira Jesus tsihin yafii ra nu nyif ra. Maa tyin fia cuvi tsaa
fii tyin tuvi xaan nyivi. 20 Tacan tan jacoto nyivi nyecu ican tsi ra Jesus, tan
catyi fii:

—Sihi un tsihin ra yafii un naha ra nyecu fii tsata vehe. Tan cufii fii cahan
fii tsihin un.

21Tacan tan nacahan ra Jesus, tan catyi ra:

—Tandihi maa nyivi tsa tyad soho tuhun Nyoo tsa caahan yu tan tyad yahvi
fii itsi, juvin fii cuvi sihi yu, tan juvin fii cuvi yafii yu —catyi ra Jesus.

Nu jacutaxin ra Jests tatyi fithi nu mini
(Mt. 8.23-27; Mr. 4.35-41)

22 Cuvi tsi iin quivi quihvi ra Jesus tsitsi iin yutun ndoo tsihin ra tsicé tsihin
ra. Tan catyi ra tsihin ra naha:

—Cohon ndo inga tsiyo mifii ihya.

Tacan tan cuahédn ra naha tsihin yutun ndoo ican. 23 Tan tsa ndi cuahén ca
ra naha mahfiu mifii ican, quixira Jesus. Tacan tan sana ifii ra naha tan tsaa
tatyifiihi xaan. Tan quitsaha tyihi tsi ndutya tsitsi yutun ndoo ican. Tan cufii
nyee yutun ndoo can tyin cuaha xaan ndutya quihvi. 24 Tacan tan jandotg ra
naha tsira Jesus. Tan catyi ra naha tsihin ra:

—iMaestro! jMaestro! Tsa cufii nyee yo tsitsi ndutya —catyi ra naha.

Tacan tan nduvita ra Jesus. Tan caahdn ra tsihin tatyi can tan tsihin ndutya
can, na cutaxin tsi. Tan cutaxin tsi. 25 Tacan tan catyi ra tsihin ra tsic4 tsihin
ra:

—[%Nacuvi yuuhvi ndo?] ¢{Numaa cuahdn tsa tsinu ifii ndo? —catyi ra tsihin
ranaha.

Maatyinraicannahara, nayuhvixaanranaha. Taniyo xaan cufiiranaha.
Tan quitsaha tsica tuhun tahan ra naha:

—¢YOora cuviraihya? Tyin nda cuanda tatyi tan ndutya tan tyad yahvi tsi
tsa caahdn ra.

Nunduvaha iin ra yihi tatyi fia vaha nda Gadara
(Mt. 8.28-34; Mr: 5.1-20)

26 Tacan tan tsaa ra naha nda Gadara tsa canyii yuhu mifii ityi nuu Galilea
tsa canyii inga tsiyo mifii can. 27 Tan quita ra Jesus tsitsi yutun ndoo ican. Tan
ican tsaa iin ra fiuu tsa canyii Gadara can tsijatahan ra tsi ra. Tan tsanaha
xaan yihi tatyi fia vaha tsi ra, tan fia nditsi ca maa ra jahma. Tan fia iy6 ra
vehe ra. Tsicd nuu fii maa ra nu fiafia cumi santu. 2829 Tan tuhva tatyi fia
vaha ican jacunu sana nu tsi ra. Tan yacan cuenda tuhva fii tsaahfii ndaha
ra tan tsaha ra tsihin cadena. Maa tyin tatyi fia vaha ican tsahd tunyee ifii
tsi ra tsa cahnya ra can. Tan jacunu nu tsi ra. Tan tsindacd nu tsi ra iin nu
nduve maa nyiviiy6. Ra ican tsaa ra nu nyii ra Jesus. Tan cuhva tsa nyehe ra
can tsira Jesus, tsicuifij tsiti ra nuu ra. Tan cand tsaa ra tan catyira:

—¢Nacuvi tyihi un tsi un tsihin yuhu, yooho Jesus, Sehe Nyoo nyad gloria?
Tsicén yu tsi un fiajanyehe un tundoho tsi yu—catyira yihi tatyi fia vaha ican
tsihin ra Jesus, tyin ra Jesus tava tyifiu ra tsi nu tsa quita nu tsi ra ndaahvi
ican.

30 Tan nducu tuhun ra Jesus tsi tatyi fia vaha ican, tan catyi ra:

—¢Néa nafii un?

Tan tatyi fia vaha ican jacahan nu tsira can, tan catyira:

—Nyuhu nafii ndi, Legion.

Tacan catyi ra tyin cuaha xaan tatyi fia vaha yihi tsi ra. [Cuenda mil nahnu
yihi tsi ra.] 31 Tacan tan catyi nahnu tsihin ra Jesus tyin fia jacuhun ra tsi
nahnu tsitsi Yavi Cunu nu cua nyehe nahnu tundoho tan fia cuvi maa quita
nahnu. 32 Tan tsican nahnu tsi ra Jesus na cuhva ra quihvi nahnu tsitsi quini

tsa yucu yuhu mifii ican tsatsi ti naha ti. Tacan tan tsaha ra Jesus ndatu tsa
quihvi nahnu tsitsi quini ican naha ti. 33 Tan quita nahnu tsi ra ndaahvi can.
Tan quihvi nahnu tsitsi quini ican naha ti. Tacan tan tsinu quini can naha ti.
Tan yatyin ican nyaa iin xahva cunu yuhu mifi ican. Ican cucoyg ti naha ti
tsitsi mifii ican. Tan tsihi ti naha ti tsitsi ndutya.

34Tacan tan ra jaha cuenda tsi quini ican naha ra, nayuhvi xaan ra naha.
Tan tsinu ra naha cuahén ra naha cua nacatyi tuhun ra naha tsa cuvi can
tsihin nyivi nda fiuu. Tan tandihi fii nyivi tsa nyehe ra naha, tan nacatyi tuhun
ra naha tsa cuvi ican. 35 Tacan tan tsahan nyivi tsinyehe fii nda tsa cuvi, tan
tsaa fiinu nyiira Jesus. Tan nafiihi fii tsira tsa tsa yaha quita tatyi fia vaha can.
Nyaéd ra tsaha ra Jesus. Tan tsa fiuhd ra jahma. Tan tsa vaha cufii jifii ra. Tan
nayuhvi xaan fii cuvi. 36 Tacan tan tandshi fii tsa nyehe tsa cuvi ican, nacatyi
tuhun fii tsihin tandihi ca nyivi ndcaa quita tatyi fia vaha tsi ra ndaahvi can,
tan nduvaha ra. 37-39 Tacan tan tandihi nyivi iyé Gadara can quitsaha caahdn
fii tsihin ra Jesus na cunuhu ra ityi nu quee ra. Tyin nayuhvi xaan fii tsa
javaha ra tsihin nu tatyi fia vaha ican. Tacan tan ra tsa quita nu tatyi fia
vaha can nahnu, cahan ndaahvi ra tsihin ra Jesus, na cuhva ra cuhun ndihi
ra tsihin ra. Maa tyin catyi ra Jesus tsihin ra:

—Cuanuhu yuvehe un. Tan cuhva cuenda un tsi nyivi vehe un nda ndihi
tsa javaha Nyoo tsihin un —catyira.

Tacan tan ra Jesus quihvi ra tsitsi yutun ndoo ican. Tan cuanuhu ra tsihin
ra tsica tsihin ra. Tacan tan ra ndaahvi tsa nduvaha ican, cuanuhu ra nda
fuura. Tanityi cuahdnra nacatyi tuhun ra tsihin tandihi nyivi fluuican ndcaa
janduvaha ra Jesus tsi ra.

Nu nduvaha fla sehe ra Jairo tan flaha tsa tiin jahma ra Jests
(Mt. 9.18-26; Mr. 5.21-43)

40 Quivi tsa tsaa ra Jesus inga tsaha tsa tsahan ra inga tsiyo mifii can, cuaha
xaan nyivi ndatu tsi ra. Tan sii xaan cufii fii tyin tsaa nyico ra. 41 Tacan tan
tsaaiinra tsa nafii Jairo, ra cuvi ityi nuu vehe fiuhuy, tan tsicuifii tsiti ra nuu ra
Jests. Tan quitsaha caahdn ndaahvi ra tsihin ra na cuhun ra vehe ra. 42 Tyin
iy0 iin fiaha sehe ra, tan iy6 utsi uvi cuiya fia. Tan tsa cufif cliu fia jaha cuehe.
Tacan tan cuahdn ra Jesus vehe ra. Tan cuaha xaan nyivi cuahdn tsihin ra,
tan tyafiu xaan nu cuahdn ra tyafiu fii. 43 Tan tsihin nyiviican cuahdn iin fiaha
cuuhvi. Tsa iy utsi uvi cuiya ndohd fia cuehe tsa cutin nifii fia. Tan tsa ndihi
maa xuhun fia janaa fia tsihin doctor tan fia nduvaha fia. 44 Maa tyin tsaa fia
nu cuahdn ra Jesus, ityi tsata ra. Tan tiin fia jahma ra. Tan iin yaha fii, tan
tsicuifii tsa culn nifii fa.

45Tacan tan catyira Jesus:

—¢Y0o tiin jahma yu?

Tan tandihi fii cuahdn tsihin ra catyi fii:

—Yofii.

Tan ra Pedro tsihin ra cutahan tsihin ra, catyi ra naha tsihin ra Jesus:

—DMaestro, cuaha xaan nyivi cuahdn tsihin un, tan tyafiu xaan nu cuahén
un. Tan juvin fii maa fii tyandahfii tsi un. Tan nducu tuhun ca un “¢Ydo tiin
jahma yu?” —catyi ra naha.

46 Maa tyin ra Jesus catyira:

—Tsité maa yu tyin iy6 iin nyivi tiin jahma yu, tyin tuvi ifii yu cuahén juhva
tunyee ifii tsa iy6 tsi yu —catyi ra.

47 Tacan tan fiaha can nyehé fia tyin tsa tsit6 ra. Tan quitsaha nihi fia tsihin
tsa yuuhvi fia. Tan tsicuifij tsiti fia nuu ra. Tan nacatyi tuhun fia tsihin ra
nacuenda tiin fia jahma ra, tan ndcaa nduvaha fia iin yaha fii ican. Tan tsifii
tandihi nyivi tsa nacatyi tuhun fia. 48 Tacan tan catyi ra Jesus tsihin fia:

—Tsanduvaha un tyin tsinu ifii un tsi yu. Cuaahan tsihin tsa vaha —catyi
ra.
49 Ndi caahdn ca ra Jesus, tan tsaa fii iin ra quee vehe ra Jairo, ra cuvi ityi
nuu vehe fiuhu. Tan catyi ra tsihin ra Jairo:

—Sehe un tsa yaha tsihi fia. Na cuhva ca un tisihi tsi ra Maestro ihya —catyi
ra.
50 Maa tyin tsa tsifii ra Jesus tsa cahan ra ican, tan catyi ra tsihin ra Jairo:
—Na nayuhvi un. Tsinu ifii. Tan fia sehe un cua nduvaha fia —catyi ra.
51Tan cuhva tsa tsaa ra Jesus vehe ra Jairo, fia tsaha ra quihvi nyivi tsitsi
vehe. Maa fii maa ra Pedro tan ra Jacobo tan ra Juan tan jutu fiaha luhlu can
tsihin sihi fia quihvi fii tsitsi vehe nu canyii fiaha luhlu tsa tsihi can. 52 Tan
tandihi fii tsacu xaan fii tsa cuenda tyin tsihi fia. Maa tyin ra Jesus catyi ra
tsihin fii:

—Na vacu ca ndo. Tyin fia tsihi fia. Quixi fia—catyira.

53 Maa tyin tsacd naaha fii tsa caahdn ra tacan. Tan fia tsinu ifii fii, tyin tsité
fii tyin tsa tsihi fia. 54 Tacan tan tiin ra Jesus ndaha fia. Tan tsaa nacahan ra
tan catyi ra tsihin fia:

—Nduvita, fiaha luhlu —catyi ra.

55Tacan tan nandotg fia. Tan iin yaha fii nduvita fia. Tan catyi ra Jesus:

—Cuhva ndo tsa catsi fia.

56 Tan jutu fia tsihin sihi fia, iyo xaan cufii fii. Maa tyin catyi ra Jesus tsihin
fii tyin yofii maa tsihin cua cahan fii tsa cuvi ican.

9

Nu tavara Jests tyifiu tsi tsa utsi uvi taahan ra tsicd tsihin ra tyin cahanra
naha tuhun Nyoo
(Mt. 10.5-15; Mr. 6.7-13)

1 Cana ra Jesus tsa utsi uvi taahan ra tsicd tsihin ra. Tan tsaha ra tunyee
ifii cahnu tsi ra naha tyin cuvi tava ra naha tatyi fia vaha tsi nyivi, tan cuvi
janduvaha ra naha tsi nyivi cuuhvi.

2 Tan tava tyifiu ra tsi ra naha na cahan ra naha ndcaa ndacé fiaha Nyoo
tsi nyivi. Tan tava tucu ra tyifiu tsi ra naha na janduvaha ra naha tsi nyivi
cuuhvi. 3 Tan catyi ra tsihin ra naha:

—Nduve tsa cuiso ndo ityi cuhun ndo, ndi tatun fia cundaha ndo. Ndi
marali tan ndi tsa catsi ndo tan fia cundaha ndo. Tan ndi xuhun fia cundaha
ndo. Tan iin nditsi fii jahma fiuhti ndo cuhun tsihin ndo. 4 Tan ndda cuvi fii
vehe tsaando, ndoo ndo ican nda cuanda quita quivi tsa cuhun ndo inga fiuu.
5Tan nu fia cufii nyivi tyaa soho fii tsa caahdn ndo, quita ndo fiuu ican. Tan
naquisindo nyaca fiuhu tsaha ndo. Tan yacan janaha tyin ndod cuatyi fii siqui
fii —catyi ra Jesus tsihin ra naha.

6 Tacan tan cuahdn ra naha tandihi maa fiuu. Tan caahdn ra naha tuhun
Nyoo tan ndcaa cufii tsi tan cacu fii. Tan janduvaha ra naha tsi nyivi cuuhvi.

Nu cufii ra Herodes coto rayéo ra cuvira tsicd nuu caahdn tuhun Nyoo tan
janduvahd ra nyivi
(Mt. 14.1-12; Mr. 6. 14-29)

7Ra Herodes, ra cuvi ra ndaca fiaha [tanii cahnu Galilea], fiihi tuhun ra tsa
javahd ra Jests. Tan fia fiihi vaha ra cuhva ydo ra cuvi ra. Tyin yihi nyivi catyi
fli tyin ra Juan nandoto. 8 Tan yihi fii catyi fii tyin ra Elias quituvi nyico. Tan
yihi fii catyi fii tyin inga ra cuvi ndusu yuhu Nyoo tsanaha nandoto. 9 Maa
tyin catyi ra Herodes:

—Maa maa yu tyihi tyifiu tsa tyahnya jucun ra Juan. Tun tacan, ¢y6o ra
cuvira tsa caahdn xaan nyivi tuhun catyi fii tsifii yu tyin cuaha xaan tsa iyo
javahd ra? —catyira.

Tan ra Herodes can nducu xaan ra cuhva nyehe ra tsi ra.

Nu tsaha ra Jestus tsa catsi uhun mil rayii
(Mt. 14.13-21; Mr. 6.30-44; Jn 6.1-14)

10 Tan cuhva tsa tsaa nyico ra tava tyifiu ra Jesus, tan nacatyi tuhun ra
naha tsihin ra Jesus tandihi maa tsa cuvi nu tsahan ra naha. Tacan tan
tava siin ra Jesus tsi ra naha tan cuahan ra naha yatyin fii iin fiuu tsa nafii
Betsaida. 11 Maa tyin cuhva tsa fiihi tuhun nyivi tyin cuahdn ra Jesis ndacan,
tan cuahdn fii nda nu nyif ra. Tan naquihin cuenda ra tsi fii. Tacan tan
quitsaha caahdn ra tsihin fii ndcaa ndacd fiaha Nyoo tsi fii. Tan janduvaha
ra tsi nyivi cuuhvi.

12 Tan tsa tsefii cuii fia, tsa utsi uvi taahan ra tsicd tsihin ra Jesus catyi ra
naha tsihin ra:

—Cahan tsihin nyivi ihya, na cunuhu fii na quitatu fii, na nanducu fii tsa
catsi fii fiuu tsa canyii yatyin fii ihya, tyin ihya nduve maa tsa catsi yo iy6
—catyiranaha.

13 Tacan tan catyi ra Jesus tsihin ra naha:

—Cuhva nyooho tsa catsi fii —catyira.

Tacan tan catyira naha:

—Nduve maa tsa iy6 ihya. Uhun taahan fii paan, tan uvi taahan fii tyaca
iy0. Maa tyin fia fiihi tsa catsi tandihi nyivi ihya. Ndi maa cuhun ndi cujata
ndi, maa tyin fia cua fiihi tsa catsi fii tyin cuaha xaan fii —catyi ra naha.

14 Tyin vasiqui quitd maa uhun mil rayii yucd ican. Tan siin maa fiifiaha
tsihin sehe fii. Tacan tan ra Jesus catyi ra tsihin ra naha:

—Na cunyecu nyivi tsa uvi xico utsi taahan fii iin iin nu cunyecu fii.

15Tacan tan tsicunyecu tandihifii jaha ranaha. 16 Tan quihin ra Jests uhun
taahan paan ican tsihin uvi taahan tyaca ican. Tan nanyehe ndaa ra ityi
andivi, tan nacuhva ra tyahvi nyoo tsi Nyoo tsa cuenda can. Tan tsahnya
sava ra paan tan tyaca ican. Tan tsaha ra tsi ra tsic4 tsihin ra, na tsatsa ra
naha can tsinyivi. 17 Tacan tan tandihi fii tsatsi fii, tan ndaha vaha ifii fii. Yaha
can tan ndoo ca tsa fiahfiy, tan jacutu ra naha utsi uvi taahan tyica tsihin tsa
fiahfiuican.

Nu catyira Pedro tyin ra Jests cuvira Cristo, ra jacacu tsi yo
(Mt. 16.13-19; Mr. 8.27-29)
18Tin quivi quita siin ra Jesus tsihin ra tsica tsihin ra. Tan tsican tahvi ra tsi
Nyoo. Tan nu ndihj tsican tahvi ra, tan tsica tuhun ra tsi ra tsica tsihin ra tan
catyira tsihin ra naha:
—¢Nda catyi nyivi tuhun yu, y6o ra cuvi yu, catyi fii?
19 Tan nacahan ra tsic4 tsihin ra, tan catyi ra naha:

—Yihi fii catyi fii tyin ra Juan, ra jacoondutya tsi nyivi, cuvi un. Tan yihi fii
catyi fii tyin ra Elias cuvi un. Tan yihi fii catyi fii tyin inga ra cuvi ndusu yuhu
Nyoo tahan tsanaha cuvi un —catyi ra naha.

20 Tacan tan nducu tuhun ra Jesus tsi ra naha, tan catyira:

—Tan nyooho, ¢y6o ra cuvi yuhu, cufii maa ndo?

Tan nacahan ra Pedro, tan catyira:

—Yooho cuvi ra Cristo, ra tsa quee nu nyaa Nyoo.

21Tan catyi ra Jesus tsihin ra naha tyin fia cahan ra naha can tsihin nyivi.

Nujacoto ra Jests ndcaa cua cahfii nyivi tsira
(Mt. 16.20-28; Mr. 8.30—9.1)

22 Tacan tan catyi ra tsihin ra naha inga tsaha:

—Yuhu Rayii tsa quee nda gloria cuvi yu. Tan taahdn tsi tyin cuaha xaan
tundoho cua nyehe yu. Tan ra cuvi mandofii naha ra, tan ra cuvi jutu tsa
cuvi ityi nuu naha ra, tsihin ra maestro cuenda ley naha ra fia cua tsinu ifii
ra naha tsi yu. Tan cua cahfii ra naha tsi yu. Maa tyin tsa tsinu ufii quivi cua
nandoto yu —catyi ra Jesus.

23 Tacan tan catyi ra tsihin ra naha:

—Npyooho tsa cufii cunyicun tsi yu, cahnya ifii ndo tsa cufii maa ndo javaha
ndo, tacan tan cuvi javaha ndo tsa cufii Nyoo. Na ndu uvi ifii ndo tsa yihi ndo
cuenda yu vasu tandihi quivi nyehé ndo tundoho. Tyin yacan cuvi tumaa
cruu tsa taahdn tsi cuiso ndo tatun cua cunyicun ndo tsi yu. 24 Tan nyooho tsa
fia cufii nyehe tundoho tan fia cufii ndo cuhva ndo fiayivi iyé ndo tsa cuenda
yu, cua nyehe ndo tundoho anyaya. Maa tyin nyooho tsa cua cuhva fiayiviiy6
ndo tsa cuenda yu, cua cacu ndo. 25 Nduve yahvi nyad cua fiihi ndo tandihi
tsa iyé nu fiuhu fiayivi ihya, tun fia cua cacu afiima ndo. 26 Tyin tatun cahan
nuundo tsa xaan cufii nyivi nyehé fii tsi ndo tsacatyi yuhu, tan tsacatyi tuhun
caahdn yu, cua nducahan tucu nuu maa yu nyehe yu tsi ndo na tsaa quivi
quitsi yu inga tsaha. Tyin cua quitsi nyico yuhu Rayii tsa quee nda gloria
tsihin tsa cahnu cuvi yu, tan tsa cahnu cuvi Nyoo Jutu yo, tan dngel tsa cuenda
ra. 27 Tan tsa nditsa catyi yu tsihin ndo tyin yihi ndo tsa nyecu ndo ihya vityin,
fia cua ciu ndo nda cuanda yaha nyehe ndo ndcaa cuvi nu ndaca fiaha Nyoo.

Nu ufii taahan ra tsicd tsihin ra Jests nyehé ra naha ndcaa cuvi nu ndacd
fiaha Nyoo
(Mt. 17.1-8; Mr. 9.2-8)

28 Una quivi yaha tsa cahan ra Jesus yacan, tan ndaa ra iin yucu tyin cua
ndacan tahvi ra tsi Nyoo. Tan cuahdn ra Pedro, ra Jacobo tan ra Juan tsihin
ra. 29 Tan tsa ndi tsicdn tahvi ca ra Jesus, tan nasama cuhva cad nuu ra tan
jahma ra. Sii xaan cuitsin tsi tan xifiu tsi. 30 Tacan tan quituvi uvi taahan ra
natuhun tsihin ra, ra Moisés tan ra Elfas. 31 Tan nditsin xaan nu yucd ra naha.
Tan caahdn ra naha cuenda tsa cua nyehe ra Jesus tundoho fiuu Jerusalén tan
cua ctura. 32Tan vasu cufif xaan ra Pedro naha ra cusu ra naha, maa tyin fia
quixi maa ra naha tyin nyehé ra naha tsa nditsin cuvi nu nyad ra Jesus tsihin
ra nyecu tsihin ra. 33 Cuhva tsa cuahdn ra tsinyecu tsihin ra Jesus, tan catyi
ra Pedro:

—Maestro, vaha xaan tsa yucu ndi ihya. Na javaha ndi ufii taahan tyahva,
iin tsi maa un, iin tsi ra Moisés, tan iin tsi ra Elias —catyi ra Pedro, maa tyin
fia tsitd ra tsa caahdnra.

34Tan tsa ndi caahdn ca ra tan quitsi iin vico siqui ra naha. Tan nayuhvi
xaan ra naha tsa quihvi ra naha tsitsi vico ican. 35 Tacan tan tsitsi vico ican
tsifii ra naha iin ndusu tsa catyi:

—]Juvin ra ihya cuvi Sehe yu, tan cufif xaan yu tsi ra. Tyaa soho ndo tsa
caahanra—catyi ndusu ican.

36 Tan tsa yaha cahan ndusu ican, tan nanyehe ra naha tyin intuhun fia
maara Jesusnyadican. Tan yofiimaa tsihin cahan ra naha tsanyehe ranaha.

Nu janduvaha ra Jesus tsi iin ra luhlu tsa yihi tatyi fia vaha
(Mt. 17.14-21; Mr. 9.14-29)

37Tan tsa inga quivi tsa nuu ra Jesus yucu ican, cuaha xaan nyivi tsijatahan
tsi ra. 38 Tacan tan cana tsaa iin ra cuahdn tsihin nyivi cuaha tsa tsijatahan
tsira Jesus, tan catyira:

—Maestro, jaha tumafii ifii. Cundaahviifii tsi sehe yu. Tyin intuhun fiimaa
ra cuvi sehe yu. 39 Tan tuhva tatyi fia vaha quihvi tsi ra. Tan tuhvé ra cana
tsaa jaha nu. Tan janduva nu tsi ra ndasava. Tan quitd tifiuu yuhu ra. Quifii
xaan taahdn ra jahd nu. Tan fia cufif maa nu tatyi fia vaha ican jafia nu tsi ra.
40 Tsa cahan yu tsihin ra tsicd tsihin un na tava ra naha tsi nu tatyi fia vaha
ican, maa tyin fia cuvi tava ra naha tsi nu —catyi ra.

41Tacan tan nacahan ra Jesus tan catyira:

—Nyooho, nyivi fia tsind vaha ifii. Tan caquifii ndo. ¢/Najava taahan ca quivi
cunyaa yu tsihin ndo tan cunyee ifii yu nyehe yu tsi ndo nda cuanda cutuhva
ndo tan tsinu ifii ndo tsi yu?

Tan catyi ra tsihin ra ican:

—Ndaca sehe un tsi yu.

42 Tan cuhva tsa natuhva ra luhlu can nu nyad ra Jesus, tan janduva nu
tatyi fla vaha ican tsi ra ndasava. Maa tyin ra Jesus tava ra tsi nu tatyi fia
vaha ican. Tan janduvaha ra tsi ra. Tacan tan nacuhva cuenda ra tsi ra tsi
jutu ra. 43 Tan tandihi nyivi, iyo xaan cufif fii tsa cahnu tsa javaha Nyoo nu
yucu fii.

Tsitsi tsa iyo cufii nyivi tsa javaha ra Jesus, tan catyira tsihin ra tsicd tsihin
ra:

Nu cahanra Jests inga tsaha tyin cua cahfii nyivi tsira

(Mt. 17.22-23; Mr. 9.30-32)

44_—Tyaa soho vaha ndo tuhun caahén yu. Tan fia naa ifii ndo. Tyin Rayii
tsa quee nda gloria, cua cuhva cuenda nyivi tsira tsi ra xaan ifii tsi ra —catyi
ra Jesus.

45Maa tyin ra tsicd tsihin ra fia cutufii ifiira naha nacuenda cahan ratacan.
Tyin Nyoo fia tsaha ra tsa cutufii ifii ra naha. Tan yuuhvi ra naha nducu
tuhun ra naha tsi ra Jesus nda cuvi tsa caahan ra.

Nujanaha ra Jestsydo ra tsa cahnu ca cuvi nu ndacd fiaha Nyoo
(Mt. 18.1-5; Mr. 9.33-37)

46 Tacan tan ratsicé tsihin ra quitsaha caahdn yuhu tahan ra naha, nddara
cahnu ca cuvi tsitsi tsa utsi uvi taahan ra naha. 47 Tan tsit6 ra Jesus tsa tsica
ifii ra naha, tan quihin ra iin ra luhlu. 48 Tan catyi ra tsihin ra naha:

—Tatun tsihin sivi yu naquihin cuenda ndo tsiiin nyivi tsa fia cahnu jaha fii
tsi fii tumaa ra luhlu ihya, tsi yuhu naquihin cuenda ndo cuvi can. Tan tatun
naquihin cuenda ndo tsiyu, tsi maa Nyoo tsa jaquitsi tsi yu, naquihin cuenda
ndo. Tyin nu yucu ndo, ra tsa fia cahnu cuvi, juvin ra cuvi ra cahnu cuvi nuu
Nyoo —catyira Jesus.

Nyivi tsa fia cuxadn tsi yo, juvin fli ican jatyinyeé tsi yo
(Mr. 9.38-40)

49 Tacan tan ra Juan catyi ra tsihin ra Jesus:

—DMaestro, nyehe ndi tsi iin ra tava tatyi fia vaha. Caahdan ra sivi un tan
tava ra tatyi fia vaha. Maa tyin fia tsaha ca ndi javaha ra tacan. Tyin fiavin
tsihin yo tsica ra —catyira.

50 Tacan tan catyi ra Jesus tsihin ra:

—Na casi ndo tsi ra. Tyin ra ican, fiavin ra xaan ifii tsi yo cuvi ra, juvin ra
cutahdn tsihin yo cuvi ra —catyira.

Nu cahan ra Jesus tsihin ra Juan tan tsihin ra Jacobo tyin fia vaha tsa tsicd
ifliranaha
51Tuvi ifii ra Jesus tyin tsa nyaa naa yatyin quivi tsa cunuhu ra gloria. Tan
jandu iin ra ifii ra, tan quihin ra ityi tan cuahén ra fiuu Jerusalén. 52 Tan tava
tyifiu ra na cuhun ra tsicd tsihin ra ityi nuu ca. Tan cuahdn ra naha nda iin
fiuu cuenda Samaria, tyin nductranaha nu quitaturaJesus. 53 Maa tyin nyivi

cuahdn ra, tan nyivi Samaria ndasi cufii fii nyehe fii tsi nyivi fiuu Jerusalén.
54 Tan tsa tsit6 ra Jacobo tan ra Juan tsa fia tsahd fii Samaria ican tsa ndoo ra
ican, catyira naha tsihin ra Jesus:

—]Jutu Mafii ndi, ¢A cufif un tsa ica yo tumaa ica ra Elias? Cua ndacan yo tsi
Nyoo na jaquitsi ra fivhu andivi tyin cayu fii Samaria ican tyin fia cufii fii tsa
ndoo yo fiuu fii —catyira naha.

55Tacantan nyehe raJesus nuuranaha. Tan cuxaanratsiranaha tan catyi
ra:

—Taxin fii ndo. Na vaha tsica ifii ndo tyin fia cutufii ifii ndo nda tyifiu vatsi
yuhu. 56 Tyin Rayii tsa quee nda gloria, fia vatsira tyin janaa ra tsi nyivi, maa
tyin vatsira tyin jacacu ra tsi fii —catyi ra.

Tacan tan cuahdn ra naha inga fiuu.

Nyivi tsa cuiii quihvi cuenda ra Jesus
(Mt. 8.19-22)

57Tan tsitsi tsa tsicd ityi ra naha, quita iin ra, tan catyi ra tsihin ra Jesus:

—Jutu Matfii yu, cufii yu cunyicun yu tsi un. Tan cuhun yu tsihin un tandihi
fii ityi cuhun un —catyi ra.

58 Tacan tan catyi ra Jesus tsihin ra:

—¢A nditsa un? Tyin fiicuii iyd vehe ti. Tan saa iy0 taca ti. Maa tyin Rayii
tsa quee nda gloria ndi nu cava jifii ra tan nduve iy —catyi ra tsihin ra ican.

59 Tacan tan catyi ra Jesus tsihin inga ra:

—Cohon tsihin yu.

Tacan tan nacahan ra ican, tan catyi ra:

—Taa, cuatu nuu tsi yu, na cuhun jihna yu cucutsi yu tsi jutu yu —catyi ra.

60 Tacan tan ra Jesus nacahan ra tan catyi ra tsihin ra:

—Nacoo tsi nyivi fia iyé Nyoo afiima na cucutsi tahan maa fii tsi fii tsitsi
fiuhu tun tsihi fii. Maa tyln yooho cuaahan cahan un tuhun Nyoo tsihin nyivi
na cuhva cuenda fii tsi fii tsi Nyoo na cundaca fiaha ra tsi fii —catyi ra.

61Tacan tan catyi inga ra tsihin ra Jesus:

—~Cufii yu cunyicun yu tsi un, tata. Maa tyin cuhva na cuhun jihna yu
cucahan yu tsihin nyivi vehe yu —catyi ra.

62 Tan ra Jesus catyi ra tsihin ra:

—Tumaa iin ra tahvi fiuhu tsihin indiqui, tatun nanyehe tsata ra, fia quita
vaha yucun nu jahd tyifiu ra. Tan tacan cuvi iin ra nyicun tsi yu, tatun cufii
nyico ra tsa tsa nacog ra, fia cuvi cuhva ra tsi ra cundaca fiaha Nyoo —catyi
ra Jesus tsihin ra.

10

Nu tava ra Jesus tyifiu tsi ufii xico utsi taahan ra cua cahan tuhun Nyoo
tsihin nyivi

1 Tsa yaha can tan nacatsi Jutu Mafii yo Jesus tsi inga uifii xico utsi ca ra
naha. Tan jacuhun ra tsi ra naha tandihi fii fiuu, uvi uvi ra cuahan tsa iin nu
cuahdn ra nu cua cuhun ra Jesus. 2 Tan catyi ra tsihin ra naha:

—Tumaa iin itu cahnu xaan, tacan cuvi tyifiu jahd yu. Maa tyin cumafii
xaan musu. Yacan cuenda ndacan ndo tsi Nyoo na jaquitsi ca ra musu, tyin
jatyinyee ra naha tsi ndo cahan ndo tuhun N&/oo tsihin nyivi. 3 Tan cuaahan
ndo tan nyehe ndo tyin cua jacuhun yu tsi ndo tumaa mbee mahfiu lobo tsa
cuvi quiti xaan. Tyin lobo tuhva ti tsahfii tsi mbee. Tan tacan tucu cua cufii
nyivi cahfii fii tsindo. 4 Tan fia cua cuiso ndo ndi marali tan ndi nu yihi xuhun
ndo, tan ndiinga parinditsan ndo fia cuiso ndo. Janumindo. Tun taahdnndo
nyivi ityi cuahdn ndo cuhva ndo nacumi tsi fii tan fia cucuifii ndo natuhun
ndo tsihin fii. 5 Cuhva tsa quihvi ndo tsitsi vehe iin nyivi, cahan ndo tsihin
fii. Tan catyi ndo, na coo tsa vaha afiima fii. 6 Tan tacan tucu tatun iy6 nyivi
vaha ifii vehe ican, cua ndoo tsa vaha can tsihin fii. Maa tyin tatun yofii fii
vaha afiima, fia cua ndoo tsa vaha tsihin fii. ? Tan ndoo ndo juvin fii maa vehe
ican. Tatun tsaha fii tsa catsindo, catsindo. Tatun tsaha fii tsa coho ndo, coho
ndoitsi. Tyinrajahd tyifiu, iyo ndatu tsira tsa catsira tsa jahd canaa ra. Iin fii
maa vehelcan cuyucu ndonda cuanda tsa tsaa quivi tsa cuhun ndo inga fiuu.
8 Tan nu tsaa ndo iin fiuu tan vaha cahan iii tsihin ndo, catsi ndo tandihi tsa
cuhva fii catsi ndo. 9 Tan janduvaha ndo tsi fii cuuhvi fiuu ican. Tan catyindo
tsihin fii: “Tsa nyanad yatyin Nyoo, ra cufii quihvi afiima ndo cundaca fiaha
ra tsi ndo.” 19 Maa tyin tatun tsaa ndo iin fiuu tan fia cufii nyivi tyaa soho fii
tsa caahdn ndo, quita ndo ityi cahnu. Tan catyi ndo tsihin fii: 11 “Nda cuanda
nyaca fiuhu fiuu ndo tsa ifii tsaha ndji, tan cua naquisi ndi. Tyin cufii tsi catyi
tyin cuatyi ndo ndo¢ can siqui ndo. Tyin Nyoo nyanad yatyin ra tsihin ndo
tan fia tyad soho ndo tsa caahdn ra ndcaa cuiii tsi tsa cundaca fiaha ra tsindo.”
Tacan catyi ndo tsihin fii —catyi ra Jesus tsihin ra tsa ufii Xico utsi can naha
ra.
12 Tan catyi tucu ra tsihin ra naha:

—~Quivi cua tatsi tufii Nyoo tsinyivi, yaha ca cuhva cua nyehe nyivi fiuuican
tundoho tan fiavin ca nyivi tsicog tahan tsanaha fiuu Sodoma, —catyi ra Jesus.

Nyivi fia tyad soho tuhun caahdn ra Jesus cua nyehe fii tundoho
(Mt. 11.20-24)

13 Tan catyira Jesus:

—iNdahvi nyooho, nyivi filuu Corazin! Tan jndahvi nyooho nyivi fiuu Bet-
saida! Tyin nyehé ndo tsa iyo javaha yu, tan fia cufii ndo nasama ndo cuhva
iy6 ndo. Maa tyin nyivi fiuu Tiro tan fiuu Sidon nduve tsa nyehe fii. Maa
tyin tun tsatyin nyehe fii tsa nyehé nyooho vityin, numi xaan cua cunditsi
fii jahma tucuiihya ifii tan cunyecu fii nu nyaa: tsa ndu uvi ifii fii cuatyi fii
cuvi can. 4Yacan cuenda, nyooho nyivi fiuu Corazin tsihin fiuu Betsaida, fiihi
ca cua tatsi tufii Nyoo tsi ndo tan fiavin ca nyivi fiuu Tiro tan nyivi fiuu Sidén
can. 15 Tan nyooho nyivi fiuu Capernaum, cufii maa ndo tyin cundaa ndo nda

cuanda andivi. Maa tyin cua nuu ndo nda cuanda nu yucu ndiyi anyaya, tyin
fia tyad yahvi ndo tuhun Nyoo —catyi ra Jesus.

16 Tan catyi ra tsihin tsa ufii xico utsi taahan ra can naha ra:

—Nyivi tsa tyad soho tsa caahdn nyooho, tsa caahdn yuhu tyad soho fii. Tan
nyivi fia tyad soho tsa caahdn nyooho, tsa caahén yuhu fia tyad yahvi fii. Tan
fii fla tyad yahvi tsa caahdan yuhu, tsa caahdn ra tsa jaquitsi tsi yu, fia tyad
yahvi fii —catyi ra Jesus tsihin ra naha.

Nu tsaa nyico tsa ufli xico utsira tsa tsahan tsicahan tuhun Nyoo

17Thya cuvi nu tsaa nyico tsa ufii xico utsi ra tsa tsahan tsicahan tuhun
Nyoo tsihin nyivi. Tan sii xaan cufii ra naha. Tan catyira naha tsihin ra Jesus:

—]Jutu Mafii nyuhu, nda cuanda nu tatyi fia vaha tan tyad yahvi nahnu tsa
cahan ndi tsihin sivi un —catyi ra naha.

18 Tacan tan catyi ra Jesus tsihin ra naha:

—Tacan tyin yuhu nyehe yu andivi nu canacava nu fia vaha, nu nafii
Satands. Tumaa caiii iin tatsa savi, tacan canacava nu. 19 Tan maa yuhu,

tsaha tunyee ifii tsi ndo tyin cuvi cafii tahan ndo tsihin nu fia vaha. Tan cuvi
cuahi ndo tsata coo tan tujuhma, tan nduve tsa cua jaha ti naha ti tsi ndo.
20 Maa tyin fia cusii xaan ifii ndo tyin cuvi tava ndo tatyi fia vaha ican. Cusii
ca ifii ndo tyin nyaa sivi ndo nu libru Nyoo nda gloria —catyi ra Jesus tsihin
ranaha.

Nu jacahnti ra Jestus tsi Nyoo tsa sii cufii ra tyin janahd Nyoo tsa vaha tsi
nyivi ndaahvi

(Mt. 11.25-27;13.16-17)

21 Tacan tan sii xaan cufii ra Jesus jahd Tatyi Ii Nyoo, tan catyi ra:

—Jacahnu yu tsi un, Jutu yu, tyin yooho cuvi ra ndacd fiaha andivi tan nu
fiuhu fayivi thya. Tyin maa un janahd un tuhun maa un tsi nyivi ndaahvi
ihya. Tan fia janahd un tsi un tsi ra tsit6 tan ra nyityi. Tacan cuvi tsi Jutu yu
tyin tacan cufii maa un —catyi ra Jesus.

22 Tan catyi ra Jesus tsihin tandihi ra naha:

—Tandihi maa tsaha Jutu yu tsi yu. Yofii tsité tsi yu, intuhun fii maa Jutu
yu tsit6 tsi yu. Tan yofii tsitd yoo ra cuvi Sehe Nyoo, intuhun fii maa Jutu ra
tsito tsi ra. Tan yofii tsitd yoo ra cuvi Nyoo Jutu, intuhun fii Sehe ra tsito tsi
ra. Tan coto tucu nyivi tsa cufii Sehe Nyoo jacoto ra tsi fii —catyi ra Jesus.

23 Tacan tan nanyehe ra nu nyecu ra tsica tsihin ra. Tan caahén xeehe ra
tsihin ra naha:

—Sii xaan cufif nyooho tan nyivi tsa iy6 vityin tyin nyehé ndo tsa javaha
yu. 24 Tyin cuaha xaan rey tan ra cuvi ndusu yuhu Nyoo tahan tsanaha, cufij
ra naha nyehe ra naha tsa nyehé nyooho vityin. Maa tyin fia nyehe ra naha.
Tan cufii ra naha tyaa soho ra naha tsa tsifii nyooho vityin. Maa tyin fia tsifij
ra naha —catyira Jesus tsihin ra tsa tsicd tsihin ra.

Nujacuaharajesustsiyo tyin taahdn tsijatyinyee yo tsi tandihi fii maa nyivi

25 Tacan tan tsaa iin ra maestro cuenda ley vehe fiuhu. Tan quitsaha tsicd
tuhun ra tsi ra Jesus, tyin nducu cuhva ra tsi ra. Tan catyira:

—Maestro, ¢ndcaa cua javaha yu tan cuhun yu coo yu fiayivi nyito tsa fia
cuanaamaa?

26 Tacan tan nacahan ra Jesus, tan catyi ra tsihin ra:

—¢Nda catyi nuley? ¢Nacaa catyi tsa cahvi un?

27Tacan tan nacahan ra maestro cuenda ley ican tan catyi ra:

—Catyi ley tyin cufii yo tsi Nyoo tsihin tanii afiima yo tan tsihin tandihi
cuhva tsicd ifii yo, tan tsihin tandihi tunyee ifii tsa iy6 tsi yo, tan tsihin tandihi
tsa tsifii tufii tsa iy6 tsi yo. Tan cufii yo tsi nyivi tumaa tsa cufii yo tsi maa yo.
Tacan catyi ley —catyi ra ican.

28 Tacan tan catyi ra Jesus tsihin ra:

—Nditsa tsa caahdn un. Tacan javaha un tan coo un fiayivi nyito tsa fia cua
naa maa—catyi ra Jesus.

29 Maa tyin ra maestro cuenda ley can cufii ra cuvi ra ra vaha nuu ra Jesus,
tan catyira tsihin ra:

—¢Tan ydo nyivi cufii yu? —catyi ra.

30 Tacan tan nacahan ra Jesus, tan catyi ra:

—Iin ra quee fiuu Jerusalén cuahan ra nda fiuu Jerico. Tan tahan ra tsi nu
fiasuhu nahnu. Tan suhu nahnu tandihi maa tsa nyisé ra, nda cuanda jahma
ra. Tan cafijnahnutsiranda cuanda tsaquin taxin fianahnutsira. Tannacoo
ihfiinahnu tsiraican. 31 Tacan tan yaha iin ra cuvi jutu ityi can. Maa tyin tsa
nyehe ra tsi ra canyii ican, ndasava fii yaha tsiyo ra. 32 Tacan tan yaha tucu
iin ra yihi cuenda vehe fiuhu, ra cuvi tata ra Levi. Maa tyin tsa nyehe ra tsira
canyii ican, juvin fii ndasava yaha ra. 33 Tacan tucu iin ra Samaria yaha ra
juvin fiiityi can. Tan nyehe ra tsira canyiiican, tan quitsi tsa ndaahvi cufiira
nyehé ra tsi ra. 34 Tan natuhva ra nu canyii ra, tan quitsaha tyaa ra numeri
tsira, tyihj ra acetye tsihin vinu nu uhvi can. Tan tyaa ra iin jahma vita nu
uhvi can. Yaha can tan jandaa ra tsi ra tsata burru jana ra, tan quihin ra tsi
ra, cuahdn tsihin ra nu nya4 iin vehe. Tan jaha cuenda ra tsi ra. 35 Tan tsa
inga quivi tsa cufil cuhun ra Samaria. Tan tava ra uvi taahan xuhun. Tan
tsaha ra tsi ra jatsii vehe can. Tan catyi ra tsihin ra: “Jaha cuenda vaha tsi
ra ihya. Tan cuhva tsa catsi ra. Tan jata un numeri tsi ra na nduvaha fii ra.
Tatun cufii ca tsi xuhun, tyahvi maa yu tsi un tsa quitsi nyico yu”, catyi ra.
Tacan tan cuahdn ra —catyira Jesus.

36 Nu ndihi nacatyi tuhun ra Jesus, tan nducu tuhun ra tsi ra maestro can,
tan catyira:

—Vaha. ¢Tsa ufii taahan ra naha, tan ndaara cuvi ra vaha ifii tsi ra ndaahvi
tsa tsinyaa ndaha nu fiasuhu nahnu? —catyira Jesus.

37Tacan tan catyi ra maestro ican:

—Ra tsa cundaahvi ifii tsi ra —catyi ra.

Tacan tan catyira Jesus:

—Cuaahan tan ica tucu yooho tacan tsihin nyivi tsa nyehé tundoho —catyi
ra.

Nu tsinyaa ra Jests vehe fia Marta tsihin fia Maria

38 Tan quihin ra Jesus ityi cuahédn ra. Tan tsaa ra iin fiuu. Tan ican iy6 iin
Naha tsa nafii Marta. Tan tsaa ra vehe fia. Tan tsaha fia quihvi ra tsitsi vehe fia.
39Tan fiaMarta, iy6 iin tahan fia nafif Marfa. Tan fia Maria tsicunyaa fia yatyin
fii tsaha ra Jesus, tyin tyaa soho fia tsa caahdn ra. 40 Tan fia Marta cuaha xaan
tyifiu javaha fia. Tan tsaa fia nu nyaa ra Jesus, tan catyi fia tsihin ra:

—Yooho tata. ¢A fia tsicd ifii yooho tyin fia tahan yu nacog fia tsi intuhun
fii maa yu tsihin tyifiu ihya? Cahan tsihin fia na jatyinyee fia tsi yu —catyi fia
tsihin ra.

41 Maa tyin ra Jesus catyi ra tsihin fia:

—Marta, Marta, tsicd xaan ifii un tan tufiu xaan cufii un tsihin tyifiu can.
42 Maa tyin iy6 intuhun tsa fiifii ca taahdn tsi caca ifii yo. Tan fia Maria ihya

nacatsi fia tyifiu vaha ca javahd fia. Tan yofii cuvi quinyaa can tsi fia —catyi
ra Jesus tsihin fia Marta.

11

Nujacuahara]esustsiratsicdtsihinrandcaa ndacan tahviranahatsi Nyoo
(Mt. 6.9-15;7.7-11)

1Cuviiin tsaha tsa tsicdn tahvi ra Jesus. Tsa ndihi tsican tahvi ra, tan catyi
iin ra tsicd tsihin ra:

—Janaha nacaandacan tahvindi tsi Nyoo, tumaa janahara Juan tsira tsica
tsihin ra —catyi ra.

2Tacan tan catyi ra Jesus tsihin ra:

—Cua cuhva yu cuhva tsi ndo nécaa. Tyehen ndacan tahvindo, catyi ndo:
Jutu Maiii ndi, yooho tsa nyad un gloria. Jacahnu xaan ndi tsi un.

Na quitsi quivi tsa ndaca fiaha un nu fiuhu fayivi ihya.

Najavaha nyivi nu fiuhu fiayivi ihya tandihi cuhva cufii maa un, tumaa cuhva
cuvinda gloria.

3 Cuhva tsa catsi ndi tan yaha ndi iin iin quivi.

4]Jaha tucahnu ifii tsi ndi tsa cuenda cuatyi ndi. Tyin nyuhu jahd tucu maa
ndi tucahnu ifii tsi nyivi xaan ifii tsi ndi.

Na cua cuhva un tsa nducu cuhva nu fia vaha tsi ndi. Tan jacacu tsi ndi tan
fia cua cunyee nu fia vaha tsihin ndi.

Tacan ndacan tahvi ndo —catyira Jesus.

5Tan catyi tucu ra:

—Na catyi yo tyin iin nyooho iyé iin ra vaha ifii tsi ndo, tan tsaa ra vehe
ndo tsa tsa cuaa tan catyi ra tsihin ndo: “Jaha tumafii ifii tsi, xin. Cuhva nuu
ufii taahédn paan tsi yu. 8 Tyin iin ra vaha ifii tsi yu ndi tsaa ra yuvehe yu.
Tan cafii xaan quee ra. Tan nduve tsa cuhva yu catsi ra.” 7 Tan nyooho cua
nacahan ndo tan catyi ndo tsihin ra: “Na jatyafiu un tsi yu, xin. Tyin ndasi
yuvehe yu. Tan ndi quixi yu tsihin sehe yu. Tan fia cuvi nduvita yu tan cuhva
yu tsa cuhva yu tsi un tsa vityin.” Tacan cua catyi ndo tsihin ra. & Tan catyi
yu tsihin ndo. Vasu ra vaha ifii ndo cuvi tsi ra can, fia cua nduvita ndo tan
cuhva ndo tsa nducu ra tsa numi fii. Maa tyin tatun caahdn yuhu ra tsihin
ndo, jandatsan ra yuvehe ndo tan cand tsaa ra tsi ndo tsa fia cua cuvi cusu
ndo, tacan tan cua nduvita ndo tan cuhva ndo tsa nducu ra. Tacan tan fia

cua jatyafiu ca ra tsi ndo. 9 Tan tacan tucu nyooho tsihin Nyoo, ndacan ndo
tsira. Tan cua cuhva ra tsi ndo. Nanducu ndo tan cua fithi ndo. Jandatsan
ndo yuvehe tan cua nufia. 10 Tyin tatun ndacan ndo, cua fiihi ndo. Tatun
nanducu ndo, cua nafiihi ndo. Tatun cua jandatsan ndo yuvehe, cua nufia
tsi.

11°Tacan tucu nyooho tsa iy6 sehe. Tuhva ndo tsahd tsa vaha tsi sehe ndo.
Na tuhvé ndo cuhva iin yuu itsi tun tsican tsi paan. Tan fia tuhvé ndo cuhva
iin coo itsi tun tsicén tsi tyaca. 12 Tan fia tuhva ndo cuhva tujuhma tsi sehe
ndo tatun tsican tsi ndivi catsi tsi. 13Nyooho quifii iyé ndo, maa tyin tsit6 ndo
ndcaa cuhva ndo tsa vaha tsi sehe ndo. Tan vihi ca maa Jutu Maiii yo, ra nyaa
gloria, cuhva ra TatyiIi ra cunyaa afiima ndo tun ndacan ndo tsira.

Nu xaan ifii tsira Jests catyi nahnu tyin tsihin tunyee ifii nu fia vaha javaha
ratsaiyo
(Mt. 12.22-30; Mr. 3.20-27)

14Ra Jesus tava ra tatyi fia vaha tsa jandufiihi tsiiin rayii. Tsa quita nu tatyi
cantsiracan, cuvi nacahanra. Tacan tan iyo xaan cufii nyivi tsa nyehe fii tsa
cuvi. 15 Tan yihi fii catyi fii:

—Ra ihya, tava ra tatyi fia vaha tsihin tunyee ifii nu Beelzebu nu cuvi ityi
nuu tsihin tandihi tatyi fia vaha —catyi fii.

16 Tan yihi fii cufii fii nducu cuhva fii tsi ra, tan tsicén fii tsira Jesus na javaha
ra iin tsa iyo tsa quita andivi. 17 Maa tyin ra Jesus tsito ra tsa tsicd ifii fii. Tan
catyi ra tsihin fii:

—Tatun ra ndacé fiaha naha ra tan natahvi ra naha, tan caiii tahan ra
naha, tacan tan cundihi tyifiu tsa ndacd fiaha ra naha. Tan tatun iin vehe
tan natahvi nyivi tsihin tahan fii, tacan tan cua tivi nu yucu fii. 18 Tan tacan
tucu nu fia vaha, tatun natahvi nahnu, cua cundihi tunyee ifii tsa iy6 tsi
nahnu. Caahdén yu tyehen tsihin ndo, tyin catyi ndo tyin tsihin tunyee ifii
nu Beelzebu tavé yu tsi nu tatyi fia vaha nahnu. 19 Maa tyin tun tsatyin tava
yu tsinahnu tumaa cuhva catyi ndo, ndaca tuhun ndo tsi ra nyect tsihin ndo
y0o tsahd tunyee ifii tsi ra naha tan tava ra naha tsi nahnu. Maa ra naha cua
cahan tsa nditsa tsihin ndo tyin nyooho soho xaan tsic4 ifii ndo. 20 Maa tyin
catyi yu tsihin ndo tyin yuhu tavd yu tatyi fia vaha tsihin tunyee ifii Nyoo.
Tan cufii tsi catyi yacan tyin nditsa tyin Nyoo, ra taahdn tsi cundaca fiaha tsi
nyivi, tsa tsaa ra nu yucu ndo.

hNu Jjacuahara Jesus tyin fiihi ca tunyee ifii Nyoo tan flavin ca tunyee ifii nu fla
vaha

21’Tatun iin ra tan iyé xaan tunyee ifii tsi ra tan nyis6 ra mityi ra, tan jaha
cuenda ra vehe ra, nu yihi xeehe vaha ndaha tyifiu ra tsitsi vehe ra, tsa fia
cua cuvi quinyaa fiasuhu. 22 Maa tyin tatun quitsi iin ra tsa cuaha ca tunyee
ifii iy6, tan cafil tahan ra tsihin ra, tan cuvi jaha canaa ra tsi ra, tacan tan
quinyaa ra ndaha tyifiu ra tan natsatsa ra tsi ra vaha ifii tsi ra.

23 Nyivi fia jahd tyifiu tsihin yu, jativi fii tyifiu jaha yu. Tan tatun fia caahén
fii tuhun Nyoo tsihin nyivi, tyin cunyicun fii tsi yu; cufii tsi catyi tsi tyin fia
tsahd fii tsa cunyicun nyivi tsi yu.

Nu jacuaha ra Jesus tsi yo ndcaa quihvi tatyi fia vaha tsi yo inga tsaha tatun
naaifliyo
24’Tatun iin nu tatyi fia vaha quita nu tsi iin nyivi, tsicd nuu nu iin fiuhu ityi,
nanducu nu nu quitatu nu. Maa tyin fia nafithi maa nu nu quitatu nu, tacan
tan tsicd ifii nu: “Cunuhu nyico yu nda vehe yu nu quee yu.” 25 Tacan tan
tsaa nyico nu afiima nu quee nu. Tan nyehé nu tyin ndii Xaan tan sii xaan caa.

26 Tacan tan cua quihin nu utsa taahan ca tatyi fia vaha tsa yaha ca caquifii
tan flavin ca maa nu. Tacan tan iin caa fii cua quihvi tandihi nahnu afiima

fii ican. Yacan cuenda yaha ca caquifii fii tan fiavin ca tsa jihna fii —catyi ra
Jesus.

Nyivi tsa nditsa iy6 vaha fii nu fiuhu Aayivi
27 Tsitsi tsa ndi caahdn ca ra Jesus yacan, tan cana tsaa iin fiaha tsa nyii
mahfiu nyivi ican. Tan catyi fia:
—iNda tsa sii cufii fiaha tsa jacacu tsi un, fiaha tsa jacaxin tsi un! —catyi fia.
28 Maa tyin ra Jesus catyi ra:
—Sii xaan ca cufii nyivi tsa tsifif tuhun caahén Nyoo tan tyad yahvi fii itsi
—catyira.

Nyivi fia vaha, maa fii maa tsa iyo cufii fii nyehe fii
(Mt. 12.38-42; Mr. 8.12)
29 Tacan tan tsaa ca nyivi nu nyii ra Jesus. Tan catyi ra tsihin fii:

nyehe jihna fii tsa iyo. Maa tyin intuhun fii tsa iyo cua nyehe fii, yacan cuvi
tsa javaha Nyoo tsihin ra Jonds, ra cuvi ndusu yuhu Nyoo tsanaha. Nduve
inga ca tsa iyo cua nyehe fii. 30 Tumaa tsa janaha ra Jonds tsi nyivi fiuu Ninive
tahan tsanaha tyin ii Nyoo, tacan tucu yuhu, Rayii tsa quee nda gloria, janaha
yu tsi nyivi tsa izé vityin tyin ii Nyoo. 31 Quivi cua tatsi tufii Nyoo tsi nyivi,
cua nandoto fiaha cuvi reina ityi sur tahan tsanaha, tan cua catyi fia tyin
cuhun ndo anyaya tyin maa fia vasu cafii fiuu fia, maa tyin quitsi fia, quitsi
tyaa soho fia tsa tsifii tufii tsa cahan ra Salomon. Tan vityin cahnu ca cuvi
ra nyaa tsihin ndo tan fiavin ca ra Salomoén. 32 Tan quivi cua cutufii tandihi
nyivi, cua nandoto nyivi tsicoo fiuu Ninive tahan tsanaha, tan cua catyi fii tyin
nyooho nyivi tsa iy6 vityin cuhun ndo anyaya, tyin nyivi Ninive ican, nasama
fii cuhva iy6 fii quivi cahan ra Jonds tuhun Nyoo tsihin fii. Tan vityin cahnu
ca cuvi ra nyad tsihin ndo tan fiavin ca ra Jonas.

N Nu janaha ra Jesus tyin na jaha yo cuenda afiima yo na coo tsa nditsin jahd
00
Y (Mt. 5.15; 6.22-23)

33°Ndi intuhun ndo tan fia tuhva ndo tyaa fiuhu tyuma tan tyihi xeehe ndo
can, a tinyii ndo can tsitsi iin caja. Tyin fiuhu can taahén tsi cunyii can nu
sucun. Tyin tatun quihvi nyivi tsitsi vehe ndo, nditsin. 34 Tinuu yo, iin fiuhu
nditsin cuvi tsi tsa cuenda cufiu fiuhu yo. Tan tacan tucu tsa nditsin Nyoo, tsa
cuenda afiima yo. Tatun iy6 tsa nditsin jah& Nyoo afiima yo, vaha nyivi cuvi
yo. Tatun nduve tsa nditsin jahd Nyoo afiima yo, tumaa iin ra cuaa cuvi yo,
fia cuvi nyehe yo ityi vaha tsa cuahdn nu nyad Nyoo. 35 Yacan cuenda jaha
ndo cuenda tsi ndo, na coo tsa nditsin jahd Nyoo afiima ndo, tan fia coo tsa
naa. 36 Tatun tsitu afiima ndo tsihin tsa nditsin jahd Nyoo, nduve ca maa tsa
naa iy tsihin ndo, tyin jandunditsin tsi tanii cahnu ndo. Tumaa tsa nyad iin
fiuhu tyuma jandunditsin tsi tanii cahnu ndo cuvi can —catyi ra Jesus.

Nu cuxaan ra Jesus tsihin ra maestro cuenda ley vehe fiuhu naha ra tan
tsihin ra fariseo nahara
(Mt. 23.1-36; Mr. 12.38-40; Lc. 20.45-47)

37 Tsa ndihi cahan ra Jesus tsihin nyivi, iin ra fariseo, catyi ra tsihin ra,
na cuhun ra cucatsi ra yuvehe ra. Tan tsaa ra Jesus vehe ra. Tan quihvira
tsicunyaa ra nu mesa.

38Tacan tanra fariseo icaniyo cufii ra tyin fia nacatya ra Jesus ndaha ra tsa
ndi cumafii ca catsi ra, tumaa cuhva iyé maa ra naha. 39 Maa tyin Jutu Mafii
yo Jesus catyira tsihin ra:

—Npyooho, ra cuvi fariseo, tumaa tsa tsata fii vasu tan coho nacuhva ndo.
Maa tyin ityi tsitsi, quifii xaan cad can tyin fia nacatyd ndo can. Tacan cuvi
nyooho. Tyin cufif nyivi tyin vaha ndo. Maa tyin xXeehe fii suhu ndo tan
javahd ndo tsa fia vaha. 40 Ndava xaan ifii ndo. ¢A fia tsité ndo tyin ra tsa
javaha ityi tsata ndo, juvin fii maa ra javaha ityi tsitsi ndo? 4! Taahdn tsi
javaha ndo tumafii ifii tsi nyivi ndaahvi, tan jatyinyee ndo tsi fii tsihin tanii
af&ima ndo. Javaha ndo tsa vaha tsihin fii, tacan tan nduvaha tucu ityi tsitsi
ndo.

42°iNdahvi nyooho ra fariseo! tyin nyooho, cahvi ndo ndaha menta tan
ndaha lura tan nda ndihi ca yucu tsa tsatsi ndo, tan tavd ndo intuhun tsi
tsa iin iin utsi tan tsahd ndo tsi Nyoo, maa tyin fia tyad yahvi ndo tsa vaha
tsa cufif Nyoo javaha yo tan tsa cufii yo tsi ra. Taahdn tsi tsa cufii vaha ca
ndo tsi Nyoo tan javaha ndo cuhva cufii ra, tan fia jandihi ndo tsa cuhva ndo
diezmo can. 43 {Ndahvi nyooho tsa cuvi ndo fariseo! tyin cufii ndo cunyaa
ndo nu tyayu vaha tsitsi vehe fiuhu. Tan cufii ndo tsa tyaa yahvi nyivi tsi ndo
nuyahvi. 44 {Ndahvi nyooho ra maestro cuenda ley, tan nyooho ra fariseo!
Vaha xaan jahd ndo tsi ndo tan fia nditsa ndo. Cuvi ndo tumaa iin fiafia ndiyi
tsa fianditsin ca canyil. Tyin tsafii nyivi tsata can tan fia tsit6 fii tyin nyii ndiyi
tsitsifiafiaican. Tyin nduve ca cuhva canyii nu nyii ndiyiican. Cufii maa nyivi
tyin vaha ndo, tan fia tsitd fii tyin fia vaha afiima ndo —catyi ra Jesus.

45 Tacan tan nacahan iin ra maestro cuenda ley vehe fiuhu, tan catyira:

—Maestro, tsa catyi un tacan, caahdn nyaa ndihi un tsi ndi —catyi ra.

46 Tacan tan catyi ra Jesus tsihin ra naha:

—iNdahvi tucu nyooho ra maestro cuenda ley vehe fiuhu! tyin jacuahd ca
ndo ley tsa tsaha Nyoo tahan tsanaha. Tan fia taahdn tsi. Tan yofii ndoyo
carga can, tan jafiifii ca ndo na javaha nyivi can, tan maa ndo ndi luxu fia
jatyinyeé ndo tsi fii. 47 jNdahvi nyooho! tyin janduvahd vaha ndo fiafia nu
fiuhu yiquira cuvi ndusu yuhu Nyoo tsa tsahfiira cuvi tsii tsaahnu ndo tahan

tsanaha. 48 Yacan cufii tsi catyi tyin ndod ndo vaha tsa javaha tsii tsaahnu
ndo naha ra. Tyin tsii tsaahnu ndo tsahiii ra naha tsi ra cuvi ndusu yuhu

Nyoo. Tan nyooho janduvahd ca ndo fiafia ra naha. 4% Yacan cuenda catyi
Nyoo tahan tsanaha tsihin tsa tsifii tufii ra tyin cua jaquitsi ra tsi ra cua cuvi
ndusu yuhu ra tan ra caca tyifiu ra nu iyé ndo. Tan cua cahfii ndo juhva ra
naha tan inga ra cua jacunu ndo tsi ra naha. 50 Tan nditsa tyin tacan javaha
ndo. N&foo cua tatsi tufii ra tsindo tan tsinyiviiyd vityin tsa cuenda tandihira
cuvindusu yuhura tsa tsahfij tsii tsaahnu ndo naharanda cuanda tsinu fiuhu
flayivi tan nda cuanda vityin. 51 Nda cuanda nifii ra Abel tsa tsati tsa tsahfij ra
Cain yafii ra tsira, tan nda cuanda nifii ra Zacarias tsa tsahfij nyivi tsitsi vehe
fiuhu yatyin nu nyad altar. Yacan cuenda catyi Nyoo tyin cua tatsi tufii ra tsi
nyivi tsa iy6 vityin tsa catyi cuatyi nyivi tsa tsicog tahan tsanaha. 52 {Ndahvi
nyooho ra maestro cuenda ley vehe fiuhu! tyin tumaa tsa tyihi xeehe ndo
ndaha tucu yuvehe nu quihvi nyivi ityi nu nyaé Nyoo. Tan ndi maa ndo fia
quihvi ndo nunyad Nyoo. Tan ndi fia tsahd ndo tsa quihvi inga nyivi tsa cufii
quihvi —catyi ra Jesus.

53Ndihi cahanraJesustacan. Tanra maestro cuendaley vehe fiuhunahara
tsihin ra fariseo naha ra, nduxaan xaan ra naha tan quitsaha nducud tuhun

xaan ra naha tsi ra Jesus. 54 Tyin cufif ra naha tsa cahan ra Jesus iin tsa fia
vaha, tyin tacan tan cuvi tyaa ra naha cuatyi tsira.

12

Nu jacuaha ra Jesus tyin fia cuvi tyihi xeehe yo cuatyiyo
1Cuenda mil nyivi ndu iin nda cuanda catyihi tahan fia fii, tyin cuaha xaan
fii. Tacan tan ra Jesus cahan jihna ra tsihin ra tsicd tsihin ra:
—Jahando cuenda tsindo tsihin ra fariseo naha ra tsihin cuatyi ra tsa cuvi
tumaa yutsan iya. Tyin ndad paan jahda yutsan iya, tan tacan cuvi cuatyi ra
can naha ra. Tyin jahd ra naha tyin vaha ra. Maa tyin fia cuvi tyihi xeehe

ra naha cuatyi ra naha. 2 Tyin nduve iin tsa yihi xeehe tan cufii yo, tyin fia

cua quituvi. Tan nduve tsa xeehe tan cufii yo, tyin fia cua coto nyivi. 3 Yacan
cuenda, nda ndihi tsa caahdn ndo nu xeehe, cua quita tsi nu nditsin. Tan nda
ndihi tsa caahdn ndo tsitsi vehe ndo, cua cana tsaa nyivi jifii vehe.
¢YOo taahdn tsi nayuhvi yo, a tsi nyivi a tsi Nyoo?
(Mt. 10.28-31)
4’Tan catyi yu tsihin ndo tsa cuvindo ra vaha ifii tsi yu, tyin fianayuhvindo
tsi nu tsahfii cufiu fivhu yo. Tyin yaha can tan nduve ca tsa cuvi javaha nu tsi
yo. 5 Maa tyin cua catyi yu tsihin ndo yéo taahdn tsi nayuhvi ndo. Nayuhvi
ndo tan tyaa yahvi ndo tsi Nyoo, ra cuvi quinyaa tsa nyito ndo. Tan yaha
yacan tan cuvi tyihi ra tsi ndo anyaya.
6°Saa, fia yahvi nyad ti. Cuvi jata yo uhun taahan ti tsihin uvi fii xuhun.
Vasu ndi maa nyihi fii ti, Nyoo fia nad ifii ra tsi ndi intuhun ti. 7 Tan nyooho,
nyad yahvi ca ndo nu Nyoo tan fiavin ca tsa cuaha saa can, tan nda cuanda

ixi jifii ndo tan tsité Nyoo najava taahan tsi iy6 tyin tsa nacahvi ra intuhun
intuhun tsi. Yacan cuenda fia nayuhvi ndo.

Na fia nayuhviyo cahan yo tuhun ra Jesucristo tsihin nyivi
(Mt. 10.32-33;12.32; 10.19-20)
8’Catyi yu tsihin ndo tyin tandihi nyooho tsa janaha ndo tsi nyivi tyin tsint
ifii ndo tsi yu, tacan tucu maa yu, cua cahan yu tuhun ndo nuu angel Nyoo
nda gloria. Tyin yuhu Rayii nda gloria quee yu. 9Maa tyin nyooho tsa janaha
ndo tyin fia tsinu ifii ndo tsi yu, tacan tucu maa yu, cua cahan yu nuu dngel
Nyoo tyin fiavin nyivi cuenda yu cuvi ndo. 10 Tan vasu cuxaan nyivi tsi yuhu,
Rayii tsa quee nda gloria, Nyoo cua jaha ra tucahnu ifii tsi fii. Maa tyin nyivi
caahén tsa ndavaha fii siqui Tatyi Ii Nyoo fia cua coo tucahnu ifii tsi fii cuenda
yacan.
11°Quivi tsa cua cundaca nyivi tsi ndo tsitsi vehe fiuhu, nu juez, a nuu ra
cumi tyifiunahara, fia cacaifiindo nda tuhun cuanacahan ndo. 12Tyin cuhva
tsa cuanacahanndo, cua cuhva maa Tatyili Nyoo ndatuhun taahdntsicahan
ndo —catyi ra Jesus.

Nu tsaha cuenda ra Jests tyin fia taahdn tsi nyiyo ifii yo tsa cuca

13Tin ra tsa nyii tsihin nyivi cuaha tsa ndu iin nu nyii ra Jesus, catyi ra tsihin
ra Jesus:

]—Maestro, cahan tsihin ra yafi yu na natahvi ra tsa tsii jutu ndi, cuhva ra
tsa taahdn tsi tsi yu.

14Tacan tan catyi ra Jesus tsihin ra:

—¢Tsaa, y6o tsaha tsi yu tsa cuvi yu juez tan natahvi yu ndaha tyifiu ndo?
—catyira.

15Tan yaha can tan catyi ra nuu nyivi cuaha can:

—TJaha xaan ndo cuenda tan fia nyiyo xaan ifii ndo tyin fia tsifif fiuhu tsa coo
cuaha ndaha tyifiu yo tan coonyito yo.

16 Tacan tan tsaha cuenda ra Jesus iin cuhva tsi tandihi nyivi, tan catyi ra:

—Tsicoog iin ra cuca. Tan cuaha xaan ndaha tyifiu fiihi ra nu jaha tyifiu ra.
17 Tacan tan tsicd ifii ra: “¢Nacaa javaha yu? Nduve nu quihi tandihi ndaha
tyifiu ihya.” 18 Tan catyi ra: “Tsa tsit6 yu nédcaa cua javaha yu. Cua cani yu
tandihi yaca nyihi yu, tan cua javaha yu tsa nahnu ca, tan natyihi yu tandihi
ndaha tyifiu can tsihin tandihi ca tsa iy6 tsi yu tsitsi can. 19 Tacan tan cua catyi
yu tsihin yu: Cuaha xaan ndaha tyifiu naquihin vaha un, tan vityin cuahén
maa cuiya, quitatu, catsi vaha, coho vaha, tan cusii ifii.” 20 Tan Nyoo catyi ra
tsihin ra can: “Ra soho, tsacuaa vityin cua ctu un, tan tsa naquihin vaha un

¢Y6o tsii cua cuvi yacan?” catyi Nyoo tsihin ra can. 21 Tacan cuvi iin ra tsa
jatacd tan tyihi vaha ra tsa cuca tsira; maa tyin nuu Nyoo ra ndaahvi cuvi ra
—catyira Jesus.

Na caca xaan ifii yo nda ndihi tsa tsifii fiuhu tsi yo
(Mt. 6.25-34)

22 Tacan tan catyi ra Jesus tsihin ra tsicd tsihin ra:

—Tacan fii catyi yu tsihin ndo, fia caca xaan ifii ndo ndcaa fithi ndo tsa catsi
ndo, tan ndi jahma tsa cunditsi ndo. 23 Tyin nyad yahvi ca fiayivi tsa nyito
yo tan favin ca tsa catsi yo. Tan nyad yahvi ca cufiu fiuhu yo tan fiavin ca tsa
nditsi yo. 24Jaha ndo cuenda saa tyin fia jah4 tyifiu ti. Tan ndi fia tyihi vaha
ti tsa catsi ti. Maa tyin tsatsi ti, tyin Nyoo tsaha ra tsa catsi ti. Tan nuu Nyoo
nyad yahvi ca nyooho tan fiavin ca saa. 25 Tan vasu ndi maa tsicd xaan ifiindo
maa tyin fia cuvi jandusucun ndo luxu ca tsi ndo. 26 Tatun ndi luxu can tan
ﬁg C}?JVI' jahd ndo, ¢nacuenda tsa tsicd xaan ifii ndo tandihi ca tsa tsifif fiuhu tsi
ndo?

27°’Taha ndo cuenda ndcaa iy6 yutun ita tyin fia jah4 tyifiu tun tan ndi fia
tavi tun yuhva. Maa tyin catyi yu tsihin ndo tyin ndi ra rey Salomén tsihin
tandihi tsa cuca ra tan fia sii cad tsa tsinditsi ra tumaa tsa jacunditsi Nyoo tsi
yutun ita ican. 28 Tatun tacan fii jacunditsi Nyoo tsi yutun ita tsa iy6 nu tsiqui
vityin, tan ityaan cua cayu tun tsitsi horno, tan nyooho cahnu ca cuvi ndo
nuu ra tan fiavin ca yutun ita. ;A fia cua cuhva ra tsa cunditsi ndo? Maa tyin
maa ndo fia tsinu vaha ifii ndo tsi ra. 29 Na caca xaan ifii ndo tuhun tsa catsi
ndo tan tsa coho ndo. 30 Tyin nyivi tsa fia tsinu ifii tsi Nyoo tsicd ifii fii yacan.
Maa tyin Jutu yo Nyoo tsit6 ra nda tsifif fiuhu tsi ndo. 31 Vaha ca tsa nducu
ndo nécaa cuhva cuenda ndo tsindo tsi Nyoo na cundaca fiaha ra tsindo. Tan
cuhva tucu ra tandihi tsa tsifif fiuhu tsi ndo.

Tsavaha tsa iyo gloria
(Mt. 6.19-21)
32°Na nayuhvi nyooho, mbee jana yu. Na cuaha ndo maa tyin Jutu yo Nyoo

cufii ra tsi ndo. Yacan cuenda cua cuhva ra quihvi ndo nu ndacd fiaha ra.
33Xico ndo tsa iy6 tsi ndo. Tan jatyinyee ndo tsi nyivi ndaahvi. Tatun javaha
ndo tacan, jacaya ndo tsa vaha nuu nyad Nyoo. Tyin nuu nyad Nyoo fia ndihi
tsa vaha. Tyin yofii ydo jativi can ndacan, ndi nu fiasuhu, tan ndi quiti. 34 Tyin
nuu iy6 tsa cuca ndo, ican cuvi nu nyita ifii ndo. Tan ndacan cua coo ndihi
afiima ndo —catyi ra.

Nujacuahd ra Jesus tsiyo ndcaa cuatu yo tsira quivi quitsi ra inga tsaha
35’Cyatu vaha ndo tsi yu tsihin fiuhu nditsin Nyoo quivi quitsi yuinga tsaha.
36 Tan cuvi ndo tumaa musu tsa ndatu tsi tsitoho ra naha nda cuhva quitsira

tsa cuahdn ra iin vico tindaha. Tan ndatud ra naha, tyin tacan tan numi fii
cua nufia ra naha yuvehe cuhva tsa jandatsan tsitoho ra naha tsa tsaa ra.
37-38 Tan sii xaan cua cufii ra naha nyehe ra naha tsi ra cuvi tsitoho ra naha.
Tyin ndatu ra naha tsi ra nda cuanda tsa tsaa ra, vasu fiuu taxin, vasu tsa
naha ca. Tan cua tyaa ra tsi ra musu ican naha ra yuhu mesa tan cuhva ra
tsa catsi ra naha. Tacan tan sii Xaan cua cufii musu can naha ra. 3% Tan coto
ndo tyin tatun tsitoho vehe, tan tsit6 ra nda cuhva cua quihvi fiasuhu vehe ra,
cua jahara cuenda vehe ra. Tan fia cua cuhva ra quihvi nu fiasuhu ican tsitsi
vehe ra. 40 Tan tacan cuvi tucu nyooho, cuatu ndo. Tyin yuhu, Rayii tsa quee
nda gloria, sana ifii ndo tan cua quitsi yu —catyi ra Jesus.

Musu vaha tan musu fia vaha
(Mt. 24.45-51)

41 Tacan tan quitsaha nducu tuhun ra Pedro tsi ra Jesus:

—Jutu Mafii yu, ¢y6o cuenda caahan un yacan? ¢A tsa cuenda maa fii maa
ndi, a tsa cuenda tandihi nyivi?

42Tacan tan nacahan ra Jesus, tan catyi ra tsihin ra:

—Musu tsa tyad soho tsa caahdn tsitoho ra, juvin ra cuvi musu vaha. Tyin
jahd cuenda ra vehe tsitoho ra. Tan vaha cuhva tsahd ra tsa catsi tandihi ca
musu ican. 43 Tan sii xaan cufii musu ican tatun cuhva tsa jaha tyifiu ra, tan
cuatsaatsitohora. Tyin tyad yahvira tandihitsa taahédntsiicara. 44 Tan catyi
yu tsihin ndo tyin tsa nditsa. Tyin tsitoho ra cua nacuhva ra tandihi tsa cumi
ra, cua quihi ndaha ra. Tyin vaha tyad yahvi ra tsihin tyifiu jahd ra. 45 Maa
tyin tatun tsicd ifii musu ican tyin naha xaan cuahén tsitoho ra, tan quitsaha
cafii ra tsi inga musu tsa cutahdn tsihin ra tan fiifiaha jaha tyifiu ican, tan fia
cufii ra jaha tyifiu ra. Tyifiu tsatsi fii tan tyifiu tsifif nyixi fii iy6 ra. 46 Tacan
tan sana ifii ra cua tsaa tsitoho ra quivi tsa fiandatu ra tsira, tan cuhva tsa fia
tsitd ra. Tacan tan fiihi Xaan cua tatsi tuiii tsitoho ra tsi ra, tumaa tuhva maa
ra icd tsihin nyivi tsa fia tsifiu ifii tsa caahdn ra.

47°Tan iin musu tsa tsit6 nécaa iyé tsitoho ra tan fia javahd ra cuhva cufii
tsitoho ra, cuaha xaan tundoho cua nyehe ra. 48 Maa tyin tatun iin musu tsa
fia tsito, tan javaha ra tsa fia vaha, cua tatsi tufii tsitoho ra tsi ra, maa tyin
luxu fii. Tyin fia tsito ra can, tan javaha ra. Tatun iin musu tan cuaha tsa
tsaha tsitohora tsira, cuaha tyifiu taahdn tsinacuhva cuenda ra tsi tsitoho ra.
Tan ra tsa cuaha xaan yihi ndaha can, cuaha xaan tyifiu taahdén tsi nacuhva
cuenda ra tsi tsitoho ra.

Nu cahanra Jests tyin tsacatyi ra cua cafli tahan nyivi tsthin nyivi fii
(Mt. 10.34-36)

49°Tumaa tsa jatahdn yu fiuhu nu fiuhu fayivi, tacan cuvi tyifiu vatsi yu. jTan
cufif xaan yu tsa nacayu catyin fia fiuhu ihya! 50 Tyin nyad cua yaha yu iin
tundoho cahnu, tan cahnu xaan tundoho iyé yu nda cuanda ndihi tyifiu jaha
yu. 51 Cufii maa ndo tyin tsa vatsi cuhva yu tsa taxin coo ndo nu fiuhu fiayivi
ihya. Maa tyin yuhu vatsi yu tyin jasiin yu tsi ndo. 52 Tyin tsa vityin tan ityi
nuu ca, uhun taahan nyivi iin vehe fii cua cusiin fii. Ufi taahan fii cua cani
tahan tsihin uvitaahan fii. Tan uvi taahan fii cua cafii tahan tsihin ufii taahan
fii. 33 Tan ra iy6 sehe, cua cafii tahan ra tsihin sehe ra. Tan ra cuvi sehe can
cua cafii tahan ra tsihin jutu ra. Tan fiaha iy6 sehe siihi cua cafii tahan fia
tsihin sehe siihi fia. Tan fia cuvi sehe siihi can cua cafii tahan fia tsihin sihi fia.
Tan fiaha cuvi tyiso cua cafii tahan fia tsihin tsanu fia. Tan fiaha cuvi tsanu can
cua cafii tahan fia tsihin tyiso fia—catyira Jesus.

Nu cahan ra Jests tsihin nyivi tyin fia nacoto fii tyin tsa tsaa Sehe Nyoo nu
ucu fii
(Mt. 16.1-4; Mr. 8.11-13)

54 Catyi tucu ra Jesus tsihin nyivi cuaha tsa yucu ican:

—Tatun nyehé ndo tyin tsa yihi vico, catyi ndo tyin tsa cua cuun savi. Tan
tacan tsa cuii cuvi. 55 Tatun tsa nyehé ndo tyin tsa yihi tatyi quee ityi ndutya
fiuhu, catyl ndo tyin tsa cua ndu ihfii. Tan quita tsa cuii nu caahdn ndo.
56 Nyooho jaha ndo tsa tsit6 xaan ndo, tan nacot6 ndo tandihi tsa cuvi andivi,
tan tandihi tsa cuvi nu fiuhu fiayivi ihya. Tan ¢nacuenda tsa fia nacoté ndo nda
tyembu iy6 ndo vityin?

Nducu yo cuhva ndcaa coo vaha yo tsihin ra tsicdn cuatyi tsaha yo coto
cuhunyo anyaya
(Mt. 5.25-26)

57 ’;Nacuenda fia jahd ndo cuenda, ndda tsa vaha tan ndéa tsa fia vaha?
58 Tatun iin ra tsicdn cuatyi tsaha ndo tan cuahdn ndo tsihin ra nu nyaa ra
cumi tyifiu, ityi cuahdn ndo nducu ndo cuhva coo vaha ndo tsihin ra tsa ndi
cumafii ca tsaa ndo nu nyad ra cumi tyifiu. Coto nacuhva cuenda ra tsi ndo
tsijuez. Tanjuezican cua nacuhva cuendara tsindo tsira vitya nahara. Tan

ra vitya naha ra cua tyihi ra naha tsi ndo tsitsi vehe caa. 59 Tatun tacan cua
cuvi, catyi yutsihin ndo tyin fia cua quita ndo nda cuanda tyahvi ndo tandihi
tsa taahdn tsi tyahvi ndo —catyi ra Jesus.

13

Cufti tsi tsa nasama yo cuhva iyo yo, tun fla cufii yo cuhun yo anyaya
1Tacan tan juvin fii quivi can nyecu juhva ra naha. Tan quitsaha nacatyi
tuhun ra naha tsihin ra Jesus tsa javaha ra Pilato tsihin juhva ra Galilea naha
ra. Tyin tava ra tyifiu na cahifii andaru naha ra tsi ra Galilea tsa tsijamafii
quiti jana ra naha tsi Nyoo. Tan tacan saca nuu nifii ra ican naha ra tsihin

nifii quiti tsa tsijamafij ra ican naha ra. 2 Tan nacahan ra Jesus tan catyi ra
tsihin ra naha:

—¢A tsicd ifii nyooho tyin cahnu xaan ca cuatyira Galilea ican naha ra tan
favin ca tandihi ca ra fiuu ra naha, tan yacan tsihi ra naha? 3Navin. Tyin tatun
nyooho tan fia nasama ndo cuhva iyé ndo, tacan cua cunaa ndo. 4 Tan tsa
tsahun uili taahan ra tsihi can naha ra tsa canacava torre Siloé ican tsata ra
naha, ¢a cuaha ca cuatyi ra naha tan fiavin ca inga ra tsa tsicog fiuu Jerusalén,
cufii maa ndo? 5 Navin. Tyin tatun nyooho tan fianasama ndo cuhva iy6 ndo,
cua cunaa ndo.

Nu tsaha cuenda ra Jesus iin cuhva ndcaa ndatu Nyoo tsa nasamayo cuhva
iyo yo

6 Tacan tan tsaha cuenda ra Jesus iin cuhva ihya. Tan catyi ra:

—Iin ra iyd yutun tsa nafif higuera tsi ra. Tan nyaa tun nu fivhu ra. Tan
tsahan ra tsinyehe ra tatun ifii tsiti tun. Tan nyehe ra tyin nduve. 7 Tan catyi
ra tsihin ra jahd cuenda tsi tun: “Tsa ufii cuiya tsa tyito fii quitsi nyehe yu
tatun iy6 tsiti tun. Tan nduve maa tsiti tun ifii. Cahnya tsi tun. Tyin nyad
cuatu fii maa tun nu fiuhu ihya. Tyin nduve tsiti tsaha tun”, catyi ra. 8 Maa
tyin ra tsa jahd cuenda fiuhu ican catyi ra: “Taa, fia cua cahnya naha yo tsi
tun vityin. Na cunyad nuu maa tun inga cuiya ihya. Cua janduvita yu fiuhu
tsaha tun tan cua tyihi yu fiuhu tyaahyu. 9 Vasiqui tacan tan cua cuhva tun
tsiti. Maa tyin tatun fia cuhva tun tsiti, tacan tan cahnya yo tsi tun”, catyira
tsa jahd cuenda fiuhu can —catyira Jesus.

Quivi quitatu nyivi janduvaha ra Jestus tsi iin fiaha tihi tsata
10 Tin quivi tsa quitatd nyivi, jacuahd ra Jesus tsi nyivi tsitsi vehe fiuhu.
11 Tan ican nyaé iin fiaha tsa yihi tatyi fia vaha. Tan tsa tsahun ufii cuiya
cuuhvi fia tsa tihi tsata fia. Tan fia cuvi ndundoo fia. 12 Tacan tan nyehe ra
Jesus tsi fia. Tan cana ra tsi fia. Tan quitsaha caahdan ra tsihin fia, tan catyira:
—Tsa nduvaha un. Nduve ca cuehe ndohé un —catyi ra tsihin fia.

tan quitsaha jacahnu fia tsi Nyoo. 14 Maa tyin ra cuvi ityi nuu vehe fiuhu,

cuxaan xaan ra tsi ra. Tyin quivi quitatu janduvaha ra tsi fia. Tan catyi ra
tsihin nyivi nyecu ican:

—Iyd ifiu taahan quivi taahdn tsi jaha tyifiu yo. Tacan quivi quitsi ndo cuvi
ndo numeri. Tan fia quitsi ndo quivi quitatd yo —catyira.

15 Tacan tan Jutu Mafii yo Jesus catyi ra tsihin ra:

—Nyooho tsa jaha ndo tyin vaha ndo. ¢A fia ndatsi tucu nyooho quiti jana
ndo tan jacoh6 ndo ndutya tsi ti quivi quitati yo? 16 Tan tacan tucu fiaha ihya,
tata ra Abraham cuvi tsi fia. Tan tsa tsahun ufii cuiya tsa nuuhiii fia tsihin
cuehe ihya jaha nu fia vaha. Tan yofii ndatsi tsi fia. ¢ A fia taahdn tsi ndatsi yo
tsi fia vasu ndi maa quivi quitatd yo cuvi vityin? —catyi ra Jesus.

17Tacan tan cuhva tsa cahan ra Jesus yacan, tandihi maa nu xaan ifii tsi ra
nducahan nuu nahnu. Maa tyin tandihi ca maa nyivi si xaan cufii fii tsihin
tsa cahnu tsa iyo javaha ra Jesus.

Nu cahanra Jesus tyin tumaa iin tsiti mostaza cuvi tsa ndacd fiaha Nyoo tsi
yo

18 Tacan tan catyi ra Jesus:

—¢Nda cuvi tsa ndacd fiaha Nyoo tsi yo? ¢Tan nda tsihin jandu inducu yo
itsi? 19 Tumaa iin tsiti mostaza, tacan cuvi tsi. Tyin iin ra tatsi ra iin tsiti ican
nu fivhu ra, tan cana iin yutun luhly, tan tsahnu tun. Tan cuvi tun iin yutun
cahnu xaan. Tacan tan tsaa saa naha ti nuu yutun ican. Tan javaha ti taca ti
nuu tun.

Nu cahanraJesus tyin tumaayutsan iya, tacan cuvi tsa ndacd fiaha Nyoo tsi

yo
(Mt. 13.33)

20 Tacan tan catyira Jesus inga tsaha:

—¢Nada ca tsihin jandu inducu yu ndcaa ndacé fiaha Nyoo tsi yo? 21 Cuvi tsi
tumaa yutsan iya tsa nasaca nuu iin fiaha tsihin ufii jahma yutyi paan. Tyin
tumaa ndad tanii yutsan paan ican jahd yutsan iya ican, tacan cuvi tsa ndaca
fiaha Nyoo tsi yo —catyi ra.

Yuvehe tihin tan ityi cuifii tsa cuahdn nu nyad Nyoo
(Mt. 7.13-14,21-23)

22 Ttyi cuahdn ra Jesus fiuu Jerusalén caahdn ra tuhun Nyoo tsihin nyivi
tandihi fii fiuu nu yahd ra. 23 Tan iin ra tsicd tuhun ra tsira:

—TJutu Mafii yu, ¢a cuaha maa nyivi cua cacu? —catyi ra.

Tacan tan nacahan ra Jesus, tan catyira:

24 —Nanducu ndo cuhva quihvi ndo yuvehe tihin. Tyin tacan cuvi quihvi
ndo nu ndacd fiaha Nyoo. Tyin cuaha xaan ndo cufii ndo quihvi ndo ndacan,
tan fia cuvi. 25 Tyin tumaa tsitoho iin vehe, tacan cuvi Nyoo. Tan tsitoho vehe
ican cua nacasi ra yuvehe. Tacan tan nyooho tsa nyecu ndo ityi tsata cua
jandatsan ndo yuvehe, tan cua catyi ndo: “Nufia yuvehe.” Tan ra ican cua
catyi ra tsihin ndo: “Na tsit6 yu ndaa ityi quee nyooho.” 26 Tacan tan nyooho
cua catyi ndo: “Nyuhu tsatsi ndi tan tsihi ndi tsihin un. Maa un jacuaha un
tuhun Nyoo tsi ndi ityi nu nyecu vehe ndi”, cua catyi ndo tsihin ra. 27 Maa
tyin ra ican cua nacahan ra tsihin ndo tan cua catyi ra: “Tsa catyi yu tsihin
ndo tyin fia tsitd yu ndda ityi quee ndo. Catsiyo nyaha ndo nu nyaa yu tandihi
nyooho nyivijavahd tsa fia vaha” 28 Tacan tan cua vacu ndo tan catsan fia cua
cuvinuhu ndo tsa cua nyehe ndo tsi ra Abraham tsihin ra Isaac tan ra Jacob,
tan tsihin tandihi ra cuvi ndusu yuhu Nyoo tsa tsicog tahan tsanaha. Tyin

nyecd ra naha nu ndacé fiaha Nyoo. Tan nyooho ndog ndo ityi tsata. 29 Tan

cua quitsi nyivi ityi ndutya fiuhuy, tan ityi norte, tan ityi nu cand fiicanyii, tan
ityi nu tyisé fiicanyii. Tan cua cunyecu fii catsi fii tsihin Nyoo nu ndacd fiaha
ra. 30 Tan juhva nyivi tsa cuahdn ityi nuu vityin, fii can cuhun nu ndihi. Tan
juhva nyivi tsa cuahdn nu ndihi fia, fii can cua cuhun ityi nuu —catyi ra.

Nu cuiihya xaan cufii ra Jesus nyehé ra tsi nyivi fiuu Jerusalén

(Mt. 23.37-39)

31Juvin fii maa quivi can tsaa juhva ra fariseo. Tan catyi ra naha tsihin ra
Jesus:

—~Quita ihya tyin ra Herodes cufii ra cahfii ra tsi un —catyi ra naha.

32 Tan catyi ra Jesus tsihin ra naha:

—Cuaahan ndo tan cahan ndo tsihin ra tsa cuvi tumaa fiicuii, tyin nda
cuanda quita quivi tsa ndihi tyifiu jaha yu tsa tavd yu tatyi fia vaha tsi nyivi
tan tsa janduvahd yu tsi nyivi cuuhvi tsihin cuehe, tacan tan cundihi tyifiu
jahd yu. 33 Maa tyin nda cuanda tahan tsi tsa ndihi maa tyifiu jahda yu, tacan
tan cuhun maa yu cua ctiu yu nda fiuu Jerusalén. Tyin fia cuvi ctu iin ra cuvi
ndusu yuhu Nyoo ityi tsata fiuu Jerusalén.

34 {Ndahvi nyooho nyivi Jerusalén! tyin tsahfii ndo tsi ra cuvi ndusu yuhu
Nyoo. Tan cafii ndo yuu tsi tandihi ra tsa jaquitsi Nyoo nu yucu ndo. Tan
yuhu cuaha xaan tsaha cufii yu jaha cuenda yu tsi ndo, tumaa jahd cuenda
iin ndivi sithi sehe ti, tan naquihin vaha ti tsi ti naha ti tsitsi nditsin ti. Maa
tyin maa ndo fia cufii ndo. 35 Nyehe ndo vityin tyin tsa nacog yu tsi ndo. Tan
catyi yu tsihin ndo tyin fia cua nyehe ca ndo tsi yu nda cuanda quita quivi
tsa cua catyi ndo tyin cahnu xaan ra vatsi tsihin sivi Nyoo Jutu yo —catyi ra
Jesus.

14
Nujanduvahara Jesus tsiiin ra cuuhvi tsa iyd cuifiu quivi quitatu nyivi
1Cuvi tsiiin quivi quitatd nyivi. Tan ra Jesus cuahén ra cua catsira vehe iin
ra cuvi ityi nuu tsihin ra fariseo naha ra. Tan juhva ca ra fariseo ican ndatu
ra naha nyehé ra naha nda cuatyi cuvi tyaa ra naha tsi ra Jesus. 2 Tacan tan
yatyin fii nuu ra Jesus nyad iin ra cuuhvi tsa iy6 cuifiu. 3 Tan catyi ra Jesus
tsihin ra maestro cuenda ley vehe fiuhu naha ra tan tsihin ra fariseo nahara:

—¢Avahajanduvaha yo nyivi cuuhvi quivi quitatiyo? ¢Nda catyiley Nyoo?
—catyira.

4 Tacan tan tandihi ra naha, taxin fia tsinyecu ra naha. Tacan tan tyisg
ndaha ra Jesus jifii ra cuuhvi can. Tan janduvaha ra tsira. Tan catyira tsihin
rana cunuhura. 3 Tacan tan catyira Jesus tsihin ra fariseo naha ra:

—Tatun nyooho tan canacava iin burru jana ndo, a inga quiti jana ndo,
tsitsi xahva, ¢a fia cua tava ndo tsi ti tsa numi fii, vasu ndi maa quivi quitatu
yo cuvi? —catyi ra.

6Tacan tan taxin fia tsinyecu ra fariseo naha ra. Tyin fia fiihi ca ra naha nda
nacahan ra naha.

Nujacuahara Jesus tsiyo tyin fia vaha tsa cahnu jaha yo tsiyo

7Nyehe ra Jesus tyin tandihi ra nyecu vico ican nacatsi ra naha tyayu vaha
ca cunyecu ra naha. Tacan tan tsaha cuenda ra tyehen tsi ra naha:

8 —Ndé&a quivi cuhun ndo vico tindaha, fia nanducu ndo tyayu vaha ca
cunyecu ndo. Tyin coto quitsi inga ra tsa cahnu ca cuvi tan favin ca maa
ndo, 9tan coto quitsi ra tsa cana tsi ndo tan catyi ra tsihin ndo: “Cuhva tyayu
can tyin cunyaa ra ihya.” Tacan tan nyooho tsihin tsa cahan nuu ndo, tan

cua cuhva ndo tyayu can. Tacan tan cua cunyecu ndo nu ndihi fia. 19 Maa
tyin catyi yu tsihin ndo, tyin ndda quivi cana ra tsi ndo, cuaahan ndo, tan
fiavin nu vaha cunyecu ndo. Tyin tacan tan cua quitsi maa ra tsa cana tsindo
tan cua cahan ra tsihin ndo: “Amigos, naha ndo, cunyecu ndo nu tyayu vaha
ihya.” Tan tacan cua jacahnu ca ra tsi ndo nu nyivi nyecd yuhu mesa tsihin
ndo. 11 Tyin ra tsa cahnu jah4 tsi maa ra, cua tahan ra ticanuu. Tan ra tsa
ndaahvi jah4 tsira, cahnu ca cua cuvi ra —catyi ra Jesus.

12Tacan tan catyi tucu ra tsihin ra cana tsi ra nu iy6 vico can:

—Nd4&a quivi coo vico vehe un, fia cua cana un tsi ra vaha ifii tsi un, ndi tsi
ra yafii un, ndi tsira cuvinyivi un, ndi tsi nyivi nyecu yuvehe un, fii cuca. Tyin
fiican cuvi cana tucu fii tsi maa un, na coo tucu vico vehe maa fii. Tacan tan
nacahnya fii cuenda tsa tsahan fii vico vehe un. 13 Maa tyin catyi yu tsihin un
tyin ndda quivi coo vico vehe un, cana tsi nyivi ndaahvi, nyivi cuuhvi, nyivi
coxo, tan tsihin nyivi cuaa. 14 Tacan tan sii cua cufii un, tyin fii ican fia cua
cuvinatyahvi fii tsi un. Maa tyin cua natyahvi Nyoo tsi un quivi cua nandoto
un tsihin nyivi vaha.

Nu tsaha cuenda ra Jesus iin cuhva ndcaa cand ra tsi yo na quihvi yo nu
ndacd fiaha Nyoo
(Mt. 22.1-10)

15 Tan tsifii iin ra tsa nyad yuhu mesa ican tsa caahén ra Jesus. Tan catyi ra
tsihin ra:

—Sii xaan cua cufii nyivi tsa cua catsi nu ndaca fiaha Nyoo —catyi ra.

16 Tacan tan catyi ra Jesus tsihin ra:

—Ilinraicanjacograiin vico cahnu xaan vehe ra. Tan cana ra cuaha xaan
nyivi. 17 Tacan tan tsaa cuhva tsa cua cuxifii fii, tan jacuhun ra tsi musu ra
ican quitsaha caahdn fii tyin fia cua cuhun fii. Tan iin ra ican catyira: “Ndi
jata yu iin fiuhu. Tan cufii tsi cuhun yu cunyehe yu itsi. Yacan tsicdn yu na
jaha ra tucahnu ifii tsi yu tyin fia cua cuhun yu.” 19 Tacan tan inga ra ican
catyira: “Ndijata fii yu uhun taahan yunta. Tan cuhun yu cunyehe yu tatun
vaha ti naha ti. Yacan tsicdn yu tumafii ifii tsi ra na jaha ra tucahnu ifii tsi
yu, tyin fia cua cuvi cuhun yu.” 20 Tacan tan inga tucu ra ican catyi ra: “Ndi
tindaha cuii fii yu, tan fia cua cuvi cuhun yu”, catyi ra. 21 Tacan tan musu ra
ican cuanuhu ra. Tan catyi tuhun ra tandihi tsa cuvi ican tsihin ra tsitoho ra.
Tsa tsifii tsitoho ra tsa tacan, tan cuxaan xaan ra. Tan catyi ra tsihin musu
ra: “Cuaahan vityin tandihi maa ityi. Tan quitsi ndaca un tsi nyivi ndaahvi,
nyivi cuuhvi, nyivi coxo, tan tsihin nyivi cuaa”, catyi ra. 22 Tan tsa yaha tsaa
nyico musu ican tan catyira tsihin ra tsitoho ra: “Tsa javaha yu tandihi maa
tsa cahan un tsihin yu. Tan nufia ca tsitsi vehe”, catyira. 23 Tacan tan tsitoho
ra catyliratsihinra: “Cuaahan cua nducu ca nyivi tandihi maa ityi. Tan jafiifii
un tsi fii na quitsi fii, tyin na cutu tsitsi vehe yu. 24 Tyin catyi yu tsihin un tyin
ndi intuhun fii tsa cana yu tsa jihna, fia cua catsi fii tsihin yu”, catyi ra —catyi
ra Jesus.

Cuaha xaan tundoho nyehé yo tatun cuenda ra Jestis yihi yo
(Mt. 10.37-38)
25 Cuaha xaan nyivi nyicun tsi ra Jestus. Tacan tan nanyehe ra tsi fii, tan
catyi ra tsihin fii:
26 —Tandihi nyooho tsa nyicun tsi yu, tatun cufii ca ndo tsi nyivi ndo tan
flavin ca tsi yuhu, fiavin cuenda yu yihi ndo. Tan tatun cufii ca ndo tsi maa

ndo tsa nuu yuhu, fiavin cuenda yu yihi ndo. 27 Tyin nyooho tsa fia cufii nyehe
tundoho tsa cunyicun ndo tsi yu, fia taahdn tsi cuvi ndo nyivi cuenda yu, tyin
tsa nyehé ndo tundoho, yacan cuvi cruu tsa taahan tsi cuiso ndo. 28 Tyin tun
cua javaha ndo iin vehe, nacafii nuu jihna ndo jifii ndo tan tyihi tufii ifii ndo
tun quita vehe cahnu can tsihin xuhun tsa nyii tsi ndo. 29 Tyin tatun quitsaha
jandad ndo vehe ican, tan fia cuvi jandihi ndo tyin nduve ca xuhun ndo, cua
vacu nducu nyivi tsi ndo. 30 Tan cua catyi fii: “Ra ican quitsaha javahd ra
vehe ra, tan ndi fia cuvi jandihi ra can”, cua catyi fii. 31 A tatun iin rey tan
cufii ra cafii tahan ra tsihin inga rey ¢a fia cunyaa jihna ra tan nyehe ra tatun
fihi tsa utsi mil fii andaru tsa cuahdn tsihin ra cua cafii tahan ra naha tsihin
inga rey tsa vatsi tsihin oco mil andaru ican? 32 Tan tatun tsité ra tyin fia cua
cuvi jaha canaa ra tsiinga rey ican, tacan tan cafii ca vatsi inga rey ican, tan
cua jacuhun ra tsi musu ra tyin na catyi tuhun ra naha tsihin inga rey ican
na jandihi taxin ra itsi. 33 Tan tacan cuvi nyooho. Tatun fia cahnya ifii ndo
tandihi maa tsa cuifii ndo tan tandihi tsa cumi ndo, fia cua cuvi cunyicun ndo
tsiyu.

Nu jacuaha ra Jests tyin tumaa fiii tsa ndihi tsa uhva, tacan cuvi yo tatun
ndu uviifiiyo tsa tsinu ifiiyo tsira
(Mt. 5.13; Mr. 9.50)
34’Vaha fiii tyin jacu uhv4 tsi tsa catsi yo. Maa tyin tatun ndihi tsa uhva tsi,
fia vaha ca tsi. 35 Nduve ca tyifiu cuvi javaha tsi. Ndi fia cuvi jatyinyee tsi tsi
fivhu. Tan javitd yoitsi tyin fia vaha ca tsi. Nyooho tsa iy6 soho, tyaa soho ndo
tuhun caahdn yu —catyi ra Jesus.

15

Nu jacuaha ra Jesus tyin tumaa mbee tsa cuanad tacan cuvi yo
(Mt. 18.10-14)

1 Tandihi ra tavd xuhun cuenda ra ndacé fiaha nda fiu Roma, tan ra iy6
cuatyi naha ra, natuhva ra naha nu nyii ra Jesus, tan tyad soho ra naha tsa
caahdn ra. 2 Tacan tan ra fariseo naha ra tsihin ra maestro cuenda ley vehe
fivhu naha ra quitsaha caahdn nyaa ra naha tsi ra Jesus, tan catyi ra naha:

—Ra ihya, caahdn ra tsihin ra iy6 cuatyi naha ra. Tan tsatsi ra tsihin ra
naha —catyira naha.

3Tacan tan ra Jesus tsaha cuenda ra cuhva ihya, tan catyi ra:

4 —Nyooho tsa iy6 iin cientu mbee jana, tun cunaa intuhun ti, ¢a fia cua
nacoo ndo tsi tandihi ca ti, tan cunanducu ndo tsi mbee tsa cunaa can nda
cuanda tsa nafiihi ndo tsiti? 3 Tan tsa yaha nafiihi ndo tsi ti, tyiso soco ndo tsi
ti. Tan sii Xaan cua cufii ndo. 6 Tan tsa tsaa nyico ndo vehe ndo, tan ndu iin
ndo tsihin ra vaha ifii tsi ndo tan tsihin nyivi iy6 yatyin yuvehe ndo, tacan
tan catyi ndo tsihin fii tyin na cusii ndihi ifii fii tsihin ndo tyin nafiihi ndo
mbeejanando tsa tsinaa. 7 Tan catyi yu tsihin ndo, tyin tacan tucu sii xaan ca
cufii ngel Nyoo tsa iy gloria tsacatyiintuhunra tsa iy6 cuatyi tan nasamaéra
cuhva iyd ra, tan fiavin ca tsa cumi xico tsahun cumi taahan nyivi tsa nduve
cuatyi tan fia cufii ca tsi tsa nasama fii cuhva iyo0 fii.

Naha tsa tsinaa xuhun tan nafiihi fia
8°Tan catyi yu tsihin ndo, tyin tatun iin fiaha tan iy6 utsi taahan xuhun fia,
tan cuanad iin xuhun fia, cua tyaa fia iin candili. Tan cua tihvi fia tanii tsitsi
vehe fia. Tan cua nanducu fia xuhun can nda cuanda tsa nafiihi fia can. 9 Tan
tsa yaha nafiihi fia, cua cuhun fia cunanducu fia tsi fii vaha ifii tsi fia, tsihin

nyivi tsa iy6 yatyin yuvehe fia, tan cua cahan fia tsihin fii: “Cusii ndihi ifii ndo
tsihin yu tyin tsa nafiihi yu xuhun yu tsa tsinaa”, cua catyi fia. 10 Tan catyi yu
tsihin ndo tyin tacan tucu sii cufii angel Nyoo tsacatyi intuhun ra iy6 cuatyi
tan ndu uvi ifii ra cuatyi ra —catyi ra Jesus.

Nujacuaha ra Jests ndcaa cufii Nyoo tst iin ra ndu uvi ifii cuatyi

11 Tacan tan tsaha cuenda ra Jesuds inga cuhva ihya tan catyi ra:

—Iin ra, iy6é uvi taahan sehe ra. 12 Tan ra tsa luhlu ca caahdn ra tsihin jutu
ra tyin na nacuhva ra tsa taahdn tsi tsi ra. Tacan tan jutu ra natahvi sava
ra tsa tsii ra tan tsaha ra tsi nduvi taahan sehe ra. 13 Tan fia cuaha fii quivi
tan ra luhlu ican xico ra tandihi maa tsa tsaha jutu ra tsira. Tan jandu iin ra
xuhun ra, tan quihin ra ityi, cuahén ra iin fiuu cafii xaan. Tan ndacan tsicog
ra tan janaa ra tandihi maa xuhun ra tsihin tusii ifii. Tan quifii xaan icd ra
tsicd nuu ra. 14 Tacan tan tsaa tama ityi nu iy6 ra. Tan quitsaha tsisocé ra
tyin tandihi xuhun ra janaa ra. 15 Tacan tan tsahan ra tsinducu ra tyifiu jaha
ra tsihin iin ra fiuu ican. Tan ra can jacuhun ra tsi ra iin nu iy6 quini janara,
tyin jaha cuenda ra tsi ti naha ti. 16 Tan cuvi tsi iin tsaha tsisocé xaan ra can.
Tan nduve maa tsa catsi ra iy, ndacua cufii ra catsi ra tsa tsatsi quini ican
naha ti. Tan yofii maa tsaha tsa catsira. 17 Tacan tan nducuhun ifii ra tsi jutu
ra. Tan nacafii jifii ra: “;Nda tsa cuaha ra naha jahd tyifiu tsihin jutu yo? Tan
nduve tsa cumafii tsi ra naha. Tan yoo vityin cufif ctiu yo jah4 soco. 18 Vityin
cua cunuhu yo nu nyad jutu yo. Tan cua catyi yo tsihin ra tyin tsicog cuatyi
yonuu Nyoo tan tacan tucu nuu maa ra. 19 Tan fia taahdn ca tsi tsi yo tsa cuvi
yo sehe ra, tan na jaha ra tyin iin musu fia ra cuvi tsi yo” cufii ra tsicd ifii ra.

20°Tacan tan quihin ra ityi cuanuhu ra nda vehe jutu ra. Tan cafii ca vatsi
ratannyehe juturatsira, tan cundaahviifiira nyehé ratsi sehe ra. Tan tsinu
xaan ra tsijatahan ra tsi ra. Tan tsinumi nyaa ra tsi ra. 21 Tacan tan catyi ra
tsihin jutu ra: “Tyatya, tsicog cuatyi yu nuu Nyoo tan tsicog cuatyi yu nuu
tucu maa un. Tan yacan fia taahdn ca tsi tsi yu tsa cuvi yu sehe un”, catyi ra
tsihin jutu ra. 22 Maa tyin jutu ra tava tyifiu ra, tan catyi ra tsihin musu ra:
“Tava ndo jahma vaha tan jacunditsi ndo tsi ra ihya. Tan tyihi ndo iin xehe
nundahara. Tan tyihi ndihindo zapatu tsahara. 23 Tan cahfiindo iin becerru
tsa xaahan vaha ca, tyin catsi yo tsi ti. Tyin vityin cua coo yo vico. 24 Tyin ra
sehe yu ihya tsa tsihi ra cufii maa yu, tsica ifii yu. Cufif maa yu tyin fia cua
nyehe ca yu tsi ra, tan tsaa nyico ra”, catyi jutu ra can. Tacan tan quitsaha
tsicoo fii vico. Tan sii xaan cufii fii tyin tsaa nuhu nyico ra.

25°Tacan tan inga sehe ra, ra tsa tsitsa, nyif ra tsicuhu. Tan tsa cua tsaa
nuhu ra nda yuvehe ra, tan tsifij ra tyin iy6é yaa. Tan tuvi ifii ra tyin tsafii fii
yaa. 26 Tacan tan tsa cuyatyin ra nda yuvehe ra tan cana ra tsi iin musu ra.
Tan tsica tuhun ra tsi ra can nda cuvi xaan can. 27 Tacan tan musu can catyi
ra: “Ra yafii un tsaa nuhu ra. Tan yacan tava jutu un tyifiu tyin na cahfii ra
nahaiin becerruxaahan. Tyin vaha tsaa ra yafii un, tan nduve ndatahanra”,
catyi musu can tsihin ra. 28 Tacan tan nduxaan xaan cufii ra can. Tan fia cufii
ra quihvi ra tsitsi vehe. Tan jutu ra tsahan ra tsicahan ndaahvi ra tsihin ra,
tyin na quihvi ra tsitsi vehe. 29 Tacan tan nacahan ra can tan catyi ra tsihin
jutura: “;Nda tsa cuaha cuiya jah4 tyifiu yu tsihin un? Tan tyad yahvi xaan
yu tsa caahdn un. Maa tyin ndi intuhun mbee luhlu fiaha ca cuhva un tsi yu
tyin coo vico jaha yu tsihin ra vaha ifii tsi yu. 30 Maa tyin vityin tsaa nuhu nu
sehe un ihya, nu tsa janaa xuhun tsihin fiaha sii ifii. Tan tsaha un iin becerru
quiti xaahan tsi nu”, catyi ra tsihin jutu ra. 3! Tacan tan nacahan jutu ra tan

catyi ra tsihin ra: “Sehe yu, yooho tsihin maa yu nyad un tandihi quivi. Tan
tandihi tsa cumi yu, tsii un cuvi can. 32 Tan vityin taahdn tsi tyin javaha yo
vico ihya, tan cusii ifii yo. Tyin tsaa nuhu ra yafii un, ra tsa tsihi, cufii maa yu.
Tumaa tsa nandoto nyico ra cuvi can, tyin tsinaa ra, tan nafiihj yo tsira inga
tsaha”, catyira tsihin sehe ra —catyi ra Jesus.

16

Nujacuahdra Jesus tsiyo ndcaa javaha yo tumafii ifii tsihin tsa iy0 tsi yo
1Tacan tan catyira Jesus tsihin ra tsicd tsihin ra:

—Iy6 iin ra, cuca xaan ra. Tan iy6 iin ra yihi ndaha tandihi tyifiu jaha ra
cuca can. Tan tsahan iin musu ra tsicatyi tuhun ra tsihin ra cucaican, tyin ra
yihi ndaha tyifiu ican, janaa ra tandihi tsa iy6 tsira. 2 Tacan tan cana ra cuca
ican tsira tan catyi ra tsihin ra: “Tsa cuaha xaan cuatyi javahd un quitsi nu
nyad yu. Vaha ca nacuhva cuenda un tandihi tyifiu tsa javahd un tsi yu. Tyin
fia cua jaha tyifiu ca un tsihin yu”, catyira cuca can tsihin ra. 3 Tacan tan ra
yihi ndaha tyifiu can tsicé ifii ra: “;Nacaa cua javaha yu vityin? Tsitoho yu
fia cufii ca ra tsa jaha tyifiu yu tsihin ra. Tan nduve tunyee ifii iy06 tsi yu tsa
jaha tyifiu yu tsihin fiuhu. Tan cahdn Xaan nuu yu caya yu tsitsi fiuu. 4 Maa
tyin tsa tsitd yu ndcaa cua javaha yu, tacan tan vaha cua cufii nyivi tsihin yu
quivi tsa nduve ca tyifiu cua jaha yu, tan vaha cua tsaa yu vehe fii”, tsica ifii
ra can. 3 Tacan tan cana ra tsi intuhun intuhun ra tsa nyad cuenda tsi tsitoho
ra. Tan catyira tsihiniin ra ican: “¢,Ndanyad cuenda un tsi tsitoho yu?” catyi
ra. 8 Tacan tan nacahan raican tan catyira: “Yuhu nyad cuenda yu cumi mil
litru acetye.” Tacan tan ra yihi ndaha tyifiu ican catyi ra tsihin ra: “Quihin un
inga tutu ihya. Tan tyaa un uvi mil fii. Tan javita un tutu tsaahnu ican”, catyi
ra. Tacan ica ra can, tan cuahén ra. 7 Tacan tan tsaa inga ra. Tan tsica tuhun
tucu ra tsi ra ican: “¢Nda nyad cuenda un tsi tsitoho yu?” Tan nacahan ra
ican: “Nyad cuenda yu iin mil arroba trigu”, catyi ra. Tacan tan catyi ra yihi
ndaha tyifiu ican: “Quihin inga tutu, tan tyaa un una cientu fii arroba. Tan
javita un tutu tsaahnu can”, catyi ra. 8 Tacan tan tsitg tsitoho ra tsa fia vaha
tsajavahara. Taniyo xaan cufii ra cuca can, tyin yatyi xaan fiihi ra cuhvaica
ra —catyira Jesus.

Tan catyi ra tsihin ra tsicd tsihin ra:

—Nyivi nu fiuhu fiayivi ihya tsa fia tyad yahvi tsi Nyoo yatyi xaan ca jahd fii
tsifii tan favin ca nyivi tsa iy6 fiuhu nditsin Nyoo afiima.

9°Tan catyi yu tsihin ndo, tyin cuatyifiu ndo tsa cuca tsa iy6 nu fiuhu fiayivi
ihya, tan jatyinyee ndo tsi nyivi. Tan quivi tsa cua ndihi tsa cuca, cua fiihi ndo
coo ndo nu fia cua naa maa.

10°Tatun tsité ndo cuatyifiu vaha ndo tsa luxu fii tsa iy6 tsi ndo, tacan tucu
tatun cuaha coo tsi ndo cua cuatyifiu vaha ndo itsi. Tyin tatun fia tsité ndo
cuatyifiu ndo tsa luxu fii tsa iy06 tsi ndo, tacan fia cua coto tucu ndo cuatyifiu
ndo tatun cuaha coo tsi ndo. 11 Tan catyi yu tsihin ndo, tatun fia javaha ndo
tsa vaha tsihin tsa iy6 tsi ndo nu fiuhu fiayivi ihya, Nyoo fia cua cuhva ra tsa
vaha tsa iy6 gloria tsi ndo. 12 Tyin tandsihi tsa iy6 tsi ndo, maa Nyoo tsaha nuu
itsi tsi ndo. Tan tatun fia javahd ndo tumafii ifii tsihin tsi, fia cua cuhvara tsa
cuvi tsii ndo.

13°Tin musu fia cuvi coo uvi taahan tsitoho ra. Tyin musu ican cua cufii ca
ra tsiiin ra, tan favin ca tsi inga ra. Tan vaha ca cua tyaa yahvira tsa cahan

iin ra, tan inga ra, fla cua tyaa yahvi ra tsa cahan ra can. Na cua cuvi cufii

ndo tsi Nyoo tatun cuiii tucu ndo tsa cuca —catyi ra Jesus. 14 Tan tsa tsifii ra
fariseo naha ra tandihi tsa cahan ra Jesus, tacan tan quitsaha tsacu nducu ra
naha tsi ra. Tyin maa ra fariseo naha ra cufii xaan ra naha xuhun. 15 Tacan
tan catyi ra Jesus tsihin ra naha:

—Vaha xaan jahd maa ndo tsi ndo nuu nyivi. Maa tyin tsa tsit6 Nyoo tyin
fia vaha afiima ndo. Tandihi tsa cahnu cufii maa nyivi, Nyoo fia cufii ra nyehe
rayacan.

Ley Nyoo tsa tyaa ra Moisés, tan tsihin tsa ndacd fiaha Nyoo tsiyo
16°Ley tsa tsaha Nyoo tsi ra Moisés tyin tyaa ra, tan tsihin tuhun tsa tyaa ra
cuvi ndusu yuhu Nyoo tahan tsanaha, yacan cuvi tsa janaha ityi tsi nyivi nda
cuanda quivi tsa quitsi ra Juan. Tan ra Juan quitsaha caahén ra tuhun vaha
tyin tsa cufii quitsi Nyoo tyin cua cundaca fiaha ra. Tan tandihi nyivi nduca
xaan fii cuhva tsa quihvi fii nu ndaca fiaha ra.
17°Tan catyi yu tsihin ndo, tyin vasu cunaa andivi tan nu fiuhu fiayivi ihya,
maa tﬁlin tsa cuviley Nyoo tsa tyaa ra Moisés, fia cua cunaa tsi tyin cua cundaa
tandihi tsi.
Nu jacuaha ra Jesus tyin fla vaha tsa nacoo ihfii rayii Aasithi ra
(Mt. 19.1-12; Mr. 10.1-12)
18°Tatun iin rayii tan iy6 fiasiihi ra, tan nacoo ihfii ra tsi fia, tan tindaha ra
tsihin inga fiaha, coo cuatyi ra nuu Nyoo. Tan tatun tindaha inga rayii tsihin
fiaha tsa nacoo yi, coo tucu cuatyira can nuu Nyoo.

Nujacuaha ra Jests tsi nyivi cuenda ra cuca tsihin ra Ldzaro

19°Tsicog iin ra cuca. Tan vaha xaan jahma tsinditsi ra. Tan tandihi quivi
iyé vico jahd ra tan tsatsi vaha ra. 20 Tan tsicog tucu iin ra ndaahvi tsa tsinafii
Lézaro. Tan ra ihya cuaha xaan ndihyi ifif tsi ra. Tan nyad ra yuvehe ra cuca
ican. 21 Ra ndaahvi can, cufii ra catsi ra, vasu tsa cucoy6 xuu mesa ra cuca
can. Tan nda cuanda ina tan tsad ti naha ti nu nyad ra, tan tsacayaa ti nu
uhvi ra. 22 Tan iin quivi tsihi ra ndaahvi can. Tan dngel maa Nyoo na quihin
tsira tan tsindaca ra naha tsi ra nda nu nyaa ra Abraham gloria. Tacan tan
tsihi tucu ra cuca can. Tan tsicutsi fii tsi ra. 23 Tacan tan ra cuca ican nyehé
xaan ra tundoho nu nyii ra anyaya. Tan nanyehe ra nu cafii xaan nu nyaa
ra Abraham tsihin ra Lazaro. 24 Tacan tan cana tsaa ra cuca can tan catyi ra:
“Tyatya Abraham, cundaahvi ifii tsi yu. Jaquitsi tsi ra Lazaro tan na jatyii
ra luxu nundaha ra. Tan na jatoo ra ndutya nu yaa yu. Tyin nyehé xaan
yu tundoho nu cayu fiuhu ihya”, catyi ra. 25 Tan ra Abraham catyi ra tsihin
ra: “Nducuhun ifii tyin vaha xaan tsicog un nu fiuhu fiayivi. Tan ra Lézaro,
tuhun ndaahvi tsicog ra. Tan vityin vaha iy6 ra ihya, tan yooho nyehé un
tundoho. 26 Tan inga tucu tuhun, tyin mahfiu nu yucu yo ihya cunu xaan
xahva. Tan ra yucu nyehe fia cuvi cuhun ra naha nu nyif un. Tan ndi ra
yucu nu nyii un, fia cuvi quitsi ra naha nyehe”, catyi ra Abraham tsihin ra
cuca can. 27 Tacan tan catyi ra cuca ican: “Tyatya Abraham, jaha tumafii
ifii tsi yu. Jacuhun tsi ra Lazaro nda vehe jutu yu. 28 Tyin iy6 uhun taahan
cara yafii yu naha ra. Tan cufii yu tyin catyi tuhun ra Lazaro tsihin ra naha
ndcaa nyii yu nyehé yu tundoho ihya, coto quitsi ndihi ra naha ihya”, catyi
ra. 29 Tacan tan catyi ra Abraham: “Iyé ley tsa tyaa ra Moisés. Tan iyé tuhun
tsa tyaa ra cuvi ndusu yuhu Nyoo tahan tsanaha. Na tyaa yahvi ra yafii un
naha ra, tun cufii ra naha”, catyi ra Abraham. 30 Tacan tan catyi ra cuca
ican: “Tyatya Abraham. Na cua tyaa yahvi ra naha. Maa tyin tatun ydo

tsa nandotg, tan cuhun cucahan tsihin ra naha, tacan tan cua tyaa soho ra
naha tan cua nasama ra naha cuhva iy6 ra naha”, catyi ra cuca ican. 31 Tan
ra Abraham catyi ra: “Tatun fia cufif ra naha tyaa yahvi ra naha tuhun tsa
tyaa ra Moisés tan tuhun tsa tyaa ra cuvi ndusu yuhu Nyoo tahan tsanaha,
vasu ﬂdi”maa nandoto iin nyivi tan cahan fii tsihin ra naha fia cua tsinu ifii
ranaha.

17

Nu jacuahd ra Jesus tsi yo ndcaa jaha cuenda yo tsi yo coto javaha yo tsa fia
vaha
(Mt. 18.6-7, 21-22; Mr. 9.42)

1Tyehen catyi ra Jesus tsihin ra tsicé tsihin ra:

—Tacan fii iy6 tsa quifii cad tsa jativi tsi nyivi. Maa tyin ndahvi ra ndaahvi
tsa jativi tsi nyivi. 2 Vaha taxin ca na cunuhifii iin yuu jucun ra, tan jacuhun
nyivi tsi ra nu ndutya fiuhu. Coto jativi ca ra tsi nyivi ndi nasama cuhva iyo.

3’Taha vaha ndo cuenda tsindo. Tatun iin ra cutahén tsihin ndo tan javaha
ra tsa fia vaha tsihin ndo, cahan ndo tsihin ra tyin fia vaha tsa javaha ra. Tun
nasama ra cuhva iy6 ra, jaha ndo tucahnu ifii tsi ra. 4 Tan ndi maa javaha ra
tsa fia vaha tsihin ndo utsa tsaha tsa iin quivi, tatun tandihi tsa utsa tsaha tan
catﬁi ra tsihin ndo tyin ndu uvi ifii ra tsa javaha ra; tandihi tsa utsa taahan
tsaha can, jaha ndo tucahnu ifii tsi ra.

Nujacuahdra Jesus tsiyo tyin tatun tsinti ifii yo tsira, cuvijavahayo cuaha
tsavaha

5Tacan tan catyi ra tava tyifiu ra Jesus tsihin ra:

—Cuhva tsa tsinu ca ifii ndi tsi un —catyi ra naha.

6 Tan catyira Jesus tsihin ra naha:

—Tatun tsinu ifii ndo tsi yu vasu tumaa cuhva iin tsiti mostaza tsa luhlu
cuii fii tsi, cua cahan ndo tsihin yutun cahnu tsa nafii sicémoro tsa nyaa ihKa:
“Na tuhun tsi un, tan cunyaa un nda nu ndutya fiuhu.” Tan cua tyaa yahvi
tun tsa cua cahan ndo —catyi ra Jesus.

Nacaa taahdn tsi tyaa yahviyo tsi Nyoo

7Tan catyira Jesus:

—Tatun iin nyooho tan iy6 iin musu ndo, tan tsaa ra tsa tsahan ra tsicuhu
tsijaha tyifiu ra, a tsijaha cuenda ra quiti jana ndo, ¢a catyi ndo tsihin ra:
“Cunyaa tan catsi un”? Na tuhva ndo cahan tacan tsihin ra. 8 Maa tyin tyehen
tuhva ndo caahén tsihin ra: “Javaha tsa cuxifii yu. Tan tyihi un tsa catsi yu.
Tsa yaha tsa catsi yu, tacan tan catsi tucu maa un”, tacan tuhva ndo caahdn
tsihin ra. 9 Ndi fia tuhva ndo nacuhva tyahvi nyoo tsi ra tyin javaha ra nda
tyifiu tava ndo tsira. 10 Tacan tucu maa ndo tsihin Nyoo. Quivi ndihi javaha
ndo tandihi tsa cahan ra tsihin ndo, taahdn tsi catyi ndo tsihin ra: “Nyuhu

nduve nda ca tyifiu cuaha xaan javaha ndi. Tyifiu tsa tava fii un tsi ndi, yacan
fii javaha ndi. Tan fia yaha ca javaha ndi.”

Nu janduvaha ra Jesus tsi utsi taahan ra ndoho cuehe tyaahyti
11 Cuahén ra Jesus ityi fiuu Jerusalén tan yaha ra nu cuvi xahfiu Samaria
tsihin Galilea. 12 Tan nu tsaa ra iin fiuu, quita utsi taahan ra cuuhvi tsihin
cuehe tyaahyu. Tan tsicuifij ra naha ndasava. 13 Tan cana tsaa ra naha tan
catyira naha:
—Yooho, Maestro Jesus, cundaahvi ifii tsi ndi —catyi ra naha.

14 Tan tsa nyehe ra Jesus tsi ra naha tan catyi ra tsihin ra naha:

—Cuaahan ndo, cujanaha ndo tsi ndo tsira jutu tyin tsa nduvaha ndo.

Tacan tan cuahdn ra naha. Tan ityi cuahdn ra naha tan nduvaha ra naha.
15 Tacan tan tsa nyehe iin ra ican tyin tsa nduvaha ra, vatsi tsihin tsata nyico
ra nu nyii ra Jests. Tan quitsaha cand tsaa ra, jacahnu ra tsi Nyoo. 16 Tan
tsa tsaa ra nu nyii ra Jesus, tsicuifii tsiti ra, tan nacafij nuu ra jifii ra nda nu
fiuhu nuu ra Jesus. Tan nacuhva ra tyahvi nyoo tsi ra. Ra tsa nduvaha ihya,
ra Samaria cuvira.

17Tacan tan catyi ra Jesus:

—¢Afiavin utsi taahan ndo nduvaha? ¢Ndaingaiin taahan caranaha? 18 ;A
intuhun fii maa ra inga fiuu ihya vatsi, vatsi jacahnu tsi Nyoo? —catyi ra
Jesus.

19 Tacan tan catyira tsihin ra tsa nduvaha ican:

_FNduvita, cuaahan. Nduvaha un tyin tsinu ifii un tsi Nyoo —catyira Jesus
tsihin ra.

Cuhva cua quitsi Nyoo cua cundaca fiaha ra nu iyo yo ihya
(Mt. 24.23-28, 36-41)

20 Tsica tuhun ra fariseo naha ra tsi ra Jesus, tan catyi ra naha:

—¢Ama cua quitsi Nyoo cua cundaca fiaha ra?

Tacan tan catyira Jesus:

—Navin tsa nyehé yo cuvi tsa ndacd fiaha Nyoo ihya nu fiuhu fiayivi. 21 Na
cua cuvi catyi nyivi: “Juvin ra nyii ihya, juvin ra nyii ityi ican.” Tyin Nyoo tsa
tsaa rﬁ mahfiu ndo, tan ndac fiaha ra tsi nyivi yihi cuenda ra —catyi ra tsihin
ranaha.

22Yaha yacan tan catyi ra tsihin ra tsicé tsihin ra:

—~Cua tsaa quivi tsa cua cuili ndo nyehe ndo tsi yuhu Rayii quee nda gloria.
Maa tyin fia cua nyehe ndo tsi yu. 23 Yihi fii cua catyi fii tsihin ndo: “Thya nyif
ra.” Inga fii cua catyi fii: “Ndacan nyii ra.” Maa tyin coto cuhun ndo cunyehe
ndo. Tan fia cunyicun ndo tsi ra can tyin fiavin yu cuvi can. 24 Tyin tandihi
nyivi cua nyehe tsi yuhu, Rayii tsa quee nda gloria, quivi cua quitsi nyico yu
inga tsaha. Tumaa tsa nyehé tandihi nyivi nu cafii tatsa savi tan quituvi fiuhu
tatsa can nii canduvi andivi, tacan cua cuvi quivi cua quitsi yu inga tsaha.
25Maa tyin cua nyehe jihna yu tundoho cahnu xaan. Tyin nyivi tsa iy6 vityin,
ndasi cua cufii fii nyehe fii tsi Ku. 26 Tumaa quivi tsa tsicog ra Noé, tacan cua
cuvi quivi cua quitsi nyico yuhu Rayii quee nda gloria.

27 Quivi tsicog ra Noé, tsatsi nyivi. Tsihi fii. Tindah4 fii. Tan tsaha fii sehe
sithi fii tindaha, nda cuanda quivi quihvi ra Noé tsitsi yutun ndoo tan cuun
savi xaan. Tan tandihi fii can tsihi fii jaha ndutya. 28 Tacan tucu cuvi quivi
tsicoora Lot. Tsatsifii. Tsihifii. Jatd fii. Xicd fii. Tatsifiiitu. Tanjavahd fiivehe
fii. 29 Tan quivi tsa quita ra Lot fiuu Sodoma ican, cuun fiuhy tsihin azufre tsa
quee nda andivi. Tan tsahfii fiuhu can tandihi nyivi Sodoma. 30 Tacan cua cuvi
quivi quitsi nyico yu tsa cuvi yu Rayii quee nda gloria.

31°Tatun nyecu ndo nuquehe quivi quitsi yu, fia quihvi ndo tsitsi vehe tan
tava ndo ndaha tyifiu ndo. Tan tatun yucu ndo tsitsi cuhu, fia cunuhu ca ndo
yuvehe ndo. 32 Nducuhun ifii ndo tsa tahan fiasithi ra Lot. 33 Tandihi nyooho
tsa cufii tsa iy6 nu fiuhu fayivi ihya, cua cunaa ndo. Tan tandihi nyooho tsa
fia tyad yahvi tsa iyé nu fiuhu Rayivi ihya, cua cacu ndo.

34°Tan catyi yu tsihin ndo tyin tsacuaa can, uvi taahan nyivi cua cava iin
nu tsito. Iin fii cua naquihin yu. Tan inga fii cua ndoo fii. 35 Tan uvi taahan

fiifiaha, iin caa fii cua nyico fii quivi can. Intuhun fia cua naquihin yu. Tan
inga fia cua ndoo fia. 36 Tan catyi yu tsihin ndo tyin uvi taahan ra cua cuyucu
tsicuhu. Intuhun ra cua naquihin yu, tan inga ra cua ndoo ra—catyira Jesus.
37 Tsa tsifii ra naha tsa cahan ra Jesus tacan, tsica tuhun ra naha tsi ra:
—¢Numaa tahan cua cuvi yacan, Jutu Mafii yu? —catyira naha.
Tacan tan nacahan ra Jesus, tan catyira:
—Nu canyii ndiyi, ican cua nataca nditsii.

18

Nujacuaha ra Jestus tyin tumaa tsa cahan yuhu iin fiaha tsthi yii tsihin juez,
tacan taahdn tsi ndacan yo tsi Nyoo

1Tsahd cuenda ra Jesus iin cuhva ihya. Tyin iin nyita fii cufii tsi tsa ndacan
tahvira naha tan fia cundihi ifii ra naha. 2 Tan catyi ra:

—Iyd iin fiuu tsa nyad iin ra cuvi juez. Tan juez ican fia tyad yahvi maa ra
tsi Nyoo. Tan ndi nyivi tan fia tyad yahvi ra. 3 Tan juvin fiuu ican iy6 iin fiaha
ndaahvi tsa tsihi yii. Tan tsaahdn fia tsicahdn fia tsihin ra can, tyin tsicén fia
cuatyi tsaha iin nu xaan ifii tsi fia. 4 Tan juez ican fia tyad yahvi nu tsa caahan
fia. Na jandaa maa nu tyifiu tsican fia. Tan tsanaha xaan tsicén fia. Tacan tan
quitsaha tsicd ifii nu juez can: “Vasu ndi maa fia tsinu ifii yu tsi Nyoo, tan
nduve nda cuenda yu tsi nyivi, S maa tyin fiaha ihya tsahd xaan fia tisihi tsi yu.
Tan yacan cuenda vaha ca cua jacacu yu tsi fia. Tyin coto fia jafia fia tsa vatsi
fia, tan cuhva ca fia tisihi tsi yu”, cufii ra tsicd ifii ra.

6 Tacan tan catyi Jutu Mafii yo, ra Jesus:

—Tacan catyira juez caquifii can. Ra juez can ra caquifii xaan cuvi ra maa
tyin jatyinyee ra tsi fiaha ndaahvi ican. 7 Tan vihi ca cuvi Nyoo tsihin yo, ¢a
fa cua jatyinyee ra tsi nyivi tsa nacatsi ra tsa tsican fii tsi ra nduvi tan fiifiu?
¢A cuatu xaan ca ra tan jatyinyee ra tsifii? 8 Catyi yu tsihin ndo, tyin numi ca
cua jatyinyee ra tsifii. Maa tyin quivi tsa cua quitsi nyico yu tsa cuvi yu Rayii
tsa quee nda gloria, tsitdo Nyoo tun nafiihi ca yu tsi nyivi tsa tsinu tsa cuii ifii
tsi yu —catyira Jesus.

Iin cuhva cuenda ra tavd xuhun cuenda ra ndacd fiaha nda fiuu Roma tan

cuendara fariseo nahara

9Tacan tan tsaha cuenda ra Jesus iin cuhva cuenda ra tsa vaha xaan jaha
tsi maa ra naha, tan ndasi cufii ra naha nyehé ra tsi inga nyivi. Tan catyira:

10—Ty6 uvitaahan ra cuahdn vehe fiuhu cua ndacan tahvi ra naha tsi Nyoo.
linraicanra fariseo cuvira. Tan inga ra can ra tavd xuhun cuenda ra ndaca
fiaha nda fiuu Roma cuvi ra. 11 Tan ra fariseo ican nduvita nyityi ra, tan
quitsaha caahdan ra tsihin Nyoo. Tan catyi ra: “Jutu Mafii yu, nacuhva yu
tyahvi nyoo tsi un tyin yuhu fiavin tumaa inga nyivi cuvi yu. Tyin iy6 fii suhu
fii. Quifii ica fii. Tan yihi ra naha iy6 fiasithi ra tan iy inga fiaha ra naha. Tan
fia cuvi yu tumaa ra tava xuhun ihya. 12 Tyin yuhu uvi tsaha tsico6 nyitya yu
tsaiin vitya. Tan tsahd yu utsi taahan xuhun tsa iin iin cientu tsa jaha canaa
yu tsi un”, catyi ra can. 13 Tan ra tsa tava xuhun can tsa cafii luxu nyaa ra.
Tan fia cana ifii ra nanyehe ndaa ra. Tan cafii ndaha ra yiqui nyica ra tyin
ndu uviifii ra cuatyira. Tan catyira: “Jutu Mafi yu, cundaahvi ifii tsi yu tyin
cuaha xaan cuatyi yu iy6”, catyi ra —catyira Jesus.

14 Tan catyinyico ra Jesus tyehen:

—Catyi yu tsihin ndo tyin Nyoo jaha ra tucahnu ifii tsi ra tavd xuhun ican.
Janaa Nyoo cuatyira tan cuanuhu randa yuvehera. Maa tyinra fariseoican,
nduve tucahnu ifii tsicoog tsi ra, tyin nyivi tsa cahnu xaan jaha fii tsi fii, fia
cahnu cuvi fii jaha Nyoo, tan nyivi tsa ndaahvi jahad tsi, cua jacahnu Nyoo tsi
fii —catyi ra Jesus.

Nu nasocé ra Jesus tsi tsa nyihi
(Mt. 19.13-15; Mr. 10.13-16)

15 Tacan tan quitsi ndaca nyivi tsa nyihi tsi ra Jesus tyin tyiso ndaha ra jifii
tsinaha tsi. Maa tyin cuhva tsa nanyehe ra tsicé tsihin ra tyin cuaha tsa nyihi
tsad nu nyad ra, cuxaan ra naha tan fia tsaha ra naha cuhun tsa nyihi can.
16 Tacan tan cana ra Jesus tsi ra naha, tan catyi ra tsihin ra naha:

—]Jafia ndo na quitsi maa tsi naha tsi nu nyad yu. Tan fia casi ndo. Tyin
nyivi tsa ndacé fiaha Nyoo, cuvi fii tumaa tsa nyihi ihya. 17 Tan catyi yu tsihin
ndo tyin tatun fia nyitd ifii ndo tsi Nyoo, tumaa nyitd ifii iin tsa luhlu ihya tsi
jutu tsi, fia cua cuvi quihvi ndo nu ndacé fiaha Nyoo.

Nu tsaha ra Jests cuhva tyin yii xaan nacuhva cuenda iin ra cuca tsi ra tsi
Nyoo
(Mt. 19.16-30; Mr. 10.17-31)

18 Tacan tan iin ra tsa cuvi ityi nuu cuenda vehe fiuhu tsica tuhun ra tsi ra
Jesus, tan catyira:

—NMaestro, ra vaha cuvi un. ¢Nacaa cua javaha yu tan coo yu fayivi tsa fia
cua naa maa? —catyira.

19 Tacan tan catyi ra Jesus tsihin ra:

—¢Nacuenda catyi un tyin ra vaha cuvi yu? Tan intuhun fii maa Nyoo cuvi
ra vaha. 20 Yooho tsit6 un tandihi tuhun tsa tsaha Nyoo tyin javaha yo: “Tsa
fia coo inga fiaha tsi un. Na cahfii un nyivi. Na suhu un. Na cahan un cuendu
siqui nyivi. Tan tyaa yahvi un tsi jutu un tan sihi un” —catyira Jesus.

21Tacan tanraican catyira:

—Tandihi maa yacan tan tyad yahvi yu nda tahan luhlu yu tan nda cuanda
vityin —catyira.

22Tsa tsifii ra Jesus tsa cahan ra can, tacan tan catyi ra tsihin ra:

—NMaa tyin cumafii javaha un inga tsa taahdn tsi javaha yo. Xico tandihi
tsa iy6 tsi un. Tan cuhva un xuhun can tsi nyivi ndaahvi. Tan quitsi nyicun
un tsi yu. Tacan tan coo tsa cuca tsi un nda gloria —catyira.

23 Maa tyin tsa tsifij ra tsa cahan ra Jesus, nducuiihya xaan cuiii ra, tyin
cuca xaan ra. 24 Tan tsa nyehe ra Jesus tyin nducuiihya cufii ra, tan catyi ra:

—Yiixaan tan cuvi nacuhva cuenda nyivi cuca tsi fii na cundaca fiaha Nyoo
tsi fii. 25 Yatyi xaan ca cuvi yaha iin camellu xuu iin yiqui tucu, tan fiavin ca
tsa quihvi iin nyivi cuca nu ndaca fiaha Nyoo —catyira.

26 Tan nyivi tsa tsifij tsa cahan ra catyi fii:

—Tatun tacan, ¢y6o cua cuvi cacu? —catyi fii.

27Tacan tan ra Jesus catyi ra:

—Tandihi tsa fia cuvi javahd nyivi, Nyoo cuvi javaha ra tandihi —catyi ra.

28 Tacan tan ra Pedro catyi ra:

—Jutu Mafii yu, nyuhu tandihi maa tsa iy6 tsi ndi nacoo ndi, tan nyicin ndi
tsi un —catyira.

29 Tacan tan catyi ra Jesus tsihin ra:

—Tsa nditsa catyi yu tsihin ndo, tyin tandihi nyooho tsa nacog vehe, a
fiasithi ndo, a yafii ndo, a jutu ndo, a sehe ndo tsacatyi tsa tsaha ndo tsa
cundaca fiaha Nyoo tsi ndo, 30 cuaha xaan tsa vaha cua fiihi ndo fiuu fayivi
ihya tan inga fiayivi tsa cua coo, cua fiihi ndo fiayivi tsa fla cua naa maa —catyi
ra Jesus.

Inga tsaha jacoto ra Jesus cuhva cua cahfli nyivi tsira
(Mt. 20.17-19; Mr. 10.32-34)

31Tan cana siin ra Jesus tsi tsa utsi uvi taahan ra tsicd tsihin ra, tan catyira
tsihin ra naha:

—Vityin cuhun yo nda fiuu Jerusalén. Tyin ndacan cua cundaa tyifiu Rayii
tsa quee nda gloria: tandihi tyifiu tsa tyaa ra cuvi ndusu yuhu Nyoo tahan
tsanaha. 32 Tyin ra xaan ifii tsi yu naha ra cua nacuhva cuenda ra naha tsi yu
tsira inga fiuy, ra tsa fiavin ra fiuu Israel cuvi. Tan cua vacu nducu ra naha tsi
yu. Tan cua cahan nyaa ra naha tsi yu. Tan cua tivi sii ra naha nuu yu. 33 Tan
cua cafii ra naha tsi yu, tan cua cahfii ra naha tsi yu, maa tyin tsa tsinu ufii
quivi tan cua nandoto yu inga tsaha —catyi ra Jesus.

34 Maa tyin fia cutufii ifii ra tsicd tsihin ra tsa cahan ra, tan ndi fia tsité ra

naha néa tuhun cahan ra tsihin ra naha. Tyin fia cuvi cutufii ifii ra naha.

Nu janduvaha ra Jesus iin ra cuaa fuu Jerico
(Mt. 20.29-34; Mr. 10.46-52)

35 Cuhva tsa cua tsaara Jesus fiuu Jeric6, tan yuhu ityi ican nyad iin ra cuaa,
cayd ra. 36 Tacan tan tsifij ra cuvaa tsa yaha cuaha nyivi. Tan tsica tuhun ra
nda cuenda fiihi xaan cuvaa. 37 Tan catyi tuhun nyivi tsihin ra tyin ra Jesus,
ra fiuu Nazaret, vatsi. 38 Tacan tan quitsaha cand tsaa ra tan catyira:

—iYooho Jesus, tata ra rey David! jcundaahvi ifii tsi yu! —catyi ra.

39 Tan ra tsa cuahdn ityi nuu ican naha ra, catyi ra naha tsihin ra, nacasi ra
yuhu ra. Maa tyin tsaa ca cana tsaa ra, tan catyira:

—iYooho, tata ra rey David! jCundaahvi ifii tsi yu! —catyi ra.

40 Tacan tan tsicuifij ra Jesus. Tan tava tyifiu ra na cuhun ra naha cuquihin
ra naha tsi ra. Tan cuhva tsa tsaa ra nu nyad ra Jesus, tan nducd tuhun ra
Jesus tsira:

41_—;Nd&a cufii un javaha yu tsihin un?

Tacan tan ra cuaa ican nacahan ra, tan catyira:

—Jutu Mafii yu, cufif yu nanyehe yu —catyi ra.

42Tacan tan catyi ra Jesus tsihin ra:

—Nanyehe. Tsa nduvaha tinuu un tyin tsinu ifii un tsi yu —catyi ra.

43Tan iin yaha fii, nanyehe ra cuaa can. Tan cueta cuahdn ra nyicun ra tsi
ra Jesus. Tan jacahnu ra tsi Nyoo. Tan tandihi nyivi tsa nyehe tsa cuvi can,
jacahnu ndihi tucu maa fii tsi Nyoo.

19

Nu cuahdn ra Jesus vehe ra Zaqueo
1Tacan tan quihvi ra Jesus fiuu Jericé. Tan cua yaha ra tsitsi fiuu. 2 Tan fiuu
can iy6 iin ra cuca xaan, nafii ra Zaqueo. Tan cuvi ra ityi nuu tsihin ra tava
xuhun cuenda ra ndacd fiaha nda fiuu Roma. 3Ra ihya cufii xaan ra nacoto ra
tsi ra Jesus. Tan fia cuvi nyehe ra tsi ra tyin cuaha xaan nyivi cuahan tsihin
ra. Tan maa ra ndiqui xaan ra. 4 Tacan tan tsind xaan ra cuahdn ra ityi nuu,
tan ndaa ra iin nu yutun cahnu tsa nafii sicémoro tsa nyad yuhu ityi nu cua

yaha ra Jesus, tan cuvi nyehe ra tsi ra Jesus. 5 Tan cuhva tsa quita ra Jesds nu
nyad yutun can, nanyehe ndaa ra ityi siqui tan nyehe ra tsi ra Zaqueo. Tan
catyi ra tsihin ra:

—Zaqueo, janumi nuu un nu yutun juvin. Tyin vityin cufii tsi tsa cuhun yu
yuvehe un —catyi ra tsihin ra.

6 Tacan tan numi xaan nuu ra Zaqueo. Tan sii xaan cufii ra. Tan quihin ra
tsi ra Jesus cuahdn tsihin ra yuvehe ra. 7 Tan tsa nyehe nyivi tsa tacan cuvi,
tandihi fii quitsaha caahédn nyaa fii tsi ra Jesus. Tan catyi fii tyin ndo6 ra vehe
iin ra iy6 cuatyi. 8 Tan nu nyecu ra naha tsitsi vehe, ra Zaqueo tsinyaa nyityi
ra. Tan catyi ra tsihin ra Jesus:

—]Jutu Mafii yu, yuhu cua cuhva yu sava tsa iy6 tsi yu tsi nyivi ndaahvi.
Tan tatun jandavi hiaha yu tsi nyivi tan suhu yu tsa tsii fii, vityin cua nacuhva
cuenda yu cumi taahan ca tsaha tsi fii —catyi ra tsihin ra.

9Tacan tan catyira Jesus:

—Vityin cacu un, tan nyivi ra Abraham cuvi tsi un. [Tyin nacuhva cuenda
un tsiun tsi Nyoo tumaa nacuhva cuenda ra Abraham tsira tsi Nyoo.] 10 Tyin
yuhu, Rayii tsa quee nda gloria, vatsi yu vatsi nanducu yu tan vatsi jacacu yu
tsi nyivi tsa cuanaa maa —catyira Jesus.

Nu jacuaha ra Jesus tsi yo na jaha tyifiu yo tsihin tsa tsaha Nyoo tsiyo
(Mt. 25.14-30)

11Tan tsitsi tsa tsifii nyivi tsa caahdn ra Jesus, tan quitsaha tsahd cuenda ra
inga cuhva ihya tsifii. Tyin tsa cufii tsaa ra fiuu Jerusalén. Tan nyivi cufii maa
fii tyin tsa cua quitsaha cundaca fiaha ra ndacan. 12 Tacan tan catyira:

—Tsicoo iin ra cuca tan tsa cufii cuhun ra iin fiuu cafii. Tyin ndacan cua
quihin cuenda ra tyifiu tsa cuvirarey, tyin tacan tan cua quitsinuhu nyico ra
fluura. 13Tsa ndi cumaiii ca cuhun ra, cana ra utsi taahan musu ra. Tan tsaha
cuendaraiinxuhuntsiiiniinranaha. Tan catyiratsihinranaha: “Jaha tyifiu
ndo tsihin xuhun ihya nda cuanda quitsi nyico yu”, catyira. 14 Maa tyin nyivi
fiuu ra, ndasi cufii fii nyehé fii tsi ra tan fia cufii fii tsa cundaca fiaha ra tsi fii.
Tan jacuhun fii tsi ra cuhun cunyicun tsi ra, tyin cahan ra naha tyin fia cufii
fii tsa cundaca fiaha ra tsi fii. 15 Maa tyin ra ican cuvi maa ra rey. Tacan tan
tsaa nyico ra nda fiuu ra. Tan quivi tsa tsaa ra, cana ra tsi musu ra, ra tsa
nacog ra xuhun tsihin. Tyin cufii ra coto ra nacaa xuhun jaha canaa xuhun
ratsanacogra. 16Tan tsaaiinraican. Tan catyira: “Yooho taa, jaha canaa yu
utsi taahan ca siqui xuhun tsa nacog un tsi yu”, catyira. 17 Tacan tan catyi ra
rey can tsihin ra: “Vaha xaan. Yooho cuvi musu vaha. Tyin javaha un ndihi
tyifiu tsa tava yu tsi un. Tan vityin cua cundaca fiaha un utsi taahan fiuu”,
catyi ra rey can tsihin ra. 18 Tacan tan tsaa tucu inga ra tsa tsaha ra xuhun.
Tan catyira: “Juhun xuhun ihya. Jaha canaa yu uhun taahan ca siqui xuhun
tsa nacoog un tsi yu”, catyi ra. 19 Tacan tan catyi ra rey tsihin ra: “Yooho cua
cundaca fiaha un uhun taahan fiuu”, catyi ra. 20 Tacan tan tsaa tucu inga ra
can. Tan catyira: “Juhun xuhun tsa tsaha un tsi yu. Yuhu naquihin vaha
yu itsi tsitsi pafiitu. 21 Tyin yuuhvi xaan yu tsi un, tyin yooho xaan xaan un.
Tyin tuhvé un naquihin tsa fiavin tsa tatsi un. Tan naquihin un ndaha tyifiu
quita nu jaha tyifiu inga nyivi”, catyi ra can. 22 Tacan tan ra rey ican catyi
ra tsihin ra: “Yooho musu fia vaha cuvi un. Vityin juvin fii tsihin tsa cahan
un tsi yu, cua cahan yu tsi un. Tatun tsité un tyin yuhu xaan yu, tan tsitd
un tyin naquihin yu tsa fia tatsi yu, tan naquihin yu ndaha tyifiu inga nyivi,
23 snacuvi tyin fia tsityihi un xuhun yu banco tyin tsaa yu maa tyin tsa nandaa

xuhun yu?” catyi ra rey can. 24 Tan catyi ra tsihin ra nyect ican: “Quinyaa
ndo xuhun tsa tsaha yu tsi ra ihya, tan cuhva ndo tsi ra tsa jaha canaa utsi
taahan ca siqui tsa tsaha yu tsira”, catyi ra. 25 Tacan tan catyi ra naha tsihin
rareycan: “Maatyinraican, tsaiy6 utsitaahantsira”, catyiranaha. 26Tacan
tanrareyican catyira: “Maa tyin catyi yu tsihin ndo tyin ra tsa vaha ca jaha
tyifiu tsihin tsa tsaha yu tsira, cuaha ca cua cuhva yu tsi ra. Tan ra tsa tsaha
yu luxu fii, tan fia cufii ra jahd tyifiu ra tsihin tsi, cua quinyaa yu tandihi can
tsira. 27 Tan tandihi nyivi xaan ifii tsi yu, fii tsa fia cufii tsa cundaca fiaha yu
tsi fii, ndaca ndo tsi fii nyehe, tan cahfii ndo tsi fii nuu yu ihya”, catyi ra rey
can —catyira Jesus.

Nutsaara Jesus fluu Jerusalén
(Mt. 21.1-11; Mr. 11.1-11; Jn. 12.12-19)

28 Tsa yaha cahan ra Jesus yacan, tan jafiihi ra cuahdn ra fiuu Jerusalén.
29Tacan tan tsa cufii tsaa ra fiuu Betfagé tsihin fiuu Betania, yatyin fii iin yucu
tsa nafii Olivo, [tyin maa fii maa yutun olivo iyd ican]. Tava tyifiu ra tsi uvi
taahan ra tsicd tsihin ra. 30 Tan catyi ra tsihin ra naha:

—Cuaahan ndo fiuu tsa canyii yatyin fii ihya. Ican cua nafiihi ndo iin burru
luhlu, quiti tsa fiaha ca quihi tyayu. Nuuhfif ti. Ndatsi ndo tsi ti. Tan quitsi
ndaca ndo tsi ti tsi yu. 31 Tatun ydo tsica tuhun tsindo: “¢Nacuenda ndatsi ndo
tsiti?” catyindo tsihin fii: “Ndatsindi tsi ti tyin tsifif fiuhu ti tsira ndacd fiaha.”

32 Tacan tan ra tsica tsihin ra, cuahan ra naha. Tan nafiihi ra naha tsi ti
tumaa tsa cahan maa ra tsihin ra naha. 33 Tan cuhva tsa ndatsi ra naha tsi ti,
tsaa tsitoho ti. Tan nducu tuhun ra can naha ra tsi ra naha tan catyira:

—¢Nacuenda ndatsi ndo burru ihya? —catyi ra naha. 34 Tacan tan nacahan
ra can nahara:

—Ndatsi ndi tsi ti tyin tsifii fiuhu ti tsi ra ndaca fiaha —catyi ra naha.

35Tacan tan quihin ra naha tsiti. Tan tsindaca ra naha tsi ti nu nyii ra Jesus.
Tan tyisoranahajahmaranaha tsata ti. Tacan tan jandaa ra naha tsira Jesus
tsata ti. 36 Tacan tan cuahdn ra Jests. Tan cuaha xaan nyivi cuahén tsihin ra
tsaquin fii jahma fii nu fiuhu ityi nu cua yaha ra, yosé ra burru ican. 37 Tsa tsa
cua cuyatyin tandihi nyivi tan ra Jesus nu ifii nuu yucu Olivo, quitsaha cand
tsaa tandihi fii tsinu ifii tsi ra tsihin tsa sii cufii fii. Tan jacahnu ii tsi Nyoo tyin
cuaha xaan tsa iyo javaha ra nyehe fii. 38 Tan catyi fii:

—iNa jacahnu yo tsi ra Rey ihya tyin vatsi ra tsihin sivi Nyoo Jutu yo! {Tan
na coo tsa taxin andivi! jTan na jacahnu yo tsi Nyoo! —catyi fii.

39Tacan tan juhva ra fariseo tsa cuahdan tsihin fii, catyi ra naha:

—Maestro, jacutaxin tsi nyivi ihya —catyi ra naha.

40 Tan nacahan ra Jesus tan catyira:

—Tatun nyiviihya tan cutaxin fii, yuu cua cana tsaa, tan cua jacahnu tsi tsi
yu —catyira Jesus.

41Tacan tan tsa tsaa ra Jesus yatyin fii yuhu fiuu Jerusalén, nanyehe ra fiuu
can tan quitsaha tsacu ra tsa cuiihya cufii ra. 42 Tan catyi ra:

taxin coo afiima ndo vityin ihya. Maa tyin xeehe xaan yihi tsa vaha can, tan
fia cuvi nafiihi ndo can. 43 Coo quivi cua nyehe ndo tundoho jaha nu xaan ifii
tsi ndo cua tyihi cutu nahnu tsi ndo. Tandihi ityi cua quitsi nahnu. Tan cafi
tahan nahnu tsihin ndo. 44 Tan cua caquin nahnu tsi ndo nu fiuvhu tan cua
cahfii nahnu tsi ndo. Tan ndi intuhun ca yuu tsa yosé toto tan fia cua nacoo

canahnu. Tacan cua cuvi tyin maa ndo fia cufii ndo nacoto ndo tyin tsa vatsi
Nyoo, vatsijacacura tsindo.

Nu tava ra Jests tsi nu xico tsitsi vehe fiuhu cahnu nahnu
(Mt. 21.12-17; Mr. 11.15-19; Jn. 2.13-22)

45Tacan tan quihvi ra Jesus tsitsi cora vehe fiuhu cahnu. Tan quitsaha tava
ra Itlemdihi nyivi Xico tan nyivi jata tsa yucu nu quehe. 46 Tan catyi ra tsihin
nahnu:

—Nu tutu Nyoo catyi tyin vehe Nyoo, nu tsicdn tahvi yo tsi ra cuvi tsi. Tan
nyooho jananduvi ndo itsi vehe fiasuhu —catyi ra Jesus.

47 Tan tandihi quivi tsaahdn ra Jesus tsijacuaha ra tsi nyivi tsitsi vehe fiuhu
cahnu can. Maa tyin ra jutu tsa cuvi ityi nuu naha ra, tan ra maestro cuenda
ley vehe fivhu naha ra, tan ra cuvi mandofii fiuu Jerusalén can, nduct ra naha
cuhva cahfii ra naha tsira. 48 Maa tyin fia fiihi maa ra naha nécaa javaha ra
naha tyin tandihi nyivi tan vaha tyaa soho fii tsa caahén ra Jesus.

20

Nu tsica tuhun ra cumi tyifiu vehe fluhu naha ra tsira Jests yoo tava tyifiu tsi
ra tsa cahan ra tsihin nyivi
(Mt. 21.23-27; Mr. 11.27-33)

1Tin quivi jacuahd ra Jesus tsi nyivi tsitsi vehe fiuhu cahnu, tan caahén ra
ndcaa jacacu Nyoo tsi fii. Tan tsaa ra jutu tsa cuvi ityi nuu naha ra tsihin ra
maestro cuenda ley vehe fiuhu naha ra, tan tsihin tucu ra cuvi mandofii naha
ra. 2Tan catyira naha tsihin ra Jesus:

—Catyituhun tsihin ndi ¢y6o tava tyifiu tsi un javaha un tyifiu ihya? —catyi
ra naha.

3Tacan tan ra Jesus catyi ra tsihin ra naha:

—Yuhu cufii tucu yu nducu tuhun yu tsi ndo. 4 Y60 jaquitsi tsi ra Juan tyin
jacoondutya ra tsi nyivi? ¢A Nyoo jaquitsi tsi ra, a nyivi?

5 Taﬁ:an tan ra ican naha ra quitsaha caahdn yuhu tahan ra naha tan catyi
ranaha:

—Tun catyl yo tyin Nyoo jaquitsi tsi ra Juan, cua catyi ra tsihin yo
nacuenda fia tsinu ifii yo tsa cahan ra Juan. 6 Tun catyi tucu yo tyin nyivi
jaquitsi tsi ra, tandihi nyivi cua cahfii fii tsi yo tsihin yuu. Tyin tandihi fii, tan
cufii fii tyin ndusu yuhu Nyoo cuvi ra Juan —catyi ra naha.

7Tacan tan nacahan ra naha tsihin ra Jesus tyin fia tsité ra naha ydo tava
tyifiu 1t181 ra Juan jacoondutya ra tsi nyivi. & Tacan tan ra Jesus catyi ra tsihin
ranaha:

—Ndi yuhu, tan fia cua catyi tuhun yu tsihin ndo yéo tava tyifiu tsi yu tsa
javaha yu tyifiu ihya.

Nujacuaharajestus tyin tumaa cuvijuhvara caquiftinahara, tacan cuvira
tsa cua cahfii tsira
(Mt. 21.33-44; Mr. 12.1-11)

9Tacan tan tsaha cuenda ra Jesus iin cuhva ihya tsi nyivi:

—Iin ra, tatsi cuaha ra nu fiuhu ra yoho tsiti yucu tsa cua cuvi vinu. Yaha
can tan tsaha nuu ra fivhu can tsijuhva rajahd tyifiu. Tacan tan naha cuahéan
ra inga fiuu. 10 Tan quivi tsa ifif tsiti nu yoho can, tacan tan jacuhun ra iin
musu tyin naquihin ra juhva tsiti tsa taahdn tsi tsi maa ra. Maa tyin cafii xaan
ra jaha tyifiu ican naha ra tsi musu can. Tan nundii ra jacunuhu ra naha tsi
ra. 11 Tacan tan tsitoho yoho can jacuhun ra inga musu. Juvin fii cafii xaan
ra can naha ra tsi ra. Tan cahan nyaa ra naha tsi ra. Tan jacunuhu ra naha



Lucas 20:12 164 Lucas 20:24

tsira. Tan juvin fii nduve tsa tsaha ra naha cuiso ra cunuhu ra. 12 Tacan tan
ra cuvi tsitoho yoho can jacuhun nyico ra inga ra. Maa tyin juvin fii tacan
javaha nyico ra naha tsihin ra can. Tan jafiicueehe ra naha tsira. Tan tava ra
naha tsira.

13°Yaha can tan catyi tsitoho fiuvhuican: “¢Nacaa cua javaha yu vityin? Vaha
ca cua jacuhun yu sehe yu, ra tsa cufii xaan yu. Vasiqui cua tyaa yahvi ra
naha tsi ra, tyin sehe yu cuvi tsi ra”, catyi ra. 14 Maa tyin tsa nyehe ra jaha
tyifiu can naha ra tsi ra sehe ra, natuhun tahan ra naha: “Juvin ra ihya cua
ndoo tsihin fiuhu ihya tatun ciu jutu ra. Vaha ca na cahfii yo tsira. Tacan tan
ndoo maa yo tsihin fiuhu ihya”, catyi ra naha. 15 Tacan tan tava ra naha tsi
sehe tsitoho fivhuican ityi tsata cora, tan tsahfii ra naha tsira—catyira Jesus.

Tacan tan catyira Jesus tsihin nyivi nyecu ican:

—¢Ndaa cua javaha tsitoho fiuhu ican tsihin ra can naha ra tyin tsahfij ra
naha sehe ra? 16 Catyi yu tsihin ndo tyin cua quitsi ra tan cua cahfii ra tsi ra
jahd tyifiu ican naha ra. Tan cua cuhva ra fiuhu ican tsi inga ra naha —catyi
ra Jesus.

Tan tsa tsifij nyivi tsa caahdn ra, nayuhvi xaan fii cuvi. Tan catyi fii:

—iNa cuifli Nyoo tahan yo tacan! —catyi fii.

17Maa tyin ra Jesus nanyehe ra nuu fii tan catyi ra:

—Tun tacan tsicd ifii ndo ¢nda cuifii tsi catyi tsa nyad nu tutu Nyoo? Tyin
catyi tsi tyehen:

Yuu tsa fia cufij ra javaha vehe cuatyifiu ra,

yacan cuvi yuu tsa tsifif fiuhu ca.

18 Y60 nyivi cua canacava tsata yuu can, cua tahnu cuatyi fii. Tan tatun maa
yuu can canacava tsata fii cua taxin nyihi fii —catyi ra Jesus.

19Tan rajututsa cuviityinuunaharatan ra maestro cuendaley vehe fiuhu
naha ra, tuvi ifii ra naha tyin tsa cahan ra Jesus tacan, tsi maa ra naha nafij
can. Tan cufii ra naha tiin ra naha tsira tyin cahfii ra naha tsi ra. Maa tyin fia
tsitd maa ra naha ndcaa javaha ra naha, tyin nayuhvi ra naha tsi nyivi.

Nujacuahara Jesus tsa cuenda tsa tyahvi nyivi xuhun tsi ra ndacd fiaha fiuu
Roma
(Mt. 22.15-22; Mr. 12.13-17)

20 Tacan tan jacuhun ra naha tsi juhva ra nducu cuhva tsi ra Jesus. Tan
jaha ra naha tyin ra vaha cuvi ra naha. Tyin tacan tan coto ra naha nda tsa
fia vaha cua cahan ra Jesus tan cuvi tiin ra naha tsi ra. Tan cuhva cuenda ra
naha tsira tsi ra ndacd fiaha. 21 Yacan tsica tuhun ra naha tsi ra Jesus:

—Maestro, tsitd ndi tyin vaha tsa caahdn un. Tan jacuahd un tsa vaha tsi
nyivi. Tan fiavin cuhva iy6 fii nyehé un maa tyin nyehé un cuhva iy6 afiima
fii. Tan maa fii maa tsa nditsa tyin ityi Nyoo janahd un. 22 Catyi tsihin ndi ¢a
vaha tsa tyahvi yo tsa tsicdn ra ndacd fiaha nda fiuu Roma tsi yo, a fia vaha?
—catyira naha.

23TanraJesustuviifiira tyin nducu cuhvaranahatsira. Tan catyira tsihin
ranaha:

—¢Nacuenda cufii ndo nducu cuhva ndo tsi yu? 24Janaha jihna ndo iin
xuhun tsi yu, na nyehe yu. ;Yoo nuu nyad xuhun can tan y6o sivi nyad can?
—catyira.

Tacan tan nacahan ra naha:

—Nuu ra ndacd fiaha, ra cuvi rey cahnu, nyaa can tan juvin fii sivi ra nyaa
can —catyiranaha.

25 Tacan tan catyi ra Jesus:

—Tun tacan, cuhva ndo xuhun can tsi ra ndacd fiaha tyin tsii maa ra cuvi
tsi. Tan cuhva ndo tsi Nyoo tsa taahdn tsi tsi ra —catyira Jesus tsihin ra naha.

26 Tan fia cuvi maa jandavi fiaha ra naha tsi ra Jesus tsihin tsa caahdn ra

tacan tsihin nyivi. Tan iyo xaan cufii ra naha tsa nacahan ra. Tan taxin fia
cuvira naha.

Nu cufit ra cuvi saduceo naha ra jandavi flaha ra naha tsira Jests
(Mt. 22.23-33; Mr. 12.18-27)

27Tsayaha cantan tsaa juhvara cuvisaduceo nunyiira Jesds. Maaranaha
cuvi ra tsa catyi tyin fia nandoto nyivi tun tsa tsihi fii.

28 Tacan tan catyira naha tsihin ra Jesus:

—Maestro, jandoo ra Moisés tyifiu ihya tyin tatun iin ra tsihi tan nandoo
fasiihi ra, tatun nduve sehe ra tsicoo tsihin fia, taahdn tsi tsa tindaha ra cuvi
yafii ra tsihin fia, tan coo sehe ra tsihin fia tsa cuenda ra yafii ra. 29 Maa tyin
cufii ndi coto ndi ndcaa, tyin tsicog iin ra tan tsicog utsa sehe ra. Tan ra tsa
fiihi ca tsicog fiasithi ra, maa tyin nduve sehe fii tsicog, tan tsihi ra. 30 Tacan
tan naquihin ra tsa tsinu uvi tsi fia can. Tan nduve tucu sehe i tsicog. Tan
tsihi tucu ra can. 31 Tan juvin fii tacan javaha ra tsinu ufii. Tandihi tsa utsa
ra naha javaha tacan. Ndi intuhun ra tan fia tsicog sehe ra tsihin fia. 32 Tan
nu ndihi tuhun tsihi ndihi maa fia. 33 Tan cufii ndi coto ndi y6o ra cua cuvi yii
fia tsitsi tsa tandihi tsa utsa taahan ra naha quivi cua nandoto nyivi—catyira
saduceo naha ra.

34Tacan tan nacahan ra Jesus, tan catyi ra:

—Thya nu fiuhu fiayivi, rayii tan fiaha tindah4 fii. 35 Maa tyin nyivi tsa nacatsi
Nyoo tyin nandoto fii tan coo fii nu ndacd fiaha ra, fia tindaha ca fii tan ndi fia
cua cuhva ca fii sehe fii tindaha. 36 Tan nduve tuhun tsiihi iyé ndacan tyin
cua cuvi fii tumaa &ngel. Tan cua cuvi fii sehe Nyoo tyin nandoto fii. 37 Tan
tsa cuenda tuhun tsa nandoté ndiyi. Tsa nditsa cuvi tsi tyin yacan jacoto ra
Moisés nu nacatyi tuhun ra ndcaa cayu taca ifiu can. Tsihin can jacoto ra tsi
yo tyin nyivi tsiihi cua nandoto fii. Tyin catyi ra: “Jutu yo Nyoo cuenda ra
Abraham, tan cuenda ra Isaac, tan cuendara Jacob”, catyi ra Moisés. 38 Tacan
catyi ra tyin Nyoo, fiavin Nyoo cuenda nyivi tsiihi cuvi ra. Nyoo cuenda nyivi
nyito cuvi ra. Tyin tsa cuenda Nyoo tandihi yo tan nyito afiima yo vasu tsa
tsihi cufiu fiuhu yo —catyi ra Jesus.

39 Tacan tan juhva ra maestro cuenda ley vehe fiuvhu naha ra catyi ra naha:

—Vaha xaan nacahan un, Maestro —catyi ra naha.

40 Tacan tan fia cand ca maa ifii ra naha nducu tuhun ra naha néda inga ca
nducu tuhun ra naha tsira.

Ra Cristo cuvira tatara David, tan juvin fii cuvi tucu ra Sehe Nyoo
(Mt. 22.41-46; Mr. 12.35-37)
41Tacan tan tsica tuhun ra Jesus tsi ra naha:
—¢Nacuenda catyi yo tyin ra Cristo tata ra David cuvi tsira? 4243 Tyin juvin
fii maa ra David catyi ra nu libru Salmo:
Caahén Nyoo Jutu yu tsihin Jutu Mafii yu, ra Cristo, tan catyi ra tsihin ra:
“Cunyaa xiin cuaha yu nda cuanda cuhva yu tsi nu xaan ifii tsi un tyin cuhvi
tsaha ﬁm tsi nahnu”, catyi Nyoo tsa tsatyifiu ra yuhu ra David tahan
tsanaha.
44 ;Nacaa tsa tata ra David cuvi tucu ra Cristo, tan juvin fii maa ra David catyi
tyin Jutu Mafii ra cuvi tsira Cristo? —catyira Jesus.

Nu cahan ra Jests tyin cuaha xaan cuatyi ra maestro cuenda ley vehe fiuhu
iyo
Y (Mt. 23.1-36; Mr. 12.38-40, Lc. 11.37-54)

45 Tandihi nyivi tsifij fii tsa cahan ra Jesus tsihin ra tsicd tsihin ra nu cahan
ra tyehen:

46 —Jaha ndo cuenda tsi ndo tsihin ra maestro cuenda ley vehe fiuhu naha
ra. Tyin taahan xaan ifii ra naha cunditsi ra naha jahma nafii. Tan cuahan
ra naha nuyahvi, cufii ra naha tsa cuhva nyivi yucu nuyahvi nacumi tsi ra
naha tsihin tsa jaha fii tsa flayivi tsira naha. Tan nanducu ra naha tyayu vaha
cunyecu ra naha tsitsi vehe fiuhu, tan nu cuahén ra naha vico. 47 Tan naha
tsican tahvi ra naha tsi Nyoo nu tuvi, tsa cufif ra naha tsa nyehe nyivi tan
catyi fii tyin vaha xaan nyivi cuvi ra naha. Maa tyin juvin fii maa ra naha
cuvira quinyad vehe fii ndaahvi tsa tsihi yii tyin fia cuvi tyahvi fii xuhun tsa
tava ra naha tsi fii. Yacan fiihi xaan cua tatsi tufii Nyoo tsi ra naha —catyira
Jesus.

21

Tsa jamafi iin flaha ndaahvi tsa tsihi yii
(Mr. 12.41-44)

1Tan nyehe ra Jesus tyin cuaha xaan nyivi cuca tyihi fii xuhun tsitsi caja
tsa nyii tsitsi vehe fiuhu cahnu. 2 Tan nyehe tucu ra tsi iin fiaha ndaahvi tsa
tsihi yii. Tan tyihi fia uvi taahan fii xuhun nyihi. 3 Tan catyi ra:

—Tsa nditsa catyi yu tsihin ndo tyin nuu Nyoo cuaha ca xuhun tyihi fiaha
ndaahvi ihya tan fiavin ca tandihi fii cuca can. 4 Tyin tsa ndog fia tyihi fii. Tan
fiaha ihya tyihi fia tandihi tsa iy tsi fia—catyira.

Nu cahan ra Jests tyin cua tani vehe fiuhu cahnu
(Mt. 24.1-2; Mr. 13.1-2)

5 Tacan tan juhva nyivi natuhun fii tuhun cuenda vehe fiuhu cahnu ican.
Tan catyi fii tyin sii Xaan cad yuu. Tan sii Xaan cad tsa jamafii nyivi. Tacan
tan catyira Jesus:

6 —Coo quivi tan cua tani tandihi tsa nyehé ndo ihya. Tan ndi intuhun ca
yuu tan fia cua coso ca siqui inga tsi. Ndihi tsi cua cani nu xaan ifii tsi ndo.

Tsa cua cuvi tsa ndi cumafii ca naa fiuhu Aayivi
(Mt. 24.3-28; Mr. 13.3-23)

7Tacan tan nducu tuhun nyivi tsi ra Jesus, tan catyi fii:

—Maestro, ¢ama cua cuvi tandihi tsa caahdn un ihya? ¢Nacaa tan coto ndi
tatun tsa cuyatyin tsa naa fiuhu fiayivi? —catyi fii.

8 Tacan tan catyi ra Jesus:

—TJaha vaha ndo cuenda, coto jandavi fiaha nyivi tsi ndo. Tyin cuaha xaan
ra cua quitsi, tan cua cuatyifiu ra naha sivi yu, tan cua catyi ra naha: “Yuhu
cuvi Cristo, ra tsa jaquitsi Nyoo. Tyin tsa cufil naa fiuu fiayivi”, cua catyi ra.
Maa tyin fia cunyicun ndo tsi ra naha. 9 Tan quivi cua fiihi tuhun ndo tyin tsa
iy6 cuatyi tan fiihi cafif tahan nyivi, fia nayuhvi ndo. Tyin tandihi can taahén
tsi cuvi tsa jihna fii. Maa tyin cumafii ca tsaa quivi tsa cua naa fiuhu fayivi.

10 Tan catyi tucu ra:

—Nyivi iy0 iin fiuu cua cafii tahan fii tsihin nyivi inga fiuu. Tan cua coo
cuatyi. 11 Tan fiihi Xxaan cua taan. Tan cua coo tama. Tan cua coo cuehe
tandihi fii ityi. Tan cua nyehe nyivi tsa yuuhvi ityi andivi. Tan cuaha xaan
tsa iyo nahnu tsa fia tuhva nyivi nyehe tan cua nyehe fii. 12 Maa tyin tsa ndi

cumaifii ca cuvi yacan, cua cuxaan ifii nyivi tsi ndo. Tan cua ndacan fii cuatyi
tsaha ndo. Tyin cua cutuiii ndo tan cua cuhva cuenda fii tsi ndo tsi ra jutu.
Tan cua tyihi fii tsi ndo tsitsi vehe caa. Tan cua cundaca fii tsi ndo nuu rey
tan nuu ra ndaca fiaha tsacatyi sivi yuhu. 13 Tacan tan cuvi cahan ndo tuhun
yu tsihin fii. 14 Maa tyin jaha ndo cuenda tan fia cua caca ifii ndo nda tuhun
cua nacahan ndo tsihin ra ndacé fiahaican. 15 Tyin yuhu cua cuhva yu tuhun
cua cahan ndo. Tan cua cuhva yu tsa nyityi jifii ndo nu cua cahan ndo. Ndi
intuhun nu xaan ifii tsi ndo tan fia cuvi jaha nahnu tsi ndo. 16 Maa tyin nyivi
cua cuhva cuenda fii tsi ndo tsi nu xaan ifii tsi ndo. Nda cuanda jutu ndo tan
sihi ndo, ra cuvi yafii ndo, nyivi ndo, tan ra vaha ifii tsi ndo cua cuhva cuenda
ra naha tsindo tsi nu xaan ifii tsi ndo. Tan yihi nyooho cua cahfii nyivi tsi ndo.
17 Tandihi nyivi tan ndasi cua cufii fii nyehe fii tsi ndo tsacatyi yuhu. 18 Maa

tyin ndi intuhun ixi jifii ndo tan fia cua cunaa. 19 Tatun fia ndu uvi ifii ndo tsa
nyicun ndo tsi yu, cua cacu ndo.

20°Quivi cua nyehe ndo tyin nii canduvi yuhu fiuu Jerusalén ihya nyecd
andaru, coto ndo tyin tsa cufii naa fiuu ihya. 21 Tan nyivi iyé fiuu tsa cayucu
Judea, cua cunu fii tan cuhun xeehe fii ityi yucu. Tan nyivi iy6 fiuu Jerusalén
ihya, cua quita fii. Tan nyivi iy6 tsitsi cuhu, fia cua quitsi nuhu fii fiuu ihya.
22 Tyin yacan cuvi quivi tsa cua tatsi tufii Nyoo tsi nyivi fiuu ihya. Tyin tsa
cua cuvi tandihi cuhva catyi nu tutu Nyoo. 23 Tan ndahvi fiifiaha tsa fiuhu
sehe quivi can. Tan ndahvi fii tsa iy6 sehe lee tsa ndi tyaxin. Tyin cuaha xaan
tundoho cua nyehe fii tan tandihi nyivi. Tyin cahnu xaan tsa uhvi cua nyehe
nyivi fiuu Jerusalén ihya cua jaha Nyoo. 24 Andaru cua cahfii ra naha tsi juhva
nyivi tsihin mityi. Tan cua tiin ra naha juhva fii tan cundaca ra naha tsi fii fiuu
nahnu. Tan nyivi tsa fiavin nyivi Israel cuvi, cua cuyucu fii fiuu Jerusalén ihya
nda cuanda quivi tsa catyl maa Nyoo.

Nacaa cua quitsi Rayii tsa quee nda gloria inga tsaha
(Mt. 24.29-35, 42-44; Mr. 13.24-37)

25°Tacan tan cuaha tsa iyo cua nyehe nyivi nu fiicanyii, tan nu yoo, tan nu
tifiuu. Tan ihya nu fiuhu Aayivi cua nayuhvi fii tsihin tsa iyo cua nacatyin
ndutya fiuhu. 26 Tan cua ctiu naaha fii tsihin tsa yuuhvi fii tsa tsicd ifii fii nda
ndihi tsa cua cuvi ihya nu fiuhu fiayivi. Tyin nda cuanda tsa iy6 andivi cua
nacanda tan taan. 27 Tacan tan cua nyehe fii tsi yuhu, Rayii tsa quee nda
gloria, vatsi nuu yu tsitsi vico tsihin tunyee ifii Nyoo, tan tsihin tsa cahnu
cuvi ra. 28 Tan cuhva tsa cua quitsaha yacan tan jandu iin ndo ifii ndo tan
cusii ifii ndo tyin numi xaan cua cacu ndo —catyira.

29 Tacan tan tsaha cuenda ra Jesus iin cuhva ihya, tan catyi ra:

—Jaha ndo cuenda yutun higuera, tsihin tandihi ca yutun. 30 Tatun tsa
nduyutyd numa tun tsa cuyatyin cuun savi. 3! Tan tacan tucu nyooho, tatun
tsanyehe ndo tyin tsa quitsaha cuvi tandihi tsa cahan yu tsihin ndo, coto ndo
tyin tsa nyanad quivi tsa cundaca fiaha Nyoo nu fiuhu fiayivi ihya.

32’Maa tyin tsa nditsa catyi yu tsihin ndo tyin yacan cua cuvi jihna tsa ndi
cumafli ca clu nyivi tsa iy6 nu fiuhu fayivi. 33 Coo quivi cua naa andivi tan
fiuhu fayivi, maa tyin tuhun caahén yu, fia cua cundihi tsi.

34’Tan jaha ndo cuenda tsindo coto ndundava ifii ndo tsihin tsa cua javaha
ndo tsa caquifii, a tsa coho ndo nyixi, a tsa caca xaan ifii ndo tundoho fiayivi
ihya. Jaha ndo cuenda coto ndundava ifii ndo tsihin yacan. Tan coto sana
ifii ndo tan quita quivi cua quitsi yu tan cua quitsi tundoho cua nyehe ndo.

iin tsa cua nacasi Nyoo nu yucu fii tan fia cua cuvi quita fii. 36 Maa tyin nyooho
cuatundo. Ndacan tahvindo tsi Nyoo tandihi quivi, na jacacura tsindo. Tan
fia nyehe ndo tandihi tundoho tsa cua coo. Ndacan tahvi ndo, tacan tan cua
cuvi tsaa ndo nu nyad yuhu, Rayii tsa quee nda gloria —catyira Jesus.

37Tan tandihi quivijacuahd ra Jesus tsi tandihi nyivi tsitsi vehe fiuhu cahnu.
Tan tsa tsacuaa tsicd ra yucu Olivo. 38 Tan tandihi nyivi tsad fii tsitsi vehe fiuhu
cahnu ndihi tsa tuvi, tyin tyaa soho fii tsa caahdn ra.

22

Nu cua xico ra Judas Iscariote tsira Jests
Mt. 26.1-5, 14-16; Mr. 14.1-2,10-11; Jn. 11.45-53)
1Tan tsa nyanad yatyin quivi tsa cua coo vico pascua, vico nu tuhva nyivi
tsatsi paan tsa nduve yutsan iya yihi. 2 Tan ra jutu tsa cuvi ityi nuu naha ra
tsihin ra maestro cuenda ley vehe fiuhu naha ra, nducu xaan ra naha cuhva
cahfii ra naha tsira Jesus. Maa tyin yuuhvi ra naha tsi nyivi.
3Tacan tan quihvinufiavaha tsinu JudasIscariote. Tan nuihya cuviiin tsa
utsi uvi taahan ra tsa nacatsi ra Jesus. 4 Tan nu ihya, tsahan nu tsicahan nu
tsihin jutu tsa cuvi ityi nuu tan tsihin ra yihi ndaha tsi ra jaha cuenda vehe
fiuhu cahnu naha ra. Tan natuhun tahan ra naha nacaa cua cuhva cuenda
nu Judas tsi ra Jesus tsi ra naha. 5 Tan ra ican naha ra sii xaan cufii ra naha.
Tan tyihi ra naha cuhva tyin cuhva ra naha xuhun tsira Judas. ¢ Tan ra Judas
ndoo ra vaha. Tan quitsaha nducu ra cuhva ama cua nacuhva cuenda ra tsi
ra Jesus tsira can naha ra, cuhva tsa nduve nyivi yucu tsihin ra Jesus.

Nu cuxifii ra Jesus tsihin ra tsicd tsihin ra
(Mt. 26.17-29; Mr. 14.12-25; Jn. 13.21-30; I Co. 11.23-26)

7Tan tsaa quivi tsa cuvi vico tsa tsatsi nyivi paan tsa nduve yutsan iya yihi.
Tan juvin fii quivi ican tuhva fii tsahfii iin mbee luhlu tsa vico pascua can.
Tyin catsi fii tsi ti. 8 Tan ra Jesus jacuhun ra tsi ra Pedro tsihin ra Juan, tan
catyira tsihin ra naha:

—Cuaahan ndo cujanduvaha ndo mbee tsa cua cuxifii yo cuenda vico
pascua —catyira.

9 Tacan tan nducu tuhun ra naha tsira:

—¢Numaa cufii un javaha ndi tsa cuxifii yo? —catyi ra naha.

10 Tacan tan catyi ra Jesus tsihin ra naha:

—~Cuaahan ndo tsitsi fiuu. Ican cua nafiihi ndo tsi iin ra nyiso iin quiyi
ndutya. Cuaahan ndo tsata ra tan quihvi ndo vehe nu quihvi ra. 11 Tan catyi
ndo tsihin tsitoho vehe can: “Ra cuvi Maestro, cufii ra coto ra numaa nyaa
cuartu nu cua cuxifii ra tsihin ra tsicd tsihin ra, tyin jacahnu ra vico pascua.”
Tacan catyi ndo tsihin ra. 12 Tacan tan cua janaha ra iin cuartu cahnu ityi
siqui, nu tsinu uvi pisu tsi ndo. Tan tsa nduvaha maa tsi. Tan ndacan cua
javaha ndo tsa cuxifii yo —catyi ra tsihin ra naha. 13 Tacan tan cuahén ra
naha. Tan nafiihj ra naha tandihi tumaa tsa cahan ra Jesus. Tacan tan naica
vaha ra naha tsa cuxifii ra naha cuenda vico pascua.

14 Tacan tan tsa tahan tsi cuhva tsa cuxifii ra Jesus tsihin tandihi ra tava
tyifiu ra, tsinyecu ra naha yuhu mesa. 15 Tacan tan catyi ra Jesus:
—Cufif xaan yu cuxifii yu tsihin ndo cuenda vico pascua ihya tsa ndi

cumafii ca nyehe yu tundoho tan cdu yu. 16 Tan catyi yu tsihin ndo tyin fia
cua catsi ca yu inga tsaha tsa cuenda vico ihya, nda cuanda tahan tsi inga
tsaha nda nu ndacd fiaha Nyoo —catyi ra.

17 Tacan tan quihin ra iin vasu vinu. Nacuhva ra tyahvi nyoo tsi Nyoo.
Yaha can tan catyira tsihin ra nyecu tsihin ra:

—Quihin ndo tsehe. Tan cgho ndo luxu luxu. 18 Tyin catyi yu tsihin ndo
tyin fa cua coho ca yu vinu nda cuanda quitsi Nyoo tan quitsaha cundaca
fiaha ra nu fiuhu fiayivi ihya —catyi ra.

19 Yaha can tan quihin ra paan, tan tsaha ra tyahvi nyoo tsi Nyoo, tan
tsaﬁmya_t sava ra can. Tsahan tsaha ra can tsi ra naha. Tan catyi ra tsihin ra
naha:

—Paan ihya cuvi tumaa cufiu fiuhu yu. Tyin cua cuhva cuenda yu tsi yu tan
cuu yu tsa cuenda tsa vaha tsi maa ndo. Tacan cufii tsi nducuhun ifii ndo tsi
yu tan cuxifii ndo tyehen —catyi ra.

20 Tan tsa yaha cuxifij ra naha, tacan tan quihin ra vasu vinu, tan catyi ra:

—Tsihin vinu ihya ndo6 Nyoo tyifiu tsihin ndo vityin. Tyin vinu tsa yihi
tsitsi vasu ihya, tumaa nifii yu cuvi tsi. Tan tsa vaha tsi nyooho tan cua cati
nifii yu. Tan cua cdu yu.

21°Maa tyin vityin, ra tsa cua nacuhva cuenda tsi yu tsi ra xaan ifii tsi yu,
iin fii nu yosé ndaha ra tsihin ndaha yu nu mesa ihya. 22 Tyin yuhu, Rayii tsa
quee nda gloria, cua tahan yu tumaa tsa nyad maa tsa cua tahan yu. Maa
tyin jndahvi ra tsa cua nacuhva cuenda tsi yu! —catyi ra Jesus.

23 Tacan tan ra tsicd tsihin ra Jesus quitsaha nducu tuhun tahan ra naha,
nddara cua nacuhva cuenda tsi ra Jesus tsi ra xaan ifii tsira.

Nu cahan yuhu tahan ra tsicd tsihin ra Jests, yéo ra cahnu ca cuvi

24Yaha can tan quitsaha caahdn yuhu tahan ra tsic4 tsihin ra Jesus, ndda
ra cahnu ca cuvi. 25 Tan ra Jesus catyi ra:

—Tsit6é nyooho tyin ra ndacd fiaha tsi nyivi iyé nu fiuhu fayivi, fiihi xaan
ndacd fiaha ra naha tsi fii. Tan cufii ra naha tyin catyi nyivi tyin jatyinyeé ra
naha tsifii. 26 Maa tyin nyooho fia taahdn tsijavaha ndo tumaajavahdraican
nahara. Tyin tatun cufii ndo cuvi ndo ra cuvi ityi nuu, taahén tsi janduluhlu
ndo tsindo. Tan tatun cufii ndo cundaca fiaha ndo, cufii tsi tsa cuvi ndo musu
tandihi ndo. 27 Tyin nu fiuhu fiayivi ihya, ra cuvi ityi nuu cuvi ra tsa fia jaha
tyifiu. Tan nyad ra yuhu mesa tan musu ra tsah4 tsa catsi ra. Maa tyin yuhu,
ra cuvi ityi nuu cuvi yu, tan cuvi yu musu ndo.

28°Tan nyooho cuvi ndo tsa nyecu tsihin yu tandihi nu nyehe yu tundoho.
29Yacan cuenda, yuhu tsaha yu iin nu cua cundaca fiaha ndo tumaa tsa tsaha
Jutu yu tsa cundaca fiaha yu. 30 Tyin cua catsi ndo tan cua coho ndo nu mesa
tsihin yu nda nu ndacd fiaha yu. Tan ndacan cua cunyecu ndo cundaca fiaha
ndo nyivi cuvi tata tsa utsi uvi sehe ra Israel.

Nu caahdn ra Jests tyin cua catyira Pedro tyin fla nacoto ra tsira
(Mt. 26.31-35; Mr. 14.27-31; Jn. 13.36-38)

31Tacan tan catyi ra Jesus tsihin ra Pedro:

—Nyehe vaha un, yooho Simén. Tyin nu fia vaha tsa tsican ndatu nu tsi
Nyoo tsa nducu cuhva nu tsi ndo tyin cufii nu tsa ndu uvi ifii ndo tsa tsinu
ifii ndo tsi Nyoo. 32 Maa tyin tsican tahvi xaan yu tsi ra tsa cuenda un, na fia
jandihi un tsa tsind ifii un tsi yu. Tan tsa ndu uvi ifii un cuatyi un, tan natsinu
vaha nyico ifii un tsi yu, cua jatyinyee un tsi ra yafii un naha ra tsa fia cua
jandihi ra naha tsa tsinu ifii ra naha tsi yu —catyi ra Jesus tsihin ra Simén.

33 Tan ra Simon catyi ra tsihin ra:

—]Jutu Mafii yu, tsa ndu iin vaha ifii yu tsa cuhun yu tsihin un vasu vehe
caa, vasu clu yu tsihin un —catyira.

34 Tacan tan catyi ra Jesus tsihin ra:

—Pedro, catyi yu tsihin un tyin vityin tsa ndi cumafii ca vacu tsitooho,

yooho cua catyi un ufii tsaha tyin fia nacoto un tsi yu —catyi ra Jesus tsihin
ra.

Nu tsa cufii tsaa cuhva tsa cua nacuhva cuenda ra Judas tsira Jestus

3}? Tacan tan tsica tuhun ra Jesus tsi ra tsicd tsihin ra tan catyi ra tsihin ra
naha:

—Nducuhun ifii ndo quivi tsa jacuhun yu tsi ndo tsa cahan ndo tsihin nyivi,
tannduve tsa tsindaha ndo, ndi marali, ndi xuhun, ndiinga parinditsan ndo.
¢A cumafij tsa cumaiij tsi ndo quivi can? —catyi ra Jesus.

—Nduve —catyira naha.

36 Tacan tan catyi ra Jesus tsihin ra naha:

—Maa tyin vityin, tatun iy¢ marali ndo, cundaha ndo. Tan tatun iyé xuhun
ndo, cundaha ndo. Tatun nduve mityi ndo, Xico ndo iin jahma ndo tan jata
ndo mityi ndo. 37 Tyin catyi yu tsihin ndo, tyin tandihi tuhun yu tsa nyad nu
tutu Nyoo cua cundaa tsi, tyehen catyi tsi: “Cua tatsi tufii nyivi tsi ra tumaa
tsa cuvi ra iin ra caquifii.” Tacan catyi tuhun yu nu tutu Nyoo. Tan tandihi
tsa catyi tsi tsa cuenda yu cua cundaa tsi —catyi ra.

38 Tacan tan catyi ra tsicé tsihin ra:

—Thya nyecu uvi taahan mityi —catyi ra naha.

—Tsa iy6 vaha fii —catyira Jesus.

Nu tsican tahvira Jests tsi Nyoo nda Getsemani
(Mt. 26.36-46; Mr. 14.32-42)

39Tacan tan quitara Jesus vehe nunyiira. Tan cuahdnra yucu Olivo, cuhva
tuhvé maa ra tsicd. Tan ra tsicd tsihin ra cuahdn ra naha nyicun ra naha tsi
ra. 40 Tan tsa tsaa ra naha ndacan, catyi ra tsihin ra naha:

.—Ic\lldacan tahvindo tsi Nyoo tyin tacan tan fia cuvi jaha canaa nu fia vaha
tsindo.

41Tacan tan cuahdnra Jesus tsa cafii luxu ca, tumaa tsa cafii tsad iin yuu tun
cafii yo can. Tacan tan tsicuifii tsiti ra. Tan quitsaha caahdn ra tsihin Nyoo,
42tan catyira:

—Tyatya Jutu yu, tun yooho tan cufii un, jatsiyo tundoho tsa cua nyehe yu
ihya. Maa tyin na fia cuvi cuhva cufii maa yu. Na cuvi cuhva cufii maa un
—catyiraJesus.

43 Tacan tan quituvi iin dngel Nyoo, tyin cuhva ra tunyee ifii tsi ra Jesus.
44 Tan tsitsi tsa nyehé xaan ra Jesus tundoho tsa cuiihya xaan cufii ra, tan
fiihi ca tsican tahvi ra tsi Nyoo. Tan cuaha xaan tyeen ra quita tan tsati tsi nu
Nuhu, tan cad tsi tumaa cad niiii.

45 Tacan tan nduvita ra tsa ndihi cahan ra tsihin Nyoo. Tan cuahén nyico
ra nu yucu ra tsicd tsihin ra. Tan nyehe ra tyin quixi ra naha, tsa cuenda tsa
cuiihya xaan cufii ra naha, fia cunyee ifii ra naha fiumaahna tan quixi ra naha.

46 Tacan tan catyi ra Jesus tsihin ra naha:

—¢Nacuenda quixi ndo? Nduvita ndo. Tan ndacan tahvi ndo tsi Nyoo, tyin
tacan tan fia cuvi jaha canaa nu fia vaha tsi ndo.

Nu tsahg cuendara Judas tsira Jesus tsi nu xaan ifii tsira
(Mt. 26.47-56; Mr. 14.43-50; Jn. 18.2-11)

47 Ndi caahdn ca ra Jesus yacan, tan tsaa cuaha ra catsaa. Tan ityi nuu,
vatsi nu Judas, iin ra tsicd tsihin ra Jesus. Tan natuhva nu nu nyad ra Jesus
tyin tyayuhu nu tsi ra. 48 Tacan tan cahan ra Jesus tsihin nu:

—Yooho Judas, ¢a tsihin tsa cua tyayuhu un tsi yu, tan cua nacuhva cuenda
un tsi yuhu Rayii tsa quee nda gloria tsi nu xaan ifii tsi yu nahnu? —catyira
Jests.

49 Tan ra nyecu tsihin ra Jesus quitsaha nducu tuhun ra naha tsi ra:

—]Jutu Mafii ndi ¢a vaha cahnya ndi tsi ra naha tsihin mityi? —catyi ra
naha.

50 Tacan tan iin ra can, tsahnya ra soho tsiyo cuaha iin ra tsa cuvi musu ra
jutu tsaahnu tsa cuvi ityi nuu.

51 Maa tyin ra Jesus catyi ra tsihin ra:

—]Jafia ndo. Vaha fii —catyira.

Tacan tan tiin ra Jesus soho ra ican tan janduvaha ra itsi. 52 Tan ra jutu tsa
cuvi ityi nuu naha ra tsihin ra yihi ndaha tsi ra jahd cuenda vehe fiuhu naha
ra, tan ra cuvi mandofii naha ra, juvin ra naha cuvi ra tsahan tsitiin tsi ra
Jesus. Tan catyi ra Jesus tsihin ra naha:

—¢A vatsi tiin ndo tsi yu tumaa tiin ndo iin fiasuhu? tyin ndaha ndo mityi
tan yutun. 53 Ndihi quivi tsinyii yu tsitsi vehe fiuhu cahnu, tan fia tiin ndo tsi
yu ndacan. Maa tyin vityin tsaa cuhva tsa ndunaa tyin nu fia vaha ndaca
fiaha. Yacan cuenda vatsi tiin ndo tsi yu.

Nu cahanra Pedro tyin fla nacotd ra tsira Jests
(Mt. 26.57-58, 69-75; Mr. 14.53-54, 66-72; Jn. 18.12-18, 25-27)

54 Tacan tan tiin ra naha tsi ra Jesds. Tan tsindaca ra naha tsi ra nda vehe
ra jutu tsaahnu tsa cuvi ityi nuu. Tan ra Pedro ndasava fii cuahdn ra nyicun
ra. 55 Tan tsa tsaa ra naha vehe ra jutu tsaahnu tsa cuvi ityi nuu, jatahan ra
tsa cuvi musu naha ra fiuvhu nuquehe. Tan tsinyecu ra naha tanii canduvi
nu cayu fiuvhu can. Tan tsinyaa ndihi ra Pedro tyafiu ra naha. 56 Tan tsa
ndunditsin tsa cayu fiuhu ican, tacan tan iin fiaha tsa cuvi musu jutu can,
nyehe fia tsi ra Pedro. Tan catyi fia:

—Ra ihya tsicd tucu ra tsihin ra can —catyi fia.

57Maa tyin ra Pedro catyira:

—Yuhu fia nacoté yu tsira can.

58 Tafii fii tan nyehe tucu inga nyivi tsi ra Pedro, tan catyi fii tsihin ra:

—Yooho, cuenda ra ican cuvi un —catyi ra.

Tan ra Pedro catyira:

—Na nditsa

i’Tan tsa yaha iin hora, tan nyehe tucu inga ra tsi ra Pedro tan catyi ra
tsihin ra:

—Tsanditsa tyin juvin ra ihya cuviiin ra tsa tsica tsihin ra can. Tyin juvin

60 Tacan tan catyi ra Pedro:

—Na tsité yu nda caahdn un —catyi ra.

Tan juvin fii cuhva can, tsitsi tsa ndi caahdn ca ra Pedro tan navacu fii iin
tsitooho.

61Tacan tan ra Jesus nanyehe ra nuu ra Pedro. Tan ra Pedro nducuhun ifii
ratsa cahanra Jesus tsihinra: “Tsa ndi cumafii ca navacu tsitooho, yooho tsa
cahan un ufii tsaha tyin fia nacoté un tsi yu.”

62 Tacan tan quita ra Pedro ityi tsata vehe. Tan tsacu xaan ra tsa cuiihya
cufii ra.

Nu tsacu nducu nyaa ra naha tsira Jesus tan cafiira naha tsira
(Mt. 26.67-68; Mr. 14.65)

63 Tacan tan ra jaha cuenda tsi ra Jesus, quitsaha tsacu nducu ra naha tsi
ra. Tan cafiira naha tsira. 64 Tsahfij ra naha jahma nuu ra, tan quitsaha cafii
ra naha nuu ra. Tan catyira naha tsihin ra:

—Nacoto ydo ra cafii tsi un —catyi ra naha tsihin ra.

65 Tan cuaha xaan ca maa tsa cahan nyaa ra naha tsi ra.

Nu tsica tuhun mandofii naha ra tsira Jesus tatun Sehe Nyoo cuvi tsira
(Mt. 26.59-66; Mr. 14.55-64; Jn. 18.19-24)

66 Tan tsa cunditsin inga quivi, tan ndu iin ra cuvi mandofii tsahnu fiuu can
tsihin ra jutu tsa cuviityi nuu naha ra, tan tsihin ra maestro cuenda ley vehe
fiuhu naha ra. Tan quihin ra naha tsi ra Jesus, cuahdan tsihin ra nda nu cua
coo Junta Cahnu. Tan nducu tuhun ra naha tsi ra Jesus:

67—Catyi tuhun tsihin ndi tun juvin ra Cristo cuvi un —catyi ra naha tsihin

ra.
Tan ra Jesus nacahan ra tan catyi ra:
—Tatun catyiyu tsihin ndo tyin juvin yu cuvi, fia cua tsinu ifiindo tsa cahan
yu. 68 Tan tatun nducu tuhun tucu maa yu tsi ndo, fia cua nacahan ndo, tan
ndifia cua jafiando tsi yu. 69 Maa tyin vityin tan ityi nuu ca, Rayii tsa quee nda
gloria cua cunyaa ra xiin cuaha Nyoo, ra tsa iy6 tandihi tunyee ifii —catyi ra
Jesus.

70 Tacan tan tandihi ra naha tsica tuhun ra naha tsira:

—Tun tacan, Sehe Nyoo cuvi tsi un —catyi ra naha.

Tacan tan nacahan ra Jesus tan catyi ra:

—TJuvin, sehe Nyoo tsi yu tumaa catyi maa ndo.

71Tacan tan natuhun tahan ra naha:

—Tsifii ndo tsa caahén ra. Na cufii ca tsi tsandaa. Tyin tsa tsifii maa yo tsa
cahan ra —catyi ra naha.

23

Nu nyehe ra Pilato tyin nduve cuatyira Jestis
(Mt. 27.1-2,11-14; Mr. 15.1-5; Jn. 18.28-38)
1Tacan tan nduvita tandihi ra naha. Tan tsindaca ra naha tsi ra Jesus nda
nu nyad ra Pilato, [ra ndac4 fiaha quee nda fiuu Romal]. 2 Tacan tan quitsaha
tyad ra naha cuatyi tsi ra Jesus nuu ra Pilato tan catyi ra naha tsihin ra:
—Raihya, jativira tsi nyivi tsihin tsa caahdn ra tsihin fii, tyin caahén ra tyin
fia vaha tsa tyahvi ndi xuhun tsi ra ndacd fiaha nda fiuu Roma. Tan caahan
tucura tyin cuvira Cristo, ra tsa jaquitsi Nyoo tyin cuvira rey —catyira naha
tsihin ra Pilato.
3Tacan tan ra Pilato tsica tuhun ra tsi ra Jesus:
—¢A yooho cuvi Rey cuenda nyivi Israel? —catyi ra.
Tan nacahan ra Jesus tan catyira:
—]Juvin, tumaa catyi maa un.
4Tacan tan catyi ra Pilato tsihin ra jutu tsa cuvi ityi nuu naha ra, tan tsihin
nyivi:
—Nduve cuatyi ra ihya —catyi ra tsihin fii.
5Maa tyin jafiihj ca fii caahdn fii. Tan catyi nyico fii:

—Cahnu xaan cuatyira. Tyin cuaha xaan tisihi tsahd ra, tyin jacuahd ra tsi
nyivi. Tsa jihna fii quitsaha caahdn ra tsihin nyivi iy6 fiuu tsa cayucu Galilea.
Tan nanii ityi vatsi ra, jacuahd ra tsi nyivi. Tan vityin tsa tsaa ra Judea ihya
tan juvin fii yacan javahd ra —catyi fii.

Nu jacuhun ra Pilato tsi ra Jesus nu nyad ra Herodes, ra cuvi rey nyivi iyo
Galilea
6 Cuhva tsa tsifij ra Pilato yacan, tan nducu tuhun ra tatun ra Galilea cuvi
ra Jesus. 7 Tan catyi nyivi tsihin ra tyin juvin. Tacan tan jacuhun ra Pilato tsi
ra nda nu nyad ra Herodes. Tyin ra Herodes cuvi ra ndacd fiaha Galilea can.
Tan quivi can nyif ra fiuu Jerusalén. 8 Tan cuhva tsa nyehe ra Herodes tsi ra
Jesus, sii xaan cufii ra. Tyin tsanaha xaan cufii ra nyehe ra tsi ra. Tyin fiihj
tuhun ra tyin cuaha xaan tsa iyo javahd ra. Tan cufii xaan ra nyehe ra iin
tsa iyo tsa cuajavahara Jesus. 9 Tan cuaha xaan tsa nducu tuhun ra Herodes
tsi ra Jesus. Maa tyin ra Jesus fia nacahan maa ra. 10 Ican nyecu ndihi tucu
ra jutu tsa cuvi ityi nuu naha ra, tan ra maestro cuenda ley vehe fiuhu naha
ra. Tan tyaa xaan ra naha cuatyi tsi ra Jesus. 11 Tacan tan ra Herodes tsihin
andaru cuendara, tsacu nducu ra naha tsira. Tan jacunditsi nuu ra nahaiin
jahma yahvi tan sii cad tsi ra Jesus, tumaa cad tsa tuhva rey tsinditsi. Tacan
tan jacuhun nyico ra Herodes tsi ra nda nu nyad ra Pilato. 12 Tan quivi can
ra Pilato tsihin ra Herodes nduvaha iy6 ra naha. Tyin nu quitsi quivi, fia cuvi
nyehé tahan ra naha tsira naha.

Nu cutufii ra Jesus tyin cua ctiiu ra
(Mt. 27.15-26; Mr. 15.6-15; Jn. 18.39-19.16)

13Tacan tan ra Pilato jandu iin ra tsi ra jutu tsa cuvi ityi nuu nahara, tan ra
cumi tyifiu vehe fiuhu naha ra, tan tsihin tandihi nyivi. 14 Tan catyi ra tsihin
ni:

—Nyooho quitsi ndaca ndo tsira ihya nunyad yu. Tan catyi ndo tyin jativi
ra tsi nyivi. Maa tyin yuhu tsa jacutumii yu tsi ra nuu ndo. Tan nduve cuatyi
ra tumaa cuhva cahan ndo can nafiihj yu. 15 Tan ndi ra Herodes tan fia nafiihi
ra ndiintuhun cuatyira. Yacan jaquitsi nyico ra tsira inga tsaha nu nyaa yu.
Nyehe ndo tyin nduve cuatyira. Tan yacan fia taahdn tsi tsa ciu ra. 16 Yacan
cuenda cua tatsi tufii yutsira. Yaha can tan cuajafia yu tsira—catyira Pilato.

17Tacan catyi ra Pilato tyin tsitsi vico ican, taahdn tsi tsa jafiara iin ra yuca
vehe caa, tumaa tuhvd maa ra icd. 18 Maa tyin tandihi nyivi iin caa fii cana
tsaa fii tan catyi fii:

—Cabhiii tsira Jesus. Tan jafia tsi ra Barrabds —catyi fii.

19Tan ra Barrabéas can nyii ra vehe caa tsa cuenda tsa cafij tahan ra tsihin
ra cum{ tyifiu fiuu can. Tan inga tuhun tyin tsahfij ra nyivi. 20 Tan ra Pilato
cufiirajafiaratsira Jesus. Tan quitsaha caahdn ra tsihin nyivi can inga tsaha
tyin cua jafia ra tsira. 21 Maa tyin nyivi tsaa ca cana tsaa fii:

—iTyaa tsiranu cruu. Na ciu ra nu cruu!

22 —;N4a tsa fia vaha javaha ra ihya? Tan nyehé yu tyin fia taahdn tsi tsa
cuu ra. Cua tatsi tufii fii yu tsira, tan cua jafia yu tsi ra —catyi ra Pilato.

23 Maa tyin nyivi cana tsaa ca fii, tan catyi fii tyin nacahfii ra tsi ra Jesus
nu cruu. Tan maa fii tan tsihin ra jutu tsa cuvi ityi nuu naha ra, fiihj fii tsa
cuiii fii tyin cana tsaa xaan fii. 24 Tacan tan javaha ra Pilato cuhva cahan fii.
25Tan jafiara tsira Barrabds, ra tsa nyii vehe caa tsa cuenda tsa cafij tahan ra

tsihin ra cumi tyifiu tan tsa cuenda tsa tsahfij ra nyivi. Tan nacuhva cuenda
ra Pilato tsi ra Jesus tsi fii cuhva cufii maa fii.

Nu tyaa ra naha tsira Jests nu cruu
(Mt. 27.32-44; Mr. 15.21-32; Jn. 19.17-27)

26 Tacan tan quihin andaru tsi ra Jesus. Tan cuahdn ra tsihin ra naha. Tan
tiin tucu ra naha tsi iin ra fiuu Cirene naifii Simoén. Ra ican ndi vatsi nuhu ra
quee ra cuhu. Tan jafiifii ra naha tsira tsa cuiso ra cruu ra Jesus. Tan cuhun
raityitsatara.

27Tan cuaha xaan nyivi cuahdn ityi tsata ra Jesus. Tan cuaha xaan fiifiaha
tsacu xaan fii tsa cuiihya cufif fii tsacatyi tundoho tahan ra. 28 Maa tyin ra
Jesus nanyehe ra nuu fii. Tan catyi ra tsihin fii:

—Tandihi nyooho, fiifiaha fiuu Jerusalén ihya, fia vacu ndo tsacatyi yuhu.
Vacu ndo, tsacatyi maa ndo tan tsacatyi sehe ndo. 29 Tyin cua quitsi quivi
cua nyehe xaan ndo tundoho. Tan cua cahan nyivi tsi tandihi ndo tsa cuvi
ndo fiaha tsa fia cuvi coo sehe. Tan cua cahan fii tsihin ndo: “Vaha xaan tyin
nduve sehe ndo tsicoo tyin cuaha xaan tundoho nyehé yo vityin”, cua catyi
fii tsihin ndo. 30 Tyin quivi can cua cufii fii nduva yucu tsata fii tan quihvi
xeehe fii. 31 Tyin tatun tyehen icd nyivi tsihin iin yutun vaha, yaha ca cuhva
cua ica fii tsihin yutun ityi —catyi ra Jesus tsihin fiifiaha fiuu Jerusalén can.

32 Tan quihin tucu andaru can naha ra tsi uvi taahan ra iyé cuatyi, tyin
cahfii ndihi ra naha tsi ra naha iin caa fii tsihin ra Jesus. 33 Tacan tan tsaa ra
naha iin nu nafii Yiqui Jifii Ndiyi. Tan ican tyaa ra naha tsira Jesus nu cruu.
Tan tacan tyaa ndihi tucu ra naha tsi nduvi taahan ra iy6 cuatyi can naha ra.
linratyaaranahanuu cruuxiin cuaharaJesus. Taningara cantyaaranaha
nuu cruu xiin satyin ra. 34 Tan cuhva tsa nyaa ra Jestis nu cruu can, tan catyi
ra:

—Tyatya, Jutu yu, jaha tucahnu ifii tsi ra naha. Tyin fia tsit6 ra naha naa
javahd ra naha tsihin yu —catyi ra.

Tacan tan andaru can naha ra tava ra naha suerte tsihin jahma ra Jesus,
tyin nyehe ra naha ndda ra cua jaha canaa jahma can. 35 Tan nyivi nyecu fii
nyehé fii. Tan ra cumi tyifiu vehe fiuhu naha ra, tsacd nducu ra naha nyehé
ranaha tsira Jesus. Tan catyi ra naha:

—TJacacu ra tsi inga nyivi. Na jacacu ndihi tucu maa ra tsi ra vityin, tun
nditsa tsa ra Cristo, ra tsa jaquitsi Nyoo, cuvi ra —catyi ra naha.

36 Tan juvin fii cahan nyad ra andaru can naha ra tsi ra. Tan natuhva ra
naha nu ticad ra. Tan tsaha ra naha vinu iya tsihi ra. 37 Tan catyi ra naha
tsihin ra:

—Tatun rey cuenda nyivi Israel cuvi un, jacacu tsi un —catyi ra naha.

38 Tan jifii cruu nu nyad ra Jesus nyaa iin tsa tyaa ra Pilato tsihin sahan
griego, sahan latin, tan sahan hebreo. Tyehen caahdan letra can: “Juvin ra
ihya cuvi Rey cuenda nyivi fiuu Israel” —catyi letra can.

39Tan iin ra tsa iy6 cuatyi tsa nyad nu cruu xiin ra Jesus, quitsaha caahén
nyaara tsira:

—Tatun nditsa tyin ra Cristo cuvi un, jacacu tsi un. Tan jacacu ndihi tsi
nyuhu —catyira can.

40 Maa tyin inga ra can catyi ra tsihin ra:

—¢A fia yuuhvi un tsi Nyoo? Tyin juvin fii tundoho tsa taahén ra ihya, tan
taahdn un vityin. 41 Maa yo nyehé yo tundoho maa tyin iy6 cuatyi yo. Tan ra
ihya nduve cuatyi ra iyéd —catyi ra can.

42Tacan tan catyi ra can tsihin ra Jesus:

—Yooho Jesus, nducuhun ifii tsi yu quivi cundaca fiaha un —catyi ra.

43 Tacan tan ra Jesus nacahan ra tsihin ra tan catyi ra:

—Tsa nditsa caahdn yu tsihin un tyin juvin fii vityin tan cua cunyaa un
tsihin yu nda paraiso [nu yucu afiima nyivi tsind ifii tsi Nyoo] —catyi ra Jesus
tsihin ra.

Nu tsihira Jests
(Mt. 27.45-56; Mr. 15.33-41; Jn. 19.28-30)

44 Tacan tan cuhva ora quitsaha ndunad nu fiuvhu fiayivi, nda cuanda caa
ufii tsa tsefii. 45 Tyin ndunaa fiicanyii. Tan jahma tsa ticad tsitsi vehe fiuhu
cahnu, ndata sava tsi. 46 Tacan tan cana tsaa ra Jesus tan catyi ra:

—Tyatya, Jutu yu, tyaa cuenda yu afiima yu ndaha un —catyi ra.

Tan cuhva tsa cahan ra tacan, tan tsihi ra.

47Tanra cuvi capitdn cuenda andaru can nahara, nyehe ra tandihitsa cuvi.
Tan jacahnu ra tsi Nyoo, tan catyi ra:

—Nduve tsa cuii cuatyi ra ihya tsicoo —catyi ra.

48 Tan tandihi nyivi tsa nyecu ican, nyehe fii tsa cuvi. Tan cuahan fii tan
quitsaha cafii ndaha fii yiqui nyica fii. Tyin tsitd fii tyin fia vaha tsa javaha
fii tsihin ra Jesus. 49 Tan tandihi nyivi tsa nacot6 tsi ra Jesus, tan fiifiaha tsa
tsinyicun tsi ra nda Galilea, nyecu fii ndasava. Tan nyehe fii tandihi tsa cuvi
can.

Nu cua cutsira naha tsira Jesus
(Mt. 27.57-61; Mr. 15.42-47; Jn. 19.38-42)

50 Tan iy6 iin ra vaha, nafif ra José. ra filuu Arimatea tsa canyif Judea. Tan
cuvi ra iin ra cuvi ityi nuu cuenda Junta Cahnu nyivi Israel. 51 Tan ra José
can ndatu ra quivi tsa cua cundaca fiaha Nyoo. Tan fiandog ra vaha tsihin tsa
javaha ra cutahdn tsihin ra, ra cuvi jutu tsa cuvi ityi nuu naha ra. 52 Tacan
tan tsahan ra José can tsindacan ra cufiu fiuhu ra Jesus tsi ra Pilato. 33 Tan
yaha tsa januu ra José can cufiu fiuhu ra Jests nu cruu, cava nuu ra iin jahma
tsira. Tan cuahdnra cua cutsira tsira tsitsiiin fiafia tsaa tsa cuvi yavi yuu tsa
javaha nyivi tan fiaha ca quihvi ndiyi tsitsi can. 34 Tan viernes cuvi can, quivi
tsa janduvaha nyivi tsa catsi i tsa sabaru, quivi quitatu fii. Tan tsa cua tahan
tsi quivi can.

55Tan tandihi fiifiaha tsa quee tsihin ra Jesds Galilea, cuahdn fii cua nyehe fii
tsitsi yavi yuu can. Tan nyehe fii cuhva canyii cufiu fiuhu ra. 56 Tan cuanuhu
fii nda yuvehe fii. Tan janduvaha fii ndutya tami tyin cua tyihi fii cufiu fiuhu
raJesus. Tacan tan quitatu fii inga quivi can tumaa catyi maa tuhun tsa tsaha
cuenda Nyoo tsi yo.

24

Nunandoto ra Jesus
(Mt. 28.1-10; Mr. 16.1-8; Jn. 20.1-10)
1Tsa tuvi tumingu quivi nu quitsahé vitya, cuahén fiifiaha can nu fiafia ra
Jesus. Tan nyis6 fii ndutya tami tsa janduvaha fii. 2 Tan cuhva tsa tsaa fii,
nyehe fii tyin tsa cuatsiyo yuu tsa ndasi yuhu fiafia can. 3 Tan quihvi fii tsitsi
fiafia can, maa tyin fia nafiihj fii cufiu fiuhu Jutu Mafii yo Jesus. 4 Tan yucu fii

uvi taahan rayii nuu fii. Tan xifiu xaan jahma nditsi ra naha. 3 Tan tsihin tsa

yuuhvi fii, tan tsaquin fii jifii fii nda nu fiuvhu. Tacan tan catyi ra can naha ra
tsihin fii:

—¢Nacuenda nanducu ndo tsi ra nyito nu yucd ndiyi? 6 Nduve ca ra nyii
ihya, tyin tsa nandotg ra. Nducuhun ifii ndo tsa cahan ra tsihin ndo quivi
tsica ra Galilea. 7 Catyi ra tyin taahdn tsi nacuhva cuenda nyivi tsi ra ndaha
ra iy0 cuatyi naha ra. Tyin cuvi ra Rayii tsa quee nda gloria. Tan taahdan tsi
tyin cahfii ra can naha ra tsi ra nu cruu. Maa tyin tsa tsinu ufii quivi cua
nandoto ra. Tacan catyi ra tsihin ndo —catyi dngel can naha ra tsihin fii.

8 Tacan tan nducuhun ifii fii tsa cahan ra Jesus quivi can. 9 Tan cuanuhu
fii. Tan nacatyi tuhun fii tsihin tsa utsi iin ra tsa tava tyifiu ra Jesus tan tsihin
tandihi ca nyivi tsa tsinyicun tsira. 10 Tan fiifiaha tsa tsicatyi tuhun tsihin ra
naha cuvi fii: ia Maria Magdalena, fiaha quee Magdala, tan fia Juana, tsihin
fia Maria sihi ra Jacobo, tan tsihin juhva ca fiifiaha. 11 Maa tyin ra tava tyifiu
ra Jesus cufii maa ra naha tyin caahdn fii maa fii. Tan fia tsinu ifii ra naha tsa
caahdn fii.

12 Maa tyin ra Pedro nduvita ra tan tsind xaan ra cuahén ra cua nyehe ra
tsitsi fiafia nu tinyii ra naha ra Jesus tatun nditsa. Tan nyehe ra tsitsi yavi
yuu can tyin jahma tsa tsindasi fia ra canyii nda sava. Tacan tan cuanuhu ra
yuvehe nu yucu tandihi ca ra naha. Tan iyo xaan cufii ra tsa cuvi.

Tsa cuvi ityi cuahdn fiuu Emats
(Mr. 16.12-13)

13 Juvin fii maa quivi can, uvi taahan ra tsinyicun tsi ra Jesus cuahdn ra
naha fiuu Emats, tumaa utsi iin kilémetro tsa queé yo fiuu Jerusalén. 14 Tan
cuahdnra naha tan natuhin tahan ra naha nda ndihi tsa cuvi. 15 Tan tsitsi tsa
natuhunranaha, tan ra Jesus tahan ra tsira naha ityi cuahdn ra naha. 16 Maa
tyin vasu nyehé ra naha tsira Jesus, maa tyin fia nacot ra naha tsi ra. Tyin
tumaa iin tsa tyasi tsi nuu ra naha, tan fia cuvi nacoto ra naha tsi ra Jesus.
17Tacan tan nducu tuhun ra Jesus tsi ra naha:

—¢Ndaa natuhun xaan ndo? ¢Nacuenda cuiithya xaan cufii ndo? —catyi ra
tsihin ra naha.

18 Tan iin ra tsa nafii Cleofas nacahan ra tan catyi ra:

—Tandihi nyivi tsito tsa cuvi fiuu Jerusalén. ¢A ra inga fiuu cuvi yooho tyin
fia tsito un tsa cuvi? —catyi ra.

19 Tacan tan catyi ra Jesus tsihin ra naha:

—¢Nda cuvi?

Tan nacatyi tuhun ra naha tsihin ra:

—Tuhunra Jesus ra fiuu Nazaret. Tyin cuviraiin ra cuvi ndusu yuhu Nyoo.
Tan tsihin tunyee ifii cahnu Nyoo javaha ra tsa cahnu tan cahan ra tsa vaha
nuu Nyoo tan nuu tandihi nyivi. 20 Maa tyin ra jutu tsa cuvi ityi nuu naha ra
tan ra cumi tyifiu cuenda vehe fiuhu, tsaha cuenda ra naha tsira tsi ra ndaca
fiaha cuenda fiuu Roma. Tan tsahfii ra naha tsi ra. Tan tsihi ra nu cruu. 21 Tan
vityin tsa quita ufii quivi tsa cuvi yacan. Tan nyuhu cufii maa ndi tyin juvin
ra cua jacacu tsi yo tsa cuvi yo nyivi Israel. 22 Maa tyin vityin iyo Xaan cufii
ndi tsa nacatyi juhva fiifiaha tsihin ndi. Tyin maa fii tsahan fii nu fiafia ra tsa
tuvi. 23 Tan nduve ca cufiu fiuhu ra canyii. Tan nacatyi tuhun ndihi fii tyin
nyehe fii uvi taahan angel. Tan catyi dngel can naha ra tsihin fii tyin ra Jesus
nyito ra. 24 Yaha yacan tan tsahan tucu juhva ra cutahdn tsihin ndi tsinyehe
ranahanufiafia. Tan nyehe ra naha tyin tsa nditsa cuvi tsa cahan fiifiaha can.
Maa tyin fia nyehe ra naha tsi ra Jesus —catyi ra naha tsihin ra Jesus.

25 Tacan tan catyira Jesus tsihin ra naha:

—Luxu xaan cutufii ifii ndo. Tan cuee xaan tan tsinu ifii ndo tuhun tsa
cahan ra cuvi ndusu yuhu Nyoo tahan tsanaha. 26 ; A fia tsité ndo tyin taahén
tsitsa nyehe jihna ra Cristo tundoho? Yaha can tan tahan tsi cua fiihi ra tyifiu
tsa cua cundaca fiaha ra —catyi ra Jesus tsihin ra naha.

27Tacan tan quitsaha tsahd cuenda ra ndcaa cuahdn tuhun maa ra nu tutu
Nyoo. Tan quitsaha caahdn ra tuhun tsa tyaa ra Moisés tahan tsanaha. Tan
yaha can tan cahan ra tuhun tandihi libru tsa tyaa ra cuvi ndusu yuhu Nyoo.

28 Tan cuhva tsa tsaa ra naha nda fiuu Emaus, nu cuahén ra naha, tan jaha
ra Jesus tyin cafii ca cuahén ra. 29 Tacan tan catyi ra naha tsihin ra na ndoo
ra tsihin ra naha. Tan catyira naha:

—Ndoo tsihin ndi tyin tsa cua cuiso fiicanyii —catyi ra naha.

Tacan tan cuahdn ra Jesus tsihin ra naha. 30 Tan cuhva tsa tsinyaa ra yuhu
mesa tsihin ra naha, quihin ra paan. Tan tsaha ra tyahvi nyoo tsi Nyoo. Tan
tsahnu sava ra, tan tsaha ra tsi ra naha. 31 Tan iin yaha fii nufia nuu ra naha
tan nacoto ra naha tsi ra Jesds. Maa tyin ra Jesus naa ihfii fii ra. 32 Tacan tan
quitsaha natuhun tahan ra naha tan catyi ra naha:

—Yacan cuenda vaha xaan cufii afiima yo tsa vatsi ra tsihin yo, tan tsaha
cuenda ra tuhun Nyoo tsa nyad nu tutu Nyoo tsi yo —catyira naha.

33 Na ndatu ca ra naha, tan cuanuhu ra naha nda fiuu Jerusalén. Tan fiihi
tahan ra naha tsihin tsa utsi iin ra tsa tava tyifiu ra Jesus, ndu iin ra naha
tsihin juhva ra nyecu tsihin ra naha. 34 Tacan tan tsa utsi iin ra can naha ra
nacatyi tuhun ra naha tsihin ra tsa ndi tsaa can nahara:

—thitsa tyin Jutu Mafiiyonandotgra. Tyin ra Siménnyehe ra tsira—catyi
ra naha.

35Tacan tan ra tsa ndi tsaa can nacatyi tuhun ndihi ra naha ndcaa natuhun
ra ﬂesﬁs tsihin ra naha ityi cuahén ra naha fiuu Emaus, tan ndcaa nacoto ra
naha tsiranu tsahnu sava ra paan.

Nu quituvira Jesus nuyucti ra tsica tsihinra
(Mt. 28.16-20; Mr. 16.14-18; Jn. 20. 19-23)

36 Ndi natuhtin ca ra naha yacan tan quituvi ra Jesus tyafiu ra naha. Tan
tsaha ra nacumi tsira naha, tan catyira:

—Na coo tsa vaha afiima ndo.

37 Tacan tan nayuhvi xaan ra naha. Tan cufii ra naha tyin tatyi ndiyi cuvi
can. 38 Tacan tan catyi ra Jesus tsihin ra naha:

—¢Nacuenda yuuhvi xaan ndo? ¢ Tan nacuenda tsicd xaan ifii ndo? 39 Nyehe
ndo ndaha yu. Tan nyehe ndo tsaha yu. Tyin juvin fii maa yu cuvi. Tiin ndo
tsiyutan coto ndo. Tyin tatyi ndiyi nduve cufiu fiuhu can iy6. Tan nduve yiqui
can tumaa tsa nyehé ndo tsi yuhu —catyira Jesus.

40 Tan cuhva tsa cahan ra yacan, tan janaha ra ndaha ra tsihin tsaha ra tsi
ranaha. 41 Maa tyin maa ra naha, tsa cuenda tsa iyo cufii ra naha tan sii cufif
ra naha, nda cuanda fia cuvi ca tsind vaha ifii ra naha. Yacan nacahan ra
Jesus tsihin ra naha:

—¢Alyd tsa catsi yo? —catyira.

42 Tacan tan tsaha ra naha luxu tyaca tyihyo tsihin ndutya fiufiu tsi ra.
43 Tan quihin ra. Tan quitsaha tsatsi ra nu nyecd ra naha. 44 Tan catyi ra
tsihin ra naha:

—Tandihi tsa tahan yu, yacan cuvi tsa catyi yu tsihin ndo quivi can. Tan
catyi yu tsihin ndo tyin tacan cua cuvi, tumaa cuhva nyad tuhun tsa tyaa
ra Moisés tan ra cuvi ndusu yuhu Nyoo tan tsihin tsa nyad nu libru salmo
—catyi ra tsihin ra naha.

45Tacan tan tsaha cuenda ra Jesus cuhva catyi nu tutu Nyoo. Tan cutufij ifii
tandihi ra naha jaha ra. 46 Tacan tan catyi ra Jesus tsihin ra naha tyin tacan
nyad nu tutu Nyoo tyin taahdn tsi tsa ciu ra Cristo. Tan tsa tsinu ufii quivi
cua nandoto ra. 47 Tan taahdn tsi coto nyivi tuhun ra Cristo, tyin tatun ndu
uvi ifii fii cuatyi fii, cua coo tucahnu ifii tsi fii. Tan jihna fii cua cahan ra naha
tsihin sivi ra Cristo fiuu Jerusalén, yaha can tan tandihi ca fiuu tanii cahnu nu
Nuhu fayivi.

48 Tan catyi tucu ra Jesus tsihin ra naha:

—Tan nyooho cuvi tsandaa tsa cuenda tandihi tsehe. 49 Tan cua jaquitsi
maa yu Tatyi Ii Nyoo siqui ndo tumaa tsa catyi Jutu yu tyin cuhva ra tsi ndo.
Maa tyin ndoo ndo Jerusalén ihya. Tan fia quita ndo nda cuanda tsa fiihi ndo
tunyee ifii Nyoo tsa cua quitsi tsi ndo —catyi ra Jesus.

Nu cuanuhura Jestus gloria
(Mr. 16.19-20)

50 Tacan tan ra Jesus cuahdn ra tsihin tandihi ra tsica tsihin ra nda fiuu
Betania. Tan cafiihi ra ndaha ra. Tan nasoco ra tsi ra naha. 51 Tan tsitsi tsa
nasocdratsiranaha,nandaaraandivi. 52 Tacan tan tandihira naha quitsaha
jacahnu ra naha tsi ra. Tan sii xaan cufii ra naha, cuanuhu ra naha nda
fiuu Jerusalén. 53 Tan tandihi quivi tsiyucu ra naha tsitsi vehe fiuhu cahnu,
jacahnu xaan ra naha tsi Nyoo.

Tan na cuvi tsi tacan fii.

Tuhun Nyoo tsa Tyaa Ra Juan

Tuhun tsa Caahdn Nyoo nanduvi tsi iin rayi, tan rayii can cuvira Cristo

1Nda quivijihna fii, nda ndi cumaiii ca coo tandihi tsa iy6, tan tsa iyé maara
cuvi Tuhun tsa Caahén Nyoo. Nyii ra tsihin Nyoo. Tan Nyoo cuvi ra. 2Tan iy6
ratsihin Nyoo nda quivijihna fii. 3Tan tsihinra, javaha Nyoo tandihi cuii maa
tsaiy6. Tan nduve tsa javaha Nyoo tsa intuhun fiimaa ra. 4Ra tsa cuvi Tuhun
tsa Caahdn Nyoo iy6 fiayivi nyito tsa fia cua naa maa tsi ra. Tan juvin fiayivi
can, cuvi fiuhu tsa jandunditsin afiima nyivi. 5 Tan fiuhu can, jandunditsin tsi
nu naa. Tan tsa naa can fia cuvi jandahva can fiuhu nditsin can.

6 Tsicoq iin ra tsa jaquitsi Nyoo, nafii ra Juan. 7 Quitsi ra cuvi ra tsa ndaa.
Tyin cahan ra tumafii ifii cuenda ra cuvi fiuhu can, tyin tacan tan tsinu ifii
tandihi nyivi tsi ra. 8 Ra Juan, fiavin fiuhu can cuvi ra. Iin tsa ndaa cuenda ra
cuvifiuhy can cuvira. 9 Tyin fiuhu nditsa can, ndi cua quitsi tsi nu fiuhu fiayivi,
tan cua jandunditsin tsi afiima tandihi nyivi tsa iyé nu fiuhu fayivi ihya.

10 Ra cuvi Tuhun tsa Caahdn Nyoo quitsi ra nu fiuhu fiayivi. Tan juvin fii
maa ra tsihin Jutu ra javaha ra naha fiuhu fiayivi. Maa tyin nyivi iy6 nu fiuhu
fiayivi ihya, fia nacoto fii tsi ra tsa ra Cristo cuvi ra. 11 Quitsi ra nu iy6 nyivi
fiuu ra, nyivi Israel, tan fia naquihin vaha fii tsi ra. 12 Maa tyin tandihi nyivi
tsa naquihin vaha tsira, tan tsinu ifii fii tyin ra Cristo cuvi ra, tsaha ra ndatu
tsifii tsa cuvi fii sehe Nyoo. 13 Juvin fii nacacu tsaa. Maa tyin fiavin tumaa tsa
cacu iii tsa culee fii cuenda cufiu fiuhu fii. Tan ndi fiavin tsa cuenda tsa cufii iin
rayit coo ra tsihin iin fiaha. Navin tsa cuenda tsa cufii nyivi coo sehe fii. Maa
tyin nacacu tsaa fii jaha maa Nyoo.

14 Tan ra cuvi Tuhun tsa Caahdn Nyoo nanduvi ra iin rayii. Tan tsicog ra
tsihin yo. Tan nyehe ndi tsa cahnu cuvira. Tan cahnu cuvi ra tyin Sehe mafii
Jutu Nyoo cuvi tsi ra. Tsitu ra tsihin tsa nditsa tan tsa vaha. 15 Tan ra Juan
can cahan ra tumafii ifii tsa cuenda ra, tan catyi ra:

—]Juvin ra ihya cuvi ra tsa cahan yu tuhun quivi can, tyin ra tsa vatsi ityi
tsata yu, cahnu ca cuvira tan fiavin ca maa yu. Tyin nda quivi cacu yu tan tsa
iy0 maa ra —catyira Juan.

16 Tandihi yo naquihin yo tumaifii ifii cahnu tsa tsahd ra tsi yo, tyin nasocé
xaan ra tsi yo. 17 Ra Moisés tsaha cuenda ra ley Nyoo tsi yo. Maa tyin ra
Jesucristo tsahd ra tsa naquihin yo tsa vaha Nyoo. Tan caahdn ra tsa nditsa
tsihin yo. 18 Tan nduve maa y6o nyehé tsi Nyoo. Intuhun fii maa Sehe mafii
maa ra tsa iy0 iin caa fii tsihin ra nyehé tsi ra. Juvin ra cuvi ra tsa tsaha tsa
coto yo tsiJutu ra.

Nu caahdn ra Juan, ra jacoondutyd, tumafii ifti cuenda ra Jesucristo
(Mt. 3.11-12; Mr. 1.7-8; Lc. 3.15-17)

19 Ra cuvi ityi nuu tsihin nyivi Israel tsa iy fiuu Jerusalén, tava tyifiu ra
naha tsira jutu naha ra tsihin inga ca ra cuenda vehe fiuhu naha ra, ra cuvi
tata ra Levi, na cuhun ra naha nu nyii ra Juan tan ndaca tuhun ra naha tsi
ra Kéo ra cuvira. 20 Tan tsica tuhun ra naha tsi ra Juan tan catyi ra tsihin ra
naha:

—Yuhu fiavin ra Cristo ra tsa cua jaquitsi Nyoo cuvi yu —catyi ra tan fia
tyihi xeehe ra.
21Tacan tan tsica tuhun nyico ra naha tsira Juan:

—¢Yboracuviun? ¢Ara Elias, ra cuvi ndusu yuhu Nyoo tahan tsanaha cuvi
un? —catyi ra naha tsihin ra.

Tan ra Juan nacahan ra:

—Navin ra ican cuvi yu.

Tan cufiihi ca ra naha tsica tuhun ra naha tsira, tan catyi ra naha:

—Tun tacan, ¢a ra cuvi ndusu yuhu Nyoo tsa nyad tsa cua quitsi cuvi un?

Tan nacahan nyico ra Juan tan catyi ra:

—Navin.

22 Tan tsica tuhun nyico ra naha tsi ra Juan inga tsaha:

—¢Y0o ra cuvi un? Tyin cufii tsi catyi tuhun ndi tsihin ra tsa tava tyifiu tsi
ndi ybo ra cuvi un —catyi ra naha tsihin ra.

23Tan nacahan ra Juan:

—Yuhu cuvindusuiin ra tsa cana tsaa nu tsiqui, tsa catyi: “Nufia ndo tsitsi
afiima ndo tyin tsa vatsi Jutu Mafii yo.” Tumaa cahan ra Isafas ra cuvi ndusu
yuhu Nyoo tuhun yu tahan tsanaha —catyi ra Juan tsihin ra naha.

24Ra fariseo naha ra cuvi ra tava tyifiu tsi ra can naha ra, na ndaca tuhun
ra naha tsira Juan. 25 Tan tsica tuhun nyico ra naha tsira:

—Tatun favin ra Cristo, ra tsa cua jaquitsi Nyoo cuvi un, ¢nacuvi tyin
jacoondutya un tsi nyivi? tan ndi fiavin ra Elias cuvi un, tan ndi fiavin ra cuvi
ndusu yuhu Nyoo cuvi un —catyi ra naha tsihin ra Juan.

26 Tan nacahan ra Juan tan catyira:

—Yuhu jacoondutyd yu tsi nyivi tsihin ndutya. Maa tyin mahfiu ndo nyii
iin ra tsa fia nacoté ndo. 27 Tan cahnu ca cuvi ra can tan fiavin ca yuhu. Na
cahnu cuvi yuhu ndi tsa cuvi yu musu ra tan cuvi ndatsi yu fiii nditsan ra
—catyira Juan.

28 Tandihi yacan cuvi nu nafif Betdbara tsa canyii inga tsiyo yutya cahnu
Jordan nu tsinyii ra Juan jacoondutya ra.

Ra Jesucristo, Mbee Ticatyi Luhlu jana Nyoo

29 Tsa inga quivi nyehe ra Juan tsi ra Jesus cuahédn ra nu nyii ra, tacan tan
catyira Juan:

—Npyehejihnando, raihya cuvi Mbee Ticatyi Luhlu jana Nyoo ra tsa quihin
nyaa cuatyi nyivi iy6 nu fiuhu fiayivi ihya. 30 Tuhun ra cahan yu quivi catyi yu
tsihin ndo tyin ityi tsata yu vatsi inga ra tsa cahnu ca cuvi tan fiavin ca maa
yu, tyin tsa iyé maa ra tan tsicog yu. 31 Ndi yuhu tan fia nacoto yu tsira quivi
can. Maa tyin vityin vatsi yu jacoondutya yu tsihin ndutya tyin tacan tan
nacoto nyivi Israel fiuu yu tsi ra —catyi ra Juan.

32Tan catyi nyico ra Juan:

—Yuhu nyehe yu Tatyi Ii Nyoo tsa quitsi ityi andivi tan quitsi tsi tumaa iin
paloma, tan ndoo tsi tsihin ra. 33 Yuhu fiaha ca nacoto yu y6o ra cuvi ra quivi
can. Maa tyin Nyoo, ra tsa tava tyifiu tsi yu jacoondutya yu tsi nyivi tsihin
ndutya, catyira tsihin yu: “Quivi nyehe un Tatyi Ii, vatsi nud tsi siqui iin rayii,
tan ndoo tsi tsihin ra, juvin ra can cuvira tsa cua jacoondutya tsi nyivi tsihin
Tatyi Ii yu”, catyi Nyoo tsihin yu. 34 Yuhu tsa yaha nyehe yu tsi ra. Tan cuvi
yu tsa ndaa tyin juvin ra cuvi Sehe Nyoo —catyira Juan.

Ra tsa quitsaha nyictin jihna tsira Jesus
35 Tsa inga quivi nyii nyico ra Juan nu nyif ra tan yucd ndihi uvi taahan ra
tsicd tsihin ra. 36 Tan nyehe ra naha, yahd ra Jesus, tan catyi ra Juan:
—Npyehe jihna ndo, ra ican cuvi Mbee Ticatyi Luhlu jana Nyoo —catyi ra.

37 Tsa tsifii nduvi taahan ra nyicun tsi ra Juan tsa cahan ra, tacan tan
cuahan ranaha cuanyicun ra naha tsira Jesus. 38 Tacan tan nanyehe ra Jesus
ityi tsata ra, tan nyehe ra tyin nyicin ra naha tsira, tan catyi ra:

—¢Ndananducu ndo?

Tacan tan nacahan ra naha tan catyi ra naha:

—Maestro, ¢numaa iyo un?

39Tan catyira Jesus tsihin ra naha:

—Cohon ndo tsihin yu, tan nyehe ndo —catyi ra tsihin ra naha.

Tacan tan cuahdn ra naha tsihin ra. Tan nyehe ra naha nuiyd ra. Tanican
yucu ra naha tan cuaa, tyin tsaa ra naha ndacan tumaa caa cumi tsa tsefii.

40Tin ra tsa tsifii tsa cahan ra Juan tan tsinyicun ra tsi ra Jesus ra ican cuvi
ra Andrés, yafii ra Simdn Pedro. 41 Tan ra Andrés numi xaan tsinanducu ra
tsi yafii ra, ra Simdn Pedro, tan catyi ra tsihin ra:

—Nafiihi ndi tsira tsa cuvi Mesias —catyira.

Tan tuhun Mesias can cuiii tsi catyi, ra Cristo, o cufii tucu tsi catyi, ra tsa
nacatsi vaha Nyoo tyin quitsi ra cuvl ra rey tsa cuenda yo.

42Tacan tan quihin ra Andrés tsi ra Simoén yafii ra cuahdn tsihin ra nu nyii
ra Jesus. Tsa nyehe ra Jesus tsi ra Simdn, tan catyi ra tsihin ra:

—Yooho Simdn, sehe ra Jonas cuvi tsi un. Maa tyin cua cunafii un Cefas
—catyira tsihin ra.

Tan Cefas cuvi tsi yuhu griego, tan cufii tsi catyi tsi “Pedro”, tan tsa nduvi
sivi can, cufii tsi catyi tsi “cava”, [tumaa iin yuu cahnul.

Nu canara Jestus tsira Felipe tan ra Natanael

43Tsa inga quivi tyaa ra Jesus cuhva tsa cuhun ra Galilea. Tacan tan nafiihj
ra tsira Felipe. Tan catyi ra tsihin ra:

—Naha quitsi nyicun un tsi yu —catyi ra.

44 Ra Felipe ihya, ra fiuu Betsaida cuvi ra. Tan ican iy6 tucu ra Andrés tan
ra Pedro. 45 Tacan tan tsahan ra Felipe tsinanducu ra tsi ra Natanael. Tan
catyi ra tsihin ra:

—Nyehe ndi tsira tsa tyaa ra Moisés tuhun nu libru ley Nyoo, ra tsa cahan
tucura cuvi ndusu yuhu Nyoo tuhun tahan tsanaha. Tan nafii ra Jesus. Sehe
ra José ra fiuu Nazaret cuvi tsi ra —catyira Felipe tsihin ra Natanael.

46 Tan catyi ra Natanael:

—¢A cuvi quita tsa vaha fiuu Nazaret can? —catyi ra tsihin ra Felipe.

Tan nacahan ra Felipe tan catyira:

—Naha tan nyehe un —catyi ra.

47Tacan tan tsa cua cuyatyin ra Natanael nu nyii ra Jesus. Tan nanyehe ra
Jesus tyin vatsi ra, tan quitsaha catyira:

—iJihna ndo! Thya vatsi iin ra tsa nditsa nditsa tyin ra fiuu Israel cuvi ra,
tyin fia tuhvé ra jandavi flaha —catyi ra Jesus.

48 Tacan tan tsica tuhun ra Natanael tsira:

—¢Nacaa tsa tsit6 un tsi yuhu?

Tan nacahan ra Jesus tan catyira:

—Yuhu tsa nyehe maa yu tsi un tsa ndi cumaiii ca cana ra Felipe tsi un, tsa
ndi nyii un tsaha yutun higo can —catyi ra Jesus tsihin ra.

49 Tacan tan quitsaha catyi ra Natanael:

—]Jutu Maifii yu, yooho cuvi Sehe Nyoo. Tan juvin un cuvi rey cuenda
nyuhu tsa cuvi yo nyivi Israel.

50 Tan catyi ra Jesus tsihin ra Natanael:

—¢A tsinu ifii un tsi yu tsa cuenda tyin catyi yu tyin nyehe yu tsi un tsaha
yutun higo? Maa tyin nahnu ca tsa cua nyehe un tan fiavin ca yacan —catyi
ra tsihin ra.

51Tan catyi ra Jesus tsihin ra naha:

—Tsanditsa catyiyu tsihin ndo tyin nyooho cua nyehe ndo cua nufia andivi
tan cuaha xaan dngel Nyoo cua ndaa, tan cua nuu ra naha siqui yuhu Rayii
tsa quee nda gloria —catyira Jesus tsihin ra naha.

2

Nu iy6 vico tindaha fiuu Cand iin fluu tsa canyii Galilea

1Tsa yaha ufli quivi tan tsicog iin vico tindaha fiuu Cané tsa canyif Galilea.
Tan ican nyii sihi ra Jesus. 2 Tan nyivi javaha vico can cana ndihi fii tsira Jesus
tan tsihin tandihi ra tsicd tsihin ra tyin cuhun ra naha. 3 Tacan tan cuahanra
naha. Tan tsitsi tsa yucu ra naha nu iy6 vico can, tan ndihi vinu fii javaha
vico can. Tacan tan catyi sihi ra Jesus tsihin ra:

—Nduve ca vinu fii —catyi fia.

4Tan catyira Jesus tsihin fia:

—¢Naa tsa ndihi ifii yo yacan, Miyan? Tyin fiaha ca tsaa hora yu —catyira
tsihin fia.

5Maa tyin sihi ra cahan fia tsihin ra tsa tyihi mesa nu iy6 vico can naha ra:

—Javaha nyooho tandihi tsa cua cahan ra tsihin ndo —catyi fia tsihin ra
naha.

6 Tan nyecu ifiu quisi yuu nahnu tsa yihi ndutya tsa tuhva ra Israel naha
ra tsatyifiu nu nacatyd xaan ra naha ndaha ra naha cuhva tsa iyé maa ra
naha. Tan intuhun intuhun quisi can tsitahan uvi xico utsi, a ufii xico utsi,
litru ndutya tsitsi can. 7 Tacan tan catyi ra Jesus tsihin ra tsa tyihi mesa can
nahara:

—TJacutu ndo quisi ihya tsihin ndutya —catyi ra tsihin ra naha.

Tacan tan tsitu cuii quisi can jaha ra naha. 8 Tacan tan catyi ra Jesus tsihin
ranaha:

—Vityin tava ndo juhva tan cundaca ndo tsi ra cuvi ityi nuu cuenda vico
ihya —catyi ra Jesus tsihin ra naha.

Tan tacan ica ra naha. 9 Ra cuvi ityi nuu cuenda vico can tsihi ra naha
ndutya tsa nanduvi vinu. Maa tyin fia tsité ra naha nu maa quee can. Maa
fii maa ra tsa tyihi mesa can naha ra tsitg, tyin maa ra naha tava ndutya can.
Tacan tan ra cuvi ityi nuu cuenda vico can cana ra tsi ra tsa tandaha can.
10 Tan catyi ra tsihin ra:

—Tandihi nyivi, jihna ca vinu vaha tuhv4 fii tava. Yaha can tan tatun tsa
tsihi xaan nyivi, tacan tan tava fii vinu ndaahvi. Maa tyin yooho tsicumi vaha
un vinu vaha. Tan nda vityin tava un can —catyi ra tsihin ra.

11 Tsa javaha ra Jesus fiuu Cand tsa canyii Galilea, yacan cuvi tsa iyo tsa
jihna fii javaha ra tan janaha ra tsa cahnu cuvira tsi nyivi. Tan ra tsica tsihin
ra tsinu ifii ra naha tsira tyin ra ican cuvi ra tsa jaquitsi Nyoo.

12 Tsa yaha yacan tan cuahdn ra fiuu Capernaum tsihin sihi ra tan tsihin
yafii ra. Tan cuahan ndihi ra tsica tsihin ra. Tan ican tsiyucu fii juhva quivi.

Nu jacunu ra Jesus tsi nyivi xico nuquehe yuvehe fiuhu cahnu
(Mt. 21.12-13; Mr. 11.15-18; Lc. 19.45-46)
13 Tsa cua tahan tsi quivi vico pascua tsa jacahnu nyivi Israel. Yacan

cuenda cuahdn ra Jesus fiuu Jerusalén. 14 Tsa tsaa ra fiuu can, quihvi ra
nuquehe vehe fivhu cahnu, tan nyehe ra yucu cuaha nyivi xic6 fii nuquehe

can. Yihi fii xicé fi indiqui, mbee ticatyi, tan paloma. Tan yucu ndihi tucu
nyivi nasama xuhun. 15Tsa nyehe ra Jesus tandihi yacan, tacan tan javaha ra
iin yoho. Tan tsihin yoho can jacunu ra tsi tandihi nyivi nuquehe vehe fiuhu
iin cahnu fii tsihin mbee tan tsihin indiqui jana fii. Tan fiinasama xuhun can,
jatucuatyi ra xuhun fii nu fiuhu tan janduva ra mesa fii. 16 Tan catyi ra tsihin
fii xico paloma:

—iTava ndo paloma can ihya! jNa javaha ndo vehe Jutu yu tumaa iin
nuyahvi! —catyi ra tsihin fii.

17 Tacan tan ra tsicd tsihin ra, nducuhun ifii ra naha tsa catyi nu tutu Nyoo
tyehen: “Cuifiu xaan yu vehe un”, catyi tsi, nducuhun ifii ra naha.

18 Tacan tan ra cuvi ityi nuu tsihin nyivi Israel quitsaha tsicd tuhun ra naha
tsira Jesus:

—¢Nda sefia javaha un nyehe ndi tan janaha un tyin nditsa tsa tsaha Nyoo
ndatu tsi un tsa javaha un yacan? —catyi ra naha tsihin ra.

19 Tan nacahan ra Jesus tan catyi ra:

—Canindo vehe fiuhuihya, tan tsitsi tsa ufii quivifii tan cua janduvita nyico
yu itsi inga tsaha —catyi ra tsihin ra naha.

20 Tacan tan quitsaha catyi ra nyecu ican naha ra tsihin ra:

—Uvixicoifiu cuiyajaha tyifiuranaha tan tsinu vehe fivhu ihya. {Tan yooho
catyiun tyin tsitsi tsa ufii quivi fii tan cua janduvita un itsiinga tsaha! —catyi
ra naha tsihin ra.

21 Maa tyin fiavin tuhun vehe fiuhu can cahan ra Jesus, tyin cahan ra tuhun
cufiu fivhura. 22 Yacan cuenda tandihi ra tsica tsihin ra nducuhun ifii ra naha
yacan quivi nandoto ra. Tan cutuiij ifii ra naha tyin tuhun tsa nyad nuu tutu
Nyoo caahdn tsi cuenda ra Jesus. Tan tsinu ifii ra naha tsa cahan ra Jesus tan
tsa nyad nu tutu Nyoo.

Ra Jestis tsito ra tsa iyo aflima nyivi
23 Tsitsi tsa ndi nyiif ra Jesus fiuu Jerusalén, quivi iy6 vico pascua, cuaha
xaannyiviquitsaha tsinuifii tsa caahdnratsa cuenda tsa cuaha tsaiyojavaha
ra. 24Maa tyin ra Jesus fia nii cufii ra nyehé ra tsi tandihi fii tyin tsité ra cuhva
tsicd ifii fii. 25 Na tsifiifiuhu tsa nacatyi tuhun yo tsihin ra nacaa iy6 nyivi, tyin
tsa tsité maa ra ndaiyd tsitsi afiima yo.

3

Nujacuahara jests tsira Nicodemo

1 Tsicog iin ra cuvi fariseo tsa nafii Nicodemo. Tan cuvi ra iin ra cuvi ityi
nuu tsihin ra Israel naha ra. 2 Ra Nicodemo ihya, tsahan ra nu nyii ra Jesus
iin tsacuaa. Tan catyi ra tsihin ra:

—DMaestro, tsité ndi tyin Nyoo tava tyifiu tsi un tsa quitsi un jacuaha un
tsi ndi. Tyin yofii nyivi tan cuvi javaha fii tsa iyo tsa javaha un, tatun nduve
Nyoo iy0 tsihin fii —catyira tsihin ra Jesus.

3Tacan tan catyi ra Jesus tsihin ra:

—Tsa nditsa catyi yu tsihin un tyin tatun fia cua nacacu tsaa nyivi inga
tsaha, fia cua cuvi nyehe fii nu ndacda fiaha Nyoo —catyi ra.

4Tacan tan tsica tuhun ra Nicodemo tsi ra Jesus tan catyi ra tsihin ra:

—¢Nacaa cuvi cacu iin rayii inga tsaha tatun tsa tsahnu ra? ¢A cuvi quihvi
nyico ra tsitsi sihi ra tan nacacu tsaa ra inga tsaha? —catyira.

5Nacahan ra Jesus tan catyi ra:

—Tsa nditsa catyi yu tsihin un tyin fiavin tsihin tsa cacu nyivi tsihin cufiu
fuhu fii tan cuvi quihvi fii nu ndacd fiaha Nyoo. Maa tyin fiifii xaan cufi{ tsi
nacacu tsaa fii tsihin Tatyi Ii Nyoo. ¢ Tyin nyivi cacu tsihin cufiu fiuhu, cufiu
fivhu fii cuvi fii. Tan nyivi nacacu tsaa tsihin Tatyi Ii Nyoo, Tatyi Ii Nyoo iy6
afiima fii. 7 Na cuiyo ifii un tsa caahan yu tsehe tsihin un tyin tandihi nyivi cufii
tsinacacu tsaa fii. 8 Tumaa tsa yihi tatyi tandihi fii ityi tan tsifii un cucayu vatsi
tsi, maa tyin fia tsité un numaa ityi quee tsi, tan ndda ityi cuahdn tsi; tacan
cuvi tandihi nyivi nacacu tsaa tsihin Tatyi Ii Nyoo —catyi ra Jesus tsihin ra.

9 Tacan tan nducu tuhun nyico ra Nicodemo tsi ra inga tsaha tan catyi ra:

—¢Nacuenda caahdn un tacan? —catyi ra tsihin ra.

10 Nacahan ra Jesus tan catyi ra:

—Yooho tsa cuvi un maestro cuenda nyivi Israel, taahdan tsi coto un tsehe.
11 Tsa nditsa catyi yu tsihin un tyin caahdn ndi tsa tsit6 ndi tan cuvi ndi tsa
ndaa tsa cuenda tsa nyehe ndi. Maa tyin nyooho fia tsinu ifii ndo tsa caahdn
ndi tsihin ndo. 12 Tatun fia tsinu ifii ndo tsa caahdn yu tuhun nu fiuhu fayivi
ihya tsihin ndo, ¢ndcaa cua tsinu ifii ndo tatun cua cahan yu tuhun gloria
tsthin ndo?

13°Yofii tsahan gloria tsinyehe nécaa iyé. Intuhun fii maa yuhu Rayii tsa
quee nda gloria nyehé yu nacaaiyd gloria, tyin ndacan quee yu. 14 Tumaa tsa
ticaa ra Moisés iin coo tsa tsinu tsihin caa nu yutun iin nu tsiqui, tacan cua
ticaa nyivi tsi yuhu Rayii tsa quee nda gloria nuu cruu. 13 Tacan tan tandihi
nyivi tsa tsinu ifii tsi yu, fia cua cunaa fii. Tan cua coo fii fiayivi nyito tsa fia cua
naa maa.

Nyoo cufii xaan ra tsi tandihi nyivi

16"Nyoo cufii xaan ra tsi tandihi nyivi iy6 nu fiuhu fiayivi. Yacan cuenda
tsaha ra tsa ciiu Sehe mafii ra nu cruu tsa cuenda fii. Tyin tacan tan tandihi
fii tsa tsinu ifii tsi Sehe ra, fia cunaa fii, tan coo fii fiayivi nyito tsa fia cua naa
maa. 17 Tyin Nyoo jaquitsi ra tsi Sehe ra nu fiuhu fiayivi tyin jacacu ra tsi nyivi,
tan fia jaquitsi ra tsi ra tsa jacunaa ra tsi fii.

18’Yacan cuenda nyivi tsa tsind ifii tsi yu tsa cuvi yu Sehe Nyoo fia cua cunaa
fii, maa tyin nyivi tsa fia tsinu ifii tsi yu, tsa cunaa fii tyin fia tsinu ifii fii tsi yu
tsa cuvi yu Sehe mafii Nyoo. 19 Nyivi fia tsind ifii, tsa cunaa fii. Tyin quivi
quitsi yu jandunditsin yu nu fiuhu fiayivi, fia naquihin cuenda fii tsi yu tyin
taahdn xaan ca maa ifii maa fii iy6 fii nu naa tyin maa fii tsa fia vaha javaha
fia cufii fii tsa quituvi tsa fia vaha javahd fii. 21 Maa tyin nyivi taahdn ifii tsa
nditsa, naquita fii nu nditsin tyin tacan tan nyehe nyivi tyin javahd fii cuhva
cufiif Nyoo tyin nyad ra tsihin fii —catyi ra Jesus.

Nu caahdn ra Juan, ra jacoondutyd tsi nyivi, tuhun ra Jests inga tsaha

22 Tsa yaha yacan, ra Jesus tan ra tsica tsihin ra cuahén ra naha nu cuvi
Judea. Tan ndog ra naha ican juhva quivi, tyin jacoondutyd ra naha tsi nyivi.
23 Tacan tucu ra Juan nyif ra jacoondutyd ra tsi nyivi nu cuvi Enén yatyin fii
nu cuvi Salim, tyin ican fiuhd cuaha ndutya. Tan tsad nyivi tan tsicoondutya
fii. 24 Yacan javaha ra Juan tsa ndi cumafii ca quihvi ra vehe caa.

25 Tacan tan quitsaha caahdn yuhu tahan juhva ra tsicd tsihin ra Juan
tsihin inga ca ra naha tsa cuenda tsa janduvaha nyivi tsi fii nuu Nyoo.
26 Tacan tan cuahdn ra naha nu nyii ra Juan. Tan catyi ra naha tsihin ra:

—Maestro, ra tsa tsinyii tsihin un inga tsiyo yutya cahnu Jorddn, ra tsa
cahan un tuhun tsihin ndi, vityin jacoondutyd ndihi ra tsi nyivi tan tandihi
nyivi nyicun tsi ra —catyira naha tsihin ra.

27Tacan tan catyira Juan tsihin ra naha:

—Ndi intuhun yo tan nduve néa cuvi javaha yo, tun tsatyin fia tsahd Nyoo
tunyee ifii ra tsi yo. 26 Nyooho tsa tsité maa ndo tyin fiavin yuhu cuvi ra Cristo
tyin tsifii maa ndo tsa cahan yu quivi catyi catsi yu tyin ra jaquitsi Nyoo ityi
nuu ra Cristo cuvi yu. 29 Tyin nu iy6 vico tandaha, ra tsa nyad xiin fiaha yoco
can, juvin ra cuvi ra cua tindaha tsihin fia. Tan ra vaha ifii tsi ra nyii ra ican.
Tan cusii ifii ra tsifif ra tsa caahén ra tsa cua tindaha. Tan tacan tucu yuhu, sii
cufii yu tyin naquihin nyivi tuhun caahén ra Jesus tan nyicun fii tsi ra. 30 Maa
ra cuvira cahnu ca cuvi. Tan yuhu cua nduluhlu yu nuu ra tyin tacan taahan
maa tsi.

Ra quee nda gloria tan quitsi ra nu Auhu Aayivi

31’Ra tsa quee nda gloria, cahnu ca cuvi ra tan fiavin ca tandihi nyivi. Tyin
nyivi iyé nu fivhu fiayivi ihya, cuenda nu fiuhu fiayivi cuvi fii. Tan caahdn fii
tuhun tsa iy6 nu fivhu fiayivi. Maa tyin ra tsa quee nda gloria, cahnu cuvi
ra. 32 Tan caahdn ra tsa nyehé ra tan tsa tsifif ra, maa tyin yofii tsinu ifii tsa
caahdén ra. 33 Tatun yoo tan tsinu ifii yo tsa caahdén ra, cua cuvi yo tsa ndaa
tyin Nyoo fia vatya ra. 3¢ Tyin ra tsa jaquitsi Nyoo, tuhun Nyoo caahén ra tyin
Nyoo na tyihi cuhva ra Tatyi Ii ra tan tsaha ra itsi tsi ra. Tsaha ra nanii Tatyi
Iiratsira. 35Nyoo Jutu yo cufii ra tsi Sehe ra. Tan nacuhva cuenda ra tandihi
maa tsi ra. 36 Nyivi tsa tsind ifii tsa caahdn Sehe Nyoo, iy6 fii fiayivi nyito tsa
fia cua naa maa. Maa tyin nyivi tsa fia cufii tsinu ifii tsira, fia cua coo fii fiayivi
nyito. Tan cua tatsi tufii Nyoo tsi fii.

4

Nu natuhun ra Jests tsihin iin flaha Samaria

1Tsatsitora cuvifariseo naharatyin cuaha xaan ca nyivinyictn tsira Jesus
tan fiavin ca ra Juan. Tan cuaha xaan fii tsicoondutya. 2Maa tyin fiavin maa ra
Jesus jacoondutya tsi fii, tyin ra tsicd tsihin ra jacoondutya tsi fii. 3 Tan quivi
tsa tsito ra Jesus tyin tsito ra naha yacan, quee ra Judea can tan cuanuhu ra
nda nu cuvi Galilea.

4Tsa cuahdn ra, yaha ra nu cuvi Samaria tyin cufii tsi yaha raican. S Tacan
tan tsaa ra iin fiuu tsa canyii Samaria tsa nafii Sicar yatyin fii nu cuvi fiuhu ra
Jacob nu tsaha ra tsi ra José sehe ra. 6 Ican nyad iin soco pila tsa catyi nyivi
tyin tsiira Jacob cuvi. Tsa quita ra Jesis nunyad soco can tan tsinyaa ra yuhu
S0Co can tyin tatu xaan ra tyin cafii xaan ityi tsica ra tan maa hora cuvi. 7-8Ra
tsicd tsihin ra, yofii ra naha nyecu tsihin ra tyin cuahan ra naha tsitsi fiuu, cua
jata ra naha tsa catsi ra naha. Juvin fii cuhva can tan tsaa iin fiaha Samaria
tyin cua tava fia ndutya tsitsi soco can. Tacan tan catyi ra Jesus tsihin fia:

—Cuhva luxu ndutya coho yu —catyi ra tsihin fia.

9 Tacan tan fiaha Samaria can catyi fia tsihin ra:

—TYooho tsa cuvi un iin ra fiuu Israel, ¢nacuvi tyin tsicdn un ndutya coho un
tsi yuhu tsa cuvi yu fiaha Samaria? —catyi fia.

(Tacan catyi fia tyin nyivi Israel fia vaha iy6 fii tsihin nyivi Samaria.)
10 Tacan tan nacahan ra Jesus tan catyi ra:

—Tun tsatyin tsitd un tsa tsaha Nyoo, tan tsitéd un ydo ra cuvi ra tsican
ndutya tsi un, maa un cua ndacan ndutya tsi yu. Tan cua cuhva yu ndutya
nyito tsi un —catyi ra tsihin fia.

11Tacan tan catyi fia tsihin ra:

—Tatta, cunu xaan soco ihya. ¢Nacaa tava tucu un ndutya cuhva un tsi yu?
tan ndi nduve nda ndaha un ¢Nu maa cua quihin un ndutya nyito can cuhva
un coho yu? 12 Ra Jacob tsii tsahnu yo, nacog ra soco ihya tsi ndi. Juvin ihya
tsihi maa ra ndutya tan tsihin tandihi sehe ra. Tan juvin fii ihya tsihi tucu
quiti jana ra naha. ¢A cahnu ca ra cuvi yooho tan fiavin ca ra can? —catyi fia
tsihin ra.

13 Tacan tan nacahan ra Jesus tan catyi ra tsihin fia:

yuhu cua cana tsi tsitsi afiima fii tumaa cand ndutya iin ndohyo, tyin iin
ndohyo fia tuhva tsi ndoco. Tan tacan cua coo fii fiayivi nyito —catyira tsihin
fia.

15 Tacan tan quitsaha caahdn fia tsihin ra:

—Yooho tatta, cuhva ndutya can coho yu na fia na ityi ca ifii yu, tan ndi fia
quitsi ca yu quitsi tava yu ndutya tsitsi soco ihya —catyi fia tsihin ra.

16 Tacan tan catyi ra Jesus tsihin fia:

—~Cuaahan cua quihin yii un tan quitsi ndo —catyi ra tsihin fia.

17Tan nacahan fia tan catyi fia:

—Nduve yii yu iyo.

Tacan tan catyi ra Jesus tsihin fia:

—Nditsa tsa caahdn un, tyin nduve yii un iy6. 18 Tyin tsa uhun yii un tsicoo,
tan ra cumi tsi un vityin fiavin yii un tsi ra. —catyi ra tsihin fia.

19 Tsa tsifii fia tsa cahan ra tacan, quitsaha catyi fia tsihin ra:

—Yooho tatta, tuvi ifii yu tyin ra cuvi ndusu yuhu Nyoo cuvi un. 20 Tsii
tsahnundji, ra fiuuihyanahara,jacahnuranaha tsiNyoo yucuihya. Maa tyin
nyooho tsa cuvi nyivi Israel catyi ndo tyin nda Jerusalén taahdn tsi jacahnu
yo tsi Nyoo —catyi fia tsihin ra.

21Tacan tan nacahan ra Jesus tan catyi ra tsihin fia:

—Tsinu ifii tsa caahdn yu tsihin un. Tyin vatsi hora tsa cua jacahnu ndo tsi
Jutu yo Nyoo. Maa tyin fia tsifiifiuhu ca tsa quitsi ndo yucu ihya, a cuhun ndo
nda Jerusalén. 22 Nyooho nyivi Samaria, fia tsité ndo y6o jacahni ndo. Maa
tyin nyuhu tsité ndi yéo jacahnu ndi. Tan tsité ndi tyin cuajacacuiinraIsrael
tsi nyivi jaha Nyoo. 23 Maa tyin cua tsaa hora, tan hora can iy6 yo vityin tyin
nyivi tsa nditsa jacahnu tsi Nyoo Jutu yo, cua jacahnu fii tsi ra tsihin afiima fii
tan tsihin tsa nditsa. Tumaa jaquihin ityi maa Tatyi Ii Nyoo tsi fii. Tyin Nyoo
Jutu yo tacan cuiii ra javaha fii tsa jacahnu tsi ra. 24 Tyin Nyoo Tatyi Ii cuvi
ra. Tan nyivi jacahnu tsi ra cufii tsi jacahnu fii tsi ra tsihin tsa nditsa tumaa
jaquihin ityi maa Tatyi Ii tsi fii —catyi ra tsihin fia.

25 Tan nacahan fia tan catyi fia tsihin ra:

—Yuhu tsito yu tyin cua quitsi ra cuvi Mesias, ra Cristo, ra cuvi rey tsi yo.
Tan quivi quitsi ra, maa ra cua nacatyi tuhun tandihi tsihin yo —catyi fia
tsihin ra.

26 Tacan tan nacahan ra Jesus tan catyi ra tsihin fia:

_ —Ratsa caahdn un tuhun can, juvin ra caahan tsihin un —catyi ra tsihin
fia.

27 Tacan tan tsaa nyico ra tsicd tsihin ra, tan iyo xaan cufif ra naha tyin
natuhun ra Jesus tsihin iin fiaha. Maa tyin ndi intuhun ra naha tan fia cana
ifii ra naha ndaca tuhun ra naha naa cuiii ra, o ndaca tuhun ra naha tsi ra
nacuenda natuhun ra tsihin fiaha can. 28 Tacan tan nacog fia quiyi fia tan
cuanuhu fia nda fiuu. Tan catyi fia tsihin nyivi:

29 —Cghon ndo cunyehe ndo tsi iin ra tsa cahan tandihi cuhva iy6 yu. ¢A
fiavin ra Cristo tsa cua jaquitsi Nyoo cuvi ra? —catyi fia tsihin fii.

30Tacan tan quita nyivi fiuu can tan cuahdn fii cua nyehe fii nu nyii ra Jesus.
31Tan tsa ndi cumafii ca tsaa fii nu nyii ra, ra tsicd tsihin ra, jafiifif ra naha tsi
ra na catsi ra luxu. Tan catyira naha tsihin ra:

—DMaestro, catsi luxu —catyi ra naha.

32 Maa tyin catyira Jesus tsihin ra naha:

—Yuhu iy6 iin tsa tsatsi yu tan nyooho fia tsit6 ndo néda cuvi can —catyira
tsihin ra naha.

31?;Tacan tanra tsica tsihin ra, quitsaha natuhun tahan ra naha, tan catyira
naha:

—¢A1yd yoo quitsi quitsi ndaca tsa catsi ra? —catyi ra naha.

34Maa tyin ra Jesus catyi ra tsihin ra naha:

—Tsa tsatsi yuhu juvin tsi cuvi tsa javaha yu cuhva cufii ra tsa jaquitsi tsi
yu, tan javahd yu tyifiu tsaha ra tsi yu. 35 Nyooho catyi ndo: “Ndi cumafii
cumiyoo ca tan tahan tsi naquihin vaha yo tsa tatsi yo.” Maa tyin yuhu catyi
yu tsihin ndo: Nyehe ndo tyin tsa ndihi tsa tatsi ndo cuaan tan tsa nyecu
vaha tsi tsa cua naquihin vaha yo itsi. 36 Ra tsa naquihin vaha can fiihi ra
yahvi ra. Tan tsa naquihin vaha ra, cuvi tsi nyivi tsa cua coo fiayivi nyito tsa
fia cua naa maa. Tacan tan ra tsa tatsi tan ra tsa naquihin cusii ifii ra naha.
37 Tan iy6 iin cuhva tuhva nyivi caahdn tan catyi fii tyin siin nyivi tatsi tan
siin nyivi naquihin vaha. Tan nditsa yacan. 38 Yuhu jacuhun yu tsi ndo tyin
cua cahnu ndo nifii tsa iy6 nu fia jaha tyifiu ndo, nu jaha tyifiu inga ra. Tan
nyooho cucahnu ndo tan cua naquihin vaha ndo nifii can —catyi ra Jesus
tsihin ra naha.

39Tan cuaha xaan nyivi fiuu Samaria can quitsaha tsinu ifii fii tsira Jesus tsa
cuenda tsa cahan fiaha can, tyin catyi fia: “Cahan ra tsihin yu tandihi cuhva
iy6 yu”, catyi fia. 40 Cuhva tsa tsaa fii nu nyif ra Jesus, tan cahan ndaahvi fii
tsihin ra na ndoo ra tsihin fii. Tan ndoog ra tsihin fii uvi quivi. 41 Tan cuaha
catyi fii tsihin fiaha can:

—Vityin tsinu ifii ndi, maa tyin fiavin tsa cuenda tsa cahan un tsihin ndji,
tyin tsifii maa ndi tsihin soho ndi tsa caahan ra, tan tsité vaha ndi tyin juvin
ra cuvi ra Cristo ra jacacu tsi nyivi iy6 nu fiuhu fiayivi ihya —catyi fii.

Nu janduvaha ra Jestis sehe iin ra cumi tyifiu

43 Tsa yaha uvi quivi tan quee ra Jesds nu cuvi Samaria tan cuahén ra ityi
nu cuvi Galilea, nu cacu ra. 44 Vasu ndi maa juvin fii maa ra cahan tyin iin ra
cuvi ndusu yuhu Nyoo, nyivi fiuu ra fia jahd fii tsa fiayivi tsi ra. 45 Tacan tan
tsa tsaara Galilea, nyiviiy6 ican, vaha caahdn fii tsihin ra, tyin tsahan fii vico
Jerusalén, tan nyehe fii tsa vaha tsa javaha ra.

46 Tacan tan cuanuhu nyico ra Jesds nda fiuu Cand tsa canyii Galilea nu
nanduvi ndutya vinu jaha ra. Tan iyd iin ra nyiso¢ tyifiu cahnu nuu rey. Ra
ican iyd iin sehe ra tsa cuuhvi nda fiuu Capernaum. 47 Quivi tsa tsito ra can
tyin tsa tsaa nyico ra Jesus nda Galilea tsa tsahan ra nda Judea, tsahan ra

tsinyehe ra tsira Jesus. Tan tsican ra tumafi ifii tsi ra na cuhun ra vehe ra
tan janduvaha ra tsi sehe ra, tyin tsa cufii clu cuii fia sehe ra. 48 Tacan tan
catyi ra Jesus tsihin ra:

—Nyooho fia cua tsinu ifii ndo tatun fia nyehe jihna ndo tsa iyo —catyi ra
tsihin ra.

49 Maa tyin ra can catyi ra tsihin ra Jesus:

—TYooho taa, cohon fii tsihin yu tsa ndi cumafii ca ciiu sehe yu —catyi ra
tsihin ra Jesus.

50 Tacan tan catyi ra Jesus tsihin ra:

—Cuanuhu yuvehe un. Sehe un nyito ra, tsa nduvaha ra —catyi ra tsihin
ra.
Tacan tan ra can tsinu ifii ra tsa cahan ra Jesus tan cuanuhu ra. 51 Tsa tsa
cuyatyin ra yuvehe ra, quita musu ra tan caahan ra naha tsihin ra:

—iTaa, sehe un nyito ra; tsa nduvaha ra!

52 Tacan tan quitsaha tsica tuhun ra tsi ra naha nda hora quitsaha vaha
cufii ra. Tan catyi ra naha tsihin ra:

—Icu cuhva caa iin tsa yaha hora quita cahfii tsi ra —catyi ra naha.

53 Tacan tan tsitg ra can, tyin hora can cahan ra Jesus tsihin ra, “Cuanuhu
tyin sehe un nyito ra, tsa nduvaha ra.” Tan maa ra can tsihin tandihi nyivi ra
quitsaha tsinu ifii fii tsi ra Jesus.

54Yacan cuvi tsa iyo tsa tsinu uvi javaha ra Jesus tsa tsaa nyico ra Galilea
tsa yaha tsahan ra Judea.

)

Nujanduvahara Jesus iin ra cuuhvi

1Tsa yaha can tan cuahén ra Jesus fiuu Jerusalén inga tsaha tyin nyivi fiuu
Israel jacahnu fii iin vico. 2 Tan yuhu cora cahnu fiuu can iy6 iin yuvehe
tsa nafii Yuvehe Cuenda Mbee Ticatyi. Tan yatyin fii nyad iin vehe cahnu.
Tan tsitsi vehe can fiuhd ndutya. Tan tsa tsihin yuhu hebreo nafii vehe can
Betesda. Tan iyé uhun corredor. 3 Tan ican yucu cuaha nyivi cuuhvi: fii cuaa,
fii coxo, tan fiindohé cuehe xii. Ndatt fiinda hora nacanda ndutya can. 4Tyin
nda naha nda naha fii tan nuu iin éngel tan jacandé ra ndutya can. Tan nyivi
tsa quihvi jihna tsa yaha fii nacanda ndutya can, nduvahé fii vasu ndi maa
cuehe cahnu ndoh6 fii. 3 Tan ican canyii iin ra cuuhvi tan tsa iy6 oco tsahun
ufii cuiya cuuhvi ra. 8 Tsa nyehe ra Jesus tsi ra ican canyii ra, tuvi ifii ra tyin
tsa cuaha xaan cuiya cuuhvi ra. Tan tsica tuhun ra tsi ra ndaahvi can, tan
catyira:

—¢A cufii un nduvaha un?

7Tan ra cuuhvi can nacahan ra tan catyi ra:

—Tata, yofii maa tyihi tsi yu tsitsi ndutya ihya tatun tsa nacanda tsi. Tyin
tahan fii tsaha tsa cufii yu quihvi yu, inga nyivi quihvi jihna —catyi ra cauhvi
can tsihin ra Jesus.

8 Tacan tan catyi ra Jesus tsihin ra:

—Nduvita, naquihin yuvi un tan caca un —catyi ra tsihin ra.

9Juvin fii hora can tan nduvaha ra, naquihin ra yuvira, tan nacacara. Maa
tyin quivi quitatu nyivi cuvi quivi can. 10 Yacan ra cuvi ityi nuu tsihin nyivi
Israel catyira naha tsihin ra tsa nduvaha can:

—Quivi quitatu yo cuvi vityin, yacan cuenda fia taahdn tsi cuiso un yuvi un
—catyira naha tsihin ra.

11Tan ra tsa nduvaha can nacahan ra tan catyi ra:

—Ra tsa janduvaha tsi yu, catyi ra tsihin yu: “Naquihin yuvi un tan caca
un”, catyi ra tsihin yu.

12 Tacan tan quitsaha tsica tuhun ra naha tsira, tan catyi ra naha:

g;’Yéo ra cahan tsihin un tyin naquihin un yuvi un tan caca un? —catyira
naha.

13Maa tyin ra tsa nduvaha can fia tsité ra yéo janduvaha tsi ra. Tyin cuaha
Xaan nyivi nyecu ican, tan ra Jesus nduve ca ra nyad tyin tsa cuahdn ra.
14Yaha can tan nafiihi ra Jesus tsi ra tsa nduvaha can tsitsi vehe fiuhu cahnu,
tan catyi ra tsihin ra:

—]Jihna, vityin tsa nduvaha un, fiajavaha ca un tsa fia vaha, tyin coto quitsi
inga tundoho cahnu ca siqui un —catyi ra tsihin ra.

15Tacan tan tsahan ra tsicahan ra tsihin ra Israel naha ra tyin ra Jesus cuvi
ra janduvaha tsi ra. 16 Tsa cuenda tsa janduvaha ra Jesus tsi ra can quivi
quitatu nyivi, xaan xaan cufii ra Israel naha ra nyehe ra naha tsira. Tan cufif
ra naha cahfii ra naha tsira. 17 Maa tyin ra Jesus catyi ra tsihin ra naha:

—Maa Jutu yu, nda vityin tan jahd tyifiu ra. Tan jaha tyifiu tucu yuhu
—catyira.

18 Tan tsa cuenda tsa cahan ra yacan, xaan ca cufii ra Israel can naha ra.
Tan fiihi ca cufii ra naha cahfii ra naha tsi ra tyin cufii maa ra naha tyin fia
jaha ra Jesus tsa cahnu cuvi quivi quitatd nyivi, tan inga tucu tuhun, iin fii
cuvira tsihin Nyoo jahd ra tsi ra tyin catyi ra tyin jutu ra cuvi tsi Nyoo.

Sehe Nyoo iyd xaan ndatu tsi ra cundaca flaha ra

19 Tacan tan catyi ra Jesus tsihin ra naha:

—Tsa nditsa caahan yu tsihin ndo tyin yuhu, Sehe Nyoo cuvi tsi yu, tan
nduve tsa javaha yu tsa maa fii maa yu. Tyin javahd yu tsa nyehé yu javaha
Jutu yu. Tandihi tsa javahd Jutu yu tan javahd tucu maa yu. 20 Tyin cufii
xXaan ra tsi yu, tyin Sehe ra cuvi tsi yu, tsa cuenda yacan janaha ra tandihi
tsa javaha ra tsi yu. Tan nahnu ca tsa cua janaha ra tsi yu, tan nyooho iyo
cua cufii ndo nyehe ndo can. 2! Tumaa janandot6 Nyoo Jutu yu ndiyi, tan
tsahd ra fiayivi coo fii, tacan tucu yuhu tsa cuvi yu Sehe ra, tsahd yu fiayivi coo
nyivi cufii maa yu cuhva yu. 22 Tacan Nyoo Jutu yu, fia jandaa ca ra cuatyi ndi
intuhun nyivi tyin tsa tsaha ra ndatu tsi yuhu tsa cuvi yu Sehe ra tyin jandaa
yu cuatyi nyivi. 23 Tacan icd Nyoo Jutu yu tsa cuiii ra jacahnu nyivi tsi Sehe ra
tumaa tsa jacahnu maa fii tsi maa ra. Nyivi tsa fia jacahnu tsi yuhu tsa cuvi
yu Sehe Nyoo, ndi Jutu yu tan fia jacahnu fii. Tyin maa ra jaquitsi tsi yu.

24°Tan tsa nditsa caahdn yu tyin nyivi tyad soho tsa caahdn yu tan tsinu ifii
fii tsira tsa jaquitsi tsi yu, iy fii fiayivi nyito tsa fia cua naa maa. Tan fia cua
cuhun ca fii anyaya tsa catyi cuatyi fii tyin tsa jacacu Nyoo tsi fii tan fia yihi
ndaha ca tuhun tsiihi tsi fii, tan tsaha ra fiayivi nyito iyé fii. 25 Nyivi; tumaa
ndiyi cuvi fii. Tan tsa nditsa caahdn yu tsihin ndo tyin vatsi quivi cua cufii fii
ndusu Sehe Nyoo. Tan nyivitsa cua tyaa yahvi tsa caahdnra, cua coo fii fiayivi
nyito tsa fia cua naa maa. Tan vityin cuvi quivi tsa caahdn yu tuhun. 26 Tyin
Nyoo Jutu yuiyd ra fiayivi nyito tsa fiacuanaa maa. Tan tsaha randatu can tsi
yuhu tsa cuvi yu Sehe ra tyin cuhva yu fiayivi can coo nyivi. 27 Tan tsaha tucu
Nyoo ndatu tsi yu tsa jandaa yu cuatyi nyivi, tyin Rayii quee nda gloria cuvi
yu. 28 Naiyo cufii ndo tsa caahan yu tyehen, tyin cua tsaa quivi tsa cufii ndiyi
yucu tsitsi fiafia ndusu Sehe Nyoo. 29 Tan cua quita fii tsitsi fiafia fii. Tacan
tan nyivi tsa javaha tsa vaha cua nandoto fii tyin coo fii fiayivi nyit6. Maa tyin

nyivi tsa javaha tsa fia vaha cua nandoto fii tyin cuhun fii anyaya nu cua tatsi
tufii Nyoo tsi fii.
Nujanahdtsityinra Jesus iyo ndatu tsira tsa cuhva ra fiayivi nyito coo nyivi

30°Yuhu fia cuvi javaha yu tsa javahd yu tsa intuhun fii maa yu. Yuhu
jandad yu cuatyi nyivi tumaa cuhva tava tyifiu maa Jutu yu tsi yu. Tan cuhva
jandaa yu cuatyi, vaha tsi, tyin fia javahd yu cuhva cufif maa yu, tyin javaha
yu cuhva caahdn maa Jutu yu, ra tsa jaquitsi tsi yu. 31 Tan tatun juvin fii maa
yu cuvi tsa ndaa tsa cuenda yu, nduve yahvi nyad tsa ndaa can. 32 Maa tyin
iy6 inga ra cuvi tsa ndaa cuenda yu. Tan yuhu tsit6 yu tyin tsa caahdn ra
cuenda yu, yacan cuvi tsa ndaa tan tsa nditsa. 33 Nyooho tava tyifiu ndo na
ndaca tuhun ra naha tsi ra Juan. Tan tuhun tsa cahan ra, tsa nditsa cuvi tsi.
34 Maa tyin yuhu fia tsifiifiuhu tsa cuvi rayii tsa ndaa tsa cuenda yu. Maa tyin
caahan yu tuhun tsa cahan ra Juan tsihin ndo tsa cuenda tsa vaha tsi maa
ndo, tyin tacan tan tsinu ifii ndo tsi yu tan cacu ndo. 35 Ra Juan cuvi ra tumaa
iin ldmpara tsa cayu tan jandunditsin tsi. Tan nyooho juhva fii quivi cusii ifii
ndo tsihin fiuhu nditsin can. 36 Maa tyin yuhu iy¢ iin tsa ndaa vaha ca tsi yu
tan fiavin ca tsa caahan ra Juan. Tyin tandihi tsa javahd yuhu, maa Jutu yu
catyi tsihin yu na javaha yu can. Tan yacan cuvi tsa ndaa tsa nyehé ndo tyin
nditsa tyin maa Jutu yu jaquitsi tsi yu. 37 Tacan tucu Jutu yu, ra tsa jaquitsi
tsiyu, cuvira tsa ndaa tsa cuenda yu. Nyooho fiaha ca cufiindo ndusura, tan
ndi fiaha ca nyehe ndo tsi ra. 38 Tan fia ndo6 tuhun ra tsa caahdn yu tsihin
ndo tsitsi afiima ndo tyin fia tsinu ifii ndo tyin Nyoo jaquitsi tsi yu. 39 Nyooho
tsihin cuenda xaan cahvi ndo nu tutu Nyoo, tyin cufii maa ndo tyin nuu tsi
cua fithi ndo fiayivi nyito tsa fia cua naa maa coo ndo. Maa tyin tutu Nyoo can,
tuhun yuhu caahdn tsi. 49 Tan nyooho fia cufii ndo quitsi ndo nu nyad yu tan
cuhva yu fiayivi nyito coo ndo.

41’Yuhu fia nduct yu tsa jacahnu nyivi tsi yu. 42 Tyin yuhu tsité yu tsi ndo
tan tsit6 yu tyin fia cufii ndo tsi Nyoo. 43 Yuhu vatsi yu cuenda Jutu yu tan
nyooho fia naquihin ndo tsa caahdn yu. Maa tyin tatun inga ra cua quitsi tsa
cuenda maa ra, ra ican cua tsinu ifii ndo. 44 Nyooho fia cuvi tsinu ifii ndo
tsi yu tyin cufii ndo nduvaha ndo nuu nyivi tahan ndo. Tan fia nducd ndo
nduvaha ndo nuu Nyoo, tan intuhun fii maa ra cuvi Nyoo tsa iy6. 45 Na caca
ifii ndo tyin cua ndacan yu cuatyi tsaha ndo nuu Jutu yu. Nyooho cufii maa
ndo tyinley tsa tyaa ra Moisés cua cundaca tsindo gloria. Maa tyin ra Moisés
cuvi ra tsican cuatyi tsaha ndo tyin fia jacuvi ndo ley tsa tyaa ra. 46 Tyin tun
tsatyin nditsa tsa tsinu ifii ndo tsa cahan ra Moisés, tacan cua tsinu ndihi ifii
ndo tsa caahdn yuhu. Tyin tuhun yuhu cuvi tsa tyaa ra. 47 Maa tyin tatun
fia tsinu ifii ndo tuhun tsa tyaa ra, ¢ndcaa cua tsinu ifii ndo tsa caahan yuhu?
—catyi ra Jesus tsihin ra cuvi ityi nuu tsihin ra Israel naha ra.

6

Nu jacatsira Jests uhun mil rayii
(Mt. 14.13-21; Mr. 6.30-44; Lc. 9.10-17)
1Tsayaha yacan, tan cuahdnraJesusinga tsiyo mifii cahnu tsa nafii Ndutya
Nuhu Galilea. Tan juvin fii nafii tucu tsi Mifii Tiberias. 2 Cuaha xaan nyivi
cuahdn nyicun tsira tyin nyehé fii tsa iyo tsa javaha ra tyin janduvaha ra tsi
nyivi cuuhvi. 3Tacan tanraJesus ndaaraiin yucu tan tsinyaaraican tsihinra
tsicd tsihin ra. 4 Tan tsa cuyatyin cuii tahan tsi quivi vico pascua tsa jacahnu

nyivi Israel. 5 Tan nyehe ra Jesus tyin cuaha xaan nyivi nyicun tsi ra, tacan
tan quitsaha caahdn ra tsihin ra Felipe:

—¢Numaa cua jata yo tsa catsi nyivi cuaha ihya? —catyi ra tsihin ra.

6 Caahdn fiimaa ra tsihin ra Felipe tyin nducd cuhvara tsira nda cua cahan
ra, tyin tsa tsit6 maa ra Jests nda cua javahara. 7 Tacan tan nacahan ra Felipe
tan catyira:

—Xuhun tsa quihin yo tsa jaha tyifiu yo tsa uvi cientu quivi, ndi fia cua
cutahan can jata yo luxu tsa catsi nyivi ihya —catyi ra Felipe.

8 Tan inga ra tsa nyicun tsi ra Jesus, ra Andrés, yaifii ra Simon Pedro, catyi
ra tsihin ra Jesus:

9 —Thya nyii iin ra luhlu ndaha uhun taahan paan cebada tan uvi taahan
tyaca. Maa tyin ndi nduve naa cuvi yacan tyin cuaha xaan nyivi ihya —catyi
ra Andrés.

10 Tacan tan catyi ra Jesus tsihin ra naha:

—Cahan ndo tsihin tandihi nyivi na cunyecu fii —catyi ra.

Tan cuaha xaan itya ican tan tsinyecu i, uhun mil rayii, [tan siin maa fii
fiaha tsihin tsa nyihi]. 11 Tacan tan quihin ra Jests paan can tan tsa yaha tsaha
ra tyahvinyoo tsi Nyoo, tan tsaha ra can tsira tsica tsihin ra. Tan ra can naha
ra, tsaha ra naha can tsi tandihi nyivi tsa nyecu can. Juvin fii tacan ica nyico
ra tsihin tyaca can. Tan tsatsi ndaha ifii fii. 12 Tan cuhva tsa ndaha ifii fii, ra
Jesus catyi ra tsihin ra tsicd tsihin ra:

—Naquihin vaha ndo tsa fiahfiu tsa ndog tyin tacan tan fia tivi tsi—catyira
tsihin ra naha.

13 Naquihin vaha ra naha can, tan jacutu ra naha utsi uvi tyica tsihin tsa
fiahfiu tsa ndog tsa uhun taahan paan can. 14 Tacan tan tsa yaha nyehe nyivi
can tsa iyo tsa javaha ra Jesus, tan catyi fii:

—Nditsa tsa cuii tyin ndusu yuhu Nyoo cuvira ihya, juvin ra nyad tsa quitsi
maa nu fiuhu fayivi ihya —catyi fii.

15 Maa tyin tsa tuvi ifii ra Jesus tyin cufii fii tsa quihin fii tsi ra tsihin tsa fiifii
tyin cuvi ra rey cuenda fii, tacan tan cuahén nyico ra jifii yucu nu sucun ca
tyin cunyii intuhun fii maa ra.

Nu tsicd ra Jesus nu ndutya
(Mt. 14.22-27; Mr. 6.45-52)

16 Tsa cunaaha, nuu ra tsic4 tsihin ra Jesus yuhu mifii can. 17 Tan quihvi
ra naha tsitsi yutun ndoo tyin cua yaha sava ra naha mahfiu mifii can tan
cua tsaa ra naha fiuu Capernaum. Tsa cunaaha tan ra Jesus fiaha ca maa tsaa
ra. 18 Tacan tan tsaa tatyi fiihi. Tan iyo nduvita ndutya mifii can. 19 Tsa tsa
yaha ra naha uhun a ifiu kilémetro tsihin yutun ndoo can tan nyehe ra naha
vatsi ra Jesus tsicd ra nu ndutya. Tsa nyehe ra naha tyin tsa cua cuyatyin ra
nu cuahdn yutun ndoo can, nayuhvi xaan ra naha. 20 Maa tyin catyi ra Jesus
tsihin ra naha:

—iMaa yu cuvi, fia nayuhvi ndo!

21 Tacan tan tsaha ra naha quihvi ra Jesus tsitsi yutun ndoo can. Tan iin
yaha fii tsaa ra naha yuhu mifii nu cuahan ra naha.

Nu nanducu nyivi tsira Jests
22Tsa tuviinga quivi tan tsitg nyivi tsa ndog inga tsiyo mifii can tyin ra tsica
tsihin ra Jesus tsa cuahédn ra naha tsihin iin yutun ndoo tsa iy6 ican. Intuhun
fiimaa can iy6. Tan tsito fii tyin fia cuahdn ra Jesus tsihin ra naha. 23 Maa tyin
tsaa taahan ca yutun ndoo tsa quee fiuu Tiberias yatyin fii nu nacuhva Jutu

Mafii yo tyahvi nyoo tsi Nyoo tan tsatsi nyivi paan. 24 Tacan tan tsa nyehe
nyivi tyin nduve ra Jesus tan ndi ra tsicd tsihin ra, quihvi fii tsitsi yutun ndoo
tsa tsaa tan cuahdn fii nda fiuu Capernaum cua nanducu fii tsi ra.

Ra Jestis cuvi paan tsa tsahd fayivi nyito coo yo
. 25 Tsa tsaa fii inga tsiyo mifii can, nafiihj fii tsi ra Jesus. Tan tsica tuhun fii
sira:

—Maestro, ¢nda cuhva tsaa un ihya? —catyi fii tsihin ra.

26 Maa tyin catyi ra Jesus tsihin fii:

—Tsa nditsa catyi yu tsihin ndo tyin nyooho nanducu ndo tsi yu maa tyin
favin cuenda tsa nyehe ndo tsa iyo tsa javaha yu. Nanducu ndo tsi yu tyin
tsatsi ndo tan ndaha ifii ndo. 27 Najaha tyifiu ndo cuenda tunyee ifii tsa tsatsi
ndo tsa cua ndihi fii maa, jaha tyifiiu ndo cuenda tunyee ifii tsa catsi ndo tsa
fia cua ndihi tan tsahd tsi fiayivi nyito tsa fia cua naa maa coo ndo. Yacan cuvi
tsa catsindo tsa cua cuhva yuhu tsindo tyin Nyoo Jutu yu tava tyifiura tsi yu
tyin yuhu cuvi Rayii tsa quee nda gloria —catyira Jesus.

28 Tacan tan quitsaha tsicd tuhun fii tsi ra tan catyi fii:

_ —¢Naataahantsijavaha nditan cuvijavaha ndi cuhva cufii Nyoo? —catyi
fii.

29 Tacan tan catyi ra Jesus tsihin fii:

—Tsa cufii Nyoo javaha ndo, cuvi tsa tsinu ifii ndo tsa caahdn yuhu, ra tsa
jaquitsi ra —catyi ra Jesus tsihin fii.

30 Tan tsica tuhun nyico fii tsi ra, tan catyi fii:

—¢Nda tsa iyo javaha un nyehe ndi tan tsinu ifii ndi tsa caahdn un? 31 Tsii
tsahnu ndi tsatsi fii mand nu tsiqui, tumaa tsa caahdn tuhun Nyoo tyehen:
“Andivi quee paan tsatsi nyivi jaha Nyoo” —catyi fii tsihin ra Jesus.

32Tan nacahan ra Jesus tan catyi ra:

—Tsa nditsa caahén yu tsihin ndo. Navin ra Moisés tsaha paan tsa quee
andivi tsatsi fii, tyin maa Nyoo Jutu yu cuvi ra tsaha paan nditsa tsa quee
andivi. 33 Tyin paan tsa tsahd Nyoo, yacan cuvi ra tsa quee andivi. Tan juvin
ra cuvi ra tsahd fayivi nyito coo nyivi iyé nu fiuhu fayivi —catyi ra Jesus.

34 Tacan tan quitsaha catyi fii tsihin ra:

—Taa, cuhva paan can catsi ndi tandihi fii quivi —catyi fii.

35 Tan nacahan ra Jesus tan catyi ra tsihin fii:

—Yuhu cuvi paan tsa tsahd tsa coo nyito afiima ndo. Nyivi nyicun tsi yu fia
cua cusoco ca fii, tan fii tsin ifii tsa caahdn yu fia cua na ityi ifii fii. 36 Maa tyin
tumaa tsa caahdn yu tsihin ndo, nyehé vaha ndo tsi yu, maa tyin fia cufii ndo
tsinu ifii ndo tyin juvin yu cuvira tsa cuvi jatyinyee tsi ndo 37 Tandihi nyivi tsa
tsaha Nyoo Jutu yu tsi yu, nyicun fii tsi yu, tan fii tsa nyicun tsi yu, naquihin
vaha yu tsi fii. 38 Tyin yuhu tsa quee andivi; vatsi yu vatsi javahd yu cuhva
cufii ra tsa jaquitsi tsi yu. Na vatsi yu vatsi javaha yu cuhva cufii fii maa yu.
39 Tan cuhva cufii ra tsa jaquitsi tsi yu, yacan cuvi tsehe: tsa fia cunaa ndi
intuhun nyivi tsa tsahd ra tsi yu, tan janandoto yu tsi fii nu cua cundihi quivi.
40 Jutu yu, ra tsa jaquitsi tsi yu, cufii ra tyin tandihi nyivi tsa cutufii ifii tyin
tsa fia cua naa maa. Tan juvin fii yu cua janandoto tsi fii nu cua cundihi quivi
—catyi ra Jesus tsihin fii.

41 Tsa cuenda tsa cahan ra Jesus yacan, tan quitsaha caahdn nyaa nyivi
Israel tsira tyin catyira: “Yuhu cuvi paan tsa quee andivi”, catyira. 42 Tacan
tan quitsaha catyi fii:

—¢A favin ra Jesus sehe ra José cuvi ra ihya? Yoo tsité vaha yo tsi jutu ra
tan tsi sihira. ¢Nacaa tsa catyi ra tyin andivi quee ra? —catyi fii.

43 Tacan tan catyi ra Jesus tsihin fii:

—Jandihi ndo tsa caahdn nyaa ndo. %4 Yofii maa nyivi cuvi quitsi quitsi
nyicun tsi yu tatun favin Jutu yu, ra tsa jaquitsi tsi yu, cand tsi fii. Tan cua
janandoto yu tsi fii nu cua cundihi quivi. 45 Nu libru tsa tyaa ra cuvi ndusu
yuhu Nyoo caahéntsityehen: “Nyoo cua jacuaha ra tsitandihi nyivi” catyi tsi.
Yacan cuenda nyivi tsa tyad soho tuhun tsa caahdn Nyoo Jutu yu tan cutuhva
fii tsa caahdn ra, juvin fii nyicun tsi yu.

46°Navin tsa tyin nyehe fii tsi Nyoo Jutu yu, tyin yofii nyehe tsi ra. Intuhun
fiimaa yu nyehé tsira. Tan juvin yu cuvira tsa quee nunyaara. 47 Tsa nditsa
catyi yu tsihin ndo tyin nyivi tsa tsinu ifii tsa caahdn yu tsa iy6 fii fiayivi nyito
tsa fia cua naa maa. 48 Yuhu cuvi paan tsa tsahd tsa coo nyito afiima fii. 49 Tsii
tsaahnu ndo tsatsi fii mana nu tsiqui, maa tyin juvin fii tsihi fii. 50 Maa tyin
yuhu, tuhun paan tsa quee andivi caahdn yu tsihin ndo, tyin nyivi tsa cua
catsi paan can, fia cua ctu fii. 51 Juvin fii maa yu cuvi paan nyito tsa quee
andivi. Nyivi tsa cua catsi paan ihya fia cua cundihi tsa coo fii, tyin paan tsa
cua cuhva yu, yacan cuvi cufiu fiuhu yu. Tan cua cuhva yu fiayivi tsa iy6 yu
tsa cuenda tandihi nyivi iyé nu fiuhu flayivi —catyi ra Jesus tsihin fii.

52 Tacan tan nyivi Israel can quitsaha natuhun tahan fii tan catyi fii:

—¢Nacaa cua cuhva ra tsa catsi yo cufiu fivhu ra?

53 Tan catyira Jesus:

—Tsa nditsa catyi yu tsihin ndo, tyin yuhu cuvi Rayii tsa quee nda gloria,
tan tatun nyooho tan fia cua catsi ndo cufiu fivhu yu, tan fia coho ndo nifii yu,
fia cuvi coo ndo fiayivi nyitd. 54 Nyivi tsatsi cufiu fiuhu yu tan tsihi fii nifii yu,
iy6 fii fayivi nyito tsa fia cua naa maa. Tan yuhu cua janandoto yu tsi fii nu
cua cundihi quivi. 55 Tyin cufiu fiuhu yu yacan cuvi paan tsa nditsa tsa taahan
tsi catsi fii, tan nifii yu cuvi vinu tsa nditsa tsa taahdan tsi coho fii. 56 Nyivi
tsatsi cufiu fivhu yu tan tsihi fii nifii yu, iin fii cuvi fii tsihin yu. Tan iin fii cuvi
yu tsihin fii. 57 Jutu yu, ra tsa jaquitsi tsi yu, Nyoo nyito cuvira. Tan yuhu iy6
yu tsihin tunyee ifii ra. Tan juvin fii tacan tucu nyivi tsatsi cufiu fiuhu yu, cua
coo fii tsihin tunyee ifii tsa iy6 tsi yu. 58 Tuhun paan tsa quee andivi caahdn
yu. Paan ihya fiavin tumaa mand tsa tsatsi tsii tsaahnu yo cuvi tsi, tyin juvin
fii tsihi fii. Nyivi tsatsi paan tsa cuvi cufiu fiuhu yu, fia cua cundihi maa tsa coo
i —catyira Jesus.

59 Juvin yacan jacuaha ra Jesds nu ndu iin nyivi tsitsi vehe fiuhu fiuu
Capernaum.

_ 60 Cuaha xaan nyivi nyicun tsi ra Jesus. Tan cuhva tsa tsifii fii yacan catyi
ni:

—Tuhun tsa caahdn ra ihya, yii xaan naquihin vaha yo itsi. Yofii maa cua
tsinu ifii tsa caahdn ra —catyi fii.

61Tacan tan tuvi ifii ra Jesus tyin fia cufii fii naquihin fii tsa caahdn ra. Tan
tsica tuhun ra tsi fii:

—¢A ndasi cufif ndo tsa caahén yu ihya? 62 Tan ¢nda cua javaha ndo tatun
nyehe ndo tsi yuhu Rayii tsa quee nda gloria nandaa nyico yu inga tsaha ityi

nu quee yu? 63 Tatyi Ii Nyoo tsahd fiayivi nyito. Tan cufiu fiuhu, fia jatyinyeé

tsi tsa coo yo fayivi can. Tan tsa caahdn yuhu tsihin ndo, Tatyi Ii Nyoo cuvi
tsi tan tsaha tsi tsa coo nyité afiima ndo. 64 Maa tyin yihi ndo fia tsinu ifii ndo
tsi yu —catyi ra Jesus.

Tyin nda quivi jihna tan tsa tsitd maa ra ydo fia cua tsinu ifii tsi ra tan y6o
cuaxico tsira. 85 Tan catyi ra:

—Yacan cuenda catyi yu tsihin ndo tyin yofii nyivi cuvi quitsi nyicun tsi yu
tatun fiavin maa Nyoo Jutu yu canad tsi fii —catyi ra Jesus.

66 Nda quivi can, tan cuaha xaan nyivi nyicun tsi ra Jesus nacoo fii tsi ra.
Tan fia tsicd ca fii tsihin ra. 67 Tacan tan tsica tuhun ra Jesus tsi tsa utsi uvi ra
tsica tsihin ra, tan catyira:

—¢A cufii ndihi tucu nyooho cuhun ndo? —catyi ra tsihin ra naha.

68 Maa tyin nacahan ra Simén Pedro tan catyira:

—Jutu Maiii yu, ¢ydo cunyicun ndi? Tan intuhun fii maa un caahan tuhun
flayivi nyito tsa fiacua naa maa. 89 Nyuhu tsinu ifii ndi, tan tsit6 ndi tyin yooho
cuvira Cristo Sehe Nyoo nyito.

70 Tan nacahan ra Jesus tan catyi ra:

—¢A fiavin yuhu nacatsi tsi tandihi tsa utsi uvi ndo? Tan intuhun ndo yihi
nu fia vaha —catyi ra.

71 Tuhun tsa caahén ra Jesus ihya, tuhun ra Judas Iscariote sehe ra Simén
cuvi can. Tyin ra Judas cuvi ra cua cuhva cuenda tsi ra Jesus tsi nu xaan ifii
tsira, vasu iin ra tsa utsi uvi can cuvi ra.

7
Nu fa tsinu iftiyafii ra Jesus tsira

1Tsa yaha yacan, tan nyii ra Jesus tsicd nuu ra nu cuvi Galilea. Na cufii ra
cuhun ra nu cuvi Judea tyin ra cuvi ityi nuu tsihin nyivi Israel can naha ra
cufii ra naha cahfii ra naha tsi ra. 2 Tan tsa cuyatyin quivi vico tsa jacahnu
nyivi Israel ndihi fii cuiya. Tan nafii tsi Vico Tyahva. 3 Yacan cuenda catyi ra
yafii ra Jesus tsihin ra:

—Nandoo un ihya. Cuaahan Judea tyin nyivi nyicun tsi un tsa iy6 ndacan
nyehe fii tyifiu javahd un. 4 Tyin tatun cufii yo tsa coto nyivi tsi yo, fia javahd
xeehe yo tsa javahd yo. Tan yooho tatun nditsa tsa javahd un, javaha can
nuu tandihi nyivi —catyi tandihi yafii ra.

5 Tacan catyi ra naha tyin ndi tsa cuvi ra naha yafii ra tan fia tsind ifii ra
naha tsira. 6 Tacan tan catyi ra Jesus tsihin ra naha:

—Naha ca tsaa hora tsa cuhun yuhu. Maa tyin nyooho ndéa quivi fii cuvi
cuhun ndo. 7 Tyin vaha cufii nyivi nyehé fii tsi ndo, maa tyin yuhu ndasi cufii
fii nyehé fii tsi yu tsa cuenda tyin caahdn catsi yu tsihin fii tyin fia vaha tsa
javahad fii. 8 Cuaahan nyooho vico can. Yuhu fia cuhun yu tyin fiaha ca tsaa
hora tsa taahan tsi cuhun yu —catyira.

9Yaha can tan ndoo ra nu cuvi Galilea.

Nu nyiira Jests nu iyé vico Tyahva
10 Tsa yaha cuahén yafii ra Jesus vico can, tsahan cuahan ndihi ra, maa tyin
cuahéanxeehefiira. 11 Tanra cuviityi nuu tsihin nyivi Israel nanduct ra naha
tsi ra nuiyd vico can, tan nducd tuhun tahan ra naha tsira naha:
—¢Numaa nyii ra can? —catyi ra naha.

12 Tan caahén nyivi yucu vico can tuhun ra. Yihi fii catyi fii: “Iin ra vaha
cuvi ra.” Tan inga fii catyi fii: “Na vaha ra, jandavi fiaha ra tsi nyivi”, catyi ii.

13 Maa tyin yofii caahdn nditsin tuhun ra tsa cuenda tsa yuuhvi fii tsi ra
cuvi ityi nuu can naha ra.

14 Tsa cusava iy6 vico tan tsaa ra Jesus tsitsi vehe fiuhu cahnu tan quitsaha
jacuaha ra tsi nyivi. 15 Tan ra cuvi ityi nuu can iy6 cuiii ra naha tan quitsaha
natuhun tahan ra naha:

—¢Nacaa tyin tsit6 ra ihya tan fia cahvi ra? —catyi ra naha.

16 Tan nacahan ra Jesus tan catyira:

—Tuhun tsa jacuaha yu, fiavin tsa cuenda maa yu cuvi tsi, maa tyin cuenda
ra tsa jaquitsi tsi yu cuvi tsi. 17 Tatun yihi nyooho tsa cufii javaha cuhva cufii
Nyoo, cua coto ndo tyin cuenda Nyoo jacuahd yu tan fiavin tsa cuenda maa
yu. 18 Nyivi tsa caahdn cuenda maa fii, caahdan fii tyin cufii fii tsa jacahnu nyivi
tsi fii. Maa tyin ra nducu tsa jacahnu nyivi tsi Nyoo, ra tsa jaquitsi tsi ra, ra
ican caahdan tsa nditsa. Tan fia jandavi fiaha ra.

197; A fia nditsa tyin ra Moisés tsaha ra ley tsi ndo? Maa tyin ndi intuhun
nyooho tan fia tyad yahvi ndo ley can. ¢Nacuenda cufii ndo cahfii ndo tsi yu?
—catyira.

20 Tan nacahan nyivi tan catyi fii tsihin ra:

—Tatyi fia vaha yihi tsi yooho. Yofii cufii cahfii tsi un —catyi fii tsihin ra.

21Tan catyira Jesus:

—Tsacatyi tsa javaha yu tsa iyo quivi quitatu yo, yacan ndasi cufii ndo
nyehé ndo tsi yu. 22 Maa tyin ra Moisés catyi ra tsihin ndo tyin coo ndo tsihin
tsa cunyaa tuhi Nyoo tsisehe yiindo. Vasunavinra quitsaha tsihin tuhun can,
maa tyin nyivi cuvi nyivi ra ityi tsata, jihna ca fii javaha tacan. Yacan cuenda
javahd ndo can vasu taahdn tsi quivi quitatu yo. 23 Tan vityin, vaha tatun tsa
cuenda tsa fia cufii ndo cumafii ndo ley ra Moisés tan javaha ndo tuhun can
vasu quivi quitatu yo cuvi. Maa tyin tatun tacan javahéd ndo, snacuenda tyin
cuxaan ndo tsi yu tsa janduvaha yu tsi ra can quivi quitati yo? 24 Na tyaa
ndo cuatyi siqui nyivi tatun fia tsit6 vaha ndo néa javahd fii. Cuatu ndo nda
nyehe vaha ndo, tacan tan coto ndo nécaa tatsi tufii ndo tsi fii tsihin tsa ndaa
tan tsihin tsa nditsa.

Nu cahanra Jestis tuhun maara

25 Tacan tan juhva nyivi iy6 Jerusalén, quitsaha tsicd tuhun fii:

—¢A flavin ra ihya nanducu xaan ra naha tyin cua cahifii ra naha tsi ra?
26 Caahdn nditsin ra tsihin nyivi. Tan yofii caahdn nda caahdn tsihin ra.
Vasiqui tsinu ndihi maa ifii ra cuvi ityi nuu naha ra tyin juvin ra ihya cuvi
ra Cristo ra cuvi rey tsa jaquitsi Nyoo. 27 Yoo tsité vaha yo nu quee ra ihya,
tan quivi quitsi ra Cristo yofii maa cua coto numaa ityi cua quee ra —catyi fii.

28 Ra Jesus nyii ra tsitsi vehe fiuhu jacuahd ra, tan tsit6 ra tsa natuhun nyivi,
yacan cuenda fiihi cahan ra tan catyira:

—iNyooho cufiif maa ndo tyin nacoté ndo tsi yu tan tsit6 ndo numaa quee
yu! Maa tyin yuhu fia vatsi yu cuenda maa yu. Yuhu vatsi yu cuenda ra tsa
jaquitsi tsi yu, ra tsa cuvi tsa nditsa. Nyooho fia nacot6 ndo tsi ra. 29 Yuhu
nacoto yu tsi ra tyin cuenda ra vatsi yu, tan maa ra jaquitsi tsi yu —catyira
Jesus.

30 Tacan tan cufii ra naha tyihi ra naha tsi ra tsitsi vehe caa. Maa tyin ndi
intuhun ra naha tan fia cand ifii ra naha tiin ra naha tsi ra tsa cuenda tyin

fiaha ca tahan tsi quivi tsa taahdn maa tsi tiin ra naha tsira. 31 Maa tyin cuaha
Xaan nyivi tsinu ifii tsi ra. Tan catyi fii:

—Raihya cuvira Cristo. ¢A cuaha ca tsa iyo cua javaha inga ra tatun quitsi
ra tan flavin ca ra ihya? —catyi fii.

Nu jacuhunra cuvi fariseo naha ra tsira vitya tyin tiin ra naha tsira Jesus
32Tsa tsifij ra fariseo naha ra tsa caahan nyivi tuhun ra Jesus, maa ra naha
tanra cuviityinuu tsihin ra jutu nahara, jacuhunranaha vitya cuenda vehe
fiuhy, na tiin ra naha tsira Jesus. 33 Tacan tan catyira Jesus:

—]Juhva cuii fia quivi cua cunyaa yu tsihin ndo. Yaha can tan cuacunuhu
yu nu nyaa ra tsa jaquitsi tsi yu. 34 Nyooho cua nanducu ndo tsi yu. Maa
tyin fia cua nafiihi ndo tsi yu. Tyin fia cua cuvi cuhun ndo nu cua cunyaa yu
—catyira Jesus.

35 Tacan tan quitsaha natuhun tahan ra cuvi ityi nuu tsihin nyivi Israel
nahara:

—¢Numaa cua cuhun ra ihya tsa fia cua nafiihi yo tsira? ¢A cuhun ra nu iy
ra Israel fiuu Grecia naha ra tyin jacuaha ra tsi nyivi iyé Grecia can? 36 ;Nda
cufii tsi catyi tsa caahdn ra tsihin yo? Tyin catyi ra: “Cua nanducu ndo tsi
yu maa tyin fia cua nafiihi ca ndo tsi yu tyin fia cua cuvi cuhun ndo nu cua
cunyaa yu” —tacan caahdn yuhu tahan ra naha tuhun ra Jesus.

Nyivi tsintl ifti tsi Nyoo cua coo Tatyi Ii ra aflima fii

37Quivindihi tsicog vico, yacan cuvi quivi tsa fiifii ca. Tan quivi can nduvita
ra Jesus tan fithi caahén ra tan catyi ra:

—Tatun ndda nyooho na ityi ifii ndo, naha ndo tan tsinu ifii ndo tsa caahédn
yu. 38 Tyin nyivi tsa tsinu ifii tsa caahdn yu, cua cunu ndutya nyito tsitsi afiima
fii tumaa tsinu ndutya iin yutya, tumaa catyi maa nu tutu Nyoo —catyi ra
Jesus.

39 Maa tyin tsihin yacan cufii ra catyi ra tyin fii tsind ifii tsi ra cua fiihi fii
Tatyi Ii Nyoo, tyin quivi can fiaha ca quitsi Tatyi Ii Nyoo tyin ra Jesus, fiaha ca
cunuhu ra nda gloria nu cua jacahnu Jutu ra tsira.

Nu natahvi sava nyivi tsa cuenda ra Jestis

40 Juhva nyivi tsa tsifii yacan, catyi fii:

—Nditsa tsa cuii tyin ra ihya cuvi ndusu yuhu Nyoo tsa nyad tsa cua quitsi
—catyi fii.

41Tan inga fii catyi fii:

—Ra ican cuvi ra Cristo ra tsa jaquitsi Nyoo —catyi fii.

Maa tyin inga nyivi catyi fii:

—¢Nacaa tyin ra Galilea cua cuvi ra Cristo? 42 Tyin nu tutu Nyoo catyi tsi
tyin ra Cristo cua cuvi ra nyivi tata ra rey David, tan ra fiuu Belén tsa canyii
nu cuvi Galilea cua cuvi ra, tumaa ra David —catyi fii.

43Tacan tan nyivi can natahvi sava fii tsa cuenda ra Jesus. 44 Yihi fii cufi fii

quihin fii tsi ra tan tyihi fii tsi ra tsitsi vehe caa. Maa tyin yofii tiin tsira.
Ra cuviityi nuu vehe fiuhu naha ra fia tsinti ifii ra naha tsira Jests

45 Tacan tan ra vitya tsa iy6 vehe fiuhu cahnu can, cuanuhu ra naha nu
yucu ra fariseo naha ra tsihin ra cuvi ityi nuu tsihin ra jutu naha ra. Tan
tsica tuhun ra naha tsi ra vitya can naha ra tan catyi ra naha:

—¢Nacuenda fia quihin ndo tsira?

46 Tan catyi ra vitya can naha ra:



Juan 7:47 197 Juan 8:11

—iNdi intuhun tsaha tan yofii tuhva caahén tumaa caahdn ra can! —catyi
ra naha.

47Tacan tan catyi ra fariseo naha ra tsihin ra vitya can naha ra:

—¢A jandavi fiaha ndihi ra can tsi nyooho? 48 Nyehe ndo tyin ndi intuhun
ra cuvi ityi nuu tsihin ndi, tan ra cuvi fariseo naha ra, tan fia tsint ifii ra naha
tsi ra can. 49 Maa fii maa nyivi fia tsit6 ley nyicun tsi ra. Tan fia vaha fii nuu
Nyoo —catyira naha.

50 Tacan tan ra Nicodemo, ra tsa tsahan nu nyii ra Jesus tsa tsacuaa, cuvi
ndihi tucu ra fariseo, tan catyi ra tsihin ra naha:

51—Catyi ley tyin fia cuvi tatsi tufii yo tsi iin nyivi tatun fiaha ca cufii jihna
yo tsa caahdn ra, tan coto yo ndajavaha ra —catyi ra tsihin ra naha.

52Tacan tan nacahan ra naha tan catyi ra naha tsihin ra:

—¢A juvin fii ra Galilea cuvi ndihi tucu yooho? Cahvi nu tutu Nyoo tan
nyehe un, tyin ndi intuhun ra cuvi ndusu yuhu Nyoo tan fia nyad tsi tsa quitsi
ra nda Galilea —catyi ra naha.

Naha tsa quituvi tsihin rayii tsa fiavin yii fia cuvi
53 Tacan tan cuanuhu intuhun intuhun ra naha nda yuvehe ra naha.

1Maa tyinraJesus cuahdnra yucu Olivo. 2 Tsa cunditsin inga quivi, cuahan
nyico ra Jesus inga tsaha vehe fiuhu cahnu. Tan tandihi nyivi natuhva fii nu
nyiira. Tantsinyaaratan quitsaha caahdnra tsihin fii. 3Tacan tanrajacuaha
ley vehe fiuhu tan ra cuvi fariseo naha ra tsaa ra naha tsihin iin fiaha iy6 Kii
tyln tiin ra naha tsi fia nu tsicog cuatyi fia tsihin inga rayii. Tan tyaa ra naha
tsi fla mahfiu nyivi tsa nyecu can. 4 Tan quitsaha catyira naha tsihin ra Jesus:

—Maestro, tiin ndi tsi fiaha ihya nu tsicog cuatyi fia tsihin inga rayii. 5 Tyin
ley tsa tyaa ra Moisés catyi tsi tyin fiifiaha tsa javahd tacan taahdn tsi cahiii yo
tsi fii tsihin yuu. Tan yooho, ¢ndcaa catyi un? —catyi ra naha tsihin ra.

6Caahanranahayacan tsihin ra Jesus tsa cuenda tsa nducu cuhva ra naha
tsi ra tan tyaa ra naha cuatyi siqui ra. Tacan tan tsinyaa tyayii ra Jesus nu
fivhu tan quitsaha tyad ra letra nu fiuht tsihin nundaha ra. 7 Maa tyin nducu
tuhun caranaha tsira, tacan tan nduvita nyityi ra tan catyira tsihin ra naha:

—Nyooho tsa nduve cuatyi jihna ca ndo quihin yuu tan cafii ndo tsi fia
—catyi ra tsihin ra naha.

8 Tan tsinyaa tyayii nyico ra tan quitsaha jafiihi ca ra tyad ra letra nu
fiuhu. 9 Tsa tsifii ra naha tsa caahdn ra tacan, tuvi ifii ra naha tyin iy6 tucu
cuatyi maa ra naha. Tan quitsaha quitd intuhun intuhun ra naha, jihna ca
ra tsahnu naha ra quita. Cuhva tsa ndihi ra naha quita cuahan tan ndoo
intuhun fia maa ra Jesus tsihin fiaha can mahfiu nu nyecu nyivi can. 10 Tacan
tan nduvita nyityi ra Jesus tan nyehe ra tyin tsa cuahdn ra naha tan ndog
intuhun fia fiaha can. Tacan tan catyi ra tsihin fia:

—¢Numaa cuahdn ra tsa tyaa cuatyi siqui un naha ra vityin? ¢Yofii, ndi
intuhun ca ra tsa catyi tyin taahdan tsi ciiu un? —catyi ra tsihin fia.

11Tan nacahan fia tan catyi fia:

—Ndi intuhun ra, Tatta.

Tacan tan catyira Jesus tsihin fia:

—Ndi yuhu tan fia catyi yu tyin taahdan tsi cu un. Cuaahan vityin. Tan fia
javaha ca un cuatyi —catyi ra tsihin fia.

Ra Jesus cuvi tsa nditsin tsa jandunditsin afiima nyivi

12 Tacan tan cahan nyico ra Jesus tsihin nyivi inga tsaha, tan catyi ra tsihin
fi:

—Yuhu cuvi ra tsa jandunditsin afiima nyivi iyé nu fiuhu fiayivi. Yoo nyivi
tsa nyicun tsi yu, cua coo fii iin fiayivi nyito nu nditsin. Tan fia cua caca nuu
fii nu naa —catyi ra Jesus tsihin fii.

13Tacan tan ra cuvi fariseo naha ra catyi ra naha tsihin ra:

—Yooho, caahdn un tumaini ifli tsa cuenda maa un. Yacan cuenda nduve
yahvi nyaa can —catyi ra naha tsihin ra.

14Nacahan ra Jesus tan catyi ra:

—Vasu juvin fii maa yu caahdn tumafii ifii tsa cuenda yu, maa tyin tsa
caahan yu iy6 yahvi tsi tyin yuhu tsitd yu numaa ityi quee yu tan numaa ityi
cua cuhun yu. Maa tyin nyooho fia tsité ndo numaa ityi quee yu tan numaa
ityi cua cuhun yu. 15 Nyooho yatyi xaan caahdn ndo tsa caa nyivi. Maa tyin
yuhu, fia caahdn yu tsa caa fii. 16 Tyin tatun cahan yu tsa caa nyivi, tsa nditsa
cua cahan yu. Tyin fiavin intuhun fii maa yu nyehé tsa iy afiima fii, tyin Jutu
yu ra tsa jaquitsi tsi yu, ra ican nyehé iin caa fii tsihin yu. 17 Nu ley nyooho
nyad tyin tatun uvira tsaha tsa ndaa, cufii tsi tsinu ifii yo tsa caahdn ra naha.
18 Tan vityin vaha tyin juvin fii maa yu cuvi tsa ndaa tsa cuenda maa yu. Tan
Jutuyu, ra tsajaquitsi tsiyu, cuviinga tsandaa—catyira Jesus tsihin ra naha.

19 Tacan tan tsica tuhun ra naha tsira:

—¢Numaa nyif jutu un?

Tan catyira Jesus:

—Nyooho fia tsité ndo tsi yuhu. Tan ndi Jutu yu tan fia tsité ndo. Tun
tsatyin tsité ndo tsi yu, coto ndihi ndo tsi Jutu yu —catyi ra.

20Tuhun ihya cahan ra Jesus tsitsi tsa jacuahd ra tsitsi vehe fiuhu cahnu, nu
nyil caja nu tyihi nyivi xuhun. Maa tyin yofii tyihi tsi ra vehe caa, tyin fiaha
ca tahan tsi quivi tsa taahdn tsi cuhun ra.

“Nu cuhun yuhu fia cua cuvi cuhun ndo”, catyira Cristo
21Tacantan quitsaha caahdnnyicoraJesus tsihin ra Israel naharatan catyi
ra:

—Yuhu cua cuhun yu, tan cua nanducu ndo tsi Ku, maa tyin cua ciu ndo
tan cua ndoo cuatyi ndo siqui ndo. Tyin nu cua cuhun yuhu, nyooho fia cua
cuvi cuhun ndo —catyira Jesus tsihin ra naha.

22Tacan tan catyi ra Israel naha ra:

—¢A cua cahfii maa ra tsi ra? tyin catyi ra tyin fia cua cuvi cuhun yo nu
cuahdn ra —catyiranaha.

23 Tacan tan catyira Jesus:

—Nyooho ra cuenda nu fiuhu ihya cuvi ndo. Maa tyin yuhu nda ityi siqui
quee yu. Nyooho cuenda fiuhu fiayivi ihya cuvi ndo. Maa tyin yuhu fiavin
cuenda nu fiuhu fiayivi ihya cuvi yu. 24 Yacan cuenda catyi yu tsihin ndo tyin
cua cuu ndo tan cua ndoo cuatyi ndo siqui ndo. Tyin tatun fia tsinu ifii ndo
tsa yuhu cuvi ra jatsiy6 cuatyi ndo, cua ndoo cuatyi ndo siqui ndo quivi clu
ndo —catyi ra Jesus tsihin ra naha.

25 Tacan tan quitsaha tsicd tuhun ra naha tsi ra, tan catyi ra naha:

—¢Ybo ra cuvi yooho?

Nacahan ra Jesus tan catyira:

—Tsa yaha cahan yu tsihin ndo nda quivi jihna. 26 Cuaha xaan ca tsa ndi
cumaiii cahan yu tsihin ndo, tan ndi cumafii cahan yu cuhva iyé ndo. Maa

tyin tsa caahdn yu tsihin nyivi iyé nu fiuhu fayivi, cuvi tsi tsa tsifii yu tsa
caahanra tsa jaquitsi tsi yu. Tan maa ra caahén tsa nditsa —catyi ra Jesus.

27 Maa tyin ra Israel naha ra fia cutufij ifii ra naha tatun tuhun Nyoo Jutu
yo cahan ra tsihin ra naha. 28 Yacan cuenda catyi ra tsihin ra naha:

—~Cua tyaa ndo tsi yuhu, ra cuvi Rayii tsa quee nda gloria, nu cruu. Tacan
tan cua coto ndo tyin yuhu cuvi yu tsa caahdn yu tyin cuvi yu, tan cua coto
ndo tyin tyifiu jahd yu fiavin tsa cuenda maa yu javaha yu can, maa tyin
caahdn yu tsa janahd Jutu yu tsi yu. 29 Tyin Jutu yu, ra tsa jaquitsi tsi yu, nyii
ra tsihin yu. Tan fia nacod ra tsi yu tsa maa fii maa yu. Tyin yuhu javaha yu
maa fii maa cuhva cufii ra —catyi ra Jesus.

30 Tsa cahan ra Jesus yacan, cuaha xaan ra naha quitsaha tsinu ifii tsi ra.

Nyivi cuvi sehe Nyoo tan nyivi javahd tsa caquifii

31Tacan tan catyi ra Jesus tsihin nyivi Israel, tsa quitsaha tsinu ifii tsi ra:

—Tatun nyooho tan jafiihi ca ndo tyaa yahvi ndo cuhva jacuahé yu tsi ndo,
cua tsaa ndo cuvi ndo nyivi tsa nditsa yihi cuenda yu. 32 Tan cua coto ndo tsa
nditsa. Tan tsa nditsa can cua tava nufia tsi ndo —catyi ra.

33 Tan nacahan ra naha tan catyi ra naha:

—Nyuhu nyivi tata ra Abraham cuvindi. Ndiiin tsaha tan fiaha ca cuvi ndi
musu nyivi. ¢{Nacaa tsa catyi yooho tyin quita nufiandi? —catyi ra naha tsihin
ra.
34Tan catyira Jesus:

—Tsanditsa catyi yu tsihin ndo tyin tandihi nyivi javaha tsa caquifii, musu
cuenda tsa caquifii cuvi fii. 35 Iin musu fia ndoo cuii ra vehe tsitoho ra. Maa
tyin ra cuvi sehe tsitoho vehe can, ndoo cuii ra vehe jutu ra. 3¢ Yacan cuenda
tatun yuhu tsa cuvi yu Sehe Nyoo tan jacacu yu tsi ndo, tsa nditsa cuii tyin fia
cua cundaca fiaha ca tsa fia vaha tsi ndo. 37 Tsa tsit6 yu tyin tata ra Abraham
cuvi ndo. Maa tyin yihi ndo cufii ndo cahifii ndo tsi yu, tyin fia naquihin vaha
ndo tsa caahdn yu. 38 Yuhu caahdn yu tsa janaha Jutu yu tsi yu. Tan nyooho
javahd ndo tsa caahdn ra cuvi jutu ndo tsihin ndo —catyi ra tsihin ra naha.

39Tan nacahan ra naha tan catyi ra naha:

—]Jutu ndi cuvi tsi ra Abraham —catyi ra naha.

Maa tyin ra Jesus catyi ra tsihin ra naha:

—Tun tsatyin nditsa tsa tata ra Abraham cuvi tsi ndo, cua javaha ndo tsa
javaha ra. 40 Maa tyin nyooho, vasu caahdn yu tsihin ndo tsa nditsa tsa
janaha Nyoo tsi yu, nyooho cufii ndo cahfii ndo tsi yu. jRa Abraham fiajavaha
ra Itlacan! 41 Nyooho javahd ndo tumaa javahd jutu ndo —catyi ra tsihin ra
naha.

Tacan tan nacahan ra naha tan catyi ra naha:

—Nyuhu fiavin sehe ndaahvi tsi ndi. Iyé intuhun jutu ndi tan ra ican cuvi
Nyoo —catyira naha.

42Tacan tan catyi ra Jesus:

—Tun tsatyin nditsa tyin Nyoo cuvi jutu ndo, cua cufii ndo tsi yu. Tyin
yuhu quee yu nu nyad ra tan tsaa yu ihya. Na vatsi yu cuenda maa yu, tyin
maa Nyoo jaquitsi tsi yu. 43 ¢Nacuenda fia cutufii ifii ndo tsa caahdn yu tsihin
ndo? Tsa cuenda tyin fia cufif ndo tyaa soho ndo tsa caahdn yu. 44 Cuihna
cuvijutundo. Tan sehe nu tsi ndo. Tan cufii ndo javaha ndo cuhva cufii nu.
Tan nu fia vaha can cuvi nu tsahfif nyivi nda quivi jihna. Tan fia javaha nu
tsa nditsa. Ndi iin tsaha fia caahadn nu tsa nditsa. Maa fii maa tsa jandavi

fiaha nu tsi nyivi tyin cufii nu tsa coo fii cuhva iy6 nu tyin vatya xaan nu. Tan
jutu nyivi vatya cuvi nu. 45 Tan yuhu caahan yu tsa nditsa, maa tyin nyooho
fia tsinu ifii ndo tsa caahdn yu. 46 ;Ndda nyooho tan cuvi janaha ndo tyin iyé
cuatyi yu? Ndi intuhun ndo. Tan tsa tacan caahdn yu tsa nditsa, ¢ndcaa tsa
fia tsinu ifii ndo tsi yu? 47 Nyivi cuenda Nyoo tyaa soho fii tuhun caahdn ra.
Maa tyin nyooho fiavin nyivi cuenda Nyoo cuvi ndo, yacan cuenda fia cufii
ndo tyaa soho ndo tsa caahdn yu —catyira Jesus.

RaCristo, tsa iyé maa ra nda ndi cumafii ca coo ra Abraham,

48 Tacan tan catyi ra Israel naha ra tsihin ra:

—¢Afanditsa tyin yooho ra fiuu Samaria cuvi un, tan yihi tatyi fia vaha tsi
un? —catyi ra naha tsihin ra.

49 Tan nacahan ra Jesus tan catyira:

—Nduve tatyi fia vaha yihi tsi yuhu. Tsi Jutu yu jacahnu yu. Tan nyooho
caahédn ndo ndavaha fii tsi yu. 50 Yuhu fia nduct yu tsa jacahnu nyivi tsi yu,
maa tyin iy6 iin ra nanducu tsa jacahnu fii tsi yu. Tan maa ra cua jandaa
cuatyi ndo tatun fia jacahnu ndo tsi yu. 51 Tsa nditsa catyi yu tyin nyivi tsa
tyad yahvi tsa caahdn yu fia cua tsaa tuhun tsiihi afiima fii —catyi ra Jesus
tsihin ra naha.

52Tacan tan nacahan ra Israel can naha ra tan catyi ra naha:

—Vityin tsité vaha ndi tyin yihi tatyi fia vaha tsi un. Tyin ra Abraham tan
tandihi ca ra cuvi ndusu yuhu Nyoo tsihi ra naha. Tan yooho catyi un tyin
nyivi tyad yahvi tsa caahdn un fia cua ciu fii. 53 ¢A cahnu ca ra cuvi yooho tan
favin ca ra Abraham jutu yo? Maa ra tsihi ra tan tacan tucu ra cuvi ndusu
yuhu Nyoo. ¢Y0o ra cuvi yooho cufii maa un? —catyi ra naha tsihin ra.

54Tan nacahan ra Jesus tan catyi ra:

—Tatun juvin fii maa yu jacahnu tsi yu, nduve yahvi nyad yacan. Maa
tyin ra jacahnu tsi yu, juvin ra cuvi Jutu yu. Tan juvin ra cuvi ra tsa caahan
nyooho tuhun tyin Nyoo ndo cuvi tsi ra. 55 Maa tyin fia nacoté ndo tsira. Tan
yuhu, nacotd yu tsira. Tun tsatyin catyi yu tyin fianacotd yu tsira, cuvi yu iin
ra vatya tumaa nyooho. Maa tyin yuhu nditsa tsa nacoté yu tsi ra, tan tyaa
yahvi yu tsa caahdn ra. 56 Ra Abraham tsii tsaahnu yo sii xaan cufii ra tyin
cua nyehe ra quivi cua quitsi yuhu nu fivhu fiayivi. Nyehe ra quitsi yu tan si
Xaan cufij ra —catyira Jesus tsihin ra naha.

57Tacan tan catyira Israel can naha ra tsihin ra Jesus:

—Ndi fiaha ca quita uvi xico utsi cuiya un, jtan catyi un tyin nyehe un tsira
Abraham!

58 Tan nacahan ra Jesus tan catyi ra:

—Tsa nditsa catyi yu tsihin ndo tyin nda ndi cumafii ca coo ra Abraham
tan tsa iyo maa yuhu —catyi ra Jesus tsihin ra naha.

59 Tacan tan quihin ra naha yuu tyin cua cafii ra naha tsira Jesus. Maa tyin
iin yaha fii quihvi xeehe ra tan yaha ra mahfiu ra naha tan quita ra tsitsi vehe
fiuhu can cuahdn ra.

9

Nujanduvahara Jesus tsiiin ra cuaa nda cacura
1 Cuhva tsa yaha ra Jesus iin nu yaha ra, nyehe ra tsi iin ra cuaa nda cacu

ra. 2Tan quitsaha tsicd tuhun ra tsicd tsihin ra tsira: N
—Maestro, ¢nacuvi tyin cuaa ra ihya cacu ra? ;A tsa cuenda cuatyi jutu ra
tan sihi ra, o tsa cuenda cuatyi maa ra? —catyira naha tsihin ra.

3Tan nacahan ra Jesus tan catyi ra:

—Navin tsa cuenda cuatyi maa ra, tan ndi fiavin tsa cuenda cuatyi jutu ra
tan sihi ra. Cuaa maa ra tyin tacan tan cuvi janaha Nyoo tunyee ifii ra tsi
nyivi tsa cuenda ra can. 4 Tsa tsinu cahfii, cufif tsi tsa javaha yu tyifiu ra tsa
jaquitsi tsi yu. Tyin tsa yatyin cuii cua cuaa tan fia cua cuvi ca jaha tyifiu yo.
5 Tsa ndi nyii yu nu fiuhu fiayivi ihya, fiuhu jandunditsin [cuenda nyiviiyé] nu
fiuhu Rayivi ihya cuvi yu.

6 Tsa yaha tsa cahan ra Jesus tacan, tan tivi sii ra nu fiuhu. Tan jatyii ra luxu
nyahyu tsihin sii ra tan tyaa ra tinuu ra cuaa can. 7 Tacan tan catyi ra tsihin
racuaa can:

—Cuaahan cua nacatya nuu un nda tanque Siloé. —Sivi can cufii tsi catyi:
“Jacuhun Yu Tsi Un.”

Tacan tan ra cuaa can tsahan ra tsinacatya ra nuu ra. Tan cuhva tsa tsaa
nyico ra, tsa nyehé ra. 8 Tacan tan nyivi iy6 yatyin yuvehe ra, tan nyivi tsa
nyehe tsira tsa ndi cuad ra catyi fii:

—¢A favin ra ihya cuvi ra tuhva tsinyad tsicadn xuhun? —catyi fii.

9 Tan yihi fii catyi:

—]Juvinra.

Inga fii catyi fii:

—Navin ra cuvi can, maa tyin tacan cad ra.

Maa tyin maa ra catyira:

—Juvin yu cuvi —catyi ra.

10 Tacan tan quitsaha tsicd tuhun fii tsira:

—¢Tan ndcaa tyin cuvi nyehé un vityin? —catyi fii.

11Tan catyira:

—Ra tsa nafii Jesus, ra ican jatyii nyahyu tan tyaa ra tinuu yu tan catyi ra
tsihin yu: “Cuaahan cua nacatya nuuunnda tanque Siloé.” Tacan tan tsahan
yu. Tan tsa yaha nacatya yu nuu yu tan nanyehe yu —catyi ra tsihin fii.

12 Tacan tan quitsaha tsica tuhun fii tsi ra:

—¢Tan numaa nyii ra can vityin?

Tan catyi ra tsihin fii:

—Na tsité yu —catyi ra.

Nu janahma ra cuvi fariseo nahara tsira cuaa tsa nduvaha

13 Tacan tan tsindaca iii tsi ra tsa nduvaha can nuu ra cuvi fariseo nahara.
14 Tyin quivi tsa jatyii ra Jesds nyahyu tan janduvaha ra tsi ra can, cuvi tsi
quivi quitatd nyivi. 15 Yacan cuenda ra cuvi fariseo naha ra tsica tuhun nyico
ra naha tsira nécaa tyin nyehé ra. Tan catyi ra tsihin ra naha:

—Tyaaranyahyu tinuu yu, tan nacatya nuu yu tan vityin nditsin nyehé yu
—catyira tsihin ra naha.

16 Tacan tan catyijuhva ra fariseo naha ra:

—Ra tsa javaha yacan fiavin cuenda Nyoo cuvi ra, tyin fia tyad yahvi ra
quivi quitatu yo —catyi ra naha.

Maa tyin catyi inga ra naha

—¢Nacaa tsa cuvi javaha ra tsa iyo ihya tatun ra iy6 cuatyi cuvi ra? —catyi
ranaha.

Tan siin siin tsa caahdn ra naha. Tan natahvi sava ra naha. 17 Tan tsica
tuhun nyico ra naha tsi ra nduvaha can inga tsaha, tan catyi ra naha tsihin
ra:

—¢Tan yooho, nda catyi un tuhun ra tsa janduvaha tinuu un? —catyi ra
naha.

Tan nacahanra tan catyira:

—Yuhu catyi yu tyin ra cuvi ndusu yuhu Nyoo cuvi ra —catyi ra.

18 Maa tyin ra cuvi ityi nuu tsihin nyivi Israel fia cufif ra naha tsinu ifii ra
naha tsa cuaa ra can tan nanyehe ra. Nda cuanda cana ra nahatsijutura tan
tsi sihi ra. 19 Tan tsica tuhun ra naha tsi fii, tan catyi ra naha:

—¢A ra ihya cuvi sehe ndo tsa catyi ndo tyin cuad ra cacu ra? ¢Nacaa tsa
cuvi nyehé ra vityin? —catyi ra naha.

20 Nacahan jutu ra tan sihi ra tan catyi fii:

—Tsité ndi tyinra ihya cuvisehe ndi. Tan cuaa ra quivi cacu ra. 21 Maa tyin
fia tsit6 ndi nécaa tsa cuvi nyehé ra vityin. Tan ndi fia tsité ndi y6o janduvaha
tinuu ra. Ndaca tuhun maa ndo tsi ra. Tsa iy6 tucu maa cuiya ra. Tan cuvi
nacatyi tuhun maa ra tsihin ndo —catyi fii tsihin ra naha.

22Jutu ra tan sihi ra caahdn fii tacan tsa cuenda tyin yuuhvi fii tsi ra cuvi
ityi nuu tsihin nyivi Israel naha ra, tyin tsa natuhun tahan ra naha tyin cua
tava cuii ra naha tsi nyivi vehe fiuhu, tun cahan fii tyin ra Jesus cuvi ra Cristo,
ra tsa jaquitsi Nyoo. 23 Yacan cuenda catyi fii: “Ndaca tuhun ndo tsi maa ra.
Ra tsa fiihi cuvira.”

24Tacan tan cana nyico ranaha tsira tsa nduvaha can inga tsaha. Tan catyi
ranaha tsihin ra:

—Nda nuu Nyoo cahan tsa nditsa tsihin ndi. Tyin nyuhu tsit6 ndi tyin ra
ican, ra iy6 cuatyi cuvi ra —catyi ra naha.

25Tacan tan nacahan ra tsa nduvaha can tan catyi ra:

—Yuhu fia tsit6 yu tatun ra iy6 cuatyi cuvi ra, a fiavin. Intuhun fii tsa tsité
yu tyin yuhu ra cuaa cuvi yu, maa tyin vityin nditsin nyehé yu —catyi ra.

26 Tan tsica tuhun nyico ra naha tsi ra inga tsaha tan catyi ra naha:

—¢Naa ica ra tsihin un? ¢Nacaa ica ra tan nanyehe un? —catyi ra naha
tsihin ra.

27Tan catyira:

—Tsa cahan yu tsihin ndo, tan fia tyad yahvi ndo tsi yu. (Nda cuenda cufii
ndo tsa cahan yu inga tsaha? ¢A cufii ndihi ndo cunyicun ndo tsi ra can?

28 Tacan tan nduxaan ra naha tsira, tan catyi ra naha:

—Yooho tsa yihi un cuenda ra, maa tyin nyuhu cuenda ra Moisés ra tsa
tsicoo tsa naha yihi ndi. 29 Nyuhu tsit6 ndi tyin Nyoo cahan tsihin ra Moisés
tafﬁgn tsa naha. Maa tyin ra can, ndi fia tsité ndi numaa quee ra —catyi ra
naha.

30 Tacan tan nacahan ra tsa nduvaha can tan catyi ra:

—iNaa tsa iyo cahnu cuvi tsehe! Nyooho fia tsité ndo numaa quee ra, tan
jananyehe ra tsi yu. 31 Tsité vaha yo tyin Nyoo fia tyad soho ra nu caahdnra
iy6 cuatyi. Maa tyinrajacahnutsiratanicd ra cuhva cufiira, tyad soho Nyoo
tsa caahdn ra. 32 Ndi iin tsaha tan fiaha ca cufii yo tatun iyé iin ra jananyehe
tsiiin ra cuad nda cacura. 33 Tun tsatyin ra ihya tan fiavin cuenda Nyoo vatsi
ra, nduve tsa cuvi javaha ra —catyi ra tsihin ra naha.

34Tacan tan catyi ra naha tsihin ra:

—Yooho ra iy6 cuatyi cuvi un nda cacu un. ¢Tan cufii un jacuaha un tsi
nyuhu? —catyi ra naha.

Tan tava cuii ra naha tsi ra vehe fiuhu.

Nyivi tsa nduve tuhun Nyoo iy6 afiima tumaa tsa cuaa fli

35 Tsitd ra Jesuds tyin tava ra naha tsira tsa janduvaha ra vehe fiuhu. Tan tsa
fiihj tahan ra tsihin ra tan catyi ra tsihin ra:

—¢A tsinu ifii yooho tsa caahdn Rayii tsa quee nda gloria? —catyi ra tsihin
ra.
36 Tan nacahan ra tan catyira:

—Catyi tuhun tsihin yu, taa, yéo ra cuvi ra tyin tsinu ifii yu tsira —catyira
tsihin ra.

37Tan catyira Jesus:

—Tsa nyehe un tsi ra. Tan juvin ra natuhun tsihin un —catyi ra tsihin ra.

38 Tacan tan tsicuifii tsiti ra tsaha ra Jesus tan catyi ra tsihin ra:

—Tsinu ifii yu tsi un, Jutu Mafii yu —catyi ra tsihin ra Jesus.

39Tan catyira Jesus:

—Yuhu vatsi yu tyin catyi tuhun yu tsa iy6 afiima nyivi iy6 nu fiuhu fayivi
ihya. Tyin nyivi cuaa, fii fia tsit6 tuhun Nyoo cua nanyehe fii tyin coo tuhun
Nyoo afiima fii. Tan nyivi cufii tyin nditsin nyehe fii, catyifii tyin tsit6 fii tuhun
Nyoo, coto fii tyin cuaa fii tyin fia tsind ifii fii tsi yu —catyi ra Jesus.

40 Tacan tan juhva ra fariseo tsa nyecu tsihin ra Jesus tsifij ra naha tsa
caahdn ra, tan catyi ra naha tsihin ra:

—¢A cuaa ndihi tucu nyuhu? —catyi ra naha.

41Tacan tan catyira Jesus tsihin ra naha:

—Tun tsatyin cuaa ndo cua coto ndo tyin tsifii fiuhu tuhun Nyoo tsi ndo,
tan fia cua coo cuatyi ndo. Maa tyin catyi ndo tyin nyehé ndo tan tsit6é ndo,
yacan cuenda ndod cuatyi ndo siqui ndo —catyi ra tsihin ra naha.

10

Mbee ticatyijana Nyoo cuvinyiviyihicuendara, tan tsité flitsira tsajaquitsi
Nyoo tyin jahd cuendara tsi fii

1’Caahén nyico ra Jesus tan catyi ra:

—Tsa nditsa catyi yu tsihin ndo, tatun iin ra cua quihvi tsitsi cora mbee
ticatyi, tan flavin yuhu cora quihvi ra, ra ican cuvi fiasuhu. 2 Maa tyin ra tsa
quihvi ityi yuhu cora, ra jaha cuenda mbee can cuvi ra. 3 Ra nyii yuhu cora
can nufia ra tyin quihvi ra jahd cuenda mbee can. Tan mbee can nacotd ti
naha ti ndusu ra. Intuhun intuhun ti tan iy6 sivi ti jahé ra, cand ra tsi ti tan
tavd ra tsi tiityi tsata cora. 4 Tsa yaha tava ra tsi ti, tan cuahdn ra ityi nuu tan
nyicun ti naha ti tsi ra, tyin nacoto ti ndusu ra. 5 Maa tyin tatun nyivi tsa fia
nacoto ti ndusu, tsinu ti nuu fii tan fia cuahdan ti cuanyicun ti tsi fii.

6 Tyehen cahan ra Jesus tsihin nyivi. Maa tyin maa fii fia cutufii ifii fii nda
tuhun caahén ra tsa caahéan ra tacan.

Ra Jesus cuvirajahd cuenda vaha mbee ticatyi

7Tacan tan catyi ra Jesus tsihin nyivi inga tsaha:

—Tsa nditsa catyi yu tsihin ndo, yuhu cuvi tumaa iin yuhu cora nu quihvi
nyivi yihi cuenda yu tan cuvi fii tumaa mbee ticatyi jana yu. 8 Tandihi ra tsa
quitsi tsa ndi cumafii quitsi yu, ra suhu cuvi ra naha. Maa tyin mbee jana yu
fia tyaa yahvi ti naha ti tsa cahan ra naha. ° Yuhu cuvi yuvehe gloria. Nyivi
tsa cua quihvi yuvehe can, cua cacu fii tan fia cua cuhun ca fii anyaya. Tan

cuvi fii tumaa mbee tsa quihvi tan quitd tsitsi cora can. Tan fiihi ti cuhu tsatsi
ti.

10°Tin ra fiasuhu, vatsi ra, vatsi suhu ra, vatsi cahiii ra, vatsi jativi ra. Maa
tyin yuhu vatsi yu tyin coo vaha ndo fiayivi nyité tsa fia cua naa maa. 11 Yuhu
cuvira vaha jaha cuenda mbee. Tyin ra jahd cuenda mbee tsahd ra fiayivi ra
tsa cuenda mbee can. 12 Maa tyin ra cuvi musu, tatun nyehé ra vatsi lobo tsa
cuvi quiti xaan, naco6 ra mbee jana tsitoho ra. Tan tsinu ra. Tyin fiavin jana
maa ra cuvi tsi ti naha ti. Tacan tan cua tiin quiti xaan can tsi mbee can. Tan
jacunu ti tsi mbee can ityi can tan ityi ihya. 13 Musu can tsinu ra tyin jaha
tyifiu ra tsa cuenda xuhun fii. Tan fia jaha cuenda vaha ra tsi mbee can, tyin
flavin jana ra cuvi tsi ti naha ti.

14°Yuhu cuvi ra jaha cuenda vaha mbee jana yu. Tan nacot6 yu tsi ti naha
ti. Tan nacotd tucu maa ti naha ti tsi yu, 15 tumaa tsa nacoté Jutu yu tsi yu,
tan yuhu nacotd yu tsi ra. Yuhu tsahd yu fayivi yu cuenda mbee jana yu.
16 Iy6 tucu inga mbee jana yu tsa fia yihi tsitsi cora ihya. Cufii tsi tsa cuhun
yu cunaquihin yu tsi ti naha ti. Tan cua tyaa yahvi ti tsi yu. Tan iin fii nu cua
quihi tandihi ti. Tan cua coo intuhun fii ra cua jaha cuenda tsi ti naha ti.

17°Jutu yu cufiira tsiyu tyin tsahd yu fiayivi yu tsacatyi nyivi. Maa tyin yaha
can, tan cua nacuhva nyico ra fiayivi yu. 18 Yofii cuvi quihin nyad fiayivi yu,
tyin tsa iy0 ifii maa yu tan tsahd yu can. Iy6 ndatu tsi yu tsa cuhva yu fayivi
yu tan clu yu, tan iy6 tucu ndatu tsi yu tsa naquihin nyico yu can inga tsaha.
Yacan cuvi tyifiu tsa tyaa Jutu yu tsi yu —catyi ra Jesus.

19 Tsa tsifii nyico ra tsa cuvi ityi nuu tsihin nyivi Israel naha ra tsa caahan
ra Jesus tacan, natahvi sava nyico ra naha inga tsaha. 20 Tan cuaha xaan ra
naha catyt:

—¢Nacuenda tyaé yahvi ndo tsira can? Tan tatyi fia vaha yihi tsira, sana jifii
ra —catyira naha.

21Tan inga tucu ra naha catyi:

—Yoiii nyivi yihi tatyi fia vaha tan cuvi cahan fii tacan. ;A cuvi jananyehe
tatyi fia vaha can tsiiin ra cuaa? —catyi ra naha.

Nu fia cufii ra cuvi ityi nuu tsihin nyivi Israel tyaa yahvira naha tsira Jesus
22Yoo vitsin cuvi tan nyivi iy6 fiuu Jerusalén jacahnu fii vico tsa cuenda nu
natsinu cuiya nu nacuhva cuenda fii vehe fiuhu cahnu. 23 Tan ra Jesus tsica
nuu ra vehe fiuhu can ityi nu nafii corredor ra Salomon. 24 Tan tsinu nduvi ra
cuvi ityi nuu tsihin nyivi Israel naha ra tsira Jesus. Tan quitsaha tsica tuhun
ra naha tsira:

—¢Ama cua cahan catsi un tsihin ndi tatun juvin un cuvi ra Cristo ra tsa
jaquitsi Nyoo? Cahan catsi tsihin ndi vityin ihya —catyi ra naha.

25 Tan catyira Jesus:

—Tsa yaha cahan yu tsihin ndo, tan fia tsinu ifii ndo tsa cahan yu. Tyifiu
javahd yunuu Jutu yu yacan cuvi tsa ndaa tsa cuenda yu. 26 Maa tyin nyooho
fia tsind ifii ndo tsi yu tyin fiavin mbee jana yu cuvi tsi ndo. Tumaa cuhva tsa
cahan jihna yu tsihin ndo. 27 Mbee jana yu nacoté ti naha ti ndusu yu, tan
yuhu nacot6 yu tsi ti naha ti. Tan nyicun ti tsi yu. 28 Yuhu tsahd yu fiayivi
nyito tsa fia cua naa maa coo ti. Tan fia cua cunaa ti. Tan ndi yofii cuvi quihin
nyaa tsi ti naha ti tsitsi ndaha yu. 29 Maa Jutu yu tsaha tsi ti naha ti tsi yu. Tan
cahnu ca cuvi maa ra tan fiavin ca tandihi nyivi. Tan yofii cuvi quihin nyaa
tsi ti tsitsi ndaha ra. 30 Yuhu tan Nyoo Jutu yu, iin fii cuvi ndi —catyi ra Jesus.

31 Tacan tan ra cuvi ityi nuu tsihin nyivi Israel can quihin nyico ra naha
yuu tyin cafii ra naha tsi ra. 32 Tan catyi ra Jesus tsihin ra naha:

—Cuaha xaan tsa vaha javaha yu nuu ndo tsihin tunyee ifii Jutu yu. ¢Tan
ndda tsa fia taahdan ifii ndo tyin cua cafii ndo tsi yu tsihin yuu? —catyira Jesus
tsihin ra naha.

33 Tan catyi ra cuvi ityi nuu tsihin nyivi Israel can naha ra:

—Navin tsa cuenda tsa vaha javaha un cua cafii ndi tsi un tsihin yuu, cua
cafii ndi tsi un tsa cuenda tyin tsicog cuatyi un nuu Nyoo tsihin tsa caahédn
un. Tyin iin rayii fii cuvi un, tan jaha un tumaa tsa Nyoo cuvi un —catyi ra
naha tsihin ra.

34Tacan tan catyi ra Jesus tsihin ra naha:

—Nu tutu Nyoo nyad tyin Nyoo catyi ra: “Nyooho nyoo cuvi ndo”, catyi
Nyoo. 35 Tsité yo tyin tsa caahdn tuhun Nyoo, fia cua cuvi catyi yo tyin fia
nditsa. Tan Nyoo jacunaiii ra nyoo tsi nyivi naquihin tsa caahan ra. 36 Tatun
maa Nyoo nacatsi tsi yuhu tan jaquitsi ra tsi yu nu fiuhu fayivi ihya ¢nacaa
tsa catyi nyooho tyin iy6 cuatyi yu nuu Nyoo tsa caahén yu tyin Sehe Nyoo
cuvi tsi yu? 37 Tatun fia javahd yu tsa javahd Jutu yu, fia tsinu ifii ndo tsi yu.
38 Maa tyin tatun javahd yu, vasu fia cua tsinu ifii ndo tsi yu, maa tyin tsinu
ifii ndo tyifiu javahd yu. Tacan tan coto catsi ndo tyin Nyoo Jutu yu iin fii cuvi
ra tsihin yu. Tan iin fii cuvi yu tsihin Nyoo Jutu yu —catyi ra Jesus.

39Inga nyico tsaha cufii ra naha tyihi ra naha tsi ra vehe caa, maa tyin ra
Jesus cuahdn fii ra.

40Tacan tan cuanuhu ra ityi nu cand fiicanyii inga tsiyo yutya cahnu Jordan
nu jacoondutya ra Juan tsa jihna, tan ndog ra ican. 4! Cuaha nyivi tsahan
tsinyehe tsira, tan catyi fii:

—Nditsa, vasu ndi intuhun tsa iyo fia javaha ra Juan, maa tyin tandihi tsa
cahan ra cuenda ra ihya tan nditsa —catyi fii.

42Tan cuaha xaan nyivi tsa iy6 ityi can tsinu ifii tsa caahén ra Jesus.

11

Nu tsihira Ldzaro

1Nuu Betania tsicog iin ra cuuhvi tsa nafii Lazaro. Tan fiuu can iy6 fla Maria
tsihin fia Marta tahan fia. 2 Na Maria, cuhva ra Lézaro, juvin fia cuvi fiaha tsa
tyoso ndutya tami tsaha Jutu Mafii yo, tan jana ityi fia tsaha ra tsihin ixi jifii
fia. 3Tacan tan nduvi taahan fii, fia Maria tan fia tahan fia, jacoto fii tsi ra Jesus
tan catyi fii:

—Ra vaha iiii tsi un, cuuhvi xaan ra.

4Tsa tsifii ra Jesus yacan tan catyi ra:

—Cuehe can fia cua cahiii can tsi ra. Cuuhvi ra tyin quivi nduvaha ra cua
nyehe nyivi tyin cahnu xaan cuvi Nyoo tan tacan tucu Sehe ra —catyi ra
Jestus.

5 Cufii xaan ra Jesus tsi fia Marta tan fia tahan fia, tan ra Lazaro cuhva fii.
6 Maa tyin quivi tsa tsifii ra tyin cuuhvi ra Lazaro, ndoo ra uvi quivi ca nu nyif
ra. 7 Tacan tan catyi ra tsihin ra tsic4 tsihin ra:

—Cohon nyico ndo inga tsaha nda Judea —catyi ra.

8 Tacan tan ra tsicd tsihin ra catyi ra naha tsihin ra:

—Maestro, fiaha ca ndunaha tsa cufii ra cuvi ityi nuu tsihin nyivi Israel
naha ra cahifii ra naha tsi un tsihin yuu. Tan vityin, cufii nyico un cuhun un
inga tsaha ¢Nacuenda?

9 Tan catyira Jesus:

—¢A favin utsi uvi hora iy6 tsa iin quivi? Tyin tatun tsinu cahfii tsicd nuu
iin ra, fia cua nduva ra tyin nditsin nyehé ra fiuhu tsa jandunditsin nu fiuhu
fiayivi ihya. 10 Maa tyin tatun tsacuaa tsicd nuu ra, cuvi nduva ihiii ra tyin
nduve fiuhu Nyoo jandunditsin nu cuahan ra.

11Tacan tan quitsaha catyinyico ra Jesus:

—Ra vaha ifii tsi yo, ra Lazaro, quixi ra. Maa tyin cuhun yu jandoto yu tsi
ra —catyi ra tsihin ra naha.

12Tacan tan catyi nyico ra tsicd tsihin ra:

—Taa, tatun quixira, cufii tsi catyi can tyin cua nduvaha ra—catyiranaha.

13 Maa tyin ra Jesus cufii ra catyi ra tyin ra Lazaro tsa tsihi ra. Tan ra tsica
tsihin ra, cufii maa ra naha tyin nditsa tsa quixi ra. 14 Tacan tan cahan catsi
ra Jesus tsihin ra naha:

—Ra Lézaro tsa tsihi ra. 15 Tan cusii ifii yu tyin yofii yu nyii ndacan. Tyin
tacan vaha ca tsa cuenda nyooho na tsinu ifii ndo tsa caahan yu. Cghon ndo
cunyehe yo tsi ra —catyi ra Jesus tsihin ra naha.

16 Tacan tan ra Tomds, tsa jacunaiij ra naha “tinihi”, catyi ra tsihin inga ra
tsicd tsihin ra Jesus:

—Cohon ndihi yo tyin ctu yo iin caa fii tsihin ra —catyi ra.

Ra Jests cuvira janandotd tsiyo tan tsahd ra Rayivi nyito coo yo

17Tsa tsaa ra Jesus Betania, fiihi tuhun ra tyin tsa cumi quivi nyii ra Lazaro
tsitsi fiuhti. 18 Nuu Betania can canyif tsi yatyin fii nu canyii fiuu Jerusalén,
tumaa iin cuhva tsa uvi kilémetro sasava. 19 Tan cuaha ra cuvi ityi nuu tsihin
nyiviIsrael cuahan cua nyehe nu nyii fia Marta tan fia Maria cua jatyinyee ra
naha tsi fii tyin tsihi cuhva fii. 20 Tan fiihi tuhun fia Marta tyin tsa cua tsaa ra
Jestus. Tan cuahdnfia cuajatahanfiatsira. Maa tyin fia Mariandoo fia yuvehe.
21 Tan catyi fla Marta tsihin ra Jesus:

—]Jutu mafii yu, tun tsatyin ihya nyii maa un, fia cua ctiu cuhva yu. 22 Maa
tyin yuhu tsitd yu tyin Nyoo cua javaha ra tandihi tsa ndacan un tsi ra—catyi
fa tsithin ra.

23 Tan catyi ra Jesus tsihin fia:

—Cuhva un cua nandoto ra.

24Tan catyi fia Marta:

—Nditsa, tsit6 yu tyin cua nandoto ra quivi nandoto ndiyi nu cua cundihi
quivi —catyi fia.

25 Tacan tan catyi ra Jesus tsihin fia:

—Yuhu cuvi ra janandotd ndiyi. Tan tsahd yu tsa coo nyité nyivi. Nyivi
tsinu ifii tsa caahdn yu, vasu tsa tsihi fii maa tyin coo nyico fii. 26 Tan tandihi
fii nyito tan tsinu ifii i tsi yu, fia cua clu fii. ¢A tsind ifii un tsa caahdn yu ihya?
—catyi ra tsihin fia.

27 Tan catyi fa:

—Tsinu ifli yu, Jutu Mafii yu, tyin yooho cuvi ra Cristo Sehe Nyoo, ra tsa
nyad tsa quitsi nu fiuhu fiayivi ihya —catyi fia.

Nu tsacu ra Jesus nu flafia ra Ldzaro
28Tsayaha tsa cahan fia Marta tacan, tan tsahan fia tsiquihin fia tsi fia Maria
tahan fia, tan xeehe 1ii cahan fia tsihin fia:
—Tsa tsaa Ra Maestro ihya. Tan cand ra tsi un —catyi fia.
29 T'sa tsifii fla Maria tsa caahdan fia, numi xaan fia nduvita fia, tan cuahan fia
nu nyif ra Jesus. 30 Tan fiaha ca quihvi ra Jesus tsitsi fiuu hora can, ndi nyif ra

nu nafiihi fia Marta tsi ra. 31 Tan nda yuvehe fia Maria, yuct ra cuvi ityi nuu
tsihin nyiviIsrael jatyinyeé ra naha tsifii. Tan nyehe ra naha tyin numi quita
fia. Tan cufii maa ra naha tyin cuahdn fia nu fiafia cua vacu fia. Tan cuahéan
ndihi ra naha tsata fia.

32Tan cuhva tsa tsaa fia Maria nu nyif ra Jesus tsicuifii tsiti fia tsaha ra, tan
catyi fia:

—]Jutu Mafii yu, tun tsatyin nyii un ihya, fia tsihi ra cuhva yu —catyi fia.

33 Tsa nyehe ra Jesus tyin tsacud fia Maria tan tsacu ra Israel tsa cuahan
tsihin fia, nducuiihya xaan cufii ra. 34 Tan tsica tuhun ra tsi fii:

—¢Nu maa tinyii ndo tsi ra? —catyira.

Tan catyi fii:

—]Jutu Mafiii yu, cohon tan nyehe un —catyi fii tsihin ra.

35 Tan tsacu ra Jesus.

36 Tacan tan catyi ra Israel can naha ra:

—Npyehe ndo tyin yaha xaan cuiij ra tsi ra —catyi ra naha.

37Maa tyin catyi juhva ra naha:

—Raihyajananyehe ra tsira cuaa. ¢Nacuvi tyin fia cuviica ra iin cuhva tan
fia clu ra Lazaro ihya? —catyi ra naha.

Nu janandoto ra Jesus tsira Ldzaro

38 Nducuiihya xaan cufii nyico ra Jesus inga tsaha tan natuhva ra nu fiafia
can. Tyin tsitsi yavi yuu cuvi can. Tan ndasi iin yuu yuhu can. 3% Tan catyira
Jesus:

—]Jatsiyo ndo yuu can —catyi ra.

Tan fia Marta, cuhva ndiyi can, catyi fia:

—DMaa tyin tsa cand xico ifii, Jutu Mafii yu, tyin tsa cumi quivi tsa nyif ra
ican —catyi fia.

40 Maa tyin catyi ra Jesus tsihin fia:

—¢A fia caahdn yu tsihin un tyin tatun tsind ifii un, cua nyehe un tsa cahnu
cuvi Nyoo? —catyi ra tsihin fia.

41Tacan tan jatsiyo ra naha yuu can. Tan nanyehe ndaa ra Jesus ityi andivi,
tan catyira:

—Tyatya, Jutu Maii yu, tyahvi nyoo tsi un tyin tsifii un tsa caahén yu.
42 Yuhu tsit6é yu tyin maa fii maa tsifif un tsa caahdn yu. Maa tyin tyehen
caahdn yu tsa cuenda tsa vaha tsi nyivi nyecu ihya, na tsinu ifii fii tyin maa
un jaquitsi tsi yu —catyi ra Jesus tsihin Nyoo.

43Tsa yaha tsa cahan ra tacan, cana tsaa ra, tan catyi ra:

—iL&zaro, quita nu nyii un juvin!

44Tan quita ra tsa tsihi can, cava nuu iin jahma tsi ra, tan nuuhfii ndaha ra
tan tsaha ra tsihin jahma. Tan nuuhfii nuu ra tsihin iin jahma tumaa javahéa
nyivi Israel tsihin ndiyi. Tan catyi ra Jesus tsihin nyivi nyecu ican:

_ —Ndatsindo tsi ra. Tan jafia ndo tsi ra na cuhun ra —catyi ra Jesus tsihin
ni.

Nu nduct cahfii ra naha tsira Jests
(Mt. 26.1-5; Mr. 14.1-2; Lc. 22.1-2)

45 Tan cuaha xaan ra cuvi ityi nuu tsihin nyivi Israel tsa tsahan tsihin fia
Maria quitsaha tsinu ifii ra naha tsa nyehe ra naha tsajavahara Jesus. 46 Maa
tyin juhva ra naha tsahan ra naha tsijacoto ra naha tsi ra fariseo nahara tsa
javaha ra Jesus. 47 Tacan tan ra fariseo can naha ra tan ra cuvi ityi nuu tsihin

ra f’lutu naha ra jatitahan ra naha tsi ra tuhva ndu iin naha ra tan catyi ra
naha:

—¢Nacaa cua javaha yo? Tyin cuaha xaan tsa iyo javahd ra can. 48 Tatun
cuhva yo tsa javaha ca ra tacan, tandihi nyivi tan cua tsinu ifii fii tsi ra. Tan
ra cumi tyifiu nda fiuu Roma cua quitsi ra naha tan cua cani ra naha vehe
fiuhu yo tan fiuu yo —catyi ra naha.

49 Maa tyin ra Caifés ra tsahnu tsa cuvi ityi nuu tsihin ra jutu naha ra cuiya
can, cahan ra tan catyi ra tsihin ra naha:

—Nyoohonduve maandatsité ndo. 50Ndifia cutufiiifiindo tyin vaha ca tsa
cuu intuhun fii rayii tsa cuenda tandihi nyivi fiuu, tan fiavin ca tsa ciiu tandihi
yo —catyira Caifds.

51Ra Caifés can fiavin tsa cufii maa ra tan caahdn ra, tyin ra cuvi ityi nuu
tsihin tandihi jutu cuvi ra cuiya can, yacan cuenda maa Nyoo jacahan tsira

nu catyi ra tyin ra Jesus cua ciu ra tsa cuenda tandihi nyivi fiuu Israel. 52 Tan
flavin tsa cuenda maa fii maa nyivi can, maa tyin cua jandu iin ra tsi tandihi

nyivi cuvi sehe Nyoo tsa iy6 tandihi ca fiuu. 33 Tacan tan nda quivi can tan ra
cuvi ityi nuu tsihin nyivi Israel can naha ra, nducu ra naha cuhva cahfii ra
naha tsira Jesus.

54Yacan cuenda fia tsicd nuu nditsin ca ra Jesds nu iy6 nyivi Israel. Quee ra
Judea can. Tan cuahdn ra iin fiuu tsa nafii Efrain tsa canyii yatyin fii nu tsiqui,
nu cuvi fivhu ityi. Tan ndoo ra ican tsihin ra tsica tsihin ra.

55 Na cuaha ca quivi tan tahan tsi vico cuenda nyivi Israel, vico tsa nafii
pascua. Tan cuaha xaan nyivi quee fii fiuu fii tan cuahdan fii nda fiuu Jerusalén
cua javaha fii tsa tuhva maa fii javahd tsa janduvaha fii tsi fii nuu Nyoo tsa
ndi cumafii ca tahan tsi quivi vico can. 56 Nanducu fii tsi ra Jesus. Tan cuhva
tsa nyecu fii tsitsi vehe fiuhu cahnu can tan tsicd tuhun tahan fii, tan catyi fii:

—¢Nacaa cufii nyooho? ¢A cua quitsi ra can vico ihya, o fia cua quitsi ra?
—catyi fii.

57Tanra cuvifariseo tanra cuviityi nuu tsihin jutu, catyiranaha tyin tatun
ndéa nyivi tsitd nu nyii ra Jesus, na catyi tuhun fii. Tyin cuquihin ra naha tsi
ra tyin cunyii ra vehe caa.

12

Nu tyoso fia Maria ndutya tami tsaha ra Jesus
(Mt. 26.6-13; Mr. 14.3-9)

1 Cumafii ifiu quivi ca tsa tahan tsi vico pascua, tan tsaa ra Jesus fiuu Betania
nu iy6 ra Lazaro, ra tsa janandoto ra. 2 Ican javaha fii tsa cuxifij ra Jesus. Na
Marta tyihi fia coho nu mesa. Tan tsinyaa ra Jesus nu mesa. Tan nyaa ndihi
tucu ra Lazaro tsihin ra. 3 Tacan tan quihin fia Maria tumaa sava litru ndutya
tami tsa tsinu tsihin maa fii maa yucu tsa nafii nardo, iin tsa yahvi xaan nyaa.
Tan tﬁisg fla ndutya tami can tsaha ra Jesus. Yaha can tan jana ityi fia tsaha
ra tsihin ixi jifii fia. Nanii cahnu maa tsitsi vehe can tsitu xico ndutya tami
can. 4Tan ican nyii tucu ra Judas Iscariote, sehe ra Simdn. Cuvira iin ra tsica
tsihin ra Jesus. Tan juvin fii maa ra cuvira tsa cua xico tsira Jesus tsinu xaan
ifii tsi ra nahnu. Tan quitsaha catyira Judas can tsihin fii can:

5 —:Nacuenda fia xico ndo ndutya tami ihya tsi nyivi, tan cuhva fii cuenda
mil tsi ndo tsa cuenda can, (ufii cientu denario) tan jatyinyee ndo tsi nyivi
ndaahvi? —catyira.

6 Caahdn ra Judas yacan tyin ra fiasuhu cuvi ra, fiavin tsa cundaahvi ifii ra
nyehé ra tsi nyivi ndaahvi. Tyin maa ra yihi ndaha yitin nu yihi xuhun ra
naha, tan tuhva ra suhu tsa tyihi ra naha tsitsi yitin can. 7 Tacan tan catyi ra
Jesus tsihin ra:

—]Jafia tsi fia, tyin fiaha ihya javaha fia tyehen tsa cuenda tsa cua quihvi
cufiu fiuhu yu tsitsi fiuhu. 8 Nyivi ndaahvi tacan fii nyect maa fii tsihin ndo,
}nga tyin yuhu fia cua cunyaa ca yu tsihin ndo tacan —catyira Jesus tsihin ra

udas.

Nu nducti cahfii ndihi ra Israel nahara tsira Ldzaro

9 Cuaha xaan nyivi Israel fiihi tuhun fii tyin ra Jesus nyif ra Betania, tan
tsahan fii ican. Navin intuhun fii ra Jesus cufii fii nyehe fii tyin cufii ndihi tucu
fiinyehe fii tsira Lazaro, ra tsajanandotoraJesus. 10Tacan tanra cuviityinuu
tsihin jutu natuhun tahan ra naha tyin cua cahfii ndihi ra naha tsi ra Lazaro.
11 Tyin tsa cuenda ra tan cuaha xaan nyivi Israel quitd tsiyo fii tan quitsaha
tsinu ifii fii tsi ra Jesus.

Nu quihvi ra Jests fiuu Jerusalén
(Mt. 21.1-11; Mr. 11.1-11; Lc. 19.28-40)

12 Cuaha xaan nyivi tsaa fii fiuu Jerusalén tsa cuvi vico pascua. Tan tsa inga
quivi tsito fii tyin ra Jesus cua tsaa ra fiuu can. 13 Tacan tan tsahnya fii ndaha
ndicaha tan cuahan fii cua jatahan fii tsi ra Jesus. Tan cana tsaa fii, tan catyi
ni:

—ijCahnu xaan cuvi Nyoo! jNasoco xaan Nyoo tsi ra vatsiihya tsihin tunyee
ifii Nyoo! jNasoco xaan Nyoo tsi Rey cuenda yo nyivi Israel! —catyi fii, cand
tsaa fii.

14 Tan fiihj ra Jesus iin burru tan tsicoso ra tsi ti tumaa catyi maa nu tutu
Nyoo tyehen:

15 Na nayuhvi ndo nyivi fiuu Sién
Nyehe ndo, vatsi Rey ndo.
Yos6 ra iin burru —catyi tsi nu tutu Nyoo.

16 Quivi can ra tsicd tsihin ra Jesus, fia cutufii ifii ra naha tsa nyaa nu tutu
Nyoo. Maa tyin tsa yaha cuanuhu ra Jesus nda gloria, nducuhun ifii ra naha
tyin tandihi yacan nyad can nu tutu Nyoo tyin tacan cua tahan ra. Tan tacan
tsa cuii tahan ra.

17 Nyivi tsa nyehe quivi tsa cana ra Jesus tsi ra Ldzaro tsitsi fiafia, quivi
janandotg ra tsi ra, nacatyi tuhun fii tsa nyehe fii. 18 Yacan cuenda cuaha
xaan nyivi tsijatahan tsi ra Jesus, tyin tsito fii tsa iyo tsa javaha ra. 19 Tacan
tan ra cuvi fariseo catyi ra naha natuhun tahan ra naha:

—Tsanyehé maando tyin nduve maa nda cuvijavahd yo, tyin tandihi nyivi
tan cuahdn fii cuanyicun fii tsi ra —catyi ra naha.

Nu nanducu juhvara tsa quee Grecia tsira Jesus

20 Yucu tucu juhva ra Grecia mahfiu nyivi tsa tsahan tsijacahnu vico fiuu
Jerusalén. 21 Tacan tan natuhva ra Grecia can naha ra nu nyaa ra Felipe, ra
quee fiuu Betsaida tsa canyii Galilea, tan cahan ndaahvira naha tsihinra tan
catyira naha:

—Taa, cufii ndi cahan ndi tsihin ra Jesus —catyira naha.

22 Tan tsahan ra Felipe tsicahan ra tsihin ra Andrés. Tan tsahan nduvi ra
naha tsicatyi tuhun ra naha tsihin ra Jesus tyin ra Grecia can cufii ra naha
cahan ra naha tsihin ra. 23 Tan nacahan ra Jesus, tan catyi ra:

—Vityin tsa tsaa hora tsa cunuhu nyico yunda nu quee yu, tan cua jacahnu
jutuyutsiyu, tsa cuvi yu Rayii tsa quee nda gloria. 24 Tsa nditsa catyiyu tsihin
ndo tyin tatun iin tsiti tan fia cua quihvi tsi fivhu tan fia tyahyu tsi, intuhun fii
tsiti cua cuvi tsi. Maa tyin tatun tyahyu tsi, ndutsaa tsi inga tsaha tan cua
coo cuaha ca tsiti tsi. 25 Nyivi tsa cufif xaan fiayivi iy6 fii, cua cunaa fii. Maa
tyin nyivi fia cufii fayivi iy6 fii nu fiuhu fayivi ihya, cua fiihi fii fiayivi nyitod tsa
fia cua naa maa coo fii. 26 Ndda nyooho nyivi cufii javaha tyifiu nuu yu, naha
ndo quitsi nyicun ndo tsi yu. Tan nu cunyaa yu, cunyaa ndihi nyooho tsa jaha
tyifiu tyifiu yu. Tyin nyivi jahd tyifiu tyifiu yu, cua jacahnu jutu yu tsi fii.

Nu caahdn ra Jests ndcaa cua ctiura

27°Vityin tsicd xaan ifii yu. Tan ¢nda cua cahan yu? ¢A catyi yu tsihin Jutu
yu na jatsiyo ra tundoho tsa nyaé cua nyehe yu? Na cua cahan yu tacan tyin
tsa cuenda yacan vatsi yu nu fiuhu fiayivi ihya. 28 Vaha ca cahan yu tsihin Jutu
yu tan catyi yu: “Jutu Mafii yu, jacahnu sivi un” —catyira Jesus.

Tacan tan cahan iin ndusu ityi andivi tan catyi tsi tyehen:

—Tsa yaha jacahnu yu sivi yu, tan cua jacahnu nyico yu inga tsaha —catyi
ndusucan. ~
inga fii catyi tyin iin &ngel cahan tsihin ra.

30 Tacan tan catyi ra Jesus tsihin fii:

—Navin tsa cuenda tsa vaha tsi yuhu cahan ndusu can, tyin tsa cuenda tsa
vaha tsimaa ndo cuvi can. 31 Vityin cuvi cuhva tsa cua tatsi tufii Nyoo tsi nyivi
iy6 nu fiuhu fiayivi. Tan vityin cuvi cuhva cua tava cuii Nyoo tsinundacd fiaha
nu fiuhu fiayivi ihya. 32 Tan cuhva tsa cua ticaa nyivi tsi yu nu cruu, yacan cuvi
cuhva cua ixta yu tandihi nyivi cuhun fii tsihin yu —catyi ra Jesus.

33 Caahdn ra tacan tsa cuenda tsa cufif ra cutuiii ifii fii tyin tacan cua cdu
ra. 3¢ Tan nacahan nyivi tan catyi fii tsihin ra:

—Tuhva ndi tsifii cahvi ra naha nu libru ley yo tyin ra cuvi Cristo cua coo
nyitd ra tan fia cua ciiu maa ra. ¢Nacaa tsa catyi yooho tyin cua ticaa nyivi tsi
Rayii quee nda gloria nu cruu? Tan ¢ydo ra cuvi Rayii tsa quee nda gloria tsa
caahan un tuhun? —catyi fii, tsicd tuhun fii tsi ra.

35 Tacan tan catyi ra Jesus tsihin fii:

—Nuhy tsa jandunditsin nu nyect ndo, juhva fia quivi iy6 tsi. Caca ndo ityi
nu nditsin tsitsi tsa ndi iy6 tsa nditsin. Coto sana ifii ndo tan ndunaa. Tyin
nyivi tsicd nu naa fia tsitd fii nu maa cuahdn fii. 36 Tsinu ifii ndo tsi yuhu ra
cuvi fivhu nditsin, tsitsi tsa ndi nyii yu tsihin ndo. Tacan tan cuvi ndo nyivi
iy6 nu nditsin.

Tsa yaha cahan ra Jesus tacan tan jatsiyo fii ra tsi ra nuu fii.

Nu caahdn tsinda cuenda fia tsint ifii ra cuvi ityi nuu tsihin nyivi Israel naha
ratsirajesus

37Vasu ndi maa cuaha xaan tsa iyo javahd ra Jesis nuu nyivi maa tyin fia
tsind maa ifii fii tsa caahdn ra. 38 Tyin taahdn tsi tsa cuvi tumaa tsa cahan ra
Isaias ra cuvi ndusu yuhu Nyoo, nu cahan ra tyehen:

Jutu Mafii yu, yofii cufii tsinu ifii tsa caahén ndi.
Yoiii cutufii 1}lﬁi tunyee ifii tsa iy6 tsi un, Jutu Mafii yu, catyi ra Isaias tahan
tsanaha.

fii tyaa nyico tucu ra Isaias tyehen:

40 Nyoo jacuaa ra tsi fii. Tan jandundava ra afiima fii,

tan na cua nyehe fii tsihin tinuu fii,

tan fia cua cutufii ifii fii tsihin afiima fi,

tan ndi fia cua nacuhva cuenda fii tsi fii tsi ra tan janduvaha ra tsi fii.

41Ra Isaias cahan ra tyehen tyin nyehe ra tsa cahnu cuvi Jutu Mafii yo Jesus,
tan cahan ra tuhun ra.

42 Cuaha xaan nyivi Israel tsinu ifii tsi ra Jesds. Tan nda cuanda juhva ra
cuviityinuunahara. Maa tyin fia jandunditsin ra naha tsi ra naha nuu nyivi
tyin yuuhvira naha tsi ra cuvi fariseo naha ra. Coto tava cuiira can nahara
tsi ra naha vehe fiuhu. 43 Tyin cufii ra naha nduvaha ra naha nuu nyivi tan
favin nuu Nyoo.

Tuhun cahan ra Jesus cua tatsi tufli tsi nyivi

44Nihi caahan ra Jesus, tan catyi ra:

—Nyivi tsa tsinu ifii tsi yu, fiavin tsi maa fii maa yu tsinu ifii fii, tyin tsinu
ndihi ifii fii tsi ra tsa jaquitsi tsi yu. 45 Tan nyivi tsa nyehé tsi yu, nyehé ndihi
fii tsi ra tsa jaquitsi tsi yu. 46 Yuhu cuvi tumaa fivhu nditsin tan vatsi yu
jandunditsin yu nu fiuhu fiayivi ihya, tyin nyivi tsinu ifii tsi yu fia cua ndoo fii
nu naa. 47 Maa tyin tatun yihi ndo tsifii ndo tsa caahdn yu, tan fia javaha ndo
tsa caahdn yu, fiavin yuhu tatsi tufii tsi ndo. Tyin fia vatsi yu nu fiuhu fayivi
ihya tyin tatsi tufii yu tsi nyivi. Vatsi yu tyin vatsi jacacu yu tsi fii. 48 Nyivi tsa
fia cufii naquihin vaha tsa caahdn yu tan fia cufii fii javaha fii tumaa cuhva
cufii yu, iy0 tsa cua tatsi tufii tsi fii. Tuhun tsa caahdn yu, yacan cua tatsi tufii
tsi fii nu cua cundihi quivi. 49 Tyin fiavin cuenda maa yu caahdan yu. Jutu yu,
ra tsa jaquitsi tsi yu, tsaha ra tyifiu tsi yu caahan ra nda cua cahan yu tan nda
cua jacuaha yu. 50 Tan tsit6 yu tyin tyifiu tsa tsaha ra, tsaha tsi fiayivi nyité
tsa fia cua naa maa coo nyivi. Yacan cuenda, tandihi tsa caahdn yu, caahén
yu cuhva catyl maa Jutu yu tsa cahan yu.

13

Nu nacatydra Jesus tsaha ra tsicd tsihin ra

1Tsandi cumaiii ca iin quivitan tahan tsi vico pascua, tsa tsité maara Jesus
tyin tsa cua tsaa hora tsa cua quita ra nu fiuhu hayivi ihya tan cunuhu ra nu
nyad Jutu ra. Tacan fii maa cufif xaan ra tsi nyivi cuenda ra tsa iy6 nu fiuhu
flayiviihya. Tan vityin cua janaha ra tsifii tyin cufii xaan ra tsi fii tyin cua ctu
ra tsa cuenda fii.

2 Tan cuxifii ra Jesus tsihin ra tsicé tsihin ra. Tan quihvi nu fia vaha afiima
ra Judas Iscariote sehe ra Sim6n tan natyuhu nu tsi ra na xico ra tsi ra Jesus
tan cuhva cuenda ra tsi ra Jesus tsi nu xaan ifii tsi ra. 3 Maa tyin ra Jesus tsité
ra tyin tsaha Jutu ra tandihi tyifiu tsi ra tyin quihi ndaha ra. Tan tsito6 ra tyin
nu nyad Nyoo quee ra tan juvin fii ndacan cua cunuhu nyico ra. Tan nyaa
ra Jesus cuxifif ra. 4 Tacan tan nduvita ra tan tava ra jahma tsa nditsi ra ityi
tsata, tan tsahfij ra iin toalla tsitsi ra. 5 Tacan tan tyihi ra ndutya tsitsi iin

tsicoho tan quitsaha nacatyd ra tsaha ra tsica tsihin ra. Tan jana ityi ra tsaha
ra naha tsihin toalla can.
6 Tan tsa cua nacatya ra tsaha ra Simén Pedro tan catyira Simon tsihin ra:
—]Jutu Mafiii yu, ¢a yooho cua nacatya tsaha yu?
7Tacan tan catyi ra Jesus:

—Vityin fia cutufif ifii un tsa javahd yu, maa tyin cutufii ifii maa un nu
cuahdn ca tsi quivi.

8 Maa tyin ra Pedro catyi ra tsihin ra:

—Ndi iin tsaha tan fia cua cuhva yu nacatya un tsaha yu.

Tan catyi ra Jesus tsihin ra:

—Tatun fia cua nacatya yu tsaha un, fiavin ca cuenda yu cua cuvi un.

9 Tacan tan catyira Pedro tsihin ra Jesus:

—Tun tacan, Jutu Mafii yu, fiavin tsaha fii yu nacatya un. Nacatya nda
cuanda ndaha yu tan jifii yu —catyira.

10 Maa tyin catyi ra Jesus tsihin ra:

—Nyivi tsa ndi tsityi, fia cufii tsi tsa ndoo nanii cahnu cufiu fiuhu fii. Tsaha
fia fii cufii tsi ndoo, tyin tsa ndoo maa nanii fii. Nyooho tsa ndog maa ndo,
vasu fia tandihi ndo ndoo —catyi ra Jesus.

11 Cahan ra tsa fia tandihi ra naha ndoo tyin tsité ra yéo cua xico tsi ra tsi
nu xaan ifii tsi ra nahnu.

12 Tsa yaha nacatya ra Jesus tsaha ra tsicd tsihin ra, tan tsinditsi nyico ra
jahma ra, tan tsinyaa nyico ra inga tsaha nu mesa tan catyira tsihin ra naha:

—¢A cutufii ifii nyooho tsa javaha yu tsihin ndo? 13 Nyooho caahdn ndo
tsihin yu, “Maestro tan Jutu Mafii yu”, tan nditsa tyin yacan cuvi yu. 14 Yuhu
tsa cuvi yu Ra Jacuahd tan Jutu Mafii ndo, nacatya yu tsaha ndo, tan tacan
cuiii tsi tsa nacatya tahan maa ndo tsaha ndo. 15 Yuhu tsaha yu iin cuhva tsi
ndo tyin javaha ndo tumaa cuhvajavaha maa yu. 16 Tsa nditsa catyi yu tsihin
ndo tyin ndi iin musu tan fia cahnu ca cuvira tan fiavin ca tsitoho ra. Tan ndi
iin ra tsa cuahdn tyifiy, tan fia cahnu ca cuvi ra tan fiavin ca ra tsa tava tyifiu

tsira. 17 Tatun cutufif ifii ndo yacan, tan javahd ndo can, sii xaan cua coo ndo.

18°Navin tsa cuenda tandihi ndo caahén yu. Yuhu tsit6 maa yu y6o nacatsi
yu. Maa tyin cufii tsi tsa cuvi tumaa caahén tuhun Nyoo tyehen: “Ra tsa tsatsi
paan tsihin yu, juvin ra cua xico fiaha tsi yu tsi nu xaan ifii tsi yu”, catyi tsi
nu tutu Nyoo. 19 Caahdn yu tyehen tsihin ndo tsa ndi cumafii ca cuvi can
tyin quivi cua cuvi yacan, cua tsinu ifii ndo tyin yuhu cuvi ra tsa iyé nda
ndi cumafii ca coo tandihi tsa iyé. 20 Tsa nditsa catyi yu tsihin ndo tyin nyivi
naquihin vaha tsi nyivi tsa jacuhun yu tsi fii, maa yu naquihin vaha fii cuvi
can. Tan nyivi tsa naquihin vaha tsi yuhu, naquihin vaha ndihi fii tsi ra tsa
jaquitsi tsi yu —catyi ra Jesus.

Nujacoté ra Jesus tyin cua xico ra Judas tsi ra tsi nu xaan ifii tsi ra nahnu
(Mt. 26.20-25; Mr. 14.17-21; Lc. 22.21-23)

21Tsa yaha tsa cahan ra Jesus yacan, tan quitsaha nducuiihya xaan cufii
afiimara, tan catyi catsira:

—Tsa nditsa catyi yu tsihin ndo, tyin iin nyooho cua xico ndo tsi yu tsi nu
Xaan ifii tsi yu —catyira Jesus.

22 Tacan tan ra tsicd tsihin ra, quitsaha nyehé nuu tahan ra naha, tan fia
tsité ra naha yéo tuhun caahdn ra Jesus. 23Iin ra tsicd tsihin ra Jesis nyanaa
ratsiranunyadra cuxifiira. Tanraican cuvira tsa cufii xaanra Jesus. 24 Tan
ra Simén Pedrojavaharasefiatsira can, nandaca tuhunrayo6 tuhun caahén

ra Jesus. 25 Tacan tan ra ican tsinyad naa ca ra tsi ra Jesus, tan tsica tuhun ra
tsira:

—Jutu Mafii yu, ¢yo6 ra cuvi ra tsa caahdn un tuhun?
26 Tan nacahan ra Jesus tan catyi ra:

——Cuajatyii yuluxu paan, tanratsa cua cuhva yuitsi, raican cuvira—catyi
ra.

Tacan tan quihin ra luxu paan tan jatyii ra, tan tsaha ra tsi ra Judas
Iscariote, sehe ra Simén. 27 Tsa quihin ra Judas paan can tan quihvi nu fia
vaha afiima ra. Tacan tan ra Jesus catyi ra tsihin ra:

I d—Tsa tsicd ifii un javaha un, janumi javaha can —catyi ra Jesus tsihin ra
udas.

28 Maa tyin ndi intuhun ra tsa nyecti nu mesa can, fia cutufii ifii ra naha
nacuenda cahan ra tacan tsihin ra can. 29 Ra Judas cuvi ra yihi ndaha yitin
nu yihi xuhun, yacan cuenda yihi ra naha cufii maa ra naha tyin cufii ra Jesus
tsa cujata ra tsa tsifif fiuhu tsi ra naha tsa cuenda vico can, a cuhva ra juhva
xuhun can tsi nyivi ndaahvi, cufii maa ra naha. 30 Tsa yaha quihin ra Judas
paan can, tacan tan quita ra. Tan tsacuaa cuvi can.

Tyifiu tsaa tsa tava ra Jesus tsi yo: tsa cufii tahan yo tsiyo

31Tsa yaha tsa cuahdn ra Judas, tan catyi ra Jesus:

—YVityin cua nyehe nyivitsa cahnu cuvi yuhu Rayii tsa quee nda gloria. Tan
cua nyehe fii tsa cahnu cuvi Nyoo tsa cuenda yu. 32 Tatun Rayii tsa quee nda
gloria jacahnu ra tsi Nyoo, tacan tucu Nyoo cua jacahnu ra tsi ra. Tsa tsaa
quivi cua jacahnu ra tsi ra. 33 Sehe yu, fia naha ca cua cunyii yu tsihin ndo.
Nyooho cua nanducu ndo tsi yu, maa tyin tumaa tsa cahan yu tsihin ra cuvi
ityi nuu tsihin yo nyivi Israel can naha ra, caahdn yu tsihin ndo vityin, tyin
fia cua cuvi cuhun ndo nu cua cuhun yu. 34 Tsahd yu iin tyifiu tsaa tsi ndo:
Cufii tahan ndo tsindo. Tumaa tsa cufii maa yu tsi ndo, tacan cufii tsi tsa cufii
tahan ndo tsi ndo. 35 Tatun cuiii tahan ndo tsi ndo, tandihi nyivi tan cua coto
fii tyin nyivi nyicun tsi yu cuvi ndo.

Nu caahdn ra Jesus tyin ra Pedro cua cahan ra tyin fla nacoto ra tsira
(Mt. 26.31-35; Mr. 14.27-31; Lc. 22.31-34)

36 Ra Simén Pedro tsica tuhun ra tsira Jesus tan catyira:

—]Jutu Mafii yu, ¢nu maa cua cuhun un? —catyira.

Tan nacahan ra Jesus tan catyira:

—Nu cuhun yuhu, fia cua cuvi cunyicun un tsi yu vityin. Maa tyin nu
cuahdn ca tsi quivi, tan cunyicun un tsi yu —catyi ra Jesus.

37Tacan tan catyi ra Pedro tsihin ra:

—]Jutu Maifii yu, ¢ndcaa tsa fia cua cuvi cunyicun yu tsi un vityin? Tan tsa
iy6 vaha ifii yu tsa cuhva yu fiayivi yu tsa cuenda un —catyi ra.

38 Tan nacahan ra Jesus tan catyira:

—¢Anditsa tsa cuhva un fiayivi un tsa cuenda yu? Tsa nditsa catyi yu tsihin
un, tyin tsa ndi cumaiii ca vacu tsaa tsitooho, yooho cua cahan un ufii tsaha
tyin fia nacotd un tsi yu —catyira Jesus tsihin ra Pedro.

14

Ra Jests cuvi ityi cuhun yo nu nyad Nyoo Jutu yo

1Tan catyira Jesus:

—Na caca xaan ifii ndo. Tsinu ifii ndo tsi Nyoo, tan tsinu ndshi ifii ndo tsi yu.
2Vehe Jutu yu cuaha xaan nu coo ndo iyd. Tun tsatyin fiavin tacan, tsa naha
catyi tuhun yu tsihin ndo. Tan cua cuhun yu cua janduvaha yu iin nu coo
ndo. 3 Tsa yaha tsa cuhun yu janduvaha yu nu coo ndo, tan cua quitsi nyico
yu inga tsaha, quitsi naquihin yu tsi ndo tyin cuyucu ndo nu cua cunyaa yu.
4Nyooho tsa tsité maa ndo nu maa cuhun yu, tan tsa tsit6 ndo ityi.

5 Tan catyi ra Tom4s tsihin ra:

—]Jutu Mafii yu, fia tsitd ndi nu maa cua cuhun un. Tan ¢nécaa coto ndi ityi?
—catyira.

6 Tan catyira Jesus:

—Yuhu cuvi ityi tsa cuahdn gloria. Tan yuhu cuvi tsa nditsa. Tan juvin fii
yuhu cuvi ra tsahd fiayivi coo ndo. Tan tsa cuenda yuhu fii, tan cuvi tsaa ndo
nu nyaa Jutu yu. 7 Tan tsa nacoté ndo tsi yu, tan tsa cuenda yacan nacoté
ndihi ndo tsi Jutu yu. Nda vityin tan nu cuahén ca tsi ityi nuu, cua nacoto
ndihi ndo tsira, tyin tsa nyehé ndo tsi ra —catyira Jesus.

8 Tacan tan catyi ra Felipe tsihin ra:

—]Jutu Mafii yu, cuhva jihna nyehe ndi tsi Nyoo Jutu yo, tan tsihin yacan fii
tan ndoo ndi vaha.

9 Tan nacahan ra Jesus, tan catyi ra:

—Yooho Felipe, tsa naha xaan nyii yu tsihin ndo, tan ;ndcaa tsa caahén un
tsa fia nacoto un tsi yu? Nyivi tsa nyehé tsi yu, nyehé ndihi fii tsi Nyoo Jutu
yu. Tan ¢nécaa tsa caahdn un tsihin yu: “Cuhva jihna nyehe ndi tsi Nyoo Jutu
yo0”? 10 ;A fia tsind ifii un tyin iin fii cuvi yu tsihin Nyoo Jutu yu? Tan maa ra
iin fii cuvi ra tsihin yu. Tsa caahdn yu tsihin ndo, fiavin yuhu caahén yacan.
Jutu yu tsa iy6 tsihin yu, maa ra javahd tyifiu ra tsihin yu. 11 Tsinu ifii ndo tsi
yu tyin iin fii ra cuvi yu tsihin Nyoo Jutu yu. Tan Nyoo Jutu yu iin fii cuvi ra
tsihin yu. Tatun fia tsinu ifii ndo yacan, cuvi tsinu ifii ndo tsi yu tsa cuenda
tyifiu Nyoo Jutu yu tsajavahd yu. 12 Tsa nditsa caahdn yu tsihin ndo tyin nyivi
tsinu ifii tsi yu, cua javaha ndihi fii tsa javahd yu. Tan cahnu ca tsa cua javaha

fii, tyin yuhu cuhun yu nu nyaa Nyoo Jutu yu. 13 Tan tandihi tsa cua ndacan
ndo tsi jutu yu tsihin sivi yu, cua fiihi ndo can tyin tacan tan jacahnu cuaha

ca nyivi tsi Nyoo Jutu yu tsa cuenda yuhu tsa cuvi yu Sehe ra. 14 Yuhu cua
javaha yu nda ndihi tsa ndacan ndo tsa cuenda yu.

Nu caahdn ra Jesus tyin cuhvara TatyiIi ra tsi yo

15°Tatun cufii ndo tsi yu, tyaa yahvi ndo tsa caahdn yu. 16-17 Tan ndacan
tahvi maa yu tsi Nyoo Jutu yu na jaquitsi ra iin ra cua cuhva tunyee ifii tsi
ndo. Tan ra ican cuvi Tatyi Ii Nyoo, ra tsa caahdn tsa nditsa. Tan iin nyita fii
maa cua cunyaa ra tsihin ndo. Maa tyin nyivi tsa taahan ca ifii tsa iy nu fiuhu
Nayivi ihya, fia cua cuvi naquihin fii Tatyi Ii Nyoo tyin fia nyehe fii tsi ra. Tan
ndi fia tsitd fii tsi ra. Maa tyin nyooho tsité ndo tsi ra tyin nyad ra tsihin ndo
tan tacan fii cua ndoo ra tsihin ndo. 18 Na cua nacoo cuii yu tsi ndo. Cua quitsi
nyico yu nu yucu ndo. 19 Juhva cuii fia quivi, tan nyivi cuenda nu fiuhu fiayivi
Na cua nyehe ca fii tsi yu. Maa tyin nyooho cua nyehe ndo tsi yu. Tyin yuhu
nyito yu, yacan cuenda nyooho cua coo ndihi ndo. 20 Quivi can cua coto ndo
tyin yuhu iin fii cuvi yu tsihin Jutu yu. Tan nyooho iin fii cuvi ndo tsihin yu.
Tan yuhu iin fii cuvi yu tsihin ndo. 21 Nyivi tsa tyad yahvi tsa caahdan yu, tan
javahd fii cuhva caahdn yu, fii ican cuvi fii tsa cufii tsi yu. Tan fii tsa cufii tsi
yu, Jutu yu cua cufii ra tsifii. Tan cufii ndihi tucu maa yu tsifii tan cua janaha
yu tsi fii y6o ra cuvi yu —catyi ra Jesus.

22 Tan catyi ra Judas, fiavin ra Judas Iscariote, inga ra.

—Jutu Mafii yu, ¢ndcaa tsa nyuhu fii cua janaha un tsi un, tan fiavin tsi
tandihi nyivi iy6 nu fiuhu fayivi?

23Nacahan ra Jesus tan catyi ra:

—Nyivi cufii tsi yu, javaha fii tsa caahén yu. Tan Jutu yu cufii ra tsi fii. Tan
quitsi ndi nu yucu fii tan coo ndi tsihin fii. 24 Nyivi fia cufii tsi yu, fia javahad fii

tsa caahdn yu. Tan tuhun tsa caahdn yu tsa tyaa soho ndo, fiavin tuhun maa
yu cuvi tsi, tyin tuhun caahdn Jutu yu, ra tsa jaquitsi tsi yu, cuvi tsi.

25’Caahén yu tandihi tuhun ihya tsihin ndo tsitsi tsa ndi nyif yu tsihin ndo.
26 Maa tyin nu cuahdn ca tsi ityi nuu cua jaquitsi Jutu yu Tatyi Ii ra tsihin sivi
yu. Tan cua jatyinyee ra ican tsi ndo, tan cua cuhva ra tunyee ifii tsi ndo, tan
cua janaha ra tandihi tsi ndo. Tan cua janducuhun ifii ra tsi ndo tsa tsa yaha
cahan yu tsihin ndo.

27°JTandod yu iin tsa taxin coo afiima ndo, tumaa tsa taxin cufif afiima maa
yu. Yacan tsaha yu tsi ndo. Navin tumaa tsa taxin tsa fiihi ndo nu fiuhu flayivi
ihya. Na caca xaan ifii ndo tan fia nayuhvi ndo. 28 Tsifii ndo tsa cahan yu nu
catyi yu tyin cua cuhun yu tan cua quitsi nyico yu nu yucu ndo. Tatun cufii

cahnu ca cuviJutu yu tan fiavin ca maa yu. 29 Caahan yu tyehen tsihin ndo tsa
ndi cumafii ca cuhun yu, tyin quivi cuhun yu, cua tsinu ifii ndo tsi yu.

30°Na cuaha ca cua cahan yu tsihin ndo. Tyin vatsi nu ndacé fiaha nu fiuhu
fiayivi ihya. Maa tyin fia ndacd fiaha nu tsi yu. 31 Tyin tacan tan coto nyivi iyé
nu fivhu fiayivi, tyin yuhu cufii yu tsi Nyoo Jutu yu, tan javahd yu tyifiu tava
ratsiyu.

’Nduvita ndo, tan cohon ndo, na cua tsiyo yo ihya.

15

Nu cahanra Jesucristo tyin cuvi ra tumaa yoho tsa cuvi uvas

1’Yuhu cuvi yoho tsa cuvi uvas tsa nditsa. [Tsa cuvi uvas cuvi tsi tumaa
yoho nditsaahan ndivi maa tyin yucu vixi cuvi tsi.] Tan Jutu yu cuvira jaha
cuenda yoho can. 2 Tsaahnya ra soco tsa fia tsahad tsiti. Tan nacahnya ra nuu
yoho yucu tsa tsahd tsiti, tan janduvaha ra can, tyin tacan tan cuhva cuaha
ca tsi tsiti. 3 Tsa yaha janduvaha Jutu yu tsi nyooho tsihin tsa jacuahd yu tsi
ndo. 4Jafiihi ca ndo ndu iin ndo tsihin yu, tumaa tsa iin fii cuvi yu tsihin ndo.
Tumaa iin soco yoho can fia cuvi cuhva tsi tsiti tsa maa fii maa tsi, tun fia
nyanaa tsi tsata yoho cahnu can, tacan nyooho, fia cua cuvi javaha ndo tsa
vaha tatun fia iin fii cuvi ndo tsihin yu.

5’Yuhu cuvi yoho cahnu. Tan nyooho cuvi soco yoho can. Nyivi tsa nyanaa
tsi yu, tan nyanad yu tsi fii, cuaha tsa vaha javaha fii. Tyin nduve nda cuvi
javaha fii tatun fia nyanad fii tsi yu. 6 Nyivi tsa fia nyanad tsi yu, cua javita
Jutu yu tsi fii, tumaa javitd yo soco yutun tsa fia tsaha tsiti. Na ityi can tan
jatacd yo can, tsahan tsahmi yo.

7’Tatuntacan fiinyanad maando tsiyu, tanfianaaifiindo tsa jacuahd yu tsi
ndo, tacan tan cuvi ndacan ndo nda cufii maa ndo tsi yu, tan yuhu cua cuhva
yu tsa cua ndacan ndo. & Tatun cuaha tsa vaha javaha ndo, jacahnu xaan
ndo tsi Jutu yu cuvi can. Tan tsihin yacan janaha ndo tyin cuvi ndo nyivi tsa
nditsa nyictn tsi yu. 9 Yuhu cufii yu tsi ndo, tumaa tsa cufii Jutu yu tsi yu. Na
naa ifii ndo cuhva cufii yu tsi ndo. 10 Tatun tyad yahvi ndo tsa caahdn yu, fia
cua naa ifii ndo tyin cufii yu tsindo. Tumaa tsa javahd maa yu, tyad yahvi yu
tsa caahén Jutu yu. Na naa ifii yu tsa cufii xaan ra tsi yu.

11°Caahdn yu tyehen tsihin ndo tyin na cusii ifii ndo tsihin yu. Tan cusii ca
ifii ndo. 12 Tuhun tsa caahdan yu tsihin ndo, yacan cuvi tsehe: cufii tahan ndo
tsi ndo, tumaa tsa cufii maa yu tsi ndo. 13 Tatun yaha xaan cuiii tahan yo tsi
yo, cana maa ifii yo cuhva yo fiayiviiy6 yo tsa cuenda inga yo. 14 Nyooho cuvi

ra vaha ifli tsi yu tatun javahd ndo tsa caahén yu tsihin ndo. 15 Na caahén
ca yu tyin musu yu cuvi tsi ndo, tyin iin musu fia tsit6 ra nda javaha tsitoho
ra. Caahdn yu tyin ra vaha ifii tsi yu cuvi ndo, tyin tandihi tsa caahéan Jutu yu
tsihin yu tan jacot6 yu itsi tsi ndo. 16 Navin nyooho nacatsi tsi yuhu tyin maa
yunacatsi tsindo. Tan tava tyifiu yu tsindo tsa cuhun ndo tan jaha tyifiundo.
Tan tyifiu jah4 ndo cua quita vaha tsi, tumaa iin itu tsa vaha xaan cuvaha.
Tan cuaha xaan nifii cua coo, tan fla cua tivi maa tsi. Tacan tan cua cuhva
Jutu yu tandihi tsa ndacan ndo tsi ra tsihin sivi yu. 17 Tyehen caahédn yu tsihin
ndo: Cuiii tahan ndo tsi ndo.
Nyivi taahdn ifii tsa ty6 nu fluhu Rayivi, ndasi cufii fli nyehé fii tsi ra Jesus tan

tsi nyivi nyictin tsira

18°Tatun ndasi cufii nyivi taahdn ifii tsa iyé nu fiuhu fiayivi ihya nyehe fii
tsi ndo, coto ndo tyin jihna ca maa yu ndasi cuifii fii nyehe fii. 19 Tun tsatyin
nyivi cuenda nu fivhu fiayivi ihya cuvi ndo, cua cufii nyivi tsi ndo tumaa tsa
cufif tahan maa fii tsi fii. Maa tyin nyooho tsa nacatsi yu tsi ndo mahfiu fii.
Yacan cuenda ndasi cufii fii nyehe fii tsi ndo, tyin fiavin ca nyivi cuenda nu
fiuhu fayivi ithya cuvi ndo. 20 Nducuhun ifii ndo tsa cahan yu tsihin ndo, tyin
ndi iin musu tan fia cahnu ca cuvira tan fiavin ca tsitoho ra. Tatun tyad yahvi
nyivi tsa caahdn yu tsihin fii, tacan cua tyaa yahvi ndihi fii tsa jacuaha ndo tsi
fii. Tan tatun ndasi ica fii tsihin yu, ndasi cua ica ndihi fii tsihin ndo. 21 Tandihi
yacan cua ica fii tsihin ndo tsa catyi yuhu, tyin fia nacotd fii tsi ra tsa jaquitsi
tsi yu.

22°Tun tsatyin fia quitsi yu cahan yu tsihin fii, nduve cuatyi fii. Maa tyin
vityin nduve nda siqui cua tyaa fii cuatyi fii, tyin tsa yaha cahan yu tsihin fii.
23 Nyivi tsa ndasi cufif nyehé tsi yu, ndasi cufii ndihi fii nyehé fii tsi Jutu yu.
24Nduve cuatyi fii, tun tsatyin fiajavahd yu tsa fia cuvi javaha inga nyivi. Maa
tyin tsa nyehe fii tandihi yacan. Vasu ndi maa tsa nyehe fii can maa tyin ndasi
cufii fii nyehé fii tsi yu, tan tsi Jutu yu. 25 Maa tyin tandihi yacan cuvi, tyin cufii
tsi cundaa tumaa cuhva caahdn nu tutu ley tsa jacuahaé fii tsa caahédn tyehen:
“Nduve vihi nda tsaha, tan ndasi cufij fii nyehe fii tsi yu”, catyi tsi.

26°Maa tyin cua quitsi Tatyi Ii, ra tsa caahan tsa nditsa. Ra ican cuvi ra
tsa cua cuhva tunyee ifii tsi ndo. Quivi cua tsaa yu nu nyad Jutu yu tan cua
jaquitsi ndi Tatyi Ii nu yuct ndo. Tan cua cahan ra tumafii ifii tsa cuenda yu.
27 Tan nyooho tucu cua cahan ndo tumaiii ifii tsa cuenda yu, tyin yuct ndo
tsihin yu nda quivi quitsaha jaha tyifiu yu.

16

1’Caahdn yu tyehen tsihin ndo tyin tacan tan fia jandihi ndo tsa tsind ifii
ndo tsi yu. 2 Cua tava cuii nyivi tsi ndo vehe fiuhu. Tan coo quivi cua cahifii
fii tsi ndo, tan cua cufii fii tyin tyifiu Nyoo javah4 fii. 3 Tacan cua ica fii tyin
fia nacoto fii tsi Jutu yu tan ndi tsi maa yu. 4 Caahén yu tsehe tsihin ndo tyin
quivi tsa cua cuvi tumaa cuhva caahan yu tsihin ndo, cua nducuhun ifii ndo
tyin tsa yaha cahan yu tuhun ihya tsihin ndo.

’Na cahan yu tyehen tsihin ndo nda jihna tyin ndi nyii maa yu tsihin ndo.

Tyifiu jahd Tatyi Ii Nyoo

5Maa tyin vityin cua cuhun yu tyin cunyaa yu tsihin ra tsa jaquitsi tsi yu.
Ndiintuhun ndo tan fia tsicd tuhun ndo tsi yu nu maa cua cuhun yu. 6 Tyin tsa
nducuiihya cufii ndo tsa caahén yu tyehen tsihin ndo. 7 Caahdan yu tsa nditsa
tsihin ndo tyin vaha ca tsa cuhun yu cuenda tsa vaha tsimaa ndo. Tyin tatun

fia cuhun yu, fia cua quitsi Tatyi Ii tsa cua cuhva tunyee ifii tsi ndo. Maa tyin
tatun cuhun yu, cua jaquitsi yu tsi ra. 8 Tan quivi quitsi ra, cua jacoto ra tsi
nyivi iyé nu fiuhu fiayivi ihya tyin iy6 cuatyi fii. Tan cua janaha ra ityi vaha
tsifii, cuhva coo vaha fii. Tan cua jacoto ra tsi fii tyin cua cutufii fii nuu Nyoo.
9 Cua jacoto ra tsi fii tyin iyé cuatyi fii tyin fia tsinu ifii fii tsi yu. 10 Cua jacoto
ra tsifii tyin iy ityi vaha, cuhva coo vaha fii tyin yuhu cua cuhun yu nunyaa
Jutu yu tan fia cua nyehe cando tsi yu. 11 Tan cua coto fii tyin cua jandaa Nyoo
cuatyi fii tyin tsa yaha cundaa cuatyi nu cuvi cuihna, nu ndacd fiaha nu fivhu
fiayivi ihya.

12°Tan cuaha ca tsa nyad cahan yu tsihin ndo, maa tyin fia cua cutufii ifii
ndo can vityin. 13Quivi quitsi Tatyili tsa caahédn tsa nditsa, maara cuajanaha
tandihi tsa nditsa tsi ndo. Tyin Aavin cuenda maa ra cua cahan ra, tyin cua
cahan ra tandihi tsa tsifif ra. Tan cua jacoto ra nda cua cuvi nu cuahén ca
tsi ityi nuu. 14 Cua jacahnu ra tsi yu, tyin cua naquihin ra tuhun yu tan cua
janaha ra can tsi ndo. 15 Tandihi tsa iy6 tsi Jutu yu, tsii maa yu cuvi ndihi
can. Yacan cuenda caahdan yu tyin Tatyi Ii cua naquihin ra tuhun yu, tan cua
janaha ra tsi nyooho.

Ratsicatsihinra Jests cuiihyd xaan cufii ra naha, maa tyin nu cuahdn ca tsi
quivi cua cusii ifii ra naha, catyira Jests

16°Na naha cuii ca tan fia cua nyehe ca ndo tsi yu, maa tyin yaha can tan
cua nyehe nyico ndo tsi yu, tyin yuhu cua cuhun yu nu nyad Jutu yu —catyi
raJesus.

11r7lTacan tan juhva ra tsicd tsihin ra, tsicd tuhun tahan ra naha tan catyi ra
naha:

—¢Nda cuifii tsi cahan yacan? Catyi ra tsihin yo tyin fia naha cuii ca tan fia
cua nyehe ca yo tsira, tan yaha can tan cua nyehe nyico yo tsi ra inga tsaha
tyin cua cuhun ra nu nyad Jutu ra. 18 ;Nda cufii tsi catyi tsa “fia naha cuii ca”
can? Na cutufii ifii yo nda tuhun caahdn ra —catyi ra naha.

19 Tan tuvi ifii ra Jesus tyin cufii ra naha ndaca tuhun ra naha tsi ra, tan
catyira:

—Yuhu cahan yu tsihin ndo tyin fia naha cuii ca tan fia cua nyehe ca ndo tsi
yu, maa tyin yaha can tan cua nyehe nyico ndo tsi yu. ¢A yacan cuvi tsa tsica
tuhun tahan ndo tsi ndo? 20 Tsa nditsa caahédn yu tsihin ndo tyin nyooho cua
nducuiihya ifii ndo tan cua vacu ndo, maa tyin nyivi cuenda nu fiuhu fayivi
cua cusii ifii fii. Vasu cuiihya cufii ndo vityin, tucuiihya ifii can cua nanduvi
tsi tsa sii. 21 Cuhva tsa cua cacu sehe iin fiaha, nyehé fia tundoho. Maa tyin tsa
yaha cacu lee can, ndi fia fiuhu ca ifii fia tsa uhvi can tsa cuenda tsa sii cufii fia
tyin cacu iin lee sehe fia. 22 Tacan tucu nyooho vityin, cuiihya xaan cufii ndo.
Maa tyin cua nyehe nyico yu tsi ndo inga tsaha. Tacan tan cua cusii nyico ifii
afiima ndo. Tan yofii cuvi quihin nyaa tsa sii can tsi ndo.

23°Quivi can nduve ca tsa cua ndaca tuhun ndo tsi yu. Tsa nditsa caahdn
yu tsihin ndo tyin Nyoo Jutu yu cua cuhva ra tandihi tsa ndacan ndo tsi ra
tsihin sivi yu. 24 Nda vityin tan fiaha ca ndacan ndo tsa ndacan ndo tsihin sivi
yu. Ndacan ndo tan cua fiihi ndo tan cusii xaan ifii ndo.

RaJesucristo cuvijaha canaa ra tsa fla vaha iy6 nu fiuhu flayivi
25°’Maa fii maa tsihin tsa jandu induct yu tuhun jacuahd yu tsi ndo. Maa
tyin nu cuahan ca tsi, fiavin ca tsihin cuhva can cua jacuaha yu tsi ndo, maa
tyin cua catyi tuhun catsi yu tuhun Jutu yu tsihin ndo. 26 Quivi can tsihin
sivi yu cua ndacan ndo tsa ndacan ndo tsi ra. Tan fia tsifif fiuhu ca tsa cahan

ndaahvi yu tsihin Jutu yu tsa cuenda ndo. 27 Tyin maa Nyoo Jutu yu cufii ra
tsi ndo. Cufii ra tsi ndo tyin nyooho cufii ndo tsi yu, tan tsinu ifii ndo tyin nu
nyad Nyoo quee yu. 28 Nu nyad Jutu yu quee yu tyin quitsi yu nu fiuhu fiayivi
ihya. Maa tyin vityin cua nacoo yu fiuhu fiayivi ihya tyin cua cunuhu nyico
yu nunyaa ra —catyira Jesus.

29 Tacan tan catyi ra tsicé tsihin ra:

—YVityin nditsa, caahdn catsi un tsihin ndi. Navin ca tsihin cuhva caahén
un tsihin ndi. 30 Vityin nyehé ndi tyin tsité un tandihi cuii maa, tan fia tsifif
fiuhu ca tsa ndaca tuhun ndi tsi un tan coto un tsa tsicd ifii ndi. Yacan cuenda
tsinu ifii ndi tyin nu nyaad Nyoo quee un —catyi ra naha tsihin ra Jesus.

31Tan catyira Jesus:

—Tan vityin ¢a tsint ifii ndo tsi yu? 32 Maa tyin caahdn yu tsihin ndo tyin
tsa vatsi hora. Tan vityin cuvi hora tsa cua cuhun ndo siin siin ityi. Tan cua
nacoo ndo tsi yu. Maa tyin fiavin intuhun fii yu cua ndoo, tyin Jutu yu nyaa
ra tsihin yu. 33 Caahdn yu tandihi tsehe tsihin ndo na coo tsa taxin afiima ndo
tsa cuenda tsa iin fii cuvi ndo tsihin yu. Nu fiuhu fiayivi ihya cua nyehe ndo
tundoho, maa tyin janyee ndo ifii ndo, tyin yuhu tsa jaha canaa yu tsa fia
vaha tsa iy0 nu fiuhu fiayivi ihya.

17

Nu tsicdn tahvira Jests tsi Nyoo tsa cuenda ra tsicd tsihinra

1Tsa yaha cahan ra Jesus yacan, nanyehe ndaa ra ityi andivi tan catyi ra:

—]Jutu Mafii yu, tsa tsaa hora vityin. Jacahnu tsi yu tsa cuvi yu sehe un,
tyin tacan tan jacahnu tucu maa yu tsi un. 2 Tyin tava tyifiu un tsi yu tsa
quihi ndaha yu tandihi nyivi, tan cuhva yu flayivi nyito tsa fia cua naa maa tsi
tandihi nyivi tsa tsaha un tsi yu. 3 Tatun nacotd fii tsi un tyin intuhun fii maa
un cuvi Nyoo tsa nditsa, tan nacotd fii tsi yuhu ra Jesucristo ra tsa jaquitsi un,
tacan tan cuvi coo fii fiayivi nyitd tsa fia cua naa maa.

4°’Tsa jacahnu yu tsi un nu fivhu fiayivi ihya tan tyifiu tsa tava tyifiu un tsi
yu tsa ndihi tsi javaha yu. 5 Tan vityin, Jutu Mafii yu, cua quitsi nuhu nyico
yu nu nyaa un, tan cufii yu tyin nacuhva un tsa cahnu cuvi yu tsihin un tsi
yu, tumaa tsa tsicogo maa tsi yu nda ndi cumafii ca tsinu fiuhu Rayivi.

6°Tandihira tsa tsaha un tsi yu naha ra, ra tsa natava vaha un mahfiu nyivi
iy6 nu fivhu fayivi ihya, jacoto yu tsi ra naha y6o ra cuvi yooho. Tsii maa
un cuvi tsi ra naha tan tsaha un tsi ra naha tsi yu. Tan tyad yahvi ra naha
tsa caahdn un. 7 Vityin tsité ra naha tyin tandihi tsa tsaha un tsi yu, nu nyaa
un quee tsi. 8 Tyin catyi tuhun yu tsihin ra naha tsa cahan un tsihin yu, tan
naquihin vaha ra naha itsi. Tan tsité ra naha tyin nditsa tsa quee yu nu nyaa
un, tan tsind ifii ra naha tyin maa un jaquitsi tsi yu.

9°Yuhu tsicén tahvi yu tsi un tsa cuenda ra naha. Na tsicén tahvi yu tsa
cuenda tandihi nyivi, maa tyin tsicdn tahvi yu tsa cuenda ra tsa tsaha un tsi
yunahara, tyin tsi maa un cuvira naha. 19 Tandihi nyivi tsa cuvi tsii un, tsaha
tucu un tsi fii tsi yu. Tan maa fii janahd tsa cahnu cuvi yu.

11*Yuhu fia cua ndoo ca yu nu fiuhu fiayivi ihya, maa tyin maa ra naha cua
ndoo ra naha nu fivhu fiayivi ihya. Tan yuhu cua cunyaa nyico yu tsihin un.
Jaha cuenda tsira tsa tsaha un tsi yu tsihin tunyee ifii tsa iy tsi maa un, Jutu
Mafii yu. Tan na iin fii cuvi ra naha, tumaa tsa iin fii cuvi maa yo. 12 Quivi
tsinyil yu nu fiuhu fiayivi ihya tsihin ra naha, jaha cuenda yu tsi ra tsa tsaha

un tsi yu naha ra tsihin tunyee ifii tsa iy6 tsi un. Tan jaha cuenda yu tsi ra
naha. Tan ndi intuhun ra naha tan fia tsinaa ra naha. Maa tyin ra tsa tsa nyaa
maa tsa cunaa, ra ican fii cuvi ra cuanaa tan quita cuhva tumaa tsa catyi nu
tutu maa un.

13°Vityin tsa cua quitsi yu nu nyad un, maa tyin tsitsi tsa ndi nyii yu nu fiuhu
fiayivi ihya, caahédn yu tsehe, tyin na cusii ifii ra naha tumaa tsa sii cufii maa
yu. 14Yuhu cahan yu tsihin ra naha tsa caahdn un, maa tyin nyivi cuenda nu
fiuhu fayivi ndasi cufii fii nyehe fii tsi ra nyicun tsi yo nahara, tsa cuenda tyin
flavin ra cuenda nu fivhu fayivi cuvi ra naha. Tumaa yuhu, fiavin ra cuenda
nu fiuhu fayivi cuvi yu. 15 Na tsican yu tsi un tsa tava un tsi ra nyictn tsi yo
naha ra nu fivhu fiayivi ihya, maa tyin jaha cuenda tsi ra naha coto ndajaha
nu fia vaha tsi ra naha. 16 Tumaa yuhu fiavin ra cuenda nu fiuhu fiayivi cuvi
yu, tacan tucu ra ihya naha ra, fiavin ra cuenda nu fiuhu fiayivi cuvi ra naha.
177Jacu ii tsi ra naha tsihin tsa nditsa, na javaha ra naha maa fii maa cuhva
cufii maa un. Tyin tsa caahdn un, yacan cuvi tsa nditsa. 18 Tumaa tsa jaquitsi
un tsi yuhu nu yucu nyivi iyé nu fiuhu fiayivi, tacan cua jacuhun ndihi tucu
yuhu tsi ra tsa nyicun tsi yo, nacahan ra naha tuhun yo tsihin nyivi tsa fiaha
ca coto tuhun yo. 19 Tan tsa cuenda tsa vaha tsi maa ra naha, jacu ii maa yu
tsiyutyintacan tan cuvijacuii tucu maaranaha tsira naha tsihin tsa nditsa.

20°Navin tsa cuenda ra ihya fii naha ra tsican tahvi yu tsi un. Tsican tahvi
ndihi tucu yu tsi un tsa cuenda nyivi tsa cua tsinu ifii tsl yu, tsa cuenda tsa cua
cahan ra ihya naha ra ityi nuu ca. 21 Tsicdn yu tsi un na iin fii cuvi fii tsihin
inga fii. Tan na iin fii cuvi fii tsihin yo, Jutu Mafii yu. Tumaa yooho nyaa un
tsihin yu tan yuhu nyad yu tsihin un, na iin fii cuvi fii tsihin yo, tyin tacan
yu. 22 Yuhu tsaha yu tsa cahnu cuvi un tsi fii nyicin tsi yo. Juvin fii maa tsa
cahnu cuvi un tsa tsaha un tsi yu tyin tsihin yacan na iin fii cuvi fii, tumaa
yooho tsihin yuhu, iin fii cuvi yo. 23 Yuhu nyii yu tsihin fii. Tan yooho nyaa
un tsihin yu tyin tacan tan iin fia nyivi cua cuvi fii. Tan coto tandihi nyivi iyé
nu fivhu fayivi tyin maa un jaquitsi tsi yu, tan cufii xaan un tsi fii nyicun tsi
yo, tumaa tsa cufii maa un tsi yu.

24°’Tutu Mafii yu, maa un tsaha tsi ii tsi yu. Tan cufii yu tsa cunyaa fii tsihin
yu nu cua cunyaa yu, tan na nyehe fii tsa cahnu cuvi tsa tsaha un tsi yu, tyin
cufii un tsi yu nda ndi cumaifii ca tsinu fiuhu fiayivi. 25 Jutu Mafii yu, ra vaha
cuviun, tan nyivi cuenda nu fiuhu fayivi fia tsito fii tsi un, maa tyin yuhu tsité
yu tsi un. Tan ra nyicun tsi yo ihya tsité ra naha tyin maa un jaquitsi tsi yu.
26 Tsa cahan yu tsihin ra naha yéo ra cuvi un, tan cua cahan nyico tucu yu
inga tsaha, tyin tumaa cuhva cufii un tsi yu, tacan cua cufii tahan ra naha tsi
ra naha. Tan yuhu cunyaa yu afiima ra naha.

18

Nu cua tyihira Israel naharatsira Jesus vehe caa
(Mt. 26.47-56; Mr. 14.43-50; Lc. 22.47-53)

1 Tsa yaha tsa cahan ra Jesus yacan, tacan tan cuahdn ra tsihin ra tsica
tsihin ra inga tsiyo yutya Cedron. Tan ican iy6 iin cora yutun tata. Tan ican
quihvi ra Jesus tsihin ra tsicd tsihin ra. 2 Tan ra Judas, ra tsa xico tsi ra, tsit6
ra nu cuahdn ra Jesus tyin ican tuhva ra Jesus tsaahdn tsihin ra tsicd tsihin
ra. 3 Tan ican tsaa ra Judas tsihin andaru cuaha tan cuaha ra vitya cuenda
vehe fiuhu tsa jacuhun ra cuvi ityi nuu tsihin jutu naha ra tan ra cuvi fariseo

naha ra. Tsaa ra naha ican, nyisé ra naha mityi, tan nyis6 ra naha ldmpara
tan fiuhu yiti. 4 Tan ra Jesus tsa tsitd maa ra tandihi tsa cua tahan ra. Quita ra
tan tsica tuhun ra tsi ra naha:

—¢Y6o nanducu ndo? —catyi ra.

5Tan catyira naha tsihin ra:

—RaJesus ra fiuu Nazaret.

Tan catyi ra Jesus:

—Yuhu cuvi —catyi ra.

Tan ra Judas, ra tsa xico tsi ra Jesus tsi nu xaan ifii tsi ra nahnu, nyii ndihi
ra tsihin ra naha. ¢ Cuhva tsa cahan ra Jesus: “Yuhu cuvi”, tandihi ra naha
nacaca tsata ra naha tan nduva ra naha nu fivhu. 7 Tacan tan tsica tuhun
nyico ra Jesus tsi ra naha inga tsaha, tan catyi ra:

—¢ Yoo nanducu ndo?

Tan catyi ra naha:

—Ra Jesus ra fiuu Nazaret.

8 Tan catyira Jesus:

—Tsa cahan yu tsihin ndo tyin yuhu cuvi. Tatun yuhu nanducu ndo, jafia

ndo tsira tsica tsihin yu naha ra na cunuhun ra naha —catyi ra Jesus tsihin
ranaha.

9 Yacan cahan ra Jesus tyin na cundaa tsa cahan ra nda ityi tsata ca nu
catyi ra: “Ra tsa tsaha Jutu yu tsi yu, ndi intuhun ra naha tan fia tsinaé ra
naha.” 10 Tacan tan tava ra Simo6n Pedro mityi tsa ndahéd ra tan tsahnya ra
soho cuaha iin ra tsa nafif Malco. Ra ican cuvi musu ra jutu tsaahnu tsa cuvi
ityi nuu tsihin ra jutu naha ra. 11 Maa tyin ra Jesus catyi ra tsihin ra Pedro:

—Natyihi mityi un tsitsi vena un. Tatun Nyoo Jutu yu tan cufii ra tsa nyehe
yu tundoho, taahén tsi tsa nyehe yu can —catyi ra Jesus tsihin ra.

Nu tsindaca ra naha tsira Jests nuu ra cuvi ityi nuu tsihin jutu nahara
(Mt. 26.57-58; Mr. 14.53-54; Lc. 22.54)
12Tacan tan andaru can tsihin capitdn ra naha, tan vitya cuenda vehe fiuhu

nahara, tiin ranaha tsira Jesus, tan tsahfij ra naha tsira, 13tacan tan tsindaca
ra naha tsira yuvehe ra Ands, tyin ra Ands can tyiso ra Caifas cuvi tsira. Tan
cuiya can ra Caifas can cuvi ra jutu tsaahnu cuvi ityi nuu tsihin jutu. 14Ra
Caifés can cuvira tsa cahan tsihin ra cuvi ityi nuu tsihin nyivi Israel naha ra
tyin vaha ca tsa ctiu intuhun fii rayii tsa cuenda tandihi nyivi fiuu.

Nu caahdn ra Pedro tyin fla nacoto ra tsira Jesus
(Mt. 26.69-70; Mr. 14.66-68; Lc. 22.55-57)
15Ra Simén Pedro tan inga ra tsa tsica tsihin ra Jesus, nyictin ra naha tsi ra
Jesus nu cuahdn ra nuquehe yuvehe ra Ands, ra jutu tsaahnu cuvi ityi nuu
tsihin jutu. Tan nacotd ra jutu can tsi inga ra can. Yacan cuenda quihvi ra
can tsihin ra Jestus nuquehe ra jutu can. 16 Maa tyin ra Pedro ndog ra ityi
tsata vehe. Yacan cuenda quita ra tsa nacoto ra jutu can, tan cahan ra tsihin
fiaha tsa nyad yuvehe can. Tan jayaha ra tsi ra Pedro ityi tsitsi nuquehe can.
17 Tacan tan fiaha tsa nyad yuvehe can tsica tuhun fia tsi ra Pedro, tan catyi
na:
—¢A flavin yooho cuvi iin ra tsica tsihin ra can?
Tan catyi ra Pedro:
—Navin. Navin yu cuvi —catyi ra tsihin fia.

18 Tacan tan ra cuvi musu tan ra vitya naha ra tsa yucu ican, jatahan ra
naha fiuhu tyin vitsin xaan. Tan nyecu nyityi ra naha tufiu ra naha fiuhu. Tan
nyii ndihi tucu ra Pedro tufiu ra fiuhu tsihin ra naha ican.

Nujanahmarajutu tsaahnu tsira jesus
(Mt. 26.59-66; Mr. 14.55-64; Lc. 22.66-71)

19 Tacan tan ra jutu tsaahnu can quitsaha tsica tuhun ra tsi ra Jesds yoo ra
cuvi ra tsicd tsihin ra, tan nda jacuahd ra tsi nyivi. 20 Tan catyi ra Jesus tsihin
ra:

—Yuhu nuu tandihi nyivi cahan yu. Tan jacuaha yu tsi fii tsitsi vehe fiuhu
fiuu tan fiuu tan tsitsi vehe fiuhu cahnu fiuu ihya nu tuhva tandihi nyivi Israel
ndu iin. Tan nduve nu cahan xeehe yu. 21 ;Nacuenda tsica tuhun un tsi yuhu?
Vaha ca ndaca tuhun un tsi nyivi tsa tsifii tsa cahan yu, tan maa fii cua catyi
tu.11111.m nda cahan yu tsihin fii tyin maa fii tsité nda cahan yu —catyi ra Jesus
tsihin ra.

22 Cuhva tsa caahdn ra Jesus yacan, tan iin vitya vehe fiuhu tsa yucu ican,
cafii ra iin tsiyo nuu ra Jesus tan catyira:

—¢Atacan taahdn tsi nacahan un nu caahén ra jutu tsaahnu cuvi ityi nuu?
—catyira tsihin ra Jesus.

23 Tan catyi ra Jesus:

—Tatun cahan yu iin tsa fia vaha, cahan tsihin yu nda tsa fia vaha cahan
yu. Maa tyin tatun cahan yu tsa vaha, ¢nacuvi tyin cafij un tsi yu? —catyira
Jesus tsihin ra can.

24Yaha cantan nuuhfiiraJesus, tan jacuhunra Ands tsiranunyadra Caifs,
ra jutu tsaahnu cuvi ityi nuu tsihin jutu [cuiya can].

Nu caahdn nyico ra Pedro inga tsaha tyin fia nacoto ra tsira Jests
(Mt. 26.71-75; Mr. 14.66-72; Lc. 22.58-62)

25 Tan nyad nyityi ra Pedro tufiu ra fiuhu. Tan catyi ra naha tsihin ra:

—¢A fiavin yooho cuvi iin ra tsicd tsihin ra can? —catyi ra naha tsihin ra.

Tan ra Pedro tyihi xeehe ra, tan catyi ra:

—Navin. Navin yu cuvi —catyi ra.

26 Tacan tan iin ra cuvi musu ra jutu tsaahnu cuvi ityi nuu tsihin jutu, iin
ra tsa cuvi nyivi ra tsa tsahnya ra Pedro soho, quitsaha tsicd tuhun ra tsi ra
tan catyira:

—¢Atu flavin un cuvi tsa nyehe yu tsihin ra can tsitsi cora yutun tata can?
—catyira tsihin ra Pedro.

27Tan tyihi xeehe nyico ra Pedro inga tsaha. Juvin fii cuhva can tan navacu
fii iin tsitooho.

Nu cutufii ra Jests nuu ra Pilato
(Mt. 27.1-2, 11-14; Mr. 15.1-5; Lc. 23.1-5)

28Yaha can tan quita ra naha tsihin ra Jesus yuvehe ra Caifas tan tsindaca
ra naha tsi ra vehe tyifiu ra ndacd fiaha. Tsa cua cunditsin tan ra Israel fia
quihvi ra naha tsitsi vehe tyifiu can tyin fiavin vehe nyivi Israel cuvi can. Tyin
ica tsa quihvi fii Israel vehe ndavaha fii tyin coto fia cua cuvi cuxifii fii quivi
Vi(t:o pascua. 2% Yacan cuenda quita ra Pilato tyin cahan ra tsihin ra naha, tan
catyira:

—¢Nda cuatyi tyad ndo siquira ihya? —catyira Pilato tsihin ra cuviityi nuu
tsihin nyivi Israel naha ra.

30 Tan nacahan ra Israel naha ra tan catyi ra naha:

—Tun tsatyin fiavin iin ra iy6 cuatyi cuvi ra, fia cua cuhva cuenda ndi tsira
tsi un —catyi ra naha tsihin ra Pilato.

31Tacan tan catyi ra Pilato tsihin ra naha:

—~Quihin ndo tsira, tan tatsi tufii ndo tsi ra tumaa catyi maa ley ndo.

Tan nacahan ra Israel can naha ra tan catyira naha:

—DMaa tyin nyuhu nyivi Israel nduve ndatu iy6 tsi ndi tsa cahfii ndi tsi nyivi
—catyiranaha.

32Tacan cundaa tsa cahan ra Jesus ndcaa cua clura. 33 Yaha can tan quihvi
nyico ra Pilato tsitsi vehe tyifiu can inga tsaha. Tan cana ra tsira Jesus tan
tsica tuhun ra tsira:

—¢A yooho cuvi rey cuenda nyivi Israel? —catyi ra tsihin ra.

34Tan catyira Jesus:

—¢Atsa cufif fii maa un tsicd tuhun un tsehe tsi yu o iy6 inga nyivi natyuhu
tsi un cuhva cahan un tsihin yu? —catyi ra Jesus tsihin ra Pilato.

35Tan catyira Pilato:

—Navin ra fiuu Israel cuvi yuhu. Juvin fii maa ra fiuu maa un naha ra tan ra
cuvi ityi nuu tsihin jutu fiuu maa un cuvira tsaha cuenda tsi un tsi yu. ¢(Naa
javaha un? —catyi ra tsihin ra Jesus.

36 Tacan tan nacahan ra Jesus tan catyi ra:

—Nu ndacd fiaha yu fiavin cuenda nu fiuhu fayivi ihya cuvi tsi. Tun tsatyin
ndacd fiaha yu nu fiuhu fayivi ihya, ra nyicun tsi yu cafii tahan ra naha tyin
tacan tan yofii cua cuhva cuenda tsi yu ndaha ra Israel naha ra. Maa tyin nu
ndacd fiaha yu, fiavin cuenda ihya cuvi tsi —catyi ra Jesus tsihin ra Pilato.

37Tacan tan catyi ra Pilato tsihin ra:

—¢Tun tacan, rey cuvi maa un? —catyi ra Pilato tsihin ra Jesus.

Tan nacahan ra Jesus tan catyi ra:

—Rey cuvi yu tumaa tsa caahdn maa un. Yacan cuenda cacu yu tan vatsi
yu nu fivhu fiayivi ihya, tyin cahan yu tsa nditsa. Tandihi nyivi tsa tyad yahvi
tsa nditsa, tyad soho fii tsa caahdn yu —catyi ra Jesus.

38 Tan catyi ra Pilato tsihin ra:

—¢Tan nda cuvi tsa nditsa? —catyi ra.

Tsa yaha tsa tsica tuhun ra Pilato yacan, quita ra tsicahan nyico ra tsihin
ra Israel naha ra inga tsaha tan catyira:

—Yuhu fia nafiihi maa yu ndi intuhun cuatyi ra ihya.

Nu cua cahfiira naha tsira Jesus
(Mt. 27.15-31; Mr. 15.6-20; Lc. 23.13-25)

39 Maa tyin nyooho iyé ndo tuhun tsa tsicin ndo na tava yu tsi iin ra nyii
vehe caa tsa iyd vico pascua ihya. ¢A cufii ndo tava yu tsi ra tsa cuvi rey
cuenda ndo tsa cuvi ndo nyivi Israel? —catyi ra Pilato tsihin ra naha.

40 Tacan tan quitsaha cand tsaa tandihi ra naha tan catyi ra naha:

—iNatava un tsira can! jTava tsi ra Barrabas! —catyi ra naha.

Tan ra Barrabds can cuvi ra iin fiasuhu.

19
1Tacan tan quihin ra Pilato tsi ra Jesus tan tava tyifiu ra na cafii andaru tsi
ra. 2Tan andaru can javaha ra naha iin corona ifiu tan tyihi ra naha jifii ra
Jesus. Tan jacunditsi ra naha iin jahma tunduuhva tsi ra, tahan tsa tuhva ra
cuvi rey tsinditsi. 3 Tacan tan natuhva ra naha nu ny4d ra tan caahén nyaa
ra naha tsira, tan catyi ra naha:

—iNacumi tsi un yooho Rey cuenda nyivi Israel! —catyi ra naha, tan cafii
ra naha nuura.

4Tacan tan quita nyico ra Pilato inga tsaha tan catyi ra tsihin ra naha:

—Nyehe ndo tyin cua tava yu tsira ityi nuu ndo tyin nyehe ndo tyin ndi iin
cuatyi ra fia nafiihi yu —catyi ra Pilato tsihin ra naha.

5Tan quita ra Jesus yihi corona ifiu jifii ra, tan nditsi ra jahma tunduuhva
can. Tacan tan catyi ra Pilato tsihin ra naha:

—iMaranyad ihya! —catyi ra tsihin ra naha.

6 Cuhva tsa nanyehé ra cuvi ityi nuu tsihin jutu naha ra tan ra vitya naha
ra tsira, quitsaha cand tsaa ra naha tan catyira naha:

—iTyaa tsira nu cruu na ciura! —catyira naha.

Maa tyin catyi ra Pilato tsihin ra naha:

—~Quihin ndo tsira tan cahfiimaando tsira nu cruu tyin yuhu ndi intuhun
cuatyi ra tan fia nafiihi yu.

7Maa tyin nacahan ra Israel can naha ra tan catyi ra naha:

—Iy6 iin ley tsindi, tan cuhva catyiley ndi, cufii tsi tsa ctiu ra tyin jahd ra
tsa Sehe Nyoo cuvi tsi ra —catyi ra naha.

8 Tsa tsifij ra Pilato yacan, tan nayuhvi xaan ca ra. ° Tan quihvi nyico ra
inga tsaha tsitsi vehe tyifiu, tan tsica tuhun ra tsira Jesus:

—¢Nu maa quee yooho? —catyi ra tsihin ra.

Maa tyin ra Jesus fia nacahan maa ra.

10 Tacan tan catyi ra Pilato tsihin ra:

—¢Nacuenda fia caahdn un tsa caahdn yu? ¢A fia tsitd un tyin ra cumi tyifiu
cuvi yu tan iyd ndatu tsi yu tsa tyaa yu tsi un nu cruu, tan iyo tucu ndatu tsi
yu tsa tava nufia yu tsi un? —catyi ra Pilato tsihin ra Jesus.

11Tan nacahan ra Jesus tan catyi ra:

—Tun tsatyin fia tsaha Nyoo tyifiu can tsi un, nduve ndatu cua coo tsi un
tsa tatsi tufii un tsi yu. Yacan cuenda, ra tsa quitsi ndaca tsi yu ndaha un,
calllayllu ca cuatyira can naha ra iyo tan fiavin ca yooho —catyi ra Jesus tsihin
ra Pilato.

12 Tsa ndihi cahan ra Jesus yacan, tan quitsaha nduct ra Pilato cuhva jafia
ra tsira, maa tyin ra Israel cand tsaa ra naha tsata ra, tan catyi ra naha:

—jTatun jafia un tsi ra, flavin amigo ra César, ra cuvi rey cahnu, cuvi tsi un!
Tyin tandihi ra tsa caahdn tyin rey cuvira naha, ra xaan ifii tsi rey cahnu cuvi
ra naha —catyi ra naha.

13Tacan tan tsa tsifij ra Pilato yacan, tava tyifiu ra na quita ra Jesus ityi tsata
vehe. Tan tsinyaa ra Pilato nu nafii Gabata nu tuhva ra jandaa cuatyi nyivi.
Tan tsihin yuhu hebreo cufii tsi catyi: “Nu canyii yuu”. 14 Tan cuvi tsi iin quivi
tsa ndi cumaifii ca coo vico pascua, cuhva tsa cua tahan hora. Tacan tan catyi
ra Pilato tsihin ra Israel can naha ra:

—ilhya nyad rey ndo!

15Maa tyin cana tsaa ra Israel naha ra tan catyi ra naha:

—iNa cdura! {Nacuura! jTyaa tsira nu cruu! —catyi ra naha.

Tan catyi ra Pilato tsihin ra naha:

—¢Atyaa yu tsira cuvirey ndo nu cruu?

Maa tyin ra cuvi ityi nuu tsihin jutu catyi ra naha:

EYoﬁi ca rey iyd. Intuhun fii maa ra César, ra cuvi rey cahnu —catyi ra
naha.

16 Tacan tan tsaha cuenda ra Pilato tsira Jesus tsira naha na tyaa ra naha
tsira nu cruu. Tan quihin andaru tsi ra, cuahdn ra tsihin ra naha.

Nu tsihira Jesucristo nu cruu
(Mt. 27.32-44; Mr. 15.21-32; Lc. 23.26-43)

17Tan nyisd ra Jesus cruu ra, cuahdn ra iin nu nafif: “Yiqui Jifii Ndiyi”. Tan
tsihin yuhu hebreo nafii tsi Gdlgota. 18 Ndacan tyaa ra naha tsi ra nu cruu
tsihin nduyu. Tan tyaa ra naha uvi taahan ca ra naha xiin ra. Ticaa ra naha
iin ra nu cruu tsa nyaa tsiyo cuaha ra. Tan inga ra tyaa ra naha tsiyo satyin
ra. Tan ticaa ra naha tsira Jesds mahfiu. 19 Tan tava tyifiu ra Pilato na cunyaa
letra jifii cruu can. Tan catyi tsi tyehen: “Ra Jesus ra fiuu Nazaret, Rey cuenda
nyivifiuuIsrael.” 20 Tan cuaha nyivilsrael cahvifii tsa caahén can, tyin yatyin
fii fiuu fii cuvi nu tsaquinyaa ra naha cruu ra Jesus. Tan nyad letra can tsihin
yuhu hebreo, tan Kuhu grieﬁo, tsihin yuhu latin. 21 Yacan cuenda ra cuvi ityi
nuu tsihin jutu cahan ra naha tsihin ra Pilato:

—Natyaaun: “Rey cuenda nyivi fiuu Israel”, vaha ca tyaa un: “Ra ihya catyi
ra tyin rey cuenda nyivi fiuu Israel cuvi ra” —catyi ra naha.

22 Maa tyin catyi ra Pilato:

—Tsa tsa yaha tyaa yu, nandoo maa tsi tacan —catyi ra tsihin ra naha.

23 Tsa yaha tyaa ra andaru can naha ra tsi ra Jesus nu cruu, naquihin ra
naha jahma ra. Tsa cumi taahan ra naha quihin luxu luxu jahma ra. Tan
ndoo jahma ra tsa quicu cafii fii tsa tsindasi ra. 24 Tan andaru can natuhtn
tahan ra naha:

—Na cua cahnya yo itsi. Jasiqui suuhva jihna yo na nyehe yo ydo cua jaha
canaa jahma can —catyi ra naha.

Tacan cuvi tumaa caahdn nu tutu Nyoo nu catyi tsi tyehen: “T'satsa tahan
ra naha luxu luxu jahma yu tan jasiqui suuhva ra naha tsihin tsi, nyehe ra
naha ydo ra jaha canaa itsi.” Tan yacan cuvi tsa javaha ra andaru can naha
ra.

25 Tan ny4d sihi ra Jesus yatyin fii nu nyad cruu ra. Tan nyad tucu tahan
fia, tan fia Maria fiasiihi ra Cleofas, tan fia Maria quee fiuu Magdala. 26 Tan
nanyehe ra Jesus tsi sihi ra, nyda fia yatyin fii. Tan nanyehe tucu ra tsira tsa
tsica tsihin ra, ra tsa cufii xaan ra. Tan catyi ra tsihin sihi ra:

—Miya, va ra sehe un nyda tsihin un juvin —catyira.

27Tacan tan catyi ra tsihin ra tsa cufii xaan ra:

—Tsaa, va sihi un nya4 tsihin un juvin —catyi ra tsihin ra.

Nda quivi can tan quihin ra tsi fia, cuahan tsihin ra yuvehe ra. Tan jaha
cuenda ra tsi fa.

Nu tsihira Jesus
(Mt. 27.45-56; Mr. 15.33-41; Lc. 23.44-49)

28 Tsa yaha yacan, tsa nyehe ra Jesus tyin tsa ndihj tyifiu jaha ra. Tacan tan
catyira:

—Na ityi ifii yu —catyi ra.

Tan tsihin yacan cundaa tsa nyad nu tutu Nyoo nu caahén tsindcaa cua ciu
ra.
29 Tan ican nyad iin quiyi nu yihi vinu iya. Tacan tan jatyii ra naha tsa cuvi
yahma tumaa caa catyi tsihin vinu iya can. Tan tyaa ra naha yacan nu iin
yutun hisopo. Tan jandaa ra naha tan tyanaa ra naha can yuhu ra. 30 Tsihi
ra Jesus vinu can tan catyira:

—Tsa iy6 vaha tandihi vityin —catyira.

Tacan tan nacafii nuu ra jifii ra tan tsihi ra.

Nu tutsi ra andaru yoco xaan yiqui naha ra Jesus

31Tsa ndi cumafii intuhun fia quivi tan tahan tsi quivi vico cahnu pascua,
tan ra cuvi ityi nuu tsihin nyivi Israel fia cufii ra naha tsa ndoo cufiu fiuhu ra
tsa tsihi can naha ra nu cruu quivi quitatd, tyin quivi quitatd, quivi ii cuvi
tsi tsa cuenda ra naha. Yacan cuenda tsican ra naha tumafi ifii tsi ra Pilato
na tava tyifiu ra na cahnu andaru sihin ra tsa ticaa nu cruu can naha ra,
tyin tacan tan numi fii cliu ra naha, tan jatsiyo ra naha cufiu fiuhu ra naha.
32Tacan tan cuahdn andaru nu nyecu cruu can. Tan tsahnu ra naha sihin iin
raticad iin tsiyo xiin ra Jesus. Tan tsahnu nyico ra naha sihin inga ra tsa ticaa

inga tsiyo xiin ra. 33 Maa tyin cuhva tsa natuhva ra naha nu ticad ra Jesus,
nyehe ra naha tyin tsa tsihi maa ra. Yacan cuenda fia tsahnu ca ra naha sihin
ra.

34Maa tyin iin andaru can tutsi ra yoco xaan yiqui naha ra Jesus. Tan quita
nifii tan ndutya. 35 Ra tsa nacatyi tuhun yacan, ra tsa nyehe vaha cuvi ra.
Tan tsa nditsa caahdn ra, tyin maa ra tsit6 tyin tsa nditsa caahdn ra, tacan
tan tsinu ndihi tucu ifii nyooho. 3¢ Tacan cuvi tyin tacan tan cundaa tsa catyi
tuhun Nyoo nu catyi tsi: “Ndi intuhun yiqui ra tan fia tahnu.” 37 Tan iy6 inga
nyico nu catyi tsi nu tutu Nyoo tyehen: “Cua nyehe nyivi tsi ra tsa tutsi ra
naha yoco xaan.”

Nu quihvi fiuhu ra Jests
(Mt. 27.57-61; Mr. 15.42-47; Lc. 23.50-56)

38 Tsa yaha yacan, ra José ra fiuu Arimatea tsican ndatu ra tsi ra Pilato na
cuhva ra tsa naquihin ra cufiu fiuhu ra Jesus. Tan ra José can cuvi ra iin ra yihi
cuenda ra Jesus vasu tsa xeehe fii tsa cuenda tsa yuuhvi ra tsi ra cuvi ityi nuu
tsihin nyivi Israel. Tacan tan tsaha ra Pilato ndatu tsi ra, tan tsahan ra José
tsinaquihin ra cufiu fiuhu ra Jesus. 39 Tsahan ndihi tucu ra Nicodemo, ra tsa
tsahan tsicahan tsihin ra Jesus tsa tsa cuaa. Tsaa ra tsihin ndutya tami. Tan
iin ndutya tami tsa nafii mirra nasaca nuu tsihin inga tsa nafii dloe. Tan quita
tsi tumaa oco utsi kilu tsa tandihi tsi. 40 Tacan tan ra José tsihin ra Nicodemo
quihin ra naha cufiu fiuhu ra Jesus tan cava nuu ra naha tsi ra tsihin jahma
cuifii tsa tyihi ra naha ndutya tami can, tumaa iyé maa nyivi Israel tun cua
cutsi fii ndiyi tsitsi fiuhu. 41 Yatyin nu tsahfii ra naha tsi ra Jesds nu cruu iy6
iin cora yutun tata. Tan tsitsi cora can nyad iin fiafia tsaa nu fiaha ca cuyucu
ndi intuhun ndiyi. 42 Ican fii tinyii ra naha cufiu fiuhu ra Jesus tyin yatyin fii
nyad fiafia can tan tsa cua tahan tsi quivi quitatu nyivi Israel.

20
Nu nandoto ra Jestus
(Mt. 28.1-10; Mr. 16.1-8; Lc. 24.1-12)
1Tsa naa ca tsa cuvi tumingu, fia Maria quee fiuu Magdala tsahan fia nu
fiafia ra Jesus. Tan nyehe fia tyin nduve ca yuu ndasi yuhu fiafia can. 2 Tacan
tan tsinu xaan fia cuahdn fia nu nyii ra Simén Pedro tan inga ra tsica tsihin ra
Jesus, ra tsa cufii xaan ra Jesus. Tan catyi fia tsihin ra naha:
—~Quihin nyivi cufiu fivhu Jutu Mafii yo tsitsi fiafia, tan fia tsité yo nu maa
tsindaca fii itsi —catyi fia Maria tsihin ra Pedro tan tsihin inga ra can.
3Tacan tan ra Pedro tan inga ra can cuahdn ra naha nu fiafia. 4 Tan cuahdn
nduvi taahan ra naha iin caa fii, tsini ra naha. Maa tyin fiihi ca tsind inga
ra can tan fiavin ca ra Pedro, jihna ca ra can tsaa nu fiafia. 5 Quitsaha nyehé
ihfii ra tsitsi fiafia, tan nyehe ra jahma cuifii tsa cava nuu cufiu fiuhu ra Jesus,
canyii can. Maa tyin fia quihvi ra tsitsi fiafia. 6 Yaha can tan tsaa ndihi ra

Simon Pedro tsata ra, tan ra ican quihvi ra tsitsi fiafia can. Juvin fii nyehe
ndihi ra can jahma can canyii tsi. 7 Tan juvin fii nyehe ndihi ra tyin jahma tsa
tsindasi jifii ra Jesus, fia iin fii nu canyii can tsihin inga jahma can, yihi tahnu
can tan cayucu siin can. 8 Tacan tan quihvi ndihi inga ra tsica tsihin ra Jesus
can, ra tsa tsaa tsa jihna nu fiafia can. Tan nyehe ra tsa cuvi can, tan tsinu

ifii ra. 9 Tyin tsa jihna, fia cutufii ifii ra naha tsa caahén nu tutu Nyoo, tyin ra
Jests cuiii tsi tsa nandoto ra tsa yaha ctu ra. 10 Tacan tan cuanuhu ra tsica

tsihin ra Jesus nda yuvehe ra naha.

Nu quituvira Jestis nuu fla Maria quee fiuu Magdala
(Mr. 16.9-11)

11Maa tyin tsa tsaa nyico fia Maria, ndoo fia nyad fia tsact xaan fia ityi tsata
fiafia can. Tan tsitsi tsa tsacu fia, nyehé ihfii fia tsitsi fiafia can. 12 Tan nyehe
fia uvi taahan 4ngel nditsi ra naha jahma cuitsin, nyecu ra naha nu tsicava
cufiu fiuhu ra Jesus. Iin ra nyad ityi nu tsicava jifii ra, tan inga ra nyad ityi nu
tsicava tsaha ra. 13 Tan tsica tuhun ra dngel can naha ra tsi fia tan catyi ra
naha:

—¢Nacuvi tsacl xaan un?

Tan catyi fia:

—Tsacu maa yu tyin quihin nyivi tsi Jutu Mafii yu, tan fia tsité yu nu maa
tinyii fii tsi ra —catyi fia tsihin dngel can.

14Ndi caahén ca fia yacan, tan nanyico coo fia tan nyehe fia tsira Jesusican.
Maa tyin fia tsit6 fia tatun ra Jesds cuvira. 15 Tacan tan tsica tuhun ra Jesus
tsifia:

—¢Nacuenda tsacu un? ¢{Y6o nanducd un? —catyi ra tsihin fia.

Cufii maa fia tyin ra jaha cuenda cora yutun tata can cuvi ra. Tan catyi fia:

—Tatta, tatun yooho quihin tsi ra Jesus, cahan tsihin yu nu maa tsindaca
un tsira, tyin cunaquihin yu tsi ra —catyi fia tsihin ra.

16 Tacan tan catyi ra Jesus tsihin fia:

—iMarial —catyi ra tsihin fia.

Tan nanyehe fia tan cahan fia tsihin ra tsihin yuhu hebreo, tan catyi fia:

—ijRaboni! —Tan cufii tsi catyi can: “Maestro”.

17Tan catyi ra Jesus tsihin fia:

—Na tiin un tsi yu, tyin fiaha ca cuhun yu nu nyaa Jutu yu. Maa tyin
cuaahan tan cahan un tsihin tandihi yafii yu tyin cuahan yu nu nyaé Jutu
yu, tan juvin fii Jutu ndihi ndo cuvi tsi ra. Cuahan yu nu nyaa Nyoo yu, tan
juvin fii Nyoo ndo cuvi tsi ra —catyi ra Jesus tsihin fia.

18 Tacan tan tsahan fia Maria fiuu Magdala can tsijacoto fia tsira tsica tsihin
ra Jesus tyin nyehe fia tsi ra tan cahan ra yacan tsihin fia.

Nu quituvira Jests nuu ra tsica tsihinra
(Mt. 28.16-20; Mr. 16.14-18; Lc. 24.36-49)

19 Juvin fii maa quivi can nu quitsaha vitya, tsa cua cuaa tan ndu iin ra
tsica tsihin ra Jesus. Tan ndasi vaha yuvehe nu yucu ra naha tsa cuenda tsa
yuuhvira naha tsi ra cuvi ityi nuu tsihin nyivi Israel. Tan ra Jesus quituvi ra
tan tsinyaa nyityi ra mahfiu ra naha. Tan tsaha ra nacumi tsi ra naha, tan
catyira:

—Na coo tsa taxin afiima ndo —catyi ra.

20 Tsa yaha tsa cahan ra yacan tan janaha ra ndaha ra tan xiin ra tsi ra
naha. Tan ra ican naha ra sii xaan cufii ra naha tsa nyehe ra naha tsi Jutu
Mafii yo. 21 Tan catyi nyico ra Jesus inga tsaha tsihin ra naha:

—Na coo tsa taxin afiima ndo. Tumaa tsa tava Jutu yu tyifiu tsi yu, tacan
tava nyico tucu yuhu tyifiu tsi nyooho —catyi ra tsihin ra naha.

22Tacan tan tivi ra tsi ra naha tan catyi ra tsihin ra naha:

—Naquihin ndo Tatyi Ii Nyoo. 23 Nyivi tsa jahd ndo tucahnu ifii, iy
tucahnu ifii tsi fii. Tan nyivi tsa fia jaha ndo tucahnu ifii, nduve tucahnu ifii
iy0 tsi fii —catyi ra Jesus tsihin ra naha.

Nu nyehe ra Tomds tsi Jutu Mafii yo tsa yaha nandoto ra

24 Maa tyin ra Tomas, iin rq tsica tsihin ra Jesus, ra tsa catyi fii: “ra tinihi”,
yofii ra nyii tsihin ra naha tsa tsahan ra Jesus. 25 Yaha can tan nacatyi tuhun
ra tsica tsihin ra Jesus tsihin ra:

—Nyehe ndi tsi Jutu Mafii yo —catyi ra naha tsihin ra.

Maa tyin ra Tomds catyi ra:

—Tun fia nyehe yu ndaha ra nu caahvi nu quihvi nduyu, tan fia cuaxin yu
nundaha yu nu yihi nduyu can, tan fia cuaxin yu ndaha yu yiqui naha ra, fia
cua tsinu ifii yu —catyi ra Tomas.

26 Tsa yaha una quivi yucu nyico ra tsica tsihin ra Jesus tsitsi iin vehe. Tan
nyif ra Tom4s tsihin ra naha. Tacan tan vasu ndi maa ndasi vaha yuvehe,
maa tyin ra Jesus quihvira tan tsinyaa nyityi ra mahfiu ra naha. Tan tsaha ra
nacumi tsi ra naha tan catyira:

—Na coo tsa taxin afiima ndo.

27Tacan tan quitsaha catyira tsihin ra Tomds:

—Cuaxin nundaha un nu caahvi ndaha yu ihya. Tan cuaxin ndaha un
yiqui naha yu. Tan fia cuvi un ra ndava ifii. Tsinu ifii—catyi ra Jesus tsihin ra
Tomas.

28 Tacan tan nacahan ra Tomds tan catyira:

—jJutu Mafii yu! jTan Nyoo yu! —catyi ra Tomas.

29 Tan catyi ra Jesus tsihin ra:

—Yooho Tomas, vityin tsinu ifii un tyin nyehé un tsi yu. Sii ca cufii nyivi tsa
nduve tsa nyehe tan tsinu ifii fii —catyi ra Jesus tsihin ra Tomas.

Nujacoto ra Juan nacuenda tsinu libru ihya
30Cuaha catsaiyojavaharaJesus nuura tsica tsihin ra, maa tyin fia tandihi
tsinyad nu libru ihya. 31 Tsinyaa tsa nyad tyin tacan tan tsinu ifii ndo tyin ra
Jestus cuvira Cristo, ra cuvi Sehe Nyoo, tan coo ndo fiayivi nyité tsa fia cua naa

maa.
21

Nu quituvi ra Jesus nuu utsa taahan ra tsica tsthinra

1Tsa yaha can tan quituvi ra Jestis nuu ra tsica tsihin ra inga tsaha. Tyehen
quituvi ra yatyin fii yuhu mifii Tiberias: 2 Iin fii nu yucud ra Simén Pedro tan
ra Tomads tsa naifii: “ra tinihi”, tan ra Natanael, ra fiuu Cand nu cuvi Galilea.
Tan yucu ndihi sehe ra Zebedeo naha ra tan uvi taahan ca ra tsica tsihin ra
Jesus. 3 Tan catyi ra Simén Pedro tsihin ra naha:

—Cuahan yu cua tiin yu tyaca —catyi ra.

Tan catyi ra naha tsihin ra:

—Cuhun ndihi ndi tsihin un —catyi ra naha.

Cuahén ra naha tan quihvi ra naha tsitsi iin yutun ndoo, maa tyin tsacuaa
can ndi intuhun maa tyaca fia fiihj ra naha. 4 Tsa cufii cunditsin tan quituvi
ra Jesus nu nyiti yuhu mifii can. Maa tyin ra tsica tsihin ra, fia nacoto ra naha
tsira. S Tacan tan catyi ra tsihin ra naha:

—Nyooho ra cuatyi, ¢a fiaha ca fiihi ndo tyaca?

Tan nacahan ra naha tan catyi ra naha:

—Naha ca fiihi ndi.

6 Tacan tan nacahan ra Jesus tan catyi ra:

—Cuaxin ndo traya ndo tsiyo cuaha yutun ndoo juvin, tan cua fiihi ndo
tyaca —catyi ra Jesus tsihin ra naha.

Tacan ica ra naha. Yaha can tan ndacua fia cuvi ca tava ra naha traya can
nu ndutya, tsa cuenda tsa cuaha tyaca yihi tsitsi can. 7 Tan ra tsa cufif xaan
ra Jesus catyi ra tsihin ra Pedro:

—jJutu Mafii yo cuvi ra! —catyi ra tsihin ra Pedro.

Tsa tsifii ra Simén Pedro tyin Jutu Mafii yo cuvi ra, tsinditsi ra jahma ra,
tyin tava ra can tsa cua tiin ra tyaca, tan quihvi ra cuahdn ra tsitsi ndutya
can. 8 Tan inga ra tsa tsica tsihin ra Jesus tsaa ra naha nda yuhu mifii can
tsihin yutun ndoo, ixta ra naha traya can tyin tsitu cuii can tsihin tyaca, tyin
yatyin fii yuhu mifii can yucu ra naha tumaa iin cientu metru fii. ¥ Tsa nuu
ra naha nu fiuhy, nyehe ra naha iin nu cayu tuun fivhu. Tan canyii iin tyaca
tsihin paan nuu tuun fiuhu can. 10 Tan catyi ra Jesus tsihin ra naha:

—Ndaca ndo taahan tyaca tsa ndi tiin ndo —catyi ra Jesus tsihin ra naha.

11 Tan ndaa ra Simén Pedro nu yutun ndoo tan quitsaha ixta caa ra traya
tyin tsitu cuii can yihi tyaca nahnu. Cientu uvi xico utsi ufii ti yihi tsitsi can.
Tan vasu cuaha xaan ti, maa tyin fia tani traya can. 12Tacan tan catyira Jesus
tsihin ra naha:

—Naha ndo tyin curumusa ndo —catyi ra Jesus tsihin ra naha.

Tan ndi intuhun ra tsica tsihin ra, fia cana ifii ra naha ndaca tuhun ra
naha y6o ra cuvi ra tyin tsit6 ra naha tyin Jutu Mafii yo cuvi ra. 13 Tacan tan
natuhva ra Jesus tan quihin ra paan can, tan tsaha ra tsi ra naha. Tan juvin
fii tacan ica ra tsihin tyaca.

14Yacan cuvi nu tsinu ufii tsaha quituvi ra Jestis nuu ra tsica tsihin ra tsa
yaha nandoto ra.

Nu caahdn ra Jesus tsihin ra Simon Pedro

15 Tsa yaha tsa curumusa ra Jesus, tan tsica tuhun ra tsi ra Simén Pedro:

—Simon, sehe ra Jonds, ¢a cufii ca un tsi yu tan fiavin ca ra ihya naha ra?

Nacahan ra Pedro tan catyira:

—Tacan Jutu Mafii yu, maa un tsit6 tyin cufii yu tsi un —catyi ra Pedro.

Tan catyi ra Jesus tsihin ra:

—Cuhva tsa catsi mbee nyihi jana yu —catyi ra Jesus tsihin ra Pedro.

16 Tsica tuhun nyico ra Jesus tsi ra inga tsaha:

—Simon sehe ra Jonds, ¢a cufii un tsi yu? —catyi ra Jesus tsihin ra.

Nacahan ra Pedro tan catyi ra:

—Jutu Mafii yu, maa un tsitd tyin cufii yu tsi un —catyi ra Pedro tsihin ra.

Tan catyi ra tsihin ra:

—]Jaha cuenda mbee jana yu —catyi ra Jesus tsihin ra.

17 Tan tsinu ufii tsaha tsica tuhun nyico ra tsira:

—Simon, sehe ra Jonds, ¢a cufii un tsi yu? —catyi ra Jesus tsihin ra.

Cuhva tsa tsica tuhun ra tsi ra tsa tsinu ufii tsaha tatun cufii ra tsi ra, ra
Pedro nducuiihya xaan cufii ra, tan catyi ra tsihin ra:

—Jutu Mafii yu, maa un tsito nacaa afiima yu tan maa un tsit6 tyin cufii yu
tsiun —catyira.

Tan catyi ra Jesus tsihin ra:

—Jaha cuenda mbee jana yu. 18 Tsa nditsa caahdn yu tsihin un tyin tsa ndi
tyuvaa un tsinditsi maa un jahma un tan cuahdn maa un nu cufii un cuhun
un. Maa tyin tatun tsa tsahnu un, cua janacaa un ndaha un tan inga ra cua
jacunditsi jahma un tsi un. Tan cua cundaca ra tsi un nu fia cufii un cuhun
un —catyi ra Jesus tsihin ra Pedro.

19 Tsa cahan ra Jesus yacan, cufii ra cahan ra ndcaa cua cdu ra Pedro tan
cua jacahnura tsi Nyoo tacan. Yaha can tan catyi ra Jesus tsihin ra Pedro:

—iNaha quitsi nyicun un tsi yu! —catyi ra tsihin ra.

Nu caahdn ra Juan tuhun maara

20 Tacan tan natsico coo ra Pedro tan nyehe ra tyin nyictin inga ra tsa tsica
tsihin ra Jesus tsi ra naha, ra tsa cufii xaan ra Jesus. Juvin ra tsinyanaa tsira
Jesus tsa cuxifij ra quivi can. Tan tsica tuhun ra tsira tan catyira: “Jutu Mafii
yu, ¢y6o ra cua xico tsi un?” catyira, tsica tuhun ra quivi tsa ndi cumafii ca
clura Jesus. 21 Cuhva tsa nyehe ra Pedro tsira, tsica tuhun ra tsi ra Jesus:

—]Jutu Mafiii yu, tan ra ihya, ¢nda cua tahan ra? —catyi ra tsihin ra.

22Nacahan ra Jesus tan catyi ra:

—Tatun cufif maa yu tsa coo ra nda cuanda quitsi yu inga tsaha, ¢nda
cuenda yooho? Cohon yooho tsihin yu —catyi ra Jesus tsihin ra Pedro.

23 Tacan tan iin yaha fii tsinu tuhun ihya nu nyecu yaifii yo tyin ra ican, fia
cua cuu ra. Maa tyin fia catyi ra Jesus tsa fla cua ciu ra can. Tyin catyi ra:
“Tatun cufii yuhu tsa coo ra nda cuanda quitsi yu inga tsaha, ¢nda cuenda
yooho?”

24Yuhu cuvi ra can, ra tsa cahan ra Jesus tuhun. Tan nyehe yu tandihi cuii
maa tsa cuvi tan tyaa yu nu libru ihya. Yuhu tsité yu tyin tandihi tsa tyaa yu,
tsa nditsa caahdn tsi.

251y6 cuaha ca tsa javaha ra Jesus. Tun tsatyin tsicunyaa tandihi can nu
libru, tsicd ifii yu tyin ndi fia cua cutahan can nanii cahnu nu fiuhu fiayivi.

Tan na cuvi tsi tacan fii.

Tyifiu Tsa Javaha Ra Apdstol: Ra Tsa Tava Tyinu
Ra Jesucristo

Nu catyira Jests tyin cua quitsi Tatyi Ii Nyoo

1Yooho Tedfilo, quivi tsa jacuhun yu tutu tsa jihna fii can tsi un, tyaa yu
tandihi tsa quitsaha javahd ra Jesus tan tandihi tsa jacuaha ra nda quivi jihna
fii, 2tan nda quivi nandaa ra andivi. Tan tsa ndi cumafii ca nandaa ra andivi,
nacatsi ra tsi ra apostol cuenda ra. Tan tsihin tunyee ifii Tatyi Ii Nyoo tava
tyifiu ra tsi ra naha tyin caca ra naha tyifiu ra. 3 Tan cuaha xaan tundoho
nyehe ra Jesus tan tsihi ra. Tan tsa yaha tsa tsihi ra, nandoto ra tan quituvi
ranu yucu ra tsa tava tyifiu ra. Tan tsitsi tsa uvi xico quivi, cuaha xaan tsaha
quituvi ra nu yucura naha, tyin na coto ra naha tyin nditsa tsa nyito ra. Tan
cahan ra Jesus tsihin ra naha nécaa ndaca fiaha Nyoo tsi yo.

4Tsa ndi nyii ra Jesus tsihin ra naha, tan catyira tsihin ra naha:

—Na cua quita ndo Jerusalén ihya, nda cuanda naquihin ndo tsa catyi Jutu
yu tyin cuhva ra tsi ndo, tumaa tsa cahan yu tsihin ndo quivi can. 5 Nditsa
tyin tsihin ndutya jacoondutya ra Juan tsi nyivi. Maa tyin nyooho fia cuaha
ca quivitan coondutya ndo tsihin Tatyi Ii Nyoo —catyira Jesus tsihin ra naha.

Nu nandaa ra Jesus andivi

6 Tsa ndu iin ra tava tyifiu ra Jesus, tan tsica tuhun ra naha tsi ra tan catyi
ranaha:

—]Jutu Maiii yu, ¢a vityin fii cua jacacu un tsi fiuu Israel ihya tsa fia cua
cundaca fiaha ca ra fiuu Roma tsi yo? —catyira naha.

7Tan nacahan ra Jesus tan catyi ra tsihin ra naha:

—Na taahdn tsi coto nyooho ndda quivi cua cuvi tsa cua javaha Nyoo Jutu
yo. Intuhun fii maa ra cua cahan ama cua cuvi tsi. 8 Tyin quivi tsa cua quitsi
Tatyi Ii Nyoo siqui ndo cua naquihin ndo tunyee ifii ra, tan cua quita ndo tan
cua cahan ndo tuhun yu fiuu Jerusalén ihya tan tandihi fiuu tsa cayucu Judea
tan Samaria, tan nda cuanda nanii cahnu fiuhu fiayivi —catyi ra Jesus tsihin
ra naha.

9Tan tsa yaha tsa cahan ral{esﬁs tuhun ihya, tan tsitsi tsa nyehé ra naha tsi
ra, nandaa ra andivi, tan quihvi ra tsitsi vico. Tacan tan fia nyehe ca ra naha
tsi ra. 10 Tan cuhva tsa nyehé ndad ra naha andivi, quituvi uvi taahan dngel
Nyoo tsa nditsi jahma cuitsin yatyin fii nu nyecd ra naha. 11 Tan catyi dngel
can naha ra tsihin ra tava tyifiu ra Jesus:

—Nyooho ra Galilea, ¢nacuenda nyehé ndaa xaan ndo andivi? Ra Jesus tsa
nyehe ndo nandaa ihya, juvin ra cua quitsi inga tsaha, tan tyehen cua nyehe
nyico ndo tsi ra —catyi dngel tsihin ra naha.

Nu nacatsi ra tava tyifiu ra Jesus tsi ra Matias tyin jaha tyifiu ra tyifiu tsa
javaharaJudas
12 Tacan tan quita ra tava tyifiu ra Jesds nu tsiyucu ra naha yucu nu iy6
yutun olivo. Tan cuanuhu ra naha fiuu Jerusalén. Tan yatyin fii canyii fiuu
can, tumaa sava hora fii tan tsaa yo. Tyin sava hora fii cuvi caca nyivi quivi
quitatu fii, tyin tacan catyi maa ley tsa tyaa ra Moisés. 13 Tsa tsaa ra naha fiuu
Jerusalén can, ndaa ra naha nu tsinu uvi pisu vehe nu iy6 ra naha. Tan ra
tsa yucu can, cuvi ra ihya naha ra: ra Pedro, ra Jacobo, ra Juan, ra Andrés,

ra Felipe, ra Tomds, ra Bartolomé, ra Mateo, ra Jacobo sehe ra Alfeo, tan ra
Simodnra tsa cufii tsa nasama ra ndacd fiaha, tan tsihin ra Judas yafii ra Jacobo.
14Tan tandihi ra ican naha ra ndu iin ra naha tandsihi quivi tan tsicdn tahvira
naha tsi Nyoo. Tan yucu ndihi tucu yafii ra Jesus tsihin ra naha, tan tsihin fia
Maria sihi ra, tan cuaha ca maa fifiaha.

15 Tan tsa tandihi nyivi tsa ndu iin quivi can quitd maa cientu oco fii. Tacan
tan nduvita ra Pedro. Tan catyi ra tsihin fii:

16 —Nyooho yafii, tsa nyad tucu maa tsa tahan ra Jesus cuhva ihya tan
vityin tsa cundaa tsa cahan ra David jaha Tatyi Ii Nyoo nu catyi ra tyin ra
Judas cua cuhva cuenda ra tsi ra Jesus tsi ra xaan ifii tsi ra. 17 Tan ra Judas
cuvira iin ra tsa tsinyii tsihin yo. Tan iin caa fii jaha tyifiu ra tsihin yo. 18 Maa
tyin tsahan ra, tan jata ra fiuhu tsihin xuhun tsa fiihj ra tsa xicg ra tsira Jesus.
Yaha can tan canacava ra tsihin jifii ra, tan ndata tsitsi ra tan quita tandihi
tsiti ra. 19 Tan quivi tsa tsito nyivi iy6 Jerusalén ihya tsa tsihi ra, jacunafii fii
fluhu can Acéldama. Tan tsa tsihin yuhu maa fii cufii tsi catyi Nuhu cuenda tsa
Tsati Nifii Nyivi. 20 Tyin nu libru Salmo catyi tsi cuenda ra Judas tyehen:

Na ndoo maa vehe ra.

Tan fia coo nyivi tsitsi vehe can.

Tan catyi tucu tsi:

Inga ra cua jaha tyifiu tyifiu tsa javaha ra.

21-22 *Tan vityin yucu ra tsa cutahan tsihin yo quivi tsinyii Jutu Mafii yo
Jesucristo tsihin yo; nda quivi jacoondutya ra Juan tsi ra, tan nda quivi
nandaa ra cuahdn ra andivi. Tan vityin fiifii cufii tsi tsi inga ra cuvi tsandaa
tsihin yo tsa cuenda tsa nandoto ra Cristo —catyi ra Pedro.

23 Tacan tan cana ra naha tsi uvi taahan ra naha. Cana ra naha tsi ra José
tsa nafii Barsabds, tan juvin fii nafii tucu ra Justo; tan cana tucu ra naha tsi
ra Matias. 24 Tan tsican tahvi ra naha tsi Nyoo tan catyi ra naha tyehen:

—]Jutu Mafii yu, yooho tsit6 un tsa tsicd ifii ndi tsihin afiima ndi. Janaha tsi
ndi tsitsi tsa uvi taahan ra ihya naha ra, ndaa ra tsa nacatsi maa un, 25 tyin
cuiso ra tyifiu tsa jacunaa ra Judas tsa cuenda cuatyi ra, tan cuahdn ra nu
taahdn maa tsi cuhun ra —catyi ra naha, tsican tahvi ra naha tsi Nyoo.

26 Tacan tan tava cuenda ra naha nddara cua tahan tsi cuiso tyifiu can. Tan
tahan tsi tsi ra Matias. Ra ican cuvi ra tahan tsi cutahan tsihin tsa utsi iin ra
tsa tava tyifiu ra Jesus.

2

Nu nuu Tatyi Ii Nyoo

1Tsaa quivi vico Pentecostés, tan ndu iin tandihi nyivi tsa tsinu ifii tsi ra
tatyi xaan. Tan iyo xaan cuvi tsitsi vehe nu yucu fii. 3 Tacan tan quituvi
tumaa iin fiuhu tan tsaa tsi siqui intuhun intuhun fii. 4 Tan tandihi fii tsitu
fii tsihin Tatyi Ii Nyoo. Tan quitsaha caahdn fii inga yuhu cuhva tsa jacahan
maa Tatyi Ii Nyoo tsi fii.

5 Tan quivi can cuaha xaan ra fiuu Israel tsaa ra naha fiuu Jersualén. Ra
vaha tsicd tsihin Nyoo cuvi ra naha. Quee ra naha tandihi fiuu tsa cayucua
nu fiuhu fAayivi. 6 Tan tsa tsifii ra can naha ra tsa iyo xaan cuvi nu yucu nyivi
cuenda ra Cristo, tan cuahdan ra naha tan ndu iin ra naha tsihin fii. Tan fia
tsit6 ra naha nda tsa caca ifii ra naha, tyin intuhun intuhun ra naha tsifii ra

yuhu ra naha tsa caahdan fii jaha Tatyi Ii Nyoo. 7 Iyo xaan cufii ra naha tan
quitsaha natuhun tahan ra naha tan catyi ra naha:

—¢A flavin nyivi fiuhu Galilea cuvi tandihi fii tsa caahédn ihya? 8 ;Nacuenda
tyin tsifif yo caahdn fii cuhva caahan intuhun intuhun yo? 9 Ihya yucu yo
tsa cuvi yo nyivi quee Partia, Media, Elam, Mesopotamia, Judea, Capadocia,
Ponto, Asia, 10 Frigia, Panfilia, Egipto, tan nyivi quee ityi nuu ca Cirene ityi
Africa. Tan yucu tucu yo tsa cuvi yo nyivi fiuu Roma tan iy6 yo fiuu ihya. Tan
juhva yo cuvi yo nyivi Israel nda quivi cacu yo. Tan inga yo cuvi yo nyivi
nanduvi cuenda nyivi Israel tan nyictn yo ley tsa tyaa ra Moisés. 11 Iy6 tucu
yo tsa cuvi yo nyivi quee Creta tan Arabia. Maa tyin tandihi yo tan tsifii yo
tyin tsihin yuhu tsa caahdn maa yo caahan fii. Tan nacatyi tuhun fii tsa cahnu
tsa javahd Nyoo —catyi ra naha.

12 Tandihi ra naha, iyo xaan cufii ra naha, tan tsicd tuhun tahan ra naha
tan catyira naha:

—¢Nda cufii tsi catyi tandihi tsa cuvi ihya? —catyi ra naha.

13 Maa tyin inga ra jacufii nyaa ra naha tsi fii, tan catyi ra naha tyin tsifii fii.

Nu caahdn ra Pedro tsihin nyivi

14 Tacan tan nduvita ra Pedro tsihin tsa utsi iin ca ra tava tyifiu ra Jesus.
Tan fiihi cahan ra tan catyi ra:

—Nyooho yafii, tsa cuvi ndo ra fiuu Israel, tan tandihi nyooho tsa iy6 fiuu
Jerusalén ihya. Cufii tsi tsa coto ndo tuhun ihya. Tan tyaa soho vaha ndo
tsa cua cahan yu tsihin ndo. 15 Tyin cufii maa ndo tyin tsifii ndi. Maa tyin
flavin nyixi tsihi ndi, tyin fia tuhva nyivi coho nyixi hora ihya, tyin ndi jatyaan.
16 Maa tyin tsa cuvi ihya cuvi tsa cahan ra Joel, ra cuvi ndusu yuhu Nyoo
tahan tsanaha. Tyin catyira:
17Nu cua ndihi quivi, catyi Nyoo,
cua jaquitsi yu Tatyi Ii yu siqui tandihi nyivi.

Tan cua cahan sehe ndo tsa cuenda yu.

Tan ra cuatyi tan fii cuatyi cua janaha yu tsa iyo tsi fii.

Tan nyivi tsahnu cua nyehe fii iumaahna jaha yu.

18 Cua jacuhun yu Tatyi Ii yu siqui fii tsa jaha tyifiu tsa cuenda yu.

Tan cua cahan fii tsa cuenda yu, catyi Nyoo.

19Tan catyi ra tyin cua janaha ra tsa iyo cua nyehe nyivi ityi andivi.

Tan ityi nu fiuhu fayivi cua javaha ra tsa iyo, sefia nifii, sefia fiuhy, tan vico

yuhma.

20 Tan fiicanyii cua ndunaa tsi.

Tan yoo cua nducuaaha tsi tumaa cuaaha nifii.

Tandihi tuhun caahdn ra ihya cua cuvi tsi tsa ndi cumafii ca tahan tsi quivi

quitsi Jutu Mafii yo.

Tan quivi cua quitsi ra, 1yo Xxaan cua cuvi.

21 Tan tandihi nyivi tsa tsican tahvi tsi ra cua cacu fii, catyi ra Joel jaha Nyoo.
22Tsayaha nacatyi tuhunra Pedro yacan, tacan tan catyi ra tsihin ra naha:
—Nyooho ra Israel, tyaa soho ndo tsa cua cahan yu ihya. Ra Jesus, ra fiuu

Nazaret, maa Nyoo nacatsi tsi ra, tan tsa janaha Nyoo tsi yo tyin nditsa tsa

nacatsira tsira, tsaha ra tunyee ifii tsi ra tan cuaha xaan tsa iyo tan tsa nyityi

tan sefia javaha ra. Tan tsa tsit6é maa ndo tandihi tsa caahdn yu ihya. 23 Maa
tyin quivi nacuhva cuenda ndo tsi ra, javaha ndo tumaa cuhva tyaa maa

Nyoo cuhva nda quivi jihna fii. Tyin tsaha cuenda ndo tsi ra tsi ra caquifii.

Tan ticaa ra naha tsi ra nu cruu. Tsahfij ra naha tsi ra jaha ndo. 24 Maa tyin

Nyoo janandoto ra tsi ra. Jacacu ra tsi ra tyin fia cuvi cundaca fiaha tuhun

tsiihi tsi ra. 25 Tyin ra David cahan ra tuhun cahan ra Cristo tahan tsanaha,

tan catyira:

Tacan fii nyehé yu tsi Nyoo Jutu yu ityi nuu yu.

Maa ra nyaad ra ityi xiin cuaha yu tan nduve nda cuvi jayuhvi tsi yu.

26 Yacan cuenda sii xaan cufii yu. Tan jacahnu yu tsi Nyoo tsihin tsa sii cufii
yu.

Tan cufiu fiuhu yu cua quitatu tsi tyin tsitd yu tyin cua nandoto yu inga tsaha.

27 Tyin yooho, Nyoo Jutu yu, fia cua nacoo ihfii un afiima yu nu yucu afiima
nyivi tsa tsihi,

tan ndi fia cua cuhva un tsa tyahyu cufiu fiuhu yu.

Tyin sehe ii maa un cuvi tsi yu.

28 Tan janaha un tsi yu ityi nu coo yu fiayivi fia cua naa maa.

Tan cua jacutu un tsi yu tsihin tusii ifii tyin maa un nyad tsihin yu, catyi ra
David cahan ra tsa cahan ra Cristo tahan tsanaha.

29 °Nyooho yafii, tsité vaha yo tyin ra David tsii tsaahnu yo tsihi ra tan
quihvira tsitsi fiuhu. Tan fiafia ra ndi nyad tsiihya vityin. 30 Maa tyin ra David
cuvira iin ndusu yuhu Nyoo. Tan tsitd ra tyin Nyoo catyi ra tyin juvin fii tata
maa ra cua cuvira Cristo. Tan ra Cristo, cuvi ra cua cundaca fiaha tumaa tsa
tsindaca fiaha ra David. 31 Tan ra David tumaa tsa tyin nyehe ra tsa cua cuvi
nu cuahdn catsiityi nuu. Tan cahanra tuhun tsa cahan ra Cristo. Tan catyira
tyin fia cua ndoo afiima ra nu yucu afiima nyivi tsa tsihi. Tan ndi fia cua tyahyu
cufiu fiuhu ra, catyi ra. 32 Tan ra Jesus can janandoto Nyoo tsira. Tan tandihi
maa ndi cuvi ndi tsandaa tsa cuenda tsa nandotg ra. 33 Jutu Nyoo jacahnu ra
tsira Jesus, tan tsihin ndaha cuaha ra cafiihi ra tsi ra nda gloria. Tan ra Jesus
naquihin cuenda ra Tatyi Ii tsa catyi Jutu yo Nyoo tahan tsanaha tyin cuhva
ra tsi yo. Tan yacan cuvi tsa tsaha ra tsi ndi vityin. Juvin tsi cuvi tsa nyehé
ndo tan tsifii ndo. 34 Tyin fiavin ra David nandaa ityi andivi. Maa tyin maa ra
David cahan ra tuhun ra Jesus, tan catyira:

Jutu Mafii yo Nyoo catyi ra tsihin Jutu Mafii yu ra Cristo: “Cunyaa xiin cuaha
yu
35 tsitsil\i[sa cua caquin yu tsira xaan ifii tsi un tsaha un”, catyi ra David jaha
yoo.

36 Tacan cahan ra Pedro tsihin ra naha, tan catyi tucu ra:

—Nyooho tan tandihi ca nyivi Israel, coto vaha ndo tyin tuhun ra Jesus,
yacan cuvi tsa caahdn yu tsihin ndo ihya. Ticaa ndo tsi ra nu cruu. Maa tyin
cuvi ra Jutu Mafii yo, tan cuvi tucu ra Cristo ra ndacd fiaha tsi yo jaha Nyoo
—catyira Pedro.

37 Cuhva tsa tsifii ra naha tsa cahan ra Pedro tuhun ihya, cuithya xaan cuiii
ra naha cuvi. Tan tsica tuhun ra naha tsi ra Pedro tan tsi tandihi ca ra tava
tyifiu ra Jesus, tan catyi ra naha:

—TYarii, ¢nécaa javaha ndi vityin? —catyi ra naha tsihin ra tava tyifiu ra
Jestus.

38 Tacan tan catyi ra Pedro tsihin ra naha:

—Intuhun intuhun ndo ndu uvi ifii ndo cuatyi ndo tan nasama ndo cuhva
iyé ndo. Tan coondutya ndo tsihin sivi ra Jesucristo. Tan cua jaha ra tucahnu
ifii cuatyi ndo. Tacan tan cua cuhva Nyoo Tatyi Ii ra tsi ndo. 39 Tyin tahan
tsanaha catyi Nyoo tyin cuhva ra Tatyi Ii ra tsi yo, tan tsi sehe yo, tan tsi nyivi
tsa cafii iyd. Tyin tandihi nyivi tsa cua nacana Jutu Nyoo cua cuhva ra Tatyi
Ii ra tsi fii —catyi ra Pedro.

40 Tsihin tuhun ihya tan tsihin inga ca tuhun, ra Pedro tsaha cuenda ra tsi
ra naha tan catyi ra tsihin ra naha:

—Nducu ndo cuhva na jacacu Nyoo tsi ndo, coto cunaa ndo tsihin nyivi
caquifii iyé nu fiuhu fiayivi ihya —catyi ra tsihin ra naha.

41 Tacan tan tandihi ra tsa tyaa yahvi tuhun cahan ra Pedro tsicoondutya
ra naha. Tan quitd tumaa ufii mil nyivi tsa tandihi fii, tan ndu iin fii tsihin
nyivi yihi cuenda ra Jesucristo. 42 Tan tandihi quivi ndu iin tandihi fii, tan ni
ifii fii tyad soho fii tsa jacuahd tandihi ra tava tyifiu ra Jesucristo tsifii. Taniin
fii cuvi fii tsihin tahan fii, tan tsicén tahvi fii tan tsatsi fii paan tan tsihi fii vinu

tyin tacan tan fia cua naa ifii fii tyin tsihi ra Cristo tsa cuenda cuatyi fii.

Cuhva iy6 nyivi yihi cuenda Jutu Mafii yo Jesucristo quivi can

43Tan cuaha tsaiyojavaha tandihira tsatava tyifiu ra Jesucristo jaha Nyoo.
Tan tandihi fii iyo cufii fii. 44 Tandshi fii yihi cuenda ra Cristo iin caa fii iy6 fii
tsihin tsaiyd tsifii. 45Xic6 fiitsaiy6 tsifii. Tan tsatsd fii xuhun fii tsinyivi tahan
fii cuhva tsa tsifii fiuhu tsi intuhun intuhun fii. 46 Tandihi quivi tan ndu iin fii
nda vehe fivhu cahnu. Tan nda yuvehe fii iin caa fii tsatsi fii paan tan tsihi
fii vinu. Tan sii cufii fii tsatsi fii tyin iin fii cuvi fii. 47 Tan jacahnu fii tsi Nyoo.
Tan vaha caahdn tandihi nyivi tuhun fii. Tan iin tan iin quivi tan nducuahda
ca nyivi quihvi cuenda Jutu Mafii yo Jesus tyin jacact ra tsi fii.

3
Nu nduvaha iin ra coxo

1Tin quivi cuahén ra Pedro tsihin ra Juan vehe fiuvhu cahnu. Cuvi tsi cuhva
caa ufii tsa tsefii, cuhva tsa tuhva nyivi Israel cuahdn cuandacan tahvi tsi
Nyoo. 2Tan iin ra ndaahvi, coxo ra nda quivi cacu ra, nyaa ra yuhu cora
vehe fiuhu cahnu can tandihi maa quivi. Tyin tsindaca fii tsi ra na ndacan ra
xuhun tsi nyivi quihvi yuhu cora can, tan naiii tsi Yuhu Cora Sii Cad. 3 Tacan
tan nyehe ra coxo can tsira Pedro tsihin ra Juan tsa cua quihvi ra naha yuhu
cora can. Tan tsican ra xuhun tsi ra naha. 4 Tan nyehe ra Pedro tan ra Juan
tsira. Tan ra Pedro catyi ra tsihin ra:

—Nyehe tsi ndi —catyira.

5 Tacan tan quitsaha nyehé ra coxo can tsi ra naha. Cufif maa ra tyin iy6
tsa cua cuhva ra naha tsi ra. 6 Maa tyin ra Pedro catyi ra tsihin ra:

—Nduve xuhun cuitsin tan xuhun cuaan iy9 tsi yu, tan cuhva yu tsi un.
Maa tyin tsa iy6 tsi yu cua cuhva yu tsi un. Tsihin sivi ra Jesucristo ra fiuu
Nazaret, nduvita tan caca —catyi ra Pedro tsihin ra.

7Tacan tan tiin ra Pedro ndaha cuaha ra tan cafiihj ra tsi ra. Tan juvin fii
cuhva can nacog tunyee ifiinduvi taahan tsaha ra tan jucun tsaha ra. 8 Tacan
tan ra coxo can ndava ra, tan nduvita ra tsinyaa nyityi ra. Tan quitsaha tsica
ra. Tan quihvira tsihin ra naha tsitsi cora vehe fiuhu can, tsicé ra, tan ndava
ra,jacahnuratsi Nyoo. 9 Tandihi nyivi nyehe fii tsira tyin tsicd ra tan jacahnu
ra tsi Nyoo. 10 Tan iyo xaan cufif fii tan yuuhvi fii tsa cuenda tsa nduvaha ra
can. Tyin nacotd fii tsi ra. Tyin juvin ra cuvi ra tsa tuhva tsinyaa Yuhu Cora
Sii Cad can tsicdn ra xuhun tsi nyivi.

Nu caahdn ra Pedro tuhun ra Cristo tsihin nyivi nu cuvi corredor cuendara
Salomon

11Ra coxo tsa nduvaha can, fia jafid maa ra tsi ra Pedro tan ra Juan. Tan

tandihi nyivi iyo cufii fii, tan tsind xaan fii tsaa fii nu cuvi corredor cuenda ra

Salomon tyin cua nyehe fii tsi ra coxo can tyin tsa nduvaha ra. 12 Tsa nyehe
ra Pedro yacan, tan catyi ra tsihin nyivi can:

—Nyooho ra Israel, ¢nacuenda iyo xaan cufii ndo? Tan ¢nacuenda nyehé
xaan ndo tsi nyuhu? ¢A cufii maa ndo tyin tsihin tunyee ifii maa ndi, a tsa
cuenda tsa catsi iyé ndi nuu Nyoo, tan cuvi janduvaha ndi tsi ra coxo ihya?
13 Navin maa nyuhu janduvaha tsi ra. Nyoo ra cuvi Nyoo tsii tsaahnu yo,
ra Abraham, ra Isaac tan ra Jacob, ra ican jacahnu tsi Sehe ra tan tsaha ra
tunyee ifii tsi ra, ra tsa tsaha cuenda ndo tsi ra Pilato, ra cumi tyifiu. Tan ra
Pilato cufij ra jafia ra tsi ra. Maa tyin nyooho fia tsaha ndo. 14 Tahan tsi tsa
ndacan ndo tsa jafiara tsira vaha, tan ra ii can, maa tyin nyooho tsican ndo
tsa jafia ra tsi iin ra tsahfii ndiyi. 15 Tan nyooho tsahfij ndo tsi ra tsa tsaha
Nayivi nyito coo yo tsihin Nyoo. Maa tyin Nyoo Jutu yo janandoto ra tsi ra.
Tan fiandoo ra nu yucu afiima nyivi tsa tsihi. Tan nyuhu cuvi ndi tsandaa tsa
cuenda tsa nandotg ra. 16 Tan juvin ra Jesus cuvi ra tsa tsaha tunyee ifii tsi
ra coxo ihya tan nduvaha tsaha ra, tyin tsinu ifii ndi tyin iy6 tunyee ifii tsi ra
Jesus. Yacan cuenda nduvaha tsaha ra ihya, tan nacot6 vaha ndo tsi ra. Tan
tandihi nyooho nyehe ndo tyin nduvaha ra tsa cuenda tsa tsinu ifii ndi.

17°Tsit6 yu, —catyi ra Pedro— tyin quivi tsa tsahfii ndo tsi ra Jesus, fia tsit6
ndo tyin fia vaha tsa javahd ndo. Tan tacan tucu ra cuvi ityi nuu tsihin ndo,
fia tsit6 ra naha. 18 Maa tyin tacan jacuvi ndo tan cundaa tsa cahan ra cuvi
ndusu yuhu Nyoo tahan tsanaha, tyin catyi ra naha tyin ra Cristo cua nyehe
ra tundoho. 19Yacan cuenda ndu uvi ifii ndo cuatyi ndo, tan nacuhva cuenda
ndo afiima ndo tsi Nyoo, na ndatsi cuatyi ndo. Tacan tan si xaan cua cufii
afiima ndo jaha tunyee ifii Jutu Mafii yo. 20 Tacan tan cua jaquitsi ra tsi ra
Jesus ra cuvi Cristo, na quitsira inga tsaha. Tyin nda quivijihna fii tyaa Nyoo
cuhva tyin quitsi ra tsa cuenda yo. 21 Taahdn tsi tsa ndod ra Jesucristo gloria
tsa vityin nda cuanda quivi cua jandutsaa Nyoo tandihi maa tsa iy6. Tumaa
cuhva catyi ra cuvi ndusu yuhu Nyoo tahan tsanaha. 22 Tyin tacan catyi ra
Moisés tsihin tsii tsaahnu yo: “Cua jaquitsi Jutu yo Nyoo tsira tsa cua cahan
tuhun ra. Tan juvin fii nyivi yo cua cuvi ra. Tan cua cahan ra tuhun Nyoo
tsihin ndo tumaa caahdn yuhu. Tyaa yahvi ndo tandihi tsa cua cahan ra
tsihin ndo. 23 Tyin tandihi nyivi tsa fia cua tyaa soho tsa cua cahan ra, cua
cunaa fii, tyin fia cua cutahan fii tsihin nyivi tsa nacatsi Nyoo”, catyi ra Moisés.

24°Tan tacan tucu tandihi ra cuvi ndusu yuhu Nyoo nda quivi tsicog ra
Samuel tan nda cuanda vityin, jacoto ra naha tsa cuvi vityin. 25 Tandihi
tsa catyl Nyoo tyin cuhva ra tsi yo, cahan ra cuvi ndusu yuhu Nyoo tahan
tsanaha. Tandihi can tsii maa ndo cuvi can. Tan tyifiu tsa ndog Nyoo tsihin ra
Abraham tsii tsaahnu yo, juvin fii tsa cuenda maa ndo cuvi yacan. Tyin catyi
Nyoo tsihin ra Abraham: “Tandihi nyivi tsa iy6 nu fiuhu fiayivi cua nasoco yu
tsi fii tsa cuenda nyivi tata un.” 26 Tan yacan cuenda quivi janandoto Nyoo
tsi Sehe ra, jihna ca nu yucu ndo jacuhun ra tsira, tyin nasoco ra tsi ndo, tan
intuhun intuhun ndo nacoo ndo tsa caquifii iyd ndo —catyi ra Pedro tsihin

1.
4

Nu tiin ra cuvi ityi nuu vehe fiuhu cahnu nahara tsira Pedro tan ra Juan
1Ndi caahén ca ra Pedro tan ra Juan tsihin nyivi, tan tsaa ra cuvi jutu naha
ra tsihin ra cuvi ityi nuu tsihin ra jaha cuenda vehe fiuhu, tan tsihin ra cuvi
saduceo naha ra. 2Nduxaan xaan ra naha tyin ra Pedro tan ra Juan jacuahd

ra naha tsi nyivi tan catyi ra naha tyin nditsa tsa cua nandoto nyivi tsa tsa
tsihi, tyin ra Jesus nandoto ra. 3 Tacan tan tiin ra naha tsi nduvi taahan ra
tava tyifiu ra Jesus can naha ra. Tan tyihi ra naha tsi ra naha vehe caa. Tan
ndog ra naha nda cuanda inga quivi tyin tsa cuefii cuvi cuhva can. 4Maa tyin
cuaha fii tsa tsifii tuhun caahdn ra Pedro quitsaha tsinu ifii fii. Tan ndu iin fii
tsihin nyivi yihi cuenda ra Jests. Tan tsa tandsihi fii quitd maa uhun mil cuvi
tsa maa fii maa rayii naha ra.

5 Tsa tuvi inga quivi, nda fiuu Jerusalén ndu iin tandihi ra cumi tyifiu
cuenda nyivi Israel, tan tsihin ra tsahnu, tan tsihin ra cuvi maestro cuenda
ley tsa tyaa ra Moisés. ¢ Tan nyii tucu ra Ands ra jutu tsaahnu cuvi ityi nuu.
Tan nyii tucu ra Caifds, tan ra Juan, tan ra Alejandro. Tan yucu ndihi tucu
tandihirayii tsa cuvi nyivira jutu tsaahnu cuviityi nuu. ’Tacan tan tava tyifiu
ra naha na cuquihin ra naha tsi ra Pedro tan ra Juan. Tan tsindaca ra naha
tsi ra naha nda mahfiu nu yuct ra naha. Tan tsica tuhun ra naha tsi ra naha,
tan catyira naha:

—¢ Yoo tsaha ndatu tsindo tsajanduvaha ndo tsira can? ;Yo tsaha tunyee
ifii tsindo tsa javaha ndo tyehen? —catyi ra naha tsihin ra Pedro tan ra Juan.

8 Tan ra Pedro tsitu ra tsihin Tatyi Ii Nyoo. Tan nacahan ra tsihin ra naha:

—Nyooho ra ndacé fiaha Israel fiuu yo ihya, tan nyooho ra tsahnu. 9 Vityin
tsica tuhun ndo tsi ndi tsa cuenda tsa vaha tsa cuvi tsira coxo ihya, tyin cufii
ndo coto ndo ndcaa nduvaha ra. 19 Yacan cuenda cua catyi tuhun ndi tsihin
ndo na coto tandihi nyivi Israel. Tyin ra ihya nyad ra nuu tandihi ndo, tyin
nduvaha ra tsihin tunyee ifii tsi ra Jesucristo, ra fiuu Nazaret, ra tsa tsaha
cuenda ndo na ctiu ra nu cruu. Maa tyin Nyoo janandotg ra tsi ra. 11 Tan
juvin ra Jesus cuvi yuu tsa tsifif fiuhu ca tsa fia cufii ra javaha vehe cuatyifiu
ra, tumaa cuhva catyi nuu tutu Nyoo. Tan nyooho cuvi ra javaha vehe tan
fia cufif ndo yuu tsa tsifif fiuhu ca can. 12 Yofii inga ra cuvi jacacu tsi yo. Tyin
intuhun fii maa ra tsaha Nyoo tyin jacacu ra tsi yo —catyi ra Pedro tsihin ra
can nahara.

13 Tan ra cumi tyifiu can naha ra iyo xaan cufif ra naha tsifif ra naha tsa
caahdn ra Pedro tan ra Juan tyin nii Xxaan ifii ra naha caahdn ra naha, tan
flavin ra cahvi scuela cuvira naha. Tacan tan nacoto ra naha tsi ra naha tyin
raican nahara cuviratsatsica tsihinraJesus quivi can. 14Tanra tsanduvaha
can, nyaa nyityira tsihin ra naha. Yacan cuenda fia cuvi cahan ra cumi tyifiu
can naha ra tsa ndavaha fii siqui ra Pedro tan ra Juan. 15 Tacan tan catyi ra
cumi tyifiu naha ra tsihin ra naha:

—~Quita ndufii taahan nyooho tsata vehe.

Tan quita ra naha. Tan ndog ra cumi tyifiu can naha ra natuhtn tahan ra
naha. 16 Tan catyi ra naha:

—¢Nda javaha yo tsihin ra ihya naha ra? Tyin tandihi maa nyivi Jerusalén
tsito fii tsa iyo tsa javaha ra naha. Tan fia cua cuvi catyi yo tyin fia nditsa.
17 Maa tyin fia cufii yo tsa cuaha ca nyivi coto tuhun ihya, yacan cuenda vaha
catsa casi yo tsira naha, tan cahan yo tsihin ra naha na fia cahan ca ra naha
tuhun ra Jesus tsihin nyivi —catyi ra cumi tyifiu naha ra.

18 Tacan tan cana ra cumi tyifiu tsi ra Pedro tan ra Juan. Tan catyi ra naha
tsihin ra naha tyin ndi luxu ca maa tan fia cahan ca ra naha tuhun ra Jesus.
Tan na fia jacuaha ca ra naha tsi nyivi. 19 Maa tyin ra Pedro tan ra Juan
nacahan ra naha tan catyira naha:

—Tyihi tufii ndo ifii ndo tan nyehe ndo tatun vaha ca tsa tyaa yahvi ndi
tsi maa ndo o vaha ca tsa tyaa yahvi ndi tsi Nyoo. 20 Tyin nyuhu fia cuvi tsa
j anhdihi ndi tsa nacatyi tuhun ndi tsa nyehe ndi tan tsa tsifii ndi —catyi ra
naha.

21Tacan tan tyasi nyico ra cumi tyifiu naha ra tsi ra Pedro tan ra Juan. Tan
jafia ra naha tsi ra naha tyin fia fiihi ra naha ndcaa tatsi tufii ra naha tsi ra
naha. Tyin tandihi nyivi tan jacahnu fii tsi Nyoo tsa cuenda tsa cuvi can.
22Tyinrayii tsa nduvaha can, tsa yaha uvixico cuiyara, tan tacan cuiya tahan
ra tundoho tan nduvaha ra jaha Nyoo.

Nu tsican nyivi yihi cuenda ra Cristo tunyee ifii Nyoo

23 Tan tsa quita ra Pedro tan ra Juan, cuahdn ra naha nu yucu nyivi yihi
cuendara Jesus. Tan nacatyi tuhun ra naha tandihi tsa cahan ra tsahnu naha
ratanrajututsacuviityinuunaharatsihinranaha. 24Cuhva tsa tsifii tandihi
fii, tan iin caa fii quitsaha tsican tahvi fii tsi Nyoo. Tan catyi fii:

—]Jutu Mafii yu, yooho javaha un andivi tan fiuhu fiayivi. Javaha un ndutya
fivhu. Tan tandihi ca tsa iyd, maa un javaha. 25 Tan yooho tsihin Tatyi Ii un
jacahan un tsi ra David tahan tsanaha. Tan catyi ra:
¢Nacuenda tsa nduxadn nyivi fia tsito tsi Nyoo?
¢Nacuenda tsicd ifii fii tuhun tsa nduve yahvi nyad?

26 Rey naha ra tan tsihin ra tsa ndacd fiaha nu fiuhu fiayivi ihya nduvita ra
naha
siqui u}gl, ]u&u Maiii yu, tan siqui ra Cristo, ra nyisé tyifiu maa un, catyi ra
avid.

27’Tutu Mafii yu, nditsa tyin ra Herodes, tan ra Poncio Pilato nduiin ra naha
fiuu Jerusalén ihya tsihin ra fiuu Roma naha ra tan tsihin ra fiuu Israel naha
ra tyin cahfii ra naha tsi ra Jesus Sehe ii un, tsa nacatsi vaha maa un. 28 Tan
tacan javaha ra naha, tumaa cuhva tsa catyi maa un tahan tsanaha tyin cua
cuvi. 29 Tan vityin, Jutu Mafii yu, nyehe tyin cufii ra naha casi ra naha tsi ndi.
Tan cuhva tsa nii coo ifii ndi tyin tyifiu maa un javaha ndji, Jutu Mafii yu. Tan
na fia nayuhvi ndi cahan ndi tuhun maa un. 30 Tan tsihin tunyee ifii maa un
tan cua nduvaha nyivi cuuhvi, tan cua nyehe ndi sefia tan tsa iyo tsa cuenda
tunyee ifii ra Jesus Sehe ii un —catyi fii, tsican tahvi fii tsi Nyoo.

31 Tan cuhva tsa ndihj tsican tahvi fii tsi Nyoo tan taan nu yucu fii. Tan
tandihi fii tsitu fii tsihin Tatyi Ii Nyoo tan cahan fii tuhun Nyoo tsihin tsa fia
yuuhvi fii.

Nduve tsa cumarii tsi nyivi yihi cuenda ra Cristo

32 Tandihi fii tsa tsinu ifii, iin fii cuvi fii, tan iin fii cuhva tsica ifii fii. Ndi
intuhun fii tan fia catyi fii tyin tsa tsii maa fii cuvi tsa 1yd tsi fii, tyin tsii tandihi
fii cuvi can. 33 Tan tsihin tunyee ifii cahnu, caahdnratava tyifiura Jesus tuhun
tsa nandoto Jutu Mafii yo Jesus. Tan Nyoo nasocd xaan ra tsi tandihi ra naha.
34Tan ndi intuhun fii tan nduve tsa cumafii tsi fii tyin tandihi fii tsa iyé vehe
o fiuhu fii, xic6 fii can. Tan cua ndaca fii xuhun can 35 tsi ra tava tyifiu ra Jesus.
Tan maa ra naha natsatsd xuhun can tsi intuhun intuhun nyivi cuhva tsa
tsifii fiuhu tsi fii. 36 Tacan javaha iin ra tsa nafii José. Ra ican cuvi ra tata ra
Levi. Tan cacu ra fivhu Chipre tsa canyii mahfiu ndutya fiuhu. Tan ra tava
tyifiu ra Jesus jacunafij ra naha tsi ra Bernabé. Tan sivi can cufii tsi catyi: ra
jandu iin ifii nyivi. 37 Tan ra Bernabé can xico ra fivhu ra. Tan tsaha ra xuhun
can tsira tava tyifiu ra Jesus.

)

Cuatyira Ananias tsihin fia Safira

1Maa tyin iin ra tsa nafii Ananias tsihin fia Safira, fiasithi ra, xico fii iin fiuhu.
2Tan tyihi xeehe fii juhva xuhun. Tacan tan ra Ananias tsindaca ra xuhun tsa
ndoo fia tsira tava tyifiu ra Jesus. Tan catyira tyin tandihi xuhun tsa cuyahvi
fivhu cuvi can. 3 Tacan tan catyi ra Pedro tsihin ra:

—Yooho Ananias, ¢nacuenda tsa tsaha un tsa quihvi nu fia vaha afiima un?
Tyin cufif un jandavi fiaha un tsi Tatyi Ii Nyoo, tan catyi un tyin tandihi xuhun
tsa cuyahvi fiuhu can cuvi tsehe, tan fia nditsa un tyin ndog juhva xuhun can
tsiun. 4 Tsii un cuvi fiuhu can, tan tsii un cuvi xuhun tsa fihi un cuenda fivhu
can. /Nacuenda tsa cufif un jandavi fiaha un tsi Nyoo tan catyi un tyin tandihi
xuhun can tsaha un? Maa tyin fiavin tsi nyuhu jandavi fiaha un, tyin tsi maa
Nyoo jandavi fiaha un —catyi ra Pedro tsihin ra Ananfas.

5 Tsa tsifii ra Ananias tuhun tsa cahan ra Pedro, nduva ra tan tsihi ra. Tan
tsa tsito nyivi tuhun ihya tan nayuhvi xaan fii.  Tacan tan tsaa ra cuatyi naha
ra tan cava nuu ra naha jahma cufiu fiuvhu ra Ananias. Tan tsahan ra naha
tsindaca ra naha tsi ra nu ndaa cumi santu. 7 Yaha ufii hora tan tsaa fiasiihi
ra Ananias tan quihvi fia nu yucu ra tava tyifiu ra Jesus, tyin fia tsito fia tsa
cuvi. 8 Tan quitsaha tsicd tuhun ra Pedro tsi fia tan catyi ra tsihin fia:

_ —¢Atyehen fii cuvi xuhun tsa cuyahvi fiuhu ndo? —catyi ra Pedro tsihin
fia.
Tacan tan nacahan fia tan catyi fia tsihin ra:

—Tacan fii cuvi xuhun tsa cuyahvi tsi —catyi fia tsihin ra.

9Tacan tan catyi ra Pedro tsihin fia:

—¢Nacuenda tsa natuhun tahan ndo tan cufii ndo jandavi fiaha ndo tsi Tatyi
Ii Jutu Mafii yo Nyoo? Ican vatsira tsa tsahan tsindaca tsi yii un nu ndaa cumi
santu. Tan vityin cua cundaca ndihi ra naha tsi un —catyi ra Pedro tsihin fia
Safira.

10 Tan juvin fii cuhva can tan nduva fia tsaha ra Pedro, tan cueta tsihi fia.
Tan quihvi ra cuatyi can naha ra, tan nyehe ra naha tyin canyif fia tsihi fia.
Tan cafiihi ra naha tsi fia, tan tsindaca ra naha tsi fia nu ndaa cumi sandu.
Tan tinyii ra naha tsi fia xiin yii fia. 11 Tan tandihi nyivi yihi cuenda ra Cristo,
tan tandihi nyivi tsa tsito tuhun can, nayuhvi xaan fii.

Cuaha xaan tsa iyo tan sefia javaha ra tava tyifiu ra Jesus

12 Cuaha sefia tan tsa iyo javaha ra tava tyifiu ra Jesis nu yucu nyivi.
Tan tandshi fii yihi cuenda ra Cristo ndu iin fii nu cuvi corredor cuenda ra
Salomon. 13 Tan nyivi tsa inga cuenda fia cand ifii fii cutahan fii tsihin fii yihi
cuenda ra Cristo. Maa tyin nyivi can vaha caahdn fii siqui fii yihi cuenda ra
Cristo. 14Tan cuaha xaan nyivi quitsaha tsinu ifii tsi Jutu Mafii yo Jesus, tahan
fii rayii tan fiaha. 15 Tan nda cuanda tava fii tsi nyivi cuuhvi ityi cahnu, tsaquin
fi tsifii nu tsito. Tyin tatun cua yaha ra Pedro tan yaha tixahfiu ra siqui fii cua
nduvaha fii. 16 Tacan tucu nyivi iy6 yatyin fii fiuu Jerusalén can, cuandaca fii
tsi nyivi cuuhvi tan nyivi tsa yihi tatyi fia vaha. Tan nduvaha tandihi fii.

Nu nyehé ra Pedro tan ra Juan tundoho

17 Tacan tan ra jutu tsaahnu tsa cuvi ityi nuu, tan ra yihi cuenda ra cuvi
saduceo naha ra, ndasi cufii ra naha nyehé ra naha tsi ra tava tyifiu ra Jesus
tsa cuenda tsa vaha tsa javaha ra naha tsihin tunyee ifii tsa tsaha Nyoo tsi
ra naha. 18 Tacan tan tiin ra naha tsi ra naha. Tan tyihi ra naha tsi ra naha

vehe caa. 19 Maa tyin tsa cuaa can quitsi iin dngel tsa jaquitsi Jutu Mafii yo,
taril nufia ra yuvehe caa can. Tan tava ra tsi ra naha. Tan catyi ra tsihin ra
naha:

20 —Cuaahan ndo tan cunyacu nyityi ndo vehe fiuhu cahnu. Tan nacatyi
tuhun ndo tsihin nyivi ndcaa coo fii fiayivi nyito tsa iyé ndo —catyi dngel can
tsihin ra naha.

21 Tsa tsifij ra naha tsa cahan ra dngel can, tan cuahdn ra naha. Tan tsa
tuvi inga quivi can nafiihi nyivi tsi ra naha vehe fiuhu cahnu. Tan quitsaha
jacuahd ra naha tsi fii.

Tan tsitsi tsa jacuaha ra naha tsi fii, tan ndu iin ra jutu tsaahnu tsa cuvi
ityi nuu tan ra tsa yucu tsihin ra. Tan cana ra naha tsi ra cumi tyifiu cuenda
nyivi Israel tyin coo ra naha junta. Tacan tan tava tyifiu ra naha na cuquihin
ra naha tsi ra tava tyifiu ra Jesis nu yucu ra naha vehe caa can. 22 Maa tyin
cuhva tsa tsaa ra vitya naha ra tsitsi vehe caa can, fia nafiihi ra naha tsi ra
naha. Tan cuanuhu ra naha cua nacatyi tuhun ra naha tsihin ra jutu tsaahnu
tsa cuvi ityi nuu. 23 Tan catyi ra naha tsihin ra:

—Ndasi yuvehe caa can tan tsaa ndi. Tan andaru, yucu ra naha yuvehe
jahd cuenda ra naha. Maa tyin cuhva tsa nufia ndi yuvehe can, yofii maa
nafiihi ndi —catyi ra naha tsihin ra jutu tsaahnu tsa cuvi ityi nuu.

24 Tacan tan ra jutu tsaahnu tsa cuvi ityi nuu can tsihin ra yihi ndaha tsi
tandihi ra tsa jahd cuenda vehe fiuhu can tan tsihin ra jutu tsa cuvi ityi nuu
naha ra, tsifij ra naha tsa cahan ra vitya naha ra tsihin ra naha tan iyo xaan
cufii ra naha. Tan natuhun tahan ra naha ndcaa javaha ra naha tan cundihi
tuhun can. 25 Tacan tan tsaa iin ra tan catyira:

—Ra tsa tyihi ndo vehe caa can naha ra, yucu ra naha vehe fiuhu jacuahd
ra naha tsi nyivi —catyi ra.

26Tacan tan ra yihindaha tsira jah4 cuenda vehe fiuhu can, tsahan ra tsihin
ravityanahara, tan tsiquihin ra naha tsira tava tyifiu ra Jesus tsihin tsa vii fii
tan fia cafii ra naha tsi ra naha, tyin yuuhvi ra naha tsi nyivi coto cafii fii yuu
tsi ra naha. 27 Tsindaca ra naha tsi ra tava tyifiu ra Jests nuu ra cumi tyifiu
vehe fiuvhu cahnu. Tan ra jutu tsaahnu tsa cuvi ityi nuu catyi ra tsihin ra tava
tyifiu ra Jesus:

28 —Nyuhu tsa cahan vaha xaan ndi tsihin ndo tyin fia cahan ca ndo tuhun
ra Jesus. Maa tyin nyooho fia tyaa soho ndo tsa cahan ndi. Tan tsa ndihi maa
tsitsi fluu Jerusalén jacotdé ndo tuhun ra. Tan cufii ndo tyaa ndo cuatyi can
siqui ndi tyin tsihi ra —catyi ra jutu tsaahnu tsa cuvi ityi nuu tsihin ra naha.

2}51’Tacan tan nacahan ra Pedro tan inga ra tava tyifiu ra Jesus, tan catyi ra
naha:

—Taahdn tsi tyaa yahvi jihna ndi tsi Nyoo tan fiavin ca tsi nyooho. 30 Nyoo
cuenda tsii tsaahnu yo juvinrajanandoto tsira Jesus, ra tsa ticaa ndo nu cruu
tan tsahfiindo. 31 Tanra Jesus cuvira tsajacahnu xaan Nyoo, tan tyaaratsira
xiin cuaha ra, tyin cua cundaca fiaha ra tandihi maa. Tan intuhun fii maa ra
cuvirajacacu tsi yo. Tyin tacan tsahd ra cuhva tsi yo tsa cuvi yo nyivi Israel
na ndu uvi ifii yo cuatyi yo tan jaha ra tucahnu ifii cuatyi yo. 32 Tan nyuhu
cuvindi tsandaa tsa cuenda tandihi yacan. Tan tacan cuvi tucu Tatyi Ii Nyoo
tsa htsah@ Nyoo cunyaa afiima nyivi tyad yahvi tsi ra —catyira Pedro tsihin ra
naha.

33Tan tsa tsifiiranahatsa cahanra Pedro, nduxaan xaan ra naha. Tan cufij
ra naha cahiii ra naha tsi ra naha. 34 Maa tyin tsihin ra cumi tyifiu can naha
ra nyil iin ra cuvi fariseo tsa nafif Gamaliel. Tan cuvi ra maestro cuenda ley



Los Hechos 5:35 240 Los Hechos 6:6

Nyoo tsa tyaa ra Moisés. Tan nyivi tyad yahvi xaan fii tsi ra. Tan ra Gamaliel
can, nduvita nyityi ra. Tan caahdn ra na quita ra tava tyifiu ra Jesus tafii
fii. Tacan tan quita ra naha. 35 Tan quitsaha caahdn ra Gamaliel can tsihin
tandihi ca ra cumi tyifiu naha ra, tan catyira:

—Yoo, ra tsa ndacd fiaha tsi nyivi Israel, jaha yo cuenda tsi yo tsihin tsa
cua javaha yo tsi ra ican naha ra. 36 Nducuhun ifii ndo tyin tsa iy6 juhva
quivi nduvita iin ra tsa tsinafii Teudas. Tan catyi ra tyin cuvi ra iin ra vaha.
Tan quita maa tumaa cumi cientu rayii tsinyicun tsi ra. Maa tyin yaha can
tsahni nyivi tsi ra. Tan tandihi ra tsa tsinyicun tsi ra cuanuhu ra naha fiuura
naha. Tan tsindihi tuhun can. 37 Yaha can tan nu cuahén ca tsi ityi nuu, quivi
nacahvi ra gobiernu tsi nyivi, tan nduvita ra Judas ra ityi Galilea. Tan cuaha
Xaan nyivi tsinyicun tucu tsi ra can. Maa tyin juvin fii tsahfii nyivi tsi ra. Tan
tandihi fii tsa tsinyicun tsi ra cuanuhu fii fiuu fii. 38 Yacan cuenda jafia yo tsi
ra ihya naha ra. Tan fia cua tyihi yo tsi yo tsihin ra naha tyin tatun tuhun iin
rayii fii cuvi tsa jacuahd ra naha, cua cundihi tuhun can. 39 Maa tyin tatun
nditsa tyin tuhun Nyoo cuvi tsa jacuahd ra naha, fia cua cuvi casi yo. Jaha
yo cuenda tsi yo tyin fia vaha cafii tahan yo tsihin Nyoo —catyi ra Gamaliel
tsihin ra naha.

40 Tandihi ra naha ndoo ra naha vaha tsa fia cua cahiii ra naha tsi ra naha.
Tacan tan canaranaha tsiratava tyifiura Jesus. Tan catyira cumi tyifiunaha
ra tsihin ra vitya naha ra na cafii ra naha tsi ra naha. Tan tyasi ra naha nu
cahanranahatuhunraJesus. Tacan tan jafiara naha tsiranaha. 41 Tan quita
ra naha nuu ra cumi tyifiu. Tan sii xaan cufii ra naha tyin tsaha Nyoo ndatu
tyin nyehé ra naha tundoho tsa cuenda ra Jesus. 42 Tan fia jandihi ra naha tsa
caahdnra naha. Tan tandihi quivi jacuahd ra naha tuhun ra Jesucristo vehe
fiuhu tan vehe nyivi.

6

Nu nacatst nyivi yihi cuenda ra Jests utsa taahan ra naha tyin jaha cuenda
ranaha nda tsa tsifii fAiuhu tsi fii
1Tan nu cuahdn ca tsi quivi cuaha xaan nyivi yihi cuenda ra Cristo cuvi.
Tacan tan nyivi tsa caahdn yuhu griego quitsaha caahan fii siqui nyivi tsa
caahan yuhu hebreo tan catyi fii tyin cuhva tsa tsatsd ra naha tsa catsi fii
tandihi quivi fia jaha vaha ra naha cuenda tsi fii ndaahvi grecia tsa tsihi yii.
2Tacan tan tandihi tsa utsi uvi taahan ra tava tyifiu ra Jesus jandu iin ra naha
tsi tandihi nyivi yihi cuenda ra Cristo. Tan catyi ra naha tsihin nyivi can:

—Na vaha tsa jandihi ndi tsa caahén ndi tuhun Nyoo tan tsa tsatsa ndi tsa
catsindo. 3Yacan cuenda, nyooho yafii, nanducu ndo utsa taahan ra nu yucu
yo ihya, ra vaha iyé tsihin Nyoo, ra tsa iy6 tsa tsifiitufii ifii, ra tsitu tsihin
Tatyi Ii Nyoo. Tan cuhva yo tyifiu ihya tsi ra naha. 4 Tan nyuhu cua jafiihi
nd;'rl ndacan tahvi ndi tsi Nyoo, tan cua jacuaha ca ndi tuhun Nyoo —catyira
naha.

5Tandihi fii tan ndog fii vaha. Tan nacatsi fii tsira Esteban. Tyin tsinti xaan
ifii ra tsi Nyoo. Tan tsitd ra tsihin Tatyi Ii Nyoo. Tan nacatsi tucu fii tsi ra
Felipe, tan ra Prdcoro, tan ra Nicanor, tan ra Timon, tan ra Parmenas, tan ra
Nicolas tsa cuvi ra iin ra fiuu Antioquia, tan nanduvi ra iin ra Israel. 6 Tacan
tan tsindaca fii tsi ra naha nu nyecu ra tava tyifiu ra Jesus. Tan tyiso ndaha
ra naha jifii intuhun intuhun ra naha tan tsican tahvi ra naha tsi Nyoo tsa
cuendara can naha ra.

7Tan tsityé ca tuhun Nyoo. Tan nducuaha ca fii yihi cuenda ra Cristo fiuu
Jerusalén. Tan cuaha xaan ra cuvi jutu cuenda nyivi Israel natsinu ndihi ifii
ra naha tuhun ra Cristo.

Nu tyihiranaha tsira Esteban vehe caa

8 Ra Esteban cuvi ra iin ra tsa tsitd tsihin tunyee ifii Nyoo. Tan vaha xaan
nyivi cuvi ra tyin tsitd afiima ra tsihin tsa vaha tsi Nyoo. Tan cuaha xaan
tsa iyo tan sefia javahd ra nu yucu nyivi. 9 Tacan tan juhva ra tsa tsic4 vehe
fiuhu fiuu Israel tsa nafii Vehe Nuhu Cuenda Nyivi Ndo6 Nuifia cutahan ra naha
tsihin juhva ra fiuu Cirene naha ra, tan cutahan ndihi juhva ra fiuu Alejandria
naha ra, tan ra ityi Cilicia naha ra, tan ra ityi Asia naha ra. Tan quitsaha
caahdn yuhu tahan ra naha tsihin ra Esteban. 10 Maa tyin fia cuvijaha canaa
ra naha tsi ra, tyin ra Esteban caahdn ra tsihin tsa tsifiitufii jifii ra tsa tsaha
Tatyi Ii Nyoo tsira. 11 Tacan tan tyahvi ra can naha ra tsi juhva ra na cahan
ra naha cuendu siqui ra Esteban tan catyi ra naha tyin ra Esteban caahan ra
ndavaha fii siquira Moisés, tan siqui Nyoo. 12 Yacan cuenda tandihi nyivi can
quitsaha cuvad fii tan tsihin ra tsahnu naha ra tan ra cuvi maestro cuenda
ley Nyoo. Tacan tan tiin ra naha tsi ra Esteban. Tan tsahan ra naha tsindaca
ra naha tsi ra nu ndu iin ra cumdi tyifiu cuenda vehe fiuhu nyivi Israel. 13 Tan
nducu ra naha tsi ra cahan cuendu siqui ra Esteban. Tan maa ra naha catyi
ra naha tyehen:

—Ra Esteban ihya, fia jandihi ra tsa caahdn ra ndavaha fii siqui vehe fiuhu
yo tan siqui ley Nyoo tsa tyaa ra Moisés. 14 Tan tsifii ndi tsa caahdn ra tyin ra
Jesus, ra Nazaret can, cua cani ra vehe fiuhu cahnu ihya. Tan cua nasama ra
cuhva iy6 yo tsa jacuaha ra Moisés tsi yo —catyi ra tsa caahdn cuendu siqui
ra Esteban.

15 Tacan tan ra cumi tyifiu naha ra tan ra nyecu ican nyehe ra naha tsi ra
Esteban tyin tumaa cad nuu iin dngel, tacan cad nuu ra.

7

Nu caahdn ra Esteban tuhun Nyoo tsihin nyivi nducti cahfii tsira

1Tacan tan ra jutu tsaahnu tsa cuvi ityi nuu tsica tuhun ra tsi ra Esteban,
tan catyira:

—¢A nditsa tsa caahdn ra ihya naha ra siqui un?

2Tacan tan nacahan ra Esteban tan catyira:

—Nyooho yafii, tan n%ooho ra tsahnu, tyaa soho ndo tuhun tsa cua cahan
yu. Jutu yo Nyoo, ra cahnu ca, quituvi ra nuu tsii tsaahnu yo, ra Abraham,
quivi nyif ra ityi Mesopotamia tsa ndi cumafii ca cuhun ra coo ra nda fiuu
Harén. 3 Tan catyi ra tsihin ra: “Nacoo fiuu un, tan tsi tandihi nyivi un. Tan
cuhun cun inga fuu tsa cua janaha yu tsi un” catyi Nyoo tsihin ra Abraham.
4 Tacan tan ra Abraham quita ra nu iy6 nyivi Caldea ityi Mesopotamia, tan
cuahén ra nda fiuu Hardn. Tan ndacan cuvi nu tsihi jutura. Yaha can jaquitsi
Nyoo tsi ra fiuhu nu iyé yo ihya vityin. 5 Maa tyin nduve fiuhu tsaha Nyoo tsi
ra quivi can. Ndi luxu maa nu cuatii ra tan fia tsaha Nyoo. Maa tyin catyi ra
tsihin ra Abraham tyin cua cuhva ra. Tan tsa cua ciu ra tan Nyoo cua cuhva
ra fiuhu tsi sehe ra. Tacan cahan Nyoo tsihin ra Abraham, vasu tsa fiaha ca
coo sehe ra quivi can. 6 Tan inga tucu tuhun cahan Nyoo tsihin ra tyin nyivi
tata ra cua coo fii inga fiuu. Tan cua cuvi fii musu nyivi fiuu can. Tan maa
nyivi fluu can cua quihi ndaha fii tsi fii. Tan cua nyehe ni tundoho cumi cientu
cuiya. ”Maa tyin cahan tucu Nyoo tsihin ra tyehen: “Nyivi tata un cua nyehe

fii tundoho jaha nyivi fiuu can. Yacan cuenda yuhu cua tatsi tufii yu tsi nyivi
fiuu can. Tan tsa cua yaha yacan tan cua quita nyivi cuvi tata un fiuu can tan
cua quitsi fii ihya. Tan cua jacahnu fii tsi yu” catyi Nyoo tsihin ra Abraham.

8’Tacan natuhun Nyoo tsihin ra. Tan ndog ra tuhun tsihin ra. Tan Nyoo
tsaharaiin cuhva tsa cuajavaha fii coto naa ifii fii tsa cahan ra. Tsaha cuenda
ra tyin tandihi fii sehe yii fii tsa cua coo tan cufii tsi cunyaa tufii ra itsi naha
tsi. Tan tsa yaha una quivi tsa cacu ra Isaac, sehe ra Abraham, tacan javaha
ra tsira. Tan juvin fii tacan javaha ndihi tucu ra Isaac tsi ra Jacob, sehe ra.
Tan ra Jacob tucu tsihin utsi uvi taahan sehe ra, tyaa ra tufii can tsi intuhun
intuhun sehe yii ra. Tan ra ican naha ra cuvi tsii tsaahnu yo.

9°Tan tsa utsiiin taahan ca sehe ra Jacob ndasi cufii ra naha nyehe ra naha
tsira José yafii ra naha, tsa cuenda tyin cufii ca jutura naha tsira can. Yacan
cuenda xico ra naha tsi ra José na cuvi ra iin musu nda Egipto. Maa tyin
ra José, fia nacog Nyoo tsi ra. 10 Tan jacacu ra tsi ra nu nyehé ra tundoho.
Tan tsaha ra tsa nyityi jifii ra tsi ra José. Tan tsaha ra tsa vaha coo ra nuu ra
Faradn, ra cuvirey Egipto. Tan rey can tsaha ra tsa cuvi ra José ra cumi tyifiu
fuu tsa cayucu Egipto can. Tan tsindaca fiaha ndihi tucu ra vehe maa rey.

11"Tacan tan tsicog tama nanii cahnu ityi Egipto tan ityi Canadn. Tan nyehe
xaan nyivi tundoho. Tan tandihi tsii tsaahnu yo fia fiihj ra naha tsa catsi ra
naha. 12 Maa tyin quivi tsitg ra Jacob tyin iﬁé tsa catsi ra naha nda Egipto,
tan jacuhun ra tsi sehe ra na cunducu ra naha tsa catsi ra naha. Tan tsahan
ranahaiin tsaha. 13 Tan tsa tsinu uvi tsaha tsa tsahan ra naha, ra José jacoto
ra tsi ra naha tyin yafii ra naha cuvi tsi ra. Tacan tan tsito ra Fara6n yoo tata
cuvira José. 14 Tacan tan tava tyifiu ra José na quitsi ra Jacob jutu ra, tsihin
tandihi nyivi ra. Tan cuvi fii ufii Xico tsahun taahan nyivi. 15 Tan tacan cuvi
tsa cuahanra Jacob cua coo ra fivhu Egipto can. Yaha can tan tsihi ra ndacan.
Tan tsihi ndihi tucu tandsihi sehe ra, ra cuvi tsii tsaahnu yo naha ra. 16 Tacan
tan tsaa quivi tsa tsindaca fii yiqui ra Jacob tan yiqui sehe ra nda Siquem. Tan
ican quihvi yiqui tandihi ra naha tsitsi fiuhu nu jata ra Abraham iin fiafia tsi
sehe ra Hamor tahan tsanaha.

17°Maa tyin tsa ndi cumafii ca quita nyivi Egipto, nyivi ra Abraham tsa iy6
Egipto can cuaha xaan fii cuvi. Tan tsa nyanaa yatyin quivi tsa cua cuhva
Nyoo fiuhu tsi fii tumaa tsa cahan catsi ra tsihin ra Abraham. 18 Tacan tan
quitsaha ndacé fiaha iin rey tsa fia nacotq tsira José. 19 Rey can jandavi fiaha
ranyiviyo. Tan janyehe xaan ra tundoho tsi fii, tan jafiifij ra tsi fii na nacoo fii
tsi sehe fii tsa ndi cacu tyin na ctiu tsi. 20 Tan juvin fii quivi can cacu ra Moisés.
Tan tahan xaan ifii Nyoo tsira. Tan ufii yoo jacuahnu sihira tsira nda yuvehe
fia. 21Yaha can fia cuvi ca tyihi xeehe sihira tsira. Tan nacoq fia tsi ra tsitsi iin
tyica yuhu yutya. Tacan tan sehe siihi ra rey Egipto can naiiihi fia tsira. Tan
naquihin fia tsi ra. Tan jacuahnu fia tsi ra, tumaa tsa sehe maa fia cuvi tsi ra.
22 Yacan cutuhva ra Moisés tandihi tsa tsit6 fii Egipto. Tan vaha xaan cahan
ra tan vaha javaha ra jaha tunyee ifii tsa tsaha Nyoo tsi ra.

23°Tan tsa quita uvi xico cuiya ra Moisés cufii ra cuhun ra cunyehe ranuiyé
nyivi Israel, nyivi ra. 24 Tacan tan iin quivi nyehe ra nu cafii iin ra Egipto can
tsiiin raIsrael. Tacan tan tsahfij ra Moisés tsi ra Egipto can tyin cafii xaan ra
tsira Israel, ra fiuu ra. 25 Cufif maa ra Moisés can tyin nyivi Israel can cutufii
ifii fii tyin Nyoo jaquitsi tsi ra tyin jacacu ra tsi fii. Maa tyin fia tuvi ifii fii tsa
tacan cua cuvi. 26 Tacan tan tsa inga quivi can nyehe ra Moisés tsi uvi taahan
ra Israel, cafii tahan ra naha. Tan ra Moisés, cuiii ra tsa fia caifii tahan ca ra
naha, tan quitsaha catyira: “Navaha tsa cafii un tsira yafii un” catyira tsihin
ra naha. 27 Tacan tan ra tsa cafif tsi inga ra can tindahifij ra tsi ra Moisés, tan

catyi ra tsihin ra: “;Y0o tava tyifiu tsi un tyin cundaca fiaha un tan cuvi un
juez tsa cuenda ndi? 28 ;A cufii un cahfii un tsi yu tumaa tsa tsahfij un tsi ra
Egiptoicu?” catyiratsihin ra Moisés. 29 Cuhva tsa tsifii ra Moisés tsa cahan ra
can, tsinu ra. Tan cuahdn ra nda fiuu Madian. Ndacan fiihi ra fiasiihi ra. Tan
ndacan tsicoo uvi taahan sehe ra.
30°Yaha uvi xico cuiya. Tacan tan iin quivi tsicd nuu ra Moisés nu tsiqui
yatyin yucu tsa nafii Sinai. Tan nyehe ra cayu iin yutun ifiu. Tacan tan
quituvi iin &ngel tsitsi fiuhu tsa cayu can. 31 Iyo xaan cufii ra Moisés tsa nyehé
ra yacan. Tan natuhva ra nu cayu ifiu can tyin nyehe vaha ra, tan tsifij ra
ndusu Jutu Mafii yo. Tan catyi ndusu can tyehen: 32“Yuhu cuvi Nyoo cuenda
tsii tsaahnu un, Nyoo cuenda ra Abraham, tan ra Isaac, tan ra Jacob” catyi
ndusu can tsihin ra. Tacan tan ra Moisés quitsaha nihira tsihin tsa yuuhvira.
Tan fia cana ifii ra nanyehe ra. 33 Tan quitsaha catyi tucu Jutu Maiii yo tsihin
ra: “Tava nditsan tsaha un tyin fiuhu nu tsafif un, fiuhu ii cuvi tsi. 34 Yuhu
nyehé yu tandihi tundoho tsa nyehé nyivi cuenda yu fiuhu Egipto can. Tan
tsifif yu ndusu fii tsa tsacu tsaa fii. Yacan vatsi nuu yu tyin jacacu yu tsi fii.
Naha, tyin jacuhun yu tsi un nda Egipto” catyi Nyoo tsihin ra Moisés.
35°Quivi can fia cufii nyivi Israel tsi ra Moisés tsa cundaca fiaha ra tsi fii, tan
catyi fii tsihin ra: “¢Ydo tava tyifiu tsi un tyin cundaca fiaha un tan cuvi un
juez tsa cuenda ndi?”, catyi fii tsihin ra. Vasu fia cufii fii tsa cundaca fiaha ra
tsi fii, maa tyin Nyoo tava tyifiu ra tsira tyin cuvi ra nuu tsihin fii, tan jacacu
ra tsifii. Tyin tacan catyi dngel tsa quituvi nuu ra nu ifiu tsa cayu can. 3¢ Tan
ra Moisés can tava tsi nyivi Israel fiuhu Egipto can tsihin tsa javaha ra tsa iyo
tan sefia fiuu can, tan nu yaha fii nda nu Ndutya Nuhu Cuaaha, tan nu tsica
nuu fii nu tsiqui tsitsi tsa uvi xico cuiya.
37°Tan juvin fii maa ra Moisés can cuvi ra tsa cahan tsihin nyivi Israel tan
catyi ra tyehen: “Nyoo cua jaquitsi ra tsi iin ra cuvi ndusu yuhu ra tumaa
jaquitsi ra tsimaa yu. Tan cua cuviraiin ra Israel tumaa maa yo. Tan taahan
tsi tyaa yahvi yo tsi ra” catyi ra Moisés. 38 Tan maa ra Moisés can cuahén ra
tsihin nyivi tsii tsaahnu yo nu tsica nuu fii nu tsiqui can. Tan ra ican cuvi ra
tsa cahan angel tsihin nda yucu Sinai. Tan ra ican naquihin cuenda ra tuhun
Nyoo nécaa coo nyivi, tan tyaa ra tuhun can nu tutu tyin tacan tan coto yo.
39°Maa tyin nyivi tsii tsaahnu yo fia tyaa yahvi fii tsi ra. Tava tsiyo fii tsira.
Tan cufij fii cunuhu fii nda Egipto. 40 Yacan cuenda cuhva tsa nyii ra Moisés
yucu Sinai, tan cahan nyivi tsihin ra Aaron tan catyi fii: “Javaha taahan nyoo
cuhun ityi nuu ndi. Tyin fia tsit6 yo nda tahan ra Moisés, ra tsa tava tsi yo
Egipto” catyi fii. 41 Tacan tan javaha fii iin indiqui xuhun cuaan. Tan tsahfii
i quiti tyin cuhva cuenda fii tsi tsitoho can. Tan sii xaan cufii fii tsicog fii vico
cuenda tsitoho tsa javaha fii tsihin ndaha fii. 42 Tacan tan Nyoo jatsiyo ra tsi
fii. Tan jafia ndaha ra tsi fii tyin cua jacahnu fii fiicanyii, tan yoo, tan tandihi
tifiuu tsa iy6 ityi andivi. Tyin tyehen tyaa ra cuvi ndusu yuhu Nyoo nu libru
tahan tsanaha:
Nyooho nyivi Israel, ;A tsahfii ndo quiti tyin cuhva cuenda ndo tsi maa yu
tsitsi tsa uvi xico cuiya tsa tsica nuu ndo nu tsiqui? Navin,
43 Tyin jacahnu ndo tsi nyoo tsa nafii Moloc,
tan jacahnu ndihi tucu ndo tsi nyoo tsa nafii Renfan tsa caa tumaa cad iin
tifiuu tsa iy6 andivi.
Juvin fii maa ndo javaha tsitoho can, tan jacahnu tucu ndo.
Yacan cuenda yuhu cua tava yu tsi ndo fiuu ndo, tan cua jacuhun yu tsi ndo
iin nu cafii ca ityi nuu fiuu Babilonia, catyi Nyoo tsihin fii.

44°’Nu tsica nuu tsii tsaahnu yo nu tsiqui can, tsicumi ra naha iin vehe fiuhu
tsa tsinu tsihin i quiti. Tan tsitsi vehe can tsicumi ra naha tabla yuu tsa
nyad ley Nyoo nuu. Tan ra Moisés tava tyifiu ra na javaha fii vehe fiuhu can
ityi tsata, tumaa cuhva janaha maa Nyoo tsi ra. 45 Yaha can tan ra Josué cuvi
ra ityi nuu tsihin fii. Tacan tan quihin fii vehe fiuhu can tan vatsi fii tsihin
tsi nu iy6 yo ihya vityin. Tyin Nyoo tava ra tsi nyivi tsicog fiuhu ihya tan
nacuhva cuenda ra fiuhu ihya tsi fii Israel, nyivi yo. Tan tsatyifiu fii vehe fiuhu
can nda cuanda quivi tsicog ra rey David. 46 Tan ra rey David fiihi ra tumafii
ifii nuu Nyoo. Tan cufiira javaha raiin vehe vaha nu coo Nyoo. Juvin fii Nyoo
jacahnuraJacobtahantsanaha. 47 Maa tyinra Salomoénjavaha ra vehe Nyoo.
48 Vasu fia iy6 Nyoo tsitsi vehe fiuhu tsa javahd nyivi. Tumaa cahan ra cuvi
ndusu yuhu Nyoo tahan tsanaha tyehen:
49 Andivi cuvi tyayu nu nyad yu ndacd fiaha yu.
Tan fiuhu Aayivi, yacan cuvi nu tsafii tsaha yu.
Tatun javaha nyooho iin vehe ¢a cufii maa ndo tyin coo yu tsitsi can?
¢Tan maa nda cua na ica vaha ndo tyin quitatu yu, cufii maa ndo?
50 ;A fia tsit6 ndo tyin maa yu javaha andivi tan fiuhu fiayivi? catyi ra cuvi

ndusu yuhu Nyoo jaha Nyoo.

51°’Maa tyin nyooho —catyi ra Esteban— tacan fii tuhvd maa ndo jandava
ndo ifii ndo. Tan fia cufii ndo naquihin ndo tuhun caahén Nyoo. Tacan fii
fia tyad yahvi ndo tsi Tatyi Ii Nyoo. Inducu fii cad ndo tsihin tsii tsaahnu yo.
52Tsii tsaahnu yo cuxaan ra naha tan tsahfij ra naha tsi tandihi ra cuvi ndusu
yuhu Nyoo tahan tsanaha. Tan ra ican naha ra catyi tyin cua quitsi iin ra
vaha. Tan tsa quitsi ra vityin, nyooho xico fiaha ndo tsi ra tsi ra xaan ifii tsi
ra, tan tsahfii ndo tsi ra. 53 Nyooho naquihin cuenda ndo ley Nyoo tsa tsaha
angel tsi ndo, maa tyin fia cufii ndo tyaa yahvi ndo tsa caahdn ley can —catyi
ra Esteban.

Nu tsihi ra Esteban

54 Tsa tsifii ra cumi tyifiu vehe fiuhu cahnu naha ra tuhun ihya, xaan xaan
cufii ra naha, ndacua jacahyu nuhu ra naha nyehé ra naha tsi ra Esteban.
55Maa tyin ra Esteban tsitt ra tsihin Tatyi Ii Nyoo tan nanyehe ra ityi andivi.
Tan nyehe ra tsa cahnu cuvi Nyoo. Tan nyehe tucu ra tsi ra Jesus nyad nyityi
ra xiin cuaha Nyoo. 56 Tacan tan catyi ra Esteban:

—jJihnando! Nyehé yu andivi tan ticohd tsi. Tan nyehé yu tsira Jesus, Rayii
tsa quee nda gloria, nyad nyityi ra xiin cuaha Nyoo —catyi ra Esteban.

57Maa tyin ra can naha ra tyasi ra naha soho ra naha, tsa fia cua tyaa soho
ra naha tsa caahan ra Esteban. Tacan tan iin vaa fii cana tsaa ra naha. Tan
tandihi ra naha cuahdn ra naha siqui ra Esteban. 58 Tacan tan tava ra naha
tsi ra yuhu fiuu. Tan tsahfii ra naha tsi ra tsihin yuu. Tan ra tsa javaha tsa
fia vaha can naha ra, nacoo ra naha jahma tsa nyaa tsata ra naha tyin jaha
cuenda iin ra tyuvaa tsa nafii Saulo. 59 Tan tsitsi tsa cafif ra naha yuu tsira
Esteban, quitsaha tsican tahvira Esteban tsi Nyoo, tyin tuvi ifii ra tyin tsa cua
cuura. Tan catyira tyehen:

—]Jutu Mafii yu Jesus, naquihin afiima yu —catyi ra.

60Yaha can, tan tsicuifij tsiti ra, tan tsaa cana tsaa ra tan catyi ra:

—]Jutu Mafii yu, fia tiin cuenda un cuatyi tsa javahd ra naha —catyira.

Tsa yaha cahan ra tacan, tan tsihi ra.

8

Nu tsinyaa ndaha ra Saulo tsi nyivi yihi cuenda ra Cristo

1Tan ra Saulo fia tsinu ifii ra tsi ra Jesus, tan ndog ra vaha tsa tsahfii ra naha
tsira Esteban. )

Tan juvin fii quivi can quitsaha nducu xaan nyivi tsi fii yihi cuenda ra Cristo
fiuu Jerusalén tyin cahifii fii tsi fii. Tan tandsihi fii yihi cuenda ra Cristo tsinu
fii, cuahdn fii cua coo fii tandihi fiuu tsa cayucd Samaria, tan tandihi fiuu tsa
cayucu Judea. Maa tyin ra tava tyifiu ra Jesus fia quita ra naha. Ndoo ra naha
Jerusalén. 2 Tan juhva ra tsa nyictiin vaha tsi Nyoo fiuu Jerusalén can, tsahan
ra naha tsicutsi ra naha cufiu fiuhu ra Esteban nda nu ndaa cumi santu. Tan
tsacu xaan ra naha tsa cuenda tsa tsihi ra. 3 Tan ra Saulo can quitsaha nyaa
ndaha ra tsi nyivi yihi cuenda ra Cristo. Tan tsahan ra tan iin tan iin vehe fii.
Tan ixta caa ra tsi1ii, tan tsaha cuenda ra tsi fii tyin cuhun fii vehe caa, tahan
i rayii tan fiaha.

Nu caahdn ra Felipe tuhun ra Cristo nu cuvi Samaria

4 Tan tandihi fii tsa quita fiuu Jerusalén can, caahén fii tuhun Nyoo nécaa
jacacu ra Cristo tsi yo, tandihi fii ityi nu cuahdn fii. 5Iin ra tsa nafii Felipe
tsaa raiin fiuu canyif Samaria. Tan quitsaha caahdn ra tuhun ra Cristo tsihin
nyiviiy6 ican. 6 Tan tandihi fii nii cufii fii tan tyad soho fii tsa caahan ra. Tyin
nyehé i tsa iyo tsa javahd ra. 7 Tyin cuaha xaan nyivi tsa yihi tatyi fia vaha
tan nduvaha fii; tatyi fia vaha tsa yihi tsi fii, quita nahnu tan cana tsaa nahnu
cuahdn nahnu. Tan cuaha xaan nyivi coxo tan nyivi tsa fla cuvi canda tan fia
cuvi caca, nduvaha fii. 8 Yacan cuenda nyivi fiuu can, sii xaan cufii fii.

9Tan Samaria caniy6iinratasi nafii Simén. Tuhvd rajandavifiaha tsinyivi.
Catyira tyin cahnu xaan cuvira. 10 Tandihi maa nyivi, fii cuca tan fii ndaahvi,
tyad soho fii tsa caahén ra. Tan catyi fii:

—Nditsa nditsa, tyin tunyee ifii Nyoo iy6 tsihin ra ihya —catyi fii.

11 Tyad yahvi xaan fii tsa caahdn ra tyin tsa naha xaan jandavi fiaha ra tsi
fii tsihin tsa tasi. 12 Tacan tan quitsi ra Felipe. Tan jacotg ra tsi fii ndcaa ndacé
fiaha Nyoo, tan ndcaa cuhva tsa cahnu cuvi ra Jesucristo. Tacan tan quitsaha
tsinu ifii fii tsi ra Cristo, rayii tan fiaha. Tan tsicoondutya fii. 13Nda cuanda ra
Simon can, tan natsinu ifii ra tsi ra Cristo, tan tsicoondutya ra. Tan quitsaha
tsicd nuu ra tsihin ra Felipe. Tan iyo xaan cufii ra nyehé ra tsa iyo tan sefia
tsa javaha ra Felipe.

14 Tacan tan ra tava tyifiu ra Jesus tsa iy6 fiuu Jerusalén can fiihi tuhun ra
naha tyin tsinu ifii nyivi Samaria tuhun Nyoo. Tacan tan jacuhun ra naha tsi
ra Pedro tan ra Juan nda Samaria. 15 Tan tsa tsaa ra naha, quitsaha tsican
tahvira naha tsi Nyoo tsa cuenda nyivi tsa yihi cuenda ra Cristo nda Samaria
can tyin na naquihin fii TatyiIi Nyoo. 16 Tyin fii can, fiaha ca nuu Tatyi Ii Nyoo
siqui fii. Maa tsa tsicoondutya fii fii tsihin sivi Jutu Mafii yo Jesus. 17 Tacan tan
ra Pedro tanra Juan tyiso ndaha ra naha jifii fii, tan naquihin fii Tatyi Ii Nyoo.
18 Tan ra Simén can nyehé ra nu tyisé ndaha ra tava tyifiu ra Jesus jifii fii, tan
naquihin fii Tatyi Ii Nyoo. 19 Tan quitsaha caahdn ra Simon tan catyi ra:

—¢Najava Xuhun cufii ndo tan cuhva ndo tunyee ifii tsi yu, cuvi tyiso ndaha
yu jifii nyivi, tan naquihin fii Tatyi Ii Nyoo? —catyi ra Simon tsihin ra naha.

20 Tacan tan nacahan ra Pedro tan catyi ra:

—Jaha cuenda coto cunaa un tsihin xuhun cun. ¢Nacuenda tsicd ifii un tyin
cuvi jata yo ndatu tsa tsahd Nyoo tsi yo? Na cuvi. 21 Yooho, fia taahén tsi tyihi

un tsi un tsihin tyifiu ihya. Tyin afiima un fia vaha nuu Nyoo. 22 Ndu uvi ifii
cuhva tsicd ifii un, tyin cahnu xaan tsa caquifii tsica ifii un. Tan ndacan tahvi
tsi Nyoo na jaha ra tucahnu ifii tsi un tsa cuenda tsa tsicé ifii un tsitsi afiima
un. 23 Tyin nyehé yu tyin tsitsi afiima un iyé cuaha tsa caquifii tan nyiyo ifii
un. Tan tsa caquifii can fia tsahd coto un tsa vaha —catyi ra Pedro tsihin ra
Simon.

24Tacan tan nacahan ra Simén tan catyi ra:

—Ndacantahvimaando tsiJutu Mafii yo tsa cuenda yu, na fia quitsi tandihi
tsa caahdn un tsihin yu siqui yu —catyi ra Simén tsihin ra Pedro.

25 Tsa yaha can tan ra tava tyifiu ra Jesus tsaha cuenda ra naha tandihi tsa
nyehe ra naha tsa javaha ra Cristo nu tsica ra nu fivhu Hayivi. Tan cahan
ra naha tuhun Nyoo. Tacan tan cuanuhu ra naha nda fiuu Jerusalén. Tan
tandihi fiuu tsa cayucd Samaria nu yaha ra naha jacoto ra naha ndcaa javaha
yo tan cacu yo.

Nu caahdn ra Felipe tuhun Nyoo tsihin iin ra fiuu Etiopla

26 Tsa yaha yacan tan cahan iin dngel Nyoo tsihin ra Felipe, tan catyi ra:

—Nduvita tan cuhun cun ityi suy, ityi queé nda Jerusalén tan cuahdn nda
Gaza —catyl dngel can tsihin ra.

Yacan cuvi ityi tsa yahd nu tsiqui. 27 Tacan tan ra Felipe nduvita ra tan
cuahdn ra. Tan ityi cuahdn ra fiihi tahan ra tsihin iin ra fiuu Etiopia. Tan
cuvira can eunuco [tyin fia cuvi coo fiasithi ra]. Tan cuvi ra iin ra cumi tyifiu
cahnu fiuu Etiopia, tyin yihi ndaha ra xuhun fia Candace, fiaha tsa cuvi reina
fiuu Etiopia can. Tan tsahan ra Etiopia can tsijacahnu ra tsi Nyoo nda fiuu
Jerusalén. 28 Tan ityi cuanuht ra nda fiuu ra nyaa ra siqui carreta ra. Tan
cahvira nu libru tsa tyaa ra Isaias, ra cuvi ndusu yuhu Nyoo tahan tsanaha.
29 Tacan tan Tatyi Ii Nyoo cahan tsihin ra Felipe:

—Natuhva nu carreta can.

30 Tan cuhva tsa natuhva ra Felipe nu carreta can, tsifii ra tyin cahvi ra
Etiopia can nu libru tsa tyaa ra Isafas. Tan tsica tuhun ra Felipe tsi ra tan
catyira:

—¢A cutufii ifii un tsa caahan tsi? —catyira.

31Tacan tan nacahan ra Etiopia can tan catyi ra:

—_¢Nacaa cutufii ifii yu tan yofii jacuaha tsi yu? —catyi ra tsihin ra Felipe.

Tan tsican ra tsira Felipe na ndaa ra tan cunyaa ra tsihin ra.

32Tan nu cuahén cahvira, catyi tsi tyehen:

Tsahfii ra naha tsi ra tumaa tuhva ra naha tsahfii mbee ticatyi.

Tyin tumaa fia tsacii mbee tatun cua xatya ra naha ixi ti, tan tumaa tsa fia
tsacu ti tun cua cahiii ra naha tsi ti,

tacan cuvira can tyin nyehe ra tundoho tan nduve nda cahan ra.

33Janduluhlu ra tsira nuu ra naha tan yofii cufii javaha iin tsa vaha tsihin ra.

Tan tsa cuenda nyivi cuvi tata ra, yofii caahdn tsa cuenda fii.

Tyin fia tsicoo sehe ra tan tsihi ra.

Tacan catyi tsi nu tutu tsa cahvi ra can.

34 Tacan tan ra Etiopia quitsaha tsicd tuhun ra tsi ra Felipe, tan catyi ra:

—]Jaha tumaiii ifii tsi yu, tan catyi tuhun un luxu tsihin yu, ¢y6o tuhun
caahan ra ndusu yuhu Nyoo ihya? ¢A tuhun maa ra, o ydo tuhun caahdn ra?
—catyi ra tsihin ra Felipe.

35 Tacan tan ra Felipe quitsaha caahdn ra siqui tuhun tsa tsa yaha cahvi
ra can, tan tsaha cuenda ra tsi ra tyin tuhun ra Jesus caahén ra ndusu yuhu

Nyoo can. Tan tsaha cuenda ra tyin ra Jesus cuvi ra jacacu tsi yo. 36 Tacan

tan tsa cua yaha ra naha nu yihi ndutya. Tan ra Etiopia can quitsaha caahén
ra tsihin ra Felipe tan catyi ra:

—Thya yihi ndutya. A fia cuvi coondutya yu ihya? —catyi ra.

37Tacan tan nacahan ra Felipe tsihin ra Etiopia, tan catyira:

—Tatun tsinu ifii un tsihin tsa nii afiima un, cuvi coondutya un —catyi ra
tsihin ra.

Tacan tan nacahan ra can, tan catyira:

—Tsinu ifii yu tyin Sehe Nyoo cuvi tsi ra Jesucristo —catyi ra.

38 Tacan tan ra can caahén ra tsihin musu ra na jacuifii ra carreta can.
Tan nduvi taahan ra naha nuu ra naha. Tan quihvi ra naha tsitsi ndutya.
Tacan tan jacoondutya ra Felipe tsira Etiopia. 39 Tan cuhva tsa quita ra naha
tsitsi ndutya can, tan Tatyi Ii Jutu Mafii yo naquihin ra tsi ra Felipe. Tan ra
Etiopia can fia nyehe ra numaa ityi cuahan ra Felipe. Maa tyin sii xaan cufii
ra, cuanuhu ra. 40 Tan ra Felipe tsaa ra fiuu Azoto. Tan cuahdn ra tan iin tan
iCin fiuu, tan caahdn ra tuhun ra Cristo tsihin nyivi nda cuanda tsa tsaa ra fiuu

esarea.
9

Nu natsinu ifii ra Saulo tsira Cristo
(Hechos 22.6-16; 26.12-18)

1Tan tsicd ra Felipe caahdn ra tuhun ra Cristo tsihin nyivi, tan ra Saulo fia
jandihi maa ra tsa nducu cahiii ra tsi nyivi yihi cuenda Jutu Mafii yo. Tan
tsahan ra nu nﬁaé ra jutu tsaahnu cuvi ityi nuu, 2 tsindacan ra iin tutu tsi ra
jutu, tyin nacuhva ra ndatu tsa cuhun ra vehe fiuhu fiuu Damasco, tan tiin ra
tsi fii nyicun tsi ra Cristo, tan quitsi ndaca ra tsi fii vehe caa fiuu Jerusalén,
tahan fii rayii tan fiaha. Nihj ra Saulo tutu can tan cuahdn ra. 3 Tan tsa cua
tsaa ra fiuu Damasco, sana ifii ra, tan quitsi fiuhu ityi andivi, jandunditsin tsi
tanii cahnu maa nu cuahdn ra. 4 Tacan tan ra Saulo nduva ra nu fivhu. Tan
tsifij ra iin ndusu tsa catyi tyehen:

—Saulo, Saulo, ¢nacuvi tyin nyad ndaha un tsi yu? —catyi ndusu can tsihin
ra.
5 Tacan tan nacahan ra Saulo:

—¢YOo cuvi yooho, taa? —catyi ra, tsica tuhun ra.

Tacan tan nacahan ndusu can tsihin ra, tan catyi tsi:

—Yuhu cuvira Jesus, ra tsa nyad ndaha un. Juvin fii tsi maa un jafiicueehé
un, tumaa jafiicueehé indiqui tsi ti tsa tsafii ihfii ti nu tsa tutsi ra naha tsi ti
—catyira Jesus tsihin ra.

6 Tacan tan quitsaha nihi ra Saulo tsihin tsa yuuhvi ra. Tan catyi ra:

—Jutu Mafii yu, ¢nda cufii un tyin javaha yu? —catyi ra.

Tacan tan Jutu Mafii yo nacahan ra tsihin ra tan catyi ra:

—Nduvita tan cuhun un tsitsi fiuu Damasco. Tan ican cua cahan iin ra tsa
cua cahan tsihin un nda taahdn tsi javaha un —catyi ra Jesus tsihin ra Saulo.

7Tan ra tsa cuahdn tsihin ra Saulo, nayuhvi xaan ra naha. Tan fia fiihi ra
naha nda tuhun cahan ra naha tyin tsifii ra naha ndusu can maa tyin yofii
nyehe ra naha. 8 Tacan tan ra Saulo nduvita ra. Tan tsa nufia ra tinuu ra,
fia cuvi maa nanyehé ra tyin cuaa ra jaha Nyoo. Yacan cuenda, ra tsa cuahdn
tsihin ra tiin ra naha ndaha ra tan tsindaca ra naha tsira fiuu Damasco. Ican
tsinyii ra ufii quivi. Tan fia cuvi maa nanyehé ra. Tan fia tsatsi ra, tan nduve
maa nda tsihi ra.

10 Nuu Damasco can iy6 iin ra tsinu ifii tsi Nyoo, nafii ra Ananias. Tan nyehe
ra iin tsa nyehe ra nu cahan Jutu Maiii yo tsihin ra tan catyira:

—jAnanias! —catyi Jutu Mafii yo tsihin ra.

Tacan tan nacahan ra Ananias, tan catyi ra:

—Thya nyaé yu, Jutu Mafii yu —catyi ra tsihin ra.

11 Tacan tan Jutu Mafii yo catyi ra:

—Nduvita, tan cuhun cun ityi cahnu tsa nafii Ndoo fii. Tan nanducu un
vehe ra tsa nafif Judas. Tan ndaca tuhun un nu maa tahan iyo6 ra tsa nafii
Saulo, ra fiuu Tarso. Tyin tsican tahvi ra tsi yu. 12 Tan nyehe ra iin tsa nyehe
ra, tan nyehe ra tsi yooho, Ananias, tyin tsaa un nu nyaa ra, tan tyiso ndaha
un jifii ra tyin tacan tan nanyehe ra inga tsaha —catyi Jutu Mafii yo tsihin ra
Ananfas.

13Tacan tan nacahan ra Ananias tan catyi ra:

—Jutu Mafii yu, cuaha xaan nyivi caahén fii tsihin yu tyin nyivi yihi cuenda
un fiuu Jerusalén cuaha xaan tsa fia vaha javaha ra Saulo can tsihin fii. 14 Tan
vityin vatsi ra ihya tyin tsaha ra jutu tsaahnu tsa cuvi ityi nuu ndatu tsi ra
tsa tyihi ra tsi nyivi tsicdn tahvi tsi un vehe caa —catyi ra Ananias tsihin Jutu
Mani yo.

15 Maa tyin Jutu Mafii yo catyi ra tsihin ra Ananias:

—Cuaahan tyin yuhu tsa nacatsi vaha yu tsi ra Saulo can, tyin cua cahan
ra tuhun yu tsihin nyivi inga fiuu, tan tsihin rey nyivi can, tan juvin fii cahan
ndihi ra tuhun yu tsihin nyivi Israel. 16 Yuhu cua jacuaha yu tsira nécaa tsa
cuaha tundoho cua nyehe ra tsa cuenda yu —catyi Jutu Mafii yo tsihin ra
Ananfas.

17Tacan tan cuahdn ra Ananias vehe nu nyii ra Saulo. Tsaa ra yuvehe can
tan quihvi ra tsitsi vehe. Tan tyiso ndaha ra jifii ra Saulo, tan catyi ra tsihin
ra:

—Yaiii Saulo, Jutu Mafii yo ra Jesus, ra tsa quituvi nuu un ityi vatsi un, ra
ican jaquitsi tsi yu tyin nanyehe un inga tsaha. Tan cua jacutu ra tsi un tsihin
Tatyi Ii ra —catyi ra Ananias tsihin ra Saulo.

18 Tan juvin fii cuhva can tan coyo tsa cad tumaa caa yaa tyaca tsa tyasi
tinuu ra Saulo. Tacan tan cuvi nanyehe ra. Yaha can tan tsicoondutya ra.
19Yaha can tan nacatsi ra, tan ndunyee cufiu fiuhu ra inga tsaha. Tan ndog ra

juhva quivi tsihin nyivi tsa yihi cuenda ra Cristo fiuu Damasco.

Nu quitsaha caahdn ra Saulo tuhun ra Cristo tsihin nyivi iuu Damasco

20 Tacan tan numi fii quitsaha caahédn ra Saulo tuhun ra Cristo tsihin nyivi
tandihi vehe fiuhu nyivi Israel fiuu Damasco. Tan catyi ra tyin ra Jesus, Sehe
Nyoo cuvi tsi ra. 21 Tandihi maa nyivi tsa tsifii tsa caahan ra, iyo xaan cuifii ii.
Tan natuhun tahan fii tan catyi fii:

—¢Afavinraihya cuvira tsa tsinyaa ndaha tsinyivi tsicdn tahvi sivira Jesus
ityi fiuu Jerusalén? ¢ A fiavin juvin ra cuvi ra tsa vatsi tiin tsi nyivi iyd ihya tyin
cuhva cuenda ra tsi fii tsi ra jutu tsa cuvi ityi nuu naha ra? —catyi fii.

22 Maa tyin ra Saulo fiihi ca caahédn ra tuhun ra Cristo tsihin tsa nii ifii ra.
Tan janaha ra tsi nyivi Israel tsa iy6 fiuu Damasco tyin ra Jesus cuvi ra Cristo,
tan Sehe Nyoo cuvi tsira. Tan fii Israel fia fiihj fii ndcaa nacahan fii tsihin ra.

Nu tsinu xeehe ra Saulo nuu ra Israel nahara
23 Tsa yaha juhva quivi, tan ra Israel tsa fia tsinu ifii tsi ra Cristo natuhun

tahan ra naha tyin cua cahfii ra naha tsi ra Saulo. 24 Nifiu tan nduvi ndata
ra naha tsi ra yuvehe cahnu fiuu can. Maa tyin ra Saulo tsitg ra tuhun can.

25 Tacan tan nyivi tsa tsinu ifii tsi ra Cristo fiuu can tyihi fii tsi ra tsitsi iin tyica
cahnu. Tan tsacuaa januu fii tsi ra ityi ventana iin vehe tsa nyad yuhu cora
fiuu can. Tacan tan tsinu ra cuahén ra.

Nu nyii ra Saulo fiuu Jerusalén

26 Quivi tsa tsaa ra Saulo fiuu Jerusalén, cuiii ra nduiin ra tsihin nyivitsa yihi
cuenda ra Cristo. Maa tyin tandihi maa fii tan yuuhvi fii nyehé fii tsira. Tyin
fia tsinu ifii fii tsa yihi ra cuenda ra Jesus. 27 Maa tyin iin ra tsa nafii Bernabé,
quihin ra tsi ra. Tan tsaha cuenda ra tsi ra tsi ra tava tyifiu ra Jesds. Tan
nacatyi tuhunra tsihin ra naha nacaa nyehe ra Saulo tsi Jutu Mafii yo ra Cristo
ityi fiuu Damasco; tan nacatyi tuhun ra nacaa cahan Jutu Maiii yo tsihin ra.
Tan ndcaa cahan ra tuhun ra Cristo tsihin tsa fia yauhvi ra nda fiuu Damasco.
28 Tacan tan ndog ra Saulo fiuu Jerusalén tsihin nyivi tsa yihi cuenda ra Cristo.
29 Tan caahdn ra tuhun Jutu Mafii yo tsihin tsa fia yauhvi ra. Tan natuhtn
xaan ra tuhun ra Cristo tsihin ra Israel tsa caahdn yuhu griego. Maa tyin ra
cannaharanducucahfiiranahatsira. 30 Maa tyin tsito ra hermano can naha
ra tyin tacan tsicd ifii ra can naha ra. Yacan cuenda tsindaca ra hermano
naha ra tsi ra Saulo nda fiuu Cesarea. Tacan tan jacuhun ra naha tsi ra nda
Tarso, fiuu ra.

31Tacan tan nyivi yihi cuenda ra Cristo tsa iy6 tandihi fiuu tsa cayuct Judea,
tan Galilea, tan Samaria, sit xaan cufii fii tyin fia cuxadn ca nyivi tsi fii. Tan
cahan ra, tyin yuuhvi fii coto fia cua javaha fii cuhva cufii ra. Iyo fii tsihin tsa
jatyinyeé Tatyi Ii Nyoo tsi fii. Tan nducuaha ca fii tan iin tan iin quivi.

Nunduvaha ra Eneas

32 Tacan cuvi tan ra Pedro tuhva ra cuahédn cua nyehe ndcaa yucu ra
hermano naha ra tan iin tan iin fiuu. Tan tsahan tucu ra tsinyehe ra nu iy6
nyivi yihi cuenda ra Jesucristo fiuu Lida. 33 Ican nafiihi ra tsi iin ra cuuhvi,
nafii ra Eneas. Tan tsa una cuiya canyii ra tan fia cuvi maa nacandd ra tyin
naxii cufiu fiuhu ra. 34 Tan ra Pedro catyi ra tsihin ra:

—Yooho Eneas, ra Jesucristo janduvaha ra tsi un. Nduvita tan natuvi yuvi
un —catyira tsihin ra.

Tan juvin fii cuhva can tan nduvita ra Eneas. 35 Tan nyehe tandihi nyivi
fiuu Lida can tyin tsa nduvaha ra. Tan nyehe tucu nyivi fiuu Saron. Tacan tan

fi can, natsinu ifii fii tsi Jutu Mafii yo. Tan nacog fii tuhun tsahnu tsa tsinu ifii
ni nda ndi cumaiii ca coto fii tuhun ra Cristo.

Nu nandoto fia Dorcas

36 Quivi can tsicog iin fiaha tsinu ifii tsi ra Cristo fiuu Jope. Tan nafii fia
Tabita, tan tsihin yuhu griego, nafii fia Dorcas. Tan tuhva fia javahd tsa vaha
tsihin nyivi, jatyinyeé fia tsi nyivi ndaahvi. 37 Tan quivi can fia Dorcas quihin
cuehe tsifia tan tsihi fia. Tan tsa yaha jacutyi fii tsi fia, tsicaquin fii tsi fia tsitsi
cuartu nu tsinu uvi pisu. 38 Yatyin fii canyif fiuu Jope tsihin fiuu Lida, nu nyii
ra Pedro. Tan nyivi tsa yihi cuenda ra Cristo fiuu Jope can tsito fii tyin nyii ra
Pedro fiuu Lida. Tacan tan jacuhun fii tsi uvi taahan ra na cucana ra naha tsi
ra Pedro tyin na cuhun ra fiuu Jope tsa numi fii. Tan tsaa ra naha nu nyii ra
tan catyi ra naha tsihin ra:

—Janumi fii tan cuhun un tsihin ndi nda fiuu Jope —catyi ra naha tsihin ra.

39 Tacan tan ra Pedro nduvita ra tan cuahén ra tsihin ra naha. Tan cuhva
tsa tsaa ra naha, tsindaca ra naha tsi ra nda cuartu nu canyii ndiyi can. Tan

tandihi maa fiifiaha tsa tsihi yii natuhva fii tsata ra, tan tsacu tsaa fii. Tan
janahd fii jahma tsa quicu fia Dorcas tsa tsicog fia. 40 Tacan tan ra Pedro tava
ra tsi tandihi nyivi cuartu can. Tan tsicuifii tsiti ra tan quitsaha tsicdn tahvira
tsi Nyoo. Tacan tan nanyehe ra tsi fiaha tsa tsihi can canyii fia. Tan quitsaha
catyi ra tsihin fia:

—Hermana Tabita, nduvita —catyi ra tsihin fia.

Tacan tan nanyehe fia. Tan tsa nyehe fia tsi ra Pedro, tsinyaa fia. 41 Tacan
tan ra Pedro tiin ra ndaha fia tan janduvita ra tsi fia. Tacan tan cana ra tsira
hermano naha ra, tan tsihin fiifiaha tsa tsihi yii. Tan nacuhva cuenda ra tsi
fia tsi fii tyin tsa nandoto fia. 42 Yaha can tan tandihi maa nyivi fiuu Jope tsito
fii tyin nandoto fia can. Tan cuaha xaan fii natsinu ifii tsi Jutu Mafii yo. 43 Tan
ra Pedro ndoo ra juhva quivi fiuu can, nyii ra yuvehe iin ra tsa janduvita fiii
quiti, nafii ra Simon.

10

Ra Pedro tsihin ra Cornelio

1 Nuu Cesarea iy6 iin ra tsa nafii Cornelio. Tan cuvi ra ra yihi ndaha iin
cientu andaru. Tan tsa tandihi andaru tsa yihi ndaha ra can nafii tsi Italiano.
2Tan ra Cornelio can yuuhvi ra tsi Nyoo. Maa ra tan tsihin tandihi nyivi ra
vahaxaanjacahnufiitsi Nyoo. Taninga tucu tuhun, cuaha xaan xuhun tsaha
ra tsinyivi ndaahvi fiuu Israel, tan tandihi quivi tsicdn tahvi ra tsi Nyoo. 3 Tan
iin quivi cuhva caa ufii tsa tsefii, nyehe ra iin tsa nyehe ra. Tan ican cuvi nu
catsi xaan nyehe ra iin dngel tsa jacuhun Nyoo nu nyii ra, tan catyi tsi tsihin
ra:

—iYooho Cornelio! —catyi dngel can tsihin ra.

4Tacan tan nanyehe ra Cornelio tsi dngel can. Tan nayuhvi xaan ra. Tan
quitsaha tsica tuhun ra tan catyi ra:

—¢Nda tsa cuvi ihya, taa? —catyi ra tsihin dngel can.

Tacan tan dngel can quitsaha caahdn ra tsihin ra:

—Nyoo tsifij ra tsa caahan un tan tsa tsicdn un tsi ra. Tan taahdan ifii ra tyin
jatyinyeé xaan un tsi nyivi ndaahvi. 5 Tan vityin cuiii tsi tsa tava tyifiu un na
cuquihin tyifiu tsi iin ra tsa nafif Sim6n Pedro nda fiuu Jope. ¢ Ra ican cua
cahan tsihin un nda taahdn tsijavaha un. Iy6 ra vehe ra tsa nafii tucu Simén,
cuvi ra ra janduvitd fiii quiti. Tan iy6 vehe ra yuhu ndutya fiuhu —catyi dngel
can tsihin ra Cornelio, tan cuahén angel can.

7Tsayaha cuahdn dngel can, ra Cornelio cana ra tsi uvi taahan musura, tan
tsihin iin andaru tsa jaha cuenda tsi ra. Tan yihi andaru can cuenda Nyoo.
8 Tandihi maa tsa cahan dngel can tsihin ra Cornelio tan nacatyi tuhun ra
tsihin ndufii taahan ra can naha ra. Tan jacuhun ra tsi ra naha fiuu Jope.

9 Tuvi inga quivi tan cuahdn ra can naha ra. Tan tsa ndi cumafii ca tsaa
ra naha fiuu Jope, tan ra Pedro ndaa ra jifii vehe tyin cua ndacan tahvi ra tsi
Nyoo, tan tsa cua tahan hora cuvi cuhva can. 10Tan tsaa soco tsira tan tsisocé
xaanra. Maa tyin tsitsi tsa tsinu tsa catsira, quitsaha nyehé ra iin tsa janaha
Nyoo tsira. 11 Tan nyehe ra tyin ticohd andivi. Tan nyehe ra andivi tyin vatsi
nuuiinjahma cahnuxaan ityi nu fiuhu. Tan tandihi tsa cumi tutun tsi nuuhfii
nuuhfii fii. 12 Tan tsitsi jahma can yihi tandihi maa nuu quiti tsa cumi taahan

tsaha, tan tandihi nuu coo, tan saa. 13 Tacan tan tsifii ra iin ndusu tsa caahdn
tsihin ra:

—Pedro, nduvita tan cahfii quiti ihya, tan catsi un —catyi ndusu can tsihin
ra.
14 Maa tyin ra Pedro nacahan ra tan catyira:

—Na cua catsi yu, Jutu Mafi yu. Yuhu fia tuhvéa yu catsi quiti tsa catyi ley
tyin fia vaha catsi ndi —catyi ra Pedro.

15 Tacan tan quitsaha caahdn nyico ndusu can tsihin ra inga tsaha:

—Na catyi un tyin fia catsi un tsa tsa janduvaha yu —catyi ndusu can tsihin
ra.
16 Ufii taahan tsaha nyehe ra yacan jaha Nyoo. Tacan tan jahma cahnu can
nandaa nyico can ityi andivi. 17 Tan tsitsi tsa tsicd ifii ra Pedro néa cuifii tsi
catyi tsa nyehe ra can, tsaa musu tsa jacuhun ra Cornelio naha ra. Tan tsica
tuhun ra naha numaa tahan iy6 vehe ra nafii Simén. 18 Tan tsa tsaa ra naha
ityi yuvehe tsica tuhun ra naha tatun ican iy¢ iin ra tsa nafii Simo6n Pedro.
19 Tan ra Pedro tsicd xaan ifii ra nda cufif tsi catyi tsa nyehe ra. Tacan tan
Tatyili Nyoo quitsaha caahdn tsihin ra, tan catyi tsi:

—Nyehe Pedro, ufli taahan ra vatsi nanducu tsi un. 20 Nduvita tan cuhun
cun tsthin ra naha, tan fia caca ifii un tyin maa yu jaquitsi tsi ra ihya naha ra
—catyi Tatyi Ii Nyoo tsihin ra Pedro.

21Tacan tan ra Pedro nuu ra nu yucu ra tsa jacuhun ra Cornelio, tan catyi
ra tsihin ra naha:

—Yuhu cuvira tsa nanduct ndo. ¢{Naa tyifiu vatsindo?

22 Tacan tan nacahan musu ra Cornelio tan catyi ra naha:

—Ra Cornelio, ra yihi ndaha tsi ndi, ra ican jaquitsi tsi ndi. Vaha xaan nyivi
cuvira. Tan tyad yahvi xaan ra tsi Nyoo. Tan tandihi maa ra fiuu Israel tsa
iy06 ityi Judea ihya cufii ra naha tsi ra tsa cuenda tsa vaha nyivi cuvi ra. Tan
iin dngel Nyoo cahan tsihin ra tyin na cana ra tsi un, tyin cuhun un yuvehe
ra tyin tacan tan tyaa soho ra tuhun tsa cua cahan un tsihin ra —catyi musu
ra Cornelio tsihin ra Pedro.

23 Tacan tan tsaha ra Pedro quihvi ra naha tsitsi vehe. Tan ndog ra naha
tsihin ra tsacuaa can. Tan tsa tuvi inga quivi tan cuahdn ra tsihin ra naha.
Tan cuahdn juhva ra hermano tsa iy6 fiuu Jope can tsihin ra naha.

24Tsa inga quivi tsaa ra naha nda fiuu Cesarea nu ndatu ra Cornelio tsi ra
naha tsihin tandihi nyivi ra, tan tsihin tandihi ra vaha ifii tsi ra. 25 Cuhva tsa
tsaa ra Pedro yuvehe ra Cornelio, quita ra Cornelio tan caahén ra tsihin ra.
Tan tsicuifii tsiti ra nuu ra Pedro tan quitsaha jacahnu ra tsi ra. 26 Maa tyin
ra Pedro cafiihj ra tsira, tan catyi ra tsihin ra:

—Nduvita tyin tahan fii cuvi yooho cuvi tucu yuhu; fiavin Nyoo cuvi yu
—catyi ra tsihin ra.

27 Tan tsitsi tsa caahdn ra Pedro tsihin ra, tan quihvi ra tsitsi vehe tan
nanyehe ra tyin cuaha xaan nyivi ndu iin tsitsi vehe can. 28 Tacan tan catyi
ra Pedro tsihin fii:

—Npyooho tsité ndo tyin ley nyuhu tsa cuvi ndi nyivi Israel, catyi tsi tyin
fia taahdn tsi tsa ndu iin ndi tsihin nyivi tsa flavin nyivi Israel cuvi. Tan ndi
tsitsi vehe fii fia cuvi quihvi ndi. Maa tyin Nyoo janaha ra tsi yu, tan catyi
ra: “Yooho, fia catyi un tsihin nyivi tyin ndi intuhun fii tan fia vaha fii” catyi
Nyoo tsihin yu. 29 Yacan cuenda quivi tsa cana ndo tsi yu, numi fii vatsi yu.
Tan vityin cufii yu coto yu nacuenda cana ndo tsi yu —catyi ra Pedro.

30 Tacan tan nacahan ra Cornelio, tan catyi ra:

—Tsa iy6é cumi quivi vityin, tumaa cuhva ihya tsa nyaa yu yuvehe tan fia
tsatsi yu tan tsicdn tahvi yu tsi Nyoo tsa tsefii. Tan quituvi iin rayii nuu yu.

Nditsi ra jahma xifiu. 31 Tan catyi ra tsihin yu: “Yooho Cornelio, Nyoo tsifif
ra tsa tsican tahvi un tsi ra. Tan nducuhun ifii ra tsa javahd un tyin jatyinyeé
xaan un tsi nyivi ndaahvi. 32 Tava tyifiu tsi musu un na cuhun ra naha nda
fiuu Jope cuquihin ranahatsira Simon Pedro na quitsiraihya. Nyiira yuvehe
ratsanafii Simon, iin ra tsa janduvitd fiii quiti. Tan vehe ra can nyad tsi yatyin
fii yuhu ndutya fiuhu. Tan na quitsi ra Simén Pedro tan cahan ra tsihin un”
catyi dngel can tsihin yu. 33 Tacan tan numi fii tava tyifiu yu tyin na cuquihin
tyifiu tsi un. Tan vaha tyin vatsi un. Tan vityin tandihi yo ndu iin yo nuu
Nyoo. Tan cufii ndi tyaa soho ndi tandihi tsa catyi Jutu Mafii yo tsihin un tyin
cuhva cuenda un tsi ndi —catyi ra Cornelio tsihin ra Pedro.

Nu caahdn ra Pedro tuhun ra Cristo yuvehe ra Cornelio
34 Tacan tan quitsaha caahan ra Pedro tan catyi ra:

—Vityin cutufii ifii yu tyin Nyoo cufii ra tsi tandihi nyivi, tahan fii nyivi
Israel, tan nyivi tsa fiavin nyivi Israel cuvi. Na tava tsiyo ra tsi ndi intuhun
maa yo. 35 Tyin naquihin ra tsi yo tatun tyad yahvi yo tsira, tan javahd yo tsa
vaha. 36 Nyoo cahan ra tsihin nyuhu tsa cuvi ndi tata ra Israel, tan jacotg ra
tyin cuvi coo vaha yo tsihin ra tsa cuenda ra Jesucristo. Tan maa ra ndaca
fiaha tsi tandihi maa yo. 37 Nyooho tsité vaha ndo tandshi tsa cuvi fiuu nyivi
Israel fiuu yu, ndcaa quitsaha tsi nu cuvi Galilea tsa yaha tsa cahan ra Juan
tuhun Nyoo tsihin nyivi, tan jacoondutya ra tsi fii. 38 Tsit6 ndo ndcaa tsaha
Nyoo tunyee ifii Tatyi Ii ra tsi ra Jesus, ra fiuu Nazaret. Tan tsica ra javaha ra
tsa vaha, janduvaha ra tsi tandihi nyivi tsa nyehé tundoho jahd nu fia vaha.
Tyehenjavahara Jesus tyin Nyoonyadra tsihinra. 39 Nyuhu cuvindi tsandaa
tsa cuenda tandihi tsa javaha ra Jesus fiuu Jerusalén tsihin tandihi ca fiuu tsa
cayucu Judea. Yaha can tan ticaa ra naha tsi ra nu cruu tan tsahfij ra naha
tsi ra. 40 Maa tyin tsa tsinu ufii quivi janandotg Nyoo tsi ra. Tan quituvi ra
nuu ndi. 41 Na quituvi ra nuu tandihi nyivi. Maa tyin quituvi ra nuu nyuhu
tyin nacatsi ra tsi ndi nda tsanaha tyin cuvi ndi tsandaa cuenda ra. Nyuhu
tsatsi ndi tan tsihi ndi tsihin ra tsa yaha tsa nandoto ra. 42 Tan tava tyifiu ra
tsi ndi tyin cahan ndi tuhun ra tsihin nyivi. Tan cuvi ndi tsandaa tyin Nyoo
tava tyifiu ra tsira Jesus tyin cuvi ra juez tsi nyivi tsa nyito tan nyivi tsa tsihi.
43Tan tacan tucu nda tsanaha, cahan tandihi ra cuvindusu yuhu Nyoo tuhun
ra Jesus. Tan catyira naha tyin tandihi nyivi tsa tsinu ifii tsi ra Jesus, cua jaha
Nyoo tucahnu ifii cuatyi fii tsa cuenda maa ra.

Nu naquihin nyivi Tatyi Ii Nyoo tan flavin nyivi Israel cuvi fii

44Ndicaahdn caraPedro tan nuu TatyiIi Nyoo siqui tandihi fii tsa tyad soho
tsa caahdn ra. 45 Tan ra Israel tsa yihi cuenda ra Jesus tsa tsaa tsihin ra Pedro
iyo xaan cufii ra naha tyin tsaha ndihi tucu Nyoo Tatyi Ii ra tsi nyivi tsa fiavin
nyivi Israel cuvi. 46 Tyin tsifif ra naha caahén fii inga yuhu tan jacahnu fii tsi
Nyoo. 47 Tacan tan quitsaha caahdn ra Pedro tsihin ra tsa tsaa tsihin ra:

—Na cuvi casi yo nu coondutya nyivi ihya. Tyin tsa naquihin fii Tatyi Ii
Nyoo tumaa tsa naquihin tucu maa yo —catyi ra tsihin ra naha.

48Tacan tan tava tyifiura Pedro tsi fii tsa ndi fiihi TatyiIi Nyoo na coondutya

fii tsihin sivi ra Jesucristo. Tacan tan caahdn ndaahvi fii tsihin ra Pedro na
ndoo ra taahan quivi tsihin fii.

11

Nu nacatyi tuhun ra Pedro tsihin ra yihi ndaha vehe fiuhu fiuu Jerusalén
ndcaa nducuahd tuhun ra Jesucristo inga fiuu

1Ra tava tyifiu ra Jesus tan inga ra yihi cuenda ra Jesus tsa iy6 Judea, fiihi
tuhun ra naha tyin nda cuanda nyivi tsa fiavin nyivi Israel cuvi tan naquihin
fii tuhun Nyoo. 2Tacan tan tsaa nyico ra Pedro fiuu Jerusalén. Tan ra tsa catyi
tyin tsifif fiuhu tsa cunyaa tufii Nyoo tsi tandihi rayii, xaan xaan cufii ra naha
nyehé ra naha tsi ra Pedro. 3 Tan catyi ra naha tsihin ra:

—¢Nacuenda tsahan un yuvehe nyivi tsa fiavin nyivi Israel cuvi tan tsatsi un
tsihin fii? —catyi ra naha.

4Tacan tan ra Pedro nacatyi tuhun ra nda nu quitsaha tandihi tsa cuvi tsi
ra, tan catyira:

5 —Yuhu nyii yu fiuu Jope. Tan tsa tsican tahvi yu tsi Nyoo tan nyehe yu
iin tsa janaha Nyoo tsi yu tyin iin jahma cahnu quee ityi andivi. Tan tandihi
tsa cumi tutun tsi nuuhfii nuuhiii fii tan vatsi nua tsi ityi nu fivhu nu nyif yu.
6 Tan nyehe vaha yu tsa yihi tsitsi jahma can. Tan nyehe yu quiti tsa cumi
tsaha, quiti cuuhu, coo, tan saa. 7 Tan tsifij yu iin ndusu tsa caahén tsihin
yu: “Nduvita Pedro. Cahfii quiti ihya tan catsi un” catyi ndusu can tsihin
yu. 8 Tan nacahan yu tan catyi yu tyehen: “Jutu Mafii yu, fia catsi yu, tyin fia
tuhvd yu catsi quiti tsa catyi ley tyin fia vaha catsi ndi.” 9 Tacan tan ndusu
can nacahan tsi tsihin yu inga tsaha, tan catyi tsi: “Na vaha tsa cahan un tyin
fia catsi un tsa tsa yaha janduvaha yu” catyi ndusu can tsihin yu. 19Ufii tsaha
cuviyacan. Yaha can tan nandaa nyico tandihi quiti can tsihin jahma can ityi
andivi. 11 Tan juvin fii cuhva can tsaa ufii taahan ra naha yuvehe nu nyii yu,
quee ra naha fiuu Cesarea tan nanducu ra naha tsi yu. 12 Tan Tatyi Ii Nyoo
cahan tsihin yu na cuhun yu tsihin ra naha. Tan catyi ra tsihin yu tyin fia
caca ifii yu tsa fiavin ra fiuu Israel cuvi ra naha. Yacan cuahdn yu. Tan cuahéan
ndihi ifiu taahan ra yafii yo ihya naha ra tsihin yu. Tan tsa tsaa ndi nda fiuu
Cesarea, quihvi ndi tsitsi vehe iin ra tsa nafii Cornelio. 13 Tan nacatyi tuhun
ra can tsihin ndi ndcaa nyehe ra tsi iin dngel tsitsi vehe ra. Nyad nyityi dngel
can tan catyi ra tsihin ra tyin na jacuhun ra musu ra fiuu Jope na cucana ra
naha tsi yu. 14 Tyin yuhu cua cuhva cuenda yu tsi ra ndcaa cuvi cacu ra tsihin
tandihi nyivi ra, catyi dngel can tsihin ra, catyi ra tsihin ndi. 15 Tan javaha ra
can tumaa cuhva catyi dngel can tsihin ra. Tan tsa tsaa yu yuvehe ra quitsaha
caahdn yu tsihin nyivi tsa ndu iin yuvehe ra. Tan quitsi Tatyi Ii Nyoo siqui fii
tumaa tsa nuu tsi siqui yo tsa jihna fii. 16 Tacan tan nducuhun ifii yu tsa catyi
Jutu Mafii yo Cﬁlivi can. Tan catyira tyehen: “Nditsa tyin ra Juan jacoondutya
ra tsi nyivi tsihin ndutya. Maa tyin nyooho cua coondutya ndo tsihin Tatyi
Ii Nyoo”, catyi ra. 17 Nyoo tsaha ndihi tucu ra Tatyi Ii ra tsi fii can tumaa tsa
tsaha ra Tatyi Ii ra tsi yo quivi tsa natsinu ifii yo tsi Jutu Mafii yo Jesucristo.
Tan tsa tacan ¢y6o ra cuvi yuhu tan casi yu tsa javahd Nyoo? —catyira Pedro
tsihin ra hermano can naha ra.

18 Tacan tan tsa tsifij ra fiuu Jerusalén tuhun can, fia cahan ca ra naha. Tan
jacahnu ra naha tsi Nyoo, tan catyi ra naha:

—Tun tacan cuvi, cufii tsi catyi tyin Nyoo tsahd ndihi tucu ra ndatu tsi nyivi
tsa fiavin nyivi Israel cuvi tyin na ndu uvi ifii fii cuatyi fii, tan coo fii fiayivi nyito
tsa fia cua naa maa —catyira naha.

Nyivi yihi cuenda ra Cristo fuu Antioquia

19 Quivi tsa tsahfii ra naha tsi ra Esteban, quitsaha nyad ndaha ra naha tsi
inga ca nyivi yihi cuenda ra Cristo. Tan yihi fii tsinu fii tan cuahén fii ityi
Fenicia. Tan yihi fii cuahdn fii iin fiuhu tsa nafii Chipre tsa canyii mahfiu
ndutya fiuhu. Tan yihi fii tsaa fii fluu Antioquia. Tan tandsihi fii caahdn fii tuhun
ra Cristo tsihin nyivi, maa tyin iin fii maa tsihin nyivi Israel. 20 Tan tsihin fii
tsa cuahan can, yihi nyivi fiuhu Chipre, tan yihi tucu juhva nyivi fiuu Cirene.
Tan tsa tsaa fii fiuu Antioquia, tan quitsaha caahdn fii can tuhun ra Cristo
tsihin nyivi tsa fiavin nyivi Israel cuvi. Tan jacoto fii tuhun vaha Jutu Mafii
yo ra Jesus. 21 Tan tunyee ifii Jutu Mafii yo iy6 tsihin fii. Tan yacan cuenda
cuaha nyivi nacoog fii tuhun tsahnu. Tan quitsaha tsinu ifii fii tsi Jutu Mafii yo.
22Tacan tan tsaa tuhun can nda fiuu Jerusalén. Tan nyivi yihi cuenda ra Cristo
jacuhun fii tsi ra Bernabé na cuhun ra nda fiuu Antioquia. 23 Tan tsa tsaa ra
Bernabé Antioquia can, nyehe ra ndcaa nasoc6 Nyoo tsi fii. Tan sii xaan cufii
ra. Tan catyi ra tsihin fii na cunyicun fii tsi Jutu Mafii yo tsihin tsa nii ifii fii.
24 Tacan javaha ra Bernabé tyin cuvi ra iin ra vaha. Tsitu ra tsihin Tatyi Ii
Nyoo, tan tsind xaan ifii ra tsi Nyoo. Yacan cuenda cuaha xaan nyivi quihvi
cuenda Jutu Maiii yo. 25 Tsa yaha can tan cuahan ra Bernabé cua nanducu
ra tsi ra Saulo nda fiuu Tarso. Tan tsa nafiihj ra tsi ra, tsindaca ra tsi ra nda
fluu Antioquia. 26 Tan tsiyucu ra naha tsihin nyivi yihi cuenda ra Cristo fiuu
can iin cuiya tan cuaha xaan nyivijacuaha ra naha tuhun Nyoo. Tan juvin fii
fiuu Antioquia can cuvi nu quitsaha catyi nyivi tyin nyivi Cristiano cuvi fii, o
fii yihi cuenda ra Cristo.

27Tan quivi can tsaa taahan ra cuvi ndusu yuhu Nyoo. Quee ra naha fiuu
Jerusalén tan tsaa ra naha fiuu Antioquia. 28 Tan iin ra can nafii ra Agabo
tsicunyaa nyityi ra tyafiu nyivi yihi cuenda ra Cristo tan cahan ra tsa tsaha
Tatyi Ii Nyoo tsi ra. Tan catyi ra tyin cua quitsi iin tama nii cahnu nu fiuhu
fiayivi. Tan tacan cuvi quivi tsa cuvi ra Claudio rey cahnu. 29 Tacan tan nyivi
yihi cuenda ra Cristo nda fiuu Antioquia natuhun tahan fii tyin cua cuhva fii
ndcaa iy ifii intuhun intuhun fii, tyin cua jatyinyee fii tsi nyivi yihi cuenda
ra Cristo tsa iy6 fiuu tsa cayucu Judea. 30 Tacan javaha fii tan jacuhun fii
juhva xuhun tsira tsa cuvi ityi nuu tsihin nyivi yihi cuenda ra Cristo nda fiuu
Jerusalén. Tan ra Bernabé tsihin ra Saulo tsindaca ra naha xuhun can.

12

Nu tsihira Jacobo tan nu quihvi ra Pedro vehe caa

1Tan quivi can quitsaha nyad ndaha ra cuvi rey Herodes tsi juhva nyivi
yihi cuenda ra Cristo. 2 Tan tava tyifiu ra tyin na cahifii ra naha tsi ra Jacobo,
yafii ra Juan, tsihin mityi. 3 Tan nyehe ra Herodes tyin tahan xaan ifii nyivi
Israel tsajavaharatacan, tan tava tyifiu ra tyin tiin ndihira naha tsira Pedro.
Tan cuvi tsi quivi vico pascua nu tuhva nyivi tsatsi paan tsa nduve yutsan iya
yihi. 4Tsa yaha tsa tiin ra naha tsi ra Pedro, tyihi ra naha tsira vehe caa. Tan
cumi taahan andaru jaha cuenda tsira tsa iin cuhva. Tan tahan ifiu hora tan
nasama ra naha, quihvi tucu inga cumi taahan andaru. Tan tyaa ra Herodes
cuhva tyin cua cuhva cuenda ra tsi ra Pedro tsi nyivi tsa yaha vico Pascua.
5 Tan tacan nyii ra Pedro vehe caa. Tan andaru can jahd cuenda vaha xaan
ra naha tsi ra. Maa tyin tsitsi tsa nyii ra ican, nyivi yihi cuenda ra Cristo iy6
nyitya fii tan tsicdn tahvi xaan fii tsi Nyoo tsa cuenda ra tsihin tsa nii ifii fii.

Nu jacacu Nyoo tsira Pedro vehe caa

6 Tan tyaa ra Herodes cuhva tyin inga quivi can cua tava ra tsi ra Pedro
nuu nyivi. Tan juvin fii tsacuaa can, tan ra Pedro quixi xaan ra tyafiu uvi
andaru can. Nuuhiii ra tsihin uvi cadena. Tan yucu uvi taahan ca andaru
jaha cuenda nda yuvehe. 7 Tan sana ifii ra tan quituvi iin dngel tsa jacuhun
Jutu Maiii yo. Tan ndunditsin tsitsi vehe caa can. Tan dngel can tiin ra xiin ra
Pedro, jandoto ra tsi ra. Tan catyira tsihin ra:

—Janumi. Nduvita —catyi dngel can tsihin ra.

Tacan tan ndatsi cadena tsa nuuhfiindahara. 8 Tan dngel can catyira tsihin
ra:

—Nacuhiii vaha tsitsi un tan tyihi nditsan un tsaha un —catyi dngel can
tsihin ra.

Tacan javaha ra Pedro. Tan catyi dngel tsihin ra:

—~Quihin jahma un cunditsi un tan quitsi nyicun un tsi yu —catyi dngel can
tsihin ra.

9 Tan ra Pedro cuahdn ra cuanyictn ra tsi dngel can. Maa tyin fia tsit6 ra
tatun tsa nditsa o tsa fianditsa cuvi can, tan cufii maaratyiniy6iin tsajanaha
Nyoo tsi ra. 10 Maa tyin cuahdn ra tsata dngel can tan yaha ra naha iin nu
jahd cuenda ra andaru. Tacan tan yaha tucu ra naha inga nu jahd cuenda ra
naha. Yaha can tacan tan tsaa ra naha yuvehe caa cahnu nu quitd nyivi. Tan
yuvehe can nufia maa tsi. Tan quita ra naha. Tan tsa yaha yaha ra naha iin
ityi, tan nacog angel can tsi ra. 11 Tacan tan nacoto ra Pedro tyin nditsa, tan
quitsaha tsica ifii ra:

—Vityin tsitd yu tyin tsa nditsa cuvi tsi. Maa Jutu Maiii yu jaquitsi iin dngel
tyinjacacura tsi yu ndaha ra Herodes tan ndaha ra fiuu Israel naha ra —cufii
ra Pedro.

12 Tsic4 ifii ra yacan ityi cuahdn ra, tan tsaa ra yuvehe fia Maria sihi ra
Juan Marcos. Tan cuaha xaan nyivi yucu ican tsican tahvi fii tsi Nyoo. 13 Tan
tsa cafii ndaha ra Pedro yuvehe nuquehe, tan quita iin fiaha tyuvaa tsa nafii
Rode, tsinyehe fia y6o cafif ndaha yuvehe can. 14 Maa tyin cuhva tsa tsifij fia
ndusura Pedro, sii xaan cufii fia, tan naa ifii fia nufia fia yuvehe can, tyin tsind
fia cuahdn fia cua cahan fia tsihin nyivi tsa yucu tsitsi vehe can. Tan catyi fia
tyin ra Pedro nyaa ra yuvehe. 15 Tacan tan quitsaha catyi fii tsihin fia:

—Ifii yooho fia vaha cufii —catyi fii tsihin fia.

Tan catyi fia tyin nditsa tsa caahdn fia. Maa tyin fii can catyi fii tyin fiavin ra
Pedro cuvi ra, iin 4ngel cuenda ra cuvi, catyi fii tsihin fia.

16 Tan ra Pedro jafiihi ca ra cafif ndaha ra yuvehe. Tan cuhva tsa nufia fii
yuvehe tan nyehe fii tsira, iyo xaan cufij fii tan nayuhvi fii. 17 Maa tyin javaha
ra sefia tsihin ndaha ra na cutaxin fii. Tan nacatyi tuhun ra tsihin fii ndcaa
tava Jutu Mafii yo tsi ra vehe caa. Tan catyi ra tsihin fii:

—Cahan ndo tuhun ihya tsihin ra Jacobo tan tsihin inga ra yafii yo naha ra
—catyi ra Pedro.

Tan quita ra tan cuahén ra.

18 Cuhva tsa cunditsin, iyo xaan cufii ra andaru tsa jahd cuenda tsitsi vehe
caa can naha ra, tyin fia tsité ra naha nécaa quita ra Pedro. 19 Tacan tan tava
tyifiu ra Herodes na cunanducu ra naha tsi ra, tan fia nafiihi ra naha tsi ra.
Tacan tan tava tyifiu ra tsi ra naha na cahfii ra naha tsi ra jahd cuenda vehe
caa can naha ra. Yaha can tan quita ra Herodes Judea can tan cuahdn ra cua
coo ra fiuu Cesarea.

Nu tsihira Herodes

20 Tan ra Herodes cuxadn xaan ra tsihin nyivi fiuu Tiro tan nyivi fiuu Sidén.
Maa tyin cufii fii tsa coo vaha fii tsihin ra tyin fiuu tsa ndacd fiaha ra, ican
queé tsa tsatsi fii. Tacan tan ndu iin fii tan cuahdn fii cua cutahan fii tsihin
iin ra tsa nafif Blasto. Ra ican cahnu tyifiu jah4 ra, tyin jahd cuenda ra tsi
ra Herodes. Tan tsicdn fii tsa na coo vaha fii tsihin ra Herodes. 2! Tacan tan
catyi ra Herodes tyin cuhun fii nu nyad ra iin quivi. Tan tsaa quivi can tan
tsicunditsi ra jahma sii cad ra tsa jah4 tyifiu ra. Tan tsicunyaa ra nu tyayu ra.
Tan cahan ra tsihin fii. 22 Tacan tan quitsaha cand tsaa fii, tan catyi fii:

—Ra tsa caahdn ihya fiavin rayii cuvi ra, tyin Nyoo cuvi ra —catyi fii.

23Tan juvin fii cuhva can tan tiin cuehe tsi ra Herodes jaha angel Jutu Mafii
yo tyin tsaha ra tsa catyi nyivi tyin Nyoo cuvi ra. Tan quihvi tindacu tsi ra,
tan tsihira.

24 Maa tyin tuhun Nyoo nducuaha ca tsi. Tan jafiihj ca nyivi caahdn fii
tuhun Nyoo tandihi fii ityi. 25 Quivi tsa ndihj tyifiu jaha ra Bernabé tsihin ra
Saulo nda fiuu Jerusalén, cuanuhu ra naha fiuu Antioquia. Tan cuahdn ndihi
tucu ra Juan Marcos tsihin ra naha.

13

Nu quitsaha tsicd ra Saulo tan ra Bernabé tyifiu Nyoo

1Tsihin nyivi tsa yihi cuenda ra Cristo fiuu Antioquia yihi ra tsa cuvi ndusu
yuhu Nyoo. Tan yucu tucu ra tsa jacuahd tuhun Nyoo tsi nyivi. Tan ra ican
naha ra cuvi ra ihya naha ra: Ra Bernabé, ra Simén Tuun, ra Lucio ra fiuu
Cirene, ra Manaén tsa tsahnu iin nducu fii tsihin ra Herodes tsa cuvi rey ityi
Galilea, tan ra Saulo. 2Tan iin quivi yuct tandihira naha tan jacahntra naha
tsi ]utllll Mafii yo. Tan iyd nyitya ra naha. Tacan tan cahan Tatyi Ii Nyoo tsihin
ranaha:

—Tava siin ndo tsi ra Bernabé tsihin ra Saulo tsa cuenda tyifiu tsa cand yu
tsi ra naha —catyi Tatyi Ii Nyoo can tsihin ra naha.

3Tacan tan tsa ndihi tsicog nyitya ra naha, tan tyiso ndaha ra naha jifii ra
Bernabé tsihin ra Saulo, tan tsican tahvira naha tsi Nyoo tsa cuendara naha.
Tan cahan tsihin tahan ra naha, tsahan cuahdn ra naha.

Nu caahdn ra tava tyifiu ra Jests tuhun Nyoo fiuhu Chipre

4Yaha can tan jacuhun Tatyi Ii Nyoo tsira Bernabé tan tsihin ra Saulo fiuu
Seleucia. Tacan tan cuahdn ra naha. Tan ican quihvi ra naha tsitsi iin yutun
ndoo tan cuahdn ra naha nda fiuhu Chipre tsa canyii mahfiu ndutya fiuhu.
5 Tacan tan tsaa ra naha fiuu Salamina tsa canyil yuhu ndutya fiuhu. Tan
quitsaha caahédn ra naha tuhun Nyoo vehe fiuhu ra Israel. Cuahdan tucu ra
Juan tsihin ra naha tyin cua jatyinyee ra tsi ra naha. ¢ Tacan tan cuahdn ra
naha caahdn ra naha tuhun Nyoo tan iin tan iin fiuu tsa cayucu Chipre can
nda cuanda tsa tsaa ra naha fiuu tsa nafii Pafos. Tan ican nafiihi ra naha tsiiin
ra fluu Israel tsa nafi Barjesus. Tan tsitd ra tuhun tasi. Cuvi ra iin ra jandavi
fiaha tyin catyira tyin cuenda Nyoo caahdnra. 7 Tan ra tasi can nyad ra tsihin
ra cumi tyifiu Sergio Paulo. Tan ra Sergio cuvi ra iin ra catsi ifii. Tan cana
ra tsi ra Bernabé tsihin ra Saulo, tyin cufii ra tyaa soho ra tuhun Nyoo tsa
caahdnracannahara. 8 Tanra tasi can naifii tucu ra Elimas, tan tyasi xaanra
nu tsinu ifii ra cumi tyifiu can tsira Cristo. 9 Tacan tan ra Saulo tsa nafii tucu
Pablo, tsitu ra tsihin Tatyi Ii Nyoo. Tan fiihi xaan nanyehe ra tsi ra Elimas
can. 10Tan catyi ra tsihin ra:

—Yooho ra jandavi fiaha, ra vatya. Sehe cuihna cuvi tsi un. Tan cufif un
jativi un tandihi tsa vaha. Tan tacan fii tyasi un ityi vaha Jutu Mafii yo. 11 Tan
vityin Jutu Mafii yo cua tatsi tufii ra tsi un, tyin cua cuaa un. Tan fia cua cuvi
nyehe un fivhu ficanyii juhva quivi —catyi ra Pablo tsihin ra Elimas.

Tacan tan juvin fii cuhva can cuaara. Tanndogranunaa. Tannducuraiin
ra tiin ndaha ra tyin fia nditsin nyehé ra. 12 Tsa nyehe ra cumi tyifiu can tsa
cuvi tsi ra Elimas, tan natsinu ifii ra tsi ra Jesucristo. Tyin iyo cufii ra nyehé
ra tsa javahd Jutu Maiii yo.

Nu cuahdn ra Pablo tan ra Bernabé nda fiuu Antioquia tsa canyii Pisidia

13 Ra Pablo tan ra vaha ifii tsi ra quihvi ra naha tsitsi iin yutun ndoo fiuu
Pafos. Tan cuahdnranahandafiuu Perge tsa canyii Panfilia. Maa tyinra Juan
Marcos nacog ihfii ra tsi ra naha tan cuanuhu ra nda fiuu Jerusalén. 14 Yaha
can tan quee ra naha Perge can, tan cuahdn ra naha fiuu Antioquia tsa canyit
Pisidia. Ican quihvi ra naha tsitsi vehe fiuhu nyivi Israel tan cuvi tsi iin quivi
quitatd fii. Tan tsinyecu ra naha. 15 Tacan tan quitsaha cahvi nyivi nu libru
ley Nyoo tsa tyaa ra Moisés. Tan cahvi tucu fii libru tsa tyaa ra cuvi ndusu
yuhu Nyoo tahan tsanaha. Yaha can tan ra cuvi ityi nu vehe fiuhu naha ra
catyiranahatsihin ra hermano tsanyectican, tyin tatun cufii ra naha cahan
ra naha tsihin nyivi, cuvi cahan ra naha. 16 Tacan tan nduvita ra Pablo tan
javaha ra iin sefia tsihin ndaha ra tyin na cutaxin fii. Tan catyi ra:

—Tyaasohonyooho, ra fiuuIsrael, tan nyooho nyivi tsa tyaa yahvi tsi Nyoo.
17 Nyoo cuenda yo, tsa cuvi yo nyivi Israel, nacatsi vaha ra tsi tsii tsaahnu
yo. Tan quivi tsa iy0 ca ra naha Egipto, javaha ra iin fiuu cahnu tsi ra naha.
Vasu fiavin nyivi fluu can cuvi ra naha, maa tyin janducuaha ra tsi ra naha.
Yaha can tan tava ra tsi ra naha ityi can tsihin tunyee ifii tsa iy tsi ra. 18 Tan
cunyee ifii Nyoo tandihi cuhva tsicoo ra naha nu tsica nuu ra naha nu tsiqui
tsitsi tsa uvi xico cuiya. 19 Tan janaa ra utsa taahan fiuu nahnu tsa cayucud
nii cahnu Canadn, tyin tsaha ra fiuhu can tsi tsii tsaahnu yo. 20 Yaha can tan
quitsaha ndacd fiaha juez tsi nyivi can jaha Nyoo. Tumaa cumi cientu sasava
cuiya tsindaca fiaha juez tsi fii, nda cuanda quivi tsindaca fiaha ra Samuel ra
cuvindusu yuhu Nyoo tsifii. 21 Tacan tan maa fii tsican fii iin rey tsa cundaca
fahatsifii. Tan Nyoo tsahara tsira Saul, sehe ra Cis tsifii, tyin cundaca fiahara
tsi fii. Tan ra Saul cuvi ra tata ra Benjamin. Tan uvi xico cuiya tsindaca fiaha
ra tsi fii. 22 Yaha can tan Nyoo tava ra tsi ra Saul tsa cuvi ra rey. Tan tsaha
ra tyifiu can tsi ra David. Tan catyira: “Nyehé yu tyin ra David, sehe ra Isai,
cuviraiinrayii tsa taahdan ifii yu cuhva iyd. Tan cua javaha ra tandihi tsa cufii
yu” catyi Nyoo tuhun ra David. 23 Tan iin ra tsa cuvi tata ra David can, juvin
ra cuvi ra Jesus. Tan maa Nyoo jaquitsi tsi ra tyin jacacu ra tsi yo tsa cuvi yo
nyivi Israel, tumaa catyi ra tsihin tsii tsaahnu yo tahan tsanaha. 24 Tan ndi
cumafii ca quitsi ra Jesus, ra Juan, ra jacoondutya tsi nyivi, cahan ra tsihin
tandihinyivi Israel. Tan catyi ra tsihin fii tyin cufii tsi tsa ndu uvi ifii fii cuatyi
fii, tan coondutya fii. 25 Tan tsa cua ndihi tyifiu jahd ra Juan tan catyira: “¢A
cufii maa ndo tyin yuhu cuvi ra cahnu xaan tsa ndati ndo? Navin yuhu cuvi
ra cahnu can. Tyin tsata tsa yaha yuhu tan vatsi inga ra. Tan ndi nditsan tsa
nyad tsaha ra, nduve yahvi nyad yu tan tava yu itsi. Tyin cahnu xaan ra cuvi
ra”, catyira Juan.

26 Tan caahdn ca ra Pablo tan catyi ra:

—TYafii, nyooho nyivi tata ra Abraham tan tandihi inga ndo tsa tyaa yahvi
tsi Nyoo. Tsa cuenda nyooho cuvi tuhun ihya tyin jacuahd Nyoo tsi yo nacaa
cacu yo. 27 Nyivi fiuu Jerusalén tan ra cuvi ityi nuu tsihin fii fia tsité fii tyin ra
Jesus jacacu ra tsi yo. Tan ndi fia cutuiii ifii fii tuhun tsa tyaa ra cuvi ndusu
yuhu Nyoo tahan tsanaha, vasu jacuahd xaan fii tuhun can tandihi quivi tsa
quitatu fii, maa tyin fia cutufii ifii fii. Tan quivi tsahfii fii tsi ra Jesus cuvi tsi
tumaa cuhva catyi ra cuvi ndusu yuhu Nyoo. 28 Tyin vasu nduve cuatyi ra
Jesus nafiihi fii, maa tyin tsican fii tsi ra Pilato na tyihi ra tyifiu tyin cahiii ra
naha tsira Jesus. 29 Tan tsa yaha janyehe fii tundoho tsi ra tumaa catyi maa
tuhun ra nu libruy, tan tsihi ra. Tacan tan januu fii tsi ra nu cruu. Tan tsicutsi
fiitsira. 30 Maa tyin Nyoo janandotgra tsira inga tsaha. 31 Tan tsitsi tsa cuaha
quivi tan quituvi ra nuu ra tsa cuahdn tsihin ra quivi quita ra ityi Galilea, tan
tsaaraJerusalén. Tanraican nahara cuvira tsa caahdn tuhun ra tsihin nyivi
vityin. 32 Tan yacan cuenda nyuhu caahdn ndi tuhun vaha tsa catyi Nyoo
tsihin tsii tsaahnu yo tyin cuhva ra tsi yo. 33 Tyin tsa cuenda tsa vaha tsi maa
yo tsa cuvi yo nyivi tata fii, javaha maa Nyoo tsa catyi ra. Tyin janandoto ra
tsi ra Jesus tumaa cuhva nyaa nu tsinu uvi salmo nu catyi ra tyehen: “Sehe
yu cuvi tsi un, tan yuhu tsahd yu fiayivi coo un vityin” catyi Nyoo tsihin ra.
34 Nyoo tyaa ra cuhva tyin janandoto ra tsi ra, tyin tacan tan fia cua tyahyu
cufiu fivhura. Tyin catyi nu tutu Nyoo: “Tsi nyooho cua cuhva yu tsa vaha tsa
cahan yu tsihin ra David tyin cua cuhva yu tsi ndo.” 35 Yacan cuenda catyi
tucu nu inga salmo tyehen. “Na cua cuhva un tsa tyahyu cufiu fiuhu Sehe ii
un” catari tsi. 36 Ra David jaha tyifiu ra tsa cuenda nyivi tsa tsicog quivi tsicoo
ra, tandihi tsa catyi Nyoo tsihin ra tyin javaha ra, javaha ra. Yaha can tan
tsihi ra tan tsicutsi fii tsi ra tumaa tsicutsi fii tsi jutu ra. Tan tyahyu cufiu fiuhu
ra. 37 Maa tyin ra tsa janandoto Nyoo, fia tyahyu cufiu fiuhu ra. 38 Yaiii, cuiii
tsi tsa coto ndo tyin tsa cuenda cuatyi yo tan quitsi ra Jesus tan tsihi ra tyin
jaha ra tucahnu ifii cuatyi yo. 3% Tan tsa cuenda ra Jesus jahd Nyoo tucahnu
ifii tsi tandihi fii tsa tsinu ifii tsi ra, tyin ley Nyoo tsa tyaa ra Moisés fia cuvi
janduvaha tsi tsi yo nuu Nyoo. 40Jaha ndo cuenda coto ndoo tsa tyaa ra cuvi
ndusu yuhu Nyoo siqui ndo. Tyin catyi ra naha tyehen:

41 Nyehe nyooho, ra tsa tsacu nducu, taahdn tsi tsa nayuhvi ndo tan taahdn
tsi cunaa ndo.

Tyin yuhu cuvi Nyoo, tan javahd yu iin tsa cahnu quivi tsa iyé ndo vityin.

Maa tyin fia cua tsinu ifii ndo tandihi tsa javaha yuhu vasu nacatyi tuhun
nyivi tsihin ndo, catyi Nyoo.

42Ndihi cahan ra Pablo tan quita ra tsata vehe fiuhu can tsihin ra vaha ifii tsi
ra. Tacan tan nyivi tsa fiavin nyivi Israel cuvi quitsaha catyi fii tsihin ra, tyin
na cahan nyico ra tuhun can tsihin fii inga vitya quivi tsa quitatu fii. 43 Cuhva
tsa ndihi ndu iin fii, cuaha xaan nyivi Israel tan nyivi tsa yihi cuenda fii Israel,
tsinyicun fii tsi ra Pablo tan tsi ra Bernabé. Tan catyi ra naha tsihin fii tyin
na cuhun ca fii ityi nuu tsihin Nyoo. Tan na naquihin vaha fii tumafii ifii tsa
tsahda Nyoo tsi fii.

44 Tsa inga vitya quivi quitatu fii, ndu iin nyico fii. Tan tsa yatyin tandihi
fia maa nyivi fiuu can ndu iin tsihin fii tan tyaa soho fii tuhun Nyoo. 45 Maa
tyin cuhva tsa nyehe ra Israel naha ra, cuxadn ra naha tyin nyehé ra naha
tyin cuaha nyivi nyicun tsi ra hermano can naha ra. Tan quitsaha caahdn
ra naha tsi ra Pablo, tan cahan ra naha ndavaha fii siqui ra. 46 Maa tyin ra

Pablo tan tsihin ra Bernabé fia yuuhvi maa ra naha tan quitsaha caahdn fiihi
ra naha tsihin ra Israel can naha ra. Tan catyi ra naha:

—Cufii tsitsa cahan jihna ndi tuhun Nyoo tsihin nyooho tsa cuvi ndo nyivi
Israel. Maa tyin fia cufii ndo naquihin ndo tsa caahdn ndi. Tan nyooho fia
cufii ndo tsa coo fayivi nyito tsa fia cua naa maa tsi ndo. Yacan cuenda cua
cuhun ndi cucahan ndi tsihin nyivi tsa fiavin nyivi Israel cuvi. 47 Tyin tacan
catyi Jutu Mafii yo tsihin ndi tan catyi ra tyehen:

Tyaa yu tsi un tumaa iin fiuhu tsa jandunditsin nu iy6 nyivi nanii cahnu nu
fuhu fayivi.
Tyin tacan tan cua jacuaha un tsi fii ndcaa jacacu yu tsi fii, catyi Nyoo.

48 Tsa tsifii ra tsa flavin ra Israel cuvi naha ra, sii Xaan cufii ra naha. Tan
quitsaha catyira naha tyin tuhun Nyoo vaha xaan tsi. Tan natsinu ifii tandihi
nyivi tsa nacatsi maa Nyoo, tyin coo fii fiayivi nyito tsa fia cua naa maa.
49 Tacan tan nducuaha ca tuhun Nyoo tandshi ityi fiuu can. 50 Maa tyin ra
Israel cahan ra naha tsihin juhva fiaha cuca tsa nyicun ley Nyoo tsa tyaa ra
Moisés. Catyi ra naha tsihin fii tyin fia vaha tuhun caahéan ra Pablo. Tan
caahan tucu ra naha tsihin ra cumi tyifiu fiuu can. Tan ican cuvi nu quitsaha
nyad ndaha nyivi tsi ra Pablo tan ra Bernabé, nda cuanda tsa tava fii tsi ra
naha fiuu can. 51 Tacan tan naquisi ra naha nyaca tsaha ra naha tumaa iin
sefia tyin ndoo cuatyi nyivi can siqui maa fii. Tan cuahdn ra naha fiuu Iconio.
52 Maa tyin fii yihi cuenda ra Cristo fiuu Antioquia can sii xaan cufii fii. Tan
tsitu fii tsihin Tatyi Ii Nyoo.

14

Nu nyiira Pablo tan ra Bernabé fiuu Iconio

1 Ra Pablo tan ra Bernabé yucu ra naha fiuu Iconio. Tan quihvi ra naha
tsitsi vehe fivhu nyivi Israel. Tan vaha xaan cahan ra naha tuhun Nyoo tsihin
nyivi can. Tan cuaha xaan fii natsinu ifii fii tsi ra Cristo, nyivi Israel tan nyivi
tsa flavin nyivi Israel cuvi. 2 Maa tyin ra Israel tsa fia tsind iiii tsi ra Cristo

natyuhu ra naha tsi nyivi tsa fiavin nyivi Israel cuvi tyin na caca fia vaha ifii fii
nyehe fii tsi ra yihi cuenda ra Cristo. 3 Yacan cuenda ra Pablo tan ra Bernabé
ndoo ra naha ican cuaha quivi. Tan tsihin tsa nii ifii ra naha caahdn ra naha
tuhun ra Cristo, tyin tsinu xaan ifii ra naha tsi Jutu Mafii yo. Tan Jutu Mafii
yo jatyinyee ra tsi ra naha tsa caahdn ra naha tuhun ra, nécaa tsa cufii ra tsi
yo. Tan tsaha Jutu Mafii yo tunyee ifii tsira naha tyin javaha ra naha sefiatan
tsa iyo na coto nyivi tyin nditsa tsa caahdn ra naha. 4 Maa tyin nyivi fiuu fia
iin tsicd ifii fii, tyin juhva fii yihi cuenda ra Israel naha ra, tan juhva fii nyictin
tsi ra tava tyifiu ra Jesus. S Tacan tan ra Israel tan ra tsa fiavin ra Israel cuvi,
natuhun tahan ra naha tsihin ra cumi tyifiu, tyin cua cahan ra naha ndavaha
fii siqui ra tava tyifiu ra Jesus, tan cua cafii ra naha yuu tsi ra naha. ¢ Maa
tyin ra Pablo tan ra Bernabé fiihj tuhun ra naha tyin tacan cua javaha ra can
naha ra tsi ra naha, tan cuahdn ra naha nda fiuu Listra, tan nda fiuu Derbe
ityi Licaonia. Tan tsica nuu ra naha ityi fiuu can. 7 Tan cahan nyico tucu ra
naha tuhun Nyoo nécaa jacacu ra tsi yo.

Nu cafii nyiviyuu tsi ra Pablo nda fiuu Listra
8 Nda Listra iyd iin rayii tsa coxo tyin nda quivi cacu ra tan fia cuvi caca
ra, tyin pehe nduvi taahan tsaha ra. 9 Tan ra pehe tsaha can tyaa soho ra
tsa caahdn ra Pablo. Tan ra Pablo, tuvi ifii ra tyin tsinu ifii ra can tyin cuvi

nduvaha ra. 10 Tacan tan ra Pablo caahdn ra tsihin tsa fiihi ndusu ra, tan catyi
ra:

—Nduvita tan cunyaa nyityi un —catyi ra Pablo tsihin ra.

Tan ra ican, intuhun fii ndava ra, tan tsinyaa nyityi ra. Tan quitsaha tsica
ra. 11 Tsa nyehé nyivi tyin javaha ra Pablo tacan, quitsaha cand tsaa fii tsihin
yuhu Licaonia, tan catyi fii:

—Ra tsa tsaa nu yucu yo ihya, nyoo cuvi ra naha, maa tyin tumaa cad rayii,
cad ra naha —catyi fii.

12 Tan catyi fii tyin ra Bernabé cuvi ra nyoo tsa nafii Jupiter, tan ra Pablo
cuvi nyoo tsa nafif Mercurio, tyin ra ican cuvi ra tsa caahdn. 13 Tan iy6 iin
ra cuvi jutu tsa jahd cuenda vehe fiuhu tsa nyad yuhu fiuu fii can nu jacahnu
nyivi tsitoho Jupiter. Tan quitsi ndaca ra indiqui tan ita tyin maa ra tan nyivi
cufii fii jacahnu fii tsi ra Pablo tsihin ra Bernabé. Tan cua cahiii fii indiqui
can tyin cua cuhva cuenda fii tsi ra naha, tyin cufii fii tyin nyoo cuvi ra naha.
14 Maa tyin cuhva tsa tuvi ifii ra naha tsa tsica ifii fii, quitsaha tsaahnya ra
nahajahma ra naha. Tan javaha ra naha tacan tumaa iin sefia tyin fia ndo6
ra naha vaha. Tan quihvi ra naha tyafiu nu tuvi nyivi, tan cana tsaa ra naha,
15 Tan catyira naha:

—Nyooho tata, ¢ndcaa tsa javaha ndo tyehen? Nyuhu juvin fii rayi fiuu
Nayivi ihya cuvi ndi. Tumaa cuvi nyooho cuvi tucu nyuhu. Tan vatsi cahan
ndi tsihin ndo tyin na jafiando tsa javaha ndo tyehen tyin fia tsifii fiuhu yacan
tsi ndo, tan na cunyicun ndo tsi Nyoo nyito. Juvin ra tsa javaha andivi tan
fiuhu Aayivi. Tan javaha ra ndutya fiuhu tan tandihi maa tsa iy¢ tsitsi ndutya
fiuhu can. 16 Tan tahan tsanaha nda cuanda vityin, Nyoo jafia ndaha ra tsi
nyivi na javaha maa fii cuhva cufii fii, 17 vasu tandihi quivi jacuahad ra tsi fii
tyin ra vaha cuvi ra tan javaha ra tsa vaha. Maa ra jacuun ra savi nu yucu
yo. Tsaha ra tsa coo vaha tsa tatsi yo quivi taahdan tsi. Tan tsahd ra tsa catsi
yo. Tan tsaha ra tsa cusii cufii yo —catyi ra naha tsihin nyivi can.

18 Maa tyin vasu catyi ra naha tacan, yii xaan tan tyasi ra naha tsa cahiii fii
indiqui can, tyin cufii fii jacahnu fii tsi ra naha tsihin can.

19 Tacan tan tsaa juhva ra Israel, ra tsa fia tsinu ifii tsi ra Cristo, ra fiuu
Antioquia, tan ra fiuu Iconio. Tan natyuhu ra naha tsi nyivi, na cafii fii yuu
tsira Pablo. Tan tacan javaha fii, tan cufif maa fii tyin tsa tsihi ra. Tacan tan
ixta caa fii tsi ra tan tsindaca fii tsi ra nda yuhu fiuu. 20 Maa tyin ndu iin ra
yihi cuenda ra Cristo nu canyii ra Pablo. Tan nduvita nyico ra. Tan quihvi
nyico ra inga tsaha tsitsi fiuu can. Tan tsa inga quivi can cuahdn ra fiuu tsa
nafi Derbe tan cuahén ra Bernabé tsihin ra.

21Tan cahan tucu ra naha tuhun Nyoo nda fiuu Derbe nécaa jacacu Nyoo
tsi yo. Tan cuaha nyivi nacuhva fii tsi fii tsi Nyoo. Yaha can tan cuanuhu ra
naha ityi quitsi ra naha. Tan yaha nyico ra naha fiuu Listra tan fiuu Iconio

inga tsaha, tan tsaa nyico ra naha nda fiuu Antioquia. 22 Tan tandihi fiuu can
jandu iin ra naha ifii nyivi tsa yihi cuenda ra Cristo. Tan catyi ra naha tsihin
fii na cuhun fii ityi nuu ca tsihin tsa tsinu ifii fii tsi Nyoo. Tan catyi tucu ra
naha tsihin fii tyin tatun cufii yo tsa cundaca fiaha Nyoo tsi yo, cufii tsi tsa
nyehe yo tundoho. 23 Tan natyiso ra naha tsi ra cua cuvi ityi nuu tsihin nyivi
tsa yihi cuenda ra Cristo tan iin tan iin vehe fiuhu. Tan tsicoo nyitya ra naha
tan tsican tahvi ra naha tsi Nyoo tsa cuenda ra tsa cua cuvi ityi nuu tsihin
nyivi vehe fiuhu can naha ra. Yaha can tan catyi ra Pablo naha ra tsihin ra
cuviityi nuu vehe fiuhu can nahara:



Los Hechos 14:24 261 Los Hechos 15:10

—Tsinu ifii ndo tsi Jutu Mafii yo. Tyin maa ra cua jaha cuenda tsi ndo
—catyi ra Pablo naha ra tsihin ra naha.

Nu cuanuhu nyico ra Pablo tan ra Bernabé fiuu Antioquia ityi Siria

24Yaha can tan yaha ra Pablo tsihin ra Bernabé fiuu tsa cayucu Pisidia, tan
tsaa ra naha nda cuanda Panfilia. 25 Cahan ra naha tuhun Nyoo fiuu Perge.
Yaha can tan tsahan ra naha fiuu Atalia. 26 Ican quihvi ra naha tsitsi iin yutun
ndoo tan cuanuhu ra naha nda fiuu Antioquia. Ican cuvi fiuu nu natyiso fii
tsi ra naha tyin cua javaha ra naha tyifiu Nyoo, tan vityin tsa tsaa nuhu ra
naha. 27 Tsa tsaa nyico ra naha fiuu Antioquia jandu iin ra naha tsi nyivi yihi
cuendara Cristo. Tan nacatyi tuhun ra naha tsihin fii tandihi tsa javaha Nyoo
nyivi Israel cuvi. 28 Tan naha xaan ndoo ra Pablo tan ra Bernabé tsihin fii yihi
cuenda ra Cristo fiuu can.

15

Nujandaa ra tava tyifiu ra Jesus tyifiu nda fiuu Jerusalén

1Ndinyii cara Pablo tanra Bernabé fiuu Antioquia, tan tsaa taahan ranaha
quee ra naha nda Judea. Tan quitsaha jacuahéa ra naha tsi ra yihi cuenda ra
Cristo. Tan catyi ra naha tyin cufii tsi tsa cunyaa tufii Nyoo tsi ra naha, tumaa
cuhva catyi ra Moisés, tyin tacan tan cua cacu ra naha. 23 Tan fijhi xaan
cahan yuhu tahan ra Pablo tan ra Bernabé tsihin ra can naha ra tsa cuenda
yacan. Tacan tan natyiso ra hermano Antioquia can naha ra tsi ra Pablo
tan ra Bernabé tsihin taahan ca ra naha tyin cuhun ra naha fiuu Jerusalén,
cujandaa ra tyifiu can tsihin ra tava tyifiu ra Jesus tan tsihin ra cuvi ityi nuu
tsihin nyivi vehe fiuhu fiuu Jerusalén can naha ra. Tacan tan cuahdn ra naha.
Tan ityi cuahdn ra naha, yaha ra naha ityi Fenicia tan Samaria. Tan nacatyi
tuhun ra naha tsihin nyivi yihi cuenda ra Cristo nécaa jafid nyivi tsa flavin
nyivilsrael cuvi tuhun tsahnu tsa tsinu ifii fii, tyin nacuhva cuenda fii tsi fii tsi
Nyoo. Tan tandihi ra hermano sii xaan cufif ra naha tsa tsitg ra naha yacan.

4 Quivi tsaa ra Pablo tan ra Bernabé fiuu Jerusalén, cuahdn ra naha nu ndu
ifn nyivi yihi cuenda ra Cristo. Tan tandihi fii tan ra cuvi ityi nuu tsihin fii, tan
tsihin ra tava tyifiura Jesus, tsaha fii yaha ra naha tyin nacatyi tuhun ra naha
tsa javaha Nyoo tsihin ra naha. 5 Maa tyin juhva ra fariseo tsa tsinu ifii tsi ra
Cristo, nduvita ra naha tan catyi ra naha:

—Tandihira tsa fiavin ra Israel cuvi tan tsinu ifii ra naha tsira Jesus, cufii tsi
tsa cunyaa tufii Nyoo tsi ra naha. Tan cufii tucu tsi tsa javaha ra naha cuhva
catyiley Nyoo tsa tyaa ra Moisés —catyi ra naha.

6 Tacan tan nduiin ra cuvi ityi nuu tsihin fii yihi cuenda ra Cristo tan ra tava
tyifiu ra Jesus tyin natuhun tahan ra naha tuhun can. 7 Tsa yaha tsa cahan
yuhu xaan ra naha, tan nduvita ra Pedro, tan catyi ra:

—Yafii, tsit6 ndo tyin tsitsi tsa tandihi yo, nacatsi Nyoo tsi yuhu ra ndaahvi
quivi can, tyin cahan yu tuhun ra tsa jacacu tsi yo tsihin nyivi tsa fiavin nyivi
tandihi nyivi, janaha ra tsi yo tyin cufii ra tsi fii ican. Yacan cuenda tsaha ra
Tatyi Ii ra tsi fi, tumaa tsa naquihin tucu maa yo Tatyi Ii ra tahan tsanaha.
9 Nyoo inducu fii cufif ra tsi nyivi. Yacan cuenda fia tyaa tsiyo ra tsi fii ican
tan ndi tsi yoo. Janduvahad ra tsi fii tsa cuenda tsa tsinu ifii fii tsi ra tumaa
maa yo. 10 Vityin ¢nacuenda fia tsinu ifii ndo tsa javaha Nyoo tsihin fii can?

Tyin fia vaha tsa tyisé yo ley Nyoo tsa tyaa ra Moisés siqui fii. Tyin ndi maa
tsii tsaahnu yo tan ndi maa yo tan fia cuvi naquihin vaha yo ley can. 11 Navin
tacan cacu yo. Yoo tsitd yo tyin cacu yo tsihin tumafii ifii tsa javahd Jutu Mafii
yo ra Jesus tsihin yo. Tan tacan tucu fii can —catyi ra Pedro tsihin tandihi ra
can nahara.

12Tacan tan taxin fii cuvi tandihi ranaha. Tan tyaa soho ranaha tsa caahdn
ra Bernabé tan ra Pablo. Tyin nacatyi tuhun ra naha sefia tan tsa iyo tsa
javaha Nyoo nu cahan ra naha tuhun ra nu yucu nyivi tsa fiavin nyivi Israel
cuvi. 13 Tsa ndihi cahan ra naha, quitsaha caahdn ra Jacobo, tan catyi ra:

—Nyooho yafii, tyaa soho ndo tsa cua cahan yu tsihin ndo. 14 Tsa catyi
tuhun ra Simon Pedro tsihin yo ndcaa quitsaha tsahd Nyoo tumafi ifii tsi fii
tsa flavin nyivi Israel cuvi. Tyin nacatsi tucu ra tsi juhva fii tyin cuvi fii nyivi
cuenda ra. 15 Tan ndu iin tuhun ihya tsihin tuhun tsa cahan ra cuvi ndusu
yuhu Nyoo tahan tsanaha, tumaa cuhva nyad maa nu tutu Nyoo nu catyi ra:
16 Yaha tandihi tuhun ihya tan cua quitsi nyico yu nu yucud ndo.

Quivi tsa tsicoo ra David, vaha xaan jacahnu nyivi tsi yu.

Maa tyin yaha can jandihi nyivi tsa jacahnu fii tsi yu.

Maa tyin cua quitsi nyico yu inga tsaha tan cua cafiihi yu vehe fiuhu ra David.

Tyin cua jacahnu nyico nyivi tsi yu.

17 Tyin tacan tan cuvi nanducu tandihi inga ca nyivi tsi yu,

tandihi fii tsa fiavin nyivi Israel cuvi tan tsinu ifii tsi yu.

18 Tacan catyi Jutu Mafii yo, tan jacuaha ra tuhun ihya tsi nyivi tsicog tahan
tsanaha tan tsihin nyivi tsa iy6 vityin.

19°Yacan cuenda catyi yu tyin fia vaha tsa jatyafiu yo tsi nyivi tsa fiavin nyivi
Israel cuvi, fii tsa nacoo tuhun tsahnu fii tan quihvi fii cuenda ra Cristo. Na
vaha catyi yo tyin cufif tsi tsa tyaa yahvi fii ley tsahnu yo. 20 Vaha fii maa
tsihin tsa jacuhun yo carta tsi hi. Tan catyi yo tsihin fii tyin fia cua catsi fii
cufiu tsa tsaha cuenda nyivi tsi tsitoho. Tan fia cuvi coo rayii tsihin fiaha tun
fia tindaha ra. Tan ndi fiifiaha fia cuvi coo fii tsihin rayii tun fia tindaha fii.
Rayii tsa iy6 fasithi fia cuvi coo ra tsihin inga fiaha, tacan tucu fiifiaha tsa iy6
yii, fia cuvi coo fii tsihin inga rayii. Tan catyi tucu yo tsihin fii quihvi cuenda
ra Cristo tan fiavin nyivi Israel cuvi fii tyin fia cua catsi fii cufiu quiti tsa tsihi
tsa cava fii jucun tatun fia tsati nifii ti. Tan fia cua catsi fii nifii quiti. 21 Tyin
nda tyembu tsahnu tan nda cuanda vityin iyé maa ra jacuahd ley Nyoo tsa
tyaa ra Moisés vehe fiuhu nyivi Israel. Tan jacuaha ra naha tuhun can tan iin
tan iin fiuy, tan tahan tahan una quivi, quivi tsa quitatu fii —catyi ra Jacobo
tsihin ra naha.

22 Tacan tan ra tava tyifiu ra Jesus tan ra cuvi ityi nuu tsihin fii vehe fiuhu
tsihin tandshi fii yihi cuenda ra Cristo, nacatsi fii tsi taahan ranaha. Tan yaha
can tan jacuhun fii tsi ra naha tyin cuhun ra naha fiuu Antioquia tsihin ra
Pablo tan ra Bernabé. Tan ra tsa natyiso fii cuvi ra: Judas tsa nafii Barsabas,
tan ra Silas. Ra ican cuvi iin ra tsa nyis6 tyifiu vehe fiuhu nda fiuu Jerusalén.
23 Tan tsihin ra naha jacuhun fii iin carta. Tan catyi carta can tyehen:

“Nyuhu ra tava tyifiu ra Jesus, tan tsihin ra cuvi ityi nuu tsihin fii vehe
fiuhu tan tsihin ra yafii ndo cuenda ra Cristo, tandihi ndi tsahd ndi nacumi
tsi nyooho tsa fiavin ra Israel cuvi ndo. Tyin yafii ndi cuvi tsi ndo vasu fiavin
nyivi Israel cuvi ndo. Tandihi nyooho tsa iyé ndo fiuu Antioquia, tan nyooho
nyivi Siria, tan tsihin nyooho nyivi Cilicia, jaquitsi ndi carta ihya tsi tandihi fii
ndo. 24 Tsité ndi tyin quita taahan ra ityi nu yucd ndi ihya. Tan vatsi ra naha

nu yucu ndo. Maa tyin fia catyi nyuhu tyin quitsi ra naha jatyafiu ra naha
tsi ndo. Tan nasama ra naha cuhva tsicd ifii ndo tyin catyi ra naha tyin cufii
tsi tsa cunyaa tufii Nyoo tsi ndo, tan naquihin vaha ndo ley Nyoo tsa tyaa ra
Moisés. Maa tyin fiavin nyuhu cahan tsihin ra naha tyin quitsi cahan ra naha
yacan tsihin ndo. 25 Yacan cuenda ndu iin ndi tan ndog ndi tuhun cuenda
tyifiu can tan tsicd ifii ndi tyin vaha tsa jaquitsi ndi tsi ra hermano ihya naha
ratsihin ra Pablo tan ra Bernabé nu yuct ndo. 26 Nduvi taahan ra ihya nyehé
xaan ra naha tundoho tsa cuenda Jutu Mafii yo. Tan vasu cufii nyivi cahfii fii
tsira naha, maa tyin fiajandihi ra naha tsa jacoté ra naha tuhun Jutu Mafii yo
ra Jesucristo. 27 Yacan cuenda jaquitsi ndi tsi ra Judas tan ra Silas. Tan maa
ra naha cua cahan ra naha tsihin yuhu ra naha tsihin ndo, tyin cua cuhva
cuenda ra naha tandihi tsa tyaa ndi nu tutu ihya. 28 Tyin ndi Tatyi Ii Nyoo tan
ndi nyuhu fia cufif ndi tyiso ndi tundoho siqui ndo. Maa tyin fiifii ca cufii tsi
tsa naquihin vaha ndo tuhun ihya: 29 Na cua catsi ndo cufiu tsa tsaha cuenda
nyivi tsi tsitoho. Tan fia cua catsi ndo nifii quiti, ndi cufiu quiti tsa tsihi tsa
cava fi jucun tan fia tsati nifii ti. Na caca nuu ndo tsihin fiaha. Tan nyooho
fiifiaha ha caca nuu ndo tsihin rayii. Tatun na quihin vaha ndo tuhun ihya,
vaha xaan cua coo ndo. Tan Nyoo na ndoo ra tsihin ndo” catyi ra naha nu
carta can.

30Tan cuahén ra tsa jacuhun ra naha, tan tsaa ra naha fiuu Antioquia. Tan
jandu iin ra naha tsi tandihi nyivi yihi cuenda ra Cristo tan nacuhva cuenda
ra naha carta can. 31 Tsa cahvi fii carta can, si xaan cuiii fii tyin vaha xaan
caahdn tsi. 32Tan ra Judas tsihin ra Silas cuvi tucu ra naha ndusu yuhu Nyoo.
Tan jandu iin ra naha ifii nyivi can tsihin tsa cahan ra naha. 33 Tan tsa yaha
tsiyucu ra naha juhva quivi tan cuanuhu nyico ra naha nda nu yucu nyivi
tsa jacuhun tsi ra naha. Tan tandsihi nyivi yihi cuenda ra Cristo fiuu Antioquia
can catyi fii tyin na cuhun vaha ra naha. 34 Maa tyin ra Silas catyi ra tyin cua
ndoo ra. 35 Tan ra Pablo tsihin ra Bernabé ndoo tucu ra naha fiuu Antioquia
can. Tan maa ra naha tsihin inga ca ra jafiihj ca ra naha cahan ra naha tuhun
Jutu Matfii yo tsihin nyivi can tan jacuahd ra naha tsi fii.

Nu tsinu uvi tsaha cuahdn ra Pablo tuhun Nyoo, tan nu quita tsiyo ra nuu
ra Bernabé

36 Tan tsa yaha juhva quivi, tan cahan ra Pablo tsihin ra Bernabé:

—Cohon inga tsaha cunyehe yo nu yuct nyivi yihi cuenda Jutu Mafii yo ra
Cristo tandihi fiuu nu cahan yo tuhun ra, tyin nyehe yo nécaa yucu fii —catyi
ra Pablo tsihin ra.

37 Tan ra Bernabé cuiii ra tsa cuhun nyico ra Juan Marcos tsihin ra naha.
38 Maa tyin ra Pablo fia taahdn ifii ra tsa cuhun ra Juan tsihin ra naha, tyin
nacog ihfii ra tsi ra naha nda Panfilia quivi tsa tsahan ra tsihin ra naha. Tan
fia tsahan ca ra tsijaha tyifiu ra tsihin ra naha. 3% Tan cahan yuhu tahan ra
naha, tan ndusiin ra naha. Ra Bernabé cuahdn ra tsihin ra Juan Marcos. Tan
quihvira naha tsitsiiin yutun ndoo tan cuahén ra naha fiuhu Chipre. 40Tanra
Pablo nacatsi ra tsira Silas. Tan tsa yaha tsican tahvi ra hermano naha ra tsi
Nyoo tsa cuenda ra naha tyin najatyinyee Nyoo tsira naha, tacan tan cuahdn
ranaha. 41 Tan yaha ra naha fiuu tsa cayucu Siria tan Cilicia, tan jandu iin ra

naha ifii nyivi tsa yihi cuenda ra Cristo tan iin tan iin fiuu.

16

Nu cuahdn ra Timoteo tsihin ra Pablo tan ra Silas

1Ra Pablo tsihin ra Silas tsaa ra naha fiuu Derbe, tan fiuu Listra. Tan ican
nafiihi ra naha tsi iin ra yihi cuenda ra Cristo. Nafii ra Timoteo. Tan sihi ra
cuvi fia iin fiaha Israel. Tan yihi ndihi fia cuenda ra Cristo. Maa tyin jutura, ra
Grecia cuvi ra. 2 Tan ra Timoteo vaha xaan tsicd ra tuhun Nyoo, catyi nyivi
yihi cuenda ra Cristo fiuu Listra tan fiuu Iconio. 3 Tan ra Pablo cufii ra tsa
cuhun ra Timoteo tsihin ra. Tan tyaa ra naha tufii Nyoo tsi ra Timoteo jaha
ra Pablo. Tyin coto ndasi cufii nyivi Israel nyehe fii tsi ra. Tyin tandihi fii tsité
fii tyin jutu ra cuvi ra ra Grecia. 4 Tacan tan cuahéan ra naha tan iin tan iin
fiuu. Tan caahdn ra naha tsihin nyivi yihi cuenda ra Cristo tsaha cuenda ra
naha tuhun tsa tsaha ra tava tyifiu ra Jesus tan tsihin ra cuvi ityi nuu tsihin
nyivivehe fiuhu Jerusalén tsira naha. 5 Tacan tan ndu iin ifii nyivi yihi cuenda
ra Cristo tan fiihi ca tsinu ifii fii tsi ra Cristo. Tan iin tan iin quivi tan cuahdn
nducuaha ca fii.

Nu janaha Nyoo iin tsa janaha ra tsi ra Pablo cuenda iin ra Macedonia

6 Na tsaha Tatyi Ii Nyoo tsa cahan ra naha tuhun Nyoo fiuu tsa cayucu Asia.
Yacan cuenda yaha sava ra naha fiuhu cuenda Frigia tan Galacia. 7 Tan tsaa
ra naha Misia. Tan cufii ra naha cuhun ra naha Bitinia, maa tyin Tatyi Ii
ra Jesucristo fia tsaha cuhun ra naha. 8 Tacan tan nda sava fii yaha ra naha
fiuu tsa cayucu Misia tan cuahén ra naha fiuu Troas tsa canyif yuhu ndutya
fivhu. 9 Tan yucd ra naha fiuu Troas can, tan iin tsacuaa nyehe ra Pablo iin
tsa nyehe ra. Nyehe ra tsi iin rayii tsa iy6 iin fiuu tsa canyii Macedonia. Nyaa
nyityi ra nuu ra tan caahan ndaahvi ra tsihin ra, tan catyi ra: “Naha ihya,
tyin jatyinyee un tsi ndi” catyi ra. 10 Tan tsa nyehe ra Pablo can, yuhu ra
Lucas tsihin ra Pablo tan inga ra janduvaha ndi tsi ndi tan cuahén ndi nda
Macedonia can. Tyin tsito vaha ndi tyin Nyoo cana ra tsi ndi, tyin cahan ndi
tuhun ra nécaa jacacu ra tsi yo tsihin nyivi ityi can.

Nu nyiira Pablo tsihin ra Silas fiuu Filipos

11 Quihvi ndi iin yutun ndoo fiuu Troas. Tan cuahdn ndoo ityi fii ndi nda
Samotracia, iin fiuhu luhlu tsa canyii mahfiu ndutya fiuhu. Tan tsa inga quivi
tsaa ndi fiuu Nedpolis. 12 Tan ican quee ndi tan cuahén ndi fiuu Filipos tsa
cuviiin fiuu cuenda nyivi Roma. Tan cuvi tsiiin fiuu cahnu ca tsa nuu tandihi
fiuu tsa cayuct Macedonia. Tan ican tsiyucu ndi taahan quivi. 13Iin quivi
tsa quitatu nyivi, tan quita ndi ityi tsata fiuy, yatyin iin yutya nu tuhva nyivi
tsican tahvi tsi Nyoo. Tsinyecu ndi, tacan tan cahan ndi tuhun Nyoo tsihin
fiifiaha tsa ndu iin ican. 14Iin fiaha nafii fia Lidia. Tan fiuu fia cuvi Tiatira.
Tan tuhvé fia xic6 jahma vaha, tsa tunduuhva. Yacan cuvi tyifiu jahd fia. Tan
jacahnu fia tsi Nyoo tumaa jacahnu nyivi Israel. Tan tsifii fia tsa caahédn ra
Pablo. Tan Nyoo nufia ra afiima fia na tyaa yahvi fia tsa caahan ra. 15 Tan
tsicoondutya mia tsihin nyivi fia. Tan yaha can tan cahan ndaahvi fia tsihin
ndi, tan catyi fia:

—Tatun nyehé ndo tyin nditsa tsa tsinu ifii yu tsi Jutu Mafii yo, cohon ndo,
ndoo ndo yuvehe yu —catyi fia tsihin ndi.

Tan jafiifij xaan fia tsi ndi na ndoo ndi yuvehe fia.

16 Tan cuviiin tsaha tsa cuahan ndinutsican tahvindi. Tan tsitsitsa cuahan
ndi, tahan ndi tsi iin fiaha tyuvaa tsa yihi tatyi fia vaha tsi. Yacan cuenda cuvi

nacoto fia nda ndihi tsa cua cuvi ityi nuu. Tan iy6 ra cuvi tsitoho fia. Tan
cuaha xaan xuhun jahd canaa fia tsa cuenda ra naha, tyin cuvi nacoto fia.
17Tan fiaha tyuvaa can quitsaha nyictn fia tsi ndi, nyuhu tsihin ra Pablo. Tan
cana tsaa fia tan catyi fia:

—Rayii ihya ra jaha tyifiu tyifiu Nyoo cahnu, cuvi ra naha. Tan caahan ra
naha tuhun nécaa cuvi cacu yo —catyi fia.

18 Cuaha quivi javaha fiaha tyuvaa can tacan. Tacan tan ra Pablo fia cunyee
ca ifii ra, tan nanyico coo ra tan catyi ra tsihin tatyi fia vaha tsa yihi tsi fia:

—Tsihin sivi ra Jesucristo, catyi yu tsihin un tyin quita un tsi fiaha tyuvaa
ihya —catyira.

Tan nu tatyi fia vaha can quita nu tsi fia juvin fii cuhva can.

19 Maa tyin tsa nyehe ra cuvi tsitoho fia tyin fia cua cuvi ca jaha canaa ra
naha xuhun tsihin fia, tiin ra naha tsi ra Pablo tsihin ra Silas tan tsindaca ra
naha tsi ra naha nda vehe tyifiu. 20 Tan tsican ra naha cuatyi tsaha ra naha
nuu ra cumi tyifiu naha ra. Tan catyi ra naha:

—Ralsrael ihya cuaha xaan tsa caahén ra naha tsihin nyivi fiuu yo tan jativi
ra naha fiuu yo. 21 Tyin jacuahd ra naha iin cuhva tsa fia cuvi coo yo, ndi fia
cuvi javahd yo tyin nyivi cuenda fiuu Roma cuvi yo —catyi ra naha.

22 Tacan tan nduxaan nyivi tsi ra Pablo tan ra Silas. Tan ra cumi tyifiu can
tsahnya ra naha jahma ra Pablo naha ra tan tava tyifiu ra cumi tyifiu na cafii
ra vitya tsi ra Pablo naha ra tsihin yutun. 23 Tsa yaha tsa cafii xaan ra naha
tsi ra Pablo tan ra Silas, tan tsindaca ra vitya can tsi ra naha vehe caa. Tan
tava tyifiura vitya tsira jaha cuenda tsira naha najaha vahara cuenda tsira
naha. 24Quihin ra cua jaha cuenda can tyifiu tan tyihi ra tsi ra naha nda tsitsi
cuiivehe caa. Tan tyihi vaha ra tsaha ra naha tyafiu vitu. 25Yaha can tan maa
fiuura Pablo tan ra Silas quitsaha tsican tahvi ra naha tsi Nyoo. Tan quitsaha
tsitd xaan ra naha cantu Nyoo. Tan ra yucu vehe caa can naha ra tyaa soho
ra naha. 26 Tan san4 ifii ra naha tan quitsi tsa tadn fiihi xaan. Tan naquisi
tsi tsaha vehe caa can, tan juvin fii cuhva can tan nufia tandihi yuvehe, tan
ndatsi cadena tsa yihi tsi tandihi ra tsa yuct vehe caa can naha ra. 27 Tan
tsa ndoto ra tsa jaha cuenda vehe caa can, nyehe ra tyin ticohd tandihi maa
yuvehe can. Tacan tan tava ra mityi ra tyin cua cahfii ra tsi ra. Tyin tsica ifii
maa ra tyin tandihi ra tsa yucu vehe caa can quita. 28 Maa tyin ra Pablo cana
tsaara tsira, tan catyira:

—Na cahfii un tsi un, tyin tandihi ndi tan yuct ndi ihya —catyi ra tsihin ra.

29Tacantanrajahd cuendavehe caa can tsican ra fiuhu. Tan tsinu ra quihvi
ra nu yucu ra naha. Tan nihi ra tsihin tsa yuuhvi ra. Tan tsicuifii tsiti ra nuu
ra Pablo tan ra Silas. 30 Numi xaan tava ra tsi ra naha nu yucu ra naha ican.
Tan tsicad tuhun ra tsi ra naha tan catyira:

—Npyooho tata, ¢ndcaa javaha yu tan cacu yu? —catyi ra tsihin ra naha.

31Tan ra Pablo tsihin ra Silas nacahan ra naha tan catyi ra naha:

—Tsinu ifii tsi Jutu Mafii yo ra Jesucristo tan cacu un, maa un tan tsihin
tandihi nyivi un —catyi ra naha tsihin ra jahd cuenda vehe caa can.

32 Tan cahan ra naha tuhun Jutu Mafii yo tsihin ra tan tsihin tandihi nyivi
tsa yucu yuvehe ra. 33 Tan juvin fii maa tsacuaa can ra jaha cuenda vehe caa
can nacatya ra nu uhvi nu cafii ra vitya tsi ra naha. Yaha can tan juvin fii
tsacuaa can tsicoondutya ra tsihin tandihi nyivi ra. 34 Tacan tan tsindaca ra
tsi ra naha nda vehe ra. Tan tsaha ra tsa catsi ra naha. Tan maa ra tsihin
nyivi ra si xaan cufii fii tyin tsinu ifii fii tsi Nyoo. Tacan tan cuanuhu ra Pablo

tsihin ra Silas nda vehe caa can coto cuxaan ra cumi tyifiu tsira jaha cuenda
vehe caa can.

35 Tsa tuvi inga quivi tan tava tyifiu ra cumi tyifiu tsi ra vitya na cunyehe ra
naha nu nyii ra jahd cuenda vehe caa can, tan catyi ra naha tyin na jafia ra
tsi ra Pablo tsihin ra Silas. 36 Tacan tan ra jahd cuenda vehe caa can catyi ra
tsihin ra Pablo:

—Tsaa tyifiu tsi yu jaha ra cumi tyifiu, tsa jafia yu tsi ndo. Yacan cuenda
vityin tsa cuvi quita ndo —catyi ra tsihin ra naha.

37Maa tyin ra Pablo catyira:

—Nyuhutsa cuvindira cuenda fiuu Roma cafij ra naha tsindinu tuvi nyivi.
Tan ndi fia tatsi tufii ra naha tsi ndi tumaa cuhva taahdn tsi. Tan tyihi ra naha
tsindi vehe caa. Tan vityin cufii ra naha tava xeehe ra naha tsi ndi. Maa tyin
fia cufii ndi. Na quitsi tava maa ra naha tsi ndi —catyira Pablo tsihin ra jaha
cuenda vehe caa can.

38 Tan ra vitya nacatyi tuhun ra tsihin ra cumi tyifiu naha ra. Tan ra ican
naharanayuhvixaanranaha tsa tsito ra naha tyin ra cuenda fiuu Roma cuvi
ra Pablo. 39 Tan tsahan ra cumi tyifiu naha ra tsindacan ra naha tucahnu ifii
nuu ra Pablo tan ra Silas. Tacan tan ra cumi tyifiu tava ra naha tsi ra Pablo
naharatan caahdn ndaahvira naha tsihin ra Pablo naha ra na quita ranaha
fiuu can. 40 Tan tsa quita ra naha vehe caa can, tsahan ra naha vehe fia Lidia.
Tan yaha can tan tsinyehe ra naha tsi ra hermano naha ra tan jandu iin ra
naha ifii ra naha tan cuahédn ra naha.

17

Nu quitsaha caahdn yuhu tahan nyivi fiuu TesalOnica

1 Nu cuahdn ra Pablo tsihin ra Silas, yaha ra naha fiuu Anfipolis, tan fiuu
Apolonia. Yaha can tan tsaa ra naha fiuu TesalOnica nu nyad iin vehe fivhu
nyivi Israel. 2 Tan tsahan ra Pablo vehe fiuhu can, tumaa cuhva tuhva maara
tsaahdn tan iin tan iin fiuu. Tan cahan ra tuhun Nyoo tsihin nyivi tsicd vehe
fiuhu can ufii taahan quivi quitatu fii. 3 Tan cahvi ra nu libru Nyoo tan tsaha
cuenda ra tuhun ra Cristo tsi fii nu catyi tsi tyin cua nyehe ra tundoho tan
cua cuura. Yaha can tan cua nandoto ra. Tan catyi ra tsihin fii:

—Ra Jesus tsa caahdn yu tuhun tsihin ndo juvin ra cuvi ra Cristo.

4Tan juhva nyivi Israel can tsinu ifii fii tsa caahdn ra. Tan ndu iin fii tsihin
ranaha. Tan cuaha xaan nyivi Grecia tsa tuhva jacahnu tsi Nyoo tan natsinu
ndihi ifii fii. Tan cuaha fiifiaha cuca tsa iy6 fiuu can natsinu ndihi ifii fii tsa
caahén ra tuhun ra Cristo. 5 Maa tyin ra fiuu Israel tsa fia tsinu ifii, ndasi cufii
ra naha nyehé ra naha tyin cuaha xaan nyivi nyicun tsi ra Pablo. Tan jandu
iin ra naha tsi taahan ra caquifii tsa tsicd nuu jutsan fii maa. Tan quitsaha
caahan yuhu tahan nyivi fiuu can jaha ra naha. Tan quihvi ra caquifii can
veheraJasdn, tyin nanducu ra naha tsira Pablo tan ra Silas, tyin cufii ra naha
tsa quita ra Pablo naha ra. Tyin ra caquifii can cufii ra naha nacuhva cuenda
ra naha tsi ra Pablo naha ra tsi nyivi. 6 Maa tyin tsa fia nafiihi ra naha tsi ra
Pablo tan ra Silas ican, quihin ra naha tsi ra Jasén. Tan ixta caa ra naha tsi
ra. Tan quihin ndihi ra naha tsi taahan ca ra hermano tan cuahdn ra naha
nuﬁ ra cumi tyifiu fiuu can. Tan cana tsaa ra caquifii can naha ra tan catyira
naha:

—Ra ihya naha ra cuvi ra tsicd nuu jasana ifii tandihi nyivi nanii cahnu
fiuhu flayivi. Tan vityin tsaa ndihi tucu ra naha ihya. 7 Tan ra Jasén can tsaha
ra yuvehe ra na cuyucu ra naha. Tan tandihi maa ra naha tan fia tyad yahvi

ra naha tsira cuvi rey cahnu nda fiuu Roma. Tyin catyira naha tyin iyd inga
rey tsa nafii Jesus —catyi ra naha.

8 Tsa tsifii nyivi tan ra cumi tyifiu tsa caahan ra caquifii can naha ra
quitsaha caahédn yuhu tahan fii. ® Maa tyin ra Jason tan inga ra naha tsaha
ranaha xuhun tan jafia ra cumi tyifiu tsi ra naha.

Nu cuahdnra Pablo tsihin ra Silas fiuu Berea

10 Tan juvin fii tsacuaa can jacuhun ra hermano naha ra tsi ra Pablo tsihin
ra Silas fiuu Berea. Tan tsa tsaa ra naha, tsahan ra naha vehe fivhu nyivi
Israel. 11 Tan nyivi Israel tsa iy6 fiuu Berea can vaha ca nyivi cuvi fii tan fiavin
ca nyivi fiuu Tesalonica tyin tsihin tsa nii ifii fii tan naquihin fii tuhun Nyoo.
Tan tandihi quivi nanducu fii nuu tutu Nyoo, nyehé fii tatun nditsa tsa caahéan
tucu nyivi Grecia tahan fii fiifiaha cuca tan rayii naha ra. 13 Maa tyin tsa tsito
ra Israel tsa iy6 fiuu Tesaldnica tyin ra Pablo nyii ra Berea caahdn ra tuhun
Nyoo, tan cuahén ra naha tan natyuhu ra naha tsi nyivi Berea can. 14 Maa
tyin ra hermano numi fii jacuhun ra naha tsi ra Pablo nda ityi yuhu ndutya
fivhu. Maa tyin ra Silas tsihin ra Timoteo ndog ra naha fiuu Berea. 15 Tan ra
tsa cuahdn tsihin ra Pablo tsindaca ra naha tsi ra nda fiuu Atenas. Tacan tan
cuanuhu ra naha nda Berea cua nacatyi tuhun ra naha tsihin ra Silas tan ra
Timoteo tyifiu tsa cahan ra Pablo tsihin ra naha, tyin na janumi ra naha tan
cuhun ra naha nu nyii ra.

Nu nyiira Pablo fiuu Atenas

16 Tsitsi tsa ndatu ra Pablo tsi ra Silas tan ra Timoteo fiuu Atenas can, ndasi
cufii afiima ra tsa nyehé ra tyin cuaha xaan tsitoho iy6 fiuu can. 17 Yacan
cuenda cahanra tsihin ra Israel nahara, tan tsihin inga ra tsa tuhva jacahnu
tsi Nyoo tsitsi vehe fiuhu can. Tan tandihi quivi caahdn ra tsihin nyivi tsa
cuahén nuyahvi. 18 Tan fiihj tahan ra tsihin nyivi tsa cahvi tuhun tsa jacuaha
nyivi tsa nafii epicireo. Tan fiihi tahan tucu ra tsihin nyivi tsa cahvi tuhun
tsa lr];acuahél nyivi tsa nafii estoico. Tan cahan fii tsihin ra. Tan yihira catyira
naha:

—Ra tsa caahan xaan ihya, ¢nda cua cahan ra tsihin yo? —catyi ra naha.

Tan inga ra naha catyi ra naha:

—Inga nyoo caahan ra ihya tuhun —catyi ra naha.

Tacan cahan ra naha tyin ra Pablo caahan ra tuhun ra Jesus, tan caahdn
tucu ra tuhun tsa cua nandoto nyivi tatun cua ctu fii. 19 Tacan tan tsindaca
ranaha tsira Pablo iin nu nafii Aredpago, nu tuhva ra cumi tyifiu naha ra ndu
iin. Tan catyira naha tsihin ra:

—Cufii ndi coto ndi tuhun tsaa tsa jacuahda un. 20 Tyin jacoté un tuhun tsa
fia tsit6 ndi. Tan cufii tucu ndi coto ndi nda cufii tsi catyi tandihi tuhun ihya
—catyira naha tsihin ra.

21 Tyin tandihi nyivi Atenas tan nyivi inga fiuu tsa iy6 ican taahdn xaan ifii
fii tyaa soho fii tan nacatyi tuhun fii nda ndihi tuhun tsaa.

22 Tacan tan ra Pablo nduvita nyityi ra tyafiu nu yucd ra naha nu cuvi
Are0pago, tan catyi ra:

—Npyooho ra fiuu Atenas, yuhu nyehé yu tyin cuaha xaan nyoo jacahnu
ndo. 23 Tyin tsahan yu tsinyehe yu nu tuhva ndo ndu iin. Tan nyehe yu iin
altar nu nyad letra tsa catyi tyehen: “T'sehe cuvi cuenda Nyoo tsa fia nacotd
yo” catyi letra can. Nyooho jacahnu ndo tsi Nyoo tsa fia nacoté ndo. Juvin
Nyoo can cuvi tsa caahdn yu tuhun tsihin ndo. 24 Nyoo tsa javaha fiuhu fiayivi

tan tandihi tsa iy6 nu fiuhu fiayivi ihya, tsii maa ra cuvi andivi tan fiuhu fiayivi.
Tan fia iyd ra tsitsi vehe fiuhu tsa javahd nyivi. 25 Tan fia nyitd ifii ra tsa
jatyinyeé nyivi tsi ra. Tyin maa ra tsaha fiayivi coo tandihi yo. Tan tsaha ra
tatyi tsa ixta tatyi yo. Tan maa ra tsahd tandihi tsa tsifii fiuhu tsi yo. 26 Javaha
Nyoo tsiintuhun rayii. Tan tsa yaha can tsicog cuaha nyivitatara. Tan maara
naha cuvi tsii tsaahnu tandihi yo. Yacan cuenda intuhun fii nifii nyisd tandihi
yo. Tan tsaha Nyoo tsa coo yo nanii cahnu fiuhu fiayivi. Tsa ndi cumaiii ca coo
yo tan catyi ra nda cuiya coo intuhun intuhun yo nu fiuhu fiayivi ihya. Tan
catyi tucu ra maa nda cua coo intuhun intuhun yo. 27 Tacan javaha ra tyin
na quitsaha nanducu yo tsi ra. Tumaa iin ra cuaa nanducu tsihin ndaha ra
tsa nanducu ra, tacan cua nanducu yo tsi ra tan cua nafiihi yo tsi ra tyaa ra
cuhva. Vasu ndi maa fia cafii nyad ra tsihin intuhun intuhun yo. 28 Tyin iy6
yo tan candd yo jahd maa ra. Tumaa catyi tucu iin ra fiuu ndo, tyin catyi ra:
“Tata Nyoo cuvi tsi yo” catyi ra. 29 Tatun tata Nyoo cuvi tsi yo, fia taahdan tsi
caca ifii yo tyin Nyoo cuviraiin tsitoho tsa tsinu tsihin xuhun cuaan, a xuhun
cuitsin, a tsihin yuu vaha. Tan ndi fiavin Nyoo tsa tsinu tsihin tsa tsifiitufii ifii
nyivi cuvira. 30 Tahan tsanaha Nyoo fia cuxaan ra tsi nyivi tsa tsicd ifii tacan
tyin fia tsit6 fii nda tsa javahd fii. Maa tyin vityin catyi ra tsihin nyivi tandihi
fii ityi tyin na ndu uvi ifii fii cuatyi fii tan na nasama fii cuhva iyé fii. 31 Tyin
tsa tyaa ra cuhva tyin cua coo iin quivi tsa cua tatsi tufii ra tsi nyivi iyé nu
fuhu Rayivi. Tan tsa cua tsaa quivi can, ra tsa nacatsi vaha maa ra cua tatsi
tufii tsi fii jaha ra. Tan tsa janaha ra tsi yo tyin nditsa tsa ra ihya cua tatsi tufii
tsi nyivi, tyin janandoto ra tsi ra can nu tsihi ra —catyi ra Pablo.

32 Tsa tsifij nyivi tuhun tsa nandot6 nyivi tsa tsihi, yihi fii tsact nducu fii,
tan yihi tucu nyivi catyi fii:

—Quitsi un inga tsaha tan cahan un tuhun ihya tsihin ndi —catyi ii.

33 Tacan tan cuahan ra Pablo. 34 Maa tyin yihi fii ndu iin fii tsihin ra, tan
natsinu ifii fii tsi ra Cristo. Tan iin ra tsa natsinu ifii, nafii ra Dionisio, tan
cuviraiin ra cumi tyifiu tsa tuhva ndu iin nda Aredpago can. Tan iin fiaha tsa
nafii Dadmaris natsinu ndihi tucu ifii fia, tan tsihin inga ca fii.

18

Nu nyiira Pablo fiuu Corinto

1Yaha can tan quita ra Pablo fiuu Atenas tan cuahdn ra fiuu Corinto. 2 Tan
ican nafiihj ra tsi iin ra Israel tsa nafif Aquila. Tan fiuu Ponto cacu ra. Tan
maa ra tsihin fiasiihi ra, fia Priscila, quita fii Italia nu tsicog fii, tyin ra Claudio,
ra cuvi rey cahnu fiuhu can, tava ra tsi tandihi nyivi Israel. Catyira tyin na
quita fii fiuu Roma can. Tan ra Pablo cuahdn ra nu iy6 fii fiuu Corinto. 3 Tan
iin fii tyifiu javaha ra tsihin fii. Javahd fii vehe jahma. Tan ndoo ra tsihin fii
tyin jah4 tyifiu ra iin caa fii tsihin fii. 4 Tan quivi quitati nyivi Israel tahan
iin vitya, ra Pablo cuahén ra vehe fiuhu fii. Tan natuhtn tahan ra tsihin nyivi
Israel tan tsihin nyivi tsa fiavin nyiviIsrael cuvi. Tyin nductra cuhva tsa tsinu
ifii fii tsi ra Jesucristo.

5 Tan quivi tsaa ra Silas tan ra Timoteo tsa quee ra naha Macedonia, ra
Pablo nacoo ra tyifiu jahd ra tan intuhun fia tyifiu tsa caahdn ra tuhun Nyoo
jahdra. Tan caahén catsira tsihin nyiviIsrael tyin ra Cristo, tsa ndatii xaan i,
juvin ra cuvira Jesus. 6 Maa tyin fii ican xaan cufii fii. Tan quitsaha caahén fii
ndavaha fii siqui Jutu Mafii yo. Tacan tan ra Pablo naquisira jahma ra tumaa
iin sefia tyin cua ndoo cuatyi fii siqui fii. Tan catyi ra tsihin fii:

—Cuatyi maa ndo cuvi tatun cuhun ndo anyaya. Navin ca cuatyi yuhu tyin
tsa cahan yu tsihin ndo tan maa ndo fia tsifiu ifi. Vityin tan ityi nuu ca cua
cuhun yu cahan yu tuhun ihya tsihin nyivi tsa fiavin nyivi Israel cuvi —catyi
ra tsihin fii.

7Tan quita ra vehe fiuhu can. Tan cuahdnra vehe ra tsa nafii Justo, iin ra tsa
jacahnu tsi Nyoo. Tan yatyin fii vehe fiuhu can nyad vehe ra. 8 Tan iin ra tsa
nafii Crispo, ra cuvi ityi nu vehe fiuhu can, natsinu ifii ra tsi Jutu Mafii yo tan
tacan tucu tandihi nyivi ra. Tan cuaha ca nyivi iyé fiuu Corinto can, tsa yaha
9 Tacan tan iin tsacuaa nyehe ra Pablo iin tsa janaha Nyoo tsi ra. Tan cahan
Jutu Maiii yo tsihin ra, tan catyi ra:

—Na nayuhvi un. Jafiihi ca cahan un tuhun yu tan fia jandihi un tsa cahan
un. 10 Tyin yuhu nyaé yu tsihin un, tan yofii cuvi javahd tsa caquifii tsi un.
Tyin cuaha xaan nyivi yu iy6 fiuu ihya tan nyad cua jacacu yu tsi fii —catyi
Jutu Maiii yo tsihin ra Pablo.

11Yacan cuenda ra Pablo ndog ra iin cuiya sasava fiuu Corinto can, jacuaha
ra tuhun Nyoo tsi nyivi.

12 Maa tyin quivi tsa ndacd fiaha ra Galién tsi nyivi fiuu tsa cayucu Acaya,
ndu iin ra Israel naha ra siqui ra Pablo. Tan tsican ra naha cuatyi tsaha ra
nuu ra Galién. 13 Tan catyi ra naha tsihin ra Galién can:

—Ra ihya natyuhu ra tsi nyivi na jacahnu fii tsi Nyoo iin cuhva tsa fiavin
cuhva catyiley —catyira naha.

14 Tacan tan cuhva tsa cua nacahan ra Pablo, tan nacahan fii ra Galion, tan
catyira tsihin ra Israel can naha ra:

—Npyooho ra Israel, cuvi jandaa yu cuatyi ra tatun cuatyi cahnu o cuatyi
ndiyi cuvi. 15 Maa tyin maa fii maa tuhun caahdn cuvi tuhun ihya. Tan yuhu
fia cufii yu jandaa yu tyifiu ihya, tan inga tucu tuhun tyin cuenda ley maa
ndo cuvi. Nyehe maa ndo. Jandaa maa ndo tyifiu tyin yuhu fia cufii yu cuvi
yu juez tsa cuenda tuhun ihya —catyi ra Galion can tsihin ra naha.

16TantavaratsiralIsrael naharanucuvivehe tyifiura. 17 Tacan tan tandihi
ra Grecia tiin ra naha tsira SOstenes, ra cuvi ityi nu vehe fiuhu nyiviIsrael. Tan
cafij ra naha tsi ra juvin fii maa nuu ra Galién, ra yihi ndaha tsi nyivi Acaya.
Tan ra Galion can fia cahan maa ra.

Nu cuanuhti ra Pablo fluu Antioquia tan cuahdn ra tsa tsinu ufii tsaha cua

cahan ra tuhun Nyoo

18 Tan ra Pablo ndog ra fiuu Corinto can cuaha quivi. Yaha can tan catyi ra
tsihin ra hermano naha ra tyin tsa cua cuhun ra. Tan cuahdn ra Aquila tan
fa Priscila tsihin ra. Tacan tan tsaa fii fiuu Cencrea. Tan ra Pablo xatya ndi
ra jifii ra tumaa iin sefia tyin tsa yaha javaha ra tsa catyi ra tyin cua javaha
ra nuu Nyoo. Tacan tan quihvi fii tsitsi iin yutun ndoo tsa cuahan nda Siria.
19 Tan tsa tsaa yutun ndoo can nda fiuu Efeso, quita fii. Tan ra Aquila tsihin
fia Priscila ndoo fii ican. Tan ra Pablo cuahdn ra vehe fiuhu nyivi Israel, tan
cahan ra tsihin nyivi tsa ndu iin ican. 20 Tan cahan ndaahvi fii tsihin ra tyin
nandoogrataahan ca quivi tsihin fii. Maa tyin fia cufii ra. 21 Tan catyira tsihin
fii tyin tsa cuahdn ra, tan catyi tucu ra tyehen:

—Cufii tsi tsa cuhun yu fiuu Jerusalén tyin jacahnu yu vico tsa vatsi tahan.
M%q tyin tatun Nyoo cufii, cua quitsi yu inga tsaha nu yucud ndo —catyi ra
tsihin fi.

Tacan tan cuahdn ra, quihvi ra tsitsi iin yutun ndoo tsa cuahan nda Siria.
22 Quivi tsa tsaa nyico ra fiuu Cesarea cuenda Siria, tsahan ra fiuu Jerusalén
tsicuhva ra nacumi tsi nyivi yihi cuenda ra Cristo tsa iy6 ican. Yaha can tan
cuahén nyico ra fiuu Antioquia. 23 Tan tsa yaha tsinyii ra juhva quivi ican,
quee ra tan cuahan nyico ra tan iin tan iin fiuu tsa cayucu Galacia tan Frigia.
Tan jandu iin ra ifii tandihi nyivi yihi cuenda ra Cristo.

Nu caahdn ra Apolos tuhun Nyoo fiuu Efeso

24 Quivi can tsaa iin ra Israel fiuu Efeso. Naiif ra Apolos, tan fiuu ra cuvi
Alejandria. Tan vaha xaan caahédn ra tuhun Nyoo. Tan tsit6 xaan ra tuhun
Nyoo tuhun tsahnu tsa nyad nu libru. 25 Tan vaha xaan cutuhva ra tuhun
Jutu Mafii yo. Tan caahdn ra tsihin tsa nii ifii ra. Tan catsi xaan jacuahd ra
tuhunra Jesus. Vasu cuhva tsajacoondutya ra Juan fii tsité ra. 26 Tan quitsaha
caahdn ra tsitsi vehe fiuhu tsihin tsa nii ifii ra. Tan cuhva tsa tsifii ra Aquila
tan fia Priscila, tava siin fii tsi ra tan tsaha cuenda vaha ca fii tuhun Nyoo tsi
ra. 27Tacan tan quitsaha cufii ra Apolos cuhun ra ityi Acaya. Tanra hermano
jatyinyee ra naha tsi ra. Tan jacuhun ra naha iin carta tsi nyivi yihi cuenda
ra Cristo ityi can, tan catyi ra naha tsihin fii tyin na vaha cahan fii tsihin ra
Apolos nu cua tsaara. Tacan tan cuahédnra. Tan cuhva tsa tsaa ra Acaya can,
jatyinyee xaan ra tsi nyivi yihi cuenda ra Cristo, fii tsa natsinu ifii tsa cuenda
tumafii ifii tsa javaha Nyoo tsi fii. 28 Tyin nu tuvi nyivi fiihi xaan cahan yuhu
ra Apolos tsihin ra Israel naha ra tyin cuhva tsinu ifii nyivi Israel, fia nditsa.
Tan jacuaha ra tsa catyi nu tutu Nyoo tyin ra Cristo, ra tsa ndatu xaan fii,
juvinra cuvira Jesus.

19

Nu cuahdn nyico ra Pablo fiuu Efeso

1 Tsitsi tsa nyii ra Apolos fiuu Corinto, ra Pablo yaha ra ityi yucu tan tsaa
ra nda fiuu Efeso. Tan ican nafiihj ra tsi taahan ra yihi cuenda ra Cristo. 2 Tan
tsica tuhun ra tsi ra naha:

—¢A naquihin ndo Tatyi Ii Nyoo quivi tsa natsinu ifii ndo? —catyi ra Pablo
tsihin ra naha.

Tan nacahan ra naha tan catyi ra naha:

—Ndi luxu fia tsité ndi tsa iy6 Tatyi Ii Nyoo.

3Tacan tan ra Pablo tsica tuhun ra tsi ra naha:

—¢Nacaa tsicoondutya ndo? —catyi ra.

Tan nacahan ra naha tan catyi ra naha:

—Cuhva tsa jacoondutya ra Juan, tacan tsicoondutya ndi —catyi ra naha.

4Tacan tan catyi ra Pablo tsihin ra naha:

—Ra Juan jacoondutya ra tsi nyivi tsa ndu uvi ifii cuatyi. Maa tyin catyi
cuvira Cristo Jesus —catyi ra Pablo tsihin ra naha.

5Tsatsifiira naha tsa cahan ra Pablo tuhun ihya, tacan tan tsicoondutya ra
naha inga tsaha tsihin sivi Jutu Mafii yo Jesus. ¢ Tan tsa tyisg ndaha ra Pablo
jifii ra naha, tacan tan naquihin ra naha Tatyi Ii Nyoo. Tan quitsaha caahén
ra naha inga yuhu. Tan tsahd cuenda ra naha tuhun tsa tsaha Tatyi Ii Nyoo
tsi l1{&1 naha tsi nyivi. 7 Tan tsa tandihi ra naha quita maa utsi uvi taahan ra
naha.

8 Tan tsitsi tsa ufii yoo tsica ra Pablo vehe fiuhu nyivi Israel fiuu Efeso, tan
caahanratuhunra Cristo tsihin tsa niiifiira. Tan jacuahara tsifiina nacuhva
fii tsi fii tsi Nyoo na cundaca fiaha ra tsi fii. 9 Maa tyin yihi fii jandava fii afiima
fii, tan fia cufii fii tsinu ifii fii. Tan caahan fii ndavaha i siqui tuhun ra Cristo
nuu nyivi, tan catyi fii tyin fia vaha ityi ra Jesus. Tacan tan ra Pablo catsiyo
nyaharanuyucufi. Tantsindacaratsifii tsindifii tsira Cristondaiin escuela
ra tsa nafif Tiranno. Tan ican caahdn ra tuhun ra Cristo tsihin nyivi tandihi
quivi. 10 Tan tacan fii tsicd ra tsitsi tsa uvi cuiya. Tan tandihi nyivi tsa iy6 fiuu

tsa cayucu Asia, tsifii fii tuhun Jutu Mafii yo ra Jesus, tahan fii nyivi Israel tan
nyivi tsa fiavin nyivi Israel cuvi. 11 Tan nahnu tsa iyo javaha ra Pablo jaha
Nyoo. 12 Tyin nda cuanda jahma tsa tiin ra Pablo tan tsindacd fii tsi nyivi tan
quita cuehe tsi fii, tan quita ndihi tucu tatyi fia vaha tsi fii.

13Tan iy6 juhva ra Israel tsa tsicd nuu tan iin tan iin fiuu tava ra naha tatyi
fia vaha tsi nyivi. Tan cufii ra naha cuatyifiu ra naha sivi Jutu Mafii yo Jesus,
tyin cua tava ra naha tsi nu tatyi fia vaha. Tan catyi ra naha tsihin nu tatyi fia
vaha can nahnu:

—Tsihin sivi ra Jesus tsa caahdn ra Pablo tuhun, catyi ndi tsihin ndo tyin
quita ndo —catyi ra naha.

14 Tacan javaha tsa utsa taahan sehe iin ra Israel tsa nafif Esceva. Tan ra
Esceva can cuvi ra iin ra cuvi ityi nuu tsihin ra jutu. 15 Tan tsa cahan ra can
naha ra tsihin nu tatyi fia vaha, nacahan nu tsihin ra naha tan catyi nu:

—Tsit6 yu tsi ra Jesus. Tan tsitd yu y6o ra cuvi ra Pablo. Tan ¢ydo ra cuvi
tucu nyooho? —catyi nu tatyi fia vaha can tsihin sehe ra Esceva naha ra.

16 Tacan tan ra tsa yihi tatyi fia vaha can ndava ra siqui ra can naha ra. Tan
tsihin tsa cuaha tunyee ifii nu tatyi fia vaha can tan cuvi cunyee ra tiin tahan
ra tsihin tandihi ra can naha ra. Tan tsahnya cuatyi ra jahma ra naha. Tan
jafiicueehe ra tsi ra naha. Tan jacuhun tandii ra tsi ra naha jaha nu tatyi can.
17 Tacan tan tandsihi nyivi Efeso, tahan fii nyivi Israel, tan nyivi tsa fiavin nyivi
Israel cuvi, tsito fii tuhun can. Tan yuuhvi xaan fii cuvi. Tan jacahnu fii sivi
Jutu Matfii yo Jesus.

18 Tan cuaha xaan nyivi tsa natsinu ifii tsi ra Jesus cuahdn fii cuanahma
fii cuatyi fii nuu ra tan nuu nyivi, tandihi maa tsa fia vaha tsa ica fii tahan
tsanaha. 19 Tan cuaha iii tsa cahvi tuhun tasi, tsindaca fii libru fii. Tan tsahmi
fii libru can nuu tandihi nyivi. Tan tava cuenda fii ndcaa yahvilibru can. Tan
yahvi tsa tandihi libru can quita tsi uvi xico utsi mil xuhun cuitsin. 20 Tan
tacan fii tan cuahén nducuahd ca nyivi tsa yihi cuenda Jutu Mafii yo. Tan
tacan nyehé nyivi tyin cahnu xaan tunyee ifii iy6 tsira.

21 Tan tsa yaha tuhun ihya, ra Pablo tyaa ra cuhva tsa cuhun ra fiuu tsa
cayucu Macedonia tan Acaya. Yaha can tan cua cunuhura nda fiuu Jerusalén,
tyad ra cuhva. Tan catyi ra tyin yaha can tan cufii tsi tsa cuhun ra nda
fiuu Roma. 22 Tacan tan jacuhun ra tsi uvi taahan ra jatyinyeé tsi ra nda
Macedonia, ra Timoteo tan ra Erasto. Maa tyin tsitsi tsa cuahdn ra can naha
ra, ndoo maa ra Pablo juhva ca quivi Asia can.

Nu quitsaha cuvad nyivi Efeso
23 Tan juvin fii quivi can quitsaha cuvaa nyivi fiuu Efeso tsa cuenda tuhun
Nyoo, 24 tyin iin ra tsa nafii Demetrio natyuhu ra tsi fii. Tyin maa ra tuhva
ra jaha tyifiu tsihin xuhun cuitsin. Javahd ra tsa cuvi vehe fiuhu nyihi tsitoho
Diana tsihin xuhun cuitsin can. Tan cuaha xuhun jahd canaa ra tan tsihin

ra jatyinyeé tsi ra. 25 Tan cana ra Demetrio can tsi ra tsa jah4 tyifiu tsihin ra.
Tan cana tucu ra tsi ra tsa jahd tyifiu iin fii tyifiu can naha ra. Tan catyi ra
tsihin ra naha:

—Nyooho tata, tsité ndo tyin tsihin tyifiu ihya tan iyé vaha xaan yo. 26 Maa
tyin nyooho nyehé ndo tan tsifif ndo ndcaa javahd nu Pablo can fiuu yo ihya,
tan tandihi fiuu tsa cayucu Asia ihya. Tyin catyi nu tyin tsitoho tsa javahd yo
tan tsa javaha inga ca nyivi fiavin Nyoo cuvi can. Tan cuaha xaan nyivi tsind
ifii tsa caahdn nu. 27 Tan fia vaha tsa javahd nu tyin fia cua cuyahvi ca tsitoho
tsa javaha yo. Tan inga tucu tuhun, fia cua jacahnu ca nyivi tsi nyoo Diana
tan fia cua jacahnu fii vehe fiuhu fia, tan fia vaha tacan, tyin fiaha can cahnu
xaan cuvi fia. Tan tandihi nyivi nii cahnu Asia tsihin nyivi nani cahnu fiuhu
Nayivi jacahnu fii tsi fia. Tan nu cuahdn ca tsi quivi fia cua jacahnu ca fii tsi fia
tatun tsinu ifii fii tsa caahdn nu Pablo —catyi ra Demetrio.

28 Tan cuhva tsa tsifii ra naha tsa cahan ra, xaan xaan cuiii ra naha. Tan
quitsaha cand tsaa ra naha tan catyira naha:

—Cahnu xaan cuvi fia Diana tsa cuvi fia nyoo cuenda yo tsa cuvi yo nyivi
Efeso ihya —catyi ra naha.

29 Tan cuvaa tandihi nyivi fiuu can. Tan tiin fii tsi ra Gayo, tan tsihin ra
Aristarco, uvi taahanra tsa quee Macedonia tan tsicd ra naha tsihin ra Pablo.
Tan tandihi fii can ixta caa fii tsi ra naha nda cuanda nu tuhva fii ndu iin.
30 Tan ra Pablo cufii ra quihvi ra nu yucu fii tyin cahan ra tsihin fii. Maa tyin
ra hermano fia tsaha ra naha tsa cuhun ra. 31 Tan tacan tucu taahan ra cumi
tyifiu cuenda Asia. Ra vaha ifii tsi ra Pablo cuvi ra naha, tan tava tyifiu ra
naha tsira tyin fia taahdn tsi tyihi ra tsi ra ican. 32 Tan nu ndu iin nyivi ican,
juhva fii cana tsaa iin tuhun, tan inga fii cand tsaa inga tuhun, tyin cuvad
fii. Tan cuaha xaan fii ndi fia tsité fii nacuenda yucu fii ican. 33 Tacan tan
nyiviIsrael tava tyifiu fii tsiiin ra tsa nafii Alejandro na yaha ra ityi nuu. Tan
juhva fii tsa yucu ican, tsaha cuenda fii tsi ra ndcaa cua cahan ra. Tacan tan
javaha ra sefia tsihin ndaha ra tyin na cutaxin fii tyin cufii ra cahan ra tyin
nduve cuatyi nyivi Israel. 34 Maa tyin cuhva tsa tsitg nyivi tyin ra Israel cuvi
ra, tandihi maa fii cana tsaa fii. Tan tsitsi tsa uvi hora can4 tsaa fii, tan catyi
ni:

—Cahnu xaan cuvi fia Diana, tsa cuvi fia nyoo cuenda yo tsa cuvi yo nyivi
Efeso —catyi fii, cana tsaa fii.

35 Tacan tan ra secretario fiuu can cuvi jacutaxin ra nyivi, tan caahan ra
tsihin fii, tan catyira:

—Nyooho nyivi fiuu Efeso ihya, tandihi nyivi tsit6 fii tyin nyad tsi siqui yo
tsa jaha cuenda yo vehe fiuhu fia Diana, tyin cahnu xaan cuvi fia. Tan jaha
cuenda yo tsitoho fia tsa quee andivi tan nacava nu fiuhu ihya. 36 Tan yofii
cuvi catyi tyin fianditsa. Taxin fiindo, tan fiaica ndo tatun fia tsit ndo ndatsa
cua javaha ndo. 37 Tyin ra tsa tsindaca ndo ihya nduve nda tsa suhu ra naha
vehe fiuhu yo. Tan ndi fia caahdn ra naha ndavaha fii siqui nyoo yo. 38 Tatun
ra Demetrio tan ra tsa jaha tyifiu tsihin ra, tsicdn ra naha cuatyi tsaha iin ra,
na cuhun ra naha nu nyaé ra juez. Cuvi ndacan ra naha cuatyi nuu ra can,
tan maara cuvijandaa ra cuatyi can. 39 Tan tatun inga tuhun tsicdn ndo, cufii
tsi tsa ndaca ndo can tsi ra cumi tyifiu, tumaa cuhva catyi ley. 40 Tyin tatun
coto ra ndacd fiaha tan cana ra tsi yo tsa cuenda tsa cuvi ihya, tan fia cua fiihi
yo tuhun cahan yo tatun ndaca tuhun ra tsi yo nacuenda cuvad yo —catyira
cuvi secretario can.

_ 41 Tan tsa yaha cahan ra, tacan tan catyi ra tyin na cunuhu fii nda yuvehe

fii.
20

Nuyahd ra Pablo Macedonia tan cuahdn nyico ra nda Grecia
1Tsa yaha tsa cuvaa nyivi fiuu Efeso can, cana ra Pablo tsi tandihi nyivi tsa
yihi cuenda ra Cristo, tyin cahan ra juhva tsihin fii tan cuhva ra tunyee ifii tsi
1i, tyin tsa tsaa quivi tsa cua cuhun ra inga fiuu. Tan cahan ra tsihin fii. Tacan
tan cuahdn ra Macedonia. 2 Tan tsahan ra tandihi ityi can tan tsihin tuhun
caahdn ra jandu iin ra ifii tandihi nyivi yihi cuenda ra Cristo tsa iy6 ityi can.
Tacan tan tsaa ra ityi Grecia. 3 Tan ican ndog ra ufii yoo. Tan tsa nyad tsa cua

quihin ra yutun ndoo tan cuhun ra Siria, tan tsito ra tyin nducu nyivi Israel
tsiratyin cua cahifii fii tsira. Yacan cuenda tyaa ifii ra tsa cua cuhun ra tsihin
tsaha ra ityi nu fiuhu, tan cua yaha nyico ra inga tsaha ityi Macedonia. 4 Tan
cuahdn ra Sopater, ra fiuu Berea tsihin ra. Tan cuahan ndihi ra Aristarco tan
ra Segundo. Tan uvi taahan ra ihya, Tesal6nica cuvi fiuu ra. Tan cuahdn ndihi
ra Gayo, ra fiuu Derbe, tan ra Timoteo, tan uvi taahan ra quee Asia, ra Tiquico
tan ra Tréfimo. > Ra hermano ihya yaha ra naha ityi nuu tan ndatu ra naha
tsi ndi nda fiuu Troas. 6 Tan nyuhu ndatu ndi nda tsa yaha vico pascua nu
tuhvéa nyivi Israel tsatsi paan tsa nduve yutsan iya yihi. Tacan tan quee ndi
fiuu Filipos tsihin yutun ndoo. Tan nu tsinu uhun quivi tan titahan ndi tsihin
ra tsa cuahdn ityi nuu nda fiuu Troas naha ra. Tan ican ndog ndi utsa quivi.

Nu caahan ra Pablo tuhun Nyoo fiuu Troas

7Tan tsa cuvi tumingu can ndu iin ndi tsihin nyivi yihi cuenda ra Cristo fiuu
Troas can. Tan quivi can cua catsi ndi paan tan coho ndi vinu tyin nducuhun
ifii ndi tyin tsihi ra Cristo tsa cuenda cuatyi yo. Tan ra Pablo caahén ra tsihin
fii, tan tahan fiuy, tyin tsa nyaa tsa cuhun ndi inga quivi can. 8 Yucud ndi iin
cuartu nu tsinu ufii pisu. Tan nditsin xaan nu yucu ndi tsitsi vehe can tyin
cuaha xaan fiuhu candili cayu. 9 Tan iin ra tyuvaa tsa nafii Eutico nyad ra
ventana tyad sohora, maa tyin fia cunyee ifii ra flumaahna, tyin ra Pablo, naha
xaan caahdn ra. Quixi ra Eutico, tan fia tsito ra canacava ra. Quee ra nda nu
tsinu ufii pisu tan canacava ra nda nu fivhu. Tan cafiihi ra hermano naha ra
tsira, maa tyin tsa tsihi ra. 19 Tacan tan ra Pablo nuu ra tan tsaa ra nu canyii
ra tyuvaa can. Tan tyihi jucun ndaha ra tsi ra tyuvaa can, tan catyi ra tsihin
tandihi ra hermano naha ra:

—Nanayuhvi ndo, tyin ra ihya nyito ra —catyira.

11 Tacan tan ndaa nyico ra Pablo tan tsatsi ndi paan tan tsihi ndi vinu.
Tan ra Pablo caahédn ca maa ra tuhun Nyoo nda cuanda cunditsin. Tsahan
cuahén ra. 12 Tan ra tyuvaa can nandotg ra tan cuanuhu ra nda yuvehe ra.

Tan sii Xaan cufii fii cuvi.

Nu quitara Pablo fiuu Troas tan cuahdn ra nda fiuu Mileto

13Nyuhu yaha ndi ityi nuu tan cuahén ndi tsihin yutun ndoo nda fiuu Asén.
Tyin ican cua fiihi tahan ndi tsihin ra Pablo, tyin tacan jandaa maa ndi tyifiu
tsihin ra, tyin maa ra cufii ra cuhun ra ityi nu fivhu tsihin tsaha ra. 14 Tan tsa
fiihi tahan nyico ndi tsihin ra nda fiuu Ason, quihvi ra tsitsi yutun ndoo tsihin
ndi tan cuahdn ndi nda fiuu Mitilene. 13 Tsa quita ndi fiuu can tacan tan yaha
ndi ityi nuu iin fivhu luhlu tsa nafif Quio, canyii tsi mahfiu ndutya fiuhu. Tan
tsa inga quivi can tsaa ndi inga fiuhu luhlu tsa nafii Samos. Yaha ndi ican

tan tsaa ndi fiuu Trogilio nu quitatu ndi. Tan tsa inga quivi tsaa ndi nda fiuu
Mileto. 16 Tacan cuvi tyin ra Pablo fia cufii ra tsa cunyii naha ra ityi Asia. Tan
fia cufii ra cuhun ra fiuu Efeso tyin numi fii cufii ra tsaa ra fiuu Jerusalén, tyin
tatun cuhva tsi cuhva, ican nyii ra tan cua coo vico Pentecostés.

Nu caahdn ra Pablo tsihin ra fuu Efeso naha ra tyin cua cuhun ra tan fia cua
quitsicara

17Tan tsa yucd ndi fiuu Mileto, cana ra Pablo tsi ra cuvi ityi nuu tsihin nyivi
yihi cuenda Nyoo fiuu Ffeso. 18 Tan tsa tsaa ra naha, tan caahan ra Pablo tsihin
ra naha tan catyira:

—Maa ndo tsitd ndo nacaa cuhva tsicd yu nda quivi jihna fii tsa tsaa nuu
yu Asia ihya. 19 Tandihi quivi tsa tsinyii yu tsihin ndo tan tyifiu Jutu Mafii yo
jahd yu tsihin tsa nducu yu cuhva tsa fia cahnu xaan fii cuvi yu, vasu cuaha
tundoho tan tucuiihya ifii nyehe yu. Tan cuaha tundoho quitsi siqui yu jaha
nyivi Israel. 20 Maa tyin fia jandihi yu tsa caahén yu tuhun Nyoo tsihin ndo.
Tyin yacan cuvi tandihi tsa tsifif fiuhu tsi ndo tan coo vaha ndo tsihin Nyoo.
Tanjacuahd yu tuhun Nyoo tsindo nundu iin ndo tan nda yuvehe ndo. 21 Tan
jacuahd yu tuhun ihya tsi nyivi Israel tan tsi nyivi tsa fiavin nyivi Israel cuvi,
Jesucristo. 22 Tan vityin cua cuhun yu nda fiuu Jerusalén tyin maa Tatyi Ii
Nyoo catyi. Tan fia tsité yu nda cua cuvi tsi yu ndacan. 23 Maa tyin intuhun
fii tsa tsitd yu tyin tandihi fii nu cuahdn yu, Tatyi Ii Nyoo caahdn tsihin yu
tyin ndatu vehe caa tsi yu, tan cuaha tundoho cua nyehe yu. 24 Maa tyin ndi
intuhun yacan tan fia tsicd ifii yu. Tan ndi fiayivi yu nduve yahvi nyad can tsa
cuenda yu, tyin tacan tan tsihin tsa sii cufii yu tan cuvi jafiihi ca yu jaha tyifiu
yu tsa cuenda Jutu Mafii yo Jesus, tumaa tava tyifiura tsi yu. Tan jafiihi ca yu
jacuaha yu tuhun vaha ndcaa cufif maa Nyoo tsi yo.

25°Tan vityin tsité vaha yu tyin tandihi nyooho tsa cahan yu tuhun Nyoo

tsihin ndo, fia cua nyehe ca ndo tsi yu. 26 Yacan cuenda cufii yu cahan &Iu
tsihin ndo vityin tyin nduve ca cuatyi yuhu tsa cuenda ndi intuhun ndo.

27 Tyin fiifii cufif yu tan cahan yu tandihi tuhun Nyoo tsihin ndo tan nduve
nda tsa tyihi xeehe yu. 28 Yacan cuenda jaha cuenda ndo tsi ndo. Tan jaha
cuenda ndihi ndo tsi tandihi nyivi yihi cuenda Nyoo. Tyin maa Tatyi Ii Nyoo
tava tyifiu tsi ndo na jaha cuenda ndo tsi nyivi tsica vehe fiuhu Jutu Maiii yo.
Maa ra jata ra tsi fii tsihin nifii ra. 29 Tan tsit6 yu tyin quivi cuhun yu, cua
quitsi inga ra naha. Tan cua cufii ra naha jativi ra naha tsi nyivi yihi cuenda
Jutu Mafii yo. Tumaa lobo xaan tsa tsahfii tsi mbee, tacan cua quitsi ra can
nahara. 30Tan juvin fii nu yucd ndo, cua nduvita taahan ra. Tan cua jacuaha
ra naha tsi ndo tuhun tsa fia nditsa tyin cunyicun ndo tsi ra naha. 3! Yacan
cuenda jaha vaha ndo cuenda. Nducuhun ifii ndo tyin tsitsi tsa ufii cuiya fia
jandihi yu tsa caahdn yu tuhun Nyoo tsihin ndo. Tyin fiifiu tan nduvi caahdn
yu tsihin intuhun intuhun ndo, tan tsihin tsa cuiihya cufii yu, coto nacoo ihfii
ndo tuhun Nyoo.

32’Tan vityin nyooho yafii, tyad yu tsindo ndaha Nyoo. Naquihin vaha ndo
tandihi tuhun caahdn ra tsihin yo. Tyin jacotd ra tsi yo tyin cufii xaan ra tsi
yo. Tan tuhun ra jandunyeé xaan tsiifii yo tan tsaha tsi tsa cuvi yo nyivi vaha
tsihin tandihi inga nyivi tsa nacuhva cuenda tsi fii tsi ra. 33 Yuhu fia nyiy¢ ifii
yu tsa iy6 tsi ndi intuhun ndo. Ndi xuhun ndo, ndi jahma ndo. 34 Nyooho
tsité vaha ndo tyin jaha tyifiu xaan yu tsihin ndaha yu tan fiihj yu tsa tsifii

fivhu tsi yu tsihin ra tsicd tsihin yu naha ra. 35 Tacan fii janahd yu tsi ndo tyin
cuifii tsi tsa jaha tyifiu ndo tan jatyinyee ndo tsi nyivi iyo naa tsa tsifii fiuhu tsi
fii. Tan nducuhun ifii ndo tsa caahdn Jutu Mafii yo Jesus, nu catyi ra tyehen:
“Sii ca cufii nyivi tsa tsahd, tan fiavin ca nyivi tsa fiihi ndaahvi” catyi Jutu Mafii
yo.
36 Tsa yaha tsa cahan ra Pablo tuhun ihya, tsicuifii tsiti ra. Tan tsican tahvi
ra tsihin tandihi ra naha. 37 Tan tandihi ra naha nducuiihya xaan ifii ra naha
tan tsacu xaan ra naha. Tan tsinumi nyaa ra naha tsira. 38 Tyin ra Pablo catyi
ra tyin cua cuhun ra inga fiuu tan fia cua cuhun ca ra nu yucud ra naha. Tacan
tan tsindaca ra naha tsira nda nu quihvi ra tsitsi yutun ndoo.

21

Nu cuahdn ra Pablo fiuu Jerusalén

1 Tacan tan nacoo ndi tsi ra hermano naha ra tan quihvi ndi tsitsi yutun
ndoo. Tan cuahdn ndi ndoo ityi fii nda Cos, iin fiuhu luhlu tsa canyii mahfiu
ndutya fiuhu. Tan tsa inga quivi tsaa ndi nda Rodas tsa cuviinga fiuhuluhlu fii.
Tacan tan cuahdn ndi nda fiuu P4tara. 2 Tan fiuu Patara, nyehe ndi inga yutun
ndoo tsa cuahdn nda Fenicia. Tan quihvi ndi tsitsi can, tacan tan cuahdn ndi.
3Tan ityi nu cuahdn ndi, nyehe ndi nu canyii fiuhu Chipre ityi ndaha satyin
yo. Tan yaha fii ndi cuahdn ndi ityi nuu ca, nda ityi Siria. Tan tsaa ndi nda
fiuu Tiro tyin ican cua tava ra naha ndaha tyifiu tsa yihi tsitsi yutun ndoo can.
4Tan tsa nafiihi ndi tsi nyivi yihi cuenda Nyoo fiuu can, ndoo ndi tsihin fii utsa
quivi. Tan catyifii tsihin ra Pablo tyin fia taahdn tsi tsa cuhun ra fiuu Jerusalén
tyin tacan cahan Tatyi Ii Nyoo tsihin fii. 5 Maa tyin tsa quita utsa quivi can,
quita ndi fiuu can. Tan nu cua quita ndi tandihi ra hermano naha ra tsihin
Nasithi ra naha tan tsihin sehe ra naha tsindaca fii tsi ndi nda cuenda yuhu
fiuu. Tan nu nyiti yuhu ndutya fiuhu can tsicuifii tsiti ndi, tan tsican tahvi ndi
tsi Nyoo. 6 Tacan tan tsinumi nyaa tahan ndi tsi ndi. Tsahan quihvi ndi tsitsi
yutun ndoo. Tan ra hermano can naha ra cuanuhu ra naha yuvehe ra naha.

7Tan tsa quee ndi fiuu Tiro, cuahdn ndi nda fiuu Tolemaida. Tan ican tsaha
ndi nacumi tsi nyivi yihi cuenda ra Cristo. Tan ndoo ndi tsihin fii iin quivi.
8 Tan tsa inga quivi quita ndi cuahdn ndi nda fiuu Cesarea. Tan ican tsahan
ndi vehe ra Felipe, ra tsa jacotd xaan tsi nyivi ndcaa jacacui Nyoo tsi yo. Cuvi
ra iin ra nyiso tyifiu vehe fiuhu tsitsi tsa utsa taahan ra naha. Tan ndoo ndi
yuvehe ra. 9 Ra Felipe, iy6 cumi taahan fii cuatyi sehe ra tsa fiaha ca tandaha.
Tan ndusu yuhu Nyoo cuvi fii. 10 Tan tsa cuaha fii quivi tsa yucu ndi ican, tan
tsaa iin ndusu yuhu nyoo tsa quee nda Judea. Nafii ra Agabo. 11 Quitsi nyehe
ranu yucu ndi. Tan quihin ra cinturdn ra Pablo, tsdhfij ra tsaha ra tan ndaha
ra, tan catyira:

—Tatyi Ii Nyoo catyi tsihin yu tyin tyehen cua cunuhfii tsitoho cinturén
ihya nda fiuu Jerusalén. Tan cua cuhva cuenda nyivi Israel tsi ra tsi ra inga
fiuu naha ra —catyira Agabo.

12 Tsa tsifij ndi tsa caahdn ra, nyuhu tan ra fiuu Cesarea naha ra caahdn
ndaahvinditsihin ra Pablo na fiacuhun ra fiuu Jerusalén. 13Maa tyinra Pablo
catyira:

—¢Nacuenda tsacu ndo tan janducuiihyd ndo ifii yu? Yuhu nduve cuenda
yu. Ndi maa tsa cua cunuhiii yu, ndi maa cahfii ra naha tsi yu, maa tyin
cuhun yu tyifiu tsa cuenda Jutu Mafii yo Jesus —catyi ra tsihin ndi.

14 Tan tsa nyehe ndi tyin fia cuvi tsa jaha ndi tsi ra, jafia ndi. Tan catyi ndi:

—Na cuvi maa cuhva cufii Jutu Mafii yo.
15Tsa yaha yacan na ica vaha ndi tsi ndi tan cuahén ndi nda fiuu Jerusalén.

16 Tan cuahdn taahan ra fiuu Cesarea ra yihi cuenda ra Cristo, tsihin ndi. Tan
cuahdn tucu iin ra fivhu Chipre. Nafii ra Mnasdén. Cuaha xaan cuiya tsinu ifii
ra tsira Cristo. Tan tsindaca ra tsi ndi yuvehe ra tsa iy6 fiuu Jerusalén tyin
cuyucu ndi.

Nu cua nyehe ra Pablo nu nyii ra Jacobo

17 Tsa tsaa ndi fiuu Jerusalén, nyivi yihi cuenda ra Cristo sii xaan cufii fii
caahdn fii tsihin ndi. 18 Tan inga quivi can cuahdn ndi tsihin ra Pablo cua
nyehendinunyiiraJacobo. Tanican yucu tucu tandihi ra cuviityi nuu tsihin
nyivi vehe fiuhu. 19 Tsaha ra Pablo nacumi tsi ra naha. Yaha can tan nacatyi
tuhun ra tandihi nécaa tsatyifiu Nyoo tsi ra nu cahan ra tuhun Nyoo tsihin
nyivi tsa flavin nyivi Israel cuvi. 20 Tsa tsifii ra naha tuhun ihya, jacahnu ra
naha tsi Nyoo, tan catyi ra naha tsihin ra Pablo:

—Vaha yafii, nyehé un tyin cuaha xaan nyivi Israel tsinu ifii tsi ra Cristo.
Tan tandihi fii catyi fii tyin taahdn tsi tsa javaha yo cuhva catyiley tsa tyaa ra
Moisés. 21 Tan fiihi tuhun fii tyin yooho jacuahd un tsi tandihi nyivi Israel tsa
un tsihin fii tyin fia cufii ca tsi tsa cunyaa tufii Nyoo tsi sehe yii fii, tan ndi fia
cuajavaha ca fii tuhun tsahnu cuhva tsa iy6 maa yo tahan tsanaha. 22 jNacaa
javaha yo vityin? Tyin nyivi cua fiihi tuhun fii tyin tsaa un ihya. 23 Vaha taxin
ca tsa javaha un tsa cua cahan ndi tsihin un. Thya iy6é cumi taahan rayii tsa
nyad javaha tsa catyi ra tsihin Nyoo tyin cua javaha ra naha. 24 Cuaahan
tsihin ra naha na nduvaha un nuu Nyoo tsihin ra naha. Tan tyahvi un tsa
taahdn tsi tyahvira naha. Tacan tan maa ra naha cua xatya ndii ra naha jifii
ra naha cuhva catyi ley. Tan tsa javaha un tacan, tan coto tandihi nyivi tyin
fia nditsa tsa caahdn fii siqui un, tyin cua nyehe fii tyin fia nacog un ley tsa
tyaa ra Moisés. 25 Tan tsa cuenda nyivi tsa fiavin nyivi Israel cuvi, tan tsinu
ini fi tsi ra Cristo, tsa jacuhun ndi tutu tsi fii, tan catyi ndi tsihin fii tyin fia
taahdan tsi caca xaan ifii fii tsa cuenda ley can. Catyi ndi tyin fia cua catsi fii
cufiu tsa jamalfii nyivi tsi tsitoho. Ndi fia cua catsi fii nifii quiti, tan ndi cufiu
quiti tsa cava fii jucun tan fia tsati nifii ti. Tan ndi intuhun ra naha tan fia caca
nuu ra naha tsihin fiaha tan ndi fiifiaha tan fia caca nuu fii tsihin rayii —catyi
ra tsahnu vehe fiuhu can naha ra tsihin ra Pablo.

Nu quitsaha caahdn yuhu tahan nyivi Israel siqui ra Pablo

Z6Tacan tan tsa tuvi inga quivi tan cuahén ra Pablo tsihin tandihi tsa cumi
taahan ra can naha ra. Tan janduvaha ra tsi ra nuu Nyoo iin caa fii tsihin ra
can naha ra. Tacan tan quihvi ra tsitsi vehe fiuhu cahnu tyin jacoto ra cuvi
jutu ama cundihi tsa utsa quivi tsa nduvaha tsa cumi taahan ra can nahara,
tan cua jamafii ra tsa jamafii ra nuu Nyoo. 27 Tacan tan tsa cufif ndihi tsa utsa
quivi can, tan taahan ra Israel tsa quee nda Asia nyehe ra naha tsi ra Pablo
tsitsi vehe fiuhu. Tan cuvaa xaan tandihi nyivi jaha ra naha, tan tiin ra naha
tsira Pablo. 28 Tan cand tsaa ra naha tan catyi ra naha:

—Nyooho nyivi Israel, jatyinyee ndo tsi ndi. Juvin ra ihya cuvira tsa tsica
nuu tandihi fii ityi. Tan jacuahd ra tsi tandihi nyivi. Catyi ra tyin fia vaha
cuhva iy6 yo. Tan catyi ra tyin fia vaha ley tsa tyaa ra Moisés, tan fia vaha
vehe fiuhu ihya. Tan inga tucu tuhun tyin tyihi ra tsi juhva ra Grecia naha
ra tsitsi vehe fiuhu yo tan ihya nu ii cuvi tsi tan vatsi jativi ra naha —catyira
naha cand tsaa ra naha.

29Tacan catyi ra naha tyin nda nu quitsi tsi nyehe ra naha tsi ra Pablo tsitsi
fiuy, tsicd nuu ra tsihin iin ra fiuu Efeso tsa nafii Tréfimo. Tan cufii maa ra naha
tyin ra Pablo tsindaca tsira tsitsi vehe fiuhu. 30 Tan tandihi nyivi fiuu quitsaha
cuvaad fii. Tan tsind xaan fii tsaa fii. Tacan tan tiin fii tsi ra Pablo. Tan ixta caa
fii tsi ra cua ndaca fii ityi tsata vehe fiuhu, tan numi fii nacasi fii yuvehe fiuhu
can. 31 Tsa cuifii cahfii fii tsi ra, tan fihi tuhun ra comandante cuenda andaru
tyin tandihi nyivi fiuu Jerusalén iyo xaan caahdn yuhu tahan fii. 32 Tacan tan
ra comandante can jandu iin ra tsira capitdn nahara tan tsihin andaru naha
ra. Tan tsinu ra naha cuahdn ra naha nu yucu nyivi. Cuhva tsa nyehe fii tsi
ra comandante can tsihin andaru can naha ra, jafia fii tsa cafii fii tsi ra Pablo.
33 Tacan tan natuhva ra comandante can nu nyii ra Pablo. Tan tava tyifiu
ra tsi andaru naha ra tyin na tiin ra naha tsi ra, tan na cuhiii ra naha tsi ra
tsihin uvi taahan cadena. Yaha can tan tsica tuhun ra comandante can tsira
y6o ra cuvi ra, tan nda javaha ra. 34 Maa tyin nyivi siin siin tuhun cand tsaa
fii. Tan ra comandante can fia cutufii maa ifii ra tsa cuenda tsatyin fiihi xaan
cuvaa jahd fii. Tan tava tyifiu ra tsi andaru tyin cundaca ra naha tsi ra Pablo
nda vehe nu yucu andaru. 35 Cuhva tsa tsaa ra naha nu cuayi vehe can, tan
quitsaha nducafid nyivi tan fia cuvi ca caca ra Pablo jahd fii. Yacan cuenda
tyiso soco andaru can naha ra tsi ra. 36 Tyin tandihi fii nyicun fii tsi ra naha,
tan cand tsaa fii tan catyi fii:

—iNa cuiura! —catyi fii.

Nu juvin fii maa ra Pablo jacacti tsi ra nuu nyivi

37 Cuhva tsa cua tyihi ra naha tsi ra Pablo tsitsi vehe can, tan quitsaha
caahdan ra tsihin ra comandante:

—¢A cuhva un tsa cahan yu tsihin un? —catyi ra tsihin ra.

Tan ra comandante can catyi ra tsihin ra:

—¢A cuvicaahdn un yuhu griego? 38 Tun tacan caa, fiavin yooho cuvira fiuu
Egipto tsa quitsi quivi can tan jacafij tahan ra tsi nyivi siqui ra ndacd fiaha tan
tava ra cumi mil ra tsahfii ndiyi tsindaca ra tsi ra naha ityi fiuhu ityi —catyi
ra comandante can tsihin ra Pablo.

39 Tacan tan ra Pablo catyi ra tsihin ra:

—Yuhu ra Israel cuvi yu tan cacu yu fiuu Tarso tsa cuvi iin fiuu cahnu ityi
Cilicia. Maa tyin jaha tumafii ifii cuhva un ndatu cahan yu luxu tsihin nyivi
—catyi ra Pablo tsihin ra comandante.

40 Tacan tan tsa tsaha ra comandante can ndatu tsi ra, nduvita nyityi ra
nu cuayi can tan javaha ra iin sefia tyin na cutaxin fii. Tan tsa cutaxin nyivi
quitsaha caahdn ra tsihin yuhu hebreo, tan catyi ra:

22
1—Nyooho tata, tan nyooho yafii, tyaa soho ndo tsa cua cahan yu tsihin
ndo tyin cufii yu tsa coto ndo tyin yuhu nduve cuatyi yu iyé —catyi ra Pablo
tsihin nyivi can.

2 Tsa tsifii fii tsa caahdn ra tsihin fii tsihin yuhu hebreo, taxin cuii fia
tsinyacu fii. Tan ra Pablo catyira:

3—YuhuraIsrael cuvi yu tumaa maa ndo. Tan cacu yu fiuu Tarso tsa canyii
Cilicia. Maa tyin Jerusalén ihya tsahnu yu. Tan ra Gamaliel jacuaha ra tsi
yu ndcaa tyaa yahvi yu ley tsii tsaahnu yo. Tan tacan fii nducu yu cuhva
javahd yu tyifiu nuu Nyoo tsihin tsa nii ifii yu, tumaa tsa javaha ndo vityin
ihya. 4Yuhu, nu quitsi tsi tsinyaa ndaha yu tsi nyivi yihi cuenda ra Cristo.
Tan tsindaca yu tsifii tsa ciu fii. Tan cuaha fii rayii tan fiaha tiin yu tsa cuhun

fii tsitsi vehe caa. 3 Ra jutu tsaahnu tsa cuvi ityi nuu tsihin ra cuvi mandofii
naha ra, cuvi ra naha tsandaa tyin ra ican naha ra tsaha tutu tsi yu tyin
cuvi tiin yu tsi ra yafii yo, ra yihi cuenda ra Cristo fiuu Damasco. Tsahan yu
ican tsinanducu yu tsi nyivi tsinu ifii tsi ra Cristo, tyin cua cunuhfii fii tsihin
cadena, tan cua quitsi ndaca yu tsi fii nda fiuu Jerusalén ihya tyin tatsi tufii ra
tsahnu naha ra tsi fii.

Nu nacatyi tuhun ra Pablo ndcaa natsinu ifii ra tsi ra Cristo
(Hechos 9.1-19; 26.12-18)

6°’Maa tyin cuhva tsa cuahdan yu ityi tsa cua tsaa yu fiuu Damasco, maa ora
cuvi tsi. Tan sana ifii yu tan ndunditsin tanii cahnu nu cuahén yu jaha iin
fiuhu tsa quitsi ityi andivi. 7 Tacan tan nduva yu nu fiuhu. Yaha can tan tsifij
yu iin ndusu tsa caahdn tsihin yu tan catyi tsi: “Saulo, Saulo, ¢nacuenda nyaa
ndaha un tsi yu?” catyi ndusu can tsihin yu. 8 Tacan tan tsica tuhun yu tsi
ra tan catyi yu: “¢Y6o yooho cuvi un, taa?” Tan catyi ra tsihin yu: “Yuhu
cuvira Jesus, ra fiuu Nazaret, ra tsa nyad ndaha un” catyi ra. ¥ Tandihi ra tsa
cuahdn tsihin yu nyehe ra naha fiuhu can, tan nayuhvi xaan ra naha. Maa
tyin fia tsifii ra naha ndusu tsa cahan tsihin yu. 10 Tacan tan quitsaha caahén
yu tsihin ra tan catyi yu: “Jutu Mafii yu, ¢nda taahdn tsi javaha yu?” Tan catyi
ra tsihin yu: “Nduvita tan cuhun un nda fiuu Damasco. Tan ican cua cahan
iin ra tsihin un tandihi tsa taahén tsi javaha un” catyi Jutu Mafii yo tsihin yu.
11 Tan cuaa yu jaha fiuhu can, yacan cuenda ra tsa cuahén tsihin yu tiin ra
naha ndaha yu tan cuahdn ndi nda fiuu Damasco.

12°Tanican iyd iin ra tsa nafif Ananias. Tan jacahnu xaan ra tsi Nyoo cuhva
catyiley tsa tyaa ra Moisés. Tan tandihi nyiviIsrael tsa iy6 fiuu Damasco catyi
fii tyin vaha xaanifiira. 13 Tsahanra can tsinyehe ra tsi yu. Tan cuhva tsa tsaa
ra, catyira tsihin yu: “Yafii Saulo, nanyehe inga tsaha” catyira tsihin yu. Tan
juvin fii cuhva can tan nanyehe yu. Tan cuvi nyehe dyu tsira. 14 Tan catyira
tsihin yu: “Nyoo cuenda jutu yo nacatsi ra tsi un nda tsanaha, tyin coto un
cuhva cufii ra, tan nyehe un tsi ra Jesucristo tyin ra vaha cuvi ra, tan cufii
un ndusu ra. 15 Tyin yooho cua cahan un tuhun ra nuu tandihi nyivi. Cua

nacatyi tuhun un tsa nyehe un tan tsa tsifii un. 16 Tan vityin, fia cuatu ca un.
Nduvita tan coondutya un. Tan ndacan tahvi un tsi Jutu Mafii yo tyin na jaha
ra tucahnu ifii cuatyi un” catyira Ananias tsihin yu —catyi ra Pablo tsihin fii.

Nu nacatyi tuhun ra Pablo ndcaa tsaha Nyoo tyifiu tsi ra tyin cuhun ra inga
fluu cucahan ra tuhun ra Cristo
17°Yaha can tan vatsi nuhu yu fiuu Jerusalén ihya tan cuhva tsa tsaa yu,
tsahan yu vehe fiuhu cahnu tsindacan tahvi yu tsi Jutu Mafii yo. Tan janaha
ra iin tsa nyehe yu. 18 Nyehe yu tsi ra. Tan catyi ra tsihin yu: “Janumi. Quita
fii fiuu Jerusalén ihya tyin fia cua tsinu ifii nyivi tuhun yu tsa cahan un” catyi
ra tsihin yu. 19 Tacan tan quitsaha caahdn yu tsihin ra tan catyi yu: “Jutu
Mafii yu, maa fii tsit6 fii tyin yuhu tsahan yu tandihi vehe fiuhu. Tan tiin yu tsi
fii tsa tsinu ifii tsi un, tan tyihi yu tsi fii vehe caa tan cafii yu tsi fii. 20 Tan quivi
tsa tsihira Esteban ra tsa cahan cuenda un, yuhu nyii ndihi yuican. Tanndoo
yu vaha tsa tsahfij ra naha tsira. Tan jaha cuenda yu jahma ra can naha ra”
catyi yu tsihin Jutu Mafii yo. 21 Tacan tan catyi ra tsihin yu: “Cuaahan, tyin
maa yu jacuhun tsi un. Cafii xaan cua cuhun un tyin cua cuhun un nda nu
iy6 nyivi tsa flavin nyivi Israel cuvi” catyi Jutu Maifii yo tsihin yu.

Nu nyad ra Pablo ndaha ra comandante cuenda fiuu Roma

22 Tyaa soho fii yacan fia tan quitsaha cand tsaa fii tan catyi fii:

—iCahfindo tsira! Tyin fia taahdn ca tsi tsa coo ra fayivi —catyi fii.

23Tan cand tsaa ca fii. Tan javicé fii jahma fii. Tan javita fii nyahyu nu tatyi
tsa cuenda tsa xaan xaan cufii fii. 24 Yacan cuenda ra comandante can catyi
ra tsihin ra andaru can naha ra tyin na cundaca ra naha tsi ra Pablo tsitsi
vehe can. Tan catyi ra tyin na cafii ra naha tsira, tyin tacan tan cua cahan ra
tsa nditsa nacuenda tsa cand tsaa nyivi tsata ra. 25 Maa tyin tsa yaha tsahfij
ra naha ’tsi ra tan cua caili ra naha tsi ra, tacan tan ra Pa lo cahan ra tsihin
ra capitdn tsa nyad nyityi ican tan catyira:

—¢A 1y6 ndatu tsi nyooho tsa cafii ndo tsi yu? Tan yuhu ra cuenda fiuu
Roma cuvi yu tan inga tucu tuhun, fiaha ca jaquee yuhu ra juez tsi yu, tan
cufii ndo cafii ndo tsi yu —catyi ra Pablo tsihin ra.

26 Tsa tsifii ra capitén tsa caahdn ra Pablo, tsahan ra tsijacoto ra tsi ra cuvi
comandante. Tan catyi ra tsihin ra:

—TJaha cuenda tsi un tsihin tsa javaha un. Tyin ra can, ra fiuu Roma cuvira
—catyira tsihin ra.

27Tacantanra comandante can cuahdnranunyiira Pablo. Tan tsicd tuhun
ra tsira tatun nditsa tyin ra fiuu Roma cuvi ra. Tan ra Pablo catyi ra:

—]Juvin.

28 Tacan tan catyi ra comandante can tsihin ra:

—Yuhu cuaha xaan xuhun tyahvi yu tan cuvi cuu yu iin ra fiuu Roma.

Tan ra Pablo catyi ra:

—Tan yuhu ra fiuu Roma cuvi yu tsa cuenda jutu yu —catyira.

29 Tacan tan andaru tsa cua cafli tsi ra jatsiyo nyaha ra naha tsi ra naha nu
nyii ra Pablo. Tan nda cuanda ra comandante tan nayuhvi ra tsa cuenda tsa
tsahfij ra tsi ra tsihin cadena. Tyin tsa javahd ra tsa tacan tsihin iin ra fiuu
Roma cuatyi cuvi can.

Nu tsahan ra Pablo nu ndu iin ra fiuu Israel naha ra
30 Tan tsa tuvi inga quivi can tan ra comandante can cufif ra coto ra nda
cuatyi tyad nyivi Israel tsi ra Pablo. Tan jafia ra tsira Pablo. Tan tava tyifiura
na ndu iin tandihi ra jutu tsa cuvi ityi nuu naha ra, tan tsihin tandihi ra cumi
tyifiu cuenda nyivi Israel. Tacan tan tava tyifiu ra na quita ra Pablo vehe caa
tan cuhun ra nu iy6 junta can.

23

1Tan ra Pablo nyehe ra tsi tandihi ra tsa ndu iin can naha ra, tan catyi ra
tsihin ra naha:

—Npyooho yafii, tandihi quivi nda cuanda vityin nducu yu cuhva javaha yu
cuhva cufii Nyoo. Yacan cuenda vaha cufii yu —catyi ra Pablo.

2 Tacan tan ra Ananias, ra jutu tsaahnu tsa yihi ndaha tsi inga ca ra naha,
tava tyifiu ra tsi ra nyecu yatyin fii nu nyad ra Pablo, na cafii ndaha ra naha
yuhu ra. 3 Tan ra Pablo nacahan ra tan catyi ra:

—iJihna ca tsi maa un cua cafii Nyoo, tyin jahd xaan un tyin ra vaha cuvi
un nyad un juvin! ¢A cutufii yu nuu un tumaa cuhva catyi ley? ¢Nacuenda
;sabtlava tyifiu un na cafii ra naha tsi yu? Tan fiavin tacan catyi ley —catyira

ablo.

4Tacan tan ra nyecu ican catyi ra naha tsihin ra:

—Na vaha tsa caahén un tacan tsihin ra jutu tsaahnu tyin cahnu cuvi ra
nuu Nyoo —catyi ra naha tsihin ra Pablo.

5Tacan tan ra Pablo catyi ra:

—Yafii, fia tsitd yu tatun ra ihya cuvira jutu tsaahnu. Tyin catyi tuhun Nyoo
tyin fia cahan nyaa yo tsi ra yihi ndaha fiuu yo —catyi ra.

6 Tacan tan tuvi ifii ra Pablo tyin juhva ra cuenda junta can naha ra, yihi ra
cuenda ityi ra cuvi saduceo naha ra. Tan juhva ra naha yihi cuenda ra cuvi
fariseo naha ra. Tacan tan cahan ra tsihin tsa fiihi ndusu ra tan catyi ra:

—Nyooho yaiii, yuhu ra fariseo cuvi yu tumaa jutu yu. Tan tatsi tufii ndo
tsi yu tsatyin tsinu ifii yu tyin nyivi tsa tsihi nandoto fii —catyi ra Pablo.

7Cuhva tsa cahan ra tuhun ihya, ra tsa cuvi fariseo naha ra tan ra saduceo
naha ra, quitsaha caahdn yuhu tahan ra naha tan natahvi sava ra naha.
8 Tyin ra saduceo catyi ra naha tyin fia cua nandoto nyivi tsa tsihi. Tan catyi
ra naha tyin nduve angel tan ndi nduve tatyi fia vaha iy6. Maa tyin ra fariseo
naha ra tsind ifii ra naha tandihi tuhun ihya. 9 Tandihi ra naha quitsaha
cand tsaa ra naha. Tan nduvita juhva ra cuvi maestro cuenda ley tsa tyaa
ra Moisés tsa cutahdn tsihin ra fariseo naha ra, tan catyi ra naha:

—Nyehe ndo, nduve tsa fia vaha javaha ra ihya, tyin tatun dngel cahan
tsihin ra, jaha yo cuenda tyin fia vaha cahan yo siqui Nyoo —catyi ra naha.

10 Tsa tsifij tandihi ra naha yacan, quitsaha nduvad nyico ra naha. Nda
cua nayuhvi ra comandante can coto cahnya cuatyi ra naha tsi ra Pablo.
Yacan cuenda tava tyifiu ra na tava andaru tsi ra Pablo nu yucu ra naha,
tan cundaca nyico ra naha tsi ra nda tsitsi vehe andaru. 11 Tan tsacuaa can
quituvi Jutu Mafii yo nuu ra Pablo tan catyi ra tsihin ra:

—]Jandu iin ifii un, Pablo. Tyin tumaa caahdn un tuhun yu fiuu Jerusalén
iPhylljal, tacan cua cahan tucu un nda fiuu Roma —catyi Jutu Mafii yo tsihin ra

ablo.

Nundoo ra Israel naha ra tyifiu tyin cua cahflira naha tsi ra Pablo

12Tsa inga quivi, juhva ra Israel natuhun tahan ra naha tan ndog ra naha
tyifiu. Tan catyira naha tyin fia cua catsira naha, tan ndi fia cua coho ranaha
nda cuanda cahfii ra naha tsi ra Pablo. Tan ndda ra tsa fia cua javaha tacan,
na janaa Nyoo tsi ra naha, catyi ra naha. 13 Yaha uvi xico ra naha ndoo ra
naha tyifiu ihya. 14 Tsahan ra naha nu yucu ra jutu tsa cuvi ityi nuu naha ra
tan tsihin ra cuvi mandofii cuenda nyivi Israel naha ra. Tan catyi ra naha
tsihin ra naha:

—Nyuhu natuhun tahan ndi tan cahan ndi tsihin Nyoo tyin fia cua catsi ndi
tan ndi fia cua coho ndi tsitsi tsa fia cua cahifii ndi tsi ra Pablo. Tan na janaa
Nyoo tsi ndi tatun fia cua javaha ndi tumaa cuhva catyi ndi. 15 Tan vityin
nyooho jk?coto ndo tsi ra comandante. Catyindo tsihin ra na quitsi ndaca ra
tsi ra Pablo nuu ndo ityaan. Catyi ndo tyin cua jandaa vaha ndo tyifiu, tan
nyuhu cua cuatu xeehe ndi tsi ra tan tsa cua yaha ra, tsitsi tsa ndi cumafii ca
tsaa ra ihya, cua cahfii ndi tsi ra —catyi ra naha tsihin ra jutu nahara.

16 Maa tyin sehe cuhva ra Pablo tsifij ra tsa natuhin tahan ra naha. Tan
tsahan ra vehe andaru nu nyii ra Pablo tsicatyi tuhun ra tsihin ra. 17 Tacan
tan ra Pablo cana ra tsiiin ra capitédn. Tan catyira tsihin ra:

—Cuandaca tsiraluhlu ihya nuu ra comandante tyin iy6 tsa cufii ra cahan
ra tsihin ra —catyi ra Pablo tsihin ra capitan.

18 Tacan tan tsindaca ra capitn can tsi ra luhlu can nuu ra comandante.
Tan catyi ra tsihin ra:

—Ra Pablo tsa nyii vehe caa cana ra tsi yu tan catyi ra tsihin yu tyin quitsi
ndaca yu tsi ra luhlu ihya tyin cufii ra cahan ra tsihin un.

19Tacan tan ra comandante tiin ra ndaha ra luhlu can tan tava siin ra tsira
tan catyi ra tsihin ra:

—¢Nda cufii un cahan un tsihin yu?

20 Tan ra luhlu can catyi ra tsihin ra:

—RaIsraelndooranaha tyifiu tyin cua cahan ranaha tsihin un na cundaca
un tsira Pablo nu ndu iin ra naha ityaan, tan cufii maa un tyin cua jandaa ra
naha tyifiu tsa cuenda ra Pablo. 21 Maa tyin fia cua tsinu ifii un tsa cahan ra
naha tyin yaha uvi xico ra naha cua cuatu xeehe tsi ra nu cua yaha ra. Tan
cahan ra naha tsihin Nyoo tyin tsitsi tsa fia cua cahfii ra naha tsira Pablo, fia
cua catsiranaha tan fia cua coho ra naha. Tan tatun fia cuvi cahfii ra naha tsi
ra, vaha taxin ca na cuu tandihi maa ra naha, catyi ra naha. Tan vityin ndatu
ra naha nécaa cua cahan un —catyi ra luhlu can.

22 Tacan tan catyi ra comandante tsihin ra luhlu can tyin na fia cahan ra
‘{uﬁlun tsa natuhun ra tsihin ra tsihin nyivi. Yaha can tan jacunuhu ra tsi ra

uhlu can.

Nu cacura Pablo ndaha ra Israel naha ra tan cuahdn ra nuu ra ndacd fiaha
tsa nafii Félix

23 Tacan tan ra comandante cana ra tsi uvi taahdn capitan, tan catyi ra
tsihin ra naha:

—Janduvaha ndo tsi ndo tyin cuhun ndo fiuu Cesarea cuhva caa iin tsa
tsacuaa. Cua cuhun uvi cientu andaru tsihin tsaha ra naha, tan ufii xico utsi
ra naha tsihin cuayu, tan uvi cientu ra naha cua cuiso lanza. 24 Janduvaha
ndo cuayu coso ra Pablo. Tan jaha cuenda vaha ndo tsi ra ityi cuthun ndo na
tsaa vaha ra nu nyad ra Félix, ra ndacd fiaha —catyi ra comandante tsihin ra
capitdn can nahara.

25-26 Tacan tan javaha ra iin carta cundaha ra naha nacuhva ra naha tsira
Félix. Tan tuhun tsa tyaa ra nu carta, cuvi tuhun ihya:

“Yuhu ra Claudio Lisias jaquitsi yu carta ihya tsi un, tyin vaha xaan nyivi
cuvi un. Thya vatsi nacumi tsi un.

27°Ra Pablo ihya, tiinra Israel naharatsira. Tan cufiira naha cahfiiranaha
tsi ra. Maa tyin cuhva tsa tsito yu tyin ra fiuu Roma cuvi ra, tsahan yu tsihin
andaru tan jacacu yu tsi ra. 28 Tan cufii yu coto yu nda cuatyi tyaa nyivi tsi
ra, tsindaca yu tsi ra nu iy6 junta tandihi ra cuvi mandofii nyivi Israel. 29 Tan
nyehe yu tyin xaan xaan cufii nyivi Israel nyehé fii tsi ra tyin fia tyad yahvi
raley tsa iy0 fii. Maa tyin tsa cuenda ley yoo, nduve cuatyi ra tan cahiii yo tsi
ra. Tan ndi fia taahdn tsi tsa tyihi yo tsi ra vehe caa. 30 Maa tyin fiihi tuhun yu
tyin ra Israel nducu cahfii ra naha tsira, yacan cuenda jaquitsi yu tsi ra nuu
yooho. Tan catyi tucu yu tsihin ra tsa xicd fiaha tsi ra, na quitsi ndihi ra naha
nu nyad un na cahan ra naha cuatyi ra nuu maa un”, catyi ra Claudio tsihin
ra Félix nu carta tsa javaha ra.

31Tacan tan quihin ra naha tsira Pablo tumaa cuhva catyira Claudio tsihin
ra naha, tan juvin fii tsacuaa can tsindaca ra naha tsi ra nda fiuu Antipatris.
32-33Tsa inga quivi, ra tsa cuahdn tsihin tsaha, sava ityi fii tsahan ra naha, tan
tsaa nuhu ra nda vehe nu yucu ra naha. Tan ra tsa yos6 cuayu can naha ra
cuahdnra can naha ra tsihin ra Pablo nda fiuu Cesarea. Tan cuhva tsa tsaa ra
naha, nacuhva ra naha carta can tsi ra Félix, tan tsaha cuenda ndihi ra naha
tsira Pablo tsira. 34Tsa yaha tsa cahvi ra Félix carta can, quitsaha tsica tuhun
ratsiraPablo numaa cuvifiuura. Tan tsatsito ra tyinra Cilicia cuvira. 35Tan
catyira tsihin ra:

—Na quitsi jihna ra tsa xic6 fiaha tsi un. Tacan tan cua jandaa yu cuatyi un
—catyi ra tsihin ra.

Tacan tan tava tyifiu ra na jaha cuenda andaru naha ra tsi ra nda vehe
tyifiu tsa javaha ra Herodes tahan tsanaha.

24

Nu cutufii ra Pablo nuu ra Félix )

1Yaha uhun quivi tan ra Ananias, ra jutu tsaahnu tsa yihi ndaha inga ca
ra jutu, tsaa ra fiuu Cesarea can tsihin taahan ra cuvi mandofii naha ra, tan
tsihin iin ra tsa nafii Tértulo. Ra tsa caahdn ndaahvi tsaha nyivi cuvi ra. Tsaa
ra can naha ra nuu ra Félix tyin cua ndacan ra naha cuatyi tsaha ra Pablo.
2Tacan tan tava tyifiu ra Félix na quitsi ndaca andaru tsi ra Pablo. Tacan tan
quitsaha tsicdn ra Tértulo cuatyi tsaha ra. Tan catyira tsihin ra Félix:

—Tyahvi nyoo tsi un, tata. Tyin taxin fii iy6 fiuu ndi, tan vaha iyé ndi tyin
yihi ndaha vaha un nyivi fiuu ndi. 3Nacuhvd xaan ndi tyahvi nyoo tsi yooho
tata Félix, tyin vaha xaan ifii un. 4 Tan fia cufii yu jatyafiu yu tsi un tsihin tsa
cuaha tuhun cua cahan yu, yacan cuenda tsican yu tumafii ifii tsi un na cuhva
un ndatu cahan ndi luxu. 5 Tyin tsité ndi tyin rayii ihya fiavin ra vaha cuvi ra.
Tandihifiityijacuvadra tsinyivilsrael. Tan juvin ra cuviityi nuu tsihin nyivi
tsa nyicun tsi ra Jesus ra fiuu Nazaret. ¢ Tan cufii ra javaha ra tsa ndavaha fii
tsitsi vehe fiuhu cahnu. Tan yacan cuenda tiin ndi tsi ra, tyin tatsi tufii ndi tsi
ra tumaa cuhva catyi ley maa ndi. 7 Maa tyin ra Licias, ra cuvi comandante
fithi xaan tyasi ra tan quihin nyaa ra tsi ra tsi ndi. 8 Tan catyi ra tyin tun cufii
ndi ndacan ndi cuatyi tsaha ra, cufii tsi tsa cahan jihna ndi tsihin un. Yacan
nyehe maa un vityin. Janahma un tsi ra tan coto un tyin nditsa tsa caahan
ndi —catyira Tértulo.

9 Tacan tan ra Israel tsa yucu ican, catyi ra naha tyin tandihi maa tsa
caahdn ra Tértulo tan nditsa. 10 Tacan tan ra Félix janaha ndaha ra nu nyaa
ra Pablo tyin nacahan ra. Tan ra Pablo quitsaha caahdn ra tan catyi ra:

—Sii xaan cufif yu tyin nuu maa un cua cutufii yu vityin tyin tsité yu tyin
tsa cuaha xaan cuiya ndaca fiaha un tsi nyiviiyé fiuu ihya. 11 Tatun cua nducu
tuhun un, cua coto un tyin tsa iy6 fii utsi uvi quivi tsa tsahan yu fiuu Jerusalén
tsijacahnu yu tsi Nyoo. 12 Tan fia cahan yuhu tahan yu tsihin ndi intuhun
nyivi. Tan ndi fia jacuvaa yu tsi fii tsitsi vehe fiuhu cahnu. Nduve maa nda
javaha yu tandihi ca vehe fiuhu, tan ndi inga ca ityi tsitsi fiuu. 13 Tan cuatyitsa
tyad ra ihya naha ra siqui yu, fia nditsa. Tyin tandihi maa tsa caahdn ra tan
fiavin tsa nditsa cuvi tsi. 14 Maa tyin tsa cua catyi yu tsihin un cuvi tsehe: tyin
yuhu jacahnu yu tsi Nyoo. Juvin ra tsa jacahnu tsii tsaahnu yu. Tan jacahnu
yutsiratumaa cuhvajacuahdraJesucristo. Tanraihyanaharacatyiranaha
tyin fia nditsa. Maa tyin yuhu tsit6 yu tyin tsa nditsa cuvi tsi. Tyin tandihi tsa
nyad nu libru ley tsa tyaa ra Moisés, tan tsinu ifii yu. Tan tandihi tsa tyaa ra
cuvi ndusu yuhu Nyoo tan tsind ifii yu. 15 Tan tsinu ifii yu tumaa tsa tsinu ifii
ra ihya naha ra tyin nyivi tsa tsihi cua nandoto fii inga tsaha, tahan fii nyivi
vaha tan nyivi caquifii. 16 Tan yacan tacan fii nducu yu cuhva tsa javaha yu
tsa vaha nuu Nyoo, tan nuu nyivi.

17°Tan tsa yaha juhva cuiya tsa tsica yu tandihi fii ityi, tsahan tsaa nuhu
yu nda Israel fiuu yu tyin nacuhva cuenda yu xuhun tsa tsaha nyivi tsi yu tsi
nyivi ndaahvi tsa yihi cuenda ra Cristo fiuu Jerusalén. Tan iy6 tucu tsa cua
jamaifii yu tsi Nyoo. 18 Yacan javahd yu tsitsi vehe fiuhu cahnu. Tan tsa yaha

tsa janduvaha yu tsi yu tumaa catyi ley ndi, tan juhva ra Israel ra tsa quee
ityi Asia, nyehe ra naha tsi yu ndacan. Maa tyin nduve nyivi cuaha yucu, tan
nduve ndajavaha fii. 19 Tan ra tsa nyehe tsi yu ndacan naha ra, taahan tsi tsa
quitsi maa ra naha cahan ra naha néa cuvi tsa javaha yu o nda cuatyi tyaa
ra naha siqui yu. 20 Tatun fia tacan, na catyi tuhun ra tsa nyecud ihya naha ra
tatun nda iin cuatyi yu nafiihi ra naha quivi janahma ra cuvi ityi nuu tsihin
nyivilsrael naharatsiyu. 21¢A fiavin cuenda tsatyin cahan yu iin tuhun tsihin
ra tsa yucu junta can? Tan catyi yu: “;A tatsi tufii ndo tsi yu tsa cuenda tyin
tsinu ifii yu tsa nandoto nyivi tsa tsihi?” —catyi ra Pablo.

22 Tan tsa tsifii ra Félix tsa cahan ra tacan, tan catyi ra tsihin ra tsa nyecd
can:

—Na cua jandaa naha yu tyifiu ndo vityin. Ndaha fii nda quitsi ra
comandante Lisias tan cua jandaa yu tuhun ihya —catyira.

Cahan ra tacan tyin tsit6 ra ndcaa cuahdn tuhun nyivi nyicun tsi ra Cristo.

23 Tacan tan tava tyifiu ra Félix tsi ra capitdn na tinyii nyico ra tsi ra Pablo
vehe caa. Maa tyin Na fiihi xaan cua jaha cuenda ra tsi ra. Tan na cuhva ra
ndatu na cuhun ra vaha ifii tsi ra nu nyii ra, tan cahan ra naha tsihin ra.

24 Tsa yaha juhva quivi tan tsaa nyico ra Félix inga tsaha tsihin fia Drusila
fiasithi ra. Tan fiaha Israel cuvi fia. Tan tava tyifiu ra na quitsi ra Pablo tyin
cufii fii tyaa soho fii ndcaa tuhun tsa tsinu ifii ra tsi ra Jesucristo. 25 Tan ra
Pablo quitsaha caahén ra tuhun ndcaa taahdn tsi javaha yo tsa vaha cuhva
cufii Nyoo, tan fia cuvi javaha yo tsa fia vaha tsa cufii cufiu fiuhu yo. Tan coo
quivi cua tatsi tufii Nyoo tsi tandihi nyivi. Tan ra Félix nayuhvi xaan ra, tan
catyi ra tsihin ra:

—~Cuaahan vityin. Tan na nufia jihna yu, tan cana maa yu tsiun inga tsaha
—catyi ra tsihin ra.

26 Tan ra Félix cufif maa ra tyin ra Pablo cua cuhva ra xuhun tsi ra, tyin
tacan tan tava ra tsi ra vehe caa. Yacan cuenda cuaha tsaha cana ra tsira,
tyin natuhun ra tsihin ra. 27 Tan tsa yaha uvi cuiya, tacan tan nacoso tyifiu
tsira Porcio Festo tyin cundaca fiahara. Tyin tsa quita ra Félix. Tan ra Félix fia

cufii ra tsa cahan nyivi Israel tsi ra, yacan cuenda nacoo ra tsi ra Pablo vehe
caa.

25

Nujandad ra Festo cuatyira Pablo

1Tan tsa quihvi ra Festo tsa cua jaha tyifiu ra, tacan tan tsa tsinu ufii quivi
quita ra fiuu Cesarea can tan cuahdn ra nda fiuu Jerusalén. 2 Tan tsa tsaa ra
fiuu Jerusalén, tacan tan tsaa ra jutu tsa cuvi ityi nuuy, tan ra cumi tyifiu tsa
yihi ndaha tsi nyivi Israel. Tan tsican ra naha cuatyi tsaha ra Pablo. 3 Tan
tsican ra naha tumafii ifii cahnu tsi ra Festo. Tan catyi ra naha tyin na tava
tyifiu ra Festo na quitsi nyico ra Pablo nda fiuu Jerusalén. Tyin ra ican naha
ra cua tava tyifiu ra naha na cucahiii ra naha tsi ra Pablo ityi cua quitsi ra.
4Maa tyin ra Festo nacahan ra, tan catyi ra:

—Ra Pablo nyii ra vehe caa nda fiuu Cesarea. Tan yuhu tyad yu cuhva tsa
yatyi fii cua cunuhu nyico yu. 3 Yacan cuenda, nyooho tsa cuvi ndo ra cumi
tyifiu fiuu ihya, cuvi cuhun ndo tsihin yu, tan ndacan ndo cuatyi tsaha ra
tatun iyo0 tsa fia vaha javaha ra —catyi ra Festo tsihin ra naha.

6 Tacan tan ra Festo ndog ra fiuu Jerusalén una quivi o utsi quivi fii tan
cuanuhu nyico ra nda fiuu Cesarea. Tan tsa inga quivi tsaa ra tsitsi vehe

tyifiu ra tan tsinyaa ra tsa cua tatsi tufii ra tsi ra iy6 cuatyi naha ra. Tacan
tan tava tyifiu ra na quitsi ra Pablo. 7 Cuhva tsa quihvi ra Pablo, nu yucu
ra naha natuhva ra Israel tsa quee nda fiuu Jerusalén, tan quitsaha tyaa ra
naha cuatyi cahnu siqui ra. Maa tyin nduve tsandaa tava ra naha. 8 Tacan
tan cahan ra Pablo tan catyira:

—Yuhu ndi intuhun cuatyi fiaha ca javaha yu, ndi siqui ley nyivi Israel, ndi
siqui vehe fiuhu cahnu fiuu Jerusalén, ndi siqui ra cuvirey cahnu tsa nyad fiuu
Roma —catyira.

9 Maa tyin ra Festo cufii ra coo vaha ra tsihin ra Israel naha ra, yacan
cuenda tsica tuhun ra tsi ra Pablo:

—¢A cufil un cuhun un fiuu Jerusalén tyin jandaa yu tyifiu un ndacan?
—catyi ra tsihin ra.

10 Tan ra Pablo nacahan ra tan catyi ra:

—Tsanyad yunumaa un. Tan maa un cuvira cumi tyifiu cuendarey cahnu
tsa nyad fiuu Roma. Thya cuvi nu taahdn tsi tsa cutuiii yu tyin ra fiuu Roma
cuvi yu. Tan tsité vaha un tyin nduve nda javaha yu tsi nyivi Israel. 11 Tun
tsatyin javaha yu iin cuatyi cahnu tsa taahén tsi ciu yu, fia cua nducu yu
cuhva cacu yu. Maa tyin fia nditsa maa tuhun tsa caahdn ra ihya naha ra.
Ndi nyooho tan ndi intuhun nyivi nduve ndatu tsi ndo tsa nacuhva cuenda
ndo tsi yu tsi ra ihya naha ra. Tan yacan tsicdn yu tsi un tyin na tatsi tufii ra
cuvirey cahnu tsi yu —catyi ra Pablo tsihin ra Festo.

12 Tacan tan ra Festo, tsa yaha tsa natuhun tahan ra tsihin ra jatyinyeé tsi
ra tsihin tyifiu, tan catyi ra tsihin ra Pablo:

—Tsican un tsa cutufii un nuu rey cahnu. Vaha. Cua cuhun un nuu maara
—catyi ra tsihin ra.

Nu nacatyi tuhun ra Festo tuhun ra Pablo tsihin ra Agripa

13 Tsa yaha juhva quivi, tan cuahdn ra Agripa, ra cuvi rey cuenda nyivi
Israel nda fiuu Cesarea. Cuahdn ra tsihin fia Berenice nu nyii ra Festo tyin
cua cuhva fii nacumi tsi ra. 14 Tan ndog fii ican juhva quivi, tan ra Festo catyi
tuhun ra tsihin ra cuvi rey can tuhun ra Pablo. Tan catyira:

—Ra Félix nacoog ra tsi iin ra vehe caa ihya. 15 Tan tsa tsahan yu fiuu
Jerusalén, ra jutu tsa cuvi ityi nuu, tan ra cuvi mandofii nyivi Israel, tsican
ra naha cuatyi tsaha ra can nuu yu tyin na cuhva yu ndatu tsa ciu ra. 16 Tan
yuhu catyi yu tsihin tandihi ra naha tyin fia tuhva ra cumi tyifiu cuenda fiuu
Roma cahfii tsi ndi intuhun nyivi tatun fiaha ca natuhun tahan fii tsihin ra tsa
tsicdn cuatyi tsaha fii, tan nducu fii cuhva jacacu fii tsi fii. 17 Yacan cuenda, tsa
quitsi ra cuvi ityi nuu tsihin nyivi Israel can naha ra ihya, fia ndatu yu. Tan
juvin fii inga quivi can tan tsahan yu vehe tyifiu. Tan tsa yaha tsicunyaa yu
tan cana yutsira can. 18 Maa tyin ra tyad cuatyi siquira, nduve nda tuhun fiifii
cahan ra naha. Tsa cufii maa yu tyin cahnu cuatyi cua tyaa ra naha siqui ra.
19Maa tyin tuhun tsa cahan ra naha cuvi tsa cuenda cuhva iyé maa ra naha
cuhva tsinud ifii ra naha. Tan cahan ra naha tuhun ra tsa nafii Jesus. Tan catyi
ra naha tyin tsa tsihi ra. Maa tyin ra Pablo catyi ra tyin nyito ra. 20 Tan tsa
fia fiihi yu nécaa tatsi tufii yu tsi ra tsa cuenda tuhun can, tsica tuhun yu tsi
ra tan catyi yu tsihin ra tatun cufii ra cuhun ra cutufii ra nda fiuu Jerusalén.
21 Maa tyin catyi ra tyin vaha ca tatun cutufii ra nuu ra Augusto nda fiuu
Roma. Yacan cuenda tava tyifiu yu na cunyii ra juhva ca quivi tsitsi vehe caa,
Rda. cuanda cuvi jacuhun yu tsi ra nuu ra Augusto —catyi ra Festo tsihin ra

gripa.

22 Tacan tan ra Agripa catyi ra tsihin ra Festo:

—Cufii tucu yuhu tyaa soho yu tsa caahdn ra can —catyi ra.

Tan ra Festo catyi ra tsihin ra:

—Tyaan cua tyaa soho un tsa caahdn ra —catyi ra tsihin ra.

23 Tsa inga quivi can tan tsaa ra Agripa tsihin fia Berenice. Iyo xaan cad fii
quihvifitsitsivehe, tyin rey cuvifii. Tan quihvindihi tucura comandante tan
ra cumi tyifiu fiuu can naha ra. Tacan tan ra Festo tava tyifiu ra na cuquihin
ranaha tsi ra Pablo. 24 Tacan tan quitsaha catyi ra Festo:

—Yooho Rey Agripa, tan nyooho tata, tsa yucu ndo ihya. Nyehe ndo tsira
ihya. Tandihi ra Israel fiuu Jerusalén tan fiuu Cesarea caahan ra naha tyin iy
cuatyi ra. Tan fia jandihi ra naha tsa catyi ra naha tsihin yu tyin taahéan tsi
clu ra. 25Maa tyin tsa cuenda yuhu, nduve cuatyi ra tsa taahdn tsi ciu ra.
Tan juvin fii maa ra tsican tsa cutufii ra nuu ra Augusto. Yacan cuenda cua
jacuhun yu tsi ra ndacan. 26 Maa tyin nduve néa cuatyi ra nafiihj yu, yacan
cuenda fia fiihi yu tuhun tyaa yu nu carta tsa cua jacuhun yu tsira ndacé fiaha
tsi yo. Yacan cuenda tava yu tsi ra nuu ndo, tan nuu yooho Rey Agripa, tyin
tacan tan ndaca tuhun un tsira tan coto yu nda taahdn tsijacoto yu tsi ra rey
cahnu. 27 Tyin fia vaha tsa jacuhtn yu tsi ra tatun nduve nda tuhun caahan
yu naa cuatyi javaha ra.

26

Nu quitsaha caahdnra Pablo nuurarey Agripa

1Tacan tan ra Agripa catyi ra tsihin ra Pablo:

—Cuvi cahan un vityin —catyi ra tsihin ra.

Tan ra Pablo jandaa ra ndaha ra tan catyi ra tyehen:

2—Siixaan cufii yu tyin cuvi cahan yu nuu yooho, rey Agripa, tan cuvi catyi
yu tsihin un ndcaa tandihi cuatyi tsa tyad ra Israel naha ra siqui yu. 3 Tyin
yooho tsit6 un tandihi tuhun tsa iyé yo tsa cuvi yo nyivi Israel. Tan tsité un
tuhun tuhvd yo caahdn Kuhu tahan. Yacan cuenda tsicdn yu tsi un tyin tyaa
soho vaha un tsa cua cahan yu.

Nu catyt tuhun ra Pablo tsthin ra Agripa ndcaa Rayivi tsicoo ra tsa ndi
cumafii ca quihvira cuendara Cristo
4’Tandihi nyivi Israel tsité fii ndcaa tsicog yu nda fiuu yu quivi tsa ndi luhlu
yu. Tan tsit6 tucu fii ndcaa tsicog yu nda fiuu Jerusalén. 5 Cuaha xaan cuiya
nacoto fii tsi yu. Tatun cua cuhva cuenda fii cua catyi fii tyin fariseo cuvi yu
nda ndi luhlu yu. Tan ra fariseo cuvi ra tsa vaha xaan tyad yahvi ley tsahnu
yo tan fiavin ca tandihi nyivi. 6 Tan vityin cufii nyivi Israel tatsi tufii fii tsiyu tsa
cuenda tyin tsinu ifii yu tsa cua janandoto Nyoo tsi nyivi tsa tsihi, tumaa catyi
ra tsihin tsii tsaahnu yo naha ra tahan tsanaha. 7 Tandihi nyivi tsa cuvi tata
tsa utsi uvi taahan sehe ra Israel ndatu tucu fii nyehe fii nu cua janandoto
Nyoo tsi nyivi tsa tsihi. Tan yacan cuenda fia jandihi fii tsa javahd fii tyifiu
nuu Nyoo. Nduvi tan fiifiu jacahnu fii tsi ra. Tan tsa cuenda tuhun ihya, tyad
ra Israel naha ra cuatyi siqui yu vityin, yooho rey Agripa. 8 ;A fia tsinu ifii
nyooho tyin Nyoo cua janandoto ra tsi nyivi tsa tsa tsihi?

Nu tsaha cuendara Pablo tsira Agripa cuhva tsinyaa ndahara tsi nyiviyihi
cuendara Cristo

9°Tahan tsanaha juvin fii maa yu tsica ifii yu tyin vaha tsa tatsi tufii yu tsi

nyivi tsiny ifii tsi ra Jesus, ra fluu Nazaret. 10 Tan tacan javaha yu nda fiuu

Jerusalén tsihin ndatu tsa tsaha ra jutu tsa cuvi ityi nuu naha ra. Tan cuaha
nyivitsa tsinuifii tsira Cristo tyihi yu vehe caa. Tan tatun tsahfii ra naha tsifii,
vaha xaan cufii yu. 11 Tan cuaha xaan tundoho nyehe fii jaha yu. Tan nducu
yu cuhva jafifii yu tsi fii na jafia fii tuhun tsa tsinu ifii fii tsi ra Jesus. Tacan
javaha yu tandihi maa vehe niuhu nyivi Israel. Javaha yu tacan tsa cuenda tsa
xaan cufif yu nyehé yu tsi fii. Tan tandihi inga fiuu tsahan yu tsinyaa ndaha
yu tsi fii.
Nu nacatyi tuhun nyico ra Pablo ndcaa nanduvi ra, ra yihi cuenda ra Cristo
(Hechos 9.1-19; 22.6-16)
12°Tan tsa cuenda yacan cuahdn yu nda fiuu Damasco quivi can tyin tsaha
rajutu tsa cuviityi nuu naharandatu tsi yu. 13Maa tyin ityi cuahdn yu cuhva
ora cuvi tsi, yooho Rey. Tan quitsi fiuhu ityi siqui. Tan jandunditsin tsi nu
cuahdn yu tsihin tandihi ra tsa cuahdan tsihin yu. Maa tyin yaha ca nditsin tsi
tan fiavin ca fiuhu flicanyii. 14 Tacan tan tandihi ndi nduva ndi nu fiuhu. Tan
tsifii yu iin ndusu tsa caahdn tsihin yu, tsihin yuhu yo, tan catyi tsi tsihin yu:
“Saulo, Saulo, ¢nacuenda nyad ndaha un tsi yu? Tumaa iin quiti tsafif nyaa ti
tsata tsa xaan tsajaquihinityiratsiti, tacan javahd un tyin juvin fii tsimaa un
jafiicueehé un”, catyi ndusu can tsihin yu. 15 Tacan tan catyi yu: “¢Y6o yooho
cuviuntaa?” TanJutu Mafii yo catyira tsihin yu: “Yuhu cuviraJesus, juvinra
tsa nyad ndaha un. 16 Nduvita nyityi. Tyin quituvi yu nuu un ihya tyin tacan
tan cua jaha tyifiu un nuu yu, tan cua cuvi un tsandaa tsa cuenda tsa nyehé
un ihya tan tsa cuenda tsa cua nyehe un ityi nuu ca. 17 Yacan cuenda vityin
jacuhun yu tsi un nu iy6 nyivi tsa favin nyivi Israel cuvi tan juvin fii maa yu
cua jacacu yu tsi un ndaha ra Israel naha ra, tan ndaha nyivi tsa fiavin nyivi

Israel cuvi. 18 Tan yacan jacuhtn yu tsi un tyin nufia un nuu fii, tan fia caca
ca fii nu naa, tyin cua caca fii nu nditsin. Tan cua quita fii ndaha nu fia vaha.
Tyin cua tsinu ifii fii tsi yu tan yuhu cua jaha yu tucahnu ifii cuatyi fii. Tan cua
naquihin ndihi tucu fii tsa vaha tsa tsahd Nyoo tsi nyivi tsa nacuhva cuenda
tsi fii tsi yu”, catyi Jutu Maiii yo tsihin yu.

19°Yacan cuenda yooho rey Agripa, javaha yu tsa catyi Jutu Mafii yo ra
Jesucristo tsihin yunujanaharatsiratsiyu. 20Tacan tantsajihna fii quitsaha
caahdnyu tuhun randa fiuu Damasco. Yaha can tan cahan yu tsihin nyivi fiuu
Jerusalén tan tandihi ca fiuu tsa cayucud Judea. Tan caahdn ndihi yu tsihin
nyivi tsa flavin nyivi Israel cuvi. Tan catyi yu tsihin fii tyin na ndu uvi ifii fii
cuatyi fii, tan na tyaa yahvi fii tsi Nyoo na javaha fii tsa vaha tumaa javaha
nyivitsa tsinu ifii tsira Cristo. 21 Tan tsa cuenda tuhun ihya tiin ra Israel naha
ra tsiyu tsitsi vehe fiuhu cahnu. Tan cufij ra naha cahfii ra naha tsi yu. 22 Maa
tyin maa Nyoo jatyinyeé xaan ra tsi yu. Tan iy6 ca yu nda vityin. Tan caahdn
yu tuhun Nyoo tsihin tandihi nyivi, fii ndaahvi tan fii cuca. Tan fia caahdn
yu inga tuhun, tyin tsa catyi ra Moisés tan ra cuvi ndusu yuhu Nyoo tyin cua
cuvi nu cuahdn ca tsi, yacan caahdn yu. 23 Tyin catyi ra naha tyin taahén tsi
tsa cua nyehe ra Cristo tundoho. Tan tsa yaha tsa cuu ra, cua nandoto ra.
Tan jihna ca ra can cua nandoto. Tan cua jandunditsin ra aflima nyivi tyin
cua jacoto ra ndcaa cua cacu fii, tahan fii nyivi Israel tan nyivi tsa fiavin nyivi
Israel cuvi —catyi ra Pablo.

Nu nductira Pablo cuhva tsa tsinu ifii ra rey Agripa tsira Cristo
24 Cuhva tsa catyi ra Pablo tuhun ihya, ra Festo cana tsaa ra, tan catyi ra:
—Jifii yooho fia vaha cufii, Pablo!, tsa cuenda tsa cuaha xaan cahvi un tan
ndusana ifii un —catyi ra Festo tsihin ra.

25 Maa tyin ra Pablo catyi ra tsihin ra:

—Navin ifii yu fia vaha cuiii, yooho tata Festo. Tyin tsa caahan yu, maa fii
tsa nditsa tan tsa vaha cuvi tsi. 26 Thya nyad ra rey Agripa. Tan tsit6 vaha ra
tuhun ihya. Yacan cuenda fia yii caahédn yu tuhun yu tsihin ndo. Tyin tsité yu
tyin tsité tucu maa ra tuhun ihya, tyin fiavin tuhun xeehe cuvi tsi. 27 Yooho
rey Agripa, ¢a tsinu ifii un tuhun tsa tyaa ra cuvi ndusu yuhu Nyoo tahan
tsanaha? Yuhu tsit6 yu tyin tsinu ifii un —catyi ra Pablo tsihin ra Agripa.

28 Tacan tan ra Agripa catyi ra tsihin ra:

—¢A cufii yooho tsa natsinu ifii yu tsa caahdn un tan quihvi yu cuenda ra
Jesus? —catyi ra rey Agripa tsihin ra Pablo.

29 Tacan tan ra Pablo catyi ra:

—Na cuhva Nyoo tsa tsinu ifii un, a vityin a ndi cucuee ca. Maa tyin fiavin
yooho fii, tyin na tsinu ndihi tucu ifii tandihi nyivi tsa yucu tyaa soho tsa
caahdnyuihya. Intuhun fii tsa fia cufii yu, tsa quihi cadena ndaha ndo tumaa
maa yu vityin —catyi ra Pablo.

30 Tsa yaha tsa cahan ra Pablo tuhun ihya, nduvita rey tan ra ndacé fiaha
tan fia Berenice, tan tandihi ra yucu ican naha ra. 31 Tan tsa yaha quita i,
tan quitsaha natuhun tahan fii:

—Nduve cuatyi ra ihya tsa fiihi xaan. Na taahdn tsi ctiu ra. Tan ndi fia
taahdan tsi cunyii ca ra vehe caa —catyi fii.

32 Tan ra Agripa catyi ra tsihin ra Festo:

—Cuvi jafia yo tsi ra, tun tsatyin fia tsican ra tsa cutufii ra nuu ra cuvi rey
cahnu —catyira.

27

Nu jacuhunra Festo tsira Pablo nda fiuu Roma

1 Quivi tsa tyaa ra Festo tan ra Agripa cuhva tyin jacuhun ra naha tsi ndi
nda fiuu Roma tsa canyii Italia, nacuhva cuenda ra naha tsi ra Pablo tan tsi
juhva ra tsa iy6 cuatyi naha ra tsiiin ra capitan tsa nafii Julio. Yihi ra batallén
andaru, tsa nafii Cuenda Ra Augusto. 2 Tan cuahdn ndihi tucu ra Aristarco
tsihin ndi. Ra tsa quee fiuu Tesaldnica tsa canyii ityi Macedonia cuvira. Tacan
tan quihvindi tsitsiiin yutun ndoo tsa quee hiuu Adramitio tyin tsa yatyin cuii
cuhun nyico tsi fiuu tsa cayucu Asia yatyin fii yuhu ndutya fiuhu. 3 Tsa inga
quivi tsaa ndi puerto Sidon. Tan ra Julio vaha nyivi cuvi ra tsihin ra Pablo.
Tan tsaha ra tsa cuhun ra Pablo nu iy6 ra vaha ifii tsi ra fiuu can tan jatyinyee
ra naha tsira. 4 Yaha can tan quita ndi fiuu Sidén tan jandaa ra naha jahma
tsa nyis6 yutun ndoo can tan tsihin tsa tandahfii tatyi jahma can tan cuahan
ndi. Tan fiihi xaan yihi tatyi ityi nu cuahén ndi. Yacan cuenda yaha tsiyo ndi
ityi xiin cuaha fiuhu Chipre, tyin fia fiihi xaan yihi tatyi ityi can. 5 Tacan tan
yaha sava ndi nu ndutya fivhu ityi nuu Cilicia tan Panfilia, tan tsaa ndi iin
fiuu tsa nafif Mira tsa canyii Licia. Tan quita ndi tsitsi yutun ndoo can.

6 Tan ican nafiihi ra capitdn cuenda andaru inga yutun ndoo tsa quee nda
fiuu Alejandria tan cua cuhun tsinda Italia. Tan catyira capitdn can na quihvi
ndi tsitsi yutun ndoo can tyin tsa cua cuhun ndi nda nu cuahdn ndi. 7 Cuaha
quivi tsica ndi tyin cuee fii cuahén ndi. Tsihin tundoho tan tsaa ndi yatyin fii
fiuu Gnido. Tan tsa cuenda tsa fiihi xaan yihi tatyi tsa vatsi ityi tyiso ficanyii,
fia tsaha tsi tsa cuhun ca ndi ityi nuu, tan yaha ndi yatyin fii filuu Salmoén tsa
canyii fiuhu Creta. Tan navico ndi ityi yuhu fiuhu Creta. 8 Nducu ndi cuhvatsa

cuhun ndi yuhu ndutya fiuhu, maa tyin tsihin tundoho tan tsaa ndi nu nafii
Buenos Puertos yatyin fii fiuu Lasea.

9Tsa cuaha xaan quivi yaha tyin cuee xaan tsicd ndi tsa cuenda tatyitanica
xaan nanduvi tsa yaha ndi nu ndutya fiuhu. Tyin tsa yaha quivi vico nu iy6
nyitya nyivi Israel. Tan tsa cua cuyatyin yoo vitsin. Yacan cuenda ra Pablo
tsaha cuenda ra tsi ra jacacd yutun ndoo can naha ra, 1%tan catyi ra:

—Tandihi nyooho ra yucu ihya, tyaa soho ndo tuhun tsa cua cahan yu.
Nyehé yutyinicaxaan cuhva cuahdnyo. Tan tuviifii yu tyin cua cunaa yutun
ndoo tsihin tandihi tsa nyiso tsi, tan nda cuanda maa yo cuvi cunaa yo. Vaha
ca tatun ndoo yo ihya —catyi ra tsihin ra naha.

11 Maa tyin ra capitdn cuenda andaru can tyaa yahvi ca ra tsi ra jacaca
yutun ndoo tan ra cuvi tsitoho yutun ndoo tan fiavin ca tsi ra Pablo. 12Na cuvi
yaha ndi yoo vitsin ican tyin fiihi xaan tuhv4 tatyi yihi, tan ica xaan cuenda
yutun ndoo. Yacan cuenda catyi tandihi ra naha:

—Vaha ca tsa quita yo ihya tan nducu yo cuhva cuhun yo nda fiuu Fenice
tsa canyif juvin fii fiuhu Creta ihya. Yacan cuviiin nuvaha cunyaa yutun ndoo
tyin fia fithi xaan yihi tatyi tyin fiuu can canyii tsi tsiyo cana fiicanyii —catyi ra
naha.

Nu fiihi xaan yihi tatyi nu ndutya fivhu

13 Tacan tan quitsaha yihi luxu tatyi tsa quitsi ityi sur. Tan cufii maa ra
naha tyin vaha xaan tyin favin tatyi fithi cuvi tsi. Tyin tacan tan cuvi cuhun
ndi tsihin yutun ndoo yatyin fii yuhu fiuhu Creta can. 14 Na cuaha fii tsica
ndi tan quitsaha yihi tatyi xaan tsa quitsi ityi norte. Tan tandahd tsi yutun
ndoo inga ityi. 15 Tan fia cuvi ca cuhun ndi ityi nuu ca tsa cuenda tatyi can.
Tan jafia ndaha ndi na cuhun maa yutun ndoo tsihin tatyi ndda ityi cufii maa
tsi. 16 Tan yaha ndi ityi tsata iin fiuhu luhlu tsa nafii Clauda tyin fia fiihi xaan
yihi tatyi ityi can. Tan tsihin tundoho naquihin ndi yutun ndoo luhlu tsa ixta
caa yutun ndoo, tan natyihi ndi tsa luhlu can ityi tsitsi yutun ndoo cahnu
coto nyee tsi tsitsi ndutya. 17 Tan tsa yaha natyihi ra naha yutun ndoo luhlu
can, tacan tan sutya ra naha xuu yutun ndoo cahnu tan tsahfii ra naha yutun
ndoo can tsihin taahan yoho tyin coo tunyee ifii itsi. Tan yuuhvi ra naha
coto tahan ra naha nu yaxin ndutya tan vicun yutun ndoo can tsitsi nyiti vita
iy6 yuhu ndutya fiuhu nu nafii tsi Sirte. Yacan cuenda januu ra naha jahma
yutun ndoo can tan tsaha ra naha tsa cuhun tsi cuhva tandah4 tatyi. 18 Tan
tsa inga quivi juvin fii fiihi xaan yihi tatyi. Yacan cuenda quitsaha tyihi ra
naha carga tsa yihi tsitsi yutun ndoo can nuu ndutya fiuhu. 19 Tan tsa tsinu ufii
quivi quihin ndi ndaha tyifiu yutun ndoo can tan tyihi ndi nu ndutya fiuhu.
20 Tan cuaha quivi fia nyehe ndi fiicanyii tan ndi tifiuu. Tan fithi xaan tandaha
tatyi tsi ndi. Yacan cuenda fia tyaa ca ndi cuhva tsa cua cacu ndi.

21 C}lllaha quiviyaha tan fiatsatsindi. Tacan tan catyira Pablo tsihin tandihi
ranaha:

—Nyehe ndo, vaha ca tun tsatyin tyaa yahvi ndo tuhun tsa cahan yu quivi
can, tan ndog yo fiuhu Creta. Tan vityin cuaha xaan tundoho nyehé yo tan
cuaha xaan ndaha tyifiujacunad yo. 22 Tan cua cunaa ndihi yutun ndoo ihya,
maa tyin fia caca ifii ndo tyin ndi intuhun yo tan fia cua ctu yo. 23 Tyin Nyoo
cuvi ra yihi ndaha tsi yu, tan jahatyifia yu tyifiu ra, juvin ra janaha ra iin tsa
janaha tsi yu cufii. Tan quituvi iin dngel nuu yu. 24 Tan catyi dngel can tsihin
yu: “Na nayuhvi un, Pablo. Tyin cufii tsi tsa cahan un tuhun Nyoo nu